
ᒥᔅᑕ ᕌᓐ ᑑᐊ 
ᐊᐅᓚᑦᑎᔨ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐊᓪᓚᕝᕕᖓ 
ᑎᑎᖅᑲᖃᐅᑎᖓ 1000, ᐴᖅᓯᕕᖓ 1500 
ᐃᖃᓗᐃᑦ, ᓄᓇᕗᑦ X0A 0H0 

ᒥᔅᑕ ᐳᕋᑦ ᕼᐃᒃᔅ 
ᑐᑭᒧᐊᑦᑎᑦᑎᔨ  
ᐊᑐᐊᒐᕐᓄᑦ ᐸᕐᓇᓂᕐᒧᓪᓗ ᐱᓕᕆᕕᒃ 
ᐱᓕᕆᑯᒃ ᐊᐅᓚᑦᑎᔨᒃᑯᓐᓄᑦ ᐱᔨᑦᑎᓂᕐᒧᑦ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ 
ᑎᑎᖅᑲᖃᐅᑎᖓ 638  
ᐃᖃᓗᐃᑦ, ᓄᓇᕗᑦ X0A 0H0 
 

ᒥᔅᑕ ᑑᐊᒧᑦ ᐊᒻᒪ ᒥᔅᑕ ᕼᐃᒃᔅᒧᑦ: 
 
ᐱᔾᔪᑎᓕᒃ: 2012 ᐊᑕᖐᔪᒥᒃ ᕿᒥᕐᕈᔭᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ 
  
ᒪᐃ  2012−ᖑᑎᓪᓗᒍ, ᑐᒃᓯᕋᓚᐅᕋᒃᓯᒃ Borden Ladner Gervais LLP-ᑯᑦ ᐊᑕᖐᔪᓂᒃ ᕿᒥᕐᕈᓇᖁᓪᓗᒋᑦ ᓄᓇᕗᒻᒥ 
ᓇᖕᒥᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖓᓐᓂᒃ. ᐱᔭᕇᖅᓯᒪᓕᕋᑦᑎᒍᑦ ᕿᒥᕐᕈᓂᕆᓚᐅᖅᑕᕗᑦ ᐊᒻᒪ ᖁᕕᐊᓱᒃᐳᒍ ᑐᓂᓯᔭᕆᐊᒃᓴᖅ 
ᐅᓂᒃᑳᓕᐊᑦᑎᓐᓂᒃ. 

ᕿᒥᕐᕈᓂᑦᑎᓐᓄᑦ ᐱᔭᒃᓴᕆᓚᐅᖅᑕᕗᑦ ᐱᒋᐊᖅᓯᒪᔪᑦ ᖃᑯᑎᒃᑯᑦ ᕿᒥᕐᕈᔭᕆᐊᖃᕐᓂᖏᓐᓄᑦ ᐃᓚᖓᓂ 16 ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ. ᑐᓴᕐᓇᑲᓐᓂᓚᐅᕐᒥᔪᖅ ᖃᐅᔨᔭᐅᓚᐅᖅᑐᓂᒃ ᐃᓗᓕᖏᓐᓂᒃ ᐅᓂᒃᑳᖏᓐᓂ 
ᑕᒻᒪᖅᓯᒪᔪᖅᓯᐅᑎᐅᑉ ᑲᓇᑕᒥ ᐅᓂᒃᑳᖏᓐᓄᑦ ᒪᓕᒐᓕᐅᖅᑎᒃᑯᓐᓄᑦ ᓄᓇᕗᒻᒥ − 2012 ᓂᐅᕕᖃᑦᑕᕐᓂᕐᒧᑦ ᐱᖁᑎᓂᒃ ᐊᒻᒪ 
ᐱᔨᑦᑎᓂᕐᒧᑦ.  

ᕿᒥᕐᕈᓪᓗᑕ, ᐅᖃᖃᑎᖃᓚᐅᖅᑐᒍᑦ 100−ᐅᖓᑖᓃᑦᑐᓂᒃ, ᑕᒪᒃᑮᓐᓂᒃ ᒐᕙᒪᒃᑯᓐᓃᓐᖔᖅᑐᓂᒃ ᐊᒻᒪ ᐱᓕᕆᕕᖃᖅᑐᓂᒃ, ᓄᓇᕗᒻᒥ 
ᐊᒻᒪ ᑲᓇᑕᐅᑉ ᐃᓚᖓᓂ. ᖃᐅᔨᓴᖅᓯᒪᔭᕗᑦ ᑳᓐᑐᕌᒃᑎᑦᑎᖃᑦᑕᕐᓂᕐᒧᑦ ᑎᑎᕋᖅᓯᒪᔪᑦ ᐅᕙᑦᑎᓐᓅᖅᑕᐅᓚᐅᖅᑐᑦ ᓄᓇᓕᓐᓄᑦ ᐊᒻᒪ 
ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ. ᖃᐅᔨᓴᓚᐅᕐᒥᔭᕗᑦ ᑐᑭᓯᒋᐊᕈᑎᒃᓴᐅᔪᑦ ᐊᒻᒪ 
ᑎᑎᕋᖅᑕᐅᓯᒪᔪᑦ ᐃᓱᒪᒋᓪᓗᒋᑦ ᑭᒃᑯᑐᐃᓐᓇᕐᓄᑦ ᓂᐅᕕᖃᑦᑕᑲᕐᓂᕐᒧᑦ ᒪᓕᒐᐅᔪᑦ ᐱᐅᓛᖑᔪᑦ ᐊᑐᖅᑕᐅᕙᑦᑐᑦ. 

ᑕᑯᓂᐊᖅᑐᓯ ᑖᒃᑯᐊ ᐅᓂᒃᑳᓕᐊᕗᑦ ᐃᓗᓕᖃᖅᑐᑦ ᐊᒥᓱᑲᓪᓚᐅᔪᓂᒃ ᐊᑐᓕᖁᔭᐅᔪᓂᒃ ᐊᓯᔾᔨᖁᔨᓂᕐᒧᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ ᐃᑲᔪᖅᐹᓪᓕᐅᑎᓂᐊᖅᑐᓂᒃ ᐱᔭᐅᓇᓱᐊᖅᑎᓪᓗᒋᑦ ᑐᕌᖅᑕᐅᔪᑦ ᑎᑎᕋᖅᓯᒪᔪᒥᒃ 24 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ. 

ᐊᐱᖅᑯᑎᒃᓴᖃᕈᔅᓯ ᑖᒃᓱᒪ ᐅᓂᒃᑲᑉ ᒥᒃᓵᓄᑦ, ᐅᕙᑦᑎᓐᓄᑦ ᐅᖃᖅᑕᐃᓕᓐᖏᑦᑐᓯ. 

 
ᑎᑎᕋᖅᑐᖅ, 
 
 
ᔨᐅᕆ ᔅᑑᐳ    ᒫᓐᑎ ᐃ. ᒧᐊ 

1. ᓯᕗᓪᓕᖅᐹᖅ  

1. ᐊᖏᓂᖅᖃᖅᑐᖅ ᐅᖓᑖᓂ 2,000,000 ᑭᑉᐹᕆᑦᑐᑦ ᑭᓚᒦᑕ ᑲᓇᑕᐅᑉ ᐅᑭᐅᖅᑕᖅᑐᖓᓂ ᕿᑭᖅᑕᒐᓴᐅᔪᑦ, ᓄᓇᕗᑦ 
ᓄᓇᒋᔭᐅᔪᖅ 34,000−ᖏᓐᓃᑦᑐᓄᑦ, ᐃᓄᐃᓐᓇᕈᔪᓐᓄᑦ ᓄᓇᖃᖅᑐᓄᑦ. ᓄᓇᕘᓕᖅᑐᖅ ᐊᖏᔪᒥᒃ ᐊᒥᓱᓂᒃ ᐅᓂᒃᑲᐅᓯᖃᒃᒪᑦ ᖄᖏᖅᑐᓂ, 
ᑕᐅᕗᖓ ᐅᑎᕐᓗᑕ 4,000 ᐊᕐᕌᒍᑦ. ᐊᖑᑏᑦ, ᐊᕐᓇᐃᑦ ᐊᒻᒪ ᓱᕈᑦᑎ ᓄᓇᒋᖃᑦᑕᖅᓯᒪᔭᖓ, ᐊᒻᒪ ᓄᓇᖓ, ᑕᒪᓐᓇ ᐊᖏᔪᒻᒪᕆᐊᓗᒃ 
ᐊᒃᓱᕈᕐᓇᓂᖅᐸᐅᖃᑕᐅᓯᒪᔪᖅ ᐊᒻᒪ ᐊᓂᒍᐃᕙᑦᑐᑎᒃ ᐊᒃᓱᕈᕐᓇᑐᒻᒪᕆᐅᒐᓗᐊᓂᒃ ᑕᒫᓂ ᓯᓚᕐᔪᐊᒥ. ᑕᐃᒃᑯᐊ ᐅᓂᒃᑳᖏᑦ ᐅᓂᒃᑳᖅᓯᒪᔪᑦ 
ᓯᓚᑐᓂᕐᒥᓂᒃ, ᓴᓐᖏᓂᕐᒥᓂ ᐊᒻᒪ ᓴᐱᓕᖅᑕᐃᓕᒪᓂᕐᒥᓂᒃ. 

2. ᓄᓇᕗᑦ ᐱᓐᖑᖅᑎᑕᐅᒻᒪᑦ ᐄᐳᕈᓪ 1999, ᓄᑖᒥ ᐱᒋᐊᖅᑐᖃᓚᐅᕐᒪᑦ ᑕᒫᓂ ᑲᒪᓇᖅᑐᐊᓗᒻᒥ ᓄᓇᒥ. ᐊᖏᖅᑕᐅᓂᖓ 
ᓄᓇᑖᕐᓂᐅᔪᖅ ᐊᒻᒪ ᓴᖅᑭᓂᖅᑲᓇᑕᒥ ᓄᑖᖑᓚᖑᔪᒥᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᒥᒃ ᐱᕙᓪᓕᐊᓂᖃᕈᓐᓇᖅᑐᒥ ᐊᒻᒪ 
ᐊᑐᓕᖅᑎᑦᑎᕙᓪᓕᐊᓗᑎᒃ ᒪᓕᒐᐅᔪᓂᒃ ᐊᒻᒪ ᐊᑐᐊᒐᕐᓂᒃ ᑕᒪᒃᑯᐊᓗ ᑭᒡᒍᑕᐃᐅᓪᓗᑎᒃ ᐱᔪᒪᔭᐅᔪᓄᑦ ᐊᒻᒪ ᑭᓐᖑᒪᔭᐅᔪᓄᑦ 
ᓄᓇᕗᒻᒥᐅᑕᓄᑦ. 

3. ᓯᕗᒃᑲᑕᖅᑎᐅᔪᑦ ᐃᓐᓇᑐᖃᐅᔪᑦ ᓄᓇᕗᒻᒥ ᐃᓕᑕᖅᓯᔭᕇᓚᐅᖅᑐᑦ ᐱᒻᒪᕆᐅᓂᖏᓐᓂᒃ ᐊᑐᐊᒐᐅᔪᑦ ᓴᖅᑭᔮᖅᑎᑦᒐᔭᖅᑐᑦ ᐃᓄᐃᑦ 
ᐱᔪᓐᓇᕐᓂᖏᓐᓂᒃ ᐊᒻᒪ ᐃᓄᐃᑦ ᐱᓕᕆᕕᖏᓐᓄᑦ ᐊᑭᑦᑐᕋᐅᑎᖃᑦᑕᕐᓗᑎᒃ ᓄᓇᕗᒻᒥ ᑮᓇᐅᔭᓕᐅᕈᑕᐅᕙᓪᓕᐅᔪᓂ. ᑕᒪᒃᑯᐊᓴᐃᓐᓇᐃᑦ 
ᓯᕗᒃᑲᑕᖅᑎᐅᒧᑦ ᐊᒻᒪ ᐃᓐᓇᑐᖃᐅᔪᑦ ᐃᓕᓴᖅᓯᔪᑦ ᐊᒃᓱᕈᕈᑕᐅᔪᓐᓇᖅᑐᓂᒃ ᐅᑭᐅᖅᑕᖅᑐᒥ ᐱᓪᓕᕆᐊᖃᖅᑐᑦ ᐊᖅᑯᓵᖅᐸᑦᑕᖏᓐᓂᒃ 
ᐊᑭᑦᑐᕋᐅᑎᓇᓱᐊᖅᑎᓪᓗᒋᑦ ᑲᒻᐸᓂᐅᔪᓂ ᐅᑭᐅᖅᑕᖅᑑᑉ ᓯᓚᑖᓂᑦ. 

4. ᐱᓕᕆᕙᓪᓕᐊᓪᓗᑎᒃ ᐱᔭᕆᐊᖃᖅᑕᖏᓐᓂᒃ ᐃᓗᓕᐊᓃᑦᑐᑦ ᑎᑎᕋᖅᓯᒪᔪᑦ 24 ᓄᓇᕗᒻᒥ ᓄᓇᑖᕈᑕᐅᓯᒪᔪᒥᒃ (“NCLA”), 
ᓄᓇᕗᑦ ᒐᕙᒪᒃᑯᖏᑦ (“GN”)  ᐊᑐᓕᖅᑎᑦᑎᒐᕐᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ (“NNI Policy”) ᐄᐳᕈᓪ 2000. 

5. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ ᑐᕌᕋᓱᐊᖅᑕᖏᑦ ᐋᖅᑭᒃᑕᐅᓯᒪᓚᐅᖅᑐᑦ ᓴᖅᑭᔮᑦᑎᑦᑎᑦᑎᐊᕈᒪᓂᕐᒧᑦ 
ᐊᑑᑎᖃᕐᓂᖏᓐᓂᒃ ᐊᒻᒪ ᑕᐃᒪᐃᓪᓗᐊᖅᑕᒥᒃ ᐊᑭᑦᑐᕋᐅᑎᑎᑦᑎᓂᕐᒥᒃ ᐊᑐᖅᑕᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖁᑎᖏᑦ, 
ᐱᕙᓪᓕᖅᑎᓐᓇᓱᐊᕐᓗᒍ ᓄᓇᕗᒻᒥ ᑮᓇᐅᔭᓕᐅᕈᑕᐅᔪᑦ ᓴᓐᖓᑎᑦᑎᑲᓐᓂᓂᕐᒧᑦ ᐱᓕᕆᕕᖃᕐᓂᕐᒧᑦ ᐊᒻᒪ ᐱᐅᓯᒋᐊᒃᑲᓂᖅᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᑦᑎᓂᕐᒥᒃ ᑕᒪᒃᑯᐊ ᐃᓄᐃᑦ ᐃᓚᐅᖃᑕᐅᑦᑎᐊᕈᓐᓇᖁᓪᓗᒋᑦ ᐱᔨᑦᑎᓂᕐᒥᒃ ᐱᖁᑎᖏᑦ ᐊᒻᒪ ᐱᔨᑦᑎᕈᑎᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪ ᐊᒥᓱᖅᑎᐸᓪᓕᐊᓗᒋᑦ ᑕᒪᒃᑯᐊ ᐊᔪᓐᖏᑦᑐᑦ ᐊᒻᒪ ᐃᓕᓐᓂᐊᖅᓯᒪᑦᑎᐊᖅᑐᑦ ᓄᓇᕗᒻᒥᐅᑕᐅᔪᑦ ᑕᒫᓂ ᓄᓇᕗᒻᒥ. 

6. ᒐᕙᒪᒃᑯᑦ ᐊᔾᔨᐅᖏᑦᑐᒥ ᐋᖅᑭᒃᓯᒪᒻᒪᑕ ᑮᓇᐅᔭᓂᒃ ᐊᑐᖅᐸᓪᓗᑎᒃ ᐱᓇᓱᓪᓗᑎᒃ ᓇᓗᓇᐃᖅᓯᒪᔪᓂ ᐃᓅᓯᓕᕆᓂᕐᒧᑦ ᐊᒻᒪ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᔭᐅᓇᓱᐊᖅᑐᓂᒃ. ᓄᓇᕗᒻᒥᓪᓕ, ᓄᓇᕗᑦ ᒐᕙᒪᒃᑯᖏᑦ ᐊᑐᖅᐸᑦᑐᑦ ᐅᖓᑖᓂ 1$300 ᒥᓕᐊᓐ ᐊᕐᕌᒍᑕᒫᑦ, ᐊᒻᒪ 
ᓄᓇᓕᓐᓂ ᒐᕙᒪᐅᔪᑦ ᓄᓇᕗᒻᒥ ᐊᑐᖅᐸᑭᓪᓗᑎᒃ ᐅᖓᑖᓂ $100 ᒥᓕᐊᓐ ᐊᕐᕌᒍᑕᒪᑦ. ᑲᑎᑎᕐᓗᒋᑦ ᐃᓚᖏᑦ, ᐊᑕᖏᐸᓗᓐᖏᑉᐸᑕ, 
ᑕᐃᒃᑯᐊ ᐃᓚᖏᑦ ᑮᓇᐅᔭᑦ ᐊᑐᖅᑕᐅᔪᑦ ᐊᕗᖔᓗᕈᓐᓇᖅᑐᑦ ᐱᔭᐅᓇᓱᐊᖅᑐᑦ ᐱᓗᒋᑦ ᑐᕌᖅᑕᐅᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᔪᒥ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ. 

7.  ᒐᕙᒪᐅᔪᑦ ᑲᓇᑕᒥ, ᐊᒻᒪ ᓯᓚᕐᔪᐊᒥ, ᐊᑐᖅᐸᒻᒪᑕ ᓂᐅᕕᖃᑦᑕᕈᑕᐅᔪᓂᒃ ᐃᑲᔪᖅᑐᐃᓂᕐᒧᑦ ᐊᒻᒪ ᓴᖅᑭᔮᖅᑎᑦᑎᒋᐊᕐᓂᕐᒧᑦ 
ᐱᔪᒪᔭᖏᓐᓂᒃ ᑕᒪᒃᑯᐊ ᓇᓗᓇᐃᖅᑕᐅᓯᒪᔪᑦ ᑎᒥᐅᔪᑦ ᐃᑲᔪᖅᑕᐅᔭᕆᐊᖃᖅᑐᑦ ᑳᓐᑐᕌᒃᑖᕋᓱᐊᖅᑎᓪᓗᒋᑦ ᒐᕙᒪᒃᑯᓐᓂᑦ. ᑕᒪᒃᑯᐊ 
ᐱᐅᒋᔭᐅᓂᖅᓴᐅᔪᑦ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᐅᔪᑦ, ᐊᑐᖅᑕᐅᑦᑎᐊᑐᐊᕈᑎᒃ, ᐊᑦᑐᐃᓂᖃᕐᔪᐊᕈᓐᓇᒻᒪᕆᑦᑐᑦ ᑎᒥᐅᔪᓂᒃ ᑕᐃᒃᑯᓄᖓ 
ᐋᖅᑭᒃᓯᒪᔪᓂᒃ. 

8. ᑕᐃᒪᓕ ᐊᑲᐅᒋᔭᐅᓂᖅᓴᐅᔪᑦ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᐃᑦ ᐊᑭᖃᓚᐅᓐᖏᑦᑐᑦ ᒐᕙᒪᒃᑯᓐᓄᑦ, ᑕᐃᒪᐃᓚᕿᔪᖅ ᒐᕙᒪᒃᑯᑦ 
ᐱᖃᑕᐅᓇᓱᓗᐊᕐᓂᖏᓐᓄᑦ ᑕᒪᒃᑯᓄᖓ ᐱᓇᓱᒃᐸᑦᑐᓄᑦ. ᑭᓯᐊᓂ, ᑕᐃᓐᓇ ᐊᑭᖓ ᐊᖏᓂᖅᓴᐅᔪᖅ ᐊᑭᑭᓪᓕᒋᐊᕆᓐᖏᖔᖅᑐᓂ 
ᐊᑯᓐᓂᖓᓂᒃ ᓯᕕᑐᔪᓄᑦ ᒪᑯᑎᒍᓇ ᐃᓅᓯᓕᕆᓂᕐᒧᑦ ᐊᑭᖏᓐᓄᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ ᑎᒥᐅᔪᑦ ᓴᓐᖓᑎᑦᑎᒐᐃᒻᒪᑕ 
ᐱᔪᓐᓇᕐᓂᕐᒥᓂ ᐊᑭᑦᑐᕋᐅᑎᓇᓱᓐᓂᕐᒧᑦ ᒐᕙᒪᒃᑯᑦ ᐱᓕᕆᐊᖓᓐᓄᑦ ᑕᒪᒃᑯᓄᖓ ᐃᓚᐅᖃᑕᐅᔪᓄᑦ. 

9. ᓄᓇᑎᑐᑦᑕᐅᖅ, ᐊᓯᔾᔨᐸᓪᓕᐊᔪᖅ ᑮᓇᐅᔭᓕᐅᕐᓂᕐᒧᑦ ᐊᒻᒪ ᐃᓄᐃᑦ ᖃᓄᐃᑦᑑᓂᖏᓐᓄᑦ ᓄᓇᕗᒻᒥ ᐊᔾᔨᐅᖏᓐᓂᖃᕐᒪᑕ. 
ᐃᒪᐃᖃᑦᑕᓚᐅᖅᑐᖅ ᐅᐊᑦᑎᐊᕈ, ᓄᓇᕗᑦ ᑮᓇᐅᔭᓕᐅᕋᓱᐊᖅᐸᓚᐅᖅᑐᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᑐᖅᑐᑎᒃ. ᓄᑖᓂ 
ᐱᓕᕆᕕᒃᑕᖃᓪᓗᐊᓚᐅᓐᖏᑦᑐᖅ, ᐱᓗᐊᖅᑐᒥᒃ ᐊᔾᔨᐅᑎᑦᑐᒍ ᐅᐊᑦᑎᐊᕈ ᑮᓇᐅᔭᓕᐅᕈᑕᐅᕙᓚᐅᖅᑐᑎᒃ ᐊᓯᖏᓐᓂ ᐅᑭᐅᖅᑕᖅᑐᒥ ᓲᕐᓗ 

ᔫᑳᓐᑎᑐᑦ, ᓄᓇᑦᓯᐊᕐᒥ ᐊᒻᒪ ᐊᓛᔅᑲ. ᑭᓯᐊᓂᓕ ᑕᒪᓐᓇ ᐊᓯᔾᔨᐸᓪᓕᐊᔪᖅ ᓄᓇᕗᑦ ᖁᕕᐊᒋᔭᖃᖅᑐᖅ ᐱᕈᖅᐸᓪᓕᐊᔪᒻᒪᕆᐅᔪᒥᒃ 
ᑮᓇᐅᔭᓕᐅᕋᓱᐊᕐᓂᐅᔪᒥᒃ ᑲᓇᑕᒥ, ᐆᒃᑐᖅᑐᒋᑦ ᑕᒪᒃᑯᐊ ᑲᑎᑦᑐᒋᑦ ᑮᓇᐅᔭᑎᒍᑦ ᐆᒃᑐᑕᐅᕙᑦᑐᑦ. 

10. ᑕᐃᒪᓕ ᐱᔾᔪᑎᒋᓪᓗᒋᑦ ᐅᔭᕋᓐᓂᐊᕐᕕᐅᔪᑦ ᐊᒻᒪ ᐃᓪᓗᓕᐅᕐᓂᐅᔪᑦ, ᓄᓇᕗᒻᒥ ᑲᑎᑦᑐᒋᑦ ᑮᓇᐅᔭᓕᐅᕐᓂᕐᒧᑦ 
ᐊᖏᓪᓕᒋᐊᓚᐅᖅᑐᖅ 11.3 ᐳᓴᓐᑎᒥᒃ 2010−ᒥ ᐊᔾᔨᐅᑎᑦᑐᔪᑦ 3.4 ᐳᓴᓐᑎ ᑲᓇᑕᒥ ᑕᒪᕐᒥᒃ, ᐊᒻᒪ 7.7 ᐳᓴᓐᑎᑲᓐᓂᕐᒥᒃ 2011−ᒥ, 
ᐊᔾᔨᐅᑎᑦᑐᒍ 2.6 ᐳᓴᓐᑎ ᑲᓇᑕᓕᒫᒥ. ᑕᒪᓐᓇ ᑮᓇᐅᔭᑎᒍᑦ ᐱᕈᖅᐸᓪᓕᐊᓂᐅᔪᖅ ᓴᖅᑮᒻᒥᔪᖅ ᐊᒃᓱᕈᕈᑎᒃᓴᐅᔪᓂᒃᑕᐅᖅ ᓄᓇᕗᑦ 
ᒐᕙᒪᒃᑯᖏᓐᓄᑦ, ᐃᓚᖏᑦ ᑕᐃᒃᑯᐊ ᐅᖃᐅᓯᕆᓂᐊᖅᑐᑦ ᐅᐊᑦᑎᐊᕈᒃᑲᓐᓂᖅ ᑕᕝᕙᓂ ᐅᓂᒃᑳᒥ. 

11. ᓄᓇᕗᒻᒥᐅᑕᐅᔪᑦ ᓯᐊᒻᒪᖅᓯᒪᒻᒪᑕ ᐊᖏᔪᐊᓗᒻᒥ ᓄᓇᐅᔪᒥ, ᓱᕐᓗ ᐃᓄᒃᑕᖃᓐᖑᐊᖅᑐᖅ 1.3 ᐃᓄᐃᑦ 100 ᑭᑉᐹᕆᑦᑐᖅ ᑭᓚᒦᑕ 
ᐊᔾᔨᐅᑎᓐᖑᐊᖅᑐᒍ 29 ᐃᓄᐃᑦ ᐊᖏᓂᖃᖅᑐᒥ ᑕᐃᒫᒃᓴᐃᓐᓇᖅ ᑲᓇᑕᒥ. ᑕᐃᒪᓕ ᐅᖓᓯᒌᑦᑑᑕᐅᓂᖏᓐᓄᑦ ᐊᒃᓱᕈᓐᓇᓗᐊᑲᓐᓂᖅᐳᖅ 
ᓄᓇᕗᑦ ᒐᕙᒪᒃᑯᖏᓐᓄᑦ, ᐱᓗᐊᖅᑐᒥᒃ ᓂᐅᕕᖃᑦᑕᕐᓂᕐᒧᑦ ᐊᖏᔪᐊᓪᓗᒥ ᓄᓇᐅᔪᒥ. 

12. ᐊᒃᓱᕈᕈᑕᐅᔪᑦ ᓄᓇᕗᒻᒥ ᓄᓇᖓᓂᑐᐃᓐᓇᐅᖏᑦᑐᖅ, ᓯᓚᖓᓄᑦ ᐅᕝᕙᓗ ᐊᓯᖏᓐᓄᑦ. ᐊᒥᓱᑲᓪᓚᐅᒥᒻᒪᑕ ᐱᔾᔪᑎᒋᔭᐅᔪᑦ 
ᐊᑦᑐᐃᓂᖃᖅᑐᑦ ᐱᓇᓱᐊᕐᓂᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ ᑐᕌᒐᐅᔪᓂ.  ᐃᖅᑲᓇᐃᔭᓐᖏᑦᑐᑦ ᐃᓄᐃᑦ 
(ᐱᓗᐊᖅᑐᒥᒃ ᐅᕕᒃᑲᐅᔪᑦ ᐃᓄᐃᑦ) ᐊᒥᓱᒻᒪᕆᐅᒻᒪᑕ ᐊᒻᒪ ᐊᒥᓲᓂᖅᓴᒻᒪᕆᐅᓪᓗᑎᒃ ᐊᔾᔨᐅᑎᑦᑐᒍ ᑲᓇᑕᓕᒫᒧᑦ, ᓄᓇᕗᒻᒥᐅᑕᐅᔪᑦ (ᐃᓄᐃᑦ 
ᐊᒻᒪ ᖃᓪᓗᓈᑦ) ᓱᒃᑯᐊᕿᕙᑦᑐᑦ ᖁᕝᕙᓯᑦᑐᒻᒪᕆᐅᒻᒪᑦ (ᖃᓂᒋᔭᖓᓂ 13,000 ᑕᕝᕙᓐᖓᑦ 34,000 ᐃᓄᒋᐊᓐᓂᖏᓐᓂᒃ). ᖃᓂᒋᔭᖓᓂ 25 
ᐳᓴᓐᑎ, ᖁᑦᑎᓂᖅᓴᒥᒃ ᐃᓕᓐᓂᐊᖅᑐᑎᒃ ᐱᔭᕇᖅᐸᑦᑐᑦ ᐊᑦᑎᓂᖅᐸᐅᒻᒪᑦ ᑲᓇᑕᒥ. ᑕᒪᒃᑯᐊ ᓲᕐᓗ ᐃᓚᐃᓐᓇᑯᓗᐊᓂᒃ ᓴᖅᑮᔪᑦ 
ᐃᓅᓯᓕᕆᓂᕐᒧᑦ ᐊᒃᑐᕈᕈᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ. ᑕᒪᒃᑯᐊᓕᒫᑦ ᐱᔾᔪᑕᐅᔪᑦ, ᐊᒻᒪ ᐊᓯᒃᑲᓐᓂᖏᑦ, ᐊᑦᑐᐃᓂᖃᖅᑐᑦ 
ᐱᔭᐅᑦᑎᐊᕈᓐᓇᕐᓂᖏᓐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ ᑐᕌᒐᕆᔭᐅᔪᓄᑦ.  

13. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᐅᑉ ᐱᓇᓱᐊᒐᕆᔭᖓ ᖃᑯᑎᒃᑯᑦ ᕿᒥᕐᕈᖃᑦᑕᕐᓗᑎᒃ ᖃᐅᔨᓴᕐᓗᒋᑦ 
ᐱᕙᓪᓕᐊᔭᐅᓯᒪᓕᖅᑐᑦ ᐅᓪᓗᒥᒧᑦ ᑎᑭᓪᓗᒍ, ᐊᒻᒪ ᕿᓂᕐᓗᑎᒃ ᖃᓄᖅ ᐱᐅᐅᓯᒋᒃᑲᓐᓂᕈᓐᓴᕐᒪᖔᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ 
ᐊᑐᐊᒐᖅ ᐱᔪᓐᓇᕐᓗᒋᑦ ᑐᕌᖅᑕᐅᓇᓱᐊᖅᑐᑦ ᐊᒻᒪ ᑕᐃᒃᑯᐊ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ. ᐅᐊᑦᑎᐊᕈ ᐅᖃᕐᓂᐊᕋᑦᑕ, 
ᓯᕗᓂᐊᒍᑦ ᐊᑕᖐᓗᑎᒃ ᕿᒥᕐᕈᖃᑦᑕᖅᓯᒪᒻᒪᑕ, ᑭᓯᐊᓂ ᐊᓯᔾᔨᓗᐊᖅᓯᒪᓐᖏᑦᑐᑦ ᓴᖅᑭᑦᑐᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ 
ᐊᑐᐊᒐᕐᒥ.  ᐊᒥᓱᑦ ᐅᖃᖃᑎᒌᒍᑎᒋᖃᑦᑕᖅᓯᒪᔪᑦ ᑕᕝᕙᓂ ᐅᓂᒃᑲᒥᑦᑐᑦ ᕿᒥᕐᕈᓇᑦᑕᐅᓚᐅᕐᒥᔪᑦ ᐊᒻᒪ ᐅᖃᕐᕕᐅᕙᑦᑐᑎᓯᒃ ᐊᓂᒍᖅᑐᓂ 
ᐅᓂᒃᑳᓕᐊᖑᖃᑦᑕᖅᓯᒪᔪᓂ. ᑕᐃᒪᓕ ᑲᒪᒋᒋᐊᖅᓯᒪᓕᖅᑕᕗᑦ ᐱᓇᓱᐊᕆᐊᖃᖅᑕᕗᑦ ᐊᒻᒪ ᕿᒥᕐᕈᓗᒋᑦ ᐊᔾᔨᒌᓐᖏᑕᖓᓂᒃ. 
ᐊᑐᓕᖁᔨᒐᓱᐊᖃᑦᑕᖅᓯᒪᒐᓗᐊᖅᑐᒍᑦ ᓇᓗᓇᐃᖅᓯᒪᔪᓂᒃ ᖃᓄᐃᓕᐅᕈᑕᐅᔪᓐᓇᖅᑐᓂᓪᓗ ᐊᒥᓱᑲᓪᓚᐅᔪᓂᒃ 
ᐅᖃᐅᓯᕆᔭᐅᔭᕆᐊᖃᖅᑑᑎᑦᑎᓐᓂᒃ. 

14. ᑕᒪᒃᑯᐊ ᐊᓯᔾᔨᖁᔭᕗᑦ ᐊᑦᑐᐊᓂᖃᕐᒪᑕ ᖃᐅᔨᓴᕐᓂᕆᔭᑦᑎᓐᓂᒃ ᐱᔾᔪᑎᖃᖅᑐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ 
ᐊᑐᐊᒐᕐᒥ, ᐊᒥᓱᓂᒃ ᐅᖃᖃᑎᖃᕐᓂᕆᓯᒪᔭᕗᑦ ᓄᓇᕗᒻᒥ, ᐊᒻᒪ ᖃᐅᔨᒪᓂᕆᔭᕗᑦ ᓂᐅᕕᖃᑦᑕᕐᓂᕐᒧᑦ ᒪᓕᒐᖅ ᐊᒻᒪ ᓂᐅᕕᖃᑦᑕᕐᓂᕐᒧᑦ 
ᐊᑐᖅᑕᐅᕙᑦᑐᖅ. ᓂᕆᐅᒃᐳᒍ ᑕᒪᒃᑯᐊ ᑲᑎᓪᓗᒋᑦ ᐱᔾᔪᑎᖏ ᓴᖅᑮᓂᐊᖅᑐᒃᓴᐅᒐᓗᐊᖅᐳᑦ ᐊᓯᔾᔨᕐᓂᐅᔭᕆᐊᖃᖅᑐᓂᒃ ᑖᓐᓇ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖅ ᓅᓐᓂᐊᖅᐸᑦ ᐊᑲᐅᓂᖅᓴᐅᓕᕐᓗᓂ ᓄᓇᕗᒻᒥ.   

15. ᑕᐃᒪ ᑎᓴᒪᓪᓗᐊᑕᐅᒻᒪᑕ ᑐᓐᖓᕕᒋᔭᐅᓪᓗᐊᑕᖅᑐᑦ ᑭᓱᑐᐃᓐᓇᕐᒧᑦ ᐊᐅᓚᓂᖃᑦᑎᐊᖅᑐᒧᑦ ᐊᑲᐅᔪᒧᓪᓗ ᓂᐅᕕᖃᑦᑕᕐᓂᕐᒧᑦ 
ᐋᖅᑭᒃᓯᒪᔪᒧᑦ: ᐊᔾᔨᒌᑎᑦᑎᓂᖅ, ᒪᑐᐃᖓᑦᑎᐊᕐᓂᖅ, ᓵᑕᒃᓴᐅᓂᖅ ᐊᒻᒪ ᑕᐃᒪᐃᓕᖓᒃᓴᐃᓐᓇᕐᓂ ᑲᒪᓂᕐᒧᑦ. ᑖᒃᑯᐊᓴᐃᓐᓇᐅᔪᑦ 
ᑐᓐᖓᕕᒋᔭᐅᔪᑦ ᐱᑕᖃᕆᐊᖃᕐᒥᒻᒪᑕ ᑲᔪᓯᑦᑎᐊᕐᓂᐊᖅᐸᑦ ᐊᑲᐅᓂᒋᔭᐅᓂᖅᓴᐅᔪᒧᑦ ᓂᐅᕕᖃᑦᑕᕐᓂᕐᒧᑦ ᐱᓕᕆᐊᒧᑦ ᓲᕐᓗ ᐃᒪᐃᑦᑐᒧᑦ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ. ᕿᒥᕐᕈᑎᓪᓗᑕ, ᑕᑯᖃᑦᑕᓚᐅᕋᑦᑕ ᐆᒃᑐᑎᒋᔭᐅᔪᓂᒃ ᑕᒪᒃᑯᐊ ᑐᓐᖓᕕᒋᔭᖏᑦ 
ᓴᓐᖏᔫᒃᑲᓐᓂᕈᓐᓇᖅᑐᑎᒃ ᓴᓐᖑᐊᓐᖏᑦᑐᑦ. ᑕᒪᒃᑯᐊᓕᒫᑦ ᑐᓐᖓᕕᐅᔪᓕᒫᑦ ᓴᓐᖓᑎᒃᑲᓐᓂᕆᐊᖃᕐᒪᑕ ᐃᓱᒪᒋᔭᑦᑎᒍᑦ.  ᐄ, 
ᐱᐅᓯᒃᑲᓐᓂᕆᐊᖃᖅᑐᑦ ᐊᒻᒪ ᐊᓯᔾᔨᕆᐊᖃᕐᓂᖏᑦ ᓇᓗᓇᐃᖅᑕᐅᓚᐅᖅᑐᑦ ᐊᕐᕌᓂᑦᑎᐊᖑᔪᖅ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 
ᐱᔭᕇᕐᒪᑦ ᕿᒥᕐᕈᓂᕐᒥᒃᓂ ᓂᐅᕕᖃᑦᑕᕐᓂᕐᒧᑦ ᐱᖁᑎᖏᑦ ᐊᒻᒪ ᐱᔨᑦᑎᖃᑦᑕᕐᓂᕐᒧᑦ ᓄᓇᕗᒻᒥ. 

16. ᑕᒪᓐᓇ ᐅᖃᓚᐅᖅᑐᒍ, ᐅᔾᔨᓱᖅᓯᒪᓕᖅᑐᒍ ᑕᒪᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖅ ᐃᒪᐃᑦᑑᒻᒪᑦ, 
ᑕᒻᒪᓐᖏᓪᓗᓂ ᑕᒻᒪᕐᓗᓂᓘᓐᓃᑦ, ᒪᓕᒃᑕᐅᔭᕆᐊᖃᕐᓗᓂ ᑕᒪᒃᑯᓄᖓ ᐊᐅᓚᑦᑎᐊᖏᑦᑐᓄᑦ ᐊᑦᑐᖅᑕᐅᔪᓂ ᓄᓇᓕᓐᓂ ᑎᒍᒥᐊᖅᑎᐅᔪᓂᒃ 
ᐃᓱᒪᖃᖅᑐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ, ᐊᒻᒪ ᖃᓄᖅ ᐊᑐᖅᑎᑕᐅᖃᑦᑕᖅᓯᒪᒻᒪᖔᖅ ᒐᕙᒪᒃᑯᑦ 
ᐊᖓᔪᖅᑲᐅᑎᖏᓐᓄᑦ, ᐱᔪᒪᔭᐅᔫᒐᓗᐊᓂᒃ ᐊᑦᑕᕐᓇᐃᖅᓯᒪᓂᐅᔪᒐᓗᐊᓂ ᑲᔪᓯᑎᑦᑎᖃᑦᑕᖅᓯᒪᓐᖏᒻᒪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓂᒃ ᐊᑐᐊᒐᖓᑕ ᐊᑑᑎᒋᓇᓱᓚᐅᖅᑕᖓᓂᒃ ᓴᖅᑭᔮᖅᑎᓐᓇᓱᓚᐅᖅᑕᖓᓂᒃ. 

17. ᐊᒻᒪ ᓱᓕ, ᑕᒪᒃᑯᓇᓐᖓᑦ ᒐᕙᒪᒃᑯᓐᓄᑦ ᐊᖓᔪᖅᑲᐅᑕᐅᔪᓄᑦ ᐱᓇᓱᐊᒐᖃᖅᑐᑦ ᑐᑭᓕᐅᕆᓗᑎᒃ ᐊᒻᒪ ᐊᑐᖅᑎᑦᑎᓗᑎᒃ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ, ᐃᓱᒫᓗᒋᔭᐅᒻᒪᕆᒻᒪᑦ ᑕᓐᓇ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖅ 
ᓇᓗᓇᐃᖅᑐᐃᓯᒪᓗᐊᓐᖏᒻᒪᑦ ᐊᒻᒪ ᐊᐅᓚᓂᖓ ᑕᐃᒪᐃᒃᓴᐃᓐᓇᓕᓇᓂ, ᐊᒃᓱᐊᓗᒃ ᐊᔪᕐᓇᕈᑎᒋᓪᓗᓂᐅᒃ ᑕᐃᒪᐃᒃᓴᐃᓐᓇᖅ 
ᐊᑐᖅᑕᐅᔭᕆᐊᖓᓂᒃ. ᐊᓯᐊᒍᑦ ᐅᖃᕐᓗ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ,  ᐸᓯᔭᐅᖃᑦᑕᕐᒪᑦ ᓂᐅᕕᖃᑦᑕᕐᓂᕐᒧᑦ 
ᐊᑲᐅᓐᖏᓕᐅᕈᑕᐅᔪᓄᑦ, ᐃᓚᖏᑦ ᐱᔾᔪᑎᖃᑦᑎᐊᖅᑐᑎᒃ. ᑭᓯᐊᓂᓕ, ᑕᐃᒃᑯᐊ ᐃᓚᒋᑦ ᐃᓱᒫᓗᒍᑕᐅᔪᑦ ᐅᖃᐅᑕᐅᓯᒪᔪᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ ᐊᒻᒪ ᖃᓄᖅ ᐊᑐᖅᑎᑕᐅᓂᖓᓄᑦ ᐱᖃᓯᐅᔾᔭᐅᓯᒪᒻᒪᑕ ᑐᑭᓯᓂᕐᓗᒃᑕᐅᓯᒪᓂᖓᓄᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖅ ᒫᓐᓇᐅᔪᖅ ᐱᔪᓐᓇᖅᑎᑦᑎᒻᒪᖔᖅ, ᐊᒻᒪ ᐊᑐᖅᑎᑦᑎᔪᓐᓇᕐᒪᖔᖅ, ᐊᑐᖅᑕᐅᓗᑎᒃ 
ᐊᑐᕈᓐᓇᖅᑎᑕᐅᔪᑦ ᐃᓚᖓᓂ 24 ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᓯᒪᔪᒥᒃ.  

18. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖅ, ᑕᐃᒪᓐᖓᑦ ᓴᖅᑭᑕᐅᓚᐅᖅᓯᒪᒻᒪᑦ, ᐊᒃᓱᐊᓗᒃ ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ, 
ᑐᑭᖏᓐᓄᑦ ᑐᑭᒧᐊᒍᑕᐅᓪᓗᓂ, ᖃᐅᔨᓴᕐᓂᕐᒧᑦ ᐊᒻᒪ ᐊᑲᕆᔭᐅᓐᖏᑦᑐᓂᒃ. ᐊᒥᓱᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓂᒃ ᐊᑐᐊᒐᕐᒥ ᐊᒻᒪ ᖃᓄᖅ ᑐᑭᓕᐅᖅᑕᐅᓯᒪᒻᒪᖔᑕ. ᖁᓛᓂ ᐅᖃᖅᑲᐅᒐᑦᑕ, ᓴᓐᖏᓂᖏᑦ ᐊᒻᒪ ᓈᒻᒪᓐᖏᓐᓂᖏᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᐅᑉ ᑎᑎᕋᖅᑕᐅᖃᑦᑕᖅᓯᒪᔪᑦ ᓯᕗᓂᐊᒍᑦ ᕿᒥᕐᕈᓂᐅᖃᑦᑕᖅᓯᒪᔪᓂᒃ ᐊᒻᒪ ᐊᓯᖏᓐᓂ ᐅᓂᒃᑳᓂ, 
ᓱᓖᓛᒃ, ᐃᓱᒫᓗᒍᑕᐅᔪᑦ ᐊᑑᑎᖃᖅᑎᑦᑎᓗᐊᓐᖏᓚᑦ ᐱᔨᑦᑎᖅᑕᐅᕙᒃᑐᑎᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ, 
ᑕᐃᒪᐃᑐᐃᓐᓇᖅᐳᑦ. 

19. ᑕᐃᒪᓕ, ᐊᑑᑎᖃᓗᐊᓐᖏᑦᑐᓂ ᓱᓕ ᑕᑯᕗᒍ ᐅᖃᐅᑕᐅᓂᖏᓐᓂᒃ ᓴᓐᖏᓂᖕᓐᓂᒃ ᐊᒻᒪ ᓴᓐᖐᓐᓂᖏᓐᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖓᑕ ᐱᓪᓗᒋᑦ ᐃᓗᓕᖏᑦ, ᑐᑭᖏᑦ ᐊᒻᒪ ᐊᑑᑎᖏᑦ, ᐱᓗᐊᖅᑐᒥᒃ ᐃᓱᒪᒋᓪᓗᒋᑦ ᑕᒪᒃᑯᐊ 
ᐊᖏᖅᑕᐅᒐᔪᑦᑐᑦ ᑎᑎᕋᖅᓯᒪᔪᑦ ᑭᑭᑦᑎᓯᒪᓂᖏᑦ ᐃᓱᓕᑦᑎᑦᑎᓯᒪᔪᑦ ᖃᐅᔨᓴᖅᑕᐅᓂᖏᓐᓄᑦ. ᑕᐃᒪᓕ ᐊᑲᐅᔪᒥᒃ 
ᐋᖅᑭᒋᐊᖅᓯᔪᖃᕐᓂᐊᖅᐸᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ ᐊᒻᒪ ᐊᑑᑎᖓᓄᑦ, ᑲᔪᓯᓐᓇᕐᓂᐊᕐᓗᓂ, ᑎᑎᕋᖅᓯᒪᔪᓂᒃ 
ᐱᐅᓂᖅᓴᐅᔪᓂᒃ ᓄᐊᑦᑎᔪᖃᕆᐊᖃᕐᓂᐊᖅᐳᖅ ᐊᒻᒪ ᑲᒪᒋᔭᐅᖏᓐᓇᕐᓗᑎᒃ. 

20. ᒪᓕᑦᑐᒋᑦ ᑐᓴᖃᑦᑕᖅᓯᒪᔭᕗᑦ ᑲᑎᒪᖃᑎᖃᖃᑦᑕᑎᓪᓗᑕ 100−ᖑᓗᐊᖅᑐᓂᒃ ᐃᓄᓐᓂᒃ ᓄᓇᕗᒻᒥ, ᑕᐃᒃᑯᐊ ᑎᑎᖅᑲᐅᔪᑦ 
ᐊᑐᐃᓐᓇᐅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑕᐃᒃᑯᐊ ᑎᑎᕋᖅᓯᒪᔪᑦ ᕿᒥᕐᕈᓚᐅᖅᑕᕗᑦ ᐊᒻᒪ ᐃᖅᑲᐅᒪᓗᑕ ᓂᐅᕕᖃᑦᑕᕐᓂᕐᒧᑦ 
ᒪᓕᒐᐅᔪᑦ ᐊᑲᐅᓂᖅᐸᐅᔪᒃ, ᓇᓗᓇᐃᖅᓯᓯᒪᓕᖅᑐᒍ ᐊᒥᓱᓂᒃ ᑐᕌᖓᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥ, , 
ᑐᑭᖏᓐᓄᑦ ᐊᒻᒪ ᐊᑐᖅᑎᑕᐅᓂᖏᑦ ᑲᒪᒋᔭᐅᔭᕆᐊᖃᓪᓚᕆᑦᑐᑦ ᐋᖅᑭᒋᐊᖅᓯᓂᒃᑯᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ 
ᐊᒻᒪ ᖃᓄᖅ ᐊᑐᖅᑎᑕᐅᒻᒪᖔᖅ ᓄᓇᕗᑦ ᒐᕙᒪᒃᑯᓐᓂᑦ.  

21. ᐊᒥᓱᑲᓪᓚᐅᒻᒪᑕ ᐅᖃᐅᓯᐅᓯᒪᔪᑦ ᖃᓄᐃᑦᑐᑐᐃᓐᓇᐃᑦ ᐅᖃᐅᓯᕆᔪᒪᔭᕗᑦ ᐱᒋᐊᕈᑎᖓᓂ ᐅᓂᒃᑳᑦᑕ. ᓯᕗᓪᓕᖅᐹᒥᒃ, 
ᐅᖃᖃᑎᒋᖃᑦᑕᓚᐅᖅᑐᒋᑦ ᒐᕙᒪᒃᑯᓐᓄᑦ ᐊᖓᔪᖅᑲᐅᑕᐅᔪᑦ, ᐊᒃᓱᐊᓗᒃ ᐅᐱᒍᓱᑦᑐᒍᑦ ᐊᖏᖅᓯᒪᑦᑎᐊᕐᓂᖏᓐᓄᑦ ᐃᓄᐃᑦ ᐱᔪᒪᔭᖏᓐᓄᑦ 
ᓄᓇᕗᒻᒥ, ᐊᒻᒪ ᐊᑐᖅᑎᑦᑎᓪᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒥᒃ ᓈᒻᒪᒃᑐᒥᒃ ᐊᒻᒪ ᑕᑯᒃᓴᐅᑎᐊᖅᑐᒥᒃ.  ᑕᐃᒪ 
ᓇᒻᒪᒃᓴᓐᖏᑦᑐᖃᐃᓐᓇᓂᐊᖅᑑᒐᓗᐊᖅ ᓂᐅᕕᖃᑦᑕᓂᕐᒧᑦ ᑲᒪᔨᐅᔪᓂᒃ, ᑕᐃᒪᐃᑦᑐᑦ ᓂᕆᐅᓇᕐᒪᑕ ᓵᓚᓕᑦᑕᖃᖅᑎᓪᓗᒍ ᐊᒻᒪ 
ᓵᓚᐅᔪᖃᖅᑎᓪᓗᒍ. ᑕᐃᒪᓕ ᐊᑲᐅᒃᓴᖏᑦᑐᖃᐃᓐᓇᖃᑦᑕᓂᐊᕐᒪᑦ ᐋᖅᑭᓐᓇᓱᒃᑕᕋᓗᐊᖏᓐᓂᒃ ᑕᒪᒃᑯᐊ ᓂᐅᕕᖃᑦᑕᕐᓂᕐᒧᑦ ᑲᒪᔨᐅᔪᑦ, 
ᑭᓯᐊᓂᓕ ᐊᐱᖅᑯᑎᑦᑎᐊᕙᐅᓂᖅᐸᐅᔪᖅ ᑕᐃᒃᑯᐊ ᐋᖅᑭᒃᓯᕙᒃᑲᓗᐊᕐᒪᖔᑕ ᐊᔾᔨᒌᑎᑦᑎᓪᓗᑎᒃ ᐊᒻᒪ ᒪᓕᓪᓗᑎᒃ ᒪᓕᒃᑕᐅᔭᕆᐊᖃᖅᑐᓂᒃ 
ᐊᒻᒪ ᐃᓕᖅᑯᓯᐅᕙᒃᑐᒥᒃ ᓂᐅᕕᖃᑦᑕᓂᕐᒧᑦ. ᐊᖏᓂᖅᐹᖓᓄᑦ, ᐃᓱᒪᓚᐅᕋᑦᑕ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᒪᓕᒃᑕᐅᓲᓂᒃ 
ᒪᓕᒃᑐᑦ. 

22. ᐊᐃᒃᐸᖓᓂ, ᖁᕕᐊᓱᑦᑎᐊᖅᑐᒍ ᑲᔪᖏᕐᓂᕆᔭᖏᓐᓂᒃ ᐊᖏᖅᓯᒪᓂᕆᔭᖏᓐᓂᓪᓗ ᐱᓕᕆᕕᖃᖅᑐᑦ ᐊᖑᑏᑦ ᐊᕐᓇᐃᓪᓗ 
ᓄᓇᕗᒻᒥ ᑕᐃᒃᑯᐊ ᑲᔪᓯᑦᑎᐊᕐᓂᖃᖅᓯᒪᔪᑦ, ᑖᒃᑯᐊᒍᒐᓗᐊᖅᑎᓪᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖅ 
ᓴᖅᑭᓯᒪᓂᖓᓄᑐᐃᓐᓇᐅᖏᒃᑲᓗᐊᖅᑲᑦ. ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᒻᒪ, ᐃᓄᐃᑦ ᐱᓕᕆᕕᖃᖅᑐᑦ ᐊᒥᓱᒻᒪᕆᐅᔪᑦ ᒐᕙᒪᒃᑯᓐᓂᑦ 
ᑳᓐᑐᕌᒃᑖᕈᓐᓇᖃᑦᑕᓕᖅᑐᑦ ᐊᕐᕌᒍᓂ ᑎᓴᒪᓂᒃ ᐊᓂᒍᖅᑐᓂᒃ. ᐊᒥᓱᐊᖅᑎᖅᑐᑎᒃ, ᐊᑭᑦᑐᕋᐅᑎᖃᑎᖃᖅᑐᑦ ᐱᓕᕆᕕᖃᖅᑐᓂᒃ ᑲᓇᑕᒥ 
ᖃᓪᓗᓈᑦ ᓄᓇᖓᓐᓂᑦ ᐅᕝᕙᓗ ᐊᓯᖏᓐᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. ᐅᖃᖅᐸᒃᑲᓗᐊᖅᑐᒍ ᑕᒪᒃᑯᓂᖓ ᐃᓚᖏᓐᓂᒃ 

ᐊᑲᕆᔭᐅᓐᖏᑦᑐᓂᒃ ᐊᐅᓚᑦᑎᓂᕆᕙᑦᑕᑎᓐᓂᒃ ᐃᓚᖏᓐᓄᑦ ᐃᓄᐃᑦ ᑎᒥᖏᓐᓄᑦ ᐊᒻᒪ ᓄᓇᕗᒻᒥ ᐱᓕᕆᕕᐅᔪᓄᑦ ᒪᓕᓐᖏᓐᓂᖏᓐᓄᑦ 
ᐱᔾᔪᑎᖓᓄᑦ ᐊᒻᒪ ᐱᓇᓱᐊᖅᑕᖓᓐᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒧᑦ ᐅᕝᕙᓗ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ 
ᐊᑐᐊᒐᕐᒥ, ᑕᒪᒃᑯᐊ ᐋᖅᑭᒃᓯᒪᓂᕆᕙᒃᑕᖏᓐᓂᒃ ᐊᓪᓚᕝᕕᖓᓐᓂᒃ, ᐊᒥᓱᓂᒃ ᑕᑯᓚᐅᖅᑐᒍ ᐆᒃᑑᑕᐅᔪᓂᒃ ᑲᔪᓯᑦᑎᐊᖅᓯᒪᔪᓂᒃ ᐃᓄᓐᓂᒃ 
ᐊᒻᒪ ᓄᓇᕗᒻᒥᐅᓂᒃ ᐃᖅᑲᓇᐃᔭᖅᑎᐅᔪᓂᒃ ᐊᒻᒪ ᐱᓕᕆᕕᖃᖅᑐᓂᒃ. 

23. ᐱᖓᔪᐊᓂ, ᑐᑭᓯᐅᒪᔪᒍ ᑕᒪᒃᑯᐊ ᑮᓇᐅᔭᓂᒃ ᐊᒥᒐᖅᓯᓂᐅᒧᑦ ᐊᑦᑐᐃᓂᖃᖅᑐᑦ ᐊᐅᓚᓂᖏᓐᓄᑦ ᐱᓕᕆᕕᐅᒧᑦ ᐊᒻᒪ ᒐᕙᒪᒃᑯᓐᓂ 
ᓄᓇᓕᐅᔪᓂ ᓄᓇᕗᒻᒥ. ᐅᖃᐅᓯᖃᖅᓯᒪᓐᖏᑦᑐᑦ ᐋᖅᑭᒍᑎᒃᓴᐅᔪᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐅᖓᓯᒌᑦᑑᑕᐅᓂᖏᓐᓂᒃ 
ᐊᔾᔨᖐᓐᖏᓐᓂᖏᓐᓂᒃ ᓄᓇᓕᐅᔪᓂᒃ ᐊᒃᓱᕈᕈᑕᐅᔪᓂᒃ ᓄᓇᕗᒻᒥ ᐱᑕᖃᓐᖏᑦᑐᖅ. ᐊᒻᒪ, ᑐᕌᖓᑎᓪᓗᒍ ᐱᓕᕆᕕᖃᖅᑐᓄᑦ ᓄᓇᓕᓐᓂ 
ᓄᓇᕗᒻᒥ, ᑐᑭᓯᐅᒪᔪᒍ ᖃᐅᔨᒪᑦᑎᐊᕆᐊᖃᕐᒪᑕ ᐃᑲᔪᕋᓱᓪᓗᑎᒃ ᒥᑭᑦᑑᑎᓐᓂᒃ ᐱᓕᕆᕕᐅᔪᓂᒃ ᐃᓱᒪᖃᖅᑎᓪᓗᒋᑦ ᐊᓪᓚᕝᕕᖕᒥ 
ᑲᒪᒋᔭᐅᔭᕆᐊᖃᖅᑐᓂᒃ ᓴᖅᑭᑕᓯᒪᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ. 

24. ᑎᓴᒪᖓᑦ, ᑕᒪᒃᑯᐊ ᐅᖃᐅᑕᐅᖃᑦᑕᖅᓯᒪᓂᖓ ᐱᔾᔪᑎᖃᖅᑐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖓᓐᓄᑦ 
ᓇᓗᓇᐃᑐᐃᓐᓇᕆᐊᓕᒃ ᐊᑲᐅᓗᐊᓐᖏᒻᒪᑦ, ᓲᕐᓗ ᐃᓱᒪᓕᐅᕈᑕᐅᔪᑦ ᑕᒻᒪᖅᓯᒪᑐᐃᓐᓇᕆᐊᖃᕐᒪᑦ. ᐃᓚᖓᓂᑦ, ᐱᔾᔪᑎᒋᓗᐊᖅᑕᖓ ᓄᓇᕗᒻᒥ 
ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᐅᑉ ᐱᔾᔪᑎᖓ ᓇᖕᒪᑦᑐᖅ ᐊᒻᒪ ᐃᓚᖓ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᐅᑉ 
ᐊᐅᓚᓂᖃᑦᑎᐊᓗᐊᓐᖏᑦᑐᖅ.  ᑖᒃᑯᐊ ᐊᑖᓂ ᑎᑎᕋᖅᑐᒋᑦ ᐋᖅᑭᓱᑦᑎᐊᖅᑐᒋᑦ, ᐃᓱᒫᓗᒍᑎᓕᒃᑕᖃᕐᒪᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ 
ᐃᑲᔫᑎᓂᒃ ᐊᑐᐊᒐᐅᑉ ᒥᒃᓵᓄᑦ ᐊᒻᒪ ᑕᒪᒃᑯᐊ ᐃᓗᓕᖏᑦ, ᑭᓯᐊᓂ ᑕᒪᒃᑯᐊ ᐃᓚᖏᑦ ᐃᓱᒫᓗᒍᑕᐅᔪᑦ ᐋᖅᑭᒃᑕᐅᔪᓐᓇᖅᑐᑦ 
ᐋᖅᑭᒋᐊᖅᑕᐅᑉᐸᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ. ᖃᐅᔨᒪᔪᒍᑦ ᑕᒪᒃᑯᐊ ᐃᓚᒋᑦ ᓇᓗᓇᐃᖅᓯᒪᔭᕗᑦ ᐊᒃᓱᑲᓪᓚᒃ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᖅᑐᑦ ᐊᒻᒪ ᐊᖏᕈᑕᐅᓗᑎᒃ ᐊᓯᔾᔨᕆᐊᖃᕐᒪᑕ ᐱᓕᕆᕕᐅᔪᓂ, ᒐᕙᒪᒃᑯᓐᓂᑦ ᐊᒻᒪ ᓂᕈᐊᖅᑕᐅᓯᒪᔪᓄᑦ. 

25. ᑕᓪᓕᒪᖓᑦ, ᐊᑑᑎᖃᕐᓂᖏᑦ ᑕᒪᒃᑯᐊ ᓂᐅᕕᖃᑦᑕᕐᓂᓕᕆᓂᐅᑉ (ᐱᖃᓯᐅᑎᓪᓗᒋᑦᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ 
ᐊᑐᐊᒐᖅ) ᐊᐅᓚᑕᐅᓪᓗᐊᑕᕐᒪᑦ ᐊᖏᕈᑕᐅᓯᒪᓂᖏᓐᓄᒃ ᑕᑯᒃᓴᐅᑎᑕᐅᔪᓄᑦ ᖁᑦᑎᓐᓂᖅᓴᐅᔪᓂᒃ ᐃᖅᑲᓇᐃᔮᖃᖅᑐᓂ ᒐᕙᒪᒃᑯᓐᓂᑦ, 
ᐱᖃᓯᐅᑎᓪᓗᒋ4 ᑕᒪᒃᑯᐊ ᓂᕈᐊᖅᑕᐅᓯᒪᔪᑦ. ᐃᒪᐃᑦᑕᕆᐊᖃᕐᒪᑦ ᐊᑑᑎᖃᕐᓂᖓᓄᑦ ᓂᐅᕕᖃᑦᑕᕐᓂᐅᑉ ᐱᔭᕆᐊᖃᖅᑕᖏᓐᓂᒃ 
ᐃᓗᓕᐊᓃᑦᑐᑦ ᐊᑐᐊᒐᕐᓂ, ᒪᓕᒐᕐᓂᒃ ᐊᒻᒪ ᒪᓕᒃᑕᐅᔭᕆᐊᖃᖅᑐᓂᒃ ᑕᒪᒃᑯᐊ ᒐᕙᒪᒃᑯᑦ ᐊᖏᖅᓯᒪᓗᑎᒃ ᐊᑐᕈᓐᓇᖅᑕᖏᓐᓂᒃ, ᑕᒪᒃᑮᓐᓂᒃ 
ᒪᓕᒃᑕᐅᔭᕆᐊᖃᖅᑐᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ ᐊᒻᒪ ᐃᓕᓐᓂᐊᑲᓐᓂᕐᓂᖅ, ᖃᐅᔨᒪᑦᑎᐊᕋᓱᕐᓗᒋᑦ ᒐᕙᒪᒃᑯᑦ ᓂᐅᕕᖃᑦᑕᕐᓂᖏᓐᓄᑦ 
ᐊᖏᖅᓯᒪᓂᖏᑦ ᐱᑕᖃᕆᐊᖃᕐᒪᑦ ᑲᔪᓯᑦᑎᐊᕐᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᓂᒃ, ᑕᐃᒪ ᐸᕝᕕᓴᒃᑕᐅᑎᓪᓗᒋᑦ 
ᑕᒪᒃᑯᓇᓐᖓᑦ ᑕᐃᒪᓪᓗᐊᖅ ᐱᓕᕆᔪᓂᒃ ᓂᐅᕕᖃᑦᑕᕐᓂᕐᒥᒃ ᓈᒻᒪᒐᔪᓐᖏᒻᒪᑦ. 

26. ᑐᓴᖅᓯᒪᒐᑦᑕ ᐊᒥᓱᑲᓪᓚᐅᔪᓂᒃ ᐅᖃᐅᓯᕆᔭᐅᔪᓂ ᓄᓇᕗᒻᒥᑦ ᐃᓄᓐᓂᒃ ᐊᑲᖅᓴᖏᑦᑐᓂᒃ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ 
ᐱᖃᑕᐅᖃᑦᑕᓂᖏᓐᓄᑦ ᑐᓂᓯᒋᑎᓪᓗᒋᑦ ᐃᓚᖏᓐᓂᒃ ᒐᕙᒪᒃᑯᓐᓂᑦ ᑳᓐᑐᕌᒃᑖᖑᔪᓂᒃ. ᐅᖃᒃᑲᓂᕐᓗᑕ ᑭᓯᐊᓂ: ᑐᓂᔭᐅᓂᖏᓐᓄᑦ 
ᒐᕙᒪᒃᑯᓐᓄᑦ ᑳᓐᑐᕌᖑᔪᑦ ᑲᒪᒋᔭᐅᔭᕆᐊᖃᕐᒪᑕ ᐊᑐᕆᐊᖃᖅᑐᑦ ᒪᓕᒐᑦ ᐊᑐᕐᓗᒋᑦ ᐊᒻᒪ ᐊᑐᐊᒐᐃ ᐊᒻᒪ ᖃᕿᐊᖅᓯᖏᓪᓗᑎᒃ ᒐᕙᒪᒃᑯᑦ 
ᐊᖓᔪᖅᑲᐅᑎᖏᓐᓂᒃ ᑲᒪᑎᑕᐅᔪᓂᒃ ᓂᐅᕕᖃᑦᑕᕐᓂᕐᒧᑦ ᐊᒻᒪ ᑳᓐᑐᕌᓕᕆᓂᕐᒧᑦ ᐱᓕᕆᐊᒧᑦ. ᑕᒪᕐᒥᑲᓴᒃᑎᐊᖅ ᒐᕙᒪᒃᑯᓐᓄᑦ 
ᑳᓐᑐᕌᒃᓯᓂᕐᒧᑦ ᐊᑲᐅᓐᖏᓕᐅᕈᑕᐅᔪᑦ ᑲᓇᑕᒥ ᑕᐃᒪᓐᖓᑦ ᖃᐅᔨᒪᔭᐅᓯᒪᒻᒪᑦ ᒪᐅᓇᑐᐃᓐᓇᖅ ᐸᕝᕕᓴᓐᓂᕐᒧᑦ, ᑲᑦᑐᖏᑦᑐᒃᑯᑦ ᐅᕝᕙᓗ 
ᑲᑦᑐᖅᑐᒃᑯᑦ, ᓂᕈᐊᖅᑕᐅᓯᒪᔪᓂᑦ. 

27. ᑭᖑᓪᓕᕐᒥᒃ, ᑕᐃᒫᒃᓴᐃᓐᓇᖅ ᓂᐅᕕᕐᓂᕐᒧᑦ ᐊᑐᐊᒐᕐᓄᑦ, ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ ᑲᓱᖅᓯᒪᓂᐅᒻᒪᑦ 
ᐃᓅᓯᓕᕆᓂᕐᒧᑦ, ᒪᓕᒐᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓱᒪᒃᓴᖅᓯᐅᕈᑎᒃᓴᐅᔪᑦ.  ᓂᐅᕕᖃᑦᑕᕐᓂᕐᒧᑦ ᐊᑐᐊᒐᐅᔪᑦ, 
ᐊᖅᑭᒃᓯᒪᑦᑎᐊᖅᑎᓪᓗᓄᒋᑦ, ᐊᒻᒪ ᐅᐱᕆᔭᐅᑦᑎᐊᖅᐸᑦᑕ, ᓴᖅᑭᓂᐊᖅᑐᑦ ᓈᒻᒪᒃᑐᒥᒃ, ᒪᑐᐃᖓᑦᑎᐊᖅᑐᒥ ᐊᒻᒪ ᐊᑭᑦᑐᕋᐅᑎᑦᑎᐊᖅᑐᓂᒃ 
ᓂᐅᕕᖃᑦᑕᕐᓂᕐᒧᑦ ᖃᓄᐃᓕᐅᕐᓂᐅᔪᓂᒃ ᑲᒪᔪᓂᒃ ᐱᔨᑦᑎᖅᑕᐅᔭᕆᐊᖃᖅᑐᓂᒃ ᐊᒻᒪ ᐱᖁᑎᐅᔪᓂᒃ ᐊᑕᐅᑎᒃᑯᑦ ᐊᑭᖃᑦᑎᐊᕐᓗᑎᒃ 
ᒐᕙᒪᒃᑯᓐᓄᑦ. ᑮᓇᐅᔭᐃᑦ ᑲᒪᒋᔭᐅᓂᖏᑦ ᒐᕙᒪᒃᑯᓐᓂᑦ ᐊᑭᓕᖅᑕᐅᕙᒃᑐᑦ ᑖᒃᓯᔭᐃᔭᖅᑎᐅᔪᑦ ᑮᓇᐅᔭᖏᓐᓄᑦ ᑕᐃᒪᐃᓪᓗᐊᖑᒻᒥᒻᒪᑦ. 
ᑭᓯᐊᓂᓕ, ᓂᐅᕕᖃᑦᑕᕐᓂᕐᒧᑦ ᐊᑐᐊᒐᐅᔪᑦ ᐊᑑᑎᖃᑦᑎᐊᕈᓐᓇᕆᕗᖅ ᐊᑐᖅᑕᐅᓗᓂ ᑖᒃᑯᐊ ᒐᕙᒪᒃᑯᑦ ᐱᐅᓯᒋᐊᖅᑎᑦᑎᔪᓐᓇᕐᓗᑎᒃ 
ᑮᓇᐅᔭᓕᐅᕈᑎᒃᓴᐅᔪᓂᒃ ᐊᒻᒪ ᐊᔪᕈᓐᓃᖅᓴᕐᓂᖏᓐᓄᑦ ᑕᒪᒃᑯᐊ ᓄᓇᖃᖅᑐᑦ. 

2. ᐊᖏᓂᖓ ᖃᐅᔨᓴᖅᑕᐅᓂᐅᑉ 

28. (“BLG”)  ᖃᐅᔨᓴᖅᑎᐅᔪᑦ ᐱᔭᐅᓚᐅᖅᑐᑦ ᒪᐃ 2012 ᐊᑕᖐᓗᑎᒃ ᖃᐅᔨᓴᕐᓂᐊᕐᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ 
ᐊᑐᐊᒐᕐᒥ, ᑕᒪᓐᓇ ᕿᒥᕐᕈᓂᐅᔪᖅ ᓇᓗᓇᐃᖅᑕᐅᓯᒪᓪᓗᓂ ᑎᑎᕋᖅᓯᒪᔪᒥᒃ 16 ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ 
ᐊᑐᐊᒐᕐᒥ. 

29  ᑖᒃᑯᐊ ᖃᐅᔨᓴᖅᑎᐅᔪᑦ ᑐᓴᖅᑎᑕᐅᒃᑲᓐᓂᓚᐅᕐᒥᔪᑦ ᐊᒻᒪ ᑕᐃᒪᐃᖁᔭᐅᓪᓗᑎᒃ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᒧᑦ ᑕᕝᕗᖓ ᓄᓇᕗᒻᒥ 
ᒪᓕᒐᓕᐅᖅᑎᒃᑯᓐᓄᑦ – 2012 ᓂᐅᕕᖃᑦᑕᕐᓂᕐᒧᑦ ᐱᖁᑎᖏᑦ ᐊᒻᒪ ᐱᔨᑦᑎᕐᓂᐅᔪᓂᒃ. ᑕᕝᕙᓂ ᐅᓂᒃᑳᒥ, ᑕᒻᒪᖅᓯᒪᔪᖅᓯᐅᑎᖅ 
ᖃᐅᔨᓴᓚᐅᖅᑐᖅ ᑕᒪᓐᓇ ᓂᐅᕕᖃᑦᑕᕐᓂᐅᑉ ᐋᖅᑭᒃᓯᒪᓂᖓ ᓄᓇᕗᑦ ᒐᕙᒪᒃᑯᖏᓐᓂᑦ ᐋᖅᑭᒃᓯᒪᒐᓗᐊᕐᒪᖔᑦ ᑕᒪᒃᑯᐊ 
ᑳᓐᑐᕌᖑᔪᑦ ᑐᓂᔭᐅᕙᒃᑲᓗᐊᕐᒪᑕ ᐊᑐᕐᓗᑎᒃ ᐊᔾᔨᒌᑎᑦᑎᔪᒥᒃ ᐊᒻᒪ ᒪᑐᐃᖓᑦᑎᐊᖅᑐᒥᒃ, ᐊᒻᒪ ᑲᒪᒋᔭᐅᓪᓗᑎᒃ ᒪᓕᓪᓗᒋᑦ 
ᐃᓪᓗᓕᓪᓗᐊᑕᖏᑦ ᐊᒻᒪ ᑕᐃᒃᑯᐊ ᑲᒪᔭᕆᐊᖃᖅᑐᑦ. ᑕᒻᒪᖅᓯᒪᔪᖅᓯᐅᑎᖅ ᕿᒥᕐᕈᓚᐅᖅᑐᖅ ᐆᒃᑑᑕᐅᔪᒥᒃ ᑳᓐᑐᕌᖑᔪᓂᒃ 
ᑐᓂᔭᐅᕙᑦᑐᓂ ᑳᓐᑐᕌᒃᓕᕆᔨᐅᔪᓄᑦ ᖃᐅᔨᓇᓱᐊᖅᑐᑎᒃ ᑕᒪᒃᑯᐊ ᑳᓐᑐᕌᖑᔪᑦ ᑐᓂᔭᐅᓚᐅᕐᒪᖔᑕ ᑲᒪᒋᔭᐅᓪᓗᑎᓪᓗ ᒪᓕᑦᑐᒋᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᓂᐅᕕᕐᓂᕐᒧᑦ ᐋᖅᑭᒃᓯᒪᓂᖓᓄᑦ. 

30. ᑖᒃᑯᓄᖓᓕ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᖅᑎᑦᑎᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒥᒃ, 
ᑕᒻᒪᖅᓯᒪᔪᖅᓯᐅᑎᑦ ᑲᓇᑕᒥ ᖃᐅᔨᓚᐅᕐᒪᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ ᐊᑐᖅᑎᑕᐅᕙᓐᖏᒻᒪᑦ 
ᑕᐃᒫᒃᓴᐃᓐᓇᖅ ᐊᒻᒪ ᑳᓐᑐᕌᒃᓂ ᑲᒪᔨᐅᔪᓂᒃ ᖃᐅᔨᓴᖅᑕᐅᓚᐅᖅᑐᓂᒃ. ᑕᒻᒪᖅᓯᒪᔪᖅᓯᐅᑎᑦ ᑲᓇᑕ ᓇᓗᓇᐃᖅᓯᓚᐅᖅᑐᖅ 
ᐅᑯᓂᖓ: 

• ᑳᓐᑐᕌᒃᓕᕆᓂᕐᒧᑦ ᑲᒪᔨᖑᔪᑦ ᑐᖅᑯᖅᓯᒪᔪᓂᒃ ᐱᑕᖃᓗᐊᓚᐅᓐᖏᒻᒪᑦ ᓇᓗᓇᐃᖅᓯᔾᔪᑕᐅᔪᓂᒃ ᓇᒥ ᐱᓕᕆᕕᖃᖅᑐᑦ 
ᑎᑎᕋᖅᓯᒪᒻᒪᖓᑕ ᑕᕝᕙᓂᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒥ ᐅᕝᕙᓗ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ 
ᐊᑐᐊᒐᕐᒥ ᑎᑎᕋᖅᓯᒪᔪᓂ, ᑕᐃᒪᐃᑦᑕᕆᐊᖃᖅᐸᑦ. 

• ᐊᒥᓲᓂᖅᓴᐅᔪᓄᑦ ᑳᓐᑐᕌᒃᑕᐅᓯᒪᔪᓄᑦ ᖃᐅᔨᓴᖅᑕᐅᔪᓄᑦ, ᐃᖅᑲᓇᐃᔭᖅᑎᓄᑦ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑎᓂᒃ 
ᐱᑕᖃᕆᐊᖃᓚᐅᓐᖏᑦᑐᖅ. 

• ᐃᓕᓐᓂᐊᑎᑦᑎᓂᖅ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒥ ᑐᓂᔭᐅᖏᓐᓇᖏᒻᒪᑕ ᐊᖓᔪᖅᑲᐅᑕᐅᔪᓄᑦ 
ᑲᓐᑐᕌᒃᑎᑦᑎᔨᐅᔪᓄᑦ. 

• ᑕᕝᕗᖓᓕ ᐊᑦᑐᐊᔭᖓᓄᑦ ᑳᓐᑐᕌᖑᔪᓂᒃ ᖃᐅᔨᓴᖅᑕᐅᔪᓂᒃ, ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ 
ᐊᑐᖅᑎᑕᐅᓚᐅᖅᑐᖅ ᑕᐃᒫᓐᖑᓐᖏᑦᑐᖅ ᐅᕝᕙᓗ ᑕᒪᕐᒥᐅᓐᖏᑦᑐᖅ. 

31. ᑲᓇᑕᒥ ᑕᒻᒪᖅᓯᒪᔪᖅᓯᐅᑎᑦ ᐅᖃᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑕ ᓂᐅᕕᖃᑦᑕᕐᓂᕐᒧᑦ ᐊᑐᖅᐸᑦᑕᖏᑦ ᐊᑲᐅᓯᒃᑲᓐᓂᕆᐊᖃᖅᑐᑦ 
ᓇᓗᓇᐃᓐᖏᑦᑎᐊᖅᑐᒥ ᐅᖃᖅᓯᒪᓂᐊᕐᒪᑕ ᐊᒻᒪ ᑭᖑᕙᕐᓂᐅᓴᓐᖏᓗᑎᒃ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ 
ᐃᑲᔫᑎᓂᒃ ᐊᑐᐊᒐᖅ.  ᑕᒻᒪᖅᓯᒪᔪᖅᓯᐅᑎᑦ ᐊᑐᓕᖁᔨᓚᐅᖅᑐᖅ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᖃᑦᑕᖅᑐᓕᕆᔨᒃᑯᑦ, 
ᑲᑐᔾᔨᖃᑎᖃᕐᓗᑎᒃ ᑳᓐᑐᕌᒃᑎᑦᑎᔨᐅᔪᓂᒃ, ᖃᐅᔨᒪᑦᑎᐊᕆᐊᖃᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ 
ᐊᑐᖅᑎᑕᐅᕙᒃᑲᓗᐊᕐᒪᖔᖅ ᑕᐃᒫᒃᓴᐃᓐᓇᖅ ᓇᓗᓇᐃᔭᖅᓯᒪᓪᓚᕆᑦᑐᒥᒃ ᑐᑭᒧᐊᒍᑎᖃᕐᓗᑎᒃ ᖃᓄᖅ ᑳᓐᑐᕌᒃᑖᕋᓱᐊᖅᑐᑦ 
ᑐᑭᓯᒋᐊᕈᑎᖏᑦ ᐊᑐᖅᑕᐅᔭᕆᐊᖃᕐᒪᖔᑕ ᑳᓐᑐᕋᒃᑖᕋᓱᐊᖅᑐᑦ ᐋᖅᑭᒋᐊᕆᕙᒻᒪᖓᑕ ᐊᒻᒪ ᓇᒻᒪᒃᑐᒥ 
ᐃᓕᓐᓂᐊᑎᑦᑎᑲᓐᓂᖅᐸᓪᓗᑎᒃ ᑕᐃᒃᑯᓄᖓ ᐊᑐᖅᑐᑎᑦᑎᔪᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒥᒃ. 

32. ᒫᑦᓯ 1, 2012−ᖑᑎᓪᓗᒍ, ᐄᕙ ᐋᕆᐊᒃ, ᓯᕗᓕᖅᑎ ᓄᓇᕗᒻᒧᑦ, ᒥᓂᔅᑕᐃ ᐅᖃᐅᓯᖏᓐᓂ  
ᐅᑯᓂᖓ ᐅᖃᐅᓯᖃᓚᐅᕐᒥᔪᖅ: 
 

…ᑕᐃᒪᓕ ᐊᕐᕌᒍᒥ ᓯᕗᕙᕋᓗᐊᖅᑎᓪᓗᒍ ᓂᕆᐅᒋᔭᐅᓚᐅᖅᑐᒥᒃ, ᑎᓕᓯᒪᓕᖅᑕᕗᑦ ᐊᖓᔪᖅᑲᐅᑎᕗᑦ ᐃᖅᑲᓇᐃᔭᖅᑎᓄᑦ ᐱᒋᐊᖁᓪᓗᒋᑦ 
ᕿᒥᕐᕈᓂᕐᒥᒃ ᐊᑕᖐᔪᒥᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ, ᐱᓕᕆᐊᖃᑎᖃᕐᓗᑎᒃ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓐᓂᒃ. 
ᐊᖏᖃᑎᖃᖅᓯᒪᓕᖅᑐᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓂᒃ ᑕᒪᓐᓇ ᕿᒥᕐᕈᓂᐅᔪᖅ ᐊᕐᕌᒍᓪᓗᐊᒥ ᓯᕗᕙᓯᓪᓗᓂ ᑲᒪᒋᔭᓂᐊᕐᒪᑦ 
ᓂᕆᐅᒋᔭᐅᓚᐅᖅᑑᒐᓗᐊᒥᒃ. 

ᑕᒪᓐᓇ ᒪᓕᒃᑕᐅᔭᕆᐊᖃᕐᒪᑦ ᒪᓕᓪᓗᒍ ᑎᑎᕋᖅᓯᒪᔪᖅ 24 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᒧᑦ ᐊᒻᒪ 
ᐱᓕᕆᔾᔪᑎᑦᑎᐊᕙᒻᒪᕆᐅᓪᓗᓂ ᖃᐅᔨᒪᑦᑎᐊᕐᓂᕐᒧᑦ ᑕᒪᒃᑯᐊ ᐃᑲᔪᕈᑕᐅᔪᑦ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᓂᕐᒧᑦ ᓄᓇᕗᒻᒥ ᑕᒫᓂᓂᐊᕐᒪᑕ 
ᓄᓇᕗᒻᒥ ᐊᒻᒪ ᐱᕕᖃᖅᑎᑦᑎᓗᑎᒃ ᑕᒪᒃᑯᓄᖓ ᐊᑎᖃᖃᑕᐅᔪᓄᑦ. 

ᒪᓕᑦᑐᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᐅᑉ ᕿᒥᕐᕈᔭᐅᓂᖓ, ᐊᖓᔪᖅᑳᐅᑎᒋᔭᕗᑦ ᖃᐅᔨᒪᕐᓂᐊᖅᑐᑦ ᐃᖅᑲᓇᐃᔭᕐᕕᒋᔭᖓᑕ 
ᐃᓗᐊᓂ ᓄᓇᕗᒻᒥ ᒐᕙᒪᒃᑯᑦ ᓇᑭᑐᐃᓐᓇᖅ ᓂᐅᕕᖃᑦᑕᕐᓂᖏᓐᓂᒃ ᐊᑐᖅᐸᑦᑕᖏᓐᓂᒃ.... 

ᐅᖃᖅᑏ, ᓂᐅᕕᖃᑦᑕᕐᓂᖅ ᐊᒃᓱᐊᓗ ᐊᑑᑎᖃᕐᒪᑦ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ. ᐅᖃᖅᑏᑦ, ᐃᒻᒥᓂᒃ ᒪᑭᒪᔪᓐᓇᖅᓯᕙᓪᓕᐊᑎᓪᓗᑕ, 
ᑐᑭᒧᐊᑦᑎᑕᐅᔭᕆᐊᖃᖅᐳᒍᑦ ᐱᔾᔪᑎᒋᔭᖏᓐᓂᒃ ᖃᓄᖅᑑᕈᓐᓇᕐᓂᖅ ᑕᐃᒃᑯᐊ ᒐᕙᒪᒋᔭᕗᑦ ᒪᓕᓐᓂᐊᕐᒪᑕ ᐊᔾᔨᐅᖏᑦᑐᒥ ᖃᓄᐃᑦᑑᓂᑦᑎᓐᓂᒃ. 
ᑐᕌᖅᑕᐅᓇᓱᐊᖅᑐᑦ ᐃᓗᐊᓂ ᒐᕙᒪᒃᑯᓐᓄᑦ ᓂᐅᕕᖃᑦᑕᕐᓂᐅᔪᖅ ᕿᒥᕐᕈᔭᐅᓂᖓ, ᐊᔾᔨᐅᑎᑦᑎᒍ ᑲᑐᔾᔭᐅᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓂᒃ ᐊᑐᐊᒐᕐᒧᑦ ᕿᒥᕐᕈᓂᕐᒧᑦ, ᑕᒪᒃᑯᐊ ᐊᑐᖅᐸᑦᑕᕗᑦ ᒪᓕᒃᑲᓗᐊᕐᒪᖔᑕ ᐱᐅᓂᖅᐸᐅᔪᓂᒃ ᓴᖅᑭᐸᓪᓕᐊᔪᓂᒃ ᐊᑲᐅᔪᓂᒃ ᐊᒻᒪ 
ᐊᑲᕐᕆᔮᕐᓇᖅᑐᓂᒃ. 

33. ᐱᔭᒃᓴᕆᔭᖓ BLG ᕿᒥᕐᕈᓂᕐᒧᑦ ᐃᒪᐃᑦᑐᖅ: 

• ᖃᐅᔨᓴᕐᓗᑎᒃ ᑎᑎᕋᖅᓯᒪᔪᒥᒃ 24-ᒥᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᒥᒃ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ 
ᐊᑐᐊᒐᕐᒥ ᐊᒻᒪ ᒐᕙᒪᒃᑯᑦ ᑳᓐᑐᕌᒃᓯᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᓂᒃ ᒪᓕᒃᑕᐅᒋᐊᓕᓐᓂᒃ ᐊᒻᒪ ᓇᓗᓇᐃᖅᓯᒪᓪᓚᕆᑦᑐᓂᒃ 
ᖃᐅᔨᓴᒃᑲᓂᕐᓗᑎᒃ ᐱᔾᔪᑎᖃᖅᑐᓂᒃ ᐊᑦᑐᐊᖃᑎᒌᓐᓂᕆᔭᖏᓐᓂᒃ ᑖᒃᑯᐊ ᑎᑎᖅᑲᐅᔪᑦ ᐊᒻᒪ ᐅᖃᐅᔾᔨᓗᑎᒃ ᐋᖅᑭᒃᓯᒪᔪᑦ 
ᐊᑐᓕᖅᑎᑕᐅᓂᐊᕐᓂᖏᓐᓄᑦ ᒪᓕᒃᑲᓗᐊᕐᒪᖔᑕ ᑐᑭᓕᐅᖅᑕᐅᓯᒪᔪᓂᒃ ᑕᒪᕐᒥᒃ ᑐᕌᖅᑕᐅᓇᓱᐊᖅᑐᓂᒃ.; 

• ᕿᒥᕐᕈᓗᑎᒃ ᐊᒻᒪ ᐅᖃᐅᓯᖃᕐᓗᑎᒃ ᖃᐅᔨᓂᕆᔭᒥᓂᒃ ᐃᓱᒫᓗᒍᑕᐅᓗᐊᓐᖑᐊᑕᖅᑐᓂᒃ ᐅᖃᐅᑕᐅᓯᒪᔪᓂᒃ, ᐊᓯᖏᓐᓂᒃ, ᓄᓇᕗᑦ 
ᒐᕙᒪᒃᑯᖏᑕ ᑭᒡᒐᑐᖅᑎᖏᓐᓂᒃ, ᓄᓇᕗᑦ ᑐᓐᖓᕕᒃᑯᑦ ᑭᒡᒐᑐᖅᑎᖏᓐᓂᒃ, ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᐅᔪᓄᑦ 
ᑭᒡᒐᑐᖅᑎᐅᔪᓂᒃ, ᐱᖃᓯᐅᑎᓪᓗᒋᑦ ᐃᓱᒫᓗᒍᑕᐅᔪᑦ ᑐᕌᖓᓂᖃᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ 
ᑳᓐᑐᕌᒐᓱᐊᖅᑐᓄᑦ ᐊᔪᐃᓐᓇᕆᐊᖃᓂᕐᓂᕐᒧᑦ ᑲᑎᒪᔨᖏᓐᓄᑦ,  ᑳᓐᑐᕌᒃᑖᕋᓱᐊᖅᑐᓄᑦ ᐋᖅᑭᒋᐊᕈᑕᐅᔪᓄᑦ ᑐᑭᖏᓐᓄᑦ ᐊᒻᒪ 
ᑐᕌᖓᓂᖏᓐᓄᑦ, ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᓐᓄᑦ, ᖁᔭᓐᓇᒦᕈᓯᐊᓄᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᓄᑦ 
ᑭᖑᕙᕐᓂᕐᒧᑦ, ᓇᖕᒥᓂ ᐱᓕᕆᔨᖏᓐᓂᒃ, ᐃᓕᓐᓂᐊᑎᑦᑎᑲᓐᓂᕐᓂᕐᒧᑦ, ᓱᓕ ᐊᑐᐃᓐᓇᐅᔪᓄᑦ, “ᑕᐃᒪᐃᒻᒪᑦ ᐊᒻᒪ ᖃᖓ 
ᑕᐃᒪᐃᒋᐊᖃᕐᒪᖔᖅ” ᐃᓱᒫᓗᒍᑕᐅᔪᑦ ᐅᖃᐅᓯᕆᔭᐅᔪᓐᓇᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ 
ᐋᖅᑭᒋᐊᕆᐊᖃᖅᑐᓄᑦ ᐊᒻᒪ / ᐅᕝᕙᓗ ᒪᓕᑦᑎᐊᖅᑐᑦ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᑦ ᐊᑲᐅᓂᖅᐸᐅᔪᑦ; 

• ᐅᖃᐅᔾᔨᒋᐊᕐᓗᑎᒃ, ᐱᑕᖃᖅᐸᑦ, ᐱᔭᐅᔭᕆᐊᖃᖅᑐᑦ ᐱᑕᖃᖅᑐᑦ ᓄᓇᕗᒻᒥ ᒐᕙᒪᐅᔪᓄᑦ ᒪᓕᓐᓂᐊᕐᒪᑕ ᓄᓇᕗᒻᒥ 
ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ; 

• ᖃᐅᔨᓴᕐᓗᒋᑦ ᐊᒻᒪ ᐊᑐᓕᖁᔨᓗᑎᒃ ᐃᓱᒫᓗᒍᑕᐅᔪᓂᒃ ᓴᖅᑭᑕᐅᖃᑦᑕᖅᓯᒪᔪᓂᒃ ᐱᔾᔪᑎᖃᖅᑐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᑦ 
ᐃᑲᔫᑎᓂᒃ ᐊᑐᐊᒐᕐᒧᑦ ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐊᑐᖅᑕᐅᕙᑦᑐᒧᑦ ᓇᓗᓇᐃᔭᖅᓯᒪᔪᖅ ᑎᑎᕋᖅᓯᒪᔪᒥ 18 ᓄᓇᕗᒻᒥ 
ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ. ᐱᖃᓯᐅᑎᓗᒋᑦ ᐱᓕᕆᐊᖏᑦ ᐊᒻᒪ ᑲᒪᒋᔭᕆᐊᖃᖅᑕᖏᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ 
ᐃᑲᔫᑎᓂᒃ ᐊᑐᐊᒐᕐᒧᑦ ᑳᓐᑐᕌᒃᑖᕐᓂᕐᒧᑦ ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᓂᑦ; 

• ᑲᒪᓗᑎᒃ ᒐᕙᒪᒃᑯᓐᓄᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓄᑦ ᑎᒍᐊᖅᑎᐅᖃᑕᐅᔪᓄᑦ ᓄᓇᓕᓐᓂ ᑲᑎᒪᖃᑎᖃᕐᓂᕐᒧᑦ 
ᓇᓗᓇᐃᖅᓯᓇᓱᐊᕐᓗᑎᒃ ᓱᓕ ᑲᒪᒋᔭᐅᓯᒪᓐᖏᑦᑐᓂᒃ ᐃᓱᒫᓗᒍᑕᐅᔪᓂᒃ ᐊᑐᐊᒐᕐᒧᑦ ᐊᒻᒪ ᐋᖅᑭᒍᑎᒃᓴᐅᑐᐃᓐᓇᕆᐊᖃᖅᑐᓂᒃ; 

• ᐋᖅᑮᓗᑎᒃ ᓇᐃᓪᓕᒋᐊᖅᓯᒪᔪᒥᒃ ᑎᑎᕋᖅᓯᒪᔪᓂᒃ ᓯᕗᓪᓕᐅᔪᓂᒃ ᐃᓱᒫᓗᒋᔭᐅᓪᓗᐊᑕᖅᓯᒪᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᑦ 
ᐃᑲᔫᑎᓂᒃ ᐊᑐᐊᒐᕐᒧᑦ ᐊᒻᒪ ᐋᖅᑭᒍᑎᒋᔪᓐᓇᖅᑕᖏᓐᓂᒃ ᕿᒥᕐᕈᔭᒃᓴᐅᓗᑎᒃ ᑭᖑᓪᓕᕐᒥᒃ ᑲᑎᒪᖃᑎᖃᓕᕐᒥᑎᓪᓗᒋᑦ ᓄᓇᓕᓐᓂ 
ᑎᒍᒥᐊᖅᑎᓪᓗᐊᑕᐅᔪᓂᒃ ᕿᓂᖅᓯᓐᓈᑦ ᑐᓴᒃᑲᓐᓂᕋᓱᓪᓗᑎᒃ ᐊᓯᖏᓐᓂᒃ ᐱᔾᔪᑎᖃᖅᑐᓂᒃ ᐊᒻᒪ ᐃᓱᒫᓗᒍᑕᐅᔪᓂᒃ 
ᑐᓴᒃᑲᓐᓂᕈᒪᓗᑎᒃ ᖃᓄᖅ ᐅᕝᕙᓗ ᐊᓯᖏᓐᓂᒃ ᐋᖅᑭᒍᑎᒃᓴᐅᔪᓐᓇᖅᑐᓂᒃ; 

• ᐋᖅᑮᓗᑎᒃ ᐋᖅᑭᒃᓯᒪᒍᑎᖓᓂᒃ ᐋᖅᑭᒋᐊᕆᓂᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ ᐊᒻᒪ ᖃᓄᖅ 
ᐊᑐᓕᖅᑎᑕᐅᒐᔭᕐᒪᖔᖅ, ᐊᒻᒪ ᓇᓗᓇᐃᖅᓯᓗᑎᒃ ᐱᕕᒃᓴᐅᔪᓂᒃ ᐃᓕᓐᓂᐊᑲᓐᓂᕐᓂᕐᒧᑦ; 

• ᑎᑎᕋᖅᐹᓗᓪᓗᑎᒃ ᐋᖅᑭᒋᐊᕈᑕᐅᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ; 

• ᐱᑎᑦᑎᓗᑎᒃ ᐃᓱᒪᒋᔭᐅᔪᓂᒃ ᖃᓄᖅ ᐊᑑᑎᖃᕐᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ ᑕᕝᕗᖓ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ; 

• ᑕᐃᒪᐃᑦᑕᕆᐊᖃᖅᐸᑦ, ᐃᑲᔪᕐᓗᑎᒃ ᑎᑎᕋᕐᓂᕐᒧᑦ ᒪᓕᒐᑎᒍᑦ ᐋᖅᑭᒋᐊᕈᑕᐅᔪᓄᑦ (ᐆᒃᑑᑎᒋᓗᒍ, ᑮᓇᐅᔭᐃ ᑲᒪᒋᔭᐅᓂᖏᓐᓄᑦ 
ᐱᖁᔭᕐᒧᑦ ᐅᕝᕙᓗ ᒐᕙᒪᒃᑯᑦ ᑳᓐᑐᕌᖑᔪᓄᑦ ᒪᓕᒃᑕᐅᔭᕆᐊᖃᖅᑐᓄᑦ) ᑕᐃᒪᐃᒋᐊᖃᖅᑐᓄᑦ ᐊᑐᓕᖅᑎᑦᑎᓂᕐᒧᑦ 
ᑐᒃᓯᕋᐅᑕᐅᓯᒪᔪᓄᑦ ᐋᖅᑭᒋᐊᕈᑕᐅᔪᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᕐᒧᑦ; ᐊᒻᒪ 

• ᑕᐃᐃᑦᑕᕆᐊᖃᖅᐸᑦ, ᐃᑲᔪᕐᓗᑎᒃ ᐱᕙᓪᓕᐊᔭᐅᓂᖓᓄᑦ ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ ᐅᐸᓗᖓᐃᔭᕐᓂᕐᒧᑦ ᐅᕝᕙᓗ 
ᐊᑐᖅᑕᐅᖃᑦᑕᕐᓂᐊᖅᑐᑦ ᑐᑭᓯᓇᖅᓯᑎᒋᐊᕐᓗᒍ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ ᐊᒻᒪ ᖃᓄᖅ ᑕᒪᓐᓇ 
ᐊᑐᐊᒐᐅᔪᖅ ᐊᑐᖅᑕᐅᓂᐊᕐᒪᖔᖅ. 

34. ᐱᔭᕇᕋᓱᐊᖅᑐᒍ ᐱᔭᒃᓴᕆᔭᕗᑦ, ᐱᒋᐊᓐᖓᓚᐅᖅᑐᒍ ᐃᓕᕆᔨᖃᖅᑐᑕ ᔨᐃᒥᓯ ᐋᕆᐊᒃᒥ, ᐊᖓᔪᖅᑳᕆᔭᐅᔪᖅ JAS 
ᐱᓕᕆᔨᐅᔪᓂᒃ.  ᐊᖓᔪᖅᑳᕆᔭᐅᔪᖅ JAS ᐱᓕᕆᕕᐅᔪᓄᑦ, ᒥᔅᑕ ᐋᕆᐊᒃ ᐃᑲᔪᖅᑐᐃᖃᑦᑕᓚᐅᖅᑐᖅ ᐊᐅᓚᑦᑎᓂᕐᒧᑦ 
ᑲᑎᒪᖃᑎᖃᖃᑦᑕᑎᓪᓗᑕ ᐊᒻᒪ ᐃᓄᐃᑦ ᐃᓅᓯᖏᓐᓄᑦ ᑐᕌᖓᔪᑦ ᐃᓗᓕᖏᓐᓄᑦ ᖃᐅᔨᓴᓂᐊᕋᑦᑎᒍᑦ ᐊᒻᒪ ᐅᖃᖃᑎᒋᓐᓂᕐᓂᕐᒧᑦ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᑭᒡᒐᖅᑐᐃᔪᓂᒃ. ᑎᒃᑯᐊᖅᑕᐅᓚᐅᖅᑎᓪᓗᒍ ᒥᔅᑕ ᐋᕆᐊᒃ ᑐᑭᒧᐊᑦᑎᑦᑎᔨᒻᒪᕆᐅᓂᕐᒧᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖁᑎᖓᓐᓄᑦ, ᐱᔨᑦᑎᖅᑕᐅᖔᓕᓚᐅᕐᒥᔪᑦ ᓗᐊᕆ ᐃᓪᓚᕐᒧᑦ, ᐊᖓᔪᖅᑳ ᓄᓇᕗᒻᒥ ᐱᓕᕆᕕᖃᖅᑐᓄᑦ ᑎᒥᐅᔪᒧᑦ, 
ᐃᑲᔪᕐᓂᐊᕐᓗᑎᒃ ᑕᐃᒪᓪᓗᐊᖅ. ᒥᔅ ᐃᓪᓚᐅᖅ ᐊᒃᓱᐊᓗᒃ ᐃᑲᔪᖅᑐᐃᓚᐅᖅᑐᖅ ᐅᖃᖃᑎᖃᖃᑦᑕᓂᑦᑎᓐᓂᒃ ᑕᐃᒃᑯᓄᖓ 
ᑎᒍᒥᐊᖅᑎᓪᓗᐊᑕᐅᔪᓄᑦ. ᐊᒃᓱᐊᓗᒃ ᖁᔭᓕᓯᒪᔪᒍᑦ ᑕᒪᒃᑮᓐᓄᑦ ᒥᔅ ᐃᓚᐅᑦ ᐊᒻᒪ ᒥᔅᑕ ᐋᕆᐊᒃ ᐃᑲᔪᕐᓂᕆᓚᐅᖅᑕᖏᓐᓄᑦ 
ᑲᑎᒪᖃᑎᖃᖃᑦᑕᑎᓪᓗᑕ ᐊᒻᒪ ᑐᑭᓯᒃᑲᓂᖅᑐᑕ ᐅᓂᒃᑳᖑᖃᑦᑕᖅᓯᒪᔪᓂᒃ ᓄᓇᕗᒻᒥ ᐊᒻᒪ ᐃᓄᖏᑦ. 

35. ᖁᔭᓕᔪᒪᒻᒥᔪᒍᑦᑕᐅᖅ ᐃᑲᔪᕐᔪᐊᕐᓂᕆᓚᐅᖅᑕᖏᓐᓄᒃ ᖃᐅᔨᒪᔨᐅᓂᕆᓚᐅᖅᑕᖏᓐᓄᒃ ᕌᓐ ᑐᐊ ᐊᒻᒪ ᐃᖅᑲᓇᐃᔭᖅᑎᖏᑦ ᑕᕝᕙᓂ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ ᐊᓪᓚᕝᕕᖓᓂ, ᐊᒻᒪ ᐳᕋᑦ ᕼᐃᒃᔅ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓂ. ᒥᔅᑕ 
ᑐᐊ ᐊᒻᒪ ᒥᔅᑕ ᕼᐃᒃᔅ ᐊᖏᖅᓯᒪᑦᑎᐊᕐᒪᑎᒃ ᐊᐅᓚᓂᖃᑦᑎᐊᕈᓐᓇᖁᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖅ. 
ᑖᒃᑯᐊ, ᐊᒻᒪ ᐱᓕᕆᖃᑎᖏᑦ, ᐊᒃᓱᐊᓗ ᐃᑲᔪᕐᓂᖃᖅᑐᑦ ᑭᒡᒐᑐᖅᑕᖏᓐᓄᑦ ᑲᑐᔾᔨᖓᑎᒌᖑᒧᓄᑦ ᐊᒻᒪ ᓄᓇᕗᒻᒥ ᐃᓄᖏᓐᓄᑦ. 

36. ᐊᑯᕐᖓᓂ ᔫᓂ 2012 ᐊᒻᒪ ᔮᓐᓄᐊᕆ 2013, BLG ᑲᑎᒪᖃᑎᖃᖃᑦᑕᓚᐅᕐᒥᔪᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ ᐊᒻᒪ 
ᑎᒍᒥᐊᖅᑎᐅᖃᑕᐅᔪᓂᒃ ᐃᖃᓗᓐᓂ, ᒥᑦᑎᒪᑕᓕᖕᒥ, ᑲᖏᖅᖠᓂᕐᒥᒃ ᐊᒻᒪ ᐃᖃᓗᑦᑑᑦᑎᐊᒥ, ᐅᖄᓚᐅᑎᒃᑯᑦ ᐊᒻᒪ 
ᑎᑎᕋᖅᓯᒪᔪᑎᒍᑦ.  ᑲᑎᑦᑐᒋᑦ, ᐅᖃᖃᑎᖃᖅᓯᒪᔪᒍᑦ 100−ᓂ ᑎᒍᒥᐊᖅᑎᐅᖃᑕᐅᔪᓂᒃ, ᐃᓚᖏᑦ ᐊᒥᓱᐊᖅᑎᖅᑐᒋᑦ 
ᑲᑎᖃᑎᒋᓯᒪᓪᓗᒋᑦ, ᐅᑯᓂᖓ ᐅᖃᖃᑎᖃᖅᓯᒪᔪᒍᑦ: 

• ᐱᓕᕆᕕᖃᖅᑐᑦ ᐃᒪᐃᑦᑐᓂᒃ ᐃᓪᓗᓕᐅᕐᓂᕐᒥᒃ, ᖃᖓᑕᓲᓕᕆᓂᕐᒥ, ᐳᓚᕋᑦᑐᓕᕆᓂᕐᒥ, ᑮᓇᐅᔭᓕᕆᓂᕐᒥ ᐊᒻᒪ ᐸᐃᒃᐹᓕᕆᓂᕐᒥ, 
ᐊᖏᕐᕋᕆᔭᐅᔪᓂ ᐊᒻᒪ ᐱᓕᕆᕕᐅᔪᓂ ᓴᓗᒻᒪᖅᓴᐃᔨᐅᔪᓂ, ᓂᐅᕐᕈᑎᖃᕐᓂᕐᒧᑦ, ᑐᓴᐅᒪᖃᑦᑕᐅᑎᓕᕆᓂᕐᒧᑦ, 
ᐱᔭᕆᐊᑭᓪᓕᑎᕆᓂᕐᒧᑦ, ᓴᓇᓐᖑᐊᕐᓂᕐᒧᑦ, ᐊᒥᓱᓕᐅᓂᕐᒧᑦ, ᓴᓇᕕᐅᔪᓂᒃ ᐊᒻᒪ ᐊᓪᓚᕝᕕᓐᓂ ᓱᓇᒃᑯᑖᓕᕆᓂᕐᒥᒃ, ᐱᖁᑎᓄᑦ 
ᑲᒪᓂᕐᒧᑦ, ᐱᓕᕆᐊᓄᑦ ᑲᒪᓂᕐᒧᑦ, ᐅᓯᑲᖅᑕᕐᓂᕐᒧᑦ ᐊᒻᒪ ᐅᓯᔭᒃᓴᓕᕆᓂᕐᒧᑦ, ᐊᒻᒪ ᓄᒃᑎᖅᑎᕆᔨᐅᔪᓄᑦ; 

• ᑭᒡᒐᑐᖅᑎᐅᔪᑦ ᓄᓇᓕᓐᓂ ᑯᐊᐸᒃᑯᓐᓄᑦ ᐊᒻᒪ ᑯᐊᐸᒃᑯᑦ ᐃᓚᒌᓴᒃᑯᖏᓐᓄᑦ; 

• ᑭᒡᒐᑐᖅᑏᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖏᓐᓂᒃ; 

• ᑭᒡᒐᑐᖅᑎᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ ᐊᓪᓚᕝᕕᖓᓄᑦ; 

• ᑭᒡᒐᑐᖅᑎᐅᔪᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᓗ; 

• ᑭᒡᒐᑐᖅᑎᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ; 

• ᑭᒡᒐᑐᖅᑎᐅᔪᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ; 

• ᑭᒡᒐᑐᖅᑎᐅᔪᑦ ᓄᓇᓕᓐᓄ ᒐᕙᒪᒃᑯᓪᓗ ᐱᔨᑦᑎᖅᑎᐅᔪᓄᑦ (“CGS”); 

• ᑭᒡᒐᑐᖅᑎᐅᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ (“NHC”); 

• ᑭᒡᒐᑐᖅᑎᐅᔪᑦ ᑳᓐᑐᕌᒃᑖᕋᓱᐊᖅᑐᓄᑦ ᐊᔪᐃᓐᓇᕆᐊᒃᑲᓂᖅᑐᓄᑦ ᑲᑎᒪᔨᐅᔪᑦ;  

• ᓄᓇᓕᓐᓂ ᓄᓇᕗᒻᒥ ᒪᓕᒐᓕᕆᔨᐅᔪᑦ; ᐊᒻᒪ 

• ᑭᒡᒐᑐᖅᑎᐅᔪᑦ ᓄᓇᓕᓐᓂ ᒐᕙᒪᐅᔪᓂ. 

37. BLG ᑲᑎᒪᖃᑕᐅᓚᐅᕐᒥᔪᑦ ᐃᓄᐃᑦ ᒥᑭᑦᑐᑎᓄᑦ ᐱᓕᕆᕕᖃᖅᑐᓄᑦ ᑲᑎᒪᓂᖃᓂᖓᓂ ᐅᖃᖃᑎᒌᑎᓪᓗᒍ ᔫᓂ 27, 2012 
ᐃᖃᓗᓐᓂ ᐋᖅᑭᒃᑕᐅᓚᐅᖅᑐᖅ ᓄᓇᕗᒻᒥ ᑐᓐᖓᕕᒃᑯᓐᓄᑦ. ᑕᐃᒃᑯᐊ ᑲᑎᒪᖃᑕᐅᓚᐅᖅᑐᖅ ᑕᒪᒃᑯᓇᓂ ᐅᖃᖃᑎᒌᓐᓂᐅᔪᓂᒃ 
ᐱᖃᓯᐅᔾᔨᓚᐅᖅᑐᑦ ᑭᒡᒐᑐᖅᑎᐅᔪᓂᒃ ᓄᓇᓕᓐᓂ ᐱᓕᕆᕕᖃᖅᑐᓂᒃ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ ᐊᓪᓚᕝᕕᖓᓂᒃ 
ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᑦ. 

3. ᐱᒋᐊᖅᓯᒪᓂᖓ ᐊᒻᒪ ᑐᕌᒐᖏᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᐅᑉ 

38.  ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ ᐊᑐᓕᖅᑎᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᑦ ᐄᐳᕈᓪ 1, 2000 
ᑕᐃᒪᐃᑦᑕᕆᐊᖃᖅᑎᑕᐅᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᑕ ᐱᔭᕆᐊᖃᖅᑕᖏᓐᓂ ᒪᓕᓪᓗᒍ ᑎᑎᕋᖅᓯᒪᔪᖅ 24 ᑕᕝᕙᓂ ᓄᓇᕗᒻᒥ 
ᓄᓇᑖᕈᑕᐅᓯᒪᔪᓂᒃ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᖃᕐᓗᑎᒃ ᐊᒻᒪ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᓇᒻᒪᒃᑐᓂᒃ ᐃᑲᔪᖅᑐᐃᓂᕐᒧᑦ ᐊᒻᒪ 
ᐃᑲᔪᕐᓗᑎᒃ ᐃᓄᓐᓂᒃ ᐱᓕᕆᕕᖃᖅᑐᓂᒃ ᐊᑭᑦᑐᕋᐅᑎᖃᑕᐅᔪᓐᓇᓂᐊᕐᒪᑕ ᒐᕙᒪᒃᑯᓐᓂᑦ ᑳᓐᑐᕌᖑᔪᓂᒃ. ᓄᓇᕗᒻᒥ ᓇᖕᒥᓂᖃᖅᑐᓂᑦ 
ᐃᑲᔫᑎᓂᒃ ᐊᑐᐊᒐᖅ ᐃᓗᓕᖃᕐᒥᔪᖅ ᐆᒃᑑᕈᑕᐅᔪᓂᒃ ᐋᖅᑭᒃᓯᒪᔪᓂᒃ ᐃᑲᔪᖅᑐᐃᓂᕐᒧᑦ ᓄᓇᕗᒻᒥ ᐱᓕᕆᕕᐅᔪᓂᒃ ᐃᓱᒪᒋᓗᒋᑦ 
ᐊᑭᑐᓂᖅᓴᒻᒪᕆᐅᒻᒪᑦ ᐱᓕᕆᓇᓱᐊᖅᑐᓂ ᑕᒫᓂ ᐅᑭᐅᖅᑕᖅᑐᒥ. 

39. ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ ᐋᖅᑭᒋᐊᖅᑕᐅᓚᐅᖅᑐᖅ 2005−ᒥ, ᐊᖏᖅᑕᐅᓪᓗᓂ ᐋᖅᑭᒋᐊᖅᑕᐅᓯᒪᔪᖅ 
ᐊᑐᐊᒐᖅ ᒪᐃ 26, 2005−ᒥ. ᐄᐳᕈᓪ 20, 2006−ᒥ, ᒥᓂᔅᑕᐅᔪᑦ ᐊᖏᓚᐅᖅᑐᑦ ᐊᓪᓚᕝᕕᒻᒥ ᑲᒪᒋᔭᐅᓂᖏᓐᓄᑦ ᐊᓯᔾᔨᕐᓂᐅᔪᑦ 
ᑖᒃᓱᒧᖓ ᐊᑐᐊᒐᕐᒧᑦ, ᐋᖅᑭᒃᑕᐅᓚᐅᖅᑐᒧᑦ ᐱᓕᕆᖃᑎᖃᖅᑐᑎᒃ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓐᓂᒃ, 
ᐱᕕᑖᖅᑎᑦᑎᒃᑲᓐᓂᓚᐅᖅᑐᓄᑦ ᓄᓇᕗᒻᒥ ᐱᓕᕆᕕᖃᕐᓂᕐᒧᑦ ᐊᒻᒪ ᐃᓄᐃᑦ ᐱᓕᕆᕕᖏᓪᓗ ᐃᓚᒋᔭᐅᔪᓐᓇᕐᓗᑎᒃ ᒐᕙᒪᒃᑯᑦ 
ᓂᐅᕕᖃᑦᑕᕐᓂᖏᑕ ᖃᓄᐃᓕᐅᕐᓂᖏᓐᓄᑦ ᐊᒻᒪ ᑐᑭᓕᐅᖅᑕᐅᑲᓐᓂᖅᑐᑎᒃ ᑲᑎᒪᖃᑎᖃᖃᑦᑕᕐᓂᕐᒧᑦ ᐃᓕᖅᑯᓯᐅᔪᒥᒃ ᑖᒃᑯᓇᓐᖓᑦ 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓄᑦ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᔾᔨᕆᐊᕈᑎᒃᓴᑲᓐᓂᐅᔪᓂᒃ 
ᑕᕝᕗᖓ ᐊᑐᐊᒐᕐᒧᑦ. 

40.  ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑎᓂᒃ ᐊᑐᐊᒐᖅ, ᒫᓐᓇᐅᔪᖅ ᐋᖅᑭᒃᓯᒪᑎᓪᓗᒍ, ᐱᖃᓯᐅᔾᔭᐅᓯᒪᔪᖅ ᐅᐃᒍᖓᓂ A ᑕᕝᕙᓂ. 

41.  ᑎᑎᕋᖅᓯᒪᔪᖅ 24.3.6 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒧᑦ ᓇᓗᓇᐃᖅᓯᓯᒪᔪᑦ ᑐᕌᒐᐅᔪᓂᒃ ᓂᐅᕕᖃᑦᑕᕐᓂᕐᒧᑦ 
ᐊᑐᐊᒐᕐᓂ ᐊᖏᖅᑕᐅᓯᒪᔪᓂᒃ ᒪᓕᓪᓗᒋᑦ ᑎᑎᕋᖅᓯᒪᔪᖅ 24 ᐃᒪᐃᓕᖓᔪᖅ: 

ᐊᑐᐊᒐᕐᒧᑦ ᑐᕌᖅᑕᑦ 

ᓂᐅᕕᖃᑦᑕᕐᓂᕐᒧᑦ ᐊᑐᐊᒐᐃᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐆᒃᑑᑕᐅᔪᑦ ᒪᓕᓐᓂᐊᖅᐳᑦ, ᐃᓱᐊᓄᑦ ᐊᔪᕐᓇᖏᑉᐸᑦ, ᐅᑯᓄᖓ ᑐᕌᖅᑕᐅᓇᓱᐊᖅᑐᓄᑦ: 

(a) ᐊᒥᓱᕈᕆᐊᕐᓗᒋᑦ ᐃᓚᐅᑎᑕᐅᓂᖏᑦ ᐃᓄᐃᑦ ᐱᓕᕆᕕᖃᖅᑐᑦ ᐱᓕᕆᕕᖃᖅᑐᓂ ᓄᓇᕗᒻᒥ ᓄᓇᑖᖑᓯᒪᔪᒥ ᑮᓇᐅᔭᓕᐅᕋᓱᐊᕈᑕᐅᔪᒥ; 

(b) ᐱᔪᓐᓇᕐᓂᖏᑦ ᐱᐅᓯᑎᒋᐊᕐᓗᒋᑦ ᐃᓄᐃᑦ ᐱᓕᕆᕕᖏᑦ ᐊᑭᑦᑐᕋᐅᑎᔪᓐᓇᓂᐊᕐᒪᑕ ᒐᕙᒪᒃᑯᓐᓂᑦ ᑳᓐᑐᕌᖑᔪᓂᒃ; ᐊᒻᒪ 

(c) ᐃᓄᐃᑦ ᐃᖅᑲᓇᐃᔭᖅᑎᑕᐅᓗᑎᒃ ᑭᒡᒐᑐᑦᑎᐊᕐᓂᐊᕐᒪᑕ ᓄᓇᕗᒻᒥ ᓄᓇᑖᖑᓯᒪᔪᒥ ᐃᖅᑲᓇᐃᔭᖅᑐᑦ. 

42. ᐃᓚᖓ 24.3.7 ᑕᕝᕙᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐃᒫᒃ ᐱᕕᖃᖅᑎᑦᑎᔪᖅ: 

 ᑲᑎᒪᖃᑎᖃᕐᓂᖅ 

ᐃᑲᔪᖅᑐᕐᓗᒋᑦ ᑐᕌᖅᑕᐅᔪᑦ ᐋᖅᑭᒃᓯᒪᔪᑦ ᑎᑎᕋᖅᓯᒪᔪᒥ ᐃᓚᖓᓂ 24.3.6, ᑲᓇᑕᒥ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᒐᕙᒪᒃᑯᑦ ᐋᖅᑭᓂᐊᖅᐳᑦ 
ᑲᒪᓗᑎᓪᓗ ᐊᑐᐊᒐᐅᔪᓂᒃ ᐊᒻᒪ ᐱᓕᕆᐊᖑᔪᓂᒃ ᐅᖃᖃᑎᒌᖃᑦᑕᕐᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒋᖏᓐᓂᒃ ᐋᖅᑭᒃᓯᒪᔪᑦ 
ᑕᑯᓂᖓ ᑐᕋᒐᐅᔪᓂᒃ ᐱᔪᓐᓇᕐᓗᑎᒃ: 

(a) ᐊᑐᐃᓐᓇᖃᕐᓂᖅᓴᐅᓗᑎᒃ ᐃᓄᐃᑦ ᐃᓕᓐᓂᐊᐸᓪᓕᐊᓂᕐᒧᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓯᓐᓈᑦ, ᐊᔪᕈᓐᓃᓴᕐᓂᕐᒧᑦ, ᐃᓕᓐᓂᐊᕈᑎᒥᓂᒃ 
ᖁᕝᕙᑎᑦᑎᕙᓪᓕᐊᓂᕐᒧᑦ, ᐊᒻᒪ ᐊᓯᖏᓐᓂᒃ ᐃᖅᑲᓇᐃᔮᒧᑦ ᐊᑦᑐᐊᒧᓂᒃ ᐱᓕᕆᐊᓂᒃ; ᐊᒻᒪ 

(b) ᐱᕕᒃᓴᖃᕐᓂᖅᓴᐅᓗᑎᒃ ᐃᓄᐃᑦ ᐃᓕᓐᓂᐊᖅᑎᑕᐅᓗᑎᒃ ᐊᒻᒪ ᐱᓕᒻᒪᒃᓴᑎᑕᐅᓗᑎᒃ ᓴᖅᑮᑦᑎᐊᕈᓐᓇᓂᐊᕐᒪᑕ, ᐊᐅᓚᑦᑎᔪᓐᓇᕐᓗᑎᒃ ᐊᒻᒪ 
ᑲᒪᔪᓐᓇᕐᓗᑎᒃ ᐅᑭᐅᖅᑕᖅᑐᒥ ᐱᓕᕆᕕᐅᔪᒥᒃ. 

43. ᐃᓚᖓ 24.3.5 ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᓇᓗᓇᐃᖅᓯᓯᒪᒃᑲᓐᓂᕐᒥᔪᖅ ᐃᒪᐃᑦᑐᒥᒃ: 

ᓂᐅᕕᖃᑦᑕᕐᓂᕐᒧᑦ ᐊᑐᐊᒐᐅᔪᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᑲᒪᒋᔭᐅᓂᐊᖅᑐᑦ ᑭᐅᓗᑎᒃ ᐱᕙᓪᓕᐊᓂᕐᒧᑦ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᐅᔪᓄᑦ. ᐱᓗᐊᖅᑐᒥᒃ, ᐊᑐᐊᒐᐅᔪᑦ ᐱᖃᓯᐅᑦᔨᒋᐊᖃᕐᒥᔪᑦ ᐱᔪᓐᓇᖅᓯᕙᓪᓕᐊᓂᖏᑦ, 
ᐊᑯᓂᐅᓕᖅᑐᖅ, ᐃᓄᐃᑦ ᐱᓕᕆᕕᖏᑦ ᐊᑭᑦᑐᕋᐅᑎᔪᓐᓇᕐᓗᑎᒃ ᐊᒻᒪ ᑲᔪᓯᑦᑎᐊᕈᓐᓇᕐᓗᑎᒃ ᐱᔭᕇᖅᓯᒪᑦᑎᐊᖅᑐᑦ ᒐᕙᒪᒃᑯᑦ ᑳᓐᑐᕌᖏᑦ. 

44. ᒪᓕᓪᓗᒋᑦ ᑐᕌᒐᕆᔭᐅᔪᑦ ᑎᑎᕋᖅᓯᒪᔪᒥᒃ 24 ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥ, ᑎᑎᖃᖅᓯᒪᔪᖅ 7.1 ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ  ᐃᒪᐃᑎᑦᑎᓗᑎᒃ: 

ᐊᑐᐊᒐᖅ ᐅᑯᓂᖓ ᑐᕌᒐᖃᖅᑐᖅ:  

(a)  ᐊᑭᖓᓄᑦ ᓈᒻᒪᓪᓗᓂ ᐊᒻᒪ ᐊᑭᑦᑐᕋᐅᑎᑦᑎᐊᕐᓂᕐᒥᒃ 

ᐊᑦᑕᓇᐃᖅᓯᑦᑎᐊᕐᓗᑎᒃ ᐱᖁᑎᓂᒃ ᐊᒻᒪ ᐱᔨᑦᑎᕈᑎᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᖓ ᐊᑑᑎᖃᑦᑎᐊᕐᓗᒍ, ᐃᓕᓴᕆᓗᒋᑦ ᐊᑭᑐᓂᖅᓴᐅᒻᒪᑦ 
ᐱᓕᕆᓗᓂ ᓄᓇᕗᒻᒥ, ᐊᒻᒪ ᐊᑐᕐᓗᑎᒃ ᑳᓐᑐᕌᒃᑎᑦᑎᔾᔪᑎᓂᒃ ᓇᓗᓇᓐᖏᑦᑎᐊᖅᑐᓂᒃ, ᓈᒻᒪᒃᑐᓂᒃ ᐊᒻᒪ ᐊᔾᔨᒌᑎᑦᑎᔪᒥᒃ. 

(b) ᓴᓇᓐᖓᑎᑦᑎᕙᓪᓕᐊᓂᖅ ᓄᓇᕗᒻᒥ ᑮᓇᐅᔭᓕᐅᕈᑕᐅᔪᓂᒃ 

ᐱᕙᓪᓕᖅᑎᑦᑎᓇᓱᐊᕐᓗᑎᒃ ᑮᓇᐅᔭᓕᐅᕐᓂᕐᒥᒃ ᓄᓇᕗᒻᒥ ᐊᒻᒪ ᓄᓇᓕᖁᑎᖏᓐᓂᒃ ᓴᓐᖓᑎᑦᑎᕙᓪᓕᐊᓂᕐᒧᑦ ᐱᓕᕆᕕᐅᔪᑦ ᐱᔪᓐᓇᕐᓂᖏᓐᓂᒃ 
ᐊᒻᒪ ᐃᖅᑲᓇᐃᔭᖅᑎᑦᑎᕙᓪᓕᐊᔪᓐᓇᖁᓪᓗᒋᑦ. 

(c) ᐃᓄᐃᑦ ᐃᓚᐅᓂᖏᑦ 

ᑎᑎᕋᖅᓯᒪᔪᖅ ᐃᓚᖓᑦ ss.16(2), ᓴᖅᑮᓗᑎᒃ ᐃᓄᐃᑦ ᐃᓚᐅᑦᑎᐊᕐᓂᖏᓐᓂᒃ ᑕᒪᒃᑯᓇᓂ ᐱᖁᑎᓂᒃ ᐊᒻᒪ ᐱᔨᑦᑎᓂᕐᒥᒃ ᓄᓇᕗᑦ 
ᒐᕙᒪᒃᑯᖏᓐᓂᑦ ᒪᓕᑦᑐᓂ ᐃᓄᐃᑦ ᐊᒥᓲᓂᖏᓐᓂᒃ ᓄᓇᕗᒻᒥ ᐃᓄᒋᐊᓐᓂᖏᓐᓂᒃ. 

(d) ᓄᓇᕗᒻᒥ ᐃᓕᓐᓂᐊᕐᓂᖅ ᐊᒻᒪ ᐱᓕᒻᒪᒃᓴᓂᖅ 

ᑎᑎᕋᖅᓯᒪᔪᖅ ᐃᓚᖓ ss.16(2), ᐊᒥᓱᕈᖅᐸᓪᓕᐊᑎᓪᓗᒋᑦ ᐊᒥᓲᓂᖏᑦ ᐱᓕᒻᒪᒃᓴᖅᓯᒪᔪᑦ ᐊᒻᒪ ᐊᔪᓐᖏᑦᑐᑦ ᓄᓇᕗᒻᒥᐅᑕᐅᔪᑦ ᑕᒪᒃᑯᓇᓂ 
ᖃᓄᐃᑦᑐᑐᐃᓐᓇᕐᓂᖅ ᐃᖅᑲᓇᐃᔭᕐᓂᐅᔪᓂᒃ ᐊᒻᒪ ᓄᓇᓕᓐᓂ ᐱᓕᕆᓂᐅᔪᒥᒃ ᒪᓕᓪᓗᑎᒃ ᐃᓄᐃᑦ ᐊᒥᓲᓂᖏᓐᓂᒃ ᓄᓇᕗᒻᒥ 
ᐃᓄᒋᐊᓐᓂᖏᓐᓄᑦ. 

45. ᑎᑎᕋᖅᓯᒪᔪᖅ ᐃᓚᖓ 16 ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐱᕕᖃᖅᑎᑦᑎᕗᖅ, ᐃᓚᖓᒍᑦ, ᐃᒪᐃᑦᑐᓂᒃ: 

16.1  ᐃᓕᓴᕆᔭᐅᔪᖅ ᑕᒪᒃᑯᐊ ᐱᕙᓪᓕᐊᓗᒋᑦ ᑐᕌᖅᑕᐅᔪᑦ ᐊᑐᐊᒐᕐᒥ ᑕᐃᒪᓐᖓᑦ ᐊᔪᐃᓐᓇᕆᔭᐅᓗᑎᓪᓗ ᐊᒃᓱᕈᕈᑕᐅᓇᓱᒋᐊᖃᕐᓂᐊᖅᐳᑦ. 

16.2 ᐃᓕᓴᕆᔭᐅᒃᑲᓂᕐᒥᔪᑦ ᑕᒪᒃᑯᐊ ᐱᔭᐅᕙᓪᓕᐊᔪᑦ ᑐᕌᖅᑕᐅᔪᓂᒃ ᓱᓕᓂᐊᕐᒪᑕ ᐊᒻᒪ ᑐᕚᕆᔭᐅᔪᓐᓇᕐᓗᑎᒃ ᑕᒪᒃᑯᓇᓐᖓᑦ 
ᐆᒃᑐᖅᑕᐅᓯᒪᔪᓂᒃ ᐱᕙᓪᓕᐊᑎᓪᓗᒋᑦ. 

4. ᐊᑕᖏᕐᓗᒋᑦ ᕿᒥᕐᕈᔭᐅᖃᑦᑕᖅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ 

46. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᖅ, ᑕᐃᒪᓐᖓᑦ ᓴᖅᑭᑕᐅᓚᐅᖅᓯᒪᒻᒪᑦ, ᐊᒃᓱᐊᓗᒃ ᐅᖃᐅᓯᖃᕐᕕᐅᒻᒪᕆᒃᐸᒻᒪᑦ, 
ᕿᒥᕐᕈᔭᐅᓪᓗᓂ, ᑐᑭᓕᐅᖅᑕᐅᕙᒃᑐᓂ ᐊᒻᒪ ᐊᑲᕆᔭᐅᕙᓐᓇᓂ. ᐊᒥᓱᐊᓗᐃᑦ ᑎᑎᕋᖅᑕᐅᓯᒪᖃᑦᑕᖅᑐᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᐊᒻᒪ ᖃᓄᖅ ᑐᑭᓕᐅᖅᑕᐅᓯᒪᒻᒪᖔᖅ. ᐱᓗᐊᖅᑐᒥᒃ, ᓴᓐᖏᓂᖏᑦ ᐊᒻᒪ ᓴᓐᖐᓐᓂᖏᑦ 
ᐊᑐᐊᒐᐅᑉ ᑕᐃᒪᓐᖓᑦ ᑎᑎᕋᖅᑕᐅᖃᑦᑕᓕᓚᐅᖅᓯᒪᒻᒪᑦ ᕿᒥᕐᕈᔭᐅᑎᓪᓗᒍ. ᑕᐃᒪᓕ ᓯᕗᓪᓕᖅᐹᖓᓂᒃ ᕿᒥᕐᕈᓂᐅᔪᑦ ᑕᒪᕐᒥᒃ 
ᐋᖅᑭᒋᐊᕆᔾᔪᑕᐅᓚᐅᖅᓯᒪᔪᖅ ᐊᑐᐊᒐᕐᒧᑦ ᐊᒻᒪ ᖃᓄᖅ ᐊᑐᖅᑎᑕᐅᓂᖏᓐᓄᒃ, ᐊᒥᓱᑦ ᐃᓱᒫᓗᒍᑕᐅᔪᑦ ᓴᖅᑭᑕᐅᔪᑦ 
ᕿᒥᕐᕈᓂᐅᖃᑦᑕᖅᓯᒪᔪᓂᒃ ᓱᓕ ᑲᒪᒋᔭᐅᓯᒪᓐᖏᑦᑐᑦ ᐊᒻᒪ/ᐅᕝᕙᓗ ᐋᖅᑭᒃᑕᐅᓯᒪᓐᖏᑦᑐᑦ. 

47. ᓯᕗᓪᓕᖅᐸᐅᔪᖅ ᕿᒥᕐᕈᓂᐅᔪᖅ ᑲᒪᒋᔭᐅᓚᐅᖅᓯᒪᔪᖅ 2003−ᖑᑎᓪᓗᒍ ᐊᒻᒪ 32−ᓂᒃ ᐊᑐᓕᖁᔨᓚᐅᖅᑐᑎᒃ ᑕᐃᒃᓱᒧᖓ 
ᐊᑐᐊᒐᐅᓚᐅᖅᑐᒧᑦ ᐊᑐᖅᑕᐅᓚᐅᖅᑐᒧᑦ. ᑕᐃᒃᑯᐊ ᐊᑐᓕᖁᔭᐅᔪᑦ ᐱᖃᓯᐅᔾᔨᓚᐅᖅᑐᑦ ᐃᒪᐃᑦᑐᓂᒃ, ᐊᓯᖏᑦ ᐃᒪᐃᑦᑑᓪᓗᑎᒃ: 

• ᑕᐃᒃᑯᐊ ᐋᖅᑭᒋᐊᕈᑕᐅᔪᑦ ᐋᖅᑭᒋᐊᖅᑕᐅᓗᑎᒃ ᑭᒡᒐᑐᕐᓂᐊᕐᒪᑕ ᐊᑲᐅᓈᕐᓂᖅᓴᐅᓂᐊᕐᒪᑕ ᐃᓄᐃᑦ ᐱᓕᕆᕕᖁᑎᖏᓐᓄᑦ. 
ᑕᐃᒃᓱᒪᓂᐅᑎᓪᓗᒍ, ᑕᐃᒃᑯᐊ ᑳᓐᑐᕌᒃᑖᕋᓱᐊᕐᓂᕐᒧᑦ ᐋᖅᑭᒋᐊᕈᑕᐅᔪᖅ 14 ᐳᓴᓐᑎᐅᓚᐅᕐᒪᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ,  3 
ᐳᓴᓐᑎ ᐃᓄᐃᑦ ᐱᓕᕆᕕᖏᓐᓄᑦ ᐊᒻᒪ  3  ᐳᓴᓐᑎ ᓄᓇᓕᓐᓂ ᐱᓕᕆᕕᖃᖅᑐᓄᑦ. ᕿᒥᕐᕈᓂᕐᒧᑦ ᐊᑐᓕᖁᔭᐅᔪᑦ ᐊᒻᒪ 
ᐋᖅᑭᒋᐊᕈᑕᐅᔪᑦ ᐊᓯᔾᔨᖅᑕᐅᓂᐊᖅᑐᑦ 10 ᐳᓴᓐᑎᒧᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ, 6 ᐳᓴᓐᑎ ᐃᓄᓐᓄᑦ ᐱᓕᕆᕕᖃᖅᑐᓄᑦ 
ᐊᒻᒪ 4 ᐳᓴᓐᑎ ᓄᓇᓕᓐᓂ ᐱᓕᕆᕕᖃᖅᑐᓄᑦ. 

• ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᓪᓚᕝᕕᖓ ᕿᒥᕐᕈᓚᐅᖅᑐᖅ ᑎᑎᕋᖅᑕᐅᔪᓂᒃ 
ᖃᐅᔨᒪᑦᑎᐊᕋᓱᐊᕐᓗᑎᒃ ᑕᐃᒃᑯᐊ ᐊᑎᓕᐅᖅᑐᑦ ᒪᓕᒃᑲᓗᐊᕐᒪᖔᑕ ᒪᓕᒃᑕᐅᔭᕆᐊᖃᖅᑐᓂᒃ, ᓴᖅᑭᔮᖅᑎᓪᓗᒋᑦ 
ᒪᓕᒃᑕᐅᔭᕆᐊᖃᖅᑐᑦ ᐱᔪᓐᓇᕋᓗᐊᕐᒪᖔᑕ ᐊᑎᓕᐅᖅᑕᐅᖃᑕᐅᔪᓐᓴᕐᓗᑎᒃ ᐊᒻᒪ ᖃᐅᔨᒃᑲᐅᑎᖃᑦᑕᐅᑎᕙᓪᓗᑎᒃ ᑎᑎᖅᑲᑎᒍᑦ 
ᖃᓄᐃᑦᑐᑐᐃᓐᓇᕐᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᐅᖃᐅᓯᐅᓯᒪᔪᓂᒃ ᑎᒥᐅᔪᒥᒃ, ᐊᑎᓕᐅᖅᑕᐅᓯᒪᔪᓂᒃ ᐊᓯᐊᓂᒃ ᐊᑎᓕᐅᕐᕕᒻᒥ, 
ᐊᑎᓕᐅᖅᓯᒪᔭᕆᐊᖃᕐᓂᖏᑉᐸᑕ. 

• ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᐃᓪᓗᓕᐅᕐᓂᕐᒧᑦ ᑳᓐᑐᕌᖑᔪᖅ ᐱᖃᑕᐅᖁᔨᔭᕆᐊᖃᖅᑐᖅ ᓄᓇᕗᒻᒥᐅᓂᒃ ᐊᒻᒪ ᐃᓄᓐᓂᒃ ᐅᕝᕙᓗ 
ᓄᓇᓕᓐᓂ ᐱᓕᕆᕕᖃᖅᑐᓂᒃ ᐱᓇᓱᐊᖁᓪᓗᒋᑦ ᑳᓐᑐᕋᒃᑖᑲᓐᓂᕐᓂᕐᒧᑦ ᐊᑐᖅᐸᒌᓐᖏᑉᐸᑕᓄᓇᕗᒻᒥᐅᓂᒃ ᐊᒻᒪ ᐃᓄᓐᓂᒃ ᐅᕝᕙᓗ 
ᓄᓇᓕᓐᓂ ᐱᓕᕆᕕᐅᔪᓂᒃ ᑳᓐᑐᕌᒃᑎᒋᔭᐅᒃᑲᓐᓂᕐᓗᑎᒃ. 

• ᓄᓇᕗᑦ ᒐᕙᒪᒃᑯᖏᑦ ᓴᖅᑮᓗᑎᒃ ᒪᓕᒃᑕᐅᔭᕆᐊᖃᖅᑐᓂᒃ ᐊᖅᑭᒃᓱᐃᓂᕐᒧᑦ ᖃᓄᖅ ᖃᑦᑏᓐᓇᐅᓂᖅᐹᖃᕈᓐᓇᕐᒪᖔᑕ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᖏᓐᓄᑦ ᐳᓴᓐᑎᖏᓐᓂᒃ ᐊᒻᒪ ᖃᐅᔨᒪᑦᑎᐊᕐᓗᑎᒃ ᑕᒪᒃᑯᐊ ᒪᓕᒃᑕᐅᔭᕆᐊᖃᖅᑐᑦ ᐊᖅᑭᒃᑕᐅᓯᒪᕙᒌᕐᓗᑎᒃ 
ᑳᓐᑐᕌᒃᓯᓂᕐᒧᑦ ᒪᓕᒃᑕᐅᔭᕆᐊᖃᖅᑐᒧᑦ 

• ᐃᓚᖓᓂ ᐋᖅᑭᒃᓯᓗᑎᒃ ᓇᖕᒪᒃᑐᒥ ᑲᒪᔪᓐᓇᖅᑐᒥ ᐱᓕᕆᕕᐅᔪᒥᒃ ᐊᒻᒪ ᐊᑐᐃᓐᓇᖃᖅᑎᑕᐅᓗᑎᒃ ᐱᓕᕆᔾᔪᑎᒋᔪᓐᓇᖅᑕᖏᓐᓂᒃ 
ᑕᒪᒃᑮᒃ ᑮᓇᐅᔭᑎᒍᑦ ᐊᒻᒪ ᐃᖅᑲᓇᐃᔭᖅᑎᑦᑎᒍᑦ, ᑕᐃᒪᐃᑦᑕᕆᐊᖃᕐᒪᑦ ᖃᐅᔨᒋᐊᖃᑦᑕᕐᓂᕐᒧᑦ ᐊᒻᒪ ᐃᓕᓐᓂᐊᑎᑦᑎᓂᕐᒧᑦ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ ᐊᒻᒪ ᖃᐅᔨᒪᑦᑎᐊᕐᓗᑎᒃ ᑕᐃᒪᒃᓴᐃᓐᓇᖅ ᐊᑐᖅᑎᑕᐅᒐᓗᐊᕐᒪᖔᑕ 
ᐊᔾᔨᒌᒃᓴᐃᓐᓇᕐᓗᑎᓪᓗ ᑎᑎᕋᖅᑕᐅᓂᕆᔭᕆᐊᖃᖅᐸᑦᑕᖏᑦ ᑭᖑᕙᓗᐊᓐᖏᓪᓗᑎᒃ. 

• ᑕᒪᒃᑯᐊ ᒫᓐᓇᐅᔪᖅ ᐊᔪᐃᓐᓇᕆᐊᑲᓐᓂᕈᑕᐅᔪᑦ ᐊᒻᒪ ᐋᖅᑭᒃᑕᐅᓇᓱᐊᖅᑐᓄᑦ ᑎᑎᕋᖅᓯᒪᓂᖓ ᑭᖑᕝᕕᖅᑕᐅᓗᓂ ᒫᓐᓇᐅᔪᖅ 
ᑎᑎᕋᖅᓯᒪᔪᒥᒃ 18 ᑕᕝᕙᓂ ᐊᑐᐊᒐᕐᒥ. 

• ᐃᑲᔪᖅᑕᐅᖃᑦᑕᕐᓂᖏᑦ ᑮᓇᐅᔾᔭᒃᓵᖏᓐᓄᑦ ᐃᓄᐃᑦ ᐃᓕᓐᓂᐊᖅᑐᓄᑦ ᐃᖅᑲᓇᐃᔭᖅᑐᓄᑦ  ᑐᓂᔭᐅᕙᓪᓗᑎᒃ ᑳᓐᑐᕌᒃᓯᒪᔪᓄᑦ 
ᑲᔪᖏᕈᑕᐅᓗᑎᒃ ᐃᖅᑲᓇᐃᔭᖅᑎᑦᑎᓂᐊᕐᒪᑕ ᐃᓕᓐᓂᐊᑎᑦᑎᓂᐊᕐᒪᑕᓗ ᐃᓄᓐᓂᒃ. ᑕᒪᓐᓇ ᑲᔪᖏᖅᓴᐃᔾᔪᑕᐅᒻᒪᑦ 
ᐃᖅᑲᓇᐃᔭᖅᑎᑦᑎᖁᓪᓗᒋᑦ ᐃᓕᓐᓂᐊᖅᑐᓂᒃ ᐃᖅᑲᓇᐃᔭᖅᓯᓈᖅᑐᓂᒃ, ᐊᒻᒪ ᐃᑲᔪᖅᐹᓪᓕᐅᑕᐅᒐᔭᖅᑐᓂ ᑳᒻᐸᓂᐅᔪᓄᑦ 
ᑮᓇᐅᔾᔭᒃᓵᒃᓴᓄᑦ ᐱᑎᑕᐅᕙᒃᑐᓄᑦ, ᐅᖃᖅᑐᖃᓚᐅᖅᑐᖅ ᑕᐃᓐᓇ ᐊᒥᓲᓂᖓ ᐱᒋᐊᓐᖓᐅᑎᖓ ᐋᖅᑭᒃᓯᒪᓗᓂ 15 ᐳᓴᓐᑎᒥᒃ 
ᐃᖅᑲᓇᐃᔭᖅᓯᓐᓈᖅᑐᖅ ᐃᓕᓐᓂᐊᓯᓐᓈᖅᑐᑦ ᑮᓇᐅᔾᔭᒃᓵᖏᓐᓄᑦ. 

• ᐃᒪᐃᒋᐊᖃᕐᓂᖏᓐᓂᒃ ᐃᓕᓯᓗᑎᒃ ᑕᒪᒃᑯᐊ ᑳᓐᑐᕌᖑᔪᓕᒫᑦ ᐃᖅᑲᓇᐃᔭᖑᔭᕆᐊᖃᖅᑐᑦ ᑲᑎᓪᓗᒋᑦ ᐊᑭᖃᖅᐸᑕ ᐅᖓᑖᓂ 
$300,000 ᐱᖃᓯᐅᔨᓗᑎᒃ ᐃᓕᓐᓂᐊᑎᑦᑎᓂᕐᒧᑦ ᐃᓄᓐᓂᒃ, ᐱᖃᓯᐅᔾᔨᒐᔭᖅᑐᑦ ᐃᖅᑲᓇᐃᔭᖅᓯᓐᓇᑦ ᐃᓕᓐᓂᐊᓯᓐᓇ 
ᐊᔪᕐᓇᖏᑉᐸᑦ, ᐋᖅᑭᒃᓯᒪᓗᑎᒃ ᐃᓚᒋᓪᓚᕆᓪᓗᓂᐅᒃ ᑳᓐᑐᕋᖑᔪᑦ. 

• ᐃᒪᐃᒋᐊᖃᖅᑎᑕᐅᓗᑎᒃ ᑕᒪᒃᑯᐊ ᓴᓇᓂᕐᒧᑦ ᑳᓐᑐᕌᖑᔪᑦ ᐊᑭᖃᖅᐸᑦ ᐅᖓᑖᓂ $250,000 ᐃᓗᓕᖃᕐᓗᑎᒃ 
ᐃᓕᓐᓂᐊᑎᑦᑎᓂᕐᒥᒃ ᐃᖅᑲᓇᐃᔭᖅᓯᓐᓇᑦ, ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᒋᔭᖏ ᓴᓇᔭᕆᐊᖃᕐᓂᖏᓐᓄᑦ 
ᑐᓂᔭᐅᓂᐊᖅᐸᑕ ᓇᖕᒥᓂᖃᖅᑐᓄᑦ. 

• ᐊᕐᕌᒎᒃ ᒪᕐᕈ ᐱᖓᓱᓪᓘᓐᓃᑦ ᓯᕗᓂᐊᒍᑦ ᐊᖏᔪᖅ ᐱᓕᕆᐊᖑᔪᖅ ᐱᒋᐊᓚᐅᓐᖏᓐᓂᖓᓂ ᓄᓇᕗᒻᒥ ᓄᓇᓕᐅᔪᓂ 
ᓇᓕᐊᓐᓂᑐᐃᓐᓇᖅ, ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓯᓗᑎᒃ ᐃᓕᓐᓂᐊᑎᑦᑎᓂᐅᒐᔭᖅᑐᒥᒃ ᖃᐅᔨᒪᑦᑎᐊᕈᑕᐅᓂᐊᕐᒪᑕ 
ᐃᓕᓐᓂᐊᖅᑐᖃᕐᓂᐊᕋᓗᐊᕐᒪᖔᖅ ᓄᓇᓕᐅᔪᓂᒃ ᓄᓇᓕᓐᓂ ᐃᖅᑲᓇᐃᔭᖅᑎᑦᑎᓂᖅᓴᐅᖁᓪᓗᒋᑦ. 

• ᑕᐃᒃᑯᐊ ᐊᑎᓕᐅᖅᓯᒪᔪᑦ ᓇᓗᓇᐃᖅᑐᐃᓪᓗᑎᒃ ᐃᖅᑲᓇᐃᔭᖅᑎᓂᒃ ᐊᒻᒪ ᖃᓄᐃᑦᑐᓂᒃ ᐊᔪᓐᖏᓐᓂᖃᕆᐊᖃᕐᒪᖔᑕ 
ᐱᓯᒪᔭᐅᑦᑎᐊᖃᑦᑕᕐᓗᑎᒃ ᓄᓇᓕᐅᔪᓂᒃ ᓄᑖᓐᖑᖅᑎᑕᐅᒋᐊᖅᐸᓪᓗᑎᒃ ᐊᕐᕌᒍᒥ ᒪᕐᕈᐊᑎᕐᓗᒍ. ᑕᐃᒃᑯᐊ ᑎᑎᕋᖅᓯᒪᔪᑦ 
ᑐᓂᔭᐅᕙᒃᑲᔭᖅᑐᑦ ᑳᓐᑐᕋᒃᑖᕋᓱᐊᖅᑐᓕᒫᓄᑦ ᑐᕌᖅᑕᐅᔪᓂᒃ ᓄᓇᓕᐅᔪᓂᒃ ᐊᒻᒪ ᑕᒪᒃᑯᓇᓂ ᖃᓂᒋᔭᖏᓐᓂᒃ ᓄᓇᓕᐅᔪᓂᒃ 
ᑕᒪᓐᓇ ᐃᓕᖅᑯᓯᕆᔭᐅᓂᐊᕐᒪᑦ. 

48. ᓅᕕᒻᐱᕆ 21, 2003−ᖑᑎᓪᓗᒍ, ᒥᓂᔅᑕᐅᔪᑦ ᐊᖏᓚᐅᖅᑐᑦ ᐅᓂᒃᑳᒥ ᐊᒻᒪ 32−ᖑᔪᓂᒃ ᐃᓗᓕᖏᓐᓂᒃ ᐊᑐᓕᖁᔭᐅᔪᓂᒃ, 
ᓂᕆᐅᒃᑐᑎᒃ ᑕᒪᒃᑯᐊ ᐊᒥᓲᓂᖏᑦ ᑳᓐᑐᕌᖑᔪᑦ ᐋᖅᑭᒋᐊᖅᑕᐅᔪᑎᖏᑦ, ᐊᒻᒪ ᓇᓗᓇᐃᖅᔭᐃᓯᒪᑦᑎᐊᖅᑐᑦ ᐃᖅᑲᓇᐃᔮᖑᓂᐊᖅᑐᑦ 
ᐋᖅᑭᒃᑕᐅᓗᑎᒃ ᐊᑐᓕᖅᑎᑕᐅᔪᒃᓴᐅᓗᑎᒃ ᑖᒃᑯᐊ ᐊᑐᓕᖁᔭᐅᔪᑦ ᐊᒻᒪ ᐊᓪᓚᕝᕕᒻᒥ ᑲᒪᒋᔭᐅᓂᖏᓐᓄᑦ ᐊᑐᓕᖁᔭᐅᔪᑦ 
ᐊᑐᓕᖅᑎᑕᐅᓂᐊᕐᓗᑎᒃ ᐄᐳᕈ 1, 2004. ᑕᒪᓕ ᐃᒪᐃᓕᓚᐅᖅᐳᑦ ᐋᖅᑭᒋᐊᕈᑕᐅᔪᑦ ᐊᑐᐊᒐᕐᒥ ᐊᒻᒪ ᐊᖏᖅᑕᐅᓂᖓ ᒪᐃ 26, 
2005−ᒥ ᐋᖅᑭᒋᐊᖅᓯᒪᓕᖅᑐᖅ ᐊᑐᐊᒐᐅᔪᖅ. ᐅᖃᖃᖅᑕᐅᒐᑦᑕ ᖁᓛᓂ, ᑭᖑᓂᐊᒍ ᐊᓯᖏᑦ ᐋᖅᑭᒋᐊᕈᑕᐅᔪᑦ 
ᑕᐃᒪᐃᑕᐅᓚᐅᖅᑐᑦ ᑕᕝᕗᖓ ᐊᑐᐊᒐᕐᒧᑦ ᒪᓕᓐᓂᐊᕐᒪᑕ ᐊᓪᓚᕝᕕᒻᒥ ᐊᓯᔾᔨᕆᐊᕈᑕᐅᔪᓂᒃ ᐊᒻᒪ ᒫᓐᓇᐅᔪᖅ ᐋᖅᑭᒃᓯᒪᓕᖅᑐᖅ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᕐᒧᑦ ᐊᖏᖅᑕᐅᓚᐅᖅᑐᖅ ᐄᐳᕈᓪ 20, 2006. 

49. ᐊᐃᒃᐸᖓᓂ ᕿᒥᕐᕈᓂᐅᔪᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ ᐱᔭᕇᖅᑕᐅᓚᐅᖅᑐᖅ 2008−ᒥ. 
ᐋᖅᑭᒋᐊᕆᔪᖃᓚᐅᓐᖏᑦᑐᖅ ᐊᑐᐊᒐᕐᒧᑦ ᑭᖑᓂᐊᓂ 2008 ᕿᒥᕐᕈᓚᐅᖅᑎᓪᓗᒋᑦ ᑕᐃᒪᓕ, ᐊᒥᓲᓂᖅᓴᐅᔪᑦ 
ᐊᑲᐅᓐᖏᓕᐅᕈᑕᐅᔪᑦ ᓇᓗᓇᐃᖅᑕᐅᓚᐅᖅᑐᑦ 2008 −ᒥ ᓱᓕ ᑕᐃᒪᐃᓕᖓᕗᑦ. 2008−ᒥ ᕿᒥᕐᕈᓂᐅᔪᖅ 
ᓇᓗᓇᐃᖅᓯᓚᐅᖅᑐᖅ ᐅᑯᓂᖓ ᐅᖃᐅᓯᐅᓚᐅᖅᑐᓂ ᖃᓄᐃᓕᒋᐊᖁᔨᓂᕐᒧᑦ, ᐊᓯᖏᓐᓂᓪᓗ: 

• ᐋᖅᑭᒋᐊᕐᓗᒋᑦ/ᑐᑭᓯᓇᖅᓯᑎᒋᐊᕐᓗᒋᑦ ᐊᒥᓱᑲᓪᓚᐅᔪᑦ ᑐᑭᓕᐅᖅᑕᐅᓯᒪᔪᑦ ᐅᐃᒍᖓᓂ A ᑕᕝᕙᓂ ᐊᑐᐊᒐᕐᒥ, ᐱᖃᓯᐅᑎᓗᒋᑦ 
ᑐᑭᓯᖏᑦ ᓄᓇᓕᓐᓂ ᐱᓕᕆᕕᖃᖅᑐᓄᑦ, ᓄᓇᕗᒻᒥ ᐱᓕᕆᕕᐅᔪᑦ ᐊᒻᒪ ᓄᓇᓕᓐᓂ ᓂᐅᕕᕐᕕᐅᕙᒃᑐᑦ; 

• ᐋᖅᑮᓗᑎᒃ ᐊᑐᖅᑕᐅᖃᑦᑕᓂᐊᖅᑐᒥᒃ ᐱᔭᕆᐊᑭᓪᓕᑎᕆᐊᕐᓗᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐱᓕᕆᕕᖃᖅᑐᓄᑦ 
ᑎᑎᖅᓯᕕᐅᔪᓄᑦ ᓄᑖᓐᖑᖅᑎᑦᑎᒋᐊᕐᓂᕐᒧᑦ; 

• ᖃᐅᔨᓴᕐᓗᑎᒃ ᖃᓄᖅ ᐊᑦᑐᐃᓂᖃᖅᑎᒋᓪᓚᑖᖅᐸᒻᒪᖓᑦᑕ ᑳᓐᑐᕌᖑᔪᓄᑦ ᐊᓯᔾᔨᕆᐊᕈᑕᐅᔪᑦ ᐆᒃᑐᑎᒋᔭᐅᔪᑎᒍᑦ/ᖃᐅᔨᓴᖅᑕᐅᔪᑦ 
ᒪᓕᓪᓗᒋᑦ; 

• ᖃᐅᔨᓴᕐᓗᑎᒃ ᒫᓐᓇᐅᔪᖅ ᐅᔾᔨᖅᓱᕈᑕᐅᔪᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐃᓕᖅᑯᓯᐅᔪᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ 
ᐊᑐᓕᖅᑎᑦᑎᓂᕐᒧᑦ ᐱᐅᓯᒋᐊᖅᓯᒪᔪᓂᒃ ᐊᑐᖅᑕᐅᕙᒃᑐᓂᒃ ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐊᑐᐊᒐᕐᒥᒃ; 

• ᓇᓗᓇᐃᔭᐃᓂᖅ ᐱᔭᒃᓴᐅᓂᖓᓂᒃ ᐊᒻᒪ ᐊᔪᓐᖏᓐᓂᖃᕐᓂᖏᓐᓂᒃ ᑳᓐᑐᕌᓕᕆᓂᕐᒧᑦ ᐊᔪᐃᓐᓇᕆᐊᑲᓂᖅᑐᓄᑦ ᑲᑎᒪᔨᐅᔪᑦ 
ᐃᓕᓐᓂᐊᖅᑎᑕᐅᓂᒃᑯᑦ ᐊᒻᒪ ᖃᐅᔨᕚᓪᓕᑎᑦᑎᓂᒃᑯᑦ ᓄᓇᓕᓐᓂ; ᐊᒻᒪ 

• ᖃᐅᔨᓇᓱᓐᓂᖅ ᐊᓯᐊᒍᑦ ᐋᖅᑭᒃᓯᒪᓂᐅᔪᓂᒃ ᑳᓐᑐᕌᒃᓯᓂᕐᒧᑦ ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᐅᔪᓄᑦ ᐅᓂᒃᑳᓕᐅᕐᓗᑎᒃ 
ᒥᓂᔅᑕᔪᓄᑦ ᓄᓇᕗᑦ ᒐᕙᒪᒃᑯᖏᓐᓅᖏᑦᑐᖅ ᑕᐃᒃᑯᐊ ᐲᖅᓯᔪᓐᓇᖁᓪᓗᒋᑦ ᐃᓱᒫᓗᒍᑕᐅᔪᓂᒃ ᐱᔾᔪᑎᖃᖅᑐᓂᒃ ᐃᒻᒥᓂ 
ᒪᑭᒪᔪᓐᓇᕐᓂᕐᒧᑦ. 

50. ᐅᓂᒃᑳᕆᔭᕗᑦ ᐱᖓᔪᒋᓕᕐᖓᒍ ᐊᑕᖏᓪᓗᑎᒃ ᕿᒥᕐᕈᓪᓗᑎᒃ ᐊᑐᐊᒐᕐᒥᒃ, ᐊᓯᖏᓐᓂᒃ ᖃᐅᔨᓴᕐᓂᖅᑕᖃᖅᓯᒪᒐᓗᐊᖅᑎᓪᓗᒍ ᐊᒻᒪ 
ᐃᓚᐃᓐᓇᖏᓐᓂᒃ ᕿᒥᕐᕈᓂᖃᖅᐸᒃᑲᓗᐊᖅᑎᓪᓗᒋᑦ ᑕᒪᒃᓱᒥᖓ ᐊᑐᐊᒐᕐᒥ ᑕᐃᒪᓐᖓᑦ 2008−ᒥᓂᑦ. 

5. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐃᓄᓐᓄᑦ ᐱᓕᕆᕕᖃᖅᑐᓄᑦ ᑎᑎᖅᓯᕕᐅᔪᖅ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ ᑎᑎᕋᖅᓯᒪᔪᑦ 

51.  ᑕᕝᕗᖓ ᐊᐅᓚᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᐃᑦ ᑕᕝᕙᐅᔪᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓄᑦ 
ᐃᓄᐃᑦ ᐱᓕᕆᕕᖁᑎᖏᓐᓄᑦ ᑎᑎᖅᓯᕕᐅᔪᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ 
ᑎᑎᕋᖅᓯᒪᔪᑦ, ᑎᑎᖅᓯᕙᓪᓕᐊᔪᑦ ᑕᒪᒃᑯᐊ ᑎᑎᕋᖅᑕᐅᔭᕆᐊᖃᕐᒪᑕ ᐱᓕᕆᕕᐅᔪᖅ ᐃᑲᔪᖅᑕᐅᔪᓐᓇᖅᓯᓚᐅᖅᑎᓐᓇᒍ ᐃᓄᐃᑦ 
ᐱᓕᕆᕕᖏᓐᓄᑦ ᑳᓐᑐᕌᒐᓱᑦᑐᓄᑦ ᐋᖅᑭᒃᓯᒋᐊᕐᓂᐅᔪᓄᑦ ᐊᒻᒪ ᓄᓇᕗᒻᒥ ᐱᓕᕆᕕᐅᔪᓄᑦ ᑳᓐᑐᕌᒃᑖᕋᓱᐊᕐᓂᕐᒧᑦ ᐋᖅᑭᒋᐊᕐᓂᕐᒧᑦ, 
ᑖᒃᑯᐊ ᒪᓕᒃᑐᒋᑦ. ᐊᑐᖅᑕᐅᓂᑦ ᑳᓐᑐᕌᖑᔪᓄᑦ ᐋᖅᑭᒋᐊᕆᓂᐅᔪᑦ ᐊᑐᖅᑕᐅᓪᓗᐊᑕᖃᑦᑕᕐᒪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ ᐊᑐᐊᒐᕐᒥ ᑕᐃᒃᑯᐊ ᐱᓇᓱᐊᕐᓗᒋᑦ ᑐᕌᒐᕆᔭᐅᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ. 

52.  ᐊᒻᒪᓗ ᓱᓕ, ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᑕ ᐃᓄᓐᓄᒃ ᐱᓕᕆᕕᖃᖅᑐᓄᑦ ᑎᑎᖅᓯᕕᖓ ᐊᑐᖅᑕᐅᕙᑦᑐᖅ 
ᑳᓐᑐᕌᓕᕆᔨᐅᔪᓄᑦ ᓇᓗᓇᐃᖅᓯᔾᔪᑕᐅᓪᓗᑎᒃ ᐃᓄᐃᑦ ᐱᓕᕆᕕᖏᓐᓂᒃ ᖃᓄᐃᓕᖓᓂᖏᓐᓂᒃ ᖃᐅᔨᓴᕐᓂᕐᒧᑦ 
ᑳᓐᑐᕌᒃᑖᕋᓱᐊᖅᑑᑉ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᐊᕐᓂᖏᓐᓄᑦ. ᐊᒻᒪ ᑳᓐᑐᕌᒃᑖᕐᓂᕐᒧᑦ ᐋᖅᑭᒋᐊᕈᑕᐅᔪᑦ, ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᐅᔪᖅ ᐱᔭᐅᖃᑦᑕᕐᒪᑕ ᑳᓐᑐᕋᒃᑖᕋᓱᐊᖅᑑᑉ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᐊᕐᓂᖏᓐᓄᑦ, 
ᐱᖃᓯᐅᔾᔨᔪᖅ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ, ᐱᔨᑦᑎᓂᕐᒧᑦ ᐊᒻᒪ ᓴᓇᔭᒃᓴᐅᔪᓂᒃ. ᐱᓕᕆᕕᖃᖅᑐᑦ ᐃᖅᑲᓇᐃᔭᖅᑎᑦᑎᓂᐊᖅᑐᑦ 
ᐊᒥᓲᓂᖅᓴᐅᓂᒃ ᐃᓄᓐᓂᒃ ᖁᑦᑎᓂᖅᓴᐅᑎᑕᐅᕙᑦᑐᑦ ᐊᒻᒪ ᓵᓚᖃᕆᐊᑭᓐᓂᖅᓴᐅᓪᓗᑎᒃ ᑳᓐᑐᕌᒃᑖᕆᓇᓱᐊᖅᑕᒥᓂᒃ. 

5.1 ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᑕ ᐱᓕᕆᕕᓐᓄᑦ ᑎᑎᕋᕐᕕᖓ 

53. ᒪᓕᑦᑐᒋᑦ ᐃᓚᖓ 24.7.1 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᖅ, ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ ᐱᓯᒪᑦᑎᕗᑦ 
ᑎᑎᕋᖅᓯᒪᔪᓂᒃ ᐊᑎᕐᓂᒃ ᐱᓕᕆᕕᐅᔪᓕᒫᓂᒃ (ᐃᓄᑐᐊᓂᒃ ᐱᖁᑎᖃᖅᑐᓂᒃ, ᑯᐊᐸᐅᔪᓂᒃ, ᑲᑐᔾᔨᖃᓪᓗᑎᒃ 
ᐱᓕᕆᕕᖁᑎᖃᖅᑐᓂᒃ ᐊᒻᒪ ᑯᐊᐳᕇᓴᐅᔪᓂᒃ) ᒪᓕᒃᐸᑕ ᒪᓕᒃᑕᐅᔭᕆᐊᖃᖅᑐᓂᒃ ᑎᑎᕋᖅᓯᒪᔭᐅᖃᓯᐅᔾᔭᐅᓗᑎᒃ ᐃᓄᓐᓄᑦ 
ᐱᓕᕆᕕᐅᒋᐊᖏᓐᓂᒃ ᓇᓗᓇᐃᖅᑐᕐᓗᒋᑦ ᑕᒪᒃᑯᐊ ᑎᒥᐅᔪᑦ ᑎᑎᕋᖅᓯᒪᔪᑦ ᑕᐃᒪᓕ ᐱᔪᓐᓇᖅᐳᑦ ᐃᓄᐃᑦ ᐱᓕᕆᕕᖁᑎᖏᓐᓄᑦ 
ᑳᓐᑐᕌᒃᑖᕋᓱᐊᕈᑎᖓ ᐋᖅᑭᒋᐊᖅᑕᐅᔪᓐᓇᕐᓗᓂ ᐊᒻᒪ ᑕᐃᒃᑯᐊ ᑳᓐᑐᕌᒃᑖᑎᑦᑎᕙᑦᑐᑦ ᓇᓗᓇᐃᖅᓯᓗᑎᒃ ᐃᓄᐃᑦ ᐱᓕᕆᕕᒋᔭᖏᑦ 
ᖃᐅᔨᓇᓱᐊᕐᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖏᓐᓄᑦ. 

54. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᑐᑭᓕᐅᕆᓯᒪᕗᖅ ᐃᓄᐃᑦ ᐱᓕᕆᕕᖏᓐᓂᒃ ᐃᒫᒃ: 

ᑎᒥᐅᔪᖅ ᒪᓕᑦᑐᖅ ᒪᓕᒐᑎᒍᑦ ᒪᓕᒃᑕᐅᔭᕆᐊᖃᖅᑐᓂᒃ ᐱᓕᕆᓂᐊᕐᓗᑎᒃ ᓄᓇᕗᒻᒥ ᓄᓇᑖᕆᔭᐅᓯᒪᔪᒥ, ᐊᒻᒪ ᐃᒪᐃᑦᑑᓗᑎᒃ 

(i) ᑲᒻᐸᓂᐅᔪᖅ 51 ᐳᓴᓐᑎᒥ ᑕᐃᒃᑯᐊ ᑕᕝᕙᓂ ᐱᓕᕆᕕᒻᒦᑦᑐᑦ ᓂᕈᐊᕈᓐᓇᕐᓂᖃᕐᓗᑎᒃ ᓄᓇᑖᖃᑕᐅᓯᒪᔪᓄᑦ ᐃᓄᓐᓄᑦ; ᐅᕝᕙᓗ 

(ii) or ᑯᐊᐸᐅᔪᖅ ᐊᐅᓚᑕᐅᔪᖅ ᐃᓄᓐᓄᑦ; ᐅᕝᕙᓗ 

(iii) ᐃᓄᒃ ᐃᓄᑑᓗᓂ ᓇᖕᒥᓂᖁᑎᖃᖅᑐᖅ ᐅᕝᕙᓗ ᐱᓕᕆᖃᑎᖃᕐᓗᓂ; ᐊᒻᒪ 

(iv) ᑕᑯᒃᓴᐅᑎᑦᑎᔪᓐᓇᕐᓗᓂ ᐱᖃᑕᐅᓂᖓᓂᒃ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂ ᐃᓄᓐᓂ ᐱᓕᕆᕕᖃᖅᑐᓂᒃ ᑎᑎᕋᖅᑕᐅᓯᒪᔪᓂ 

55. ᑐᑭᖓ (ᐱᖃᓯᐅᑎᓐᖏᑕᑐᐊᕆᓗᒍ ᐃᓚᖓ (v)) ᑐᕌᖓᑎᑕᐅᔪᖅ ᑐᑭᖓᓄᑦ ᐃᓄᐃᑦ ᐱᓕᕆᑯᖓᓄᑦ ᑕᕝᕙᓂ ᓄᓇᕗᒻᒥ 
ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒧᑦ. 

56. ᐱᓇᓱᒍᓐᓇᕐᓂᐊᕐᓗᓂ ᐊᑎᓕᐅᖃᑕᐅᓗᑎᒃ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓄᑦ ᐃᓄᓐᓄᑦ ᐱᓕᕆᕕᖃᖅᑐᓄᑦ 
ᐊᑎᓕᐅᖃᑕᐅᓗᓂ, ᐃᓄᓐᓂᒃ ᐱᓕᕆᕕᐅᔪᖅ ᑕᑕᑎᕆᔭᕆᐊᖃᖅᑐᖅ ᑕᑕᑎᕆᐊᓕᒻᒥᒃ ᐊᒻᒪ ᓴᖅᑮᓗᑎᒃ ᓇᓗᓇᐃᖅᓯᒪᔪᓂᒃ 
ᑐᑭᓯᒋᐊᕈᑎᒃᓴᐅᔪᓂᒃ ᐊᒻᒪ ᑎᑎᕋᖅᓯᒪᔭᕆᐊᖃᖅᑐᓂᒃ. ᑕᐃᒪᓕ ᐃᓄᑑᓗᓂ ᓇᖕᒥᓂᖃᖅᑐᖅ, ᐃᓄᒻᒧᑦ ᐱᓕᕆᕕᐅᔪᖅ ᐃᒪᐃᑦᑐᒥ 
ᓴᖅᑮᔭᕆᐊᖃᖅᑐᖅ: 

(1) ᐊᑎᖓ, ᑐᕌᕈᑎᖓ ᐊᒻᒪ ᐅᓪᓗᖓ ᐃᓅᓕᕐᕕᒥᓂᖓᑕ ᓇᖕᒥᓂᖃᖅᑑᑉ ᐱᓕᕆᕕᖕᒥᒃ; 

(2) ᐊᔾᔨᖓ ᑕᑕᑎᖅᓯᒪᔪᖅ “ᓱᓕᓂᕋᐃᔾᔪᑕᐅᔪᖅ ᐊᑐᕐᓂᕐᒧᑦ ᐱᓕᕆᕕᐅᑉ ᐊᑎᖓᓂᒃ” ᑕᑕᑎᕆᐊᓕᒃ ᐊᖏᖅᑕᐅᓯᒪᔪᖅ 
ᒪᓕᒐᑎᒍᑦ ᑎᑎᕋᕐᕕᐅᔪᓄᑦ ᐊᓪᓚᕝᕕᖓᓂ ᑕᕝᕙᓂ ᒪᓕᒐᓕᕆᔨᒃᑯᓐᓂ; 

(3) ᑎᑎᕋᖅᓯᒪᔪᖅ ᓇᓗᓇᐃᖅᓯᓯᒪᔪᖅ ᑕᐃᓐᓇ ᓇᖕᒥᓂᖁᑎᖃᖅᑐᖅ ᐱᓕᕆᕕᒻᒥ ᐊᑎᖃᖃᑕᐅᒐᓗᐊᕐᒪᖔᖅ ᐃᓄᓐᓂᒃ 
ᐊᑎᖃᖃᑕᐅᔪᓂ ᐊᒻᒪ ᓇᓗᓇᐃᖅᓯᓗᒋᑦ ᐊᑎᖃᖃᑦᑕᐅᓂᖓᓄᑦ ᓈᓴᐅᑎᖓ; 

(4) ᑕᑕᑎᖅᕇᖅᓯᒪᔪᖅ ᓄᓇᕗᒻᒥ ᑐᓐᖓᕕᒃᑯᓐᓄᑦ ᑎᒥᖁᑎᖓᓄ ᐃᓄᑑᓪᓗᓂ ᓇᖕᒥᓂᖃᕐᓂᕐᒧᑦ ᐊᐱᖅᓱᑕᐅᔪᖅ. ᐊᐱᖅᓲᑕᐅᔪᖅ 
ᐊᐱᕆᕗᖅ ᐃᓄᒻᒧᑦ ᐱᓕᕆᕕᐅᔪᒥᒃ ᑭᐅᖁᔨᓪᓗᑎᒃ ᐊᒥᓱᑲᓪᓚᐅᔪᓂᒃ ᐊᐱᖅᑯᑕᐅᔪᓂᒃ, ᐱᖃᓯᐅᑎᓪᓗᒋᑦ ᐊᓯᒥᓂ 
ᑲᒪᔨᖃᕐᒪᖔᖅ ᑲᒪᒋᔭᐅᓂᖓᓄᑦ ᐱᓕᕆᕕᖓᑕ, ᑕᐃᓐᓇ ᓇᖕᒥᓂᖁᑎᖃᖅᑐᖅ ᑲᑐᔾᔨᖃᑎᖃᖅᐸᒻᒪᖔᖅ ᑮᓇᐅᔭᓕᐊᖏᓐᓂᒃ 
ᐅᕝᕙᓗ ᔭᒐᐃᓂᖏᓐᓂᒃ ᑕᕝᕙᓐᖓᑦ ᐱᓕᕆᕕᒻᒥᒃ,  ᑕᐃᓐᓇ ᓇᖕᒥᓂᖁᑎᖃᖅᑐᖅ ᐱᖁᑎᖃᕐᒪᖔᖅ ᐱᖁᑎᓂᒃ ᐅᕝᕙᓗ 
ᑭᓱᓕᕆᔾᔪᑎᓂᒃ ᐊᑐᖅᑕᐅᕙᑦᑐᓂ ᐱᓕᕆᓪᓗᓂ ᑲᑐᔾᔨᖃᑎᖃᖅᐸᒻᒪᖔᖅ ᐊᓯᒥᓂᒃ, ᐊᓯᐊᓂᒃ ᐊᑎᓕᐅᕈᓐᓇᖅᑐᖃᕐᒪᖔᖅ 
ᑳᓐᑐᕌᖑᔪᒥᒃ ᑭᒡᒐᖅᑐᐃᔪᒥᒃ ᐱᓕᕆᕕᒻᒥᒃ, ᑕᐃᓐᓇ ᐃᓄᑑᓗᓂ ᐱᓕᕆᕕᖃᖅᑐ ᐱᖃᕐᒪᖔᖅ ᐊᑎᓕᐅᕈᓐᓇᓂᕐᒥᒃ 
ᑮᓇᐅᔭᒃᑯᕕᒻᒥ ᐱᓕᕆᕕᒻᒧᑦ ᐊᓯᐊᓂ ᐱᖃᑎᖃᕐᓗᓂ, ᑕᐃᓐᓇ ᐃᓄᑑᓪᓗᓂ ᐱᖁᑎᖃᖅᑐᖅ ᐱᓕᕆᕙᒻᒪᖔᖅ 
ᑕᒪᒃᑯᓂᖓᓕᒫᖅ ᐱᔨᑦᑎᕐᓂᐅᔪᓂᒃ ᑕᕝᕙᓐᖓ ᐱᓕᕆᕕᖓᓂᒃ, ᐊᒻᒪ ᑕᐃᓐᓇ ᐃᓄᑐᐊᖅ ᓴᓇᖃᑦᑕᕐᒪᖔᖅ ᑕᒪᒃᑯᓂᖓ 
ᐱᖁᑎᓂᒃ ᑕᕝᕙᓐᖓᑦ ᐱᓕᕆᕕᖓᓂᒃ. ᑕᐃᒪᓕ ᑕᐃᓐᓇ ᓇᖕᒥᓂᖁᑎᖃᖅᑐᖅ ᐊᖏᖅᐸᑦ ᑖᒃᑯᓄᖓ ᓇᓕᖓᓐᓄᑦ 
ᐊᐱᖅᑯᑕᐅᔪᓄᑦ, ᑐᑭᓯᒋᐊᕈᑎᒃᓴᑲᓐᓂᕐᓂᒃ ᐱᔭᕆᐊᖃᖅᐳᑦ. 

(5) ᐊᔾᔨᖓ ᐱᓕᕆᓂᕐᒧᑦ ᓚᐃᓴᓐᓯᐅᔪᖅ ᑐᓂᔭᐅᓯᒪᔪᖅ ᓄᓇᓕᓐᓂ ᑕᕝᕙᓂ ᐱᓕᕆᕕᐅᔪᑉ ᐊᐅᓚᕕᒋᔭᖓᓂᒃ; ᐊᒻᒪ 

(6) ᐊᔾᔨᖓ ᐱᓇᓱᑦᑑᑉ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒪᖃᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ 
ᓇᓗᓇᐃᒃᑯᑕᐅᔪᓂᒃ ᑐᓂᔭᐅᓯᒪᔪᒥᒃ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ 
ᓇᓪᓕᐅᒃᑯᒫᓕᕆᔨᒃᑯᓐᓄᑦ ᑲᑎᒪᔨᓄᑦ. 

57. ᑲᑐᔾᔨᖃᑎᒌᒃᐸᑕ, ᐃᓄᐃᑦ ᐱᓕᕆᕕᖓ ᐃᒪᐃᑦᑐᓂ ᑐᓂᓯᔭᕆᐊᖃᖅᑐᖅ: 

(1) ᐊᑎᖏᑦ, ᑐᕌᕈᑎᖏᑦ ᐊᒻᒪ ᐅᓪᓗᖏᑦ ᐃᓅᕕᒥᓂᖏᑕ ᐊᐃᒃᐸᕆᔭᖓᑕ ᐱᓕᕆᖃᑎᒋᔭᖓᑕ; 

(2) ᐊᔾᔨᖓ ᐱᔭᕇᖅᓯᒪᔪᖅ ᓱᓕᓂᕋᕈᑎᐅᔪᖅ ᑲᑐᔾᔨᖃᑎᖃᕐᓂᕐᒧᑦ ᐱᓕᕆᓂᕐᒧᑦ ᐊᒻᒪ ᐊᖏᖅᑕᐅᓯᒪᓗᑎᒃ ᒪᓕᒐᑎᒍᑦ 
ᑎᑎᖅᓯᕕᐅᔪᓂᒃ ᑕᕝᕙᓂ ᒪᓕᒐᓕᕆᔨᒃᑯᓐᓂᑦ; 

(3) ᑎᑎᕋᖅᓯᒪᔪᖅ ᓇᓗᓇᐃᔭᐃᓯᔪᖅ ᓇᒧᓐᖓᖅᑕᐅᓂᖏᓐᓂᒃ ᑮᓇᐅᔭᓕᐊᖑᔪᑦ ᑲᑐᔾᔨᖃᑎᒌᑦᑎᓪᓗᒋᑦ ᑖᒃᑯᐊ ᐱᓕᕆᖃᑎᒌᑦᑐᑦ 
ᑲᑐᔾᔨᔪᒃ; 

(4) ᐊᑐᓕᑦ ᐱᓕᕆᖃᑎᒌᓐᓄᑦ, ᑎᑎᖃᖅᓯᒪᔪᑦ ᓇᓗᓇᐃᖅᓯᓯᒪᓗᑎᒃ ᑕᐃᓐᓇ ᐊᑎᓕᐅᖃᑕᐅᓯᒪᒐᓗᐊᕐᒪᖔᖅ ᐃᓄᐃᑦ 
ᐊᑎᓕᐅᖅᑕᐅᓯᒪᕕᖏᓐᓂᒃ ᐊᒻᒪ ᓇᓗᓇᐃᖅᓯᒪᓗᑎᒃ ᐊᑎᖃᖃᑕᐅᓂᖓᓄᑦ ᓈᓴᐅᑎᖓ; 

(5) ᐊᔾᔨᖓ ᓚᐃᓴᒧᑦ ᐱᓕᕆᕕᖃᕐᓂᕐᒧᑦ ᑐᓂᔭᐅᓯᒪᔪᖅ ᓄᓇᓕᓐᓂ ᐊᐅᓚᑦᑎᔨᐅᔪᓂᒃ ᑖᒃᑯᐊ ᐱᓕᕆᖃᑎᒌᑦᑐᑦ 
ᐊᐅᓪᓚᑦᑎᕕᖓᓂ; ᐊᒻᒪ 

(6) ᐊᔾᔨᖓᓂᒃ ᐱᓇᓱᐊᖅᑑᑉ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᖃᕐᓂᕐᒧᑦ ᓇᓗᓇᐃᒃᑯᑕᐅᔪᓂᒃ ᑐᓂᔭᐅᓯᒪᔪᒥ 
ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓂᒃ. 

58.  ᑯᐊᐸᐅᑉᐸᑕᓕ, ᐃᓄᐃᑦ ᐱᓕᕆᕕᖓ ᐃᒪᐃᑦᑐᓂ ᑐᓂᓯᔭᕆᐊᖃᖅᐳᖅ: 

(1) ᑯᐊᐸᐅᔪᓄᑦ ᐊᑭᑐᔫᑎᓄᑦ ᐃᓚᒋᔭᐅᔾᔪᑎᖃᓐᖏᑦᑐᓄᑦ, ᓇᓗᓇᐃᖅᓯᒪᓗᒋᑦ ᐃᓚᒋᔭᐅᔾᔪᑎᖏᑦ ᐊᒻᒪ ᖃᓄᖅ 
ᐃᓚᐅᑎᒋᓂᐊᕐᒪᖔᑕ ᑕᐃᒃᑯᐊ ᐃᓚᒋᔭᐅᔪᑦ; 

(2) ᑯᐊᐸᐅᔪᓄᑦ ᐊᑭᑐᔫᑎᓄᑦ ᐃᓚᒋᔭᐅᔾᔪᑎᖃᖅᑐᓄᑦ, ᐊᑎᖓ, ᑐᕌᕈᑎᖓ ᐊᒻᒪ ᐃᓄᕖᒥᓂᖓ ᐊᑐᓂᑦ ᐃᓚᒋᔭᐅᖃᑕᐅᔪᑦ 
ᑯᐊᐸᒃᑯᓐᓄᑦ; 

(3) ᑲᑎᑦᑐᒋᑦ ᐊᒥᓲᓂᖏᑦ ᐃᓚᒋᔭᐅᔾᔪᑎᐅᔪᑦ ᐊᑐᓂᑦ ᖃᓄᐃᑦᑑᓂᖏᑦ ᑐᓂᔭᐅᓯᒪᔪᑦ ᑯᐊᐸᒃᑯᓐᓂᑦ, ᐊᒥᓲᓂᖏᑦ ᖃᑦᑎᐅᓂᖏᑦ 
ᐱᖃᖃᑕᐅᓂᖏᑦ ᐊᑐᓂᑦ ᓇᓗᓇᐃᒃᑯᑕᖃᖅᑐᑎᒃ ᑎᒍᒥᐊᖅᑕᐅᔪᑦ ᓇᖕᒥᓂᖃᖃᑕᐅᔪᓄᑦ ᑯᐊᐸᐅᔪᒥᒃ, ᐊᒻᒪ 
ᓇᓗᓇᐃᖅᓯᒪᓗᑎᒃ ᓇᓪᓕᐊᓂᒃ ᖃᓄᐃᑐᒥᒃ ᐃᓚᒋᔭᐅᔾᔪᑎᖓ ᓂᕈᐊᕈᓐᓇᕐᓂᖃᕐᒪᖔᖅ; 

(4) ᐆᒃᑐᑎᐅᔪᖅ ᓇᖕᒥᓂᖃᕈᑕᐅᔪᑦ ᓇᓗᓇᐃᒃᑯᑕᖏᑦ ᐊᑐᓂᑦ ᓇᖕᒥᓂᖃᖃᑕᐅᔪᑦ; 

(5) ᓇᖕᒥᓂᖁᑎᒋᔭᐅᔪᑦ ᑎᒍᒥᐊᖅᑕᐅᑉᐸᑕ ᐊᓯᖏᓄᑦ, ᐊᑎᖓ ᐊᒻᒪ ᑐᕌᕈᑎᖓ ᑎᒍᒥᐊᖅᑐᐅᔪᑉ(ᑦ) ᐊᒻᒪ ᐊᑎᐊ, ᑐᕌᕈᑎᖓ 
ᐊᒻᒪ ᐃᓄᕖᒥᓂᖓ ᑕᐃᒃᑯᐊ ᓇᖕᒥᓂᖃᖃᑕᐅᔪᑦ ᓇᖕᒥᓂᖃᕈᑎᓄᑦ; 

(6) ᐊᑎᖓ ᑐᕌᕈᑎᖓᓗ ᐊᑐᓂᑦ ᑲᑎᒪᔨᐅᔪᑦ ᑯᐊᐸᐅᔪᒧᑦ; 

(7) ᐊᑎᖓ ᑐᕌᕈᑎᖓᓗ ᐊᑐᓂᑦ ᐃᓚᒋᔭᐅᔪᑦ ᑯᐊᐸᐅᔪᒧᑦ; 

(8) ᐊᑐᓂᑦ ᐃᓄᓐᓄᑦ ᐊᑎᖃᖅᑐᓄᑦ ᑎᑎᕋᖅᓯᒪᔪᓂᒃ (2), (5), (7) ᐊᒻᒪ (8) ᖁᓛᓂ, ᑎᑎᕋᖅᓯᒪᔪᖅ ᓇᓗᓇᐃᖅᓯᓯᒪᔪᖅ 
ᑕᐃᓐᓇ ᐊᑎᓕᐅᖃᑕᐅᓯᒪᒻᒪᖓᖅ ᐃᓄᐃᑦ ᐊᑎᖃᕐᕕᖓᓂ ᐊᒻᒪ ᓇᓗᓇᐃᖅᓯᓯᓗᓂ ᐊᑎᖃᖃᑕᐅᓂᖓᓄᑦ ᓈᓴᐅᑎᖓᓂᒃ; 

(9) ᓇᓗᓇᐃᒃᑯᑕᐅᔪᖅ ᑎᒥᕈᖅᑎᑕᐅᓯᒪᓂᖓᓄᒃ ᑐᓂᔭᐅᓯᒪᔪᓂᒃ ᐊᑎᓕᐅᕐᕕᐅᔪᒥᒃ ᑎᑎᕋᕐᕕᐅᔪᒥᒃ ᓄᓇᕗᒻᒥ 
ᒪᓕᒐᓕᕆᔨᒃᑯᓐᓂᑦ; 

(10) ᐊᔾᔨᖓ ᑯᐊᐸᐅᔪᑦ ᐊᖏᖃᑎᒌᒍᑎᖏᓐᓄᑦ ᑲᑐᔾᔨᖃᑎᒌᖑᓂᕐᒥᒃᓂ ᑐᓂᔭᐅᓯᒪᔪᖅ ᐊᖏᖅᑕᐅᓯᒪᓪᓗᓂᓗ ᒪᓕᒐᑎᒍᑦ 
ᐊᑎᓕᐅᕐᕕᐅᔪᒧᒃ ᑕᕝᕙᓂ ᓄᓇᕗᒻᒥ ᒪᓕᒐᓕᕆᔨᒃᑯᓐᓄᑦ; 

(11) ᑕᐃᓐᓇ ᐱᓇᓱᐊᖅᑐᖅ ᑎᒥᓐᖑᖅᑎᑕᐅᓯᒪᒃᐸᑦ ᓄᓇᕗᑦ ᓯᓚᑖᓂ, ᐊᔾᔨᖓ ᐊᖏᖃᑎᒌᒍᑕᐅᔪᖅ ᑲᑐᔾᔨᖃᑎᒌᖑᓐᓂᕐᒧᑦ 
ᑐᖅᑯᖅᑕᐅᓯᒪᔪᖅ ᐊᖏᖅᑕᐅᓯᒪᓪᓗᓂᓗ ᑲᒪᔪᓄᑦ ᑕᐃᒃᑯᐊ ᑯᐊᐸᒃᑯᑦ ᑎᒥᓐᖑᖅᑎᑕᐅᕐᕕᒋᓚᐅᖅᑕᖓᓂᒃ, ᐃᓚᖃᕐᓗᒍ 
ᓇᓗᓇᐃᒃᑯᑕᐅᔪᒥᒃ ᑲᔪᓯᔾᔪᑕᐅᔪᒥᒃ ᐅᕝᕙᓗ ᓇᓗᓇᐃᒃᑯᑕᕐᒥᒃ ᓄᓇᕗᑦ ᓯᓚᑖᓂ ᑎᑎᕋᖅᑕᐅᓯᒪᓂᖓᓂᒃ ᑐᓂᔭᐅᓯᒪᔪᓂᒃ 
ᒪᓕᒐᑎᒍᑦ ᑎᑎᕋᖅᓯᒪᔪᒪᔭᕆᐊᖃᖅᑐᓂᒃ ᑕᕝᕙᓂ ᓄᓇᕗᒻᒥ ᒪᓕᒐᓕᕆᔨᒃᑯᓐᓂᑦ; 

(12) ᐊᔾᔨᖓ ᑯᐊᐸᐅᔪᑦ ᒪᓕᒐᕋᓛᖏᑕ; 

(13) ᐊᔾᔨᖓ ᐱᓕᕆᕕᖃᕐᓂᕐᒧᑦ ᓚᐃᓴᓐᓯᐅᔪᖅ ᑐᓂᔭᐅᓯᒪᔪᖅ ᓄᓇᓕᐅᔪᓂ ᑯᐊᐸᐅᔪᑦ ᐊᐅᓚᓂᕆᔭᖓᓂᒃ; ᐊᒻᒪ 

(14) ᐊᔾᔨᖓ ᐱᓇᓱᑦᑑᑉ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᓇᓗᓇᐃᒃᑯᑕᐅᔪᖅ ᑐᓂᔭᐅᓯᒪᔪᖅ 
ᓄᓇᑦᓯᐊᕐᒥ ᐊᒻᒪ ᓄᓇᕗᒻ ᐃᖅᑲᓇᐃᔭᖅᑐᓄᑦ ᐊᓐᓂᖅᑐᖃᕐᓂᒧᖅᐸᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ. 

59.  ᑯᐊᐸᒃᑰᑉᐸᑕᓕ ᑲᑐᔾᔨᖃᑎᒌᓐᖑᖅᓯᒪᓗᓂ ᐊᑕᐅᓯᕐᒧᑦ ᐅᕝᕙᓗ ᐊᒥᓲᓂᖅᓴᓄᑦ ᑯᐊᐸᐅᔪᓄᑦ ᐃᓚᒌᓴᓐᖑᕐᓗᑎᒃ (ᐊᑭᑐᔫᑎᓄᑦ 
ᓇᖕᒥᓂᖃᕐᕕᐅᓗᓂ ᓇᖕᒥᓂᖃᕐᕕᐅᖏᒃᑲᓗᐊᕐᓗᓂ)ᙳ ᐊᐅᓚᑦᑎᓂᐊᕐᓗᓂ ᑯᐊᐸᐅᔪᒥᒃ, ᐱᓕᕆᕕᒻᒥ ᐅᕝᕙᓗ ᓴᓇᕕᐅᔪᒥᒃ, 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ ᐃᒪᐃᒋᐊᖃᖅᑎᑦᑎᕗᑦ ᑕᐃᒃᑯᐊ ᐅᖃᐅᑕᐅᓯᒪᔪᑦ ᑐᑭᓯᒋᐊᕈᑎᒃᓴᐅᔪᑦ ᐊᒻᒪ ᑎᑎᕋᖅᓯᒪᔪᑦ 
ᐊᑐᐃᓐᓇᐅᑎᑕᐅᓗᓂ ᐊᑦᑐᐊᔪᓂ ᐊᓯᖏᓐᓄᑦ ᑯᐊᐸᐅᔪᓄᑦ ᑕᐃᒃᓱᒪ ᐱᓇᓱᒃᑑᑉ ᐃᓚᐅᕕᒋᔭᖓᓄᑦ. 

60. ᑯᐊᐳᕇᓴᐅᑉᐸᑦ, ᐃᓄᓐᓄᑦ ᐱᓕᕆᕕᐅᔪᖅ ᐃᒪᐃᑦᑐᓂ ᐊᑐᐃᓐᓇᐅᑎᑦᑎᔭᕆᐊᖃᖅᑐᖅ: 

(1) ᐊᑎᖓ, ᑐᕌᕈᑎᖓ ᐊᒻᒪ ᐃᓅᕕᒥᓂᖏᑦ ᐊᑐᓂᑦ ᑎᒍᒥᐊᖅᑎᐅᖃᑕᐅᔪᑦ ᑕᕝᕙᓂ ᑯᐊᐳᕇᓴᐅᔪᒥ; 

(2) ᑲᑎᑦᑐᒋᑦ  ᓇᖕᒥᓂᖃᖃᑕᐅᔾᔪᑏᑦ ᐊᑐᓂᑦ ᖃᓄᐃᑦᑑᓂᖏᓐᓄᑦ ᑐᓂᔭᐅᓯᒪᔪᑦ ᑯᐊᐳᕇᓴᒃᑯᓐᓂᑦ, ᑲᑎᑦᑐᒋᑦ 
ᓇᖕᒥᓂᖃᖃᑕᐅᔪᑦ ᐊᑐᓂᑦ ᖃᓄᐃᑦᑑᓂᖏᓐᓄᑦ ᐱᓯᒪᔭᐅᔪᑦ ᐊᑐᓂᑦ ᐱᖃᖃᑕᐅᔪᓄᑦ ᑯᐊᐳᕇᓴᒥᑦ ᐊᒻᒪ ᓇᓗᓇᐃᖅᓯᒪᔪᑦ 
ᖃᓄᐃᑦᑐᒥ ᐱᖃᕈᑕᐅᔪᒥᒃ ᓂᕈᐊᕈᓐᓇᐅᑎᖃᕐᒪᖔᑕ; 

(3) ᐆᒃᑐᑕᐅᔪᑦ ᓇᖕᒥᓂᖃᖅᑐᓄᑦ ᓇᓗᓇᐃᒃᑯᑕᖅ ᐊᑐᓂᑦ ᖃᓄᐃᑦᑑᓂᖏᓐᓄᑦ ᐱᖃᕈᑕᐅᔪᑦ; 

(4) ᑕᐃᒃᑯᐊ ᐱᖁᑎᒋᔭᐅᔪᑦ ᑎᒍᒥᐊᖅᑕᐅᑎᑕᐅᑉᐸᑕ, ᐊᑎᖓ ᐊᒻᒪ ᑐᕌᕈᑎᖓ ᑎᒍᒥᐊᖅᑎᐅᔪᑦ ᐊᒻᒪ ᐊᑎᖏ, ᑐᕌᕈᑎᖏᑦ ᐊᒻᒪ 
ᐅᓪᓗᖓ ᐃᓅᕕᒥᓂᖓᑕ ᑕᐃᒃᑯᐊ ᓇᖕᒥᓂᖃᖃᑕᐅᔪᑦ ᐱᖃᕐᓂᕐᒧᑦ; 

(5) ᐊᔾᔨᖓ ᐱᖃᖃᑕᐅᔪᑦ ᐊᖏᖃᑎᒌᒍᑎᖓ; 

(6) ᐊᑎᖓ ᐊᒻᒪ ᑐᕌᕈᑎᖓ ᐊᑐᓂᑦ ᑲᑎᒪᔨᐅᔪᑦ ᑯᐊᐳᕇᓴᒃᑯᓐᓄᑦ; 

(7) ᐊᑐᓂᑦ ᐃᓄᒻᒧᑦ ᐊᑎᓕᐅᖅᑕᐅᓯᒪᔪᒧᑦ ᑎᑎᕋᖅᓯᒪᔪᒃ (1), (4) ᐊᒻᒪ (6) ᖁᓛᓂ, ᑎᑎᖅᕋᖅᓯᒪᔪᖅ ᓇᓗᓇᐃᖅᓯᓯᒪᔪᖅ 
ᑕᐃᒃᑯᐊ ᐊᑎᖃᖃᑕᐅᒐᓗᐊᕐᒪᖓᑕ ᐃᓄᐃᑦ ᐊᑎᖏᓐᓂᒃ ᓄᓇᑖᖃᑕᐅᓯᒪᔪᓂᒃ ᐊᒻᒪ ᓇᓗᓇᐃᖅᓯᓯᒪᓗᑎᒃ 
ᐊᑎᖃᖃᑕᐅᓂᖓᓄᑦ ᓈᓴᐅᑎᖓᓂᒃ; 

(8) ᓇᓗᓇᐃᒃᑯᑕᐅᔪᖅ ᑎᒥᕈᖅᑎᑕᐅᓯᒪᓂᖓᓄᑦ ᑐᓂᔭᐅᓯᒪᔪᒥ ᐊᑎᓕᐅᕐᕕᐅᔪᒥ ᑎᑎᕋᖅᓯᒪᔪᒥ ᓄᓇᕗᒻᒥ ᒪᓕᒐᓕᕆᔨᒃᑯᓐᓂᑦ; 

(9) ᐊᔾᔨᖓ ᑯᐊᐳᕇᓴᐅᔪᑦ ᑎᑎᕋᖅᓯᒪᔪᑦ ᑎᒥᓐᖑᖅᑎᑕᐅᓂᖓᓄᑦ ᑎᑎᕋᖅᓯᒪᔪᑦ ᐊᒻᒪ ᐊᖏᖅᑕᐅᓯᒪᓪᓗᑎᒃ ᒪᓕᒐᑎᒍᑦ 
ᑎᑎᕋᖅᑕᐅᓯᒪᔭᕆᐊᖃᕐᓂᖏᓐᓂᒃ ᑕᕝᕙᓐᖓᑦ ᓄᓇᕗᒻᒥ ᒪᓕᒐᓕᕆᔨᒃᑯᓐᓂᑦ; 

(10) ᑕᐃᓐᓇ ᑯᐊᐳᕇᓴᒧᑦ ᐱᓇᓱᐊᖅᑐᖅ ᑎᒥᓐᖑᓚᐅᖅᐸᑦ ᓄᓇᕗᑦ ᓯᓚᑖᓂ, ᐊᔾᔨᖓᓂᒃ ᑯᐊᐳᕇᓴᕈᖅᑎᑕᐅᓚᐅᕐᓂᖓᓂᒃ 
ᑐᖅᑯᖅᓯᒪᔪᒥᒃ ᐱᑕᖃᕐᓗᓂ ᐊᒻᒪ ᐊᖏᖅᑕᐅᓯᒪᓗᓂ ᑲᒪᔪᒧᑦ ᑕᐃᒃᑯᐊ ᑯᐊᐳᕇᓴᒃᑯᑦ ᑎᒥᓐᖑᖅᑎᑕᐅᓚᐅᕐᓂᖏᓐᓂᒃ, 
ᐱᖃᓯᐅᑎᓯᒪᓗᑎᒃ ᓇᓗᓇᐃᒃᑯᑕᕐᒥ ᑲᔪᓯᓂᕐᒧᑦ ᐅᕝᕙᓗ ᓇᓗᓇᐃᒃᑯᑕᕐᒥ ᓄᓇᕗᑦ ᓯᓚᑖᓂ ᑎᑎᕋᖅᓯᒪᔪᒥᒃ ᑐᓂᔭᐅᓯᒪᔪᖅ 
ᒪᓕᒐᑎᒍᑦ ᑎᑎᕋᖅᓯᒪᔭᕆᐊᖃᖅᑐᓂᒃ ᑕᕝᕙᓐᖓᑦ ᓄᓇᕗᒻᒥ ᒪᓕᒐᓕᕆᔨᒃᑯᓐᓂᑦ; 

(11) ᐊᔾᔨᖏᑦ ᑯᐊᐳᕇᓴᐅᔪᑦ ᒪᓕᒐᕋᓛᖏᑦ; 

(12) ᐊᔾᔨᖓ ᖃᓄᐃᑦᑐᑐᐃᓐᓇᖅ ᐱᓕᕆᓂᕐᒧᑦ ᓚᐃᓴᓐᓯᐅᔪᑦ ᑐᓂᔭᐅᓯᒪᔪᑦ ᓄᓇᓕᓐᓂ ᑯᐊᐳᕇᓴᐅᔪᑦ ᐊᐅᓚᕕᒋᔭᖓᓂ; ᐊᒻᒪ 

(13) ᐊᔾᔨᖓᓂᒃ ᐱᓇᓱᐊᖅᑑᑉ ᑯᐊᐳᕇᓴᒧᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᖃᕐᓂᕐᒧᑦ ᓇᓗᓇᐃᒃᑯᑕᐅᔪᓂᒃ ᑐᓂᔭᐅᓯᒪᔪᒥ 
ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓂᒃ. 

61. ᑕᐃᒪᓕ ᑕᐃᒃᑯᐊ ᓇᖕᒥᓂᖃᕈᑕᐅᔪᑦ ᑯᐊᐳᕇᓴᒥ ᑎᒍᒥᐊᖅᑕᐅᑉᐸᑕ ᐊᑕᐅᓯᕐᒧᑦ ᐊᑕᐅᓯᐅᓐᖏᑦᑐᒧᓪᓘᓐᓃᑦ ᐊᓯᐊᓄᑦ ᑯᐊᐳᕇᓴᒧᑦ, 
ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ ᐃᒪᐃᒋᐊᖃᖅᑎᑦᑎᕗᑦ ᑯᐊᐳᕇᓴᐅᓂᕐᒧᑦ ᐱᓇᓱᐊᖅᑐᑦ ᑐᓂᓯᓗᑎᒃ ᑐᑭᓯᒋᐊᕈᑎᒃᓴᐅᔪᓂᒃ 
ᓇᓗᓇᐃᔭᐃᓯᒪᔪᓂᒃ ᖁᓛᓂ ᑕᒪᒃᑯᓄᖓ ᑯᐊᐳᕇᓴᐅᔪᒧᑦ ᐱᖃᖃᑕᐅᔪᓄᑦ. 

62.  ᐃᓄᓐᓄᑦ ᐱᓕᕆᕕᐅᔪᖅ ᐊᑎᓕᐅᖅᑲᓯᐅᔾᔭᐅᓯᒪᒃᐸᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂᒃ ᐃᓄᐃᑦ ᐱᓕᕆᕕᖁᑎᖏᓐᓄᑦ 
ᑎᑎᖅᓯᕕᐅᔪᓂᒃ, ᐃᓄᐃᑦ ᐱᓕᕆᕕᖏ ᑐᖅᑯᐃᔭᕆᐊᖃᖅᑐᑦ ᐅᓪᓗᒥᒧᑦ ᑎᑭᐅᒪᔪᓂᒃ ᑕᑕᑎᕆᕕᐅᔪᓂᒃ ᐊᕐᕌᒍᑕᒫᑦ ᑕᒪᒃᑯᐊ 
ᑎᑎᕋᖅᓯᒪᔭᕆᐊᖃᕐᓂᖏᑦ ᐊᑐᕈᓐᓇᕐᒪᑦ ᐊᕐᕋᒍᒧᑦ ᐊᑕᐅᓯᕐᒧᑦ ᑭᓯᐊᓂ. ᑕᐃᒪᓕ ᐃᓄᓐᓄᑦ ᐱᓕᕆᕕᐅᔪᖅ ᓄᑖᓂᒃ 
ᐱᖃᖃᑕᐅᔪᖅᑲᖅᐸᑦ, ᐊᐃᒃᐸᖃᕐᓗᓐᓘᓐᓃᑦ ᐅᕝᕙᓗ ᐃᓚᒋᔭᐅᔪᒥ, ᐊᓯᔾᔨᖅᓯᒪᒃᐸᑕ ᐊᒥᓲᓂᖏᑦ ᓇᖕᒥᓂᖃᖃᑦᑕᐅᔪᑦ 
ᑎᑭᓚᐅᖅᑎᓐᓇᒍ ᑕᖅᑭᒃ 12, ᐅᕝᕙᓗ ᐱᖃᖃᑕᐅᔪᑦ ᐊᓯᔾᔨᖅᓯᒪᒃᐸᑕ ᑕᖅᑭᓂ 12−ᓂ, ᐃᓄᓐᓄᑦ ᐱᖁᑎᒋᔭᐅᔪᖅ 
ᐊᑐᐃᓐᓇᖃᕆᐊᖃᖅᑐᖅ ᑕᒪᕐᒥᒃ ᒪᓕᒐᑎᒍᑦ ᐊᒻᒪ ᑯᐊᐳᕇᓴᕈᓐᓂᕐᒧᑦ ᑎᑎᕋᖅᑕᐅᓯᒪᔭᕆᐊᖃᖅᑐᓂᒃ ᑕᒪᒃᓱᒧᖓ ᐊᓯᔾᔨᓂᕐᒧᑦ, 
ᑕᒪᒃᑯᐊ ᐊᔾᔨᐸᓗᑐᐃᓐᓇᖏᑦ ᖃᓄᐃᑦᑑᓂᖏᓐᓄᑦ ᑎᑎᕋᖅᓯᒪᔪᑦ ᐱᔪᓐᓇᕐᓂᕐᒧᑦ ᐃᓄᓐᓄᑦ ᐱᓕᕆᕕᒋᔭᐅᔪᒧᑦ 
ᑎᑎᕋᖅᑕᐅᒋᐊᓐᖓᕐᕕᖓᑕ. ᑕᐃᒪᓕ ᐊᓯᔾᔨᖅᓯᒪᔪᖃᓐᖏᑉᐸᑦ, ᑎᑎᖃᒃᑲᓐᓂᕆᐊᖃᓐᖏᑦᑐᑦ ᑭᓯᐊᓂ ᑕᐃᒃᑯᐊ ᐱᔭᕇᖅᓯᒪᔪᑦ 
ᐊᑎᓕᐅᖅᑕᐅᓂᕐᒧᑦ ᓄᑖᖑᖅᓯᒪᔪᑦ ᑕᑕᑎᕆᐊᓖᑦ. ᐃᓚᒋᓪᓗᒍ ᓄᑖᓐᖑᕆᐊᕐᓂᖅ, ᐃᓄᓐᓄᑦ ᐱᓕᕆᕕᐅᔪᑦ ᑲᒪᖃᑦᑕᖅᑐᑦ ᐱᐅᔪᒥ 

ᐱᔭᒃᓴᖃᕐᓗᑎᒃ ᖃᐅᔨᒃᑲᐃᓗᑎᒃ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓂᒃ ᑕᒪᒃᑯᓂᖓ ᐊᑑᑎᖃᖅᑐᓂᒃ ᐱᓕᕆᕕᐅᔪᑦ 
ᐋᖅᑭᒃᓯᒪᓂᖓᓄᑦ ᓇᓗᓇᐃᖅᑕᐅᓯᒪᒻᒪᑦ ᓄᑖᓐᖑᖅᑎᕆᐊᕐᕕᐅᔪᒥ. 

63.  ᐅᖃᐅᔾᔭᐅᓯᒪᔪᒍᑦ ᓄᓇᕗᒻᒥ ᑐᓐᖓᕕᒃᑯᓐᓄᑦ ᑎᒥᖁᑎᒋᔭᐅᔪᒥ ᑕᒪᒃᑯᐊ ᐊᒥᓲᓂᖏᑦ ᐱᓕᕆᕕᖃᖅᑐᑦ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖓᓂ ᐃᓄᓐᓄᑦ ᐱᓕᓪᕆᕕᖃᖅᑐᓄᑦ ᑎᑎᖅᓯᕕᐅᔪᒥᒃ ᑕᐃᒪᐃᓕᖓᑐᐃᓐᓇᖅᓯᒪᒻᒪᑦ ᐊᕐᕌᒍᓂ ᑕᓪᓕᒪᓂ, 
ᐊᒥᓲᓂᖃᕈᔪᑦᑐᑎᒃ 250-300 ᐱᓕᕆᕕᐅᔪᑦ. ᑭᓯᐊᓂᓕ, ᐅᖃᕋᓱᐊᓐᖏᑦᑐᒍ ᓄᑖᓂ ᓴᖅᑭᖅᓯᒪᔪᖃᓐᖏᒻᒪᑦ ᐃᓄᓐᓂᒃ 
ᐱᓕᕆᕕᐅᔪᓂᒃ. ᑭᓯᐊᓂᓕ, ᓄᑖᑦ ᐃᓄᓐᓄᑦ ᐱᓕᕆᕕᐅᔪᑦ ᐃᓚᓕᐅᔾᔭᐅᓯᒪᔪᑦ ᐊᒻᒪ ᒫᓐᓇᐅᔪᖅ ᐊᑎᓕᐅᖅᑐᑦ ᐃᓱᒪᖅᓱᖅᑐᑎᒃ 
ᓄᖅᑲᖅᓯᒪᓕᖅᑐᑦ ᑎᑎᕋᕐᓂᕐᒧᑦ ᐅᕝᕙᓗ ᐲᖅᑕᐅᓯᒪᔪᑦ ᐊᑎᓕᐅᖃᑕᐅᓯᒪᔪᓂ. 

5.2 ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᓄᓇᕗᒻᒥ ᐱᓕᕆᕕᖃᖅᑐᓄᑦ ᑎᑎᕋᖅᓯᒪᔪᑦ 

64. ᑖᒃᑯᐊ ᑐᑭᒧᐊᒍᑕᐅᖁᔭᐅᔪᑦ ᒪᓕᓐᓂᐊᕐᓗᒋᑦ ᑎᑎᕋᖅᓯᒪᔪᑦ ᐃᓚᖓᓂ 24 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ, 
ᓄᓇᕗᒻᒥ ᒐᕙᒪᒃᑯᑦ ᓴᖅᑮᓚᐅᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ ᐊᓪᓚᕝᕕᐅᔪᒥᒃ ᑲᒪᓂᐊᕐᓗᑎᒃ ᐊᒻᒪ 
ᐊᐅᓚᑦᑎᓂᐊᕐᓗᑎᒃ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐊᑐᐊᒐᖅ.  ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ ᐊᓪᓚᕝᕕᐅᔪᖅ 
ᐃᓗᓕᐊᓂᑦᑐᖅ ᐃᓚᒋᔭᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂ. 

65. ᐃᓚᒋᔭᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ ᐊᓪᓚᕝᕕᐅᔪᑉ ᑲᒪᒋᔭᕆᐊᖃᖅᑕᖓ ᐱᖃᓯᐅᔾᔨᔪᑦ ᑲᒪᒋᔭᐅᓂᖏᓐᓄᑦ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ ᐱᓕᕆᕕᓐᓄᑦ ᑎᑎᖅᓯᕕᐅᔪᓂᒃ. ᐱᔾᔪᑎᒋᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ 
ᐊᑐᐊᒐᖅ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ ᓄᓇᕗᒻᒥ ᐱᓕᕆᕕᖃᖅᑐᓄᑦ ᑎᑎᕋᖅᓯᒪᔪᑦ ᐊᑐᖅᑕᐅᕙᑦᑐᑦ 
ᑳᓐᑐᕌᒃᑎᑦᑎᔨᐅᔪᓄᑦ ᓇᓗᓇᐃᖅᓯᓇᓱᐊᖅᑐᑎᒃ ᑕᒪᒃᑯᐊ ᑎᒥᐅᔪᑦ ᑎᑎᕋᖅᓯᒪᒐᓗᐊᕐᒪᖔᑕ ᓄᓇᕗᒻᒥ ᐱᓕᕆᕕᐅᔪᓂᒃ ᐊᒻᒪ 
ᐊᔪᓐᖏᑦᑐᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ ᑳᓐᑐᕌᒃᑖᕈᑎᒋᓇᓱᐊᖅᑕᖏᑦ ᐋᖅᑭᒋᐊᖅᑕᐅᔪᓐᓇᖅᑐᑎᒃ. ᐊᒻᒪ ᓱᓕ, 
ᑳᓐᑐᕌᒃᑎᑦᑎᔨᐅᔪᑦ ᐊᑐᖅᐸᑦᑐᑦ ᑎᑎᕋᖅᓯᒪᔪᓂᒃ ᖃᐅᔨᓇᓱᐊᖅᑐᑎᒃ ᑕᐃᒃᑯᐊ ᑎᒥᐅᔪᑦ ᐊᔪᓐᖏᒃᑲᓗᐊᕐᒪᖔᑕ ᐊᐃᒃᐸᖓᓂ 
ᐋᖅᑭᒋᐊᖅᑕᐅᓂᖏᓐᓄᑦ ᓄᓇᓕᓐᓂ ᐱᓕᕆᕕᖃᕐᓗᑎᒃ ᑕᐃᓐᓇ ᑳᓐᑐᕌᖑᔪᖅ ᓄᓇᓕᓐᓃᑉᐸᑦ ᐱᓕᕆᕙᓪᓗᑎᓪᓗ ᓄᓇᓕᓐᓂ.  

66. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ ᐊᑐᐊᒐᐅᔪᖅ ᑐᑭᓕᐅᕆᓯᒪᔪᖅ ᓄᓇᕗᒻᒥ ᐱᓕᕆᕕᖃᖅᑐᒥᒃ ᐃᒫᒃ: 

ᐱᓕᕆᕕᐅᔪᖅ ᒪᓕᑦᑐᖅ ᒪᓕᒐᑎᒍᑦ ᒪᓕᒃᑕᐅᔭᕆᐊᖃᖅᑐᓂᒃ ᐱᓕᕆᓂᐊᕐᓗᑎᒃ ᓄᓇᕗᒻᒥ, ᐊᒻᒪ ᐅᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ ᒪᓕᓪᓗᑎᒃ: 

(i) ᑲᒻᐸᓂᐅᓪᓗᓂ ᑕᐃᒃᑯᐊ 51 ᐳᓴᓐᑎᖏᑦ ᑲᒻᐸᓂᐅᔪᑦ ᓂᕈᐊᕈᓐᓇᖅᑐᑦ ᓇᖕᒥᓂᖁᑎᒋᔭᐅᓪᓗᑎᒃ ᓄᓇᕗᒻᒥᐅᑕᐅᔪᓂᒃ, ᐅᕝᕙᓗ 

(ii) ᑯᐊᐸᐅᓪᓗᓂ ᑕᐃᒃᑯᐊ 51 ᐳᓴᓐᑎᖏᑦ ᓄᓇᖃᖅᑐᑦ ᓂᕈᐊᕈᓐᓇᖅᑐᑦ ᓇᖕᒥᓂᖁᑎᒋᔭᐅᓗᑎᒃ ᓄᓇᕗᒻᒥᐅᑕᐅᔪᓂᒃ, ᐊᒻᒪ 

(iii) ᐃᓄᑑᓪᓗᓂ ᓇᖕᒥᓂᖁᑎᖃᖅᑐᖅ, ᓇᖕᒥᓂᖁᑎᖃᖅᑐᖅ ᓄᓇᕗᒻᒥᐅᑕᓪᓗᓂ, ᐅᕝᕙᓗ 

(iv) ᑲᑐᔾᔨᖃᑎᒌᑉᐸᑕ, ᐊᒥᓱᓂᖅᓴᐅᔪᑦ ᐱᖁᑎᒋᔭᐅᓪᓗᑎᒃ ᓄᓇᕗᒻᒥᐅᑕᐅᔪᓂᒃ ᐊᒻᒪ ᑕᐃᒃᑯᐊ ᐊᒥᓲᓂᖅᓴᐅᔪᑦ ᐃᑲᔪᖅᑕᐅᕙᓪᓗᑎᒃ, 
ᐊᖏᖃᑎᒌᒍᑎᐅᔪᒃᑯᑦ, ᐊᒥᓱᕈᖅᐸᓪᓕᐊᓗᑎᒃ ᓄᓇᕗᒻᒥᐅᓄᑦ ᐊᒻᒪ ᒪᓕᓪᓗᑎᒃ ᐃᒪᐃᑦᑐᓂ: 

(i) ᐊᓪᓚᕝᕕᖃᕐᓗᓂ ᓄᓇᕗᒻᒥ ᐊᑐᖅᑐᐊᕐᓂᒃᑯᑦ ᐅᕝᕙᓗ ᓇᖕᒥᓂᖃᕐᓂᕐᒧᑦ, ᓂᐅᕕᕐᕕᐅᔪᒥᒃ ᐅᕝᕙ ᐱᓕᕆᕕᐅᔪᒥᒃ ᐅᕝᕙᓗ 
ᐱᔨᑦᑎᕐᓂᕐᒨᑉᐸᑦ, ᐊᖏᕐᕋᖓᓂ ᐃᓂᖃᕐᓗᓂ, ᓄᓇᕗᒻᒥ ᐊᕐᕌᒍᑕᒫᑦ ᐊᐅᓚᑦᑎᓂᕐᒧᑦ ᐱᓕᕆᐊᒥᓂᒃ, ᐊᒻᒪ 

(ii) ᓄᓇᖃᖅᑐᒥᒃ ᐊᖓᔪᖅᑲᖃᕐᓗᓂ, ᐊᒻᒪ 

(iii) ᑲᒪᓪᓗᐊᑕᖃᑦᑕᕐᓗᓂ ᐊᖏᓂᖅᓴᐅᔪᓂᒃ ᑲᒪᒋᔭᕆᐊᖃᖅᑐᓂᒃ ᐊᒻᒪ ᐊᓪᓚᕝᕕᒻᒥ ᑲᒪᒋᔭᕆᐊᖃᖅᑐᓂᒃ ᐊᑦᑐᐊᓂᖃᖅᑐᓂᒃ 
ᓄᓇᕗᒻᒥ ᐊᐅᓚᑦᑎᓂᕐᒧᑦ ᓄᓇᕗᒻᒥ, ᐊᒻᒪ 

(iv) ᓇᓗᓇᐃᖅᑕᐅᓯᒪᓕᕐᓗᑎᒃ ᓄᓇᕗᒻᒥ ᐱᓕᕆᕕᐅᒻᒪᑦ ᐱᓇᓱᐊᕈᓘᓯᒃ ᒪᕐᕉᒃ ᑳᓐᑐᕌᒃᑖᕋᓱᐊᕐᓂᐅᔪᖅ ᒪᑐᓚᐅᓐᖏᓐᓂᖓᓂ. 

67. ᐱᔪᓐᓇᕐᓂᐊᕐᓗᓂ ᓄᓇᕗᒻᒥ ᐱᓕᕆᕕᐅᓂᕋᖅᑕᐅᓗᓂ, ᑕᐃᓐᓇ ᐱᓇᓱᐊᖅᑐᖅ ᑕᑕᑎᕆᐊᓕᓐᓂ ᑕᑕᑎᕆᔭᕆᐊᖃᖅᑐᖅ 
ᓴᖅᑮᓗᓂᓗ ᓇᓗᓇᐃᖅᑕᐅᓯᒪᔪᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᐊᒻᒪ ᑎᑎᕋᖅᓯᒪᔪᓂᒃ. ᑕᐃᒃᑯᐊ ᐱᓇᓱᐊᖅᑐᑦ ᒪᑯᓂᖓ 
ᐊᑐᐃᓐᓇᖃᖅᑎᑦᑎᒋᐊᖃᖅᑐᑦ: 

• ᒪᓕᒐᑎᒍᑦ ᐱᓕᕆᕕᐅᑉ ᐊᑎᖓ ᐊᒻᒪ ᐊᐅᓚᓂᖓᓄᑦ ᐊᑎᖓ (ᐊᔾᔨᒌᓐᖏᑉᐸᑎᒃ), ᐊᒻᒪ ᓱᓕᔾᔪᑕᐅᔪᖅ ᐊᑐᓂᕐᓂᕐᒧᑦ ᐱᓕᕆᐊᒧᑦ 
ᐊᑎᕐᒥᒃ ᐊᑐᓂᑦ ᐊᐅᓚᓂᖏᓐᓄᑦ ᐊᑎᖓᓄᑦ ᐊᔾᔨᒋᓐᖏᑉᐸᒍᒋ ᒪᓕᒐᑎᒍᑦ ᐱᓕᕆᓂᕐᒧᑦ ᐊᑎᖓᓂᒃ; 

• ᐊᔾᔨᖓ ᐱᓕᕆᕕᖃᕐᓂᕐᒧᑦ ᓚᐃᓴᖓᑕ; 

• ᐊᔾᔨᖓ ᓄᑖᓐᖑᖅᑎᑦᓯᒪᔪᖅ ᓇᓗᓇᐃᒃᑯᑕᐅᔪᖅ ᒪᓕᓐᓂᕐᒧᑦ/ᒪᓕᑦᑎᐊᕐᓂᕐᒧᑦ ᑕᕝᕙᓐᖓᑦ ᓄᓇᕗᒻᒥ ᒪᓕᒐᑎᒍᑦ ᑎᑎᕋᕐᕕᐅᔪᓂᒃ; 

• ᓇᓗᓇᐃᒃᑯᑕᖅ ᐃᖅᑲᓇᐃᔭᖅᑐᓂ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᖃᕐᓂᕐᒧᑦ; 

• ᐊᑎᖓ ᐊᖓᔪᖅᑳᖑᔪᖅ (ᑐᑭᓕᐅᖅᑕᐅᓯᒪᔪᖅ ᓄᓇᕗᒻᒥᐅᑕᐅᓗᓂ ᑲᒪᔪᓐᓇᑦᑎᐊᕐᓗᓂ ᖃᓄᐃᑦᑐᑐᐃᓐᓇᕐᓂᒃ 
ᑲᒪᒋᔭᐅᔭᕆᐊᖃᖅᑐᓂᒃ ᓄᓇᕗᒻᒥ ᐱᓕᕆᕕᒻᒥ ᐊᒻᒪ ᐃᓱᒪᓕᐅᕈᓐᓇᕐᓂᖃᕐᓗᓂ ᖃᐅᑕᒫᖅᓯᐅᑎᓂᒃ ᐊᑦᑐᐃᓂᖃᖅᑐᓂᒃ ᓄᓇᕗᒻᒥ 
ᐱᓕᕆᕕᐅᔪᒥᒃ), ᓇᓗᓇᐃᒃᑯᑕᕐᓂᖅ ᓄᓇᖃᕐᓂᖓᓂᒃ ᐊᒻᒪ ᐱᔭᕇᖅᓯᒪᔪᓂᒃ ᓱᓕᔾᔪᑕᐅᔪᒥᒃ ᓇᓗᓇᐃᖅᓯᒪᑦᑎᐊᖅᑐᒥᒃ 
ᓄᓇᖃᖅᓯᒪᓂᖓᓂᒃ ᑕᖅᑭᓂ 12 ᐊᓂᒍᖅᑐᓂ; 

• ᑐᕌᕈᑎᖓ ᐊᓪᓚᕝᕕᓪᓗᐊᑕᖓᑕ ᐊᒻᒪ ᒪᓕᒐᑎᒍᑦ ᑎᑎᕋᖅᓯᒪᔪᑦ ᐊᓪᓚᕝᕕᖓᓂ; 

• ᓇᓗᓇᐃᒃᑯᑕᐅᔪᖅ ᑕᐃᓐᓇ ᐱᓕᕆᕕᐅᔪᖅ ᑲᒪᓪᓗᐊᑕᖃᑦᑕᕐᒪᑦ ᐊᒥᓲᓂᖅᓴᐅᔪᓂᒃ ᑲᒪᒋᔭᐅᔭᕆᐊᖃᖅᑐᓂᒃ ᐊᒻᒪ ᐊᓪᓚᕝᕕᒻᒥ 
ᑲᒪᒋᔭᐅᔭᕆᐊᖃᖅᑐᓂᒃ ᐊᑦᑐᐊᓂᖃᖅᑐᑦ ᓄᓇᕗᒻᒥ ᐊᐅᓚᓂᖏᓐᓄᑦ ᑕᒫᓂ ᓄᓇᕗᒻᒥ; 

• ᐊᐅᓚᕕᒋᔭᖓ ᓄᓇᖓ ᐱᓕᕆᕕᒻᒥᓂᒃ; 

• ᓇᓗᓇᐃᖅᓯᓂᖓ ᐱᓕᕆᕕᖓᑕ ᖃᓄᐃᑦᑑᓂᖓᓂᒃ (ᐃᓄᑐᐊᖅ ᓇᖕᒥᓂᓕᒃ, ᑲᑐᔾᔨᖃᑎᖃᖅᑐᖅ, ᐊᒥᓱᑲᓪᓚᐅᔪᑦ ᐅᕝᕙᓗ 
ᑯᐊᐸᐅᔪᑦ); 

• ᓇᓗᓇᐃᖅᓯᒪᓂᖓ ᑕᐃᓐᓇ ᐱᓕᕆᕕᐅᔪᖅ ᓇᖕᒥᓂᖁᑎᓕᖅᑕᖃᕐᒪᖔᖅ/ᑲᑐᔾᔨᖃᓗᓂ/ᐃᓚᒋᔭᐅᔪᑦ ᐊᒻᒪ ᑕᐃᒪᐃᒃᐸᑦ, 
ᐊᔾᔨᖓᓂᒃ ᓇᖕᒥᓂᖁᑎᓕᐅᔪᑦ/ᐃᓚᒋᔭᐅᔪᑦ/ᑲᑐᔾᔨᖃᑎᖃᑕᐅᔪᑦ ᐊᑐᓂᑦ ᐊᔾᔨᒌᓐᖏᑦᑐᓄᑦ ᐱᖁᑎᖃᖅᑐᓄᑦ, ᑲᑐᔾᔨᔪᓄᑦ ᐅᕝᕙᓗ 
ᐃᓚᒋᔭᐅᔪᑦ; 

• ᐊᔾᔨᖓ ᑎᑎᕋᖅᓯᒪᔪᑦ ᑎᒥᓐᖑᕐᓂᕐᒧᑦ ᑕᐃᓐᓇ ᐱᓕᕆᕕᐅᔪᖅ ᑯᐊᐳᕇᓴᐅᑉᐸᑦ; 

• ᓇᓗᓇᐃᖅᓯᒪᓗᓂ ᑕᐃᓐᓇ ᐱᓕᕆᕕᐅᔪᖅ ᐱᓕᕆᖃᑦᑕᖅᑐᖅ ᐊᓪᓚᕝᕕᐊᖅᑐᓂ ᐊᕐᕌᒍᓗᒃᑖᖅ ᓄᓇᕗᒻᒥ; 

• ᐊᔾᔨᖓ ᐱᖃᖃᑕᐅᔪᑦ/ᐃᓚᒋᔭᐅᔪᑦ/ᑲᑐᔾᔨᖃᑕᐅᔪᑦ/ᑲᒪᒋᔭᐅᓂᖏᓐᓄᑦ ᐊᖏᖃᑎᒌᒍᑕᐅᔪᑦ; 

• ᐊᔾᔨᖓ ᒪᓕᒐᕋᓛᕘᖑᔪᑦ ᐊᑦᑐᐊᓂᖃᖅᑐᑦ ᐊᐅᓚᓂᖏᓐᓄᑦ ᐅᕝᕙᓗ ᓇᖕᒥᓂᖃᕐᓂᕐᒧᑦ ᐱᓕᕆᕕᒻᒧᑦ; ᐊᒻᒪ 

• ᓇᓗᓇᐃᖅᓯᓯᒪᔪᑦ ᑕᐃᓐᓇ ᐱᓕᕆᕕᐅᔪᖅ 51 ᐳᓴᓐᑎᖓ ᓇᖕᒥᓂᖁᑎᒋᔭᐅᓗᓂ ᓄᓇᕗᒻᒥᐅᓄᑦ ᐊᒻᒪ ᓇᓗᓇᐃᒃᑯᑕᐅᔪᓂᒃ 
ᓄᓇᖃᕐᓂᖏᓐᓂᒃ ᓄᓇᕗᒻᒥᐅᓄᑦ (ᓇᖕᒥᓂᖃᖅᑐᑦ, ᓇᖕᒥᓂᖃᖃᑕᐅᔪᑦ, ᑲᑐᔾᔨᖃᑕᐅᔪᑦ ᐅᕝᕙᓗ ᐃᓚᒋᔭᐅᔪᑦ). 

68. ᐱᓇᓱᑦᑐᓕᒫᑦ ᐱᔭᕇᕆᐊᖃᖅᑐᑦ ᓱᓕᔾᔪᑕᐅᔪᓂᒃ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᓯᒪᔪᑦ ᑕᒻᒪᖅᓯᒪᓐᖏᒻᒪᑕ, ᒫᓐᓇᓕᓴᐅᔪᑦ 
ᐊᒻᒪ ᐱᔭᕇᖅᓯᒪᓪᓗᑎᒃ. 

69. ᐱᓕᕆᕕᐅᔪᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐱᓕᕆᕕᒻᒥ ᑎᑎᕋᖅᓯᒪᔪᑦ ᓂᐅᕕᕐᕕᐅᕙᓪᓗᑎᒃ ᐊᒻᒪ 
ᐱᔨᑦᑎᖅᐸᓪᓗᑎᒃ ᒪᓕᒃᑕᕆᐊᖃᖅᑐᑦ ᐊᓯᖏᓐᓂᒃ ᑎᑎᕋᖅᑕᐅᓯᒪᓂᖏᓐᓄᒃ ᑕᐃᒪᐃᑦᑕᕆᐊᖃᖅᑐᓂᒃ. ᐊᔾᔨᒋᓐᖏᑕᖓᒍᓪᓕ 
ᐃᓄᐃᑦ ᐱᓕᕆᕕᖏᑎᑐᑦ, ᓄᓇᕗᒻᒥ ᐱᓕᕆᕕᐅᔪᑦ ᑎᑎᕋᖅᑕᐅᓯᒪᔭᕆᐊᖃᖅᐳᑦ ᓂᐅᕕᕐᕕᐅᕙᓪᓗᑎᒃ ᐱᖁᑎᐅᔪᓂᒃ ᐅᕝᕙᓗ 
ᐱᔨᑦᑎᕈᑕᐅᔪᓂᒃ ᐊᑦᑐᐊᓂᖃᖅᑐᓂᒃ ᑳᓐᑐᕋᖑᔪᓄᑦ ᑲᓐᑐᕋᒃᑕᕋᓱᐊᕐᕕᐅᔪᓄᑦ ᐅᕝᕙᓗ ᑳᓐᑐᕌᒃᑖᕋᓱᐊᖅᑐᓄᑦ. ᑕᐃᓐᓇ 
ᐱᓇᓱᐊᖅᑐᖅ ᓇᓗᓇᐃᖅᓯᔪᖅ ᓂᐅᕕᕐᕕᐅᖃᑦᑕᕐᓂᐊᕐᓗᓂ ᑕᑕᑎᕆᔭᕆᐊᖃᖅᐳᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ 
ᐱᖁᑎᖃᕐᓂᕐᒧᑦ ᑕᑕᑎᕆᐊᓕᓐᓂ ᓇᓗᓇᐃᖅᓯᔪᓂᒃ ᖃᓄᐃᑦᑑᓂᖏᓐᓂᒃ ᐱᖁᑎᒋᔭᐅᔪᑦ ᓇᓗᓇᐃᖅᑐᕐᕕᒋᓯᒪᔭᖓᓄᑦ 
ᐱᖁᑎᖏᓐᓄᒃ ᐊᒻᒪ ᐅᐸᒃᑕᐅᔪᓐᓇᕐᓗᓂ ᓇᓗᓇᐃᖅᑕᐅᖅᑎᐊᕐᓂᐊᕐᒪᑦ ᑕᐃᓐᓇ ᑐᒃᓯᕋᖅᑐᖅ ᐱᖁᑎᕐᔪᐊᖃᕋᓗᐊᕐᒪᖔᑦ 
ᑎᑭᓴᐃᕕᐅᔪᓐᓇᕐᓗᓂ ᑎᑎᕋᖅᓯᒪᔪᓂᒃ. ᑕᐃᓐᓇ ᑐᒃᓯᕋᖅᑐᖅ ᑎᑎᕋᖅᑕᐅᔪᖅ ᓂᐅᕕᕐᕕᐅᔪᓐᓇᕐᓂᐊᕐᒪᑦ ᑕᑕᑎᕆᔭᕆᐊᖃᕐᒥᔪᖅ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ ᐱᖁᑎᖏᓐᓄᑦ ᐱᔨᑦᑎᕈᑕᐅᔪᓐᓇᖅᑐᓄᑦ ᑕᑕᑎᕆᐊᓕᒃ ᓇᓗᓇᐃᖅᓯᓯᒪᔪᖅ ᖃᓄᐃᑦᑐᓂ 
ᐱᔨᑦᑎᖃᑦᑕᕐᒪᖔᖅ. 

70.  ᑕᐃᓐᓇ ᐱᓕᕆᕕᐅᔪᖅ ᑎᑎᕋᖅᑕᐅᓯᒪᓕᖅᐸᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᓂᒃ ᓄᓇᕗᒻᒥ ᐱᓕᕆᕕᓐᓄᑦ ᑎᑎᕋᖅᓯᒪᔪᓄᑦ 
ᒪᕐᕉᓐᓄᒃ ᑭᖑᓕᕇᓐᓄᑦ ᐱᓇᓱᐊᕈᓰᓐᓄᑦ, ᑕᐃᓐᓇ ᐱᓕᕆᕕᐅᔪᖅ ᐱᑎᑕᐅᔪᓐᓇᖅᑐᖅ ᓄᓇᕗᒻᒥ ᐱᓕᕆᕕᖃᖅᑐᓄᑦ 
ᑳᓐᑐᕌᒃᑖᕈᑎᖏᓐᓄᑦ ᐋᖅᑭᒋᐊᕈᑎᖏᓐᓄᑦ. 

71. ᐊᑎᓕᐅᖅᑕᐅᓂᖏᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑎᑎᕋᖅᓯᒪᔪᓄᑦ ᐊᐅᓚᓂᖃᖅᓯᒪᓗᓂ 
ᐊᕐᕌᒍᓗᐊᒻᒥᒃ. ᓄᑖᓐᖑᖅᑎᑦᑎᓂᐊᖅᐸᑦ ᐊᑎᓕᐅᖅᓯᒪᓂᕐᒥᓂᒃ, ᑕᐃᓐᓇ ᐱᓇᓱᐊᖅᑐᖅ ᑕᑕᑎᕆᔭᕆᐊᖃᖅᑐᖅ ᓄᑖᓐᖑᕆᐊᕈᑎᒥᒃ, 
ᑕᐃᓐᓇᓗ ᐊᔾᔨᓪᓗᐊᑐᐃᓐᓇᕆᓪᓗᓂᔾᔪᒃ ᑐᒃᓯᕋᐅᑎᒋᒋᐊᓐᖓᓚᐅᖅᑕᖓᑕ ᐊᒻᒪ ᑕᐃᒪᐃᑦᑐᓴᐃᓐᓇᕐᓂᖅ ᑎᑎᖅᑲᓂᒃ ᐃᒪᖃᕐᓗᑎᒃ 
ᑐᓂᔭᐅᓚᐅᖅᑐᓂ ᓯᕗᓪᓕᖅᐹᒥᒃ ᑎᑎᕋᕆᐊᓐᖓᕐᖓᑦ, ᖃᓄᖅᑐᐃᓐᓇ ᐊᓯᔾᔨᖅᓯᒪᓂᑕᖃᕋᓗᐊᖅᐸᑦ ᐱᓕᕆᕕᒻᒥ ᑕᖅᑭᓂ 12-ᓂ. 

72. ᑕᒪᒃᑮᓐᓄᑦ ᑎᑎᕋᕆᐊᓐᖓᐅᑎᐅᔪᖅ ᐊᒻᒪ ᓄᑖᓐᖑᖅᑎᑦᑎᓂᐅᔪᖅ, ᐱᓕᕆᕕᐅᔪᑦ ᖃᐅᔨᒃᑲᐃᓴᐃᓐᓇᕆᐊᖃᖅᐳᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᓪᓚᕝᕕᖓᓂᒃ ᑎᑎᖅᑲᑎᒍᑦ ᖃᓄᑐᐃᓐᓇᐃᖅ ᐊᓯᔾᔨᕐᓂᐅᔪᓂᒃ ᑖᒃᑯᓄᖓ ᑐᑭᓯᒋᐊᕈᑎᒃᓴᐅᔪᓄᑦ 
ᑎᑎᕋᖅᑕᐅᓚᐅᖅᑐᓄᑦ ᑎᑎᕋᕆᐊᓐᖓᕐᖓᑦ ᐅᕝᕙᓗ ᓄᑖᓐᖑᖅᑎᑦᑎᒻᒪᑦ. 

73. ᐅᖃᐅᔾᔭᐅᓯᒪᔪᒍᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᓪᓚᕝᕕᖓᓂᒃ ᑕᐃᒃᑯᐊ ᐊᒥᓲᓂᖏᑦ ᐱᓕᕆᕕᖃᖅᑐᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐱᓕᕆᕕᒻᒥ ᑎᑎᖅᓯᒪᔪᑦ ᑕᐃᒪᐃᓕᖓᑐᐃᓐᓇᖅᓯᒪᔪᑦ ᐅᑭᐅᓂᒃ ᑕᓪᓕᒪᓂ ᐊᓂᒍᖅᑐᓂᒃ, 
ᐃᒪᓐᓇᕈᔫᓪᓗᑎᒃ 200-250 ᐱᓕᕆᕕᖃᖅᑐᖅ. ᑭᓯᐊᓂ, ᐅᖃᕋᓱᐊᓐᖏᑦᑐᒍ ᓴᖅᑭᖅᑐᖃᖅᓯᒪᓐᖏᒋᐊᖓ ᓄᑖᓂᒃ ᓄᓇᕗᒻᒥ 
ᐱᓕᕆᕕᐅᔪᓂᒃ ᑕᐃᒪᓐᖓᓂᒃ. ᑭᓯᐊᓂᓕ. ᓄᑖᖑᔪᑦ ᓄᓇᕗᒻᒥ ᐱᓕᕆᕕᐅᔪᑦ ᐃᓚᓕᐅᔾᔭᐅᓯᒪᔪᑦ ᐊᒻᒪ ᒫᓐᓇᐅᔪᖅ ᑎᑎᕋᖅᓯᒪᔪᑦ 
ᐃᒻᒥᓂᒃ ᓄᖅᑲᖅᑎᓯᒪᔪᑦ ᑎᑎᕋᖅᑕᐅᓯᒪᓂᖏᑦ ᐅᕝᕙᓗ ᑕᕝᕙᓐᖓᑦ ᐊᑎᕐᓂᑦ ᐲᖅᓯᒪᔪᑦ.  

6. ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᖏᑦ 

74. ᐃᓚᖓᑦ ᖃᐅᔨᒪᔾᔪᑕᐅᓪᓚᕆᓲᖑᔪᖅ ᑕᐃᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᑐᕌᒐᕆᔭᒥᓂᒃ 
ᑐᕌᑦᑎᐊᕋᓗᐊᕐᒪᖔᑕ ᐊᒻᒪ ᑖᒃᑯᐊ ᑐᕌᒐᖏᑦ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᓯᒪᔪᑦ ᕿᒥᕐᕈᓪᓗᑎᒃ ᑳᓐᑐᕌᖑᔪᒧᑦ 
ᑎᑎᕋᖅᓯᒪᔪᓂᒃ ᐊᔾᔨᒌᓐᖏᑦᑐᓂᒃ ᑳᓐᑐᕌᒃᑎᑦᑎᔨᐅᔪᓂᒃ. ᑕᐃᒪᓕ ᖁᕕᐊᓇᓗᐊᓐᖏᑦᑑᒐᓗᐊᖅ, ᐃᓕᓴᕆᔭᐅᓯᒪᒻᒪᑦ 
ᕿᒥᕐᕈᓂᐅᖃᑦᑕᖅᓯᒪᔪᓂ, ᑕᐃᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᔪᓐᓇᖅᑑᒐᓗᐊᑦ ᐃᓱᒪᖅᓲᑕᐅᓐᖏᓐᓂᖏᓐᓂᒃ. ᐃᓚᓕᐅᑎᓗᒍ 
ᑕᒪᒃᑯᓄᖓ ᐱᒻᒪᕆᐅᓗᐊᓐᖑᐊᖅᑐᓄᑦ ᑎᑎᕋᖅᓯᒪᓐᖏᑦᑐᓄᑦ, ᑕᐃᒪᑦᑕᐅᖅ ᐃᓕᓴᕆᔭᐅᓯᒪᒻᒥᔪᑦ ᐃᓱᒫᓗᒍᑕᐅᔪᑦ 
ᐱᔾᔪᑎᖃᖅᑐᓄᑦ ᑐᕚᕆᔭᐅᔪᓐᓇᕐᓂᖏᓐᓂᒃ ᑎᑎᕋᖅᑕᐅᓯᒪᔪᑦ ᐱᓯᒪᔭᐅᔪᑦ. 

75. ᑕᒪᓐᓇ ᐅᖃᓚᐅᖅᑐᒍ, ᑕᒪᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᑎᑕᐅᔪᑦ ᒪᓕᑦᑐᑦ ᑐᕚᒃᓴᐅᓗᐊᓐᖏᑦᑐᒥᒃ ᑕᑯᒃᓴᐅᑎᑕᐅᔪᓂᒃ 
ᐊᑐᐃᓐᓇᐅᑎᑕᐅᔪᓂᒃ ᐅᕙᑦᑎᓐᓄᑦ ᑕᒪᒃᑯᓇᓐᖓᑦ ᑎᒍᒥᐊᖅᑎᐅᖃᑕᐅᔪᓂᒃ ᓄᓇᕗᒻᒥ ᓂᐅᕕᖃᑦᑕᕐᓂᕐᒧᑦ ᐋᖅᑭᒃᓯᒪᔪᓄᑦ ᐊᒻᒪ 
ᐱᑕᖃᑦᑎᐊᕐᒪᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ ᐃᓚᖏᓐᓄᑦ ᖃᐅᔨᓴᖅᑕᐅᔪᓄᑦ ᑕᒪᒃᑯᓄᖓ ᐆᒃᑐᕈᑕᐅᕙᑦᑐᓄᑦ 
ᐊᑑᑎᖃᑦᑎᐊᕐᓂᖓᓂᒃ ᒫᓐᓇᐅᔪᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ ᐱᓇᓱᑦᑎᓪᓗᒋᑦ ᑐᕌᖅᑕᖏᓐᓂᒃ ᐊᒻᒪ 
ᑐᕌᖅᑕᐅᔪᑦ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᓯᒪᔪᒧᑦ. 

6.1 ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ ᑎᑎᕋᖅᓯᒪᔪᑦ 

6.1(a) ᑎᑎᕋᖅᑕᐅᓯᒪᔪᑦ ᐋᖅᑭᒃᑕᐅᓯᒪᓂᖏᑦ 

76. ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᑦᑎᐅᔪᑦ ᐅᕙᑦᑎᓐᓄᑦ ᐊᑐᐃᓐᓇᐅᖃᖅᑎᑦᑎᓚᐅᖅᑐᑦ ᑎᑎᖅᑲᐅᔪᓂᒃ ᐊᑕᖐᔪᓂᒃ 
ᑳᓐᑐᕌᖑᔪᓕᒫᓂᒃ ᐅᖓᑖᓃᑦᑐᓂᒃ $5,000 ᑎᑎᖅᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ ᑕᐃᒪᒃ ᐅᓂᒃᑳᓕᐊᖑᓯᒪᒻᒪᑕ ᐊᕐᕌᒍᒧᑦ 
2008/2009 ᑕᒪᐅᖓ 2011/2012, ᑕᒪᒃᑯᐊ ᐱᖃᓯᐅᔾᔨᓪᓗᑎᒃ ᑳᓐᑐᕌᖑᔪᓂᒃ ᑐᓂᔭᐅᓯᒪᔪᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓂᓪᓗ, ᐱᕙᓪᓕᐊᔪᓕᕆᔨᒃᑯᓪᓗ ᐊᒻᒪ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ. ᑕᐃᒃᑯᐊ ᑎᑎᕋᖅᓯᒪᔪᑦ 
ᐱᖃᓯᐅᔾᔨᖏᑦᑐᑦ ᐱᖁᑎᓄᑦ ᐊᑐᖅᑐᐊᕐᓂᕐᒧᑦ ᑳᓐᑐᕌᖑᔪᓂᒃ ᐅᕝᕙᓗ ᑳᓐᑐᕌᖑᕙᑦᑐᓂᒃ ᖃᓄᐃᓕᐅᕐᓂᐅᔪᓂᒃ ᒐᕙᒪᒃᑯᑦ 
ᑯᐊᐳᕇᓴᒃᑯᖏᓐᓄᑦ, ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᓄᑦ, ᑲᑎᒪᔨᓄᑦ, ᐊᒻᒪ ᒪᓕᒐᓕᐅᖅᑎᑯᓐᓄᑦ, ᖁᓪᓕᖅ ᐆᒻᒪᖅᑯᓯᓕᕆᔨᒃᑯᓐᓄᑦ 
ᐅᕝᕙᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᓐᓄᑦ. 

77. ᖃᐅᔨᓴᓚᐅᖅᑐᒍ ᑲᑎᑦᑐᒋᑦ 7,368−ᖑᔪᓂᒃ ᑳᓐᑐᕌᖑᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐱᒋᐊᖅᑐᒍ 2008−ᒥᑦ 2012−ᒧᑦ 
ᑲᑎᓕᒫᖅᑐᒋᑦ ᑳᓐᑐᕌᖑᔪᑦ ᐊᑭᖃᖅᑐᑎᒃ1 of $1.2 ᐱᓕᐊᓐ, ᐊᕐᕌᒍᑕᒫᒧᑦ ᐊᒡᒍᖅᓯᒪᓗᑎᒃ ᐊᒻᒪ ᑳᓐᑐᕌᖑᔪᑉ ᑐᓂᔭᐅᓂᖏᑦ 
ᐊᑭᖏᑦ ᐃᒪᐃᓕᖓᔪᑦ: 

ᐊᕐᕌᒍ ᑲᑎᑦᑐᒋᑦ ᐊᒥᓲᓂᖏᑦ ᑳᓐᑐᕌᖑᔪᑦ ᑳᓐᑐᕌᖑᔪᑦ ᐊᑭᖏᑦ 

2008-2009 1,575 $311,014,162 

2009-2010 1,890 $266,859,983 

2010-2011 1,976 $285,877,739 

2011-2012 1,927 $346,459,868 

ᑲᑎᓕᒫᖅᑐᒋᑦ 7,368 $1,210,211,752 

 
 

78. ᐊᒡᒐᖅᓯᒪᓂᖏᑦ ᑖᒃᑯᐊ 7,368 ᑳᓐᑐᕌᖑᔪᑦ ᑐᓂᔭᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᒋᐊᖅᑐᒍ 2008−ᒥᑦ 2012−ᒧᑦ 
ᑳᓐᑐᕌᒃ ᖃᓄᐃᑦᑑᓂᖓᓄᑦ ᐃᒪᐃᓕᖓᔪᑦ: 

 
ᑳᓐᑐᕌᒃ ᖃᓄᐃᑦᑑᓂᖓ ᐊᒥᓲᓂᖏᑦ 

ᑳᓐᑐᕌᖑᔪᑦ 
ᑳᓐᑐᕌᖑᔪᑦ ᑐᓂᔭᐅᔪᑦ ᐊᑭᖏᑦ ᑐᓂᔭᐅᔪᑦ ᐊᑭᖓ 

ᐳᓴᓐᑎᖏᑎᒍᑦ 
ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ ᐊᑭᖏᑦ 

ᖃᖓᑕᓲᑦ ᓂᐅᕕᖅᑕᐅᓯᒪᔪᑦ 481 $151,138,135 12.5% 

ᐃᓪᓗᒃᓴᓄᑦ ᑎᑎᕋᐅᔭᖅᑏᑦ 116 $29,494,137 2.4% 

ᐱᔭᕆᐊᑭᓪᓕᑎᑦᑎᓂᕐᒧᑦ 360 $109,993,278 9.1% 

1 “ᑐᓂᔭᐅᔪᑦ ᐊᑭᖏᑦ” ᑎᑎᕋᖅᑕᐅᓯᒪᔪᖅ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ ᑲᑎᓕᒫᖅᑐᒋᑦ ᐊᒥᓲᓂᖏᑦ ᑳᓐᑐᕌᒧᑦ ᐊᒻᒪ ᐊᔾᔨᒋᒃᓴᐃᓐᓇᖏᑕᖏᑦ 
ᐊᖏᕈᑕᐅᓯᒪᓚᐅᖅᑐᑦ ᑲᑎᑦᑐᒋᑦ, ᐱᓗᐊᖅᑐᒥᒃ ᐊᕐᕌᒍᓄᑦ ᐊᒥᓱᓄᑦ ᑳᓐᑐᕌᖑᔪᓄᑦ. ᑖᒃᑯᐊ ᐊᒥᓲᓂᖏᑦ ᐱᖃᓯᐅᔾᔨᖏᑦᑐᑦ ᐊᑭᑦᑐᕆᐊᕈᑎᓂᒃ 
ᐊᑭᑭᓪᓕᒋᐊᕈᑎᓂᒃ ᐱᔾᔪᑎᒋᓪᓗᒋᑦ ᐊᑭᑦᑐᕆᐊᕐᓂᖏᑦ ᐊᑭᑭᓪᓕᒋᐊᕐᓂᖏᑦ ᐱᔭᒃᓴᖓᑕ ᐊᓯᔾᔨᖅᑕᐅᓂᖓᓄᑦ ᑳᓐᑐᕋᖑᒧᑦ ᑐᓂᔭᐅᓚᐅᖅᑐᑦ ᐊᒻᒪ 
ᐱᓕᕆᐊᖑᓚᐅᖅᑐᑦ ᑳᓐᑐᕌᒃᒥ. 

ᑳᓐᑐᕌᒃ ᖃᓄᐃᑦᑑᓂᖓ ᐊᒥᓲᓂᖏᑦ 
ᑳᓐᑐᕌᖑᔪᑦ 

ᑳᓐᑐᕌᖑᔪᑦ ᑐᓂᔭᐅᔪᑦ ᐊᑭᖏᑦ ᑐᓂᔭᐅᔪᑦ ᐊᑭᖓ 
ᐳᓴᓐᑎᖏᑎᒍᑦ 
ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ ᐊᑭᖏᑦ 

ᓴᓇᓪᓗᐊᖅᑕᐅᔪᓄᑦ ᐃᓪᓗᓄᑦ2 122 $335,122,065 27.7% 

ᐃᓪᓗᓕᐅᕐᓂᕐᒧᑦ ᒥᑭᓐᓂᖅᓴᒧᑦ 
ᐱᔨᑦᑎᓂᕐᒧᓪᓗ3 

363 $45,948,965 3.8% 

ᐱᔨᑦᑎᓂᕐᒧᑦ 
ᑲᓐᑐᕌᖑᒐᔪᓐᖏᑦᑐᑦ 

412 $58,788,324 4.9% 

ᐱᖁᑎᒥᒃ ᐊᑐᖅᑐᐊᕐᓂᖅ 13 $5,696,673 0.5% 

ᓂᐅᕕᕈᑏᑦ 2,178 87,256,942 7.2% 

ᐱᔨᑦᑎᓂᕐᒧᑦ ᑳᓐᑐᕌᒃ 3,322 $386,764,378 32.0% 

ᐊᖏᖃᑎᒌᑐᐃᓐᓇᕐᓂᕐᒧᑦ 
 

1 $8,855 0.0% 

ᑲᑎᓕᒫᖅᑐᒋᑦ 7,368 $1,210,211,752 100% 

 

6.1(b) ᐃᓄᐃᑦ ᐱᓕᕆᕕᖏᓐᓄᑦ ᑎᑎᕋᖅᓯᒪᔪᑦ 

79. ᖃᐅᔨᓴᓚᐅᖅᑐᒍ ᑎᑎᖃᖅᓯᒪᔪᑦ ᐅᕙᑦᑎᓐᓄᑦ ᑐᓂᔭᐅᓯᒪᔪᓂᒃ ᖃᐅᔨᓇᓱᐊᖅᑐᒋᑦ ᐊᒥᓲᓂᖏᑦ ᐊᒻᒪ ᖃᓄᖅ ᐊᑭᖃᕐᒪᖔᑕ 
ᑳᓐᑐᕌᖑᔪᑦ ᑐᓂᔭᐅᓯᒪᔪᑦ ᐃᓄᐃᑦ ᐱᓕᕆᕕᖏᓐᓄᑦ ᐊᑯᕐᖓᓐᓂ 2008 ᐊᒻᒪ 2012. ᑕᐃᒫᒃ ᓇᓗᓇᐃᖅᓯᒪᒻᒪᑦ ᐊᑖᓂ, 
ᖃᐅᔨᓴᕐᓂᕆᔭᕗᑦ ᓇᓗᓇᐃᖅᓯᓚᐅᖅᑐᑦ ᐃᒪᐃᑦᑐᓂᒃ: 

• ᐃᓄᐃᑦ ᐱᓕᕆᕕᖁᑎᖏᑦ ᑐᓂᔭᐅᓚᐅᖅᑐᑦ ᐃᒪᓐᓇᐸᓗᓐᓂ 34 ᐳᓴᓐᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ 
ᑳᓐᑐᕋᖑᔪᓕᒫᓂᒃ ᑐᓂᔭᐅᓚᐅᖅᑐᓂ ᐊᕐᕌᒍᓂ ᑎᓴᒪᓂ ᐊᓂᒍᖅᑐᓂ. 

• ᐃᓄᐃᑦ ᐱᓕᕆᕕᖁᑎᖏᑦ ᐱᓚᐅᖅᑐᑦ ᑳᓐᑐᕌᖑᔪᓂᒃ ᐊᑭᖃᖅᑐᓂᒃ ᐃᒪᓐᓇᓂᒃ $420 ᒥᓕᐊᓐ ᐅᑭᐅᓂᒃ ᑎᓴᒪᓂᒃ 
ᐊᓂᒍᖅᑐᓂᒃ, ᐅᕝᕙᓗ, ᐊᔾᔨᒋᓐᖏᑕᒐᒍᑦ ᐅᖃᕐᓗᒍ, ᐃᓄᐃᑦ ᐱᓕᕆᕕᖏᑦ ᐱᓚᐅᖅᑐᑦ 35 ᐳᓴᓐᑎᖏᓐᓂᒃ ᓄᓇᕗᑦ 
ᒐᕙᒪᒃᑯᖏᑕ ᓂᐅᕕᖃᑦᑕᕐᓂᕐᒧᑦ ᑮᓇᐅᔭᖁᑎᖏᓐᓂᒃ4 ᐊᑐᖅᑕᐅᓚᐅᖅᑐᓂ ᐅᑭᐅᓂᒃ ᑎᓴᒪᓂ ᑳᓐᑐᕌᒃᑎᒍᑦ. 

 
• ᐊᒥᓲᓂᖏᑦ ᑳᓐᑐᕌᖑᔪᑦ ᑐᓂᔭᐅᔪᑦ ᐃᓄᐃᑦ ᐱᓕᕆᕕᖏᓐᓄᑦ ᐊᒥᓱᕈᕆᐊᓚᐅᖅᑐᑦ ᐊᕐᕌᒍᓂ ᑎᓴᒪᐅᔪᓂ ᐊᓂᒍᖅᑐᓂ. 
 
• ᐊᑭᖏᑦ ᑳᓐᑐᕌᖑᔪᑦ ᑐᓂᔭᐅᓚᐅᖅᑐᑦ ᐃᓄᐃᑦ ᐱᓕᕆᕕᖁᑎᖏᓐᓄᑦ ᐊᒥᓱᕈᕆᐊᓚᐅᕐᒥᔪᑦ ᑕᐃᒪᓐᖓᑦ 

ᓯᕗᓪᓕᖅᐸᐅᓚᐅᖅᑐᒥ 2008−ᖑᑎᓪᓗᒍ ᑕᒪᐅᖓ ᒫᓐᓇᐅᓂᖅᐹᖅ ᐊᒥᓲᓂᖓᓄᑦ ᑕᕝᕙᓂ  2012. 
 

 

2 “ᓴᓇᓪᓗᐊᖅᑕᐅᔪᓄᑦ ᐃᓪᓗᓄᑦ” ᑳᓐᑐᕌᖑᔪᑦ ᑎᑎᕋᖅᑕᐅᓯᒪᔪᑦ ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ ᑕᐃᒃᑯᐊ ᐃᓪᓗᓕᐅᕐᓂᕐᒧᑦ ᑳᓐᑐᕌᖑᔪᑦ 
ᐅᖓᑖᓂ ᐊᑭᖃᖅᑐᑦ $100,000.00. 
3 “ᐃᓪᓗᓕᐅᕐᓂᕐᒧᑦ ᒥᑭᓐᓂᖅᓴᒧᑦ ᐅᕝᕙᓗ ᐱᔨᑦᑎᓂᕐᒧᑦ” ᑳᓐᑐᕌᖑᔪᑦ ᑎᑎᕋᖅᑕᐅᓯᒪᔪᑦ ᐃᓪᓗᓕᐅᕐᓂᕐᒧᑦ, ᒪᑭᒪᑎᑦᑎᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᓄᑦ 
ᐱᔨᑦᑎᓂᕐᒧᑦ ᑐᖔᓃᑦᑐᑦ ᐊᒥᓲᓂᖏᑦ $100,000.00. 
4 ᒪᓕᑦᑐᑦ ᓄᓇᕗᑦ ᒐᕙᒪᒃᑯᖏᑦᑕ ᓂᐅᕕᖃᑦᑕᕐᓂᕐᒧᑦ ᐊᑐᖅᓯᒪᔭᖏᑦ ᑎᑎᕋᖅᑕᐅᓯᒪᔪᑦ ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ ᑭᓯᐊᓂ. 

ᐊᕐᕌᒎ ᑲᑎᑦᑐᒋᑦ 
ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ 
ᓄᓇᕗᑦ 
ᒐᕙᒪᒃᑯᖏᓐᓂᑦ 

ᑲᑎᑦᑐᒋᑦ 
ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ ᐃᓄᐃᑦ 
ᐱᓕᕆᕕᖏᓐᓄᑦ 

ᑲᑎᑦᑐᒋᑦ ᑳᓐᑐᕌᖑᔪᑦ 
ᑐᓂᔭᐅᔪᑦ ᐊᑭᖏᑦ 
ᑳᓐᑐᕌᓕᒫᓄᑦ ᑐᓂᔭᐅᔪᓄᑦ 
ᓄᓇᕗᑦ ᒐᕙᒪᒃᑯᖏᓐᓂᑦ. 

ᑳᓐᑐᕌᖑᔪᑦ ᐊᑭᖏᑦ ᑐᓂᔭᐅᔪᓄᑦ 
ᐃᓄᓐᓄᑦ ᐱᓕᕆᕕᖁᑎᖃᖅᑐᓄᑦ. 

2008-2009 1,575 561 $311,014,162 $101,868,933 

2009-2010 1,890 625 $266,859,983 $94,273,483 

2010-2011 1,976 669 $285,877,739 $95,506,231 

2011-2012 
 

1,927 669 $346,459,868 $128,581,545 

ᑲᑎᓕᒫᖅᑐᒋᑦ 7,368 2,524 $1,210,211,752 $420,230,191 

 
80. ᖃᐅᔨᒪᖁᔨᕗᒍ ᑕᕝᕙᓂ 2008-2009 ᐊᑕᖐᔪᓂᒃ ᕿᒥᕐᕈᓂᐅᔪᓂᒃ ᐅᓂᒃᑳᓕᐊᖑᔪᓂ ᑳᓐᑐᕌᖑᔪᑦ ᑐᓂᔭᐅᔪᑦ ᐃᓄᐃᑦ 

ᐱᓕᕆᕕᖁᑎᖏᓐᓄᑦ ᐊᒥᓱᕈᕆᐊᓚᐅᖅᑐᑦ $20,000,000 ᑕᕝᕙᓂ 2000/2001 (ᑭᒡᒐᖅᑐᐃᔪᑦ 23.7 ᐳᓴᓐᑎᒥᒃ ᑲᓐᑐᕌᖑᔪᑦ 
ᐊᑭᖏᓐᓂᒃ ᑐᓂᔭᐅᔪᓂᒃ) ᐃᒪᓐᓇᑲᓴᓐᓄᑦ $60,000,000 ᑕᕝᕙᓂ 2007/2008 (ᑭᒡᒐᖅᑐᐃᔪᑦ 30.7 ᐳᓴᓐᑎᒥᒃ ᑲᓐᑐᕌᖑᔪᑦ 
ᐊᑭᖏᓐᓂᒃ ᑐᓂᔭᐅᔪᓂᒃ). ᑖᓐᓇ ᐊᔾᔨᐅᑎᒃᑯᑦᑎᒍᑦ ᐊᕐᕌᓂ ᑕᒪᕐᒥᒃ ᑎᑎᕋᖅᓯᒪᔪᓄᑦ ᐊᑐᐃᓐᓇᐅᔪᑦ 2011/2012−ᒥ, ᑖᓐᑐᕌᖑᔪᑦ 
ᑐᓂᔭᐅᔪᑦ ᐃᓄᐃᑦ ᐱᓕᕆᕕᖏᓐᓄᑦ ᐊᒥᓱᕈᕆᐊᖅᓯᒪᓕᕐᒥᔪᑦ ᐃᒪᓐᓇᓄᑦ $128,581,545 (ᑭᒡᒐᖅᑐᐃᔪᑦ 37.1 ᐳᓴᓐᑎᒥᒃ 
ᑲᑎᓕᒫᖅᑐᒋᑦ ᑳᓐᑐᕌᖑᔪᑦ ᐊᑭᓕᒫᖏᓐᓄᑦ). 

81. ᐃᓚᖓ ᐊᓯᐊᒍᑦ ᐱᔭᐅᔪᓐᓇᖅᑐᑦ ᐱᓕᕆᓂᖏᓐᓄᑦ ᐃᓄᐃᑦ ᐱᓕᕆᕕᖏᓐᓄᑦ ᖃᐅᔨᓴᕐᓗᑎᒃ ᐊᒥᓲᓂᖏᑦ ᑐᓂᔭᐅᔪᑦ ᐱᔭᐅᔪᑦ 
ᐃᓄᐃᑦ ᐱᓕᕆᕕᖃᖅᑐᓄᑦ ᐅᑭᐅᓂᒃ ᑎᓴᒪᓂ ᐊᓂᒍᖅᑐᓂ. ᑕᒪᓐᓇ ᖃᐅᔨᓴᕐᓂᐅᔪᖅ ᓴᖅᑮᔪᖅ ᐃᓄᐃᑦ ᐱᓕᕆᕕᖁᑎᖏᑦ 
ᐱᖓᓱᐊᖅᑎᓐᖑᐊᖅᑐᑎᒃ ᐊᒥᓱᕈᖅᓯᒪᓕᖅᑐᑦ ᑕᐃᒃᑯᐊ ᑐᓂᔭᐅᓚᐅᖅᑐᑦ ᑕᕝᕙᓐᖓᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑳᓐᑐᕌᖑᔪᓂᒃ 
ᐊᕐᕌᒍᓂ ᑎᓴᒪᓂᒃ ᐊᒻᒪ ᐊᓂᒍᖅᑐᓂ ᑐᓂᓯᓯᒪᔪᑦ ᐊᖏᓂᖅᓴᐅᔪᒥᒃ ᑳᓐᑐᕌᑖᕋᓱᐊᕈᑕᐅᔪᓂᒃ ᐱᔭᐅᓚᐅᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓂᑦ, ᓴᖅᑭᔮᖅᑎᑦᑎᔪᑦ ᐊᒥᓱᕈᕆᐊᖅᓯᒪᑦᑎᐊᖅᑐᓂᒃ ᐃᓄᐃᑦ ᐱᓕᕆᕕᖏᓐᓂᒃ ᓂᐅᕕᖃᑦᑕᕐᓂᕐᒧᑦ ᖃᓄᐃᓕᐅᕐᓂᐅᔪᑦ. 

ᐊᕐᕌᒍ ᐊᒥᓲᓂᖏᑦ ᑳᓐᑐᕌᖑᔪᑦ 
ᑐᓂᔭᐅᔪᑦ ᐃᓄᐃᑦ 
ᐱᓕᕆᕕᖏᓐᓄᑦ 

ᑲᑎᑦᑐᒋᑦ ᐊᒥᓲᓂᖏᑦ 
ᐃᓄᐃᑦ ᐱᓕᕆᕕᖏᑦ 
ᐱᓇᓱᐊᖅᑐᑦ 

ᑲᑎᑦᑐᒋᑦ ᐊᒥᓲᓂᖏᑦ 
ᓯᓚᕐᔪᐊᒥ ᐱᓇᓱᐊᖅᑐᑦ 

ᐃᓗᐃᑦ 
ᐱᓕᕆᕕᖃᖅᑐᑦ 
ᐱᓇᓱᐊᖅᑐᑦ 
ᐳᓴᓐᑎᖏᑎᒍᑦ 
ᑲᑎᑦᑐᒋᑦ 
ᐱᓇᓱᒍᑕᐅᔪᓂᒃ 

2008-2009 561 359 1,798 20% 

2009-2010 625 783 2,090 38% 

2010-2011 669 899 2,582 35% 

2011-2012 669 914 2,518 36% 

ᑲᑎᓕᒫᖅᑐᒋᑦ 2,524 2,955 8,988 33% 

 
82. ᖃᐅᔨᓴᓚᐅᕐᒥᔪᒍᑦ ᖃᓄᐃᑦᑑᓂᖏᓐᓂᒃ ᑳᓐᑐᕌᖑᔪᑦ ᑐᓂᔭᐅᔪᑦ ᐃᓄᐃᑦ ᐱᓕᕆᕕᖏᓐᓄᑦ. ᖃᐅᔨᓚᐅᖅᑕᕗᑦ ᑕᒪᒃᑯᐊ ᐃᓄᐃᑦ 

ᐱᓕᕆᕕᖏᑦ ᐊᒃᓱᐊᓗ ᐱᓕᕆᑦᑎᐊᓚᐅᖅᑐᑦ ᐊᔾᔨᒌᓐᖏᑕᖓᓄᑦ ᑳᓐᑐᕌᖑᔪᓄᑦ, ᐃᓄᐃᑦ ᐱᓕᕆᕕᖏᑦ ᑐᓂᔭᐅᓪᓗᑎᒃ 
ᐊᒥᓲᓂᖅᓴᐅᔪᓂᒃ ᖃᖓᑕᓲᒧᑦ ᑳᓐᑐᕌᖑᔪᓄᑦ, ᓴᓇᓪᓗᐊᖅᑕᐅᔪᓄᑦ ᐃᓪᓗᓄᑦ, ᒥᑭᓐᓂᖅᓴᐅᔪᓄᑦ ᐃᓪᓗᓕᐅᕐᓂᕐᒧᑦ ᐊᒻᒪ 
ᐱᔨᑦᑎᓂᕐᒧᑦ ᑳᓐᑐᕌᖑᔪᑦ, ᐊᒻᒪ ᓂᐅᕕᕈᑎᐅᔪᑦ. ᑭᓯᐊᓂ, ᑕᐃᒃᑯᐊ ᐃᓄᐃᑦ ᐱᓕᕆᕕᖏ ᑐᓂᔭᐅᕙᒃᑲᓗᐊᖅᑎᓪᓗᒋᑦ ᖃᖓᑖᓱᓄᑦ  

ᑳᓐᑐᕋᖑᔪᓂᒃ ᐊᒥᓱᓂᖅᓴᐅᔪᓂᒃ ᓈᓴᐅᑎᑎᒍᑦ (60 ᐳᓴᓐᑎ) ᐃᓄᐃᑦ ᐃᓕᕆᕕᒋᔭᖏᑦ ᐱᓚᐅᖅᑎᓪᓗᒋᑦ 9 ᐳᓴᓐᑎᑐᐃᓐᓇᕐᒥᒃ 
ᑲᑎᓕᒫᖅᑐᒋᑦ ᖃᖓᑖᓲᖑᔪᓂᒃ ᓂᐅᕕᖅᑕᐅᓯᒪᕙᒃᑐᓂᒃ, ᑕᐃᒪᓕ  ᐃᒪᐃᓕᖅᐳᑦ ᑕᒪᒃᑯᐊ ᐃᓄᐃᑦ ᐱᓕᕆᕕᖏᑦ 
ᑐᓂᔭᐅᕙᓕᖅᐳᑦ ᒥᑭᓐᓂᖅᓴᐅᔪᓂᒃ ᑳᓐᑐᕌᒃ ᐊᒥᓲᓂᖏᑦ. 

 
ᑳᓐᑐᕌᒃ 
ᖃᓄᐃᑦᑑᓂᖓ 

ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ 
ᐃᓄᐃᑦ 
ᐱᓕᕆᕕᖏᓐᓄ
ᑦ 

ᑲᑎᑦᑐᒋᑦ 
ᑳᓐᑐᕋᖑᔪᑦ 
ᑐᓂᔭᐅᔪᑦ 

ᐃᓄᓐᓄᑦ 
ᐱᓕᕆᕕᓐᓄᑦ 
ᑳᓐᑐᕌᖑᔪᑦ 
ᐳᓴᓐᑎᖏᑎᒍᑦ 
ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ 

ᐊᑭᖏᑦ ᑳᓐᑐᕌᖑᔪᑦ 
ᑐᓂᔭᐅᔪᑦ ᐃᓄᐃᑦ 
ᐱᓕᕆᕕᖏᓐᓄᑦ 

ᑲᑎᑦᑐᒋᑦ ᐊᑭᖏᑦ 
ᑳᓐᑐᕌᖑᔪᑦ ᑐᓂᔭᐅᔪᑦ 

ᐊᑭᖏᑦ ᐃᓄᐃᑦ 
ᐱᓕᕆᕕᖏᓐᓄᑦ 
ᑳᓐᑐᕋᖑᔪᑦ 
ᐳᓴᓐᑎᖏᑎᒍᑦ 
ᑲᑎᑦᑐᒋᑦ 
ᑳᓐᑐᕌᖑᔪᓂᑦ 

ᖃᖓᑕᓲᑦ 
ᓂᐅᕕᖅᑕᐅᔪᑦ 

289 481 60% $13,228,476 $151,138,135 9% 

ᐃᓪᓗᐃᑦ 
ᓴᓇᒪᓂᖏᓐᓄᑦ 
ᐱᓕᕆᔨᓄᑦ 

4 116 3% $912,098 $29,494,137 3% 

ᐱᔭᕆᐊᑭᓪᓕᑎᕆᔩᑦ 34 360 9% $23,554,876 $109,993,278 21% 

ᓴᓇᓪᓗᐊᖅᑕᐅᔪᓄᑦ 
ᐃᓪᓗᓄᑦ 

77 122 63% $216,616,953 $335,122,065 65% 

ᒥᑭᓐᓂᖅᓴᐅᔪᑦ 
ᓴᓇᓂᕐᒧᑦ ᐅᕝᕙᓗ 
ᐱᔨᑦᑎᓂᕐᒧᑦ 

222 363 61% $29,282,149 $45,948,965 64% 

ᐱᔨᑦᑎᓂᕐᒧᑦ 
ᑳᓐᑐᕌᖑᒐᔪᓐᖏᑦᑐᖅ 

125 412 30% $3,292,241 $58,788,324 6% 

ᐱᖁᑎᓄᑦ 
ᐊᑐᖅᑐᐊᕐᓂᖅ 

2 13 15% $1,364,864 $5,696,673 24% 

ᓂᐅᕕᕈᑎᑦ 1,217 2,178 56% $39,131,456 $87,256,942 45% 

ᐱᔨᑦᑎᓂᕐᒧᑦ ᑳᓐᑐᕌᒃ 553 3,322 17% $92,838,223 $386,764,378 24% 

ᑐᓂᔭᐅᔪᖅ 
ᐊᖏᖃᑎᒌᒍᑎ 

1 1 100% $8,855 $8,855 100% 

ᑲᑎᓕᒫᖅᑐᒋᑦ 2,524 7,368 34.2% $420,230,191 $1,210,211,752 35% 

6.1(c) ᐃᓅᓐᖏᑦᑐᑦ (ᖃᓪᓗᓈᑦ) ᓄᓇᕗᒻᒥ ᐱᓕᕆᕕᖃᖅᑐᓄᑦ ᑎᑎᕋᖅᓯᒪᔪᑦ 

83. ᖃᐅᔨᓴᓚᐅᕐᒥᔪᒍ ᑎᑎᕋᖅᓯᒪᔪᓂᒃ ᐊᑐᐃᓐᓇᐅᑎᑕᐅᔪᑦ ᐱᔪᓐᓇᕐᓗᑎᒃ ᐱᓕᕆᓂᖏᓐᓂᒃ ᖃᓪᓗᓈᓄᑦ ᐱᓕᕆᕕᖃᖅᑐᓄᑦ. 
ᓂᕈᐊᓚᐅᖅᑐᒍ ᑖᓐᓇ ᐃᓚᕈᓯᖓ ᓄᓇᕗᒻᒥ ᐱᓕᕆᕕᐅᔪᓄᑦ ᓲᕐᓗ ᐱᓐᖏᓪᓗᒋᑦ ᐃᓄᐃᑦ ᐱᓕᕆᕕᖁᑎᖏᑦ ᑎᑎᕋᖅᓯᒪᔪᓂᒃ 
ᓄᓇᕗᒻᒥ ᐱᓕᕆᕕᐅᔪᓂᒃ ᓴᖅᑭᔮᖅᑎᑕᐅᔪᑦ ᐃᓄᐃᑦ ᐱᓕᕆᕕᖏᓐᓄᑦ ᑎᑎᕋᖅᓯᒪᔪᑦ ᖁᓛᓂ ᐅᖃᐅᑕᐅᓯᒪᔪᑦ. ᖃᐅᔨᓴᕐᓂᕗᑦ 
ᓴᖅᑮᔪᑦ ᐃᒪᐃᑦᑐᓂ: 

 
• ᖃᓪᓗᓈᓄᑦ ᐱᓕᕆᕕᐅᔪᑦ ᓄᓇᕗᒻᒥ ᑐᓂᔭᐅᓚᐅᖅᑐᑦ ᐃᒪᓐᓇᐸᓗᐃᑦ 8 ᐳᓴᓐᑎ ᓄᓇᕗᑦ ᒐᕙᒪᒃᑯᖏᓐᓂᑦ 

ᑳᓐᑐᕌᓕᒫᖑᔪᓂᒃ ᐊᕐᕌᒍᓂ ᑎᓴᒪᓂ ᐊᓂᒍᖅᑐᓂ. 
 
• ᖃᓪᓗᓈᓄᑦ ᓄᓇᕗᒻᒥ ᐱᓕᕆᕕᐅᔪᑦ ᐱᑎᑕᐅᓚᐅᖅᑐᑦ ᑳᓐᑐᕌᒃᓂ ᐊᑭᖃᖅᑐᓂᒃ $88 ᒥᓕᐊᓂᒃ ᐅᑭᐅᓂᒃ ᑎᓴᒪᓂ 

ᐊᓂᒍᖅᑐᓂ, ᐅᕝᕙᓗ, ᐊᓯᐊᒍ, ᑕᒪᒃᑯᐊ ᖃᓪᓗᓈᑦ ᐱᓕᕆᕕᖏᑦ ᓄᓇᕗᒻᒥ ᐱᓚᐅᖅᑐᑦ 7 ᐳᓴᓐᑎᒥᒃ ᓄᓇᕗᑦ ᒐᕙᒪᒃᑯᓐᓂᑦ 
ᓂᐅᕕᖃᑦᑕᕐᓂᕐᒧᑦ ᑳᓐᑐᕌᓕᒫᖏᓐᓂᒃ5 ᐅᑭᐅᓂᒃ ᑎᓴᒪᓂᒃ ᑲᓐᑐᕌᒃᑎᒍᑦ ᑐᓂᔭᐅᔪᒃᑯᑦ. 

 
• ᐊᒥᓲᓂᖏᑦ ᑳᓐᑐᕌᖑᔪᑦ ᑐᓂᔭᐅᔪᑦ ᖃᓪᓗᓈᓄᑦ ᓄᓇᕗᒻᒥ ᐱᓕᕆᕕᓐᓄᑦ ᖃᑦᑏᓐᓇᕈᕆᐊᓚᐅᖅᑐᑦ 50 ᐳᓴᓐᑎᑲᓴᖏᓐᓂᒃ 

ᐱᒋᐊᖅᑐᒋᑦ 2008−ᒥ ᐊᔾᔨᐅᑎᑦᑐᒍ 2012-ᒧᑦ; ᑭᓯᐊᓂ, ᐊᒥᓱᕈᕆᐊᓚᐅᖅᑐᑦ ᐊᒥᓲᓂᖏᓐᓄᑦ ᑳᓐᑐᕌᖑᔪᑦ 2009−ᒥ ᐊᒻᒪ 
2010. ᐊᑭᖏᑦ ᑳᓐᑐᕌᖑᔪᑦ ᑐᓂᔭᐅᓚᐅᖅᑐᑦ ᖃᓪᓗᓈᓄᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ ᐱᕙᓪᓕᐊᓯᒪᓂᖃᖅᑐᖅ. 

 
ᐊᕐᕌᒎ ᑲᑎᑦᑐᒋᑦ 

ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ 
ᓄᓇᕗᑦ 
ᒐᕙᒪᒃᑯᖏᓐᓂᑦ 

ᑲᑎᑦᑐᒋᑦ 
ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ 
ᐃᓄᓐᖏᑦᑐᓄᑦ 
ᐱᓕᕆᕕᖏᓐᓄᑦ 

ᑲᑎᑦᑐᒋᑦ ᑳᓐᑐᕌᖑᔪᑦ 
ᑐᓂᔭᐅᔪᑦ ᐊᑭᖏᑦ 
ᑳᓐᑐᕌᓕᒫᓄᑦ ᑐᓂᔭᐅᔪᓄᑦ 
ᓄᓇᕗᑦ ᒐᕙᒪᒃᑯᖏᓐᓂᑦ. 

ᑳᓐᑐᕌᖑᔪᑦ ᐊᑭᖏᑦ ᑐᓂᔭᐅᔪᓄᑦ 
ᐃᓄᓐᖏᑦᑐᓄᑦ ᐱᓕᕆᕕᖁᑎᖃᖅᑐᓄᑦ. 

2008-2009 1,575 157 $311,014,162 $21,973,965 

2009-2010 1,890 183 $266,859,983 $33,001,879 

2010-2011 1,976 165 $285,877,739 $20,775,048 

2011-2012 
 

1,927 79 $346,459,868 $12,309,444 

ᑲᑎᓕᒫᖅᑐᒋᑦ 7,368 584 $1,210,211,752 $88,060,336 

 
84. ᓇᓗᓇᐃᖅᓯᓯᒪᔪᒍᑦ 2008-2009 ᕿᒥᕐᕈᓂᐅᔪᑦ ᐅᖃᖅᓯᒪᔪᑦ ᑕᐃᒃᑯᐊ ᑳᓐᑐᕌᖑᔪᑦ ᑐᓂᔭᐅᔪᑦ ᖃᓪᓗᓈᓄᑦ ᓄᓇᕗᒻᒥ 

ᐱᓕᕆᕕᖃᖅᑐᓄᑦ ᖃᑦᑏᓐᓇᕈᕆᐊᓚᐅᖅᑐᑦ ᐃᒪᓐᓇᓂᑦ $33,000,000 ᐊᕐᕌᒍᒥ 2000/2001 (ᑭᒡᒐᖅᑐᐃᔪᖅ 38.5 ᐳᓴᓐᑎᒥᒃ 
ᑲᑎᓕᒫᖅᑐᒋᑦ ᑳᓐᑐᕌᖑᔪᑦ ᑐᓂᔭᐅᔪᑦ ᐊᑭᓕᒫᖏᓐᓄᑦ) ᐃᒪᓐᓇᒧᑦ $16,000,000 2007/2008 (ᑭᒡᒐᖅᑐᐃᔪᑦ 8.5 ᐳᓴᓐᑎᒥᒃ 
ᑐᓂᔭᐅᔪᓕᒫᓂᒃ ᑳᓐᑐᕌᓂᒃ ᐊᑭᖏᓐᓄᑦ). ᑕᒪᓐᓇ ᐊᔾᔨᐅᑎᒃᑯᑦᑎᒍᑦ ᑎᑎᕋᖅᓯᒪᔪᑦ ᐊᕐᕌᓂ ᑎᑎᕋᖅᓯᒪᓚᐅᖅᑐᓄᑦ ᐊᑐᐃᓐᓇᐅᔪᑦ 
2011/2012, ᑳᓐᑐᕌᖑᔪᑦ ᑐᓂᔭᐅᔪᑦ ᖃᓪᓗᓈᓄᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ ᖃᑦᑏᓐᓇᕈᕆᐊᖅᓯᒪᓕᖅᑐᑦ ᐃᒪᓐᓇᓄᑦ 
23$12,309,444 (ᑭᒡᒐᖅᑐᐃᔪᑦ 3.6 ᐳᓴᓐᑎᒥᒃ ᑲᑎᓕᒫᖅᑐᒋᑦ ᑳᓐᑐᕌᖑᔪᓄᑦ ᑐᓂᔭᐅᔪᑦ ᐊᑭᖏᑦ). 

 

 

 

 

5 ᒪᓕᑦᑐᑦ ᓄᓇᕗᑦ ᒐᕙᒪᒃᑯᖏᑦᑕ ᓂᐅᕕᖃᑦᑕᕐᓂᕐᒧᑦ ᐊᑐᖅᓯᒪᔭᖏᑦ ᑎᑎᕋᖅᑕᐅᓯᒪᔪᑦ ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ ᑭᓯᐊᓂ. 

85. ᖃᐅᔨᓴᓚᐅᕐᒥᔪᒍ ᖃᓄᐃᑦᑑᓂᖏᓐᓂᒃ ᑳᓐᑐᕌᖑᔪᑦ ᑐᓂᔭᐅᓚᐅᖅᑐᑦ ᖃᓪᓗᓈᑦ ᓄᓇᕗᒻᒥ ᐱᓕᕆᕕᖏᓐᓄᑦ. ᖃᐅᔨᓴᕐᓂᕆᔭᕗᑦ 
ᓇᓗᓇᐃᖅᓯᔪᖅ ᑕᒪᒃᑯᐊ ᖃᓪᓗᓈᑦ ᓄᓇᕗᒻᒥ ᐱᓕᕆᕕᖏᑦ ᑐᓂᔭᐅᓚᐅᓐᖏᒻᒪᑕ ᐊᒥᓲᓂᖅᓴᐅᔪᓂᒃ ᑳᓐᑐᕌᖑᔪᓂᒃ 
ᓈᓴᐅᑎᖏᑎᒍᑦ ᐊᓯᖏᓐᓂᒃ ᑳᓐᑐᕌᖑᔪᓂᒃ, ᐅᕝᕙᓗ ᐊᑭᖏᑎᒍᑦ (ᐱᖃᓯᐅᑎᓐᖏᑕᑐᐊᕆᓗᒋᑦ ᐱᖁᑎᓄᑦ ᐊᑐᖅᑐᐊᕐᓂᐅᔪᑦ). 
ᓴᓐᖏᓂᖅᐸᐅᔪᖅ ᐱᓕᕆᐊᕆᓚᐅᖅᑕᖓ ᑕᒪᒃᑯᓇᓂ ᐱᔨᑦᑎᓂᕐᒧᑦ ᑳᓐᑐᕌᖑᒐᔪᓐᖏᑦᑐᓂ (40 ᐳᓴᓐᑎ ᓈᓴᐅᑎᒃᑯᑦ, 5 ᐳᓴᓐᑎ 
ᐊᑭᖏᑎᒍᑦ), ᑭᖑᓪᓕᐅᓪᓗᓂ ᐱᖁᑎᓂᒃ ᐊᑐᖅᑐᐊᓂᕐᒧᑦ (23 ᐳᓴᓐᑎ ᓈᓴᐅᑎᒃᑯᑦ,  51 ᐳᓴᓐᑎᒍᑦ ᐊᑭᖏᑎᒍᑦ), 
ᒥᑭᓐᓂᖅᓴᐅᔪᓄᑦ ᓴᓇᓂᕐᒧᑦ ᐅᕝᕙᓗ ᐱᔨᑦᑎᕐᓂᕐᒧᑦ ᑳᓐᑐᕌᓄᑦ (22 ᐳᓴᓐᑎ ᓈᓴᐅᑎᒃᑯᑦ, 27 ᐳᓴᓐᑎ ᐊᑭᖏᑎᒍᑦ) ᐊᒻᒪ 
ᑕᒪᒃᑯᐊ ᓴᓇᔭᐅᓪᓗᐊᑕᖅᑐᑦ ᐃᓪᓗᓄᑦ ᑳᓐᑐᕌᖑᔪᑦ (20 ᐳᓴᓐᑎ ᓈᓴᐅᑎᒃᑯᑦ, 13 ᐳᓴᓐᑎ ᐊᑭᖏᑎᒍᑦ). 

ᖃᓄᐃᑦᑑᓂᖓ 
ᑳᓐᑐᕌᖑᔪᖅ 

ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ 
ᖃᓪᓗᓈᓄᑦ 
ᓄᓇᕗᒻᒥ 
ᐱᓕᕆᕕᖃᖅᑐᓄᑦ 

ᑲᑎᑦᑐᒋᑦ 
ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ 

ᖃᓪᓗᓈᑦ 
ᓄᓇᕗᒻᒥ 
ᐱᓕᕆᕕᖃᖅᑐᑦ 
ᑳᓐᑐᕌᖏᑦ 
ᐳᓴᓐᑎᖏᑎᒍᑦ 
ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ 

ᐊᑭᖏᑦ ᑳᓐᑐᕌᖑᔪᑦ 
ᑐᓂᔭᐅᔪᑦ 
ᖃᓪᓗᓈᓄᑦ 
ᓄᓇᕗᒻᒥ 
ᐱᓕᕆᕕᖃᖅᑐᓄᑦ 

ᑲᑎᑦᑐᒋᑦ ᐊᒥᓲᓂᖏᑦ 
ᑳᓐᑐᕌᖑᔪᑦ ᑐᓂᔭᐅᔪᑦ 

ᐊᑭᖏᑦ 
ᖃᓪᓗᓈᑦ 
ᓄᓇᕗᒻᒥ 
ᐱᓕᕆᕕᖏᓐᓄᑦ 
ᐳᓴᓐᑎᖏᑎᒍᑦ 
ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ 

ᖃᖓᑕᓲᑦ 
ᓂᐅᕕᖅᑕᐅᔪᑦ 

17 481 4% $1,696,804 $151,138,135 1% 

ᐃᓪᓗᐃᑦ 
ᓴᓇᒪᓂᖏᓐᓄᑦ 
ᐱᓕᕆᔨᓄᑦ 

7 116 6% $1,505,516 $29,494,137 5% 

ᐱᔭᕆᐊᑭᓪᓕᑎᕆᔩᑦ 20 360 6% $4,332,690 $109,993,278 4% 

ᓴᓇᓪᓗᐊᖅᑕᐅᔪᓄᑦ 
ᐃᓪᓗᓄᑦ 

24 122 20% $43,188,093 $335,122,065 13% 

ᒥᑭᓐᓂᖅᓴᐅᔪᑦ 
ᓴᓇᓂᕐᒧᑦ ᐅᕝᕙᓗ 
ᐱᔨᑦᑎᓂᕐᒧᑦ 

81 363 22% $12,434,714 $45,948,965 27% 

ᑳᓐᑐᕌᖑᒐᔪᓐᖏᑦᑐᓄ
ᑦ ᐱᔨᑦᑎᓂᕐᒧᑦ 
ᑳᓐᑐᕌᒃ 

165 412 40% $3,001,374 $58,788,324 5% 

ᐱᖁᑎᓄᑦ 
ᐊᑐᖅᑐᐊᓂᕐᒧᑦ 

3 13 23% $2,914,550 $5,696,673 51% 

ᓂᐅᕕᕈᑎᑦ 88 2,178 4% $3,166,068 $87,256,942 4% 

ᐱᔨᑦᑎᓂᕐᒧᑦ ᑳᓐᑐᕌᒃ 179 3,322 5% $15,820,528 $386,764,378 4% 

ᑐᓂᔭᐅᔪᖅ 
ᐊᖏᖃᑎᒌᒍᑎ  

 

0 1 0% $0 $8,855 0% 

ᑲᑎᓕᒫᖅᑐᒋᑦ 584 7,368 8% $88,060,336 $1,210,211,752 7% 

6.1(d) ᖃᓪᓗᓈᑦ ᓄᓇᖓᓐᓂ ᐱᓕᕆᕕᖃᖅᑐᓄᑦ ᑎᑎᕋᖅᓯᒪᔪᑦ 

86. ᐊᔾᔨᐅᑎᓪᓗᒍ ᐱᓕᕆᓂᖏᓐᓄᑦ ᐃᓄᐃᑦ ᐱᓕᕆᕕᖏᑦ ᐊᒻᒪ ᖃᓪᓗᓈᑦ ᓄᓇᕗᒻᒥ ᐱᓕᕆᕕᖏᑦ ᑕᐃᒃᑯᐊ ᐱᓕᕆᕕᒋᔭᖏᑦ 
ᖃᓪᓗᓈᓂᖅ ᐱᓕᕆᕕᖃᖅᑐᑦ, ᓇᓗᓇᐃᖅᓯᒪᔭᕗᑦ ᖃᓪᓗᓈᑦ ᐊᒻᒪ ᓄᓇᕗᒻᒥᐅᖑᓐᖏᑦᑐᑦ ᐊᒻᒪ ᐱᖃᓯᐅᔾᔨᓪᓗᑎᒃ 
ᐱᓕᕆᕕᖃᖅᑐᓂᒃ ᓄᓇᑦᓯᐊᕐᒥ ᐅᕝᕙᓗ ᔫᑳᓐᒥᑦ. ᖃᐅᔨᓴᕐᓂᕆᔭᕗᑦ ᖃᓪᓗᓈᓂ ᐱᓕᕆᕕᖃᖅᑐᓂ ᐃᒪᐃᑦᑐᓂ 
ᖃᐅᔨᔾᔪᑎᒋᓚᐅᖅᑕᕗᑦ: 

 
• ᖃᓪᓗᓈᓂᑦ ᐱᓕᕆᕕᐅᔪᑦ ᑐᓂᔭᐅᓚᐅᖅᑐᑦ 57 ᐳᓇᓐᑎᖏᓐᓂᒃ ᑕᒪᕐᒥᒃ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᓕᒫᖏᓐᓂᒃ 

ᑐᓂᔭᐅᓯᒪᔪᓂᒃ ᐊᕐᕋᒍᓂ ᑎᓴᒪᓂᒃ ᐊᓂᒍᖅᑐᓂ. 
 
• ᖃᓪᓗᓈᓂ ᐱᓕᕆᕕᐅᔪᑦ ᐱᑎᑕᐅᓚᐅᖅᑐᖅ ᑳᓐᑐᕌᖑᔪᓂᒃ ᐊᑭᖃᖅᑐᓂᒃ $693 ᒥᓕᐊᓐ ᐅᑭᐅᓂᒃ ᑎᓴᒪᓂ ᐊᓂᒍᖅᑐᓂ, 

ᐅᕝᕙᓗ, ᐊᓯᐊᒍᑦ ᐅᖃᕐᓗᒋᑦ, ᖃᓪᓗᓈᑦ ᓄᓇᖓᓐᓂ ᐱᓕᕆᕕᖃᖅᑐᑦ ᐱᑎᐅᓚᐅᖅᑐᑦ 57 ᐳᓴᓐᑎᒥ ᓄᓇᕗᑦ ᒐᕙᒪᒃᑯᖏᑕ 
ᓂᐅᕕᖃᑦᑕᕐᓂᕐᒧᑦ ᑮᓇᐅᔭᖁᑎᖏᓐᓂᒃ6 ᐊᑐᖅᑕᐅᓚᐅᖅᑐᓂ ᐅᑭᐅᓂᒃ ᑎᓴᒪᓂᒃ ᐊᓂᒍᖅᑐᓂ ᑳᓐᑐᕌᖑᔪᓂᒃ ᑐᓂᔭᐅᔪᓂᒃ. 

 
• ᐊᒻᓲᓂᖏᑦ ᑳᓐᑐᕌᖑᔪᑦ ᑐᓂᔭᐅᔪᑦ ᖃᓪᓗᓈ ᓄᓇᖓᓐᓂ ᐱᓕᕆᕕᐅᔪᓂᒃ ᐊᒥᓱᕈᖅᐸᓪᓕᐊᓚᐅᖅᑐᑦ 2008−ᒥᓂ  

2012−ᒧᑦ, ᑕᐃᒃᑯᐊ ᐊᑭᖏᑦ ᑳᓐᑐᕌᖑᔪᑦ ᐊᔾᔨᒌᖃᑦᑕᓚᐅᓐᖏᑦᑐᑦ ᐊᒥᓱᕆᐊᖅᓯᒪᒐᓛᒃᑲᓗᐊᖅᑐᑎᒃ 2012−ᒥ ᑕᐃᒪᓐᖓᑦ 
2008−ᒥ ᑲᑎᑦᑐᒋᑦ ᑳᓐᑐᕋᒧᑦ ᐊᑭᒋᓚᐅᖅᑕᖏᓐᓂᒃ. 

 
ᐊᕐᕌᒍ ᑲᑎᑦᑐᒋᑦ 

ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ 
ᓄᓇᕗᑦ 
ᒐᕙᒪᒃᑯᖏᓐᓂᑦ 

ᑲᑎᑦᑐᒋᑦ 
ᐊᒥᓲᓂᖏᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ 
ᖃᓪᓗᓈᓂ 
ᐱᓕᕆᕕᐅᔪᓄᑦ 

ᑲᑎᑦᑐᒋᑦ ᑳᓐᑐᕌᖑᔪᑦ 
ᑐᓂᔭᐅᔪᑦ ᐊᑭᖏᑦ 
ᑳᓐᑐᕌᓕᒫᓄᑦ ᑐᓂᔭᐅᔪᓄᑦ 
ᓄᓇᕗᑦ ᒐᕙᒪᒃᑯᖏᓐᓂᑦ 

ᑳᓐᑐᕌᖑᔪᑦ ᐊᑭᖏᑦ ᑐᓂᔭᐅᔪᑦ 
ᖃᓪᓗᓈᑦ ᓄᓇᖓᓐᓂ ᐱᓕᕆᕕᐅᔪᓄᑦ 

2008-2009 1,575 855 $311,014,162 $187,136,664 

2009-2010 1,890 1,082 $266,859,983 $139,584,621 

2010-2011 1,976 1,126 $285,877,739 $166,735,075 

2011-2012 1,927 1,141 $346,459,868 $200,357,004 

ᑲᑎᒪᓕᒫᖅᑐᒋᑦ 7,368 4,204 $1,210,211,752 $693,813,364 

 
87. ᖃᐅᔨᒪᔪᒍᑦ 2008-2009−ᒥ ᐊᑕᖐᓪᓗᑎᒃ ᕿᒥᕐᕈᓂᕐᒧᑦ ᐅᓂᒃᑳᖑᔪᓂᒃ ᑕᒪᒃᑯᐊ ᑲᓐᑐᕌᖑᔪᑦ ᑐᓂᔭᐅᔪᑦ ᖃᓪᓗᓈᓂ 

ᐱᓕᕆᕕᖃᖅᑐᓄᑦ ᐊᒥᓱᕈᕆᐊᓚᐅᖅᑐᑦ ᐃᒪᓐᓇᓂᑦ  $32,000,000 2000/2001 (ᑭᒡᒐᖅᑐᐃᔪᖅ 37.8 ᐳᓴᓐᑎᒥᒃ ᑲᑎᑦᑐᒋᑦ 
ᑳᓐᑐᕌᖑᔪᑦ ᑐᓂᔭᐅᔪᑦ ᐊᑭᖏᑕ) ᐅᕗᖓ $117,000,000 2007/2008 (ᑭᒡᒐᖅᑐᐃᔪᖅ 60.8 ᐳᓴᓐᑎᒥᒃ ᑲᑎᑦᑐᒋᑦ ᑳᓐᑐᕌᖑᔪᑦ 
ᑐᓂᔭᐅᔪᑦ ᐊᑭᖏᑦ). ᑖᒃᑯᐊ ᐊᔾᔨᒌᑦᑎᒃᑯᑦᑎᒍᑦ ᑎᑎᕋᖅᓯᒪᔪᑦ ᑭᖑᓪᓕᖅᐹᖓᓂ ᐊᕐᕌᒍᒥ ᑎᑎᕋᖅᓯᒪᔪᓂᒃ ᐊᑐᐃᓐᓇᐅᔪᓂᒃ 
2011/2012, ᑳᓐᑐᕌᖑᔪᑦ ᑐᔭᐅᔪᑦ ᖃᓪᓗᓈᓂ ᐱᓕᕆᕕᐅᔪᑦ ᐊᒥᓱᕈᕆᐊᖅᓯᒪᓕᖅᑐᑦ $200,357,004 (ᑭᒡᒐᖅᑐᐃᔪᖅ 57.8 
ᐳᓴᓐᑎ ᑲᑎᓕᒫᖅᑐᒋᑦ ᑳᓐᑐᕌᖑᔪᑦ ᑐᓂᔭᐅᔪᑦ). 

88. ᖃᐅᔨᓴᓚᐅᕐᒥᔪᒍᑦ ᖃᓄᐃᑦᑑᓂᖏᓐᓂᒃ ᑳᓐᑐᕌᖑᔪᑦ ᑐᓂᔭᐅᔪᑦ ᖃᓪᓗᓈᓂ ᐱᓕᕆᕕᖃᖅᑐᓄᑦ. ᖃᐅᔨᓴᖅᑕᕗᑦ ᖃᐅᔨᓇᓚᐅᖅᑐᑦ 
ᑕᐃᒃᑯᐊ ᖃᓪᓗᓈᓂᖅ ᐱᓕᕆᕕᐅᔪᑦ ᑐᓂᔭᐅᓚᐅᖅᑐᑦ ᐊᒥᓱᓂᖅᓴᐅᔪᓂᒃ ᖃᓄᖅ ᓴᓇᒪᓂᐊᕐᓂᖏᓐᓂᒃ ᑳᓐᑐᕋᖑᒧᑦ (89 ᐳᓴᓐᑎ 
ᓈᓴᐅᑎᒃᑯᑦ, 90 ᐳᓴᓐᑎ ᐊᑭᖏᑎᒍᑦ), ᐱᔭᕆᐊᑭᓪᓕᑎᕆᔨᐅᔪᑦ ᑳᓐᑐᕋᒃ (83 ᐳᓴᓐᑎ ᓈᓴᐅᑎᒃᑯᑦ, 74  ᐳᓴᓐᑎᑦ ᐊᑭᖏᑎᒍᑦ),  

 

 

6 ᒪᓕᑦᑐᑦ ᓄᓇᕗᑦ ᒐᕙᒪᒃᑯᖏᑦᑕ ᓂᐅᕕᖃᑦᑕᕐᓂᕐᒧᑦ ᐊᑐᖅᓯᒪᔭᖏᑦ ᑎᑎᕋᖅᑕᐅᓯᒪᔪᑦ ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ ᑭᓯᐊᓂ. 

ᐱᖁᑎᓄᑦ ᐊᑐᖅᑐᐊᕐᓂᕐᒧᑦ (54 ᐳᓴᓐᑎ ᐊᒥᓲᓂᖏᑦ, 24 ᐳᓴᓐᑎ ᐊᑭᖏᑎᒍᑦ) ᐊᒻᒪ ᐱᔨᑦᑎᓂᕐᒧᑦ ᑳᓐᑐᕌᖑᔪᑦ (77 ᐳᓴᓐᑎ 
ᓈᓴᐅᑎᒃᑯᑦ, 70  ᐳᓴᓐᑎ ᐊᑭᖏᑎᒍᑦ). ᑕᐃᒪᓕ ᖃᓪᓗᓈᓂ ᐱᓕᕆᕕᖃᖅᑐᑦ ᑐᓂᔭᐅᓚᐅᖅᖃᓗᐊᖅᑎᓪᓗᒋᑦ 36 ᐳᓴᓐᑎᓂ 
ᖃᖓᑖᓱᓕᕆᓂᕐᒧᑦ ᐊᒥᓱᓂᖏᑎᒍᑦ, ᑕᐃᒃᑯᐊ ᑳᓐᑐᕌᖑᔪᑦ ᐊᑭᑐᓂᖅᓴᐅᔫᒐᓗᐊᑦ, ᖃᓪᓗᓈᓂ ᐱᓕᕆᕕᐅᔪᑦ ᑐᓂᔭᐅᓚᐅᕐᒪᑕ 90 
ᐳᓴᓐᑎ ᑲᑎᓕᒫᖅᑐᒋᑦ ᐊᑭᖏᓐᓂᒃ ᑕᐃᒃᑯᐊ ᓂᐅᕕᖅᑕᐅᓯᒪᔪᑦ. ᐊᔾᔨᐸᓗᑐᐃᓐᓇᖓᑦ ᖃᐅᔨᔭᐅᓚᐅᕐᒥᔪᖅ ᑕᒪᒃᑯᓄᖓ 
ᑳᓐᑐᕌᒍᒐᔪᓐᖏᑦᑐᓄᑦ ᑳᓐᑐᕌᖑᔪᓄᑦ, ᑕᐃᒃᑯᐊ ᖃᓪᓗᓈᓂ ᐱᓕᕆᕕᖃᖅᑐᑦ ᑐᓂᔭᐅᓪᓗᑎᒃ 30 ᐳᓴᓐᑎ ᑕᐃᒪᐃᑦᑐᓂ 
ᑳᓐᑐᕋᖑᔪᓂᒃ ᓈᓴᐅᑎᒃᑯᑦ, ᑭᓯᐊᓂᓕ ᐱᑎᑕᐅᓚᐅᖅᑐᑦ 89 ᐳᓴᓐᑎ ᑲᑎᓕᒫᖅᑐᒋᑦ ᐊᑭᖏᑦ ᑳᓐᑐᕋᕆᔭᐅᒐᔪᓐᖏᑦᑐᑦ ᑳᓐᑐᕌᖑᔪᑦ 
ᑐᓂᔭᐅᓚᐅᖅᑐᑦ. 

ᖃᓄᐃᑦᑑᓂᖓ 
ᑳᓐᑐᕌᒃ 

ᐊᒥᓲᓂᖏᑦ  
ᑲᓐᑐᕌᖑᔪᑦ 
ᑐᓂᔭᐅᔪᑦ 
ᖃᓪᓗᓈᓂ 
ᐱᓕᕆᕕᐅᔪᒧᑦ 

ᑲᑎᑦᑐᒋᑦ 
ᐊᒥᓲᓂᖏᑦ 
ᑳᓐᑐᕋᖑᔪᑦ 
ᑐᓂᔭᐅᔪᑦ 

ᖃᓪᓗᓈᓂ 
ᐱᓕᕆᕕᖃᖅᑐᑦ 
ᑳᓐᑐᕌᖑᔪᑦ 
ᐳᓴᓐᑎᖏᑎᒍᑦ 
ᑲᑎᑦᑐᒋᑦ 
ᑳᓐᑐᕌᖑᔪᑦ 

ᐊᑭᖏᑦ ᑳᓐᑐᕌᖑᔪᑦ 
ᑐᓂᔭᐅᔪᑦ 
ᖃᓪᓗᓈᓂ 
ᐱᓕᕆᕕᐅᔪᓄᑦ 

ᑲᑎᓕᒫᖅᑎᓪᓗᒋᑦ 
ᐊᑭᖏᑦ ᑳᓐᑐᕌᒃ 
ᑐᓂᔭᐅᔪᑦ 

ᐊᑭᖏᑦ 
ᖃᓪᓗᓈᓂ 
ᐱᓕᕆᕕᐅᔪᑦ 
ᑳᓐᑐᕌᖑᔪᑦ 9 
ᐳᓴᓐᑎᖏᑎᒍᑦ 
ᑲᑎᓕᒫᕐᓗQ 
ᐊᑭᖏᑦ 

ᖃᖓᑕᓲᑦ 
ᓂᐅᕕᖅᑕᐅᔪᑦ 

174 481 36% $136,201,129 $151,138,135 90% 

ᐃᓪᓗᐃᑦ 
ᓴᓇᒪᓂᖏᓐᓄᑦ 
ᐱᓕᕆᔨᓄᑦ 

103 116 89% $26,459,599 $29,494,137 90% 

ᐱᔭᕆᐊᑭᓪᓕᑎᕆᔩᑦ 300 360 83% $80,916,587 $109,993,278 74% 

ᓴᓇᓪᓗᐊᖅᑕᐅᔪᓄᑦ 
ᐃᓪᓗᓄᑦ 

21 122 17% $75,317,019 $335,122,065 22% 

ᒥᑭᓐᓂᖅᓴᐅᔪᑦ 
ᓴᓇᓂᕐᒧᑦ ᐅᕝᕙᓗ 
ᐱᔨᑦᑎᓂᕐᒧᑦ 

55 363 15% $3,444,187 $45,948,965 7% 

ᑳᓐᑐᕌᖑᒐᔪᓐᖏᑦᑐᓄ
ᑦ ᐱᔨᑦᑎᓂᕐᒧᑦ 
ᑳᓐᑐᕌᒃ 

122 412 30% $52,494,709 $58,788,324 89% 

ᐱᖁᑎᓄᑦ 
ᐊᑐᖅᑐᐊᓂᕐᒧᑦ 

7 13 54% $1,389,659 $5,696,673 24% 

ᓂᐅᕕᕈᑎᑦ 873 2,178 40% $44,959,419 $87,256,942 52% 

ᐱᔨᑦᑎᓂᕐᒧᑦ ᑳᓐᑐᕌᒃ 2,549 3,322 77% $272,631,057 $386,764,378 70% 

ᑐᓂᔭᐅᔪᖅ 
ᐊᖏᖃᑎᒌᒍᑎ  

0 1 0% $0 $8,855 0% 

ᑲᑎᓕᒫᖅᑐᒋᑦ 4,204 7,368 57% $693,813,364 $1,210,211,752 57% 

6.1(e) ᐊᒥᒐᖅᓯᓂᖏᑦ ᑎᑎᕋᖅᓯᒪᔪᓂᒃ ᐆᒃᑐᖅᑐᓂᒃ ᐱᓕᕆᑦᑎᐊᕐᓂᖏᓐᓂᒃ ᐃᓄᐃᑦ ᐱᓕᕆᕕᖁᑎᖏᑦ 

89. ᑖᒃᑯᐊ ᐅᖃᐅᑕᐅᓯᒪᔪᑦ ᑎᑎᕋᖅᓯᒪᔪᑦ ᐱᔾᔪᑎᖃᖅᑐᓄᑦ ᐱᓕᕆᓂᖏᓐᓄᑦ ᐃᓄᐃᑦ ᐱᓕᕆᕕᖏᑦ, ᖃᓪᓗᓈᑦ ᓄᓇᕗᒻᒥ 
ᐱᓕᕆᕕᖏᑦ ᐊᒻᒪ ᖃᓪᓗᓈᑦ ᓄᓇᖓᓐᓂ ᐱᓕᕆᕕᐅᔪᑦ ᐃᑲᔪᕐᓂᖃᕐᒪᑕ ᖃᐅᔨᓴᕐᓂᕐᒧᑦ ᑕᒪᕐᒥᒃ ᐃᓄᐃᑦ ᐱᓕᕆᕕᖏᓐᓄᑦ 
ᖃᐅᔨᓴᖅᓯᒪᓂᕐᒧᑦ ᐊᕐᕌᒍᓂ ᑎᓴᒪᓂ ᐊᓂᒍᖅᑐᓂ. ᑭᓯᐊᓂ, ᐊᒥᒐᖅᓯᒪᒻᒪᑕ ᑎᑎᖃᖅᓯᒪᔪᓂᒃ ᐃᖅᑲᐅᒪᔭᐅᔭᕆᐊᖃᖅᑐᓂᒃ 
ᑭᓱᑐᐃᓐᓇᕐᒥ ᐃᓱᒪᑖᕈᑎᖃᕋᐃᒍᑎᒃ. ᓇᓗᓇᐃᖅᓯᖏᒻᒪᑕ ᐳᓴᓐᑎᖏᑎᒍᑦ ᖃᓄᖅ ᐊᑭᖃᕐᓂᖏᓐᓂᒃ ᐃᖅᑲᓇᐃᔮᖑᔪᑦ 

ᐱᔭᕇᖅᑕᐅᓚᐅᖅᑐᑦ ᑳᓐᑐᕌᒃᑕᐅᑲᓐᓂᖅᓯᒪᔪᓄᑦ ᑳᓐᑐᕌᓕᒫᖑᔪᓄᑦ. ᑕᐃᓕ ᒪᓕᓪᓗᒋᑦ, ᐃᒪᐃᒃᑲᔭᖅᑑᔮᖅᑎᓪᓗᒍ ᐃᓄᐃᑦ 
ᐱᓕᕆᕕᖏᑦ ᐱᓯᒪᒐᓗᐊᖅᑎᓪᓗᒋᑦ ᐅᖓᑖᓂ $420 ᒥᓕᐊᓐ ᑳᓐᑐᕌᖑᔪᓂᒃ, ᖃᐅᔨᒪᓇᓐᖏᑦᑐᑦ ᑮᓇᐅᔭᓕᐊᖑᔪᑦ 
ᑐᓂᔭᐅᓯᒪᒻᒪᖔᑕ ᖃᓪᓗᓈᓂ ᐱᓕᕆᕕᖃᖅᑐᓄᑦ ᐊᒻᒪ ᐊᓯᖏᓐᓂ ᖃᓪᓗᓈᓄᑦ ᑳᓐᑐᕌᒃᑕᐅᑲᓐᓂᖅᓯᒪᔪᓄᑦ. 
ᑕᐃᒫᒃᓴᐃᓐᓇᐸᓗᓪᓕ, ᑎᑎᕋᖅᓯᒪᔪᑦ ᓴᖅᑮᖏᑦᑐᑦ ᐳᓴᓐᑎᖏᓐᓂᒃ ᐅᕝᕙᓗ ᖃᑦᑎᐅᓂᖏᓐᓂᒃ ᐃᖅᑲᓇᐃᔮᖑᔪᑦ ᐱᔭᕇᖅᑕᐅᔪᑦ 
ᐃᓄᓐᓄᑦ ᐱᓕᕆᕕᐅᔪᓄᑦ ᑳᓐᑐᕌᒃᑕᐅᑲᓐᓂᖅᓯᒪᓪᓗᑎᒃ ᑐᓂᔭᐅᓯᒪᔪᑦ ᖃᓪᓗᓈᓂ ᐱᓕᕆᕕᐅᔪᓂ ᐅᕝᕙᓗ ᖃᓪᓗᓈᓄᑦ ᓄᓇᕗᒻᒥ 
ᐱᓕᕆᕕᐅᔪᓄᑦ. ᑕᒪᓐᓇ ᐱᒻᒪᕆᐅᔪᖅ ᐱᓯᒪᔭᐅᓐᖏᒻᒪᑦ ᐋᖅᑭᒃᑕᐅᔭᕆᐊᖃᖅᑐᑦ ᑲᔪᓯᕙᓪᓕᐊᓂᕐᒧᑦ ᐊᔪᓐᖏᑎᑦᑎᐊᕐᒪᑕ 
ᑐᑭᖃᕐᓂᖅᓴᐅᔪᒥᒃ ᖃᐅᔨᓴᕐᓂᕐᒥᒃ ᑲᒪᒋᔭᐅᖃᑦᑕᕐᓂᐊᖅᑐᒥᒃ ᐱᓕᕆᓂᖏᓐᓄᑦ ᐃᓄᐃᑦ ᐱᓕᕆᕕᖁᑎᖏᑦ. 

6.1(f) ᑎᑎᕋᖅᓯᒪᔪᑦ ᐊᑦᑐᓂᖓᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖅ ᑳᓐᑐᕌᓂ ᑐᓂᓯᓂᕐᒧᑦ ᐃᓱᒪᓕᐅᕈᑕᐅᔪᓂᒃ 
ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᖏᑦ 

90. ᖃᐅᔨᓴᓚᐅᖅᑕᕗᑦ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕐᓂᕐᒧᑦ ᑎᑎᕋᖅᓯᒪᔪᑦ ᐋᖅᑭᒃᑕᐅᓯᒪᔪᑦ ᖃᐅᔨᓇᓱᐊᕐᓗᑎᒃ ᐊᒥᓲᓂᖏᓐᓂᒃ 
ᐊᒻᒪ ᐊᑭᖏᓐᓂᒃ ᑳᓐᑐᕋᖑᒧᑦ ᑕᐃᓐᓇ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᐊᑦᑐᐃᓂᖃᓚᐅᖅᑎᓪᓗᒍ 
ᑐᓂᔭᐅᓂᖓᓄᑦ ᑳᓐᑐᕌᖑᔪᖅ − ᐃᒫᑦ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᑐᓂᔭᐅᓚᕿᔾᔪᑕᐅᑉᖕᐸᑦ ᑳᓐᑐᕌᒃᒧᑦ 
ᑎᒥᐅᔪᒧᑦ ᐊᓯᐊᓄᑦ ᐊᑦᑎᓂᖅᐹᒥᒃ ᑳᓐᑐᕌᒃᑖᕋᓱᐊᖅᑐᒧᑦ ᐅᕝᕙᓗ ᑕᐃᓐᓇ ᐱᓇᓱᐊᖅᑐᖅ ᖁᑦᑎᓂᖅᐹᒥᒃ ᓈᓴᐅᓯᖅᑕᐅᓪᓗᓂ 
(ᑕᕝᕙᓂ ᑕᐃᔭᐅᔪᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᑐᓂᔭᐅᔪᖅ ᑳᓐᑐᕌᒃ”) ᖃᐅᔨᓴᕐᓂᕆᔭᕗᑦ ᐃᒪᐃᑦᑐᒥ ᓴᖅᑮᓚᐅᖅᑐᑦ: 

 
• ᑐᓂᔭᐅᓂᖏᑦ 4 ᐳᓴᓐᑎ ᑳᓐᑐᕌᖑᔪᑦ ᐊᑦᑐᖅᑕᐅᓂᖃᓚᐅᖅᑐᑦ ᐊᑐᖅᑕᐅᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ 

ᐊᑐᐊᒐᖅ. ᑖᒃᑯᐊ ᑎᑎᕋᖅᓯᒪᔪᑦ ᒪᓕᑦᑐᑦ ᑕᐃᒪᐃᓕᖓᑐᐃᓐᓇᖅᓯᒪᖃᑦᑕᖅᑐᓄᑦ ᓇᓗᓇᓐᖏᑦᑐᓄᑦ ᑐᓂᔭᐅᓯᒪᔪᓂᒃ ᓄᓇᓕᓐᓄ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᓄᑦ ᑲᒪᔨᐅᔪᓂᒃ ᐊᐱᖅᓱᖅᑕᐅᖃᑦᑕᓚᐅᖅᑐᓂ ᐊᔾᔨᒌᓐᖏᑦᑐᓂ ᓄᓇᓕᐅᔪᓂ ᐊᒻᒪ  ᑕᐃᒃᑯᐊ 
ᖃᐅᔨᓴᖅᑕᐅᓚᐅᖅᑐᑦ ᐊᑐᓂᑦ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ ᐃᖅᑲᓇᐃᔭᖅᑎᐅᔪᓄᑦ. 

 
• ᐊᑎᖃᖃᑕᐅᔪᑦ ᑕᕝᕗᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒧᑦ (ᐃᓄᓐᓄᑦ ᐱᓕᕆᕕᐅᒐᓗᐊᖅᑲᑕ ᐊᒻᒪ/ᐅᕝᕙᓗ 

ᓄᓇᕗᒻᒥ ᐱᓕᕆᕕᐅᔪᓄᑦ) ᐱᑎᑕᐅᒃᑲᓐᓂᓚᐅᖅᑐᑦ $123 ᒥᓕᐊᓐᑲᓂᕐᓂᒃ ᑳᓐᑐᕌᑎᒍᑦ ᐅᕝᕙᓗ 10 ᐳᓴᓐᑎ ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ ᑐᓂᔭᐅᔪᑦ ᐊᑐᖅᑎᑕᐅᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᐱᒐᔭᓚᐅᓐᖏᑕᕋᓗᐊᖏᓐᓂᒃ 
ᑕᐃᓐᓇ ᐊᑐᐊᒐᖅ ᐊᑐᖅᑎᑕᐅᓚᐅᓐᖏᑉᐸᑦ. 

 
ᐊᕐᕌᒍ ᑲᑎᑦᑐᒋᑦ 

ᐊᒥᓲᓂᖏᑦ 
ᑳᓐᑐᕌᖑᔪᑦ 

ᐊᒥᓲᓂᖏᑦ 
ᓄᓇᕗᒻᒥ 
ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ 
ᑐᓂᔭᐅᔪᑦ 
ᑳᓐᑐᕌᖑᔪᑦ 

ᓄᓇᕗᒻᒥ 
ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ 
ᑐᓂᔭᐅᔪᑦ 
ᑳᓐᑐᕌᖑᔪᑦ 
ᐳᓴᓐᑎᖏᑎᒍᑦ 
ᑲᑎᑦᑐᒋᑦ 
ᑳᓐᑐᕌᖑᔪᓂᑦ 

ᐊᑭᖏᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ 
ᑐᓂᔭᐅᔪᑦ 
ᑳᓐᑐᕌᖑᔪᑦ 

ᑲᑎᑦᑐᒋᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ ᐊᑭᖏᑦ 

ᓄᓇᕗᒻᒥ 
ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ  
ᑐᓂᔭᐅᔪᑦ ᑳᓐᑐᕌᒃ 
ᐊᑭᖏᑦ 
ᐳᓴᓐᑎᖏᑎᒍᑦ 
ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ 
ᑐᓂᔭᐅᔪᑦ ᐊᑭᖏᑦ 

2008-2009 1,575 43 3% $59,722,616 $311,014,162 19% 

2009-2010 1,890 83 4% $29,463,641 $266,859,983 11% 

2010-2011 1,976 72 4% $11,314,079 $285,877,739 4% 

2011-2012 1,927 68 4% $22,919,133 $346,459,868 7% 

ᑲᑎᓕᒫᖅᑐᒋᑦ 7,368 266 4% $123,419,469 $1,210,211,752 10% 

91.  ᖃᐅᔨᓴᓚᐅᕐᒥᔪᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᑳᓐᑐᕌᒃᑖᑎᑦᑎᓂᕐᒧᑦ ᖃᓄᐃᑦᑑᓂᖏᑎᒍᑦ ᑳᓐᑐᕌᖑᔪᑦ. 
ᖃᐅᔨᓚᐅᖅᑕᕗᑦ ᖃᐅᔨᓇᓚᐅᖅᑐᑦ ᐃᒫᒃ: 

 
• ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᐊᑦᑐᐃᓂᖃᖅᓯᒪᒻᒪᕆᑦᑐᖅ ᐊᑐᓂᔭᐅᓂᖏᓐᓄᑦ ᓂᐅᕕᕈᑕᐅᔪᑦ (10 ᐳᓴᓐᑎ 

ᓈᓴᐅᑎᑎᒍᑦ, 10 ᐳᓴᓐᑎ ᐊᑭᖏᑎᒍᑦ), ᑭᖑᓪᓕᐅᓪᓗᓂ ᐃᓪᓗᓕᐅᕐᓂᕐᒧᑦ ᑲᓐᑐᕌᖑᔪᒧᑦ (8 ᐳᓴᓐᑎ ᓈᓴᐅᑎᒃᑯᑦ, 33 ᐳᓴᓐᑎ 
ᐊᑭᖏᑎᒍᑦ), ᖃᖓᑖᓲᑦ ᓂᐅᕕᖅᑕᐅᓯᒪᕙᒃᑐᑦ (6 ᐳᓴᓐᑎ ᓈᓴᐅᑎᒃᑯᑦ, 1 ᐳᓴᓐᑎ ᐊᑭᖏᑎᒍᑦ) ᐊᒻᒪ ᒥᑭᓐᓂᖅᓴᐅᔪᓄᑦ 
ᓴᓇᓂᕐᒧᑦ ᐊᒻᒪ ᐱᔨᑦᑎᓂᕐᒧᑦ ᑳᓐᑐᕌᖑᔪᓄᑦ (2 ᐳᓴᓐᑎ ᓈᓴᐅᑎᒃᑯᑦ, 5 ᐳᓴᓐᑎ ᐊᑭᖏᑎᒍᑦ). 

 

• ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᐊᑦᑐᐃᓂᖃᖅᓯᒪᓐᖏᑦᑐᖅ ᐃᓪᓗᐃᑦ ᓴᓇᒪᓂᖏᓐᓄᑦ ᑳᓐᑐᕋᖑᔪᓂᒃ, 
ᑲᓐᑐᕌᖑᒐᔪᓐᖏᑦᑐᓂᒃ ᐱᔨᑦᑎᓂᕐᒧᑦ, ᐱᖁᑎᒋᔭᐅᔪᓄᑦ ᐊᑐᖅᑐᐊᓂᕐᒥᒃ, ᐱᔨᑦᑎᓂᕐᒧᑦ ᑳᓐᑐᕌᓂᒃ ᐅᕝᕙᓗ ᑐᓂᔭᐅᑐᐃᓐᓇᖅᑐᓂ 
ᑳᓐᑐᕌᓂᒃ. 

 
ᑳᓐᑐᕌᒃ ᖃᓄᐃᑦᑑᓂᖓ ᓄᓇᕗᒻᒥ 

ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ 
ᑐᓂᔭᐅᔪᑦ 
ᑳᓐᑐᕌᒃ  

ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ 

ᓄᓇᕗᒻᒥ 
ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ 
ᑐᓂᔭᐅᔪᑦ 
ᑳᓐᑐᕌᖑᔪᑦ 
ᐳᓴᓐᑎᖏᑎᒍᑦ 
ᑲᑎᑦᑐᒋᑦ 
ᑳᓐᑐᕋᖓᔪᑦ  

ᓄᓇᕗᒻᒥ 
ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ 
ᑐᓂᔭᐅᔪᑦ ᑳᓐᑐᕌᒃ 
ᐊᑭᖏᑦ 

ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ  
ᑐᓂᔭᐅᔪᑦ 
ᐊᑭᖏᑦ 

ᓄᓇᕗᒻᒥ 
ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ 
ᑐᓂᔭᐅᔪᑦ ᑳᓐᑐᕌᒃ 
ᐊᑭᖏᑦ  
ᐳᓴᓐᑎᖏᑎᒍᑦ 
ᑕᕝᕙᓐᖓ ᑳᓐᑐᕌᓂ 
ᑐᓂᔭᐅᔪᓂᒃ 
ᐊᑭᖏᓐᓂᒃ 

ᖃᖓᑕᓲᑦ ᓂᐅᕕᖅᑕᐅᔪᑦ 30 481 6% $1,548,697 $151,138,135 1% 

ᐃᓪᓗᐃᑦ ᓴᓇᒪᓂᖏᓐᓄᑦ 
ᐱᓕᕆᔨᓄᑦ 

0 116 0% $0 $29,494,137 0% 

ᐱᔭᕆᐊᑭᓪᓕᑎᕆᔩᑦ 3 360 1% $442,950 $109,993,278 0% 

ᓴᓇᓪᓗᐊᖅᑕᐅᔪᓄᑦ ᐃᓪᓗᓄᑦ 10 122 8% $110,843,578 $335,122,065 33% 

ᒥᑭᓐᓂᖅᓴᐅᔪᑦ ᓴᓇᓂᕐᒧᑦ 
ᐅᕝᕙᓗ ᐱᔨᑦᑎᓂᕐᒧᑦ 

7 363 2% $2,216,986 $45,948,965 5% 

ᑳᓐᑐᕌᖑᒐᔪᓐᖏᑦᑐᓄᑦ 
ᐱᔨᑦᑎᓂᕐᒧᑦ ᑳᓐᑐᕌᒃ 

0 412 0% $0 $58,788,324 0% 

ᐱᖁᑎᓄᑦ ᐊᑐᖅᑐᐊᓂᕐᒧᑦ 0 13 0% $0 $5,696,673 0% 

ᓂᐅᕕᕈᑎᑦ 211 2,178 10% $8,350,177 $87,256,942 10% 

ᐱᔨᑦᑎᓂᕐᒧᑦ ᑳᓐᑐᕌᒃ 5 3,322 0% $107,080 $386,764,378 0% 

ᑐᓂᔭᐅᔪᖅ ᐊᖏᖃᑎᒌᒍᑎ  0 1 0% $0 $8,855 0% 

ᑲᑎᓕᒫᖅᑐᒋᑦ 266 7,368 4% $123,419,469 $1,210,211,7
52 

10% 

 
92. ᑕᐃᒫᒃ ᓇᓗᓇᐃᖅᓯᒪᒻᒪᑦ ᖁᓛᓂ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐ ᐊᑦᑐᐃᓂᖃᕐᓂᖅᐹᖑᓯᒪᔪᖅ ᐊᒥᓲᓂᖏᓐᓂᒃ 

ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᑕᒪᒃᑯᓄᖓ ᓂᐅᕕᕈᑕᐅᔪᓄᑦ. ᖃᐅᔨᓴᖅᓯᒪᓂᕆᔭᕗᑦ ᐊᑭᖏᑦ ᓂᐅᕕᕈᑕᐅᔪᓄᑦ 
ᑕᕝᕙᓐᖓᑦ ᓄᓇᕗᒻᒥ ᓇᖕᒥᓂᖃᖅᑐᓂ ᑐᓂᓯᓂᕐᒧᑦ ᑳᓐᑐᕌᖑᔪᓂᒃ ᓴᖅᑮᓚᐅᖅᑐᑦ ᐊᒥᓲᓂᖅᓴᐅᔪᑦ ᓂᐅᕕᕈᑕᐅᔪᑦ 
ᑐᓂᔭᐅᓚᐅᖅᑐᑦ ᐊᑦᑎᓂᖅᐹᖑᓐᖏᑦᑐᓄᑦ ᐊᑐᕋᓗᐊᖅᑎᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐ ᐊᑭᖃᖅᑐᓂᒃ 
$50,000 ᐅᕝᕙᓗ ᑐᖔᓂ. ᐱᓗᐊᖅᑐᒥᒃ: 

ᓂᐅᕕᕈᑕᐅᔪᖅ ᑳᓐᑐᕌᒧᑦ ᐊᒥᓱᓂᖏᑦ ᐊᒥᓲᓂᖏᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᑐᓂᔭᐅᔪᓂ ᑳᓐᑐᕌᖑᔪᓂᒃ 

ᑲᑎᑦᑐᒋᑦ ᐊᒥᓲᓂᖏᑦ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᑐᓂᔭᐅᔪᑦ 
ᑳᓐᑐᕌᖑᔪᑦ 

$5,000-$9,999 58 $429,451 

$10,000-$49,999 110 $2,450,276 

$50,000-$99,999 18 $1,347,590 

$100,000-$249,999 23 $3,330,454 

$250,000-$499,999 2 $792,406 

$500,000-$999,999 0 $0 

$1,000,000 ᐅᖓᑖᓄᓪᓗ 0 $0 

ᑲᑎᓕᒫᖅᑐᒋᑦ 211 $8,350,177 

 
 
93.  ᑖᒃᑯᐊ ᖁᓛᓂᓐ ᐅᖃᐅᑕᐅᓯᒪᒧᑦ ᖃᐅᔨᓴᖅᑕᐅᓯᒪᔪᑦ ᐊᑕᐅᓯᕐᒥᒃ ᐊᐱᖅᑯᑎᖃᖅᑎᑦᑎᕗᑦ ᐃᒪᐃᒻᒪᖔᖅ, ᒪᓕᑦᑐᒋᑦ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᐅᔪᑦ ᑎᑎᕋᖅᓯᒪᔭᖏᓐᓂᒃ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐊᑑᑎᒋᓇᓱᐊᖅᑕᖓᓂᒃ 
ᐊᑐᖅᑕᐅᑦᑎᐊᕋᓗᐊᕐᒪᖔᖅ. ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓂ ᑎᑎᕋᖅᑕᐅᓯᒪᔪᑦ ᑕᑯᒃᓴᐅᑎᑦᑎᕗᑦ ᑕᐃᒃᑯᐊ 96 
ᐳᓴᓐᑎᐅᔪᑦ ᑳᓐᑐᕌᖑᔪᓂᒃ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ  ᐊᑐᐊᒐᐅᔪᖅ ᐊᑦᑐᐃᓂᖃᓗᐊᓐᖏᒻᒪᑦ ᑭᒃᑯᑦ 
ᑐᓂᔭᐅᕙᒻᒪᖔᑕ ᑳᓐᑐᕌᖑᔪᓂᒃ. ᑕᕝᕙᓂ 96 ᐳᓴᓐᑎᖏᑦ ᑳᓐᑐᕌᖑᔪᑦ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᐅᔪᖅ 
ᐊᑐᖅᑕᐅᑎᐊᓐᖏᑐᐃᓐᓇᕆᐊᓕᒃ ᖃᐅᔨᔾᔪᑕᐅᓪᓚᕆᓪᓗᓂ ᐊᒥᓱᑲᓪᓚᐅᔪᓄᑦ ᐱᔾᔪᑎᖏᓐᓄᑦ, ᓲᕐᓗ ᐃᒪᐃᑦᑐᓂᒃ: 

 
• ᖃᓪᓗᓈᓂ ᐱᓕᕆᕕᐅᔪᑦ ᐱᓇᓱᑦᑐᖃᓚᐅᓐᖏᑦᑐᑦ; 

• ᐃᓄᐃᑦ ᐱᓕᕆᕕᖏᑦ ᐊᒻᒪ ᐅᑭᐅᖅᑕᖅᑐᒥ ᐱᓕᕆᕕᐅᔪᑦ ᐊᑭᑦᑐᕋᐅᑎᖃᕈᓐᓇᓐᖏᑦᑐᑦ ᖃᓪᓗᓈᓂ ᐱᓕᕆᕕᐅᔪᓂᒃ 
ᐊᑐᖅᑎᓐᓇᒍᓕ ᐱᔾᔪᑕᐅᒃᑲᓐᓂᕈᓐᓇᖅᑐᖅ ᐊᑐᐃᓐᓇᐅᑎᑕᐅᔪᖅ ᑳᓐᑐᕌᕋᓱᐊᕈᑎᓄᑦ ᐋᖅᑭᒋᐊᕈᑕᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓂᒃ ᐊᑐᐊᒐᕐᒧᑦ; 

• ᐃᓄᐃᑦ ᐱᓕᕆᕕᖏᑦ ᐊᒻᒪ ᐅᑭᐅᖅᑕᖅᑐᒥ ᐱᓕᕆᕕᐅᔪᑦ ᐊᑭᑦᑐᕋᐅᑎᔪᒻᒪᕆᐅᕙᒻᒪᑕ ᐊᑐᕆᐊᖃᓐᖏᒻᒪᕆᑦᑐᑦ 
ᑳᓐᑐᕋᒃᑕᕋᓱᐊᕐᓂᕐᒧᑦ ᐋᖅᑭᒋᐊᕈᑕᐅᔪᓂᒃ ᓴᓚᖃᕐᓂᐊᕐᓗᑎᒃ ᑳᓐᑐᕌᖑᔪᓂᒃ; ᐅᕝᕙᓗ 

• ᑕᒪᒃᑯᓇᓐᖓᓪᓕ ᐅᑭᐅᖅᑕᖅᑐᒥ ᐱᓕᕆᕕᐅᔪᓂᒃ, ᐊᔾᔨᒌᒃᓴᐃᓇᕐᒥ ᐋᖅᑭᒋᐊᖅᑕᐅᓂᖃᖅᑐᑦ ᓇᖕᒥᓂᖅᑐᓂ ᐃᑲᔫᑎᓂᒃ 
ᐊᑐᐊᒐᐅᔪᖅ “ᐃᓱᒪᒋᔭᐅᓗᐊᕆᐊᖃᓐᖏᒻᒪᕆᑦᑐᖅ”. 

94.  ᐃᓚᖏᑦ ᐃᓱᒪᑐᐃᓐᓇᕆᐊᖃᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖓ ᐊᑦᑐᐃᓂᖃᓪᓚᕆᓐᖏᑦᑐᖅ ᑭᒃᑯᑦ 
ᑐᓂᔭᐅᒻᒪᖔᑕ ᑳᓐᑐᕌᖑᔪᓂᒃ 96 ᐳᓴᓐᑎᓂ ᓂᐅᕕᖃᑦᑕᕐᓂᕐᒧᑦ ᑕᑯᒃᓴᐅᑎᑦᑎᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ 
ᐊᑐᐊᒐᖓ ᐊᑐᓐᖏᒃᑲᓗᐊᖅᐸᑦ ᖃᓄᐃᓐᖏᑦᑐᖅ. ᐃᓱᒪᒋᔭᑦᑎᒍᓪᓕ, ᑕᐃᒪᐃᑦᑐᖅ ᐱᕕᑭᓗᐊᕋᔭᖅᑐᖅ ᑎᑎᕋᖅᓯᒪᔪᑦ 
ᐅᖃᓕᒫᕐᓗᒋᑦ. ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᔪᑦ ᑖᓐᓇ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᐊᒃᓱᐊᓗᒃ ᐊᑑᑎᖃᕐᒪᑦ 
ᑳᓐᑐᕋᒃᑖᑎᑦᑎᓂᕐᒧᑦ ᐃᓚᖏᓐᓂ ᐅᑭᐅᖅᑕᖅᑐᒥ ᑮᓇᐅᔭᓕᐅᕈᑕᐅᔪᓂ, ᓲᕐᓗ ᖃᖓᑖᓲᑦ ᓂᐅᕕᖅᑕᐅᓯᒪᔪᑦ, ᐃᓪᓗᓕᐅᕐᓂᖅ ᐊᒻᒪ 
ᓂᐅᕕᕈᑕᐅᔪᑦ. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖓ ᐲᖅᑕᐅᓂᖅᑲᑦ, ᑕᒪᒃᑯᐊ ᑳᓐᑐᕌᒃᐸᑦᑐᑦ 
ᐊᑦᑐᖅᑕᐅᓂᖃᕋᔭᖅᑐᑦ ᐱᔪᓐᓇᓐᖏᑦᑎᑕᐅᓇᓱᐊᕐᓗᑎᒃ ᑕᒪᒃᑯᐊ ᐃᓄᐃᑦ ᐱᓕᕆᕕᖏᑦ ᐊᒻᒪ ᐅᑭᐅᖅᑕᖅᑐᒥ ᐱᓕᕆᕕᐅᔪᑦ.  

95.  ᓱᓕᒃᑲᓐᓂᖅ, ᖃᐅᔨᓴᕈᓐᓇᖏᑦᑐᒍᑦ ᖃᓄᑎᒋ ᓇᓕᐊᒃ ᖃᓪᓗᓈᓂ ᐱᓕᕆᕕᖃᖅᑐᑦ ᐊᒃᓱᕈᒃᑲᓐᓂᕈᓐᓇᕐᒪᖔᑕ ᐱᓇᓱᐊᕐᓗᑎᒃ 
ᓄᓇᕗᒻᒥ ᒐᕙᒪᒃᑯᓐᓂᑦ ᑳᓐᑐᕌᖑᒧᒥᒃ ᐊᑐᖅᑕᐅᖏᑉᐸᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖓ.  

ᐃᒪᐃᑦᑐᐃᓐᓇᕆᐊᖃᖅᑐᖅ ᑕᒪᓐᓇ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐ ᐱᓇᓱᐊᓐᖏᒍᑕᐅᔪᒃᓴᐅᕙᑦᑐᖅ ᖃᓪᓗᓈᑦ 
ᓄᓇᖓᓐᓃᑦᑐᓂᒃ ᑳᓐᑐᕌᒃᑖᕋᓱᐊᕐᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑲᓐᑐᕋᖑᔪᓂ ᐊᑲᐅᓐᖏᓕᐅᕈᑕᐅᑐᐃᓐᓇᕆᐊᖃᖅᑐᑦ.  

96. ᖃᐅᔨᓴᕈᒪᒐᔭᓚᐅᕋᓗᐊᖅᑐᒍᑦ ᑎᑎᖃᖅᓯᒪᔪᓂᒃ ᖃᐅᔨᓇᓱᓐᓂᐅᕐᓗᑕ ᑳᓐᑐᕌᓄᑦ ᐋᖅᑭᒋᐊᕈᑕᐅᔪᓂᒃ (ᐃᓄᐃᑦ ᐱᓕᕆᕕᖏᑦ, 
ᓄᓇᕗᒻᒥ ᐱᓕᕆᕕᐅᔪᑦ ᐅᕝᕙᓗ ᓄᓇᓕᓐᓂ ᐱᓕᕆᕕᐅᔪᑦ) ᓴᖅᑭᓯᒪᒧᑦ ᑐᓂᔭᐅᓂᖏᓐᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᐅᔪᑦ ᑐᓂᔭᐅᓂᖏᓐᓄᑦ ᑳᓐᑐᕌᖑᔪᓄᑦ ᑕᒪᒃᑯᓄᖓ ᐊᑦᑎᓂᖅᐸᐅᓐᖏᑦᑑᒐᓗᐊᓄᑦ ᐱᓇᓱᐊᖅᑐᓄᑦ. ᑭᓯᐊᓂᓕ, ᑕᐃᒃᑯᐊ 
ᑎᑎᕋᖅᓯᒪᔪᑦ ᑕᒪᒃᑯᓂᖓ ᐱᔪᓐᓇᓚᐅᓐᖏᒻᒪᑕ. ᑕᒪᓐᓇ ᑲᔪᓯᑎᓪᓗᒍ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᓄᐊᑕᐅᔭᕆᐊᖃᖅᑐᑦ 
ᖃᐅᔨᓇᓱᐊᕐᓗᑎᒃ ᓇᓕᐊᒃ ᐃᓗᓕᖏᑦ ᑕᕝᕙᓐᖓᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖓᓂ ᐊᑑᑎᖃᑦᑎᐊᕐᒪᖔᑕ 
ᐊᑦᑐᐃᓂᖃᖅᑎᓪᓗᒋᑦ ᑳᓐᑐᕌᒃᑖᑎᑦᑎᓂᕐᒧᑦ. 

97. ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᑦ ᖃᐃᑦᑎᓚᐅᖅᑐᑦ ᐅᕙᑦᑎᓐᓄᑦ ᐃᓗᐊᒍᒃᑲᓐᓂᖅ ᖃᐅᔨᓴᕐᓂᐅᔪᒥᒃ 
ᐱᓕᕆᐊᕆᓯᒪᔭᖏᓐᓂᒃ ᐱᔾᔪᑎᖃᖅᑐᓂᒃ ᐊᑭᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ ᑕᕝᕗᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ 
ᐊᑐᐊᒐᖓᓄᑦ − ᐃᒫᒃ, ᑮᓇᐅᔭᒃᑲᓐᓂᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᑭᓕᖅᑕᐅᑲᓐᓂᕆᐊᖃᓚᐅᖅᑐᑦ ᑳᓐᑐᕌᖑᔪᓄᑦ 
ᑐᓂᔭᐅᓚᐅᖅᑐᑦ ᐊᓯᐊᓄ ᐊᑦᑎᓂᖅᐹᓂ ᑳᓐᑐᕌᒃᑖᖃᓱᓚᐅᖅᑑᑉ ᐊᑐᖅᑎᑕᐅᓕᕐᓂᖓᓄᒃ ᐊᑐᐊᒐᖅ. ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᐅᔪᑦ ᑎᑎᕋᖅᓯᒪᔭᖏᑦ ᓴᖅᑮᓚᐅᖅᑐᑦ ᑕᐃᒃᑯᐊ ᑕᒪᕐᒥᒃ ᑲᑎᑦᑐᒋᑦ ᐊᑭᖏᑦ 2008/2009−ᒥᑦ 2011/2012−ᒧᑦ 
ᐃᒪᓐᓇᐅᓚᐅᖅᑐᑦ $3,150,498, ᐊᒡᒍᖅᓯᒪᓪᓗᑎᒃ ᐃᒫᒃ: 

ᐊᕐᕌᒍ ᐊᑭᓕᖅᑕᐅᑲᓐᓂᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ 

2008/2009 $166,108 

2009/2010 $2,055,354 

2010/2011 $213,421 

2011/2012 $616,615 

ᑲᑎᓕᒫᖅᑐᒋᑦ $3,150,498 

 
98.  ᐊᑭᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑖᒃᓱᒧᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖓᓄ ᐱᔾᔪᑎᖃᖅᑐᓂᒃ 

ᑳᓐᑐᕌᖑᔪᓂᒃ ᖃᐅᔨᔭᐅᔪᓂᒃ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ ᑐᖔᓂᒻᒪᑦ 1 ᐳᓴᓐᑎ ᑕᕝᕙᓐᖓᑦ ᑲᑎᑦᑐᒋᑦ 
ᓂᐅᕕᕈᑎᒥᓂᐅᔪᑦ ᐊᕐᕌᖑᓂᑦ 2008/2009−ᒥᑦ 2011/2012−ᒧᑦ ᐊᕐᕌᒍᓄᑦ. ᑖᒃᑯᐊ ᑕᑯᒃᓴᐅᑎᑦᑎᔪᑦ ᐊᑭᓕᖅᑕᐅᔭᕆᐊᖃᖅᑐᑦ 
ᓄᓇᕗᑦ ᒐᕙᒪᒃᑯᖏᓐᓂᑦ (ᑕᐃᒃᑯᐊᖏᓛᒃ ᖃᐅᔨᔭᐅᓯᒪᔪᑦ ᓄᓇᓕᓐᓂ ᒐᕙᒪᒃᑯᓐᓄ ᐱᔨᑦᑎᖅᑎᐅᔪᓄᑦ ᑳᓐᑐᕋᖑᔪᓄᑦ) 
ᐅᖔᑖᓕᓯᒪᓐᖏᑉᐸᑕ ᐊᒻᒪ  ᓄᖅᑲᖓᑎᑦᑎᖏᑉᐸᑕ ᓄᓇᕗᑦ ᒐᕙᒪᒃᑯᖏᓐᓂᒃ ᓇᓗᓇᐃᖅᓯᓯᒪᓂᕐᒧᑦ ᐱᖁᑎᓂᒃ ᐊᒻᒪ 
ᐱᔨᑦᑎᕈᑎᓂᒃ “ᐊᑑᑎᑦᑎᐊᕙᐅᓂᖏᓐᓂᒃ” ᑕᐃᒫᒃ ᐃᓱᒪᒃᓴᖅᓯᐅᕈᑕᐅᓯᒪᒻᒪᑕ ᐃᓚᖓᓂ 7.1 (a) ᑕᕝᕙᓂ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒥ. 

6.1(g) ᑎᑎᕋᖅᓯᒪᔪᑦ ᖁᔭᓐᓇᒦᕈᓯᐊᓄᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᓄᑦ 

99.  ᖃᐅᔨᓚᐅᖅᑐᒍᑦ ᐊᒥᓲᓂᖏᓐᓂᒃ ᐊᒻᒪ ᖃᑦᑎᐅᓂᖏᑦ ᐊᑭᓕᐅᑕᐅᔭᕆᐊᖃᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ ᐅᑭᐅᓂᒃ ᑎᓴᒪᓂᒃ 
ᐊᓂᒍᖅᑐᓂ ᖃᐅᔨᒪᔭᐅᖃᑦᑕᕐᒪᑕ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ. ᖃᐅᔨᓴᖅᑕᕗᑦ ᓴᖅᑮᓚᐅᖅᑐᑦ ᑕᒪᒃᑯᐊ 
ᐊᑭᓕᐅᑕᐅᓚᐅᖅᑐᑦ ᐱᔾᔪᑎᖃᖅᑐᓄᑦ 35−ᑐᐃᓐᓇᐅᔪᓄᑦ ᑳᓐᑐᕋᓄᑦ ᐊᒻᒪ ᐊᑭᓕᐅᖅᑕᐅᔪᑦ ᑲᑎᑦᑐᒋᑦ $451,122. ᑖᒃᑯᐊ 
ᐊᒥᓲᓂᖏᑦ ᐊᒥᓲᓗᐊᓐᖏᑦᑐᑦ ᐊᔾᔨᐅᑎᑦᑐᒋᑦ ᐃᓱᒪᒋᓪᓗᒋᑦ ᑲᑎᓕᒫᖅᑐᒋᑦ ᑳᓐᑐᕌᖑᓚᐅᖅᑐᑦ ᐊᑭᖃᓚᐅᖅᑎᓪᓗᒋᑦ $1.2 
ᐱᓕᐊᓂᒃ ᐊᑯᓂᐅᓂᖃᖅᑐᓂᒃ ᑕᐃᒫᒃᓴᐃᓐᓇᖅ. 

 

ᐊᕐᕌᒍ ᑲᑎᑦᑐᒋᑦ ᑳᓐᑐᕋᖑᔪᑦ 
ᐊᒥᓲᓂᖏᑦ 

ᑲᑎᑦᑐᒋᑦ ᑳᓐᑐᕌᖑᔪᑦ 
ᐊᒥᓲᓂᖏᑦ ᐊᑭᓖᒋᐊᖃᖅᑐᑦ 

ᐳᓴᓐᑎᐅᔪᑦ ᑳᓐᑐᕌᖑᔪᑦ 
ᐊᑭᓖᒋᐊᖃᖅᑐᑦ 

ᐊᒥᓱᓂᖏᑦ 
ᐊᑭᓕᖅᑕᐅᔭᕆᐊᖃᖅᑐᑦ ᐱᔭᐅᔪᑦ 

2008-2009 1,575 6 0.4% $39,209 

2009-2010 1,890 9 0.5% $154,957 

ᐊᕐᕌᒍ ᑲᑎᑦᑐᒋᑦ ᑳᓐᑐᕋᖑᔪᑦ 
ᐊᒥᓲᓂᖏᑦ 

ᑲᑎᑦᑐᒋᑦ ᑳᓐᑐᕌᖑᔪᑦ 
ᐊᒥᓲᓂᖏᑦ ᐊᑭᓖᒋᐊᖃᖅᑐᑦ 

ᐳᓴᓐᑎᐅᔪᑦ ᑳᓐᑐᕌᖑᔪᑦ 
ᐊᑭᓖᒋᐊᖃᖅᑐᑦ 

ᐊᒥᓱᓂᖏᑦ 
ᐊᑭᓕᖅᑕᐅᔭᕆᐊᖃᖅᑐᑦ ᐱᔭᐅᔪᑦ 

2010-2011 1,976 15 0.8% $233,790 

2011-2012 1,927 5 0.3% $23,267 

ᑲᑎᓕᒫᖅᑐᒋᑦ 7,368 35 0.5% $451,122 

 
100. ᑕᒪᒃᑯᓄᖓᓕ ᖁᔭᓐᓇᒦᕈᑕᐅᔪᓄᑦ, ᖃᐅᔨᓚᐅᖅᑐᒍᑦ ᑕᒪᒃᑯᐊ ᖁᔭᓐᓇᒦᕈᓯᐊᖑᔪᑦ ᐊᑭᓕᖅᑕᐅᓚᐅᖅᑐᑦ 149−ᖑᔪᓄᑦ 

ᑳᓐᑐᕌᖑᔪᓄᑦ ᑕᐃᒃᑯᐊ ᑲᑎᓕᒫᖅᑐᒋᑦ ᖁᔭᓐᓇᒦᕈᓯᐊᖑᔪᑦ ᐃᒪᓐᓇᐅᓚᐅᖅᑐᑎᒃ $1,318,213. ᓱᓕᒃᑲᓐᓂᕐᖏᓛᒃ, ᑕᐃᒃᑯᐊ 
ᑳᓐᑐᕌᓕᒫᓄᑦ ᐊᑐᓚᐅᖅᑎᓪᓗᒋᑦ $1.2 ᐱᓕᐊᓂᒃ ᑕᐃᒫᒃᓴᐃᓐᓇᖅ ᐊᑯᓂᐅᓂᖃᖅᑐᑎᒃ, ᑖᒃᑯᐊᑦᑕᐅᖅ ᐊᒥᓱᓂᖏᑦ 
ᖁᔭᓐᓇᒦᕈᑕᐅᔪᑦ ᐊᒥᓲᓗᐊᓐᖏᒻᒪᕆᑦᑐᑦ. 
 

ᐊᕐᕌᒍ ᑲᑎᑦᑐᒋᑦ ᑳᓐᑐᕋᖑᔪᑦ 
ᐊᒥᓲᓂᖏᑦ 

ᑲᑎᑦᑐᒋᑦ ᑳᓐᑐᕌᖑᔪᑦ 
ᐊᒥᓲᓂᖏᑦ 
ᖁᔭᓐᓇᒦᕈᓯᐊᖅᑐᑦ 

ᐳᓴᓐᑎᐅᔪᑦ ᑳᓐᑐᕌᖑᔪᑦ 
ᖁᔭᓐᓇᒦᕈᓯᐊᖅᑐᑦ 

ᖃᑦᑎᐅᓂᖏᑦ ᖁᔭᓇᒦᕈᓯᐊᖑᔪᑦ 
ᐊᑭᓕᖅᑕᐅᔪᑦ 

2008-2009 1,575 25 1.6% $782,721 

2009-2010 1,890 38 2.0% $152,155 

2010-2011 1,976 53 2.7% $286,798 

2011-2012 1,927 33 1.7% $96,538 

ᑲᑎᓕᒫᖅᑐᒋᑦ 7,368 149 2.0% $1,318,213 

6.1(h) ᑎᑎᕋᖅᓯᒪᔪᑦ ᖃᑦᑏᓐᓇᐅᓂᖅᐹᕆᒋᐊᖃᖅᑕᖏᓐᓂᒃ ᐃᓄᓐᓂ ᐃᖅᑲᓇᐃᔭᖅᑎᑦᑎᓂᕐᒧᑦ 

101. ᑕᒪᒃᑯᓄᖓ ᖁᔭᓐᓇᒦᕈᓯᐊᓄᑦ ᐊᒻᒪ ᐊᑭᓕᐅᑎᔭᕆᐊᖃᖅᑐᓄᑦ, ᖃᐅᔨᓴᓚᐅᖅᑐᒍ ᑕᒪᒃᑯᓂᖓ ᑳᓐᑐᕌᖑᔪᓂᒃ 
ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᔭᖅᑎᖃᖅᑐᓂ ᖃᐅᔨᓇᓱᐊᖅᑐᑎᒃ ᐳᓴᓐᑎᒋᔭᖏᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᖅ ᑖᒃᑯᐊ ᒪᓕᓪᓗᒋᑦ ᑳᓐᑐᕌᖑᔪᑦ ᐊᒻᒪ ᑕᐃᒃᑯᐊ ᖃᑦᑎᓪᓚᕆᓐᓂ ᐳᓴᓐᑎᖏᑎᒍᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕈᓐᓇᕐᓂᕐᒧᑦ. ᖃᐅᔨᓴᖅᑕᕗᑦ ᓇᓗᓇᐃᖅᓯᓚᐅᖅᑐᑦ ᐊᑲᐅᓐᖏᓕᐅᕈᑎᒻᒪᕆᐅᔪᒥᒃ ᑎᑎᕋᖅᓯᒪᔪᓂᒃ 
ᓄᐊᑦᑎᓂᕐᒧᑦ. ᓇᑉᐸᕆᓗᐊᖅᑕᖏᑦ ᑳᓐᑐᕌᖑᒧᑦ ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᖅᑐᑦ, 
ᓄᓇᓕᓐᓂ ᒐᕙᒪᒃᑯᖏᓐᓄᓪᓗ ᐱᔨᑦᑎᖅᑎᐅᔪᑦ ᑎᑎᕋᖅᓯᒪᓐᖏᒻᒪᑕ ᐳᓴᓐᑎᖏᑎᒍᑦ ᐃᓄᐃᑦ ᐃᖅᑲᓇᐃᔭᖅᑎᖃᕐᓂᕐᒧᑦ.  

102.  ᑕᒪᓐᓇ ᓈᒻᒪᓐᖏᓐᓂᐅᔪᖅ ᐊᑲᐅᓐᖏᓕᐅᕈᑕᐅᒻᒪᑦ ᒪᕐᕉᓐᓂᒃ ᐱᒻᒪᕆᐅᔫᓐᓂᒃ ᐱᔾᔪᑎᖃᖅᑐᑎᒃ (1)  ᖃᑦᑎᓪᓚᕆᐅᓂᑦ ᐃᓄᐃᑦ 
ᐃᖅᑲᓇᐃᔭᖅᑎᒋᔭᐅᔪᑦ ᐱᑕᖃᕆᐊᖃᕐᒪᑕ ᖃᐅᔨᓇᓱᐊᕐᓗᓂ ᑳᓐᑐᕌᒃᑕᐅᓯᒪᔪᖅ ᖁᔭᓐᓇᒦᕈᓯᐊᔭᕋᕐᒪᖔᖅ ᐅᕝᕙᓗ 
ᐊᑭᓖᑎᑕᐅᒐᔭᕐᒪᖔᖅ; ᐊᒻᒪ (2) ᖃᑦᑎᓪᓚᕆᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᑳᓐᑐᕌᖑᔪᓂ ᑐᑭᓯᔭᐅᔭᕆᐊᖃᓪᓚᕆᒻᒪᑦ 
ᐊᓐᖑᑎᓂᐊᖅᐸᑕ ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᓯᕗᓂᑦᑎᓐᓂᒃ ᑳᓐᑐᕌᒃᑕᐅᔪᓄᑦ. 
ᑕᐃᓕ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᐅᔪᖅ ᖁᑦᑎᓂᖅᓴᒻᒪᕆᐅᑉᐸᑦ ᐅᕝᕙᓗ ᐊᑦᑎᓐᓂᖅᓴᐅᑉᐸᑕ 
ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᓐᓂᒃ ᐋᖅᑭᒃᑕᐅᓯᒪᔪᓂᒃ ᑳᓐᑐᕌᒥ, ᐋᖅᑭᒋᐊᕆᓂᐅᔪᖅ ᐃᓱᒪᒋᔭᐅᔭᕆᐊᖃᖅᑐᖅ ᑲᔪᓯᓂᐊᕐᓗᑎᒃ 
ᐊᔾᔨᐸᓗᖏᓐᓄᑦ ᑳᓐᑐᕌᖑᔪᓂᒃ ᑕᐃᒪᐃᑦᑐᓴᐃᓐᓇᐸᓗᓐᓂ ᓄᓇᓕᓐᓂ. 

103.  ᖃᐅᔨᓴᕐᓂᕆᔭᕗᑦ ᐅᑯᓂᖓ ᓴᖅᑮᓚᐅᖅᑐᑦ: 

ᐳᓴᓐᑎᖏᑎᒍᑦ 
ᐃᓄᓐᓂᒃ 
ᐃᖅᑲᓇᐃᔭᖅᑎᖃ− 
ᕆᐊᖃᖅᑐᑦ 

ᑲᑎᑦᑐᒋᑦ 
ᐊᒥᓲᓂᖏᑦ 
ᑳᓐᑐᕌᖑᔪᑦ  

ᐊᒥᓲᓂᖏᑦ ᑳᓐᑐᕌᖑᔪᑦ 
ᐱᔭᐅᔭᕆᐊᖃᖅᑐᓂ 
ᐊᓐᖑᑎᔪᑦ ᐅᕝᕙᓗ 
ᐅᖓᑕᐅᓕᔪᑦ 

ᐊᒥᓱᓂᖏᑦ 
ᑳᓐᑐᕌᖑᔪᑦ 
ᐱᔭᐅᔭᕆᐊᖃᖅᑐᓄᑦ 
ᐊᓐᖏᑎᓐᖏᑦᑐᑦ 

ᐊᒥᓲᓂᖏᑦ 
ᑳᓐᑐᕌᖑᔪᑦ ᑕᐃᒃᑯᐊ 
ᐳᓴᓐᑎᖏᑎᒍᑦ 
ᐃᓄᐃᑦ 
ᐃᖅᑲᓇᐃᔭᖅᑎᑕᐅᔪᑦ 
ᑎᑎᕋᖅᓯᒪᓂᖏᑦ 
ᐊᑐᐃᓐᓇᐅᓐᖏᑦᑐᑦ 

ᐳᓴᓐᑎᖏᑎᒍᑦ 
ᑳᓐᑐᕌᖑᔪᑦ 
ᑎᑎᕋᖅᓯᒪᔪᑦ 
ᐊᑐᐃᓐᓇᖏᑦᑐᑦ 
ᐳᓴᓐᑎᖏᑎᒍᑦ 
ᐃᓄᐃᑦ 
ᐃᖅᑲᓇᐃᔭᖅᑎᑕᐅᔪᑦ 
ᑎᑭᑕᐅᔪᑦ 

0% 38 3 0 35 92% 

5% 10 1 0 9 90% 

10% 20 5 3 12 60% 

15% 18 8 1 9 50% 

20% 30 14 1 15 50% 

21% 2 0 0 2 100% 

25% 51 25 5 21 41% 

30% 76 28 9 39 51% 

35% 42 13 5 24 57% 

40% 80 24 6 50 63% 

45% 1 1 0 0 0% 

50% 22 10 2 10 46% 

52% 1 0 0 1 100% 

60% 19 8 3 8 42% 

70% 1 0 1 0 0% 

75% 12 8 1 3 25% 

80% 3 3 0 0 0% 

90% 9 5 2 2 22% 

100% 16 15 0 1 6% 

ᑲᑎᓕᒫᖅᑐᒋᑦ 451 171 39 241 53% 

 
 
 
 
 

32 | P a g e  

 



104.  ᐃᓱᒪᒋᓪᓗᒋᑦ ᑕᒪᒃᑯᐊ ᑎᑎᕋᖅᓯᒪᔪᑦ ᖃᓄᖅ ᐊᑭᖃᕐᓂᖏᓐᓄᑦ, ᐃᒪᐃᑦᑑᔭᕋᔭᖅᐳᖅ ᑕᒪᒃᑯᐊ ᐊᒥᓱᓂᖅᓴᐅᔪᑦ ᑳᓐᑐᕋᖑᔪᑦ, ᐊᒻᒪ 
ᖃᑦᑏᓐᓇᐅᓂᖅᐸᖓ ᐃᓄᐃᑦ ᐃᖅᑲᓇᐃᔭᖅᑎᐅᔭᕆᐊᖃᖅᑐᑦ ᐅᖓᑕᐅᓕᑦᑕᐅᓚᐅᖅᓯᒪᒻᒪᑦ. ᑭᓯᐊᓂᓕ, 
ᖃᐅᔨᒪᔪᓐᓇᓚᐅᓐᖏᑦᑐᒍᑦ ᑕᐃᒃᑯᐊ ᐱᑕᖃᓐᖏᑦᑐᑦ ᑎᑎᕋᖅᓯᒪᔪᑦ ᑕᐃᒪᐃᒃᑲᔭᕐᒪᖔᑕ ᐅᕝᕙᓗ ᓴᖅᑭᔮᖅᑎᑦᑎᒐᔭᕐᒪᖔᑕ 
ᐃᓪᓗᐊᓅᖓᖅ. 

6.1(i) ᑎᑎᕋᖅᓯᒪᔪᑦ ᓂᐅᕕᖃᑦᑕᓂᕐᒧᑦ ᑲᒪᔨᐅᔪᓄᑦ 

105.  ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᑦ ᑎᑎᕋᖅᓯᒪᔪᖁᑎᖏᑦ ᐱᑕᖃᓚᐅᕐᒥᔪᑦ ᐊᑎᖏᓐᓂᒃ ᓄᓇᓕᓐᓂ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᐅᔪᑦ ᐊᖓᔪᖅᑲᐅᑎᖏᓐᓂᒃ ᑲᒪᒋᔭᖃᓚᐅᖅᑐᑦ ᑐᓂᓯᖃᑦᑕᕐᓂᕐᒧᑦ 7,368 ᑳᓐᑐᕌᖑᔪᓂᒃ.  ᑲᑎᑦᑐᒋᑦ 468−ᖑᔪᑦ 
ᐃᖅᑲᓇᐃᔭᖅᑎᐅᔪᑦ ᐱᑎᑦᑎᓚᐅᖅᑐᑦ ᑳᓐᑐᕌᖑᔪᓂᒃ ᐅᑭᐅᓂᒃ ᑎᓴᒪᓂ ᐊᓂᒍᖅᑐᓂ. 12−ᐅᔪᑦ ᐃᖅᑲᓇᐃᔭᖅᑎᐅᔪᑦ 
ᑐᓂᓯᓚᐅᖅᑐᑦ 100−ᖑᔪᓂᒃ ᐅᖓᑖᓂᓘᓐᓃᑦ ᑳᓐᑐᕌᖑᔪᓂᑦ ᐊᑐᓂᑦ, 50 ᐃᖅᑲᓇᐃᔭᖅᑎᐅᔪᑦ ᑐᓂᓯᓚᐅᖅᑐᑦ ᐊᑯᕐᖓᓐᓂ 10 
ᐊᒻᒪ 99 ᑳᓐᑐᕋᖑᔪᓂᒃ ᐊᒻᒪ 406 ᐃᖅᑲᓇᐃᔭᖅᑎᐅᔪᑦ ᑐᓂᓯᓚᐅᖅᑐᑦ ᐊᑕᐅᓯᕐᒥᒃ ᑎᑭᑦᑐᒍ 9−ᓄᑦ ᑳᓐᑐᕌᖑᔪᓂᒃ ᐊᑐᓂᑦ. 
ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᑦ ᐅᖃᐅᔾᔨᓯᒪᔪᑦ ᒫᓐᓇᐅᔪᖅ 38−ᖑᒻᒪᑕ ᐃᖅᑲᓇᐃᔭᖅᑎᐅᔪᑦ ᑲᒪᒋᔭᖃᖅᑐᑦ 
ᑐᓂᓯᓂᕐᒧᑦ ᑳᓐᑐᕌᖑᔪᓂᒃ ᐊᔾᔨᒌᓐᖏᑦᑐᓂ ᑕᒫᓂ ᓄᓇᕗᒻᒥ ᐊᒻᒪ ᑕᐃᒃᑯᐊ ᐊᒥᓲᓂᖏᑦ ᐃᖅᑲᓇᐃᔭᖅᑎᐅᔪᑦ 
ᐊᔾᔨᑐᐃᕋᕆᕈᔪᓚᐅᖅᑕᖏᑦ ᐊᑯᕐᖓᓐᓂ 2008 ᐊᒻᒪ 2012. 

106.  ᑎᑎᕋᖅᓯᒪᔪᓪᓕ ᑕᐃᒪ ᒪᓕᑦᑐᒋᑦ ᓴᖅᑮᓚᐅᖅᑐᑦ ᐊᓯᔾᔨᑕᖅᑐᒻᒪᕆᐅᒻᒪᑕ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᑲᒪᖃᑦᑕᖅᑐᑦ 
ᑳᓐᑐᕌᖑᔪᓂᒃ. ᑕᐃᒪᓕ ᐊᒥᓱᒻᒪᕆᐅᔪᑦ ᐃᖅᑲᓇᐃᔭᖅᑎᐅᔪᑦ ᑐᓂᓯᓚᐅᖅᑑᒐᓗᐊᑦ ᐊᒥᓲᓗᐊᓐᖏᑦᑐᓂᒃ ᑳᓐᑐᕋᖑᔪᓂᒃ (406 
ᐃᖅᑲᓇᐃᔭᖅᑎᐅᔪᑦ ᑐᓂᔭᐅᓚᐅᖅᑐᑦ ᑐᖔᓂ 9 ᑳᓐᑐᕌᒥᒃ ᐊᑐᓂᑦ), ᓱᓕ ᐃᖅᑲᓇᐃᔭᖅᑎᐅᔪᑦ ᐊᓯᔾᔨᖃᑦᑕᐃᓐᓇᕐᒪᑕ ᑕᐃᒃᑯᐊ 
ᑐᓂᓯᓯᒪᔪᑦ ᐅᖓᑖᓄᑦ 10 ᑳᓐᑐᕌᖑᔪᑦ. ᑕᐃᒪᓕ 406 ᓈᓴᐅᑎ ᖁᑦᑎᑦᑐᒻᒪᕆᐅᒐᓗᐊᖅᑎᓪᓗᒍ, ᐅᖃᐅᔾᔭᐅᓯᒪᔪᒍᑦ ᓄᓇᓕᓐᓂ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᓄᑦ ᑕᐃᒃᑯᐊ ᐊᒥᓲᓂᖅᓴᒻᒪᕆᐅᔪᖅ ᑐᓂᔭᐅᓚᐅᖅᑐᑦ ᐊᑭᑦᑐᕋᐅᑎᑎᓐᓇᒋᑦ 
ᑐᓂᔭᐅᑐᐃᓐᓇᖅᑐᑎᓪᓘᓐᓃᒦᑦ ᐅᕝᕙᓗ ᐊᕙᒃᑯᑎᒋᔭᐅᓪᓗᒋᑦ. ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ ᑎᑎᕋᖅᓯᒪᔪᖅ ᐃᑲᔪᖅᑐᐃᔪᖅ 
ᐃᓱᒫᓗᒍᑕᐅᔪᓂᒃ ᐊᔾᔨᒌᖃᑦᑕᖏᓐᓂᖏᓐᓄᑦ ᐱᓇᓱᐊᖅᑐᑦ ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᐊᒻᒪ 
ᓄᓇᕗᑦ ᒐᕙᒪᒃᑯᖏᓐᓂᑦ ᓂᐅᕕᖃᑦᑕᕐᓂᕐᒧᑦ ᐃᓱᒪᓕᐅᕈᑎᒋᔭᖏᓐᓂᒃ.  

6.2 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᑎᑎᕋᖅᓯᒪᔪᑦ 

107.  ᐱᑎᑕᐅᓚᐅᖅᑐᒍ ᐃᓚᑰᔪᓂᒃ ᑎᑎᕋᖅᓯᒪᔪᓂᒃ ᐋᖅᑭᒃᓯᒪᔪᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ. ᑕᐃᒃᑯᐊ ᑎᑎᕋᖅᓯᒪᔪᑦ 
ᐱᔾᔪᑎᖃᖅᑐᑦ 49−ᖑᔪᓂᒃ ᑳᓐᑐᕌᖑᔪᓂᒃ ᑐᓂᔭᐅᓚᐅᖅᑐᓂᒃ ᓄᓇᓄᒻ ᐃᓪᓗᓕᕆᔨᕐᔪᐊᑯᓐᓂ ᐅᑭᐅᓂᒃ ᒪᕐᕉᓐᓂᒃ ᐊᓂᒍᖅᑑᓐᓂ 
ᐃᓪᓗᓄᑦ ᓴᓇᓂᐅᓚᐅᖅᑐᓄᑦ ᓄᓇᕗᒻᒥ. ᑕᒪᒃᑯᓄᐊ ᐊᑐᓂᑦ ᑳᓐᑐᕋᖑᔪᓄᑦ, ᑎᑎᕋᖅᓯᒪᔪᓂ ᐊᑕᖏᖅᑐᓂ ᐱᑎᑕᐅᓚᐅᓐᖏᓇᑦᑕ. 
ᑕᐃᒪᓕ, ᖃᐅᔨᓴᕈᓐᓇᓚᐅᓐᖏᓪᓚᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᖅᓯᒪᔪᖁᑎᖏᑦ ᑕᐃᒫᓪᓗᐊᖅ ᖃᐅᔨᓴᓚᐅᕋᑦᑕ 
ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᑦ ᑎᑎᖅᑲᖁᑎᖏᓐᓂᒃ. 

108.  ᐊᒻᒪ ᓱᓕ, ᑎᑎᖅᑲᐅᔪᑦ ᑐᓂᐅᔭᓚᐅᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ ᑕᒻᒪᖅᓯᒪᔪᒡᒍᑕᐅᓚᐅᕐᒪᑕ, ᑕᐃᒫᒃ 
ᓇᓗᓇᐃᖅᑕᐅᓯᒪᒻᒪᑦ ᐅᖃᐅᓯᕆᔭᐅᔪᓂᒃ ᑎᑎᕋᖅᓯᒪᔪᓂ ᐊᒻᒪ ᓇᓗᓇᐃᖅᑕᐅᓚᐅᕐᒪᑦ ᐃᒻᒥᒃᑯᑦ ᖃᐅᔨᓴᓚᐅᖅᑐᓂᒃ 
ᐃᖅᑲᓇᐃᔭᖅᑎᐅᖃᑦᑕᓚᐅᖅᓯᒪᔪᓂᒃ ᓄᓇᕗᒻᒥ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓄᑦ ᑖᕝᕗᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ. 
ᖁᔭᓐᓇᒦᕈᓯᐊᖑᔪᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐊᔾᔨᒋᖃᑦᑕᓚᐅᓐᖏᒻᒪᒋᑦ ᐊᒥᓱᑦ ᑕᐃᒃᑯᓇᓐᖓᑦ ᒥᒃᓴᐅᓴᒃᑕᐅᓯᒪᔪᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᔾᔪᑎᒋᓪᓗᒍ 
ᑕᒪᖅᓯᒪᐅᖅᑐᓄᑦ,  ᖃᕋᓴᐅᔭᕐᒧᑦ ᑎᑎᖅᑲᐅᑲᒻᒪᖃᑦᑕᕐᓂᖏᓐᓄᑦ, ᑕᒪᕐᓯᒪᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᑕᐃᒃᑯᐊ ᑳᓐᑐᕌᒃᓯᒪᔪᑦ 
ᑕᒻᒪᖅᓯᒪᔪᓂᒃ ᖁᔭᓐᓇᒦᕈᓯᐊᓂᒃ ᐊᑭᓕᐅᑕᐅᔭᕆᐊᖃᖅᑐᓂᓪᓗ ᐊᒥᓲᓂᖏᓐᓂᒃ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐊᑐᓕᖅᑐᑎᒃ ᒥᒃᓴᐅᓴᒃᑕᐅᓯᒪᓚᐅᖅᑐᓂ ᑕᒻᒪᖅᓯᒪᔪᓂᒃ ᐊᒻᒪ ᐊᑐᖅᑕᐅᖏᑲᐃᓐᓇᕐᓂᖏᓐᓄᑦ GC55 ᐊᑭᓕᐅᑕᐅᔭᕆᐊᖃᖅᑐᑦ. 
ᑕᐃᒪᓕ, ᑕᒪᒃᑯᐊ ᓱᓕᑦᑎᐊᕋᓗᐊᕐᒪᖔᑕ ᒪᕐᕈᒍᓯᕐᓇᖅᑯᑦ. 

109.  ᑲᔪᓯᑐᐃᓐᓇᓕᓚᐅᖅᑐᒍ ᖃᐅᔨᓴᕐᓂᕐᒧᑦ ᑎᑎᕋᖅᓯᒪᔪᓂᒃ ᐱᓯᒪᔭᑦᑎᓐᓂᒃ, ᐳᐃᒍᖅᑕᐃᓕᓪᓗᑕ ᐃᓱᒫᓗᒍᑕᐅᔪᓂ ᖁᓛᓂ. 
ᑖᒃᑯᓄᖓᓕ 49−ᖑᔪᓄᑦ ᑳᓐᑐᕌᖑᔪᓄᑦ ᖃᐅᔨᓴᖅᑕᐅᓚᐅᖅᑐᓄᑦ, ᐃᒪᐃᑦᑑᓂ ᖃᐅᔨᓚᐅᖅᑐᒍᑦ: 

• ᑲᑎᓕᒫᖅᑐᒋᑦ ᑳᓐᑐᕌᖑᔪᑦ ᐊᑭᖏᑦ ᑖᒃᑯᐊ 49−ᖑᔪᑦ ᑳᓐᑐᕌᖑᔪᑦ ᐃᒪᓐᓇᐅᓚᐅᖅᑐᑦ $70,393,436.90. 
 

• ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᑦ ᑐᓂᔭᐅᓚᐅᖅᑐᖅ ᑖᒃᑯᓄᖓ 34-ᖑᔪᓂᑦ ᑕᕝᕙᓐᖓᑦ 49−ᖑᔪᓂᒃ ᑳᓐᑐᕋᖑᔪᓂᒃ ᐊᒻᒪ 
ᑲᑎᑦᑐᒋᑦ ᐊᑭᖏᑦ ᖁᔭᓐᓇᒦᕈᓯᐊᖑᔪᑦ ᐃᒪᓐᓇᐅᓚᐅᖅᑐᑦ $1,666,820. ᖁᔭᓐᓇᒦᕈᑕᐅᔪᑦ ᑮᓇᐅᔭᑦ 

ᐊᑭᓕᖅᑕᐅᓪᓚᕆᓚᐅᓐᖏᑦᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐊᑦᑐᐊᑎᓪᓗᒍ ᐊᒥᓱᓄᑦ ᑳᓐᑐᕌᖑᔪᓄᑦ ᑕᐃᒃᑯᐊ 
ᖁᔭᓐᓇᒦᕈᑕᐅᔪᑦ ᐊᑭᓕᐅᑕᐅᓚᐅᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ ᐊᒻᒪ GC55 
ᐊᑭᓕᐅᑕᐅᔭᕆᐊᖃᖅᑐᓄᑦ. 
 

• ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᐅᔪᑦ ᐊᑭᓖᑎᑕᐅᔭᕆᐊᖃᓚᐅᖅᑐᑦ 9−ᖑᔪᓂᒃ ᑕᕝᕙᓐᖓᑦ 49−ᖑᔪᓂᑦ 
ᑳᓐᑐᕋᖑᔪᓂᒃ ᐊᒻᒪ ᑲᑎᑦᑐᒋᑦ ᐊᑭᖏᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐊᑐᐊᒐᖓ ᐊᑭᓕᕆᐊᖃᓚᐅᖅᑐᑦ ᐃᒪᓐᓇᐅᔪᑦ 
$370,894. 
 

• ᖃᑦᑏᓐᓇᐅᓂᖅᐹᖏᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᔪᑦ ᐊᔾᔨᒌᓐᖏᑦᑐᑦ ᑳᓐᑐᕋᖑᔪᓂᒃ ᐱᒋᐊᖅᑐᒋᑦ 15 ᐳᓴᓐᑎᒥᒃ 70 ᐳᓴᓐᑎᒧᑦ. 
ᐃᓄᐃᑦ ᐃᖅᑲᓇᐃᔭᖅᑎᑕᐅᔪᓐᓇᖅᑐᑦ ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᑦ ᐋᖅᑭᒋᐊᖅᑕᐅᓗᑎᒃ ᖃᑦᑎᓐᓇᕈᖅᐸᓪᓕᐊᔪᑦ ᑐᕌᖓᔪᓂᒃ 
ᑕᓪᓕᒪᓄᑦ ᑳᓐᑐᕌᖑᔪᓂᒃ. 

110.  ᑕᐃᒪᓕᖓᑐᐃᓐᓇᑦᑎᓪᓗᒍᓕ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᖃᐅᔾᔨᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ 
ᐊᑐᐊᒐᐅᔪᖅ ᐊᑦᑐᐃᓂᖃᕐᒪᑦ ᑭᓯᐊᓂ ᑐᓂᔭᐅᕙᑦᑐᓂ ᑳᓐᑐᕌᖑᔪᓂᒃ ᐃᒪᓐᓇᓂ 1 ᐳᓴᓐᑎᖏᓐᓂᒃ ᑳᓐᑐᕌᖑᔪᓂᒃ. 

6.3 ᐊᑐᓕᖁᔭᐅᔪᑦ ᐱᔾᔪᑎᖃᖅᑐᑦ ᑎᑎᕋᖅᓯᒪᔪᓂᒃ 

111. ᑕᐃᒪᓕ ᐃᒪᐃᒋᐊᖃᓪᓚᕆᒃᐳᖅ ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᓗᑎᒃ ᑕᒪᒃᑯᓂᖓ ᐱᓯᒪᔭᐅᔭᕆᐊᖃᓪᓚᕆᑦᑐᓂᒃ 
ᑎᑎᕋᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᑳᓐᑐᕌᒃᑎᑦᑎᔪᓕᒫᖑᕙᑦᑐᓄᑦ (ᐱᖃᓯᐅᑎᓗᒋᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ) 
ᑕᕝᕙᑲᐅᑎᒋᑦ. ᐊᑖᓂ ᓇᓗᓇᐃᖅᓯᒪᒻᒪᑦ, ᑎᑎᕋᖅᓯᒪᔪᑦ ᓄᐊᑕᐅᔪᑦ ᑕᐃᒪᐃᒃᓴᐃᓐᓇᕆᐊᖃᖅᐳᑦ ᑳᓐᑐᕌᖑᔪᓕᒫᓂ ᐊᒻᒪ 
ᑕᒪᒃᑯᓄᖓ ᑳᓐᑐᕌᒃᑎᑦᑎᔨᐅᕙᑦᑐᓕᒫᓄᑦ. ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᑦᑎᐊᕆᐊᖃᖅᐳᑦ ᑕᒪᒃᑯᐊ ᑭᑭᑕᐅᓯᖅᒪᖃᑦᑕᖅᑐᑦ 
ᑕᑕᑎᖅᑕᐅᓗᑎᒃ ᑕᒪᒃᓱᒥᖓ ᐃᓕᖅᑯᓯᐅᔪᒥᒃ. 

7. ᖃᐅᔨᓴᖅᑕᐅᓂᖏᑦ ᐱᔾᔪᑎᑕᐅᔪᑦ ᐊᑐᓕᖁᔭᐅᔪᓪᓗ 

112.  ᑲᑎᒪᖃᑎᖃᖃᑦᑕᑎᓪᓗᑕ, ᓇᓗᓇᕈᓐᓃᓚᐅᕐᒪᑦ ᐊᒥᓱᑲᓪᓚᐅᒻᒪᑕ ᐃᓱᒫᓗᒍᑕᐅᔪᑦ ᑐᕌᖓᔪᑦ ᐃᓗᓪᓕᖏᓐᓄᑦ, ᑐᑭᖏᓐᓄᑦ ᐊᒻᒪ 
ᐊᑐᖅᑎᑕᐅᓂᖓᓄᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ, ᐊᒥᓱᑦ ᐃᒪᐃᖃᑦᑕᖅᓯᒪᔪᑦ, 
ᓇᓗᓇᐃᖅᑐᖅᑕᐅᓯᒪᑦᑎᐊᖃᑦᑕᕐᓗᑎᒃ ᕿᒥᕐᕈᔭᐅᑎᓪᓗᒋᑦ. ᑕᒪᒃᑯᐊ ᐃᓱᒫᓗᒍᑕᐅᔪᑦ ᐃᓚᖏᑦ ᒥᑭᑦᑐᑯᓗᐃᑦ 
ᐋᖅᑭᒋᐊᑭᑦᑐᑯᓘᓪᓗᑎᒃ ᐅᖃᖅᓯᒪᓂᖏᑦ ᐋᖅᑭᒋᐊᖅᑕᐅᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᕐᒧᑦ, ᐊᓯᖏᑦ 
ᑕᐃᒃᑯᓇᓐᖓᑦ ᓂᐅᕕᕐᕕᐅᕙᑦᑐᓂᒃ ᐋᖅᑭᒋᐊᖅᑕᐅᓗᑎᒃ ᐋᖅᑭᒃᓯᒪᓂᖓᓄᒃ ᐊᒻᒪ ᐊᑐᖅᑎᑕᐅᓂᖓᓄᑦ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᕐᒧᑦ. ᐊᔪᕐᓇᖏᑉᐸᑦ ᐃᒪᐃᖁᔨᒐᓗᐊᖅᑐᒍᑦ, ᐊᑐᐃᓐᓇᐅᑎᑦᑎᔪᒍᑦ ᐊᑐᓕᖁᔭᐅᔪᓂᒃ ᐊᒻᒪ 
ᐋᖅᑭᒍᑎᒃᓴᐅᔪᓂᒃ ᑕᒪᒃᑯᓄᖓ ᐃᓱᒫᓗᒍᑕᐅᔪᓂᒃ. ᑕᐃᒃᑯᓄᖓᓕ ᐱᔭᕆᐊᑐᓂᖅᓴᐅᔪᓄᑦ ᐃᓱᒫᓗᒍᑕᐅᔪᓄᑦ, ᐋᖅᑭᓯᒪᔪᒍ 
ᒪᓕᒃᑕᐅᔪᓐᓇᖅᑐᒥᒃ ᐊᓯᔾᔨᕆᐊᕈᑕᐅᖁᔭᐅᔪᓄᑦ ᐊᒻᒪ ᐱᓕᕆᖃᑎᖃᕈᓐᓇᖅᑐᑎᑦ ᓄᓇᕗᑦ ᒐᕙᒪᒃᑯᖏᓐᓂ ᑕᖅᑭᓂ ᐊᒡᒋᖅᑐᓂ 
ᑎᑎᕋᕆᐊᕐᓂᐊᕐᓗᑎᒃ ᐋᖅᑭᒋᐊᕈᑎᒃᓴᐅᒐᔭᖅᑐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᕐᒧᑦ ᑕᒪᒃᑯᐊ 
ᐊᓯᔾᔨᕆᐊᕋᔭᕐᒪᑕ. 

7.1 ᐃᓛᒃᑰᓕᖅᑎᑕᐅᔭᕆᐊᖃᕐᓂᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᔪᒥᒃ ᐊᑲᐅᒋᔭᐅᓂᖅᓴᐅᔪᒥᒃ ᓂᐅᕕᖃᑦᑕᕐᓂᕐᒧᑦ 
ᐊᑐᐊᒐᕐᒥ ᑕᒪᒃᑯᓇᓐᖓᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ ᐃᑲᔪᖅᑕᐅᔾᔪᑎᖏᓐᓄᑦ ᐱᒋᐊᖅᑕᐅᕙᓪᓕᐊᔪᓄᑦ 

113.  ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᖅ ᑲᑎᑦᑎᓯᒪᒻᒪᑦ ᒪᕐᕈᓪᓗᐊᑖᓂᒃ ᒐᕙᒪᒃᑯᓐᓄᑦ ᓂᐅᕕᖃᑦᑕᕐᓂᐅᔪᑦ 
ᐊᑲᐅᒋᔭᐅᓂᖅᓴᐅᔪᓂ ᐱᓕᕆᐊᓂᒃ, ᐊᑕᐅᓯᖅ ᑲᒪᒋᔭᖃᖅᑐᖅ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᑎᑎᕋᖅᓯᒪᔪᖅ ᐃᒪᖓ 24 
ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᓯᒪᔪᒧᑦ ᐊᒻᒪ ᐊᓯᐊ ᐱᓕᕆᐊᖃᖅᑐᖅ ᓄᓇᕗᒻᒥ ᐱᓕᕆᕕᖃᖅᑐᓄᑦ 
ᐱᒋᐊᖅᑕᐅᕙᓪᓕᐊᔪᒥᒃ, ᐅᕝᕙᓗ ᐃᑲᔪᖅᑕᐅᓂᕐᒧᑦ ᐱᓕᕆᐊᖑᔪᒥᒃ. 

114.  ᑕᐃᒪᓕ ᑕᒪᒃᑮᓐᓄᑦ ᐃᓗᓕᖏᓐᓄᑦ ᒫᓐᓇᐅᔪᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᐅᔪᖅ ᑲᒪᒋᔭᖃᕐᒪᑦ 
ᐊᑲᐅᓂᖅᓴᐅᔪᒥᒃ ᓂᐅᕕᖃᑦᑕᖅᑐᓕᕆᓂᕐᒥᒃ, ᑐᑭᓯᓇᖅᐳᖅ ᑖᒃᑯᐊ ᑲᑎᑕᐅᒐᔭᕐᓂᖏᓐᓂᒃ ᐊᑕᐅᓯᓐᖑᕐᓗᓂ ᐊᑐᐊᒐᖅ. ᑭᓯᐊᓂ, 
ᐊᒥᓱᒃ ᐃᓄᓐᓂᒃ ᑐᓴᖃᑦᑕᓚᐅᕐᒥᒐᑦᑕ ᐅᖃᕐᕕᒋᔭᑦᑎᓐᓂᒃ, ᒫᕐᕉᒃ ᑖᒃᑯᐊ ᐃᓗᓕᖏᑦ ᐊᔾᔨᒌᓐᖏᒪᑎᒃ ᐱᔭᒃᓴᑎᒍᑦ ᐊᒻᒪ 
ᖃᓄᐃᓕᐅᖅᑕᐅᓂᐊᕐᓂᖏᓐᓄᑦ ᐊᒻᒪ ᑲᑎᑕᐅᔭᕆᐊᖃᖅᑑᑎᒋᔭᐅᒐᑎᒃ. ᐊᒻᒪ ᓱᓕ, ᐳᐃᒍᖅᑕᐃᓕᔭᕆᐊᖃᕋᑦᑕ ᑖᒃᑯᐊ ᐃᓗᓕᖏᑦ 
ᐊᑲᐅᒋᔭᐅᓂᖅᓴᐅᔪᑦ ᓂᐅᕕᕐᓂᕐᒧᑦ ᐊᑐᐊᒐᐅᔪᖅ ᐱᑕᖃᕆᐊᖃᓪᕆᒻᒪᑦ ᒪᓕᓐᓂᐊᖅᐸᑕ ᓄᓇᕗᒻᒥ ᓄᓇᑖᓂᕐᒧᑦ 

ᐊᖏᖃᑎᒌᒍᑕᐅᔪᒥ ᐱᔭᐅᔭᕆᐊᖃᖅᑐᓂᒃ, ᑕᐃᒪᓕ ᓄᓇᕗᒻᒥ ᐱᓕᕆᕕᓐᓄᑦ ᐃᑲᔪᖅᑕᐅᓂᖏᑦ ᑐᑭᓕᐅᖅᑕᐅᓯᒪᓐᖏᑦᑐᖅ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ. ᑕᐃᒪᓕ, ᑕᒪᒃᑯᐊ ᐱᕕᒃᓴᐅᔪᑦ ᑭᖑᓪᓕᕐᒥᒃ ᓴᖅᑭᓯᒪᔪᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᐅᕝᕙᓗ ᐲᖅᑕᐅᓗᑎᒃ ᐱᓂᐊᖅᐸᑕ ᐃᓅᓯᕐᒧᑦ ᑮᓇᐅᔭᓕᐅᕐᓂᕐᒧᑦ ᑐᕌᖅᑕᐅᓇᓱᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᔪᒪᔭᐅᔪᑦ. 

115.  ᑕᐃᒪᓕ ᐃᓛᒃᑰᓕᖅᑎᑕᐅᓂᐊᖅᐸᑎᒃ − ᐅᕝᕙᓗ ᐊᕕᒃᑕᓂᐊᖅᐸᑎᒃ − ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᕐᒥ 
ᑐᑭᓯᓇᖅᑎᑦᑕᐅᑦᑎᐊᓚᐅᕐᒪᑦ ᐃᓄᓐᓂᑦ ᐅᖃᖅᑐᓂᒃ ᐊᒻᒪ ᐅᖃᐅᓯᕆᔭᐅᒃᑲᓐᓂᖃᑦᑕᕆᓪᓗᓂ ᐃᓄᓐᓂᒃ ᒥᑭᔪᒥᒃ 
ᐱᓕᕆᕕᖃᖅᑐᓂᒃ ᑲᑎᒪᓂᖃᖅᑎᓪᓗᒍᑦ ᑲᒪᒋᔭᐅᓚᐅᖅᑐᒥ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓂ ᔫᓂ 2012−ᒥ. 

116.  ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᖅ ᐃᓗᓕᖃᕐᒪᑦ ᐊᒥᓱᑲᓪᓚᐅᔪᓂ ᐱᕕᒃᓴᐅᔪᓂᒃ ᐊᑑᑎᖃᖅᑐᑦ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ ᑕᒪᒃᑮᒃ ᑎᑎᕋᖅᓯᒪᔪᖅ ᐃᓚᖓ 24−ᒥ ᑐᕌᒐᐅᔪᑦ ᐊᒻᒪ ᓄᓇᕗᒻᒥ ᐱᓕᕆᕕᖃᖅᑐᓄᑦ 
ᐃᑲᔪᖅᑕᐅᓂᖏᓐᓄᑦ ᑐᕌᒐᐅᔪᑦ. ᐊᒻᒪ ᓱᓕ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᖅ ᐃᓪᓗᓕᖃᕐᒪᑦ ᐊᒥᓱᑲᓪᓚᐅᔪᓂᒃ 
ᐊᑑᑎᖃᑦᑎᐊᖅᑐᓂ ᑖᒃᑯᓄᖓ ᓇᓕᐊᓄᑦ ᒪᕐᕉᔪᓐᓄᑦ ᐃᓗᓕᖏᓐᓄᑦ. ᑕᒪᓐᓇ ᑲᑎᑎᑦᑎᓂ ᒪᕐᕉᓐᓂᒃ ᐃᓪᓗᓕᖏᓐᓂᒃ 
ᐊᑕᐅᓯᕐᒦᓕᕐᓗᑎᒃ ᐊᑐᐊᒍᕐᒥ ᓇᓗᓕᕈᑕᐅᖃᑦᑕᕐᒪᑦ ᑭᓱᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐ ᐱᑎᑦᑎᒻᒪᖔᑕ 
ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᑐᕌᖅᑕᐅᓇᓱᐊᖅᑐᓂ, ᐊᒻᒪ ᓈᒻᒪᒋᔭᐅᓇᓂ 
ᐱᔾᔪᑎᖃᖅᑐᓂᒃ ᐱᓗᐊᖅᑐᖅ ᑐᑭᓯᓂᕐᓗᒃᑕᐅᓯᒪᓂᖓᓄᑦ ᑭᓱ, ᑐᕌᖓᒻᒪᖔᑕ ᑐᕌᖓᓐᖏᒻᒪᖔᑕ ᑖᒃᑯᓄᖓ ᑕᒪᒃᑮᓐᓄᑦ 
ᐃᓗᓕᖏᓐᓄᑦ. 

117.  ᐊᖏᖃᑎᖃᖅᑐᒍᑦ ᐃᓱᒪᒋᔭᐅᓂᖓᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᖅ, ᑕᐃᒫᒃ ᑎᑎᕋᖅᓯᒪᒻᒪᑦ ᒪᓐᓇᐅᔪᖅ, 
ᓇᓗᓇᓗᐊᓐᖏᑦᑐᓂᒃ ᓇᓗᓕᕈᑕᐅᕙᒻᒪᑦ ᐊᑐᖅᑎᑕᐅᓂᖓ ᐊᒻᒪ ᖃᓄᖅ ᐊᑦᑐᐃᓂᖓᓄᑦ ᒪᕐᕉᓐᓄᑦ ᓂᐅᕕᕈᑕᐅᖃᑦᑕᖅᑐᓄᑦ 
ᐱᓕᕆᐊᓄᑦ ᐱᔾᔪᑎᖃᖅᑎᓪᓗᒋᑦ ᐊᑎᖃᖃᑦᑕᐅᔪᓄᑦ ᐊᒻᒪ ᓄᓇᕗᒻᒥ ᐱᓕᕆᕕᖃᖅᑐᓄᑦ. ᑕᐃᒪᓕ ᐊᑐᓕᖁᔨᕗᒍ ᓄᑖᒥ 
ᐊᑐᐊᒐᕐᒥ ᐋᖅᑭᓗᑎᒃ ᐃᓗᓕᖃᖅᑐᓂᒃ ᐱᖓᓱᐃᓕᖓᔪᓂᒃ: ᐊᑕᐅᓯᖅ ᑲᒪᒋᔭᖃᕐᓗᓂ ᖃᓄᐃᓕᐅᕆᐊᖃᕐᓂᖏᓐᓂᒃ ᐊᒻᒪ 
ᐊᐅᓚᓂᖏᓐᓄᑦ ᐊᑐᖅᑕᐅᒐᔪᑦᑐᒃ ᑕᒪᒃᑮᓐᓄᑦ ᐃᓗᓕᖏᓐᓄ, ᐊᒻᒪ ᐊᑕᐅᓯᖅ ᑲᒪᒋᔭᖃᕐᓗᓂ ᐊᑐᓕᖅᑎᑕᐅᓂᖓᓄᑦ 
ᑎᑎᕋᖅᓯᒪᔪᖅ 24 ᑕᕝᕙᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ ᐱᔭᐅᔭᕆᐊᖃᖅᑐᓂᒃ, ᐊᒻᒪ ᐊᑕᐅᓯᖅ ᑲᒪᒋᔭᖃᖅᑐᖅ 
ᐱᔾᔪᑎᖃᖅᑐᓂᒃ ᑐᕌᖓᔪᓂᒃ ᐃᑲᔪᕐᓂᐊᕐᓗᑎᒃ ᓄᓇᕗᒻᒥ ᐱᓕᕆᕕᐅᔪᓂ. 

118.  ᐅᒃᐱᕈᓱᒻᒥᔪᒍᑦ ᑖᓐᓇ ᐊᑎᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑏ ᐊᑐᐊᒐᖅ − ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎ (ᐃᒪᐃᑦᑐᖅ, 
ᒪᓕᓪᓗᒍ ᐅᐃᒍᖓ “A” ᑕᕝᕙᓂ ᐊᑐᐊᒐᕐᒥ, ᑐᑭᖃᖅᑐᖅ “ᐃᑲᔪᕐᓂᖅ ᓄᓇᕗᒻᒥᐅᓂ ᐱᓕᕆᕕᖃᖅᑐᓂᒃ”) − 
ᐊᓯᔾᔨᖅᑕᐅᔭᕆᐊᖃᖅᑐᖅ ᐅᕝᕙᓗ ᑎᑎᕋᖅᓯᒪᔪᓂ ᒪᓕᑦᑎᐊᖅᑐᒥᒃ ᐱᔭᒃᓴᓂᒃ ᐊᒻᒪ ᐱᔾᔪᑎᒋᔭᖓᓂᒃ. ᐊᑐᐊᒐᖅ ᐋᖅᑭᒃᓯᒪᓐᖏᒻᒪᑦ 
ᐃᑲᔪᕋᓱᑐᐃᓐᓇᕐᓂᕐᒧᑦ ᓄᓇᕗᒻᒥ ᐱᓕᕆᕕᐅᔪᓂᒃ, ᐃᒪᐃᓐᓇᓱᐊᕈᑕᐅᒻᒪᓪᓕ ᐊᑐᓕᖅᑎᑦᑎᔪᑕᐅᓇᓱᐊᖅᑐᖅ ᐱᔭᐅᔭᕆᐊᖃᖅᑐᓂᒃ 
ᓴᖅᑭᓯᒪᔪᓂᒃ ᐃᓚᖓᓂ ᑎᑎᕋᖅᓯᒪᔪᖅ 24 ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥᒃ. ᓈᒻᒪᓈᖅᓯᒪᓂᖅᓴᒥᖅᑲᐃ 
ᐊᑎᖃᕈᓐᓇᖅᑐᖅ ᐃᒪᐃᑦᑐᒥᒃ “ᓄᓇᕗᒻᒥ ᐊᑲᐅᓂᖅᓴᖅ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᖅ” ᐃᓄᒃᑎᑑᓕᖅᓯᒪᓗᓂ 
(ᓇᓗᓇᐃᖃᑦᑕᕐᓂᐊᖅᑕᕗᑦ ᑕᕝᕙᓂ ᐃᒫᒃ ᓄᓇᕗᒻᒥ ᐊᑲᐅᓂᖅᓴᖅ ᓂᐅᕕᖃᑦᑕᕐᓂᕐᒧᑦ ᐊᑐᑎᐊᒐᖅ NPPP). ᑖᓐᓇ ᓄᑖᖅ 
ᑕᐃᔭᐅᓂᖓ ᐊᑕᖐᓂᖅᓴᐅᒐᔭᖅᑐᖅ ᑕᒪᒃᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ ᑐᕌᖓᓪᓗᐊᑕᖅᑐᓂᒃ ᓄᓇᑖᖃᑕᐅᓯᒪᔪᓄᑦ ᐊᒻᒪ 
ᐱᓕᕆᕕᖏᓐᓄᑦ ᐊᒻᒪ ᐱᕕᖃᖅᑎᑕᐅᓂᖏᓐᓄᒃ ᐃᑲᔪᕐᓂᐊᕐᓗᓂ ᓄᓇᕗᒻᒥ ᐱᓕᕆᕕᐅᔪᑦ. 

119.  ᑕᐃᒪᓕ ᑕᐃᒃᑯᐊ ᐃᓗᓕᕆᒐᔭᖅᑕᖏᑦ ᐊᔾᔨᒌᓐᖏᑦᑐᓂ ᑎᑎᕋᖅᓯᒪᔪᓂᒃ ᑕᕝᕙᓂ ᐊᑐᖅᑕᐅᔪᒪᔪᒥ ᓄᓇᕗᒻᒥ ᐊᑲᐅᓂᖅᓴᖅ 
ᓂᐅᕕᖃᑦᑕᕐᓂᕐᒧᑦ ᐊᑐᑎᐊᒐᖅ ᐊᖏᕈᑕᐅᔭᕆᐊᖃᕋᔭᖅᑐᖅ ᐅᖃᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑎᓂᒃ, 
ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪ ᐱᓕᕆᕕᖃᖅᑐᓂᒃ, ᓂᕆᐅᒃᑐᒍ ᑖᓐᓇ ᑎᑎᕋᖅᓯᒪᔪᖅ ᐱᔾᔪᑎᖃᖅᑐᖅ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ ᑎᑎᕋᖅᓯᒪᔪᖅ ᐃᓚᖓ 24 ᐱᖃᓯᐅᔾᔨᓂᐊᕐᓗᓂ ᐱᕕᖃᖅᑎᑕᐅᔪᑦ ᑲᒪᒋᔭᖃᖅᑐᑦ ᑐᕌᕋᓱᐊᖅᑕᖏᑦ 
ᐊᑐᐊᒐᐅᑉ, ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ, ᑳᓐᑐᕌᒃᑖᕋᓱᐊᖅᑐᒧᑦ ᒥᒃᓴᐅᓴᒃᑕᐅᔪᑦ, ᐃᓄᓐᓄᑦ ᓇᖕᒥᓂᖁᑎᒋᔭᐅᔪᑦ ᑳᓐᑐᕌᒃᑎᒍᑦ 
ᐋᖅᑭᒃᒋᐊᖅᑕᐅᔪᑦ, ᖃᓄᐃᑦᑑᓂᖓ ᐊᒻᒪ ᖃᓄᑎᒋ ᐃᓄᓐᓄᑦ ᐱᖁᑎᒋᔭᐅᒻᒪᖔ ᐊᐅᓚᑕᐅᒻᒪᖔᕐᓗ 
ᓴᖅᑭᔮᖅᑎᑕᐅᒃᑲᓐᓂᕆᐊᖃᕐᓂᐊᖅᑐᑦ ᐱᓇᓱᐊᕐᓗᑎᒃ ᑕᒪᕐᒥ ᑕᒪᒃᑯᐊ ᐋᖅᑭᒋᐊᕈᑕᐅᔪᑦ, ᓄᓇᕗᒻᒥ ᑐᓐᖓᕕᒃᑯᑦ ᐃᓄᓐᓂᒃ 
ᐱᓕᕆᕕᖃᖅᑐᓄᑦ ᑎᑎᕋᕐᕕᖓ, ᐃᓕᓐᓂᐊᖅᑎᑦᑎᓂᖅ, ᖁᔭᓇᒦᕈᓯᐊᕐᓂᖅ ᐊᒻᒪ ᐊᑭᓕᑎᑕᐅᓂᖅ (ᓄᖅᑲᖓᑎᑕᐅᑉᐸᑦ, ᑕᐃᒫᓂ 
ᐊᑖᓂ ᐅᖃᐅᑕᐅᓯᒪᒻᒪᑦ) ᐊᒻᒪ ᐃᓚᖓ ᐅᖃᐅᓯᖃᖅᑐᖅ ᐱᒻᒪᕆᐅᓂᖓᓂᒃ ᑐᑭᖃᖅᑎᑕᐅᓂᖓᓄᑦ ᓄᓇᕗᒻᒥ ᐊᑲᐅᓂᖅᓴᖅ 
ᓂᐅᕕᖃᑦᑕᕐᓂᕐᒧᑦ ᐊᑐᑎᐊᒐᖅ  NPPP ᒪᓕᓪᓗᒋᑦ ᐱᓇᓱᐊᖅᑕᖓ ᐱᔾᔪᑎᖓᓗ ᑖᒃᓱᒪ ᑎᑎᕋᖅᓯᒪᓂᖓᑕ 24.  

120.  ᐃᓚᖓ ᑕᕝᕙᓂ ᐊᑎᐅᓂᐊᖅᑐᒥᒃ ᓄᓇᕗᒻᒥ ᐊᑲᐅᓂᖅᓴᖅ ᓂᐅᕕᖃᑦᑕᕐᓂᕐᒧᑦ ᐊᑐᑎᐊᒐᖅ NPPP ᐱᔾᔪᑎᖃᖅᑐᑦ ᓄᓇᕗᒻᒥ 
ᐱᓕᕆᕕᐅᔪᓄᑦ ᐃᓗᓕᖃᕋᔭᖅᑐᑦ ᐅᖃᐅᓯᖃᕐᓗᑎᒃ ᑐᕌᖅᑕᐅᔪᓂᒃ ᐊᑐᐊᒐᕐᒥ, ᓄᓇᕗᒻᒥ ᐱᓕᕆᕕᐅᔪᓂ ᐊᒻᒪ ᓄᓇᓕᓐᓂ 
ᐱᓕᕆᕕᐅᔪᓄᑦ ᑳᓐᑐᕌᒃᑖᖃᓱᐊᕈᑎᖓᓄᑦ ᐋᖅᑭᒋᐊᕈᑕᐅᔪᑦ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑏᑦ ᑎᑎᕋᖅᓯᒪᓂᖏᓐᓄᑦ, 
ᖃᓄᐃᑦᑑᓂᖏᓐᓄᑦ ᐊᒻᒪ ᖃᓄᑎᒋ ᓇᖕᒥᓂᖃᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐱᔭᐅᔭᕆᐊᖃᖅᑐᑦ ᐊᔪᓐᖏᑦᑐᑦ ᓄᓇᕗᒻᒥ 

ᐱᓕᕆᕕᒻᒧᑦ ᐊᒻᒪ ᓄᓇᓕᓐᓂ ᐱᓕᕆᕕᒻᒧᑦ, ᑳᓐᑐᕋᖑᔪᓪᓗ ᐋᖅᑭᒋᐊᖅᑕᐅᓂᖏᓐᓄᑦ, ᓄᓇᓕᓐᓂ ᓂᐅᕕᕐᕕᐅᕙᒃᑐᓄᑦ 
ᐱᔾᔪᑎᖃᖅᑐᑦ ᐊᒻᒪ ᐊᑐᖅᑐᐊᕐᓂᕐᒧᑦ. 

121.  ᐊᑐᖅᑕᐅᒐᔪᑦᑐᖅ ᑎᑎᕋᖅᓯᒪᔪᖅ ᑕᕝᕙᓂ ᓄᓇᕗᒻᒥ ᐊᑲᐅᓂᖅᓴᖅ ᓂᐅᕕᖃᑦᑕᕐᓂᕐᒧᑦ ᐊᑐᑎᐊᒐᖅ ᑲᒪᒋᔭᖃᕋᔭᖅᑐᖅ 
ᐃᒪᐃᑦᑐᓂᒃ ᐊᑐᖅᑎᑕᐅᓂᖓᓄᑦ ᐊᑐᐊᒐᖅ, ᕿᒥᕐᕈᓗᑎᒃ ᖃᓄᐃᓕᐅᕐᓂᐅᕙᑦᑐᑦ, ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑕᐅᓂᖏᓐᓄᑦ, 
ᐊᒻᒪ ᕿᒥᕐᕈᓂᕐᒧᑦ ᑲᑎᒪᔨᕋᓛᖑᔪᑦ. 

7.2 ᖁᔭᓐᓇᒦᕈᓯᐊᑦ ᐊᑭᓕᐅᑎᐅᔪᓪᓗ 

122.  ᑲᑎᒪᖃᑎᖃᖃᑦᑕᑎᓪᓗᑕ, ᓇᓗᓇᐃᖅᑕᐅᑦᑎᐊᓚᐅᕐᒪᑦ ᐅᕙᑦᑎᓐᓄ ᑕᒪᒃᑯᐊ ᖁᔭᓐᓇᒦᕈᑎᐅᔪᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᑦ 
ᐅᖃᐅᓯᕆᔭᐅᑲᔪᓐᓂᖅᐸᐅᒻᒪᑕ ᐃᓗᐊᓃᑦᑐᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ. ᑕᒪᓐᓇ 
ᓇᓗᓇᐃᖅᑕᐅᒋᐊᒃᑲᓐᓂᓚᐅᕐᒥᔪᖅ ᔫᓂ 27, 2012 ᐃᓄᐃᑦ ᒥᑭᑦᑐᓂ ᐱᓕᕆᕕᖃᖅᑐ ᑲᑎᒪᓂᖓᓂᒃ ᐅᖃᖃᑎᒋᑎᓪᓗᒋᑦ. ᐊᒥᓱᑦ 
ᐊᑲᖅᓴᓚᐅᓐᖏᑦᑐᑦ ᐊᑐᐊᒐᕐᒥ ᐅᖃᖅᓯᒪᓗᐊᓚᐅᖅᑐᑦ ᐊᑭᓖᑎᑕᐅᖃᑦᑕᕐᓂᕐᒧᑦ ᐊᒻᒪ ᑕᒪᓐᓇ ᓈᒻᒪᒃᑑᑎᒋᔭᐅᓇᓂ 
ᑲᑎᒪᖃᑕᐅᔪᓄᑦ. 

123.  ᐊᑭᓕᐅᑕᐅᔭᕆᐊᖃᖅᑐᑦ ᐱᓗᐊᖅᑐᒥᒃ ᐊᑲᐅᓐᖏᓕᐅᕈᑕᐅᓪᓗᐊᑕᖃᑦᑕᖅᓯᒪᔪᑦ ᐊᕐᕌᒍᓂ ᐊᓂᒍᖅᑐᓂ ᑕᐃᒫᒃ 
ᒪᓐᓇᒫᕈᓘᓚᐅᖅᓯᒪᔪᖅ ᑕᐃᒃᑯᐊ ᐊᒥᓲᓂᖅᓴᐅᔪᑦ ᑳᓐᑐᕋᒃᑕᐅᓯᒪᔪᑦ ᐊᑭᓖᑎᑕᐅᖃᑦᑕᓯᓚᐅᖅᓯᒪᒻᒪᑕ. ᐊᕐᕌᒍᓂᓕ ᐊᓂᒍᖅᑐᓂ 
ᑕᕝᕙᓂ ᐊᑐᐊᒐᕐᒥ, ᐊᑭᓖᑎᑦᑎᔪᖃᖃᑦᑕᓚᐅᓐᖏᒻᒪᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ ᐅᕝᕙᓗ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓂᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᓖᑎᑦᑎᖃᑦᑕᕆᐊᓯᓚᐅᖅᓯᒪᔪᑦ ᐊᕐᕋᒍᖃᐃ ᒪᕐᕉᒃ ᐊᓂᒍᓕᖅᑐᑦ ᐊᒻᒪ 
ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᐊᑮᓕᑎᑦᑎᖃᑦᑕᕆᐊᓯᓚᐅᖅᓯᒪᓪᓗᑎᒃ ᐊᕐᕌᒍᑦ ᐱᖓᓱᑦ ᐊᓂᒍᓕᖅᑐᑦ. ᑕᐃᒪᓕ 
ᑳᓐᑐᕋᒃᑎᑦᑎᔨᐅᕙᑦᑐᑦ ᐋᖅᑭᓯᒪᓕᕐᒪᑕ ᑲᑐᔾᔨᓪᓗᑎᒃ ᖃᐅᔨᒋᐊᑲᓂᕐᓂᐊᕐᓗᒋᑦ ᖁᔭᓐᓇᒦᕈᓯᐊᖑᔪᑦ ᐊᒻᒪ 
ᐊᑭᓖᑎᑦᑎᖃᑦᑕᕐᓂᐅᔪᓂᒃ, ᐃᓱᒫᓗᒍᑎᑕᖃᖅᑐᖅ ᑕᒪᒃᑯᓄᖑ ᑳᓐᑐᕋᒃᑕᕋᓱᐊᖅᐸᑦᑐᓄᒃ ᖃᐅᔨᓴᖅᑕᐅᖃᑦᑕᕐᓂᖏᑦ 
ᑕᐃᒫᒃᓴᐃᓐᓇᐅᕙᓐᖏᒻᒪᑕ ᐊᒻᒪ ᐱᔭᕇᖅᓯᒪᓇᑎᒃ. ᐆᒃᑑᑎᒋᓗᒍ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓴᖅᓯᒪᓕᖅᑐᑦ 
ᖁᔭᓐᓇᒦᕈᓯᐊᖑᔪᓂᒃ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᓂᒃ ᐱᔾᔪᑎᖃᖅᑐᓂᒃ ᐃᓄᓐᓄᑦ ᐱᓕᕆᐊᓂᒃ ᑲᒪᔪᓂᒃ, ᑕᐃᒪᓕ ᓄᓇᓕᓐᓄᑦ 
ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓴᖅᐸᓐᖏᑦᑐᑦ ᖁᔭᓐᓇᒦᕈᒥᐊᓕᒃ 
ᐊᑭᓕᖅᑕᐅᔭᕆᐊᖃᖅᑐᓂᓪᓗ ᐃᓕᓐᓂᐊᖅᑎᑦᑎᓂᖏᓐᓄᑦ ᐸᕐᓇᒍᑕᐅᔪᓂ. 

7.2(a) ᐅᖃᐅᓯᐅᓚᐅᖅᑐᑦ ᐃᓱᒫᓗᒍᑕᐅᔪᑦ ᐱᔾᔪᑎᖃᖅᑐᓄᑦ ᖁᔭᓐᓇᒦᕈᓯᐊᓄᑦ ᐊᑭᓕᒋᐊᖃᕐᓂᐅᕙᒃᑐᒧᓪᓗ 

124.  ᑕᒪᒃᑭᒃ ᑳᓐᑐᕌᒃᑎᐅᔪᑦ ᐊᒻᒪ ᑳᓐᑐᕌᖑᔪᓂᒃ ᑐᓂᓯᕙᑦᑐᑦ ᓇᓗᓇᐃᖅᓯᓯᒪᓕᖅᑐᑦ ᐊᒥᓱᑲᓪᓚᐅᔪᓂᒃ ᐃᓱᒫᓗᒍᑕᐅᔪᓂᒃ 
ᖁᔭᓐᓇᒦᕈᓯᐊᓄᑦ ᐊᑭᓕᐅᑕᐅᔭᕆᐊᖃᖅᑐᓄᑦ. ᐱᓗᐊᖅᑐᒥᒃ: 

• ᑕᒪᕐᒥᑲᓴᑦᑎᐊᖅ ᑲᒻᐸᓂᐅᔪᑦ ᑲᑎᖃᑎᒋᓚᐅᖅᑕᕗᑦ ᐅᖃᖃᑦᑕᓚᐅᖅᑐᑦ ᐃᓱᒫᓗᒍᑎᒥᓂᒃ ᑕᒪᒃᑯᐊ ᖁᔭᓐᓇᒦᕈᓯᐊᖑᔪᑦ ᐊᒻᒪ 
ᐊᑭᓕᐅᑕᐅᔭᕆᐊᖃᖅᑐᑦ ᒥᒃᓴᐅᓴᒃᑕᐅᖃᑦᑕᕐᓂᖏᓐᓂᒃ ᑳᓐᑐᕌᒃᑎᑦᑎᔨᐅᔪᓂᒃ ᓇᓗᓇᐃᖅᓯᒪᓗᐊᓐᖏᒻᒪᑦ. ᐃᓱᒪᒋᔭᒥᒍᑦ, 
ᓇᓗᓇᐃᖅᓯᒪᓪᓚᑖᖅᑐᑯᓘᓐᖏᒻᒪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ. 

• ᐃᓚᖏᑦ ᑲᒻᐸᓂᐅᔪᑦ ᐃᓱᒪᓚᐅᖅᑐᑦ ᐊᑭᓖᔭᕆᐊᖃᖅᑑᔮᖅᑎᓐᓇᒋᑦ ᐊᑭᓖᑎᑕᐅᕙᒻᒪᑕ ᐃᓄᓐᓂᒃ 
ᐃᖅᑲᓇᐃᔭᖅᑎᖃᓐᖏᓗᐊᕐᓂᖏᓐᓄᑦ ᐱᔾᔪᑎᖃᖅᑎᓪᓗᒋᑦ ᐊᐅᓚᑦᑐᓇᓐᖏᑕᒥᓂᒃ (ᓲᕐᓗ ᐊᒥᒐᖅᓯᓂᖏᓐᓄᑦ 
ᐊᔪᓐᖏᔾᔪᑎᖃᖅᑐᓂᒃ ᐃᓄᐃᑦ ᐃᖅᑲᓇᐃᔭᖅᑎᐅᔪᓂᒃ). 

• ᐃᓚᖏᑦ ᑲᒻᒪᓂᐅᔪᑦ ᐅᖃᓚᐅᕐᒥᔪᑦ ᐃᓱᒫᓗᒍᑕᐅᔪᒥᒃ ᐊᔾᔨᒌᑎᑦᑎᖃᑦᑕᖏᓐᓂᖏᓐᓄᑦ ᐊᑐᖅᑎᑦᑎᓂᕐᒧᑦ ᖁᔭᓐᓇᒦᕈᓯᐊᓂᒃ ᐊᒻᒪ 
ᐊᑭᓖᔭᕆᐊᖃᕐᓂᕐᒥᒃ ᐊᒻᒪ ᐅᖃᖅᑐᑎᒃ ᑕᐃᒫᒃᓴᐃᓐᓇᖅ ᐊᑐᖅᑎᑕᐅᔭᕆᐊᖃᕋᓗᐊᕐᒪᑕ ᐊᔾᔨᒌᒥᒃ ᑕᐃᒃᑯᓇᓐᖓᑦ 
ᑳᓐᑐᕋᒃᑎᑦᑎᔨᐅᕙᑦᑐᓂᒃ. 

• ᐃᓚᖏᑦ ᐱᓕᕆᕕᐅᔪᑦ ᐊᑲᖅᓴᖃᑦᑕᖅᓯᒪᓐᖏᒻᒪᑕ ᐊᓪᓚᕝᕕᒻᒥ ᐃᑲᔪᖅᑕᐅᓐᖏᓗᐊᖅᐸᓐᓂᕐᒥᓂᒃ ᓴᖅᑮᓂᕐᒧᑦ ᑲᒪᓂᕐᒧᑦ 
ᐱᓕᕆᕕᒻᒥ ᐸᐃᒃᐹᖁᑎᖏᓐᓄᑦ ᐱᑕᖃᕆᐊᖃᖅᑐᓂᒃ ᓴᖅᑭᔮᖅᑎᑦᑎᔾᔪᑕᐅᓂᐊᖅᑐᓂᒃ ᒪᓕᒃᑲᓗᐊᕐᒪᖔᑕ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓄᑦ ᒪᓕᒃᑕᐅᔭᕆᐊᖃᖅᑐᓂᒃ. 

• ᑳᓐᑐᕌᒃᓯᒪᔪᑦ ᐱᔭᕇᖅᓴᕋᐃᑦᑐᑦ, ᐊᑲᐅᓈᕐᓂᓴᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᑭᓖᑎᑕᐅᖃᑦᑕᖅᓯᒪᔪᑦ 
ᐊᖑᒻᒪᑎᓐᖏᓐᓂᖏᓐᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᔭᕆᐊᖃᖅᑕᖏᓐᓄᑦ. 

• ᑳᓐᑐᖄᒃᑎᑦᑎᔨᐅᔪᖅ ᐅᖃᖅᓯᒪᓕᖅᑐᑦ ᐃᓱᒫᓗᒍᑎᒋᔭᒥᓂᒃ ᐃᓱᒪᖅᓱᓐᖏᓗᐊᓐᖏᓐᓂᖏᓐᓂᒃ ᐊᑐᖅᑎᑦᑎᓂᕐᒧᑦ 
ᐊᑭᓖᔭᕆᐊᖃᕐᓂᕐᒧᑦ ᓇᖕᒪᑦᑎᓪᓗᒍ. ᑕᒪᓐᓇ ᐃᓱᒫᓗᒍᑕᐅᒍᔪᖅ ᓈᒻᒪᒋᔭᐅᓐᖏᑦᑐᖅ ᑖᒃᑯᐊ GC55 ᓇᓗᓇᐃᖅᓯᓯᒪᒻᒪᑦ 
ᐊᑭᓖᑎᑦᑎᖃᑦᑕᓂᕐᒧᑦ ᐊᒻᒪ ᑕᐃᒃᑯᓄᖓ ᐱᔭᐅᖁᔭᐅᔪᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᑦ ᐊᑐᐊᒐᖓᓄᑦ. 
ᐃᓱᒫᓗᒍᑎᓕᑦᑕᖃᕐᒪᑦ ᑕᐃᒃᑯᐊ ᑳᓐᑐᕋᒃᑕᐅᓯᒪᔪᑦ ᒪᕐᕈᐊᑎᓐᖑᐊᕐᓗᑎᒃ ᐊᑭᓖᑎᑕᐅᓗᓂ ᐃᓚᖏᓐᓂ, ᐃᓱᒪᖅᓲᑕᐅᓗᐊᕐᓇᓂ 
ᑐᓂᔭᐅᓂᖏᓐᓄᑦ ᑳᓐᑐᕌᒃᑎᑦᑎᔨᐅᔪᓄᑦ ᑲᒪᒋᔭᐅᓂᐊᕐᓂᖏᓐᓄᑦ ᐊᑭᓖᑎᑦᑎᓂᕐᒧᑦ. 

• ᑳᓐᑐᕌᒃᑎᑦᑎᔨᐅᕙᑦᑐᑦ ᐃᓱᒫᓗᒍᑎᖃᕐᒪᑕ ᑕᒪᒃᑯᐊ ᐃᓚᖏᑦ ᑳᓐᑐᕌᒃᓯᒪᔪᑦ ᓇᓚᐅᖅᑖᖅᓯᒪᔭᒥᓂᒃ ᐊᑭᓕᐅᑎᔭᕆᐊᖃᖅᑐᓂᒃ 
ᐃᓚᓕᐅᔾᔨᓗᑎᒃ ᑳᓐᑐᕌᒃᑖᕆᓇᓱᐊᖅᑕᖏᓐᓂᒃ ᐃᓱᒪᖏᓗᒋᑦ ᑕᐃᒃᑯᐊ ᑎᑭᐅᑎᓂᐊᖅᑐᒋᓐᖏᒃᑯᑎᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ, ᑕᐃᒪᐃᓐᓂᖅᐸᑦ ᓈᒻᒪᓈᑐᐃᓐᓇᕋᔭᖅᑐᑦ ᐱᓇᓱᓐᓂᐊᓚᐅᖅᑕᖏᓐᓂᒃ. ᐄ ᐃᓚᖏᑦ ᑲᒻᐸᓂᐅᔪᑦ 
ᓇᓗᓇᐃᖅᓯᓚᐅᖅᑐᑦ ᐅᕙᑦᑎᓐᓄᑦ ᓂᕆᐅᒋᔭᐅᔪᓂᒃ ᐊᑭᓕᕆᐊᖃᕋᔭᖅᑐᓂᒃ ᑕᕝᕗᖓ ᐃᓚᐅᑎᑦᑎᓗᑎᒃ ᑳᓐᑐᕋᒃᑖᕋᓱᐊᕐᓂᖏᑕ 
ᐊᑭᖏᓐᓂᒃ. ᐊᑲᐅᓐᖏᓕᐅᕈᑎᒃᑲᓐᓂᒻᒪᕆᐅᓗᒍ, ᑕᐃᒃᑯᐊᓴᐃᓐᓇᐃᑦ ᑳᓐᑐᕌᒃᑕᐅᓯᒪᔪᑦ ᑳᓐᑐᕌᒃᑕᐅᓯᒪᔪᑦ ᐋᖅᑭᒋᐊᕈᑎᖏᑦ 
ᖃᐅᔨᓴᖅᑕᐅᑎᓪᓗᒋᑦ ᒪᓕᓪᓗᒋᑦ ᐊᖏᕈᑕᐅᓯᒪᔪᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ, ᐊᑦᑐᐃᓂᖓ ᐊᑲᐅᓯᑎᑦᑎᒋᐊᕐᓗᓂ 
ᑐᓂᔭᐅᓂᕐᒧᑦ ᑳᓐᑐᕌᖑᔪᒥᒃ ᓯᕗᓪᓕᖅᐹᒥᒃ. 

• ᑳᓐᑐᕌᒃᑎᑦᑎᔨᐅᕙᑦᑐᑦ ᓇᓗᓇᐃᖅᓯᓯᒪᔪᑦ ᐃᓱᒫᓗᒍᑎᒋᔭᒥᓂᒃ ᓇᒻᒪᓐᖏᑦᑐᓂᒃ ᖃᓄᐃᓕᐅᕐᓂᐅᔪᓂᒃ ᐱᔾᔪᑎᖃᖅᑐᓂᒃ 
ᖁᔭᓐᓇᒦᕈᓯᐊᓄᑦ. ᑳᓐᑐᕋᒃᑕᐅᓯᒪᔪᑦ ᐱᔪᒪᓯᒪᒻᒪᑕ ᐊᒻᒪ ᐊᖏᖅᑕᐅᓯᒪᓪᓗᑎᒃ ᑳᓐᑐᕋᒃ ᑭᖑᓂᐊᒍᑦ ᐲᔭᐃᓂᕐᒥᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᐃᓱᒪᒋᓪᓗᒋᑦ ᐊᒥᖓᖅᓯᖃᑦᑕᕐᒪᑕ ᐊᔪᓐᖏᔾᔪᑎᖃᖅᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ. 
ᐊᖏᖅᑕᐅᒍᑎᒃ, ᑳᓐᑐᕋᒃᑕᐅᓯᒪᔪᖅ ᐅᖓᑕᐅᓕᓪᓗᓂ ᖃᑦᑏᓐᓇᕈᕆᐊᖅᑕᐅᔪᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ 
ᐊᒻᒪ ᖁᔭᓐᓇᒦᕈᓯᐊᖅᑖᕈᒪᓕᕐᓗᑎᒃ. ᒪᓕᒃᒐᒃᓴᐅᔪᓂᒃ ᐊᑐᐃᓐᓇᖅᑕᖃᖅᑑᔮᓐᖏᒻᒪᑦ ᑳᓐᑐᕌᒃᑎᑦᑎᔨᐅᔪᓄᑦ ᖃᓄᖅ ᑐᒃᓯᕋᕐᓂᐅᔪᑦ 
ᑳᓐᑐᕌᒃᓯᓯᒪᓕᖅᑎᓪᓗᒋᑦ ᖃᑦᑏᓐᓇᕈᕆᐊᖅᑕᐅᓂᖏᓐᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᐅᔪᖅ ᖃᐅᔨᓴᖅᑕᐅᔭᕆᐊᖃᖅᑐᖅ 
ᐊᒻᒪ ᐊᖏᖅᑕᐅᓗᓂ, ᖃᓄᕐᓗ ᑲᒪᒋᔭᐅᒋᐊᖃᕐᒪᖔᑕ ᐱᔾᔪᑎᖃᖅᑐᑦ ᖁᔭᓐᓇᒦᕈᑎᓄᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᓄᑦ 

7.2(b) ᐊᑦᑐᐊᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᙲᑦ ᐊᑐᐊᒐᖓᓐᓄᑦ ᐱᕕᖃᖅᑎᑦᑎᓂᖏᑦ 

125.  ᖃᐅᔨᓴᖅᑕᐅᓂᖏᑦ ᖁᔭᓐᓇᒦᕈᓯᐊᖑᔪᑦ ᐊᒻᒪ ᐊᑭᓖᑎᑦᑎᓂᐅᔪᑦ ᐱᕕᖃᖅᑎᑕᐅᒻᒪᑦ ᑎᑎᕋᖅᓯᒪᔪᒥ` 12 ᑕᕝᕙᓐᓂ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. ᐃᓚᖓ 12.1 ᐃᒪᐃᑦᑎᑦᑎᒻᒪᑦ.: 

ᐃᓪᓗᓕᐅᕐᓂᕐᒧᑦ ᑳᓐᑐᕌᖑᔪᑦ ᐃᒪᐃᑦᑐᖃᖅᑎᑦᑎᓂᐊᖅᑐᑦ: 

(a) ᖁᔭᓐᓇᒦᕈᓯᐊᖅ ᐊᑐᖅᑎᑕᐅᓂᐊᖅᑐᖅ ᖃᑏᓐᓇᐅᓂᖅᐹᖏᑦ ᐱᒋᐊᕈᑎᖏᓐᓄᑦ ᐱᔭᐅᔭᕆᐊᖃᖅᑐᑦ ᐋᖅᑭᒃᑕᐅᓯᒪᔪᑦ 
ᑳᓐᑐᕌᒃᑎᑦᑎᔨᐅᔪᓂᒃ ᑳᓐᑐᕌᒃᑖᖅᑎᑦᑎᓇᓱᐊᕐᓂᕐᒧᑦ ᐅᖓᑕᐅᓕᒃᓯᒪᒃᐸᑕ. 

(b) ᐊᑭᓖᑎᑕᐅᔪᓐᓇᖅᑐᑦ ᖃᑦᑏᓐᓇᐅᓂᖅᐹᖏᑦ ᐱᒋᐊᕈᑎᖏᓐᓄᑦ ᐱᔭᐅᔭᕆᐊᖃᖅᑐᑦ ᐋᖅᑭᒃᑕᐅᓯᒪᔪᑦ 
ᑳᓐᑐᕌᒃᑎᑦᑎᔨᐅᔪᓂᒃ ᑳᓐᑐᕌᒃᑖᖅᑎᑦᓇᓱᐊᕐᓂᕐᒧᑦ ᑎᑭᓯᒪᓐᖏᑉᐸᔾᔪᒃ. 

(c) ᖁᔭᓐᓇᒦᕈᓯᐊᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᑦ ᐊᑐᖅᑎᑕᐅᓂᐊᖅᑐᑦ ᐃᓄᐃᑦ ᐱᖃᑕᐅᓂᖏᓐᓄᑦ ᐃᖅᑲᓇᐃᔭᕐᓂᕐᒧᑦ, 
ᐱᓕᕆᐊᒧᑦ ᑲᒪᔨᐅᓂᕐᒧᑦ, ᐊᒻᒪ ᐃᓕᓐᓂᐊᑎᑦᑎᑲᓐᓂᕐᓂᕐᒧᑦ. 

(d) ᖁᔭᓐᓇᒦᕈᓯᐊᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᑦ ᒥᒃᓴᐅᓴᒃᑕᐅᓂᐊᖅᑐᑦ ᓄᓇᓕᓐᓂ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐊᒻᒪ/ᐅᕝᕙᓗ ᓄᓇᕗᒻᒥᐅᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ. 

(e) ᑕᐃᒪᐃᑦᑕᕆᐊᖃᖅᐸᑦ, ᖁᔭᓐᓇᒦᕈᓯᐊᖑᔪᖅ ᒥᒃᓴᐅᓴᒃᑕᐅᓂᐊᖅᑐᖅ 1 ᐳᓴᓐᑎ ᑲᑎᓕᒫᖅᑐᒋᑦ ᐃᖅᑲᓇᐃᔮᖑᔪᓄᑦ 
ᑳᓐᑐᕌᖓᓄᑦ ᐊᑐᓂᑦ 1 ᐳᓴᓐᑎ ᑕᕝᕙᓐᖓᑦ ᑕᐃᒃᑯᐊ ᐃᓄᐃᑦ ᐊᒥᓲᓂᖏᑦ ᐃᖅᑲᓇᐃᔭᕆᐊᖃᖅᑐᑦ 
ᐅᖓᑕᐅᓕᑦᑎᓪᓗᒋᑦ ᒪᓕᒃᑕᐅᔭᕆᐊᖃᖅᑐᓂ. 

(f) ᑕᐃᒪᐃᑦᑕᕆᐊᖃᖅᐸᑦ, ᐊᑭᓖᑎᑕᐅᓂᖅ ᒥᒃᓴᐅᓴᒃᑕᐅᓂᐊᖅᑐᖅ 2 ᐳᓴᓐᑎ ᑲᑎᑦᑐᒋᑦ ᐃᖅᑲᓇᐃᔭᕐᓂᐅᔪᖅ ᑳᓐᑐᕌᖑᔪᒧᑦ 
ᐊᑐᓂᑦ 1 ᐳᓴᓐᑎ ᐊᒥᓲᓂᖏᓐᓂᒃ ᑕᐃᒃᑯᐊ ᐃᓄᐃᑦ ᐊᒥᓲᓂᖏᑦ ᐃᖅᑲᓇᐃᔭᖅᑐᑦ ᑎᑭᐅᑎᓯᒪᑎᓐᓇᒋᑦ 
ᐱᔭᕆᐊᖃᖅᑎᓪᓗᒋᑦ. 

(g) ᐃᓄᐃᓪᓕ ᑲᒪᒋᔭᐅᓂᖏᓐᓄᑦ, ᖁᔭᓐᓇᒦᕈᑕᐅᔪᖅ ᐃᒪᓐᓇᐅᓗᓂ 2  ᐳᓴᓐᑎ ᑲᑎᑦᑐᒋᑦ ᐃᖅᑲᓇᐃᔮᖑᔪᒧᑦ ᑳᓐᑐᕋᒧᑦ 
ᐋᖅᑭᒃᑕᐅᓂᐊᖅᐳᖅ ᒪᓕᓪᓗᒋᑦ ᑕᐃᒃᑯᐊ ᐃᓄᒻᒥᒃ ᐃᖅᑲᓇᐃᔭᖅᑎᖃᕐᒪᖔᑕ ᐱᓕᕆᐊᒧᑦ ᐊᖓᔪᖅᑳᖑᔪᒥᒃ, ᓄᓇᓕᓐᓂ 
ᐅᕝᕙᓗ ᓄᓇᕗᒻᒥ. ᐊᖏᓂᖅᓴᐅᔪᖅ ᖁᔭᓐᓇᒦᕈᑕᐅᔪᖅ, ᐊᒥᓱᕈᕆᐊᓐᖏᓪᓗᒍ ᐊᑭᓕᕆᐊᖃᖅᑐᑦ, ᖄᒃᑲᓐᓂᖓᒍᑦ  1 
ᐳᓴᓐᑎ ᐋᖅᑭᒃᑕᐅᓂᐊᖅᐳᖅ ᓄᓇᓕᓐᓂ ᐃᖅᑲᓇᐃᔭᖅᑐᒧᑦ ᐃᓄᒻᒧᑦ ᐱᓕᕆᐊᒧᑦ ᑲᒪᔨᓄᑦ ᑕᐃᒃᓱᒪᓐᖓᑦ ᓄᓇᕗᒻᒥ 
ᐃᓄᒻᒧᑦ ᐱᓕᕆᐊᒧᑦ ᐃᖅᑲᓇᐃᔭᖅᑎᑕᐅᔪᒧᑦ ᐊᖓᔪᖅᑳᖑᓂᕐᒧᑦ. 

(h)  ᐊᒥᓲᓂᖅᐹᖏᑦ ᑲᑎᑦᑐᒋᑦ ᖁᔭᓐᓇᒦᕈᓯᐊᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᑦ ᐋᖅᑭᒃᑕᐅᔪᓐᓇᖅᑐᑦ ᐊᑕᐅᓯᕐᒥ 
ᐃᓪᓗᓕᐅᖅᑐᓂ ᑳᓐᑐᕋᒃᓯᒪᔪᓂᒃ ᐅᖓᑖᓕᑦᑕᕆᐊᖃᓐᖏᑦᑐᖅ 25 ᐳᓴᓐᑎᒧᑦ ᑲᑎᑦᑐᒋᑦ ᐃᖅᑲᓇᐃᔮᖑᔪᓄᑦ ᐊᑭᖏᓐᓄᑦ. 

126.  ᑎᑎᕋᖅᓯᒪᔪᑦ ᐃᓚᖓ 12.2 ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᑦ ᐊᑐᐊᒐᖓᓄᑦ ᐱᕕᖃᖅᑎᑦᑎᒻᒪ ᖁᔭᓐᓇᒦᕈᑎᓄᑦ ᐊᒻᒪ 
ᐊᑭᓕᕆᐊᖃᖅᑐᓄᑦ ᓇᓗᓇᐃᖅᓯᒪᔪᓄᑦ ᐃᓚᖓᓂ 12.1 ᐊᑐᖅᑎᑕᐅᑐᐃᓐᓇᕆᐊᖃᖅᑐᖅ, ᐃᓱᒪᖅᓱᕈᑕᐅᓪᓗᓂ ᑳᓐᑐᕋᒃᑎᑦᑎᔪᒧᑦ, 
ᖃᓄᐃᑦᑐᑐᐃᓐᓇᕐᓄᑦ ᑳᓐᑐᕌᖑᔪᓄᑦ ᐊᓯᖏᑦ ᐃᓪᓗᓕᐅᕐᓂᕐᒧᑦ ᑳᓐᑐᕌᖑᔪᒧᑦ. 

127.  ᒪᓕᓪᓗᒍ ᑎᑎᕋᖅᓯᒪᔪᖅ 14 ᑕᕝᕙᓂ ᐊᑐᐊᒐᕐᒥ, ᐅᔾᔨᓱᕐᓂᖅ ᐊᒻᒪ ᐊᑐᓕᖅᑎᑦᑎᓂᖅ ᐃᓕᖅᑯᓯᐅᔪᓂᒃ ᓴᖅᑭᑕᐅᓂᐊᖅᑐᑦ ᐊᒻᒪ 
ᐊᑐᖅᑎᑕᐅᓗᓂ, ᐊᓯᖏᓪᓗ, ᖃᐅᔨᒪᑦᑎᐊᕐᓗᑎᒃ ᖁᔭᓐᓇᒦᕈᑎᑦ ᐊᒻᒪ ᐊᑭᓕᖁᔨᔾᔪᑏᑦ ᒪᓕᑦᑐᑦ ᐱᓕᕆᐊᓪᓚᑦᑖᓐᖑᕙᑦᑐᓂᒃ. 
ᒪᓕᑦᑐᒋᑦ ᐅᖃᐅᔾᔭᐅᓯᒪᓂᕗᑦ, ᑲᔪᓯᔪᖃᓗᐊᓐᖏᒻᒪᑦ ᐅᕝᕙᓗ  ᑭᖑᓂᐊᒍᑦ ᑳᓐᑐᕌᖑᔪᑦ ᐅᔾᔨᓱᖅᑕᐅᓗᑎᒃ ᑳᓐᑐᕋᒃᑎᑦᑎᔨᐅᔪᓄᑦ  
ᐊᖏᖅᓯᒪᒐᓗᐊᕐᒪᖔᑕ ᐊᖏᕈᑎᒋᓯᒪᔭᖏᓐᓄᑦ ᑐᒃᓯᕋᐅᑎᖏᓐᓂᒃ, ᐊᒻᒪ ᒪᓕᓪᓗᒋᑦ ᒪᓕᒃᑕᐅᔭᕆᐊᖃᖅᑐᑦ ᑳᓐᑐᕋᒃᒥ. ᐃᓚᖏᒍᑦ, 
ᑲᓐᑐᕋᒃᑎᑦᑎᕙᑦᑐᑦ ᑕᒪᒃᓱᒥᖓ ᐅᔾᔨᓱᕐᓂᕐᒧᑦ ᑕᒪᕐᒥᒃ. ᑐᓴᖅᓯᒪᔪᒍᑦ ᑕᒪᒃᑯᐊ ᑭᖑᓂᐊᒍᑦ ᑳᓐᑐᕌᖑᔪᑦ ᑐᓂᔭᐅᔪᓄᑦ ᐅᔾᔨᓱᖅᑕᐅᔪᑦ 
ᐃᑲᔪᕈᑕᐅᔪᓄᖅ ᐱᓕᕆᕕᐅᔪᓄᑦ ᑕᐃᒃᑯᐊ ᐊᖓᔪᖅᑲᐅᑎᖏᑦ ᐅᖓᑕᐅᓕᓯᒪᓕᖅᑎᓪᓗᒋᑦ ᑕᒪᒃᑯᓄᖓ ᐱᔨᑦᑎᕈᑎᓄᑦ. ᐊᒻᒪ ᓱᓕ, 
ᑐᓴᖅᓯᒪᔪᒍᑦ ᐃᓚᖏᑦ ᑳᓐᑐᕋᒃᑕᐅᕙᑦᑐᑦ ᐃᖅᑲᓇᐃᔭᖅᑎᖃᑦᑎᐊᓐᖏᒻᒪᑕ ᐊᒻᒪ ᑮᓇᐅᔾᔭᒃᓵᖏᓐᓂᒃ ᑎᑎᕋᖅᓯᒪᔪᓂᒃ ᖃᓄᐃᑦᑐᓂᒃ 
ᑐᓴᖅᑎᑦᑎᓗᐊᕈᓐᓇᖏᒻᒪᑕ ᑐᑭᖃᑦᑎᐊᖅᑐᓂᒃ ᑕᐃᒃᑯᓇᓐᖓᑦ ᑳᓐᑐᕋᑦᑎᑦᑎᔨᓂᒃ ᖃᐅᔨᔾᔪᑎᒋᓇᓱᐊᖅᑐᓂ ᖁᔭᓐᓇᒦᕈᓯᐊᓂᒃ 
ᐊᒻᒪ ᐊᑭᓕᕆᐊᖃᖅᑐᓂᒃ ᐅᕝᕙᓘᓐᓃᑦ ᐊᑑᑎᖃᑦᑎᐊᖅᑐᒥ ᐅᔾᔨᓱᕐᓂᕐᒥᒃ ᐊᑐᓕᖅᑎᑦᑎᓂᕐᒥᓪᓗ, ᑕᐃᒪᓕ ᐊᔪᕐᓇᖅᐳᖅ 
ᖃᐅᔨᓇᓱᑦᑎᐊᕆᐊᖏᓐᓂᒃ ᖁᔭᓐᓇᒦᕈᑕᐅᔪᑦ ᐊᑭᓕᖅᑕᐅᔭᕆᐊᖃᖅᑐᓪᓗ ᖃᐅᔨᓴᖅᑕᐅᓗᑎᒃ.  

7.2(c) ᐊᑐᐃᓐᓇᐅᔪᑦ ᑎᑎᕋᖅᓯᒪᔪᑦ ᖁᔭᓐᓇᒦᕈᓯᐊᓄᑦ ᐊᑭᓕᐅᑎᒋᐊᖃᖅᑐᓄᑦ 

128.  ᐊᑐᕐᓗᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᖁᔭᓐᓇᒦᕈᓯᐊᑦ ᐊᒻᒪ ᐊᑭᓕᐅᑎᒋᐊᖃᖅᑐᑦ ᐊᑐᖅᑕᐅᓕᓵᕐᓂᑰᓂᖓᓄᑦ 
ᑕᐃᒃᑯᓄᖓ ᑳᓐᑐᕌᒃᑕᐅᖃᑦᑕᖅᑐᓄᑦ, ᑕᐃᒪᓕ ᑎᑎᕋᖅᓯᒪᔪᓂᒃ ᐋᖅᑭᒃᓯᒪᔪᓂᒃ ᐊᑐᐃᓐᓇᖅᑕᖃᓗᐊᓐᖏᒻᒪᑦ ᖃᐅᔨᓴᕈᑎᒃᓴᓂᒃ. 

129.  ᑕᐃᒃᑯᓄᖓᓕ ᐊᑭᓕᐅᑕᐅᔭᕆᐊᖃᖅᑐᓄᑦ, ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑎᑎᕋᖅᓯᒪᔪᑦ ᐋᖅᑭᒃᓯᒪᔪᑦ 
ᓇᓗᓇᐃᖅᓯᓯᒪᓪᓗᑎᒃ ᐊᕐᕋᒍᓂ 2008 ᐊᒻᒪ 2011 ᐊᑭᓕᕐᕕᐅᓚᐅᖅᑐᑦ 35 ᑖᒃᑯᓇᓐᖓᑦ 7,368−ᓂᒃ ᑳᓐᑐᕌᖑᔪᓂᒃ 
ᐊᑭᖃᖅᑐᑎᒃ ᐃᒪᓐᓇᓂᒃ $451,122.  ᑖᒃᑯᐊ ᐊᒥᓱᒻᒪᕆᐅᔪᑦ ᐊᔾᔨᐅᑎᑦᑐᒍ ᑲᑎᓕᒫᖅᑐᒋᑦ ᑳᓐᑐᕌᓄᑦ ᐊᑐᖅᑕᐅᓯᒪᔪᑦ $1.2 
ᐱᓕᐊᓐ ᑕᐃᒫᒃᓴᐃᓐᓇᖅ ᐊᑯᓂᐅᓂᖃᖅᑐᒥ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓂ ᑎᑎᕋᖅᓯᒪᔪᖅ ᓴᖅᑮᔪᖅ ᐅᑭᐅᓐᓂᒃ ᒪᕐᕉᓐᓂᒃ 
ᐊᓂᒍᖅᑑᓐᓂᒃ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᑦ ᐊᑐᐊᒐᖓᓂ ᐊᑭᓕᖅᑕᐅᔪᑦ ᐊᑭᓕᖅᑕᐅᓚᐅᖅᑐᑦ 9−ᖑᔪᓂᒃ ᑕᕝᕙᓐᖓᑦ 
49-ᓂᒃ ᑳᓐᑐᕋᖑᔪᓂᒃ. ᑖᒃᑯᓇᓐᖓᑦ ᑎᑎᖃᖅᓯᒪᔪᓂ ᐱᔭᐅᓯᒪᔪᓂᒃ, ᐊᔪᕐᓇᕈᔪᒻᒪᑦ ᖃᐅᔨᓇᓱᓪᓗᓂ ᓇᓕᐊᒃ ᑕᕝᕙᓐᖓᑦ 
ᐊᑭᓕᕆᐊᖃᖅᑐᓂᒃ ᐊᑭᓕᖅᑕᐅᔪᑦ ᑐᕌᖓᓚᐅᕐᒪᖔᑕ ᐊᑐᐊᒐᕐᒧᑦ ᐊᒻᒪ ᖃᑦᑎᑦ ᑐᕌᖓᓚᐅᕐᒪᖔᑕ GC55 ᐊᑭᓖᑎᑕᐅᔪᓄᑦ. 
ᐃᒪᐃᑦᑑᔮᕋᔭᖅᑐᖅ ᑲᑎᑦᑐᒋᑦ $370,894 ᐊᑭᓕᖅᑕᐅᔭᕆᐊᖃᖅᑐᓄᑦ ᑕᕝᕙᓐᖓᑦ 9−ᖑᔪᓂᒃ ᑳᓐᑐᕋᓂᒃ. ᑖᒃᑯᐊ ᐊᒥᓲᓂᖏᑦ 
ᐊᒥᓲᓗᐊᓐᖏᑦᑐᑦ ᐊᔾᔨᐅᑎᑦᑐᒍ ᑲᑎᑦᑐᒋᑦ ᑳᓐᑐᕌᒃᑎᑦᑎᔾᔪᑕᐅᓚᐅᖅᑐᑦ ᐃᒪᓐᓇᐅᔪᑦ $70,393,436.90.  

130.  ᑕᐃᒃᑯᓄᖓᓕ ᖁᔭᓐᓇᒦᕈᓯᐊᓄᑦ, ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᖑᔪᓂ ᑎᑎᕋᖅᓯᒪᔪᑦ ᓴᖅᑮᓯᒪᔪᑦ ᐊᑯᕐᖓᓐᓂ ᐊᕐᕌᒍᑦ 
2008 ᐊᒻᒪ 2011, ᖁᔭᓐᓇᒥᕈᑕᐅᔪᓂᒃ ᐊᑭᓖᔪᖃᓚᐅᖅᑐᖅ 149 ᑕᕝᕙᓐᖓᑦ 7,368 ᑳᓐᑐᕌᖑᔪᓂᒃ ᐃᒪᓐᓇᐅᓪᓗᑎᒃ 
ᑲᑎᓕᒫᖅᑐᒋᑦ $1,318,213.  ᑖᒃᑯᐊ ᐊᒥᓱᓂᖏᑦ ᐊᖏᓗᐊᖅᑐᔮᓐᖏᑦᑐᖅ ᐊᔾᔨᐅᑎᑦᑐᒍ ᑲᑎᓕᒫᖅᑐᒋᑦ ᑳᓐᑐᕌᒃᑕᐅᓯᒪᔪᑦ  

ᐊᑐᖅᑕᐅᓚᐅᖅᑐᑦ $1.2 ᐱᓕᐊᓐ ᑕᒫᓂᒃᓴᐃᓐᓇᖅ ᐊᕐᕋᖑᓂ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᑎᕋᖅᓯᒪᔭᖏᑦ 
ᓇᓗᓇᐃᖅᓯᓚᐅᖅᑐᑦ ᐊᕐᕌᒎᓐᓂ ᒪᕐᕉᓐᓂ ᐊᓂᒍᖅᑑᓐᓂ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ ᖁᔭᓐᓇᒦᕈᓯᐊᖑᔪᑦ 
ᐊᑭᓕᖅᑕᐅᓚᐅᖅᑐᖅ ᐊᒥᓱᓂᖅᓴᐅᔪᓄᑦ ᑳᓐᑐᕋᖑᔪᓄᑦ, ᑕᐃᒃᑯᐊ 34−ᖑᔪᑦ ᑕᕝᕙᓐᖓᑦ 49−ᖑᔪᓂᑦ ᑳᓐᑐᕋᓂ 
ᖁᔭᓐᓇᒦᕈᓯᐊᖅᑐᓂᒃ. ᐃᒪᐃᑦᑑᔭᖅᑐᖅ ᑕᐃᒃᑯᐊ ᑲᑎᓕᒫᖅᑐᒋᑦ ᖁᔭᓐᓇᒦᕈᑕᐅᔪᑦ ᐊᑭᓕᐅᑕᐅᔪᑦ ᐃᒪᓐᓇᐅᓚᐅᖅᑐᑦ 
$1,664,820 ᓱᓖᓚᒃ, ᑖᒃᑯᐊ ᐊᒥᓲᓂᖏᑦ ᐊᖏᓗᐊᖅᑑᔮᓐᖏᒻᒪᕆᑦᑐᑦ ᐊᔾᔨᐅᑎᑦᑐᒋᑦ ᑲᑎᑦᑐᒋᑦ ᑳᓐᑐᕌᒃᓯᒍᑕᐅᓚᐅᖅᑐᑦ 
ᐃᒪᓐᓇᐅᔪᑦ $70,393,436.90 ᐱᓗᐊᖅᑐᓂᒃ ᑕᐃᒃᑯᐊ ᐊᒥᓲᓂᖅᓴᐅᔪᑦ ᖁᔭᓐᓇᒦᕈᓯᐊᖑᔪᑦ ᐊᑭᓕᖅᑕᐅᓚᐅᕐᒪᑕ GC55 
ᐊᑭᓕᐅᑕᐅᓚᐅᖅᑐᓂ ᑖᒃᑯᓄᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

131.  ᑕᐃᒪᓕ, ᑕᐃᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ ᐅᖃᓐᖏᑦᑐᑦ ᑕᐃᒃᑯᐊ ᐊᒥᓲᓂᖏᑦ ᖁᔭᓐᓇᒦᕈᓯᐊᖑᔪᑦ ᖃᐅᔨᓴᖅᑕᐅᔪᑦ 
ᑭᒡᒐᖅᑐᐃᓂᖏᓐᓂᒃ ᐊᑭᓕᕆᐊᖃᓪᓗᐊᑕᖅᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ, ᐅᕝᕙᓗ ᐊᑭᓖᑎᑦᑎᓂᕐᒧᑦ 
ᐊᑭᓕᖅᑕᐅᔭᕆᐊᖃᖅᑎᑕᐅᔪᓂᒃ ᑭᒡᒐᖅᑐᐃᓐᖏᑦᑐᑦ ᐊᒥᓱᓂᑦ ᐊᑭᓕᖅᑕᐅᔭᕆᐊᖃᒃᑲᓂᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ 
ᒪᓕᑦᑐᒋᑦ ᑲᑎᓕᒫᖅᑐᒋᑦ ᓂᐅᕕᖃᑦᑕᕐᓂᕐᒧᑦ ᐊᑭᓕᖅᑕᐅᔭᕆᐊᖃᖅᑐᑦ. 

7.2(d) GC55 ᐊᑭᓕᖅᑕᐅᔭᕆᐊᖃᖅᑐᑦ 

132.  ᐃᓚᒃᑲᓐᓂᕐᓗᒋᑦ ᐊᑭᓕᐅᑕᐅᔭᕆᐊᖃᖅᑐᑦ ᒪᓕᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ, ᑕᐃᒃᑯᐊ 
ᒪᓕᒃᑕᐅᔭᕆᐊᖃᖅᑐᑦ ᐱᖃᓯᐅᔾᔨᔪᑦ ᐃᓪᓗᓕᐅᕐᓂᕐᒧᑦ ᑳᓐᑐᕋᖑᔪᓂᒃ ᓄᓇᕗᒻᒥ ᐃᒪᐃᑦᑐᓐᓇᖅᑐᑦ, ᑖᓐᓇ ᐊᑐᕐᓗᒍ GC55, 
ᐊᑭᓕᕆᐊᖃᒃᑲᓂᖅᑐᓄᑦ ᑳᓐᑐᕋᒃᑕᐅᓯᒪᔪᑉ ᒪᓕᓐᖏᓐᓂᖓᓄᑦ ᐃᓄᓐᓂᒃ, ᓄᓇᖃᖅᑐᓂᒃ ᐅᕝᕙᓗ ᓄᓇᕗᒻᒥᐅᓂᒃ 
ᐃᖅᑲᓇᐃᔭᖅᑎᖅᑎᓂᕐᒧᑦ. ᐅᖃᐅᔾᔭᐅᓯᒪᔪᒍ ᑕᒪᒃᑯᐊ ᐊᑭᓕᕆᐊᖃᖅᑐᑦ ᑲᔪᓯᑎᑕᐅᔪᑦ ᒪᓕᒃᑕᐅᔭᕆᐊᖃᖅᐸᓚᐅᖅᑐᓂᒃ 
ᐊᑐᖅᑕᐅᔪᓂᒃ ᓄᓇᑦᓯᐊᕐᒥ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᒃᑐᓂᒃ. 

133. GC55 ᐊᑭᓕᕆᐊᖃᖅᑐᑦ ᐊᑦᑐᐊᓐᖏᑦᑐᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒧᑦ.  ᑭᓯᐊᓂ, ᓇᓗᓕᕈᑕᐅᖃᑦᑕᖅᑐᑦ 
ᖃᐅᔨᓴᖅᑕᐅᓂᖏᓐᓄᑦ ᐊᑭᓕᕆᐊᖃᖅᑐᑦ, ᓇᓗᓕᕈᑕᐅᒃᑲᓂᖅᑐᑎᒃ ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓇᓱᐊᕐᓂᕐᒧᑦ 
ᑳᓐᑐᕌᒃᑎᑦᑎᔨᐅᔪᓂᒃ ᐊᒻᒪ ᑭᒡᒐᖅᑐᐃᓪᓗᑎᒃ ᒪᕐᕈᐊᑎᓐᖑᐊᕐᓗᒍ ᐊᑭᓖᑎᑦᑎᓂᕐᒧᑦ ᑕᐃᒃᑯᓄᖓ ᑳᓐᑐᕋᒃᑕᐅᓯᒪᔪᓄᑦ ᐃᓄᓐᓂ 
ᐃᖅᑲᓇᐃᔭᖅᑎᑦᑎᔭᕆᐊᖃᖅᑐᓂᒃ ᐃᖅᑲᓇᐃᔭᖅᑎᑦᑎᖏᑦᑐᓄ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᐊᑭᓖᑎᑕᐅᔭᕆᐊᖃᕇᕐᒪᑕ ᑕᒪᒃᓱᒥᖓ 
ᒪᓕᓐᖏᓐᓂᖓᓄᑦ ᒪᓕᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ. 

134.  GC55 ᐃᒪᐃᑦᑐᓐᓇᖅᑎᑦᑎᔪᖅ: 

GC55 ᒪᓕᓐᖏᑦᑐᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᓐᓂᒃ, ᓄᓇᖃᖅᑐᓂᒃ ᐊᒻᒪ ᓄᓇᕗᒻᒥᐅᓂᑦ 

55.1 ᑖᒃᑯᐊ ᐊᖏᖃᑎᒌᑦᑐᑦ ᐃᓕᓴᖅᓯᔪᑦ ᐊᑭᑐᔪᐊᓘᓂᖓᓂᒃ ᓄᓇᕗᒻᒥᐅᑕᐅᓪᓗᓂ, ᐊᒻᒪ ᐱᔪᓐᓇᖅᓯᕙᓪᓕᐊᒋᐊᖃᕐᓂᖏᓐᓂᒃ 
ᐃᓄᐃᑦ ᐱᓕᕆᕕᒋᔭᖏᑦ ᐊᒻᒪ ᐃᖅᑲᓇᐃᔭᖅᑎᑦᑎᓂᖅ ᓄᓇᕗᒻᒥᐅᓂᒃ, ᑕᒪᓐᓇ ᐊᑭᓕᖅᑕᐅᔪᓐᓇᖅᑐᓂ ᓇᖕᒥᓂᖃᖅᑐᓄᑦ 
ᒪᓕᓪᓗᒋᑦ ᑳᓐᑐᕋᒃᑖᕈᑎᒧᑦ ᐋᖅᑭᒋᐊᕈᑕᐅᔪᓄᑦ ᐊᑐᕈᑎᒃ ᐃᓄᓐᓂᒃ, ᓄᓇᖃᖅᑐᓂᒃ ᐊᒻᒪ ᓄᓇᕗᒻᒥᐅᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒻᒪ ᐊᓯᖏᑎᒍᑦ ᐊᑐᕐᓗᑎᒃ ᐃᓄᓐᓂᒃ, ᓄᓇᖃᖅᑐᓂᒃ ᐊᒻᒪ ᓄᓇᕗᒻᒥᐅᖑᔪᓂᒃ, ᐊᒻᒪ ᑕᐃᒃᑯᐊ 
ᐱᕕᖃᖅᑎᑕᐅᓂᖏᑦ ᖁᔭᓐᓇᒦᕈᓯᐊᓄᑦ ᒪᓕᓪᓗᒍ ᓄᓇᕗᒻᒥ ᓴᖕᒥᓂᖃᖅᑐᓂᒃ ᐃᑲᔪᑏ (ᐊᑐᐊᒐᖅ).ᓯᕗᓪᓕᐅᑎᔭᕆᐊᖃᖅᑕᖓ 
ᓇᖕᒥᓂᖃᖅᑑᑉ ᐱᕕᖃᖅᑎᑕᐅᓇᓱᐊᑦᑎᐊᕐᓗᑎᒃ ᐃᓄᐃᑦ, ᓄᓇᓕᐅᔪᑦ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᑦ ᐊᒻᒪ ᐱᓕᕆᕕᐅᔪᑦ 
ᐃᑲᔪᖅᑕᐅᕚᓪᓕᕐᓂᐊᖅᐸᑕ ᒐᕙᒪᒃᑯᑦ ᑳᓐᑐᕌᖏᓐᓂᒃ ᐊᒻᒪ ᑕᐃᓐᓇ ᓇᖕᒥᓂᖃᖅᑐᖅ ᐊᑭᓕᑐᐃᓐᓇᕆᐊᖃᖅᑐᖅ 
ᐊᑭᓕᖅᑕᐅᔭᕆᐊᓕᒻᒥᒃ ᑐᓂᓯᓂᕐᒧᑦ ᑳᓐᑐᕌᖑᔪᓂᒃ ᐃᑲᔪᖅᑐᐃᓂᐊᕐᓗᑎᒃ ᑕᒪᒃᓱᒥᖓ ᑐᕌᖅᑕᐅᓇᓱᐊᖅᑐᒥᒃ. 

55.2 ᑕᐃᒪᓕ, ᐃᒪᐃᑦᑕᕆᐊᖃᖅᑎᑕᐅᒻᒪᕆᒋᐊᖃᖅᐳᖅ ᑖᒃᓱᒥᖓ ᑳᓐᑐᕌᖑᔪᒥᒃ ᑕᒪᓐᓇ ᑳᓐᑐᕌᒃᑕᐅᓯᒪᔫᑉ ᐱᓂᐊᕐᓗᓂᐅᒃ, 
ᐱᔭᕇᖅᑕᐅᑎᓪᓗᒍ ᑳᓐᑐᕌᖑᔪᖅ, ᑕᐃᒃᑯᐊ ᖃᑦᑏᓐᓇᐅᓂᖏᑦ ᐊᒥᓲᓂᖏᑦ ᑳᓐᑐᕌᒃᑕᐅᔪᑦ ᐅᐃᒍᖓᓂ B-2 ᑳᓐᑐᕌᒥ, 
ᐱᖃᓯᐅᑎᓐᖏᑕᑐᐊᕆᓗᒍ ᖃᑦᑏᓐᓇᕈᕆᐊᖅᑕᐅᓂᖏᑦ ᑲᑎᑦᑐᒋᑦ ᐊᓯᖏᓐᓂᒃ ᐱᔭᕆᐊᖃᖅᑕᖏᓐᓂᒃ ᒪᓕᑦᑐᓂ 
ᑕᐃᒪᐃᓪᓗᐊᖅᑐᓂᒃ ᐅᕝᕙᓗ ᐊᒥᓱᕈᕆᐊᕐᓂᐅᔪᓂᒃ  ᑕᕝᕙᓂ ᑲᑎᑦᑐᒋᑦ ᐊᒥᓲᓂᖏᑦ ᓄᓇᓕᓐᓄᑦ ᐊᒻᒪ ᓄᓇᖃᓐᖏᑦᑐᓄᑦ 
ᐃᓄᓐᓄᑦ ᐊᒻᒪ ᓄᓇᕗᒻᒥᐅᑕᐅᔪᓄᑦ; ᐱᓗᐊᖅᑐᒥᒃ ᐃᒫᒃ: 

(a) ᖃᑦᑏᓐᓇᕈᕆᐊᕐᓗᒋᑦ ᑲᑎᑦᑐᒋᑦ ᐊᓯᖏᑕ ᑮᓇᐅᔾᔭᒃᓵᖏᑦ ᐊᒻᒪ ᐊᒥᓱᕈᕆᐊᕐᓗᒋᑦ 

(i) ᐊᒥᓲᓂᖏᑦ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᑦ ᐊᒻᒪ ᐊᒥᓲᓂᖏᑦ ᓄᓇᓕᓐᓂ ᓄᓇᕗᒻᒥᐅᑦ ᐃᖅᑲᓇᐃᔭᖅᑎᖏᑦ,  

ᐅᕝᕙᓗ 

 (ii) ᐊᒥᓲᓂᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᒻᒪ ᐊᒥᓲᓂᖏᑦ ᓄᓇᓕᓐᓂ ᐃᓄᐃᑦ ᐃᖅᑲᓇᐃᔭᖅᑎᖏᑦ 
ᑳᓐᑐᕌᒃᑕᐅᓯᒪᔪᑦ ᓇᓗᓇᐃᖅᓯᒪᔭᖏᑦ ᑕᕝᕙᓂ ᐅᐃᒐᒥ B-2 ᑳᓐᑐᕋᒃᑖᕋᓱᐊᕈᑎᒥ,  

ᐊᒻᒪ 

(b) ᖃᑦᑏᓐᓇᕈᕆᐊᕐᓗᒋᑦ ᐊᒥᓲᓂᖏᑦ ᐊᓯᖏᑦ ᐃᓗᓕᖏᑦ ᐱᖃᓯᐅᑎᓐᖏᓪᓗᒋᑦ ᐊᒥᓲᓂᖏᑦ ᐊᓯᖏᑦ ᑮᓇᐅᔾᔭᒃᓵᓄᑦ ᐊᒻᒪ 
ᐊᒥᓱᕈᕆᐊᖅᑕᐅᓂᖏᓐᓄᑦ 

(i) ᐊᒥᓲᓂᖏᑦ ᓄᓇᓕᓐᓂ ᓄᓇᕗᒻᒥ ᐃᓗᓕᖏᓐᓂᒃ (ᐱᖃᓯᐅᑎᓐᖏᓪᓗᒋᑦ ᓄᓇᓕᓐᓂ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᑦ) 
ᐊᒻᒪ ᐊᒥᓲᓂᖏᑦ ᓄᓇᓄᕗᒻᒥᐅᑕᐅᔪᑦ (ᐱᖃᓯᐅᑎᓐᖏᑦᑐᑦ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᑦ),  

ᐅᕝᕙᓗ 

(ii) ᐊᒥᓲᓂᖏᑦ ᓄᓇᓕᓐᓂ ᐃᓄᐃᑦ ᐱᓕᕆᔪᑦ (ᐱᖃᓯᐅᑎᓐᖏᓪᓗᒋᑦ ᓄᓇᓕᐅᔪᑦ ᐃᓄᐃᑦ ᐃᖅᑲᓇᐃᔭᖅᑏᑦ) ᐊᒻᒪ 
ᐊᒥᓲᓂᖏᑦ ᐃᓄᐃᑦ ᐱᓕᕆᔪᑦ (ᐱᖃᓯᐅᑎᓐᖏᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ), 

ᑕᐃᒃᓱᒪ ᑳᓐᑐᕌᒃᓯᓯᒪᔪᑉ ᓇᓗᓇᐃᖅᓯᒪᔭᖏᑦ ᐅᐃᒍᒥ B-2. 

55.3 ᑕᐃᒪᓕ ᑕᒪᒃᑯᐊ ᐊᒥᓲᓂᖏᑦ ᐃᓄᐃᑦ, ᓄᓇᓕᐅᔪᑦ ᐊᒻᒪ ᓄᓇᕗᒻᒥᐅᓄᑦ ᐊᑐᖅᑕᐅᕙᑦᑐᑦ ᐱᔭᐅᓐᓂᖅᐸᑕ ᑳᓐᑐᕌᒃᑕᐅᓯᒪᔪᒧᑦ 
ᖃᑦᑏᓐᓇᐅᓂᖅᓴᐅᑉᐸᑕ ᓇᓗᓇᐃᖅᑕᐅᓯᒪᔪᓂᒃ ᐅᐃᒍᖓᓂ B-2 ᐅᕝᕙᓗ ᐋᖅᑭᒋᐊᖅᑕᐅᓯᒪᔪᓂᒃ ᒪᓕᓪᓗᒋᑦ ᑎᑎᕋᖅᓯᒪᓂᖏᑦ 
GC55.2 ᑕᐃᒪ ᓇᖕᒥᓂᖃᖅᑐᖅ ᐱᓇᓱᐊᕈᓐᓇᖅᑐᖅ ᐊᑕᐅᓯᕐᒥᒃ ᐅᕝᕙᓗ ᐊᑕᐅᓯᐅᓐᖏᑦᑐᒥᒃ ᐋᖅᑭᒍᑎᒃᓴᐅᔪᓂᒃ,  

(a) ᐊᑭᓕᕆᓕᐊᖃᖅᑐᓂᒃ ᓄᖅᑲᖓᑎᑦᑎᓗᓂ ᖃᑦᑎᐅᓂᖓᓂᒃ ᓈᒻᒪᒋᐊᕐᓗᒍ ᐃᒪᐃᑦᑐᒧᑦ: 

(i) ᐊᔾᔨᒌᓐᖏᒍᑕᐅᔪᖅ ᑖᒃᑯᓇᓐᖓᑦ ᐊᒥᓲᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂ ᐅᐃᒍᖓᓂ B-2 ᐊᒻᒪ ᖃᑦᑎᐅᓂᖏᑦ 
ᓇᓗᓇᐃᖅᑕᐅᓯᒪᔪᑦ ᐃᓚᖓᓂ ᐊᑭᖏᓐᓄᑦ ᐅᖃᐅᑕᐅᓯᒪᔪᑦ ᐅᕙᓂ GC52.2; 

ᐅᕝᕙᓗ 

(ii) ᐊᔾᔨᒌᓐᖏᓐᓂᖏᑦ ᑕᒪᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐊᒥᓲᓂᖏᑦ ᒪᓕᓪᓗᒍ ᑎᑎᕋᖅᓯᒪᔪᖅ GC55.2 (a) ᐊᒻᒪ (b) 
ᐊᒻᒪ ᖃᑦᑎᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᐃᓚᖓᓂ ᐋᖅᑭᒃᓯᒪᔪᓂᒃ ᐊᑭᖏᓐᓄᑦ ᑎᑎᕋᖅᑕᐅᓯᒪᔪᑦ ᐅᕙᓂ GC52.2. 

ᑖᒃᑯᐊ ᐊᒥᓲᓂᖏᑦ ᓴᖅᑭᑕᐅᒐᔭᖅᑐᖅ ᑕᐃᒃᓱᒧᖓ ᑳᓐᑐᕌᒃᑕᐅᓯᒪᔪᒧᑦ ᑕᕝᕙᓂ ᐅᓪᓗᖓᓂ ᐱᔪᒪᔭᐅᓯᒪᔪᒥ ᐊᔾᔨᒋᓐᖏᔾᔪᑎᖏᑦ 
ᐲᖅᑕᐅᑉᐸᑕ. 

(b) ᐲᖅᑕᐅᓗᑎᒃ ᑕᒪᒃᑯᓇᓐᖓᑦ ᑳᓐᑐᕌᖑᔪᒧᑦ ᐊᑭᓖᓂᕐᒧᑦ ᑐᒃᓯᕋᐅᑎᒥᒃ ᐅᕝᕙᓗ ᑐᒃᓯᕋᐅᑕᐅᔪᑦ ᓇᓗᓇᐃᔭᐃᓂᕐᒧᑦ ᐅᕝᕙᓗ 
ᑭᖑᓪᓕᖅᐹᒥᒃ ᐱᔭᕇᖅᑕᐅᓂᖓᓄᑦ ᐊᑭᖏᑦ ᐊᔾᔨᒋᓗᓂᒋᑦ: 

(i) 25 ᐳᓴᓐᑎᖏᑦ ᐊᔾᔨᒌᓐᖏᑕᖏᑕ ᑕᒪᒃᑯᓇᓐᖓᑦ ᐊᒥᓲᓂᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐃᓚᖓᓂ ᐊᑭᖏᓐᓄᑦ 
ᓇᓗᓇᐃᖅᑕᐅᓯᒪᔪᑦ GC52.2 ᐊᒻᒪ ᐃᖅᑲᓇᐃᔭᕐᓂᕐᒧᑦ ᐅᓂᒃᑲᕐᓂᕐᒧᑦ ᐊᒻᒪ ᐊᒥᓱᓂᖏᑦ ᓇᓗᓇᐃᖅᑕᐅᓯᒪᔪᑦ 
ᐅᐃᒍᖏᑦ B−2 ᑳᓐᑐᕌᒃᒧᑦ. 

(ii) 2525 ᐳᓴᓐᑎᖏᑦ ᐊᔾᔨᒌᓐᖏᑕᖏᑕ ᑕᒪᒃᑯᓇᓐᖓᑦ ᐊᒥᓲᓂᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐃᓚᖓᓂ ᐊᑭᖏᓐᓄᑦ 
ᓇᓗᓇᐃᖅᑕᐅᓯᒪᔪᑦ GC55.2 (a) (i) ᐅᕝᕙᓗ (ii) ᐊᒻᒪ GC55.2 (b) (i) ᐅᕝᕙᓗ (ii) ᐊᒻᒪ ᐊᒥᓲᓂᖏᑦ 
ᓇᓗᓇᐃᖅᑕᐅᓯᒪᔪᑦ ᐅᐃᒍᖓᓂ B-2 ᐅᕝᕙᓗ ᐋᖅᑭᒃᓯᒪᓂᖏᑦ ᐊᑭᖏᓐᓄᑦ ᐅᖃᐅᑕᐅᓯᒪᔪᑦ ᑕᕝᕙᓂ GC52.2 ᐊᒻᒪ 
ᐃᖅᑲᓇᐃᔭᕐᓂᕐᒧᑦ ᐅᓂᒃᑲᑦ. 

(c) ᑎᒍᔭᐅᓗᓂ ᑳᓐᑐᕌᖑᔪᖅ ᑳᓐᑐᕌᒃᑕᐅᓯᒪᔪᓂᑦ, ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᖓ 37 ᐊᒻᒪ GC38; 

(d) ᐊᓯᖏᓪᓗ ᐋᖅᑭᓂᕐᒧᑦ ᐊᑲᐅᓇᓱᒋᔭᐅᔪᑦ ᓇᖕᒥᓂᖃᖅᑐᓄᑦ. 

55.3 ᐃᒪᐃᑲᓪᓚᓐᓂᖅᐸᑦ ᑕᐃᒃᑯᐊ ᐊᒥᓲᓂᖏᑦ ᐊᔾᔨᒌᓐᖏᑉᐸᒋᑦ ᓇᓗᓇᐃᖅᑕᐅᓯᒪᔪᓂ GC55.2 ᐃᒪᓐᓇᐅᔪᖅ 15 ᐳᓴᓐᑎ 
ᐅᕝᕙᓗ ᑐᖓᓂ ᐊᒥᓲᓂᖏᓐᓂᒃ ᐅᖃᐅᑕᐅᓯᒪᔪᓂᒃ ᐃᓚᖓᓂ B-2 ᑳᓐᑐᕋᖑᔪᒥᒃ, ᑕᐃᓐᓇ ᓇᖕᒥᓂᖃᖅᑐᖅ, ᐃᓱᒪᒍᓂ, 
ᐊᑐᓐᖏᑎᑦᑎᔪᓐᓇᖅᑐᖅ ᐱᕕᖃᖅᑎᑕᐅᔪᓂᒃ ᑎᑎᕋᖅᓯᒪᔪᒥᒃ ᐃᓚᖓᓂ 55.3. 

ᑕᐃᒪᓕ ᐃᒪᐃᑉᐸᑦ ᑕᐃᒃᑯᐊ ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓐᓄᓐᓂ ᐋᖅᑭᒃᑕᐅᓯᒪᔪᖅ 
ᐅᐃᒍᖓᓂ J ᑳᓐᑐᕌᖑᔪᒥᒃ ᒪᓕᒃᑕᐅᖏᑉᐊᑦ, ᑕᐃᒪᓕ ᓯᕗᓂᑦᑎᓐᓂ ᑳᓐᑐᕋᖑᕙᓐᓂᐊᖅᑐᑦ ᑕᐃᒪᐃᒃᑐᓴᐃᓐᓇᑲᓴᓐᓂᒃ 
ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒥᒃ, ᑳᓐᑐᕌᒃᑕᐅᓯᒪᔪᖅ 
ᐃᓱᒪᒋᔭᐅᔪᓐᓇᖅᐳᖅ “ᑲᒪᑦᑎᐊᓐᖏᑦᑐᖅ” ᑕᐃᒫᒃ ᑐᑭᓕᐅᖅᑕᐅᓯᒪᒻᒪᑦ ᒐᕙᒪᒃᑯᑦ ᑳᓐᑐᕌᒃᓯᓂᕐᒧᑦ ᒪᓕᒐᖏᓐᓂ. 

135.  ᐅᖃᐅᔾᔭᐅᓯᒪᔪᒍᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᓂᒃ ᑖᒃᑯᐊ ᐱᔨᑦᑎᖅᑎᐅᔪᖅ ᐊᑎᓕᖅᑎᑦᑎᓐᖏᑦᑐᖅ GC55− 
ᐊᑭᓕᐅᑎᒋᐊᖃᖅᑐᓂ. ᑭᓯᐊᓂ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᓐᖏᑦᑐᑦ GC55 ᐊᑭᓕᕆᐊᖃᖅᑐᓂᒃ ᑭᓯᐊᓂ 
ᓄᐊᑕᐅᕙᑦᑐᑦ ᐊᒥᓲᔪᓂ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᖁᑎᖏᓐᓂᒃ. ᖃᐅᔨᓴᖅᓯᒪᔭᕗᑦ ᓴᖅᑮᓚᐅᖅᑐᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᒥᒃᓴᐅᓴᒃᓯᓚᐅᖅᑐᑦ GC55 ᐊᑭᓕᕆᐊᖃᖅᑐᑦ ᑐᕌᖓᔪᑦ ᑖᒃᑯᓄᖓ  42-ᓄ ᑕᕝᕙᓐᖓᑦ 49−ᖑᔪᓂᒃ 
ᑳᓐᑐᕌᖑᔪᓂᒃ ᕿᒥᕐᕈᔭᐅᓚᐅᖅᑐᓂᒃ. ᑭᓯᐊᓂᓕ ᐊᑐᖅᑎᑕᐅᓐᖏᓐᓂᖓᓄᑦ ᐃᓚᖏᑦ GC55−ᒥ ᐊᓕᐅᑎᒋᐊᖃᖅᑐᑦ ᐊᒻᒪ 
ᑐᑭᓯᓂᕐᓗᒃᑕᐅᓯᒪᔪᑦ ᑐᓂᔭᐅᓯᒪᔪᑦ ᑳᓐᑐᕌᒃᑕᐅᓯᒪᔪᓄᑦ ᐱᔾᔪᑎᖃᖅᑐᖅ ᐊᑭᓕᖅᑕᐅᔭᕆᐊᖃᖅᑐᓂᒃ ᖁᕝᕙᓯᓕᕇᓄᑦ. GC55 
ᐊᑭᓕᕆᐊᖃᖅᑐᑦ ᐲᔭᖅᑕᐅᓚᐅᖅᑐᑦ ᑖᒃᑯᓄᖓ 38−ᖑᔪᓄᑦ 49−ᓂᒃ ᑳᓐᑐᕌᖑᔪᓂᒃ. ᑲᑎᑦᑐᒋᑦ ᐊᑭᖏᑦ GC55 
ᐊᑭᓕᕆᐊᖃᖅᑐᓄᑦ ᐊᑭᓕᐅᑕᐅᓚᐅᖅᑐᑦ ᐃᒪᓐᓇᐅᔪᑦ $1,189,260.43.  

136.  ᑎᑎᕋᖅᓯᒪᔪᑦ ᐃᓗᐊᓃᑦᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᑎᑎᕋᖅᓯᒪᔭᖏᓐᓂᒃ ᐊᒻᒪ ᒫᓐᖓᑐᐃᓐᓇᖅ ᕿᒥᕐᕈᔨᐅᓚᐅᖅᑐᓄᑦ 
ᑕᐃᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑎᐅᓚᐅᖅᓯᒪᔪᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᑎᑎᕋᖅᓯᒪᔭᖏᓐᓂᒃ, 
ᓴᖅᑮᓚᐅᖅᑐᖅ ᑎᑎᕋᖅᓯᒪᔪᑦ ᑕᒻᒪᖅᓯᒪᐅᖅᑐᒻᒪᕆᐅᒻᒪᑕ ᐊᒻᒪ ᒥᒃᓴᐅᓴᒃᓯᒪᔪᑦ ᑖᒃᑯᓄᖓ GC55 ᐊᑭᓕᐅᑕᐅᔭᕆᐊᖃᖅᑐᓄᑦ.  
ᐊᒥᓱᑦ ᑳᓐᑐᕋᒃᓯᒪᔪᑦ ᐊᔾᔨᒌᓐᖏᓐᓂᖏᓐᓂᒃ ᖃᐅᔨᒪᔪᔮᓐᖏᓐᓂᖏᓐᓄᑦ GC55 ᐊᑭᓖᑎᑦᑎᓂᕆᒋᐊᖃᖅᑕᖏᓐᓂᒃ ᐊᒻᒪ ᓄᓇᕗᒻᒥ 
ᓴᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ ᐊᑭᓕᐅᑕᐅᔭᕆᐊᖃᖅᑐᓂᒃ, ᑕᒻᒪᖅᓯᒪᔪᑦ ᐃᓕᖅᑯᓯᐅᓂᖏᓐᓄᑦ GC55 
ᐊᑭᓖᔾᔪᑕᐅᔭᕆᐊᖃᖅᑐᑦ ᓱᓕᔪᕐᓇᕈᓐᓃᑎᑦᑎᓯᒻᒪᓂᖏᓐᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᓄᑦ. 

137.  ᐃᓱᒪᒋᔭᑦᑎᒍᑦ, ᑐᓐᖓᕕᖃᓪᓚᕆᓐᖏᒻᒪᑕ ᑕᐃᒃᑯᐊ ᐊᑭᓖᑎᓐᓂᐊᕐᓗᒋᑦ ᑳᓐᑐᕌᒃᑕᐅᓯᒪᔪᑦ ᒪᕐᕈᐊᑎᕐᓗᒋᑦ 
ᐊᖑᒻᒪᑎᓚᐅᓐᖏᓐᓂᖏᓐᓄᑦ ᐃᓄᓐᓂᒃ ᐱᓕᕆᔨᖃᕆᐊᖃᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ. ᒥᑭᓐᓂᖅᐸᐅᓗᒍ, ᐊᑐᓕᖁᔨᔪᒍ 
GC55 ᐃᓄᓐᓂᒃ ᐱᓕᕆᔨᖃᓐᖏᓐᓂᕐᒧᑦ ᐊᑭᓖᐅᑕᐅᔭᕆᐊᖃᖅᑐᓂᒃ ᐲᖅᑕᐅᓗᓂ ᒪᕐᕈᐊᑎᕐᓗᑎᒃ ᐊᑭᓖᑎᑕᐅᓂᐊᓐᖏᒻᒪᑕ. 

138.  ᑭᓯᐊᓂ, ᐃᓱᒪᖃᕐᒥᔪᒍᑦ ᐃᓱᒪᓪᓗᑕ ᑕᒪᒃᑯᐊ ᑕᒪᕐᒥᒃ GC55 ᐲᖅᑕᐅᔭᕆᐊᓕᒃ ᐊᒥᓱᓂᒃ ᐱᔾᔪᑎᖃᖅᑐᑎᒃ. ᐱᓗᐊᖅᑐᒥᒃ: 

• ᖃᓄᖅ GC55 ᑎᑎᕋᖅᑕᐅᓯᒪᓂᖓ ᑐᑭᓯᓇᓗᐊᓐᖏᒻᒪᑦ. ᐅᖃᓕᒫᑐᐃᓐᓇᖅᑐᒍ, ᐊᒃᓱᐊᓗᒃ ᑐᑭᓯᔭᕐᓂᖏᑦᑐᖅ ᖃᓄᖅ ᑕᒪᒃᑯᐊ 
ᐊᑭᓕᐅᑕᐅᔭᕆᐊᖃᖅᑐᑦ ᒥᒃᓴᐅᓴᒃᑕᐅᓯᒪᒻᒪᖔᑕ. ᐊᒻᒪ ᓱᓕ, ᐅᖃᖅᓯᒪᓂᖏᑦ GC55 ᐱᖃᓯᐅᔾᔨᒻᒪᖓᑕ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑭᓕᕆᐊᖃᖅᑎᑕᐅᔪᓂᒃ ᐊᒻᒪ GC ᐊᑭᓕᕆᐊᖃᖅᑎᐅᔪᓂᒃ.  
 

• ᐊᒥᓱᒻᒪᑕ ᑕᒻᒪᖅᓯᒪᔪᑦ ᐊᑦᑐᐊᔪᑦ ᐊᐅᓚᑕᐅᓂᖓᓄᑦ GC55 ᐊᒻᒪ ᒥᒃᓴᐅᓴᒃᑕᐅᓂᖓᓄᑦ ᐊᑭᓕᕆᐊᖃᖅᑐᓄᑦ ᐊᑖᓂ. 
 

• GC55 ᐱᒋᐊᖅᓯᒪᓐᖏᑦᑑᒐᓗᐊᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ, ᐃᓱᒪᒋᔭᐅᔪᖅ ᑳᓐᑐᕌᒃᓯᒪᔪᓄᑦ 
ᑕᐃᒪᐃᓕᖓᒻᒪᑦ ᑕᕝᕙᓂ. ᑕᐃᒪᓕ ᐊᓪᓚᕝᕕᒻᒥ ᑲᒪᒋᔭᐅᑦᑎᐊᖏᓐᓂᖏᑦ GC55 ᐊᑭᓕᕆᐊᖃᖅᑎᑕᐅᔪᓄᑦ 
ᓱᕙᓕᑭᐊᖅᑎᑦᑎᔫᔮᕐᒪᑕ ᓱᓕᔪᕐᓇᕐᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. 
 

• ᑕᒪᓐᓇ ᒪᓕᓐᓇᓱᐊᓐᓂᐅᔪᖅ GC55−ᒥ ᐊᒻᒪ ᖃᐅᔨᓴᕐᓗᒋᑦ ᐊᑭᓕᐅᑕᐅᔭᕆᐊᖃᖅᑐᑦ ᑕᕝᕙᓂ ᐊᑖᓂ ᑎᑎᕋᖅᓯᒪᔪᑦ ᑕᒪᑭᓐᓄᑦ 
ᑳᓐᑐᕌᒃᑎᑦᑎᔨᐅᔪᓂᒃ ᐊᒻᒪ ᑳᓐᑐᕌᒃᓯᒪᔪᑦ, ᐃᓱᒪᒋᔭᑦᑎᒍᑦ, ᑕᐃᒪᓪᓗᐊᓐᖏᒻᒪᑕ ᐃᑲᔪᕈᑕᐅᔪᓐᓇᖅᑐᓄᑦ ᓴᖅᑭᔮᕐᓂᖓᓄᑦ 
ᐊᑭᓖᑎᑕᐅᔭᕆᖃᕐᓂᖅ (ᑮᓇᐅᔭᑎᒍᑦ ᐅᕝᕙᓗ ᐱᓇᓱᐊᕐᓂᒃᑯᑦ). 
 

• GC55 ᐊᑐᖅᑎᑕᐅᓐᖏᒻᒪᕆᑦᑐᖅ ᑳᓐᑐᕌᒃᑎᑦᑎᔨᐅᔪᓕᒫᓂ, ᑭᓯᐊᓂ ᐱᖃᓯᐅᔾᔭᐅᓯᒪᓪᓗᓂ ᑲᓐᑐᕋᖏᓐᓂᒃ. ᑕᒪᓐᓇ ᓇᓗᓇᖅᐳᖅ 
ᑳᑐᓐᕌᒃᑎᐅᔪᓄᑦ ᑐᕌᕋᓱᐊᖅᑕᖏᓐᓄᑦ ᐊᒻᒪ ᓱᕙᓕᑭᐊᖅᑎᑦᑎᔫᔮᖅᑐᓂᒃ ᐱᔾᔪᑎᒋᓇᓱᐊᖅᑕᖓᓂᒃ GC55 
ᐊᑭᓖᑎᑕᐅᔭᕆᐊᖃᕐᓂᐅᔪᑦ ᐊᑐᓕᖅᑎᑕᐅᓇᓱᐊᕐᓗᑎᒃ ᑕᒪᒃᑯᐊ ᐃᓗᓕᖏᑦ ᐱᔭᐅᓯᒪᓂᕆᔭᕆᐊᖃᖅᑕᖏᑦ ᐱᔭᐅᓂᐊᕐᒪᑕ. 
 
 
 
 
 

41 | P a g e  

 



• ᑲᑎᒪᖃᑎᖃᖃᑦᑕᑎᓪᓗᑕ, ᑕᒪᒃᑮᒃ ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐃᑲᔪᖅᑐᐃᓚᐅᖅᑐᑦ ᐲᖅᓯᑎᐊᒻᒪᕆᓐᓂᕐᒥᒃ GC55−ᒥ ᐊᑕᖏᕐᓗᒍ. 

7.2(e) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓂ ᖁᔭᓐᓇᒦᕈᓯᐊᑦ ᐊᒻᒪ ᐊᑭᓖᔭᕆᐊᖃᕐᓂᐅᔪᑦ ᐊᑑᑎᖃᖅᐸᑦ? 

139.  ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓂ ᐊᑭᓖᔭᕆᐊᖃᖅᑎᑦᑎᓃᑦ ᐋᖅᑭᒃᓯᒪᒻᒪᑕ ᑕᒪᒃᑯᐊ ᑳᓐᑐᕌᒃᑎᐅᔪᑦ 
ᐊᖑᒻᒪᑎᔪᓐᓇᖁᓪᓗᒋᑦ ᐃᓄᓐᓂᒃ ᐊᑐᕆᐊᖃᕐᓂᖏᓐᓂᒃ ᑕᐃᒫᒃ ᑮᓇᐅᔭᑎᒍᑦ ᐊᑭᓖᑎᑕᐅᔭᕆᐊᖃᖅᐳᑦ. ᑕᐃᒫᒃᓴᐃᓐᓇᐸᓗᒃᑕᐅᖅ, 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓂ ᖁᔭᓐᓇᒦᕈᓯᐊᖑᔪᑦ ᐋᖅᑭᒃᓯᒪᒻᒥᔪᑦ ᑲᔪᖏᖅᓴᕋᓱᐊᖅᑐᒋᑦ ᑳᓐᑐᕋᒃᑕᐅᓯᒪᔪᑦ 
ᐅᖓᑕᐅᓕᓂᐊᕐᒪᑕ ᐃᓄᓐᓂᒃ ᐱᓕᕆᖃᑎᖃᕐᓂᖏᓐᓂᒃ ᑮᓇᐅᔭᑎᒍᑦ ᑐᓂᔭᐅᓗᑎᒃ. ᑕᒪᒃᑮᒃ ᐊᑐᓕᖅᑎᑦᑎᔾᔪᑕᐅᓇᓱᐊᖅᑐᒃ 
ᐱᐅᓯᕚᓪᓕᑎᑦᑎᓇᓱᐊᖅᑐᑦ ᐊᒥᓱᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪ ᐃᓚᐅᑎᑦᑎᓂᕐᒧᑦ ᒐᕙᒪᒃᑯᓐᓂᑦ ᑳᓐᑐᕌᖑᔪᓂ. 

140.  ᒪᓕᑦᑐᒋᑦ ᑲᑎᒪᖃᑎᖃᖃᑦᑕᕐᓂᕗᑦ ᐊᒻᒪ ᖃᐅᔨᓴᖃᑦᑕᕐᓂᔪᑦ ᑎᑎᕋᖅᓯᒪᔪᓂᒃ ᐊᑐᐃᓐᓇᖃᓗᐊᓐᖏᒃᑲᓗᐊᖅᑎᓪᓗᑕ, ᐃᓱᒪᔪᒍᑦ 
ᖁᔭᓐᓇᒦᕈᓯᐊᖑᔪᑦ ᐊᒻᒪ ᐊᑭᓖᑎᑦᑎᓂᐅᔪᑦ ᑐᕌᕋᓱᐊᖅᑕᖏᓐᓄᑦ ᓱᓕ ᑎᑭᓐᖏᒻᒪᑕ. ᑭᓯᐊᓂᓕ, ᐊᑭᓖᑎᑦᑎᓂᐅᔪᖅ ᐱᓗᐊᖅᑐᒥᒃ 
ᐊᑲᐅᓐᖏᓕᐅᕈᑎᐅᖔᖅᑐᖅ ᓱᓕᔪᕐᓇᕈᓐᓃᑎᑦᑎᖔᖅᑐᑎᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓂ ᑕᒪᕐᒥᒃ. 

141. ᖃᐅᔨᓴᖅᑕᐅᓂᖏᑦ ᖁᔭᓐᓇᒦᕈᑕᐅᔪᑦ ᐊᒻᒪ ᐊᑭᓕᒋᐊᖃᖅᑐᑦ ᐱᔭᕆᐊᑐᔫᒻᒪᑦ ᑐᑭᓯᐅᒪᔭᐅᓗᐊᓐᖏᑦᑐᖅ ᑕᒪᒃᑮᓐᓂᒃ 
ᑳᓐᑐᕌᒃᓯᒪᔪᓂᒃ ᐊᒻᒪ ᐃᓚᖏᑦ ᑕᐃᒃᑯᓄᖓ ᐃᖅᑲᓇᐃᔭᖅᑐᓄᑦ ᑳᓐᑐᕋᒃᑕᐅᓯᒪᔪᓄᑦ. ᐱᔭᕆᐊᑐᓂᖓ ᖃᐅᔨᓴᕐᓂᕐᒧᑦ 
ᐃᒪᐃᑦᑕᕆᐊᖃᖅᑎᑦᑎᔪᑦ ᐊᒃᓱᕈᕈᑕᐅᔪᑦ ᑕᒪᒃᑮᓐᓂᒃ ᑳᓐᑐᕋᒃᑎᐅᔪᓂᒃ ᐊᒻᒪ ᑳᓐᑐᕌᒃᑎᑦᑎᔨᐅᔪᓂᒃ ᐊᒻᒪ ᐱᑕᖃᓐᖏᑉᐸᑕ 
ᑎᑎᕋᖅᓯᒪᔪᑦ ᑖᒃᑯᓇᓐᖓᑦ ᑳᓐᑐᕋᒃᑕᐅᓯᒪᔪᓄᑦ ᐊᒻᒪ ᐊᑭᓕᕆᐊᖃᖅᑐᓄᑦ ᐊᔪᕐᓇᓗᐊᓐᖑᐊᖅᑐᓄᑦ. 

142.  ᐊᑐᖅᑎᑕᐅᓂᖏᑦ ᖁᔭᓐᓇᒦᕈᑕᐅᔪᑦ ᐊᒻᒪ ᐊᑭᓕᕆᐊᖃᖅᑐᑦ ᑕᐃᒪᐃᒃᓴᐃᓐᓇᓕᖃᑦᑕᖅᓯᒪᓐᖏᒻᒪᑕ ᐊᒻᒪ 
ᑕᒻᒪᖅᓯᒪᐅᖅᑐᕐᔪᐊᒻᒪᕆᐊᓘᓪᓗᑎᒃ. ᑕᒪᓐᓇ ᐃᒃᐱᓐᓇᕐᓂᖃᖅᓯᒪᔪᖅ ᖃᖅᑭᐊᖅᓯᔫᔮᖅᑐᓂᒃ ᐱᓇᓱᐊᖅᓯᒪᔭᖓᓂᒃ 
ᐋᖅᑭᒃᓯᒋᐊᕐᓂᕐᒧᑦ ᐊᒻᒪ ᑐᓂᓯᓂᕐᒧᑦ ᑳᓐᑐᕋᒃᑕᐅᓯᒪᔪᓂᒃ. ᐊᒻᒪ ᓱᓕ, ᑕᐃᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ 
ᐅᖃᐅᓯᕆᔭᐅᓐᖏᑦᑐᑦ ᐊᑭᖏᓐᓂᒃ ᖁᔭᓐᓇᒦᕈᑕᐅᔪᑦ ᐊᒻᒪ ᐊᑭᓕᐊᖃᖅᑐᑦ. 

143. ᐅᖃᖃᑎᖃᓚᐅᓐᖏᑦᑐᒍ ᐊᑕᐅᓯᕐᒥᓘᓐᓃᑦ ᑳᓐᑐᕌᒃᑎᐅᔪᑦ ᐅᖃᐅᔾᔨᔪᒥᒃ ᐊᑭᓖᕐᔪᐊᕆᐊᖃᕐᓂᕐᒥᒃ ᐱᒋᐊᖅᓯᒪᔪᒥᒃ 
ᖃᓄᐃᓐᓂᖓᓄᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᐃᑦ ᐃᖅᑲᓇᐃᔭᖅᑎᖏᓐᓄᑦ. ᐃᓪᓗᐊᓄᖔᕐᓕ, ᑲᓐᑐᕋᒃᑎᐅᔪᑦ 
ᓇᓗᓇᐃᖅᓯᓐᓇᖃᑦᑕᓚᐅᖅᑐᑦ ᑲᑎᒪᔪᒫᕐᓂᐊᖅᓯᒪᐃᓐᓇᕐᖓᑕ ᐅᕝᕙᓗ ᐅᖓᑕᐅᓕᓗᑎᒃ ᐃᓄᐃᑦ 
ᐃᖅᑲᓇᐃᔭᖅᑎᒋᔭᕆᐊᖃᖅᑕᖏᑦ, ᑭᓯᐊᓂ ᑕᒪᒃᑯᐊ ᐱᓇᓱᐊᖅᑕᖏᑦ ᖃᕿᐊᕆᔭᐅᓐᖏᓐᓇᖅᑐᑦ ᐊᑐᐃᓐᓇᖏᓐᓂᖏᓐᓄᑦ 
ᐊᔪᓐᖏᑦᑐᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ. ᑕᐃᒪᓕ, ᑳᓐᑐᕋᒃᑕᐅᓯᒪᔪᑦ ᐃᓕᖅᑯᓯᖏᑦ ᐊᑦᑐᖅᑕᐅᔫᔮᓐᖏᑦᑐᑦ ᐊᑦᑕᕐᓇᕐᓂᖓᓂᒃ 
ᑮᓇᐅᔭᑎᒍᑦ ᐊᑭᓖᑎᑕᐅᑐᐃᓐᓇᕆᐊᖃᕐᓂᖏᓐᓄᑦ. 

7.2(f) ᐊᓯᐊᒎᕈᑎᖏᑦ ᒫᓐᓇᐅᔪᖅ ᖁᔭᓐᓇᒦᕈᑎᓄᑦ ᐊᒻᒪ ᐊᑭᓖᔭᕆᐊᖃᕐᓂᕐᒧᑦ ᐋᖅᑭᒃᓯᒪᓂᖓ 

144. ᐃᓱᒪᒋᓪᓗᒋᑦ ᖁᓛᓂᑦᑐᑦ, ᐃᓱᒪᖃᖅᑐᒍᑦ ᑕᒪᒃᑯᐊ ᖁᔭᓐᓇᒦᕈᑕᐅᔪᑦ ᐊᒻᒪ ᐊᑭᓖᔾᔪᑕᐅᔪᑦ ᐲᖅᑕᐅᑎᐊᒻᒪᕆᒋᐊᖃᖅᑐᑦ. 
ᖃᐅᔨᓚᐅᖅᑐᑕᓗ ᑕᒪᒃᑯᐊ ᖁᔭᓐᓇᒦᕈᑕᐅᔪᑦ ᐊᑭᓖᒋᐊᖃᕐᓂᐅᔪᓪᓗ ᐅᖃᐅᑕᐅᓯᒪᓐᖏᒻᒪᑕ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᔪᒥ ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦ ᓄᖅᑲᖓᑎᑕᐅᓐᖏᓪᓚᑦ ᐲᖅᓯᒋᐊᒃᓴᖅ ᑕᒪᒃᓱᒥᖓ ᑕᕝᕙᓂ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓂ ᐊᒻᒪ ᑭᖑᕝᕕᕐᓗᒍ ᐊᓯᐊᓂ ᐊᑐᓕᖅᑎᑦᑎᔾᔪᑕᐅᔪᓐᓇᕋᔭᖅᑐᒥᒃ. 

145. ᐊᓯᐊᒍᑦ ᐊᑐᖅᑕᐅᖃᑦᑕᕐᓂᐊᖅᑐᖅ ᓴᖅᑭᔮᖅᑎᑦᑎᓂᕐᒧᑦ ᐃᓄᓐᓂᒃ ᐱᓕᕆᑎᑦᑎᓂᕐᒧᑦ ᒐᕙᒪᒃᑯᑦ ᑳᓐᑐᕌᖁᑎᖏᓐᓂᒃ 
ᐃᒪᐃᑦᑕᕆᐊᖃᖅᑎᑦᑎᓗᑎᒃ ᑳᓐᑐᕌᖑᔪᒥ ᐅᕝᕙᓗ ᑳᓐᑐᕌᒃᑖᕋᓱᐊᕈᑎᒥᒃ ᖃᑦᑏᓐᓇᐅᓛᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ. ᑕᒪᓐᓇ ᑕᐃᒪᐃᑦᑕᕆᐊᖃᕐᓂᐅᔪᖅ ᐊᑐᖅᑕᐅᓗᓂ ᑭᓯᐊᓂᐅᒐᔭᖅᑐᖅ. ᑖᓐᓇ ᑕᐃᒪᐃᑦᑕᕆᐊᖃᖅᑐᖅ 
ᐊᑐᖅᑕᐅᔭᕆᐊᖃᓪᓚᕆᒃᑲᔭᖅᑐᖅ.. ᑕᐃᒃᑯᐊ ᑳᓐᑐᕌᒃᑖᖅᑐᑦ ᐃᒪᐃᑦᑕᕆᐊᖃᕋᔭᖅᐳᑦ ᐱᔪᓐᓇᕐᓗᑎᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᐊᕐᓗᑎᒃ ᑎᑎᕋᖅᓯᒪᓂᖓ ᒪᓕᓪᓗᒍ ᑳᓐᑐᕌᒃᑖᖃᓱᐊᕈᑎᖏᓐᓂ. ᑕᒪᒃᑯᐊ ᒪᓕᒃᑕᐅᖏᑉᐸᑕ ᑳᓐᑐᕌᒃᑯᑦ 
ᐱᔭᐅᔭᕆᐊᖃᖅᑐᑦ, ᐃᓱᒪᖅᓱᑕᐅᓗᑎᒃ ᑳᓐᑐᕌᒃᑎᑦᑎᔪᓄᑦ, ᐊᑐᖅᑕᐅᔪᓐᓇᖅᑐᑦ ᓄᖅᑲᖅᑎᑦᑎᓂᕐᒧᑦ ᑳᓐᑐᕌᖑᔪᒥᒃ ᐊᒻᒪ, 
ᐱᒻᒪᕆᐅᓂᖅᓴᖅ, ᐊᑐᖅᑕᐅᔪᓐᓇᖅᑐᖅ ᑕᐃᓐᓇ ᑳᓐᑐᕌᒃᑕᐅᓯᒪᔪᖅ ᐊᒻᒪ ᑲᒪᔨᓪᓗᐊᑕᖓᓂᒃ ᐱᑎᑕᐅᒃᑲᓂᕐᓂᕐᒥᒃ ᓯᕗᓂᑦᑎᓐᓂᒃ  

ᑳᓐᑐᕌᖑᔪᓂᒃ ᐊᑯᓂᐅᓂᖓ ᐋᖅᑭᒃᑕᐅᓯᒪᓗᓂ. ᐊᑦᑕᕐᓇᕐᓂᖓ, ᐅᕝᕙᓗ ᖃᓄᐃᑦᑐᓪᓚᕆᐅᓂᖓ, 
ᐱᔪᓐᓇᖅᑎᑕᐅᓐᖏᑲᐃᓐᓇᕐᓂᖓ ᐊᑑᑎᑦᑎᐊᕙᐅᔪᓐᓇᖅᑐᖅ ᓴᖅᑭᔮᖅᑎᑦᑎᓂᕐᒧᑦ ᒪᓕᑦᑕᕆᐊᖃᕐᓂᕐᒥᒃ ᐊᒻᒪ 
ᐋᖅᑭᒋᐊᕆᔾᔪᑕᐅᓗᑎᒃ ᒪᓕᒋᐊᖃᖅᑕᕋᓗᐊᖏᓐᓂᒃ ᒪᓕᓐᖏᑦᑐᓂᒃ. ᓄᖅᑲᖓᑎᑦᑎᑲᐃᓐᓇᕐᓂᖅ ᑳᓐᑐᕌᒃᑎᐅᔪᓂᒃ 
ᑲᔪᓯᑦᑎᐊᕐᓂᖃᖅᓯᒪᒻᒪᑦ ᖃᓪᓗᓈᑦ ᓄᓇᖓᓐᓂ. 

146.  ᐃᓚᖏᑦ ᑳᓐᑐᕌᒃᑎᑦᑎᔨᐅᔪᑦ ᐅᖃᐅᓯᖃᓚᐅᖅᑐᑦ ᐃᓱᒫᓗᒍᑎᒋᔭᒥᓂᒃ ᑳᓐᑐᖃᒃᑎᑎᑦᑕᐃᓕᒪᓂᕐᒧᑦ ᓯᕗᓂᑦᑎᓐᓂ 
ᑳᓐᑐᕌᒃᑖᕋᓱᐊᕐᓂᕐᒧᑦ ᓄᖅᑲᖓᑎᑦᑎᒐᔭᖅᑐᖅ ᐃᖅᑲᓇᐃᔮᖑᔭᕆᐊᖃᒻᒪᕆᑦᑐᓂᒃ ᐃᓚᖏᓐᓂ ᐊᕕᒃᑐᖅᓯᒪᔪᓂ ᓄᓇᕗᒻᒥ. 
ᑕᐃᒪᐃᓗᐊᒻᒪᕆᑦᑐᑦ ᑕᐃᒃᑯᓄᖓ ᖃᑦᑏᓐᓇᐅᑎᓪᓗᒋᑦ ᑲᓐᑐᕌᒃᑎᐅᔪᑦ ᐊᑐᐃᓐᓇᐅᔪᑦ ᐊᕕᒃᑐᖅᓯᒪᔪᒥ 
ᐱᓕᕆᐊᖑᕕᐅᔭᕆᐊᖃᖅᑐᓂᒃ. ᑭᓯᐊᓂᓕ, ᐅᒃᐱᕈᓱᒃᑲᑦᑕ ᑕᒪᓐᓇ ᐃᓱᒫᓗᒍᑎᒋᔭᕗᑦ ᓄᖅᑲᖓᑎᑦᑎᒋᐊᖃᖅᐳᑦ 
ᓄᖅᑲᖓᑎᑦᑎᓂᕐᒥᒃ ᐅᕝᕙᓗ ᐱᓇᓱᑦᑎᑕᐅᓐᖏᓐᓂᖏᑦ ᑳᓐᑐᕌᒃᑎᑦᑎᔨᐅᔪᑦ. ᑳᓐᑐᕌᒃᑎᐅᔪᑦ ᓂᕆᐅᒋᔭᐅᒻᒪᑕ ᐱᓂᐊᖅᐸᒍ 
ᑳᓐᑐᕌᒃᓯᒪᔪᓄᑦ ᐊᖏᖅᓯᒪᔪᓄᑦ ᐊᒻᒪ ᑕᐃᒪᐃᓐᖏᑉᐸᑕ ᖃᓄᐃᓕᔭᐅᒋᐊᖃᕋᔭᖅᑐᑦ. ᐊᒻᒪ ᓱᓕ, ᐊᓯᖏᑦ ᑳᓐᑐᕌᒃᑕᐅᓯᒪᔪᑦ 
ᐱᓕᕆᐊᖃᕋᔭᕐᒪᑕ ᑕᐃᒃᑯᓂᖓ ᑲᒪᒋᔭᐅᓐᖏᑦᑐᓄᑦ ᑳᓐᑐᕌᒃᑎᑕᐅᒍᓐᓇᖏᑦᑐᓄᑦ, ᑕᒪᒃᑯᐊ ᐱᓇᓱᐊᖃᑦᑕᕐᓂᐊᕐᒪᑕ ᑕᒫᓂ 
ᓄᓇᕗᒻᒥ. ᐊᒻᒪ ᓱᓕ, ᐊᓯᖏᑦ ᑳᓐᑐᕌᒃᑎᐅᔪᑦ ᐱᓕᕆᓇᓱᐊᖃᑦᑕᕐᓂᐊᖅᑐᑦ ᑕᐃᒃᑯᓇᓐᖓᑦ ᑳᓐᑐᕋᒍᓐᓇᐃᑎᑕᐅᓯᒪᔪᓂᒃ 
ᐱᔭᐅᓐᓂᖏᑦᑐᓂᒃ, ᑕᒪᒃᑯᐊ ᐱᓕᕆᕕᐅᔪᑦ ᐱᔭᒃᓴᒥᒃ ᕿᓂᓐᓇᕐᓂᐊᕐᒪᑕ ᓄᓇᕗᒻᒥ. 

147. ᐊᐃᒃᐸᖓ ᐊᑐᓕᖁᔭᐅᔪᖅ ᐊᓯᔾᔨᕐᓂᐅᔪᖅ ᐱᖃᓯᐅᔾᔨᓗᑎᒃ ᖃᐅᔨᓴᖅᑕᐅᓯᒪᔭᕆᐊᖃᖅᑐᑦ ᖃᐅᔨᓇᓱᐊᕐᓗᑎᒃ ᑳᓐᑐᕋᒃᑕᐅᓯᒪᔪᓂᒃ 
ᐃᓄᓐᓂᒃ ᐱᓕᕆᔨᖃᖃᑦᑕᕐᓂᑯᖏᓐᓂᒃ ᐊᓂᒍᖅᑐᓂ. ᑕᐃᒃᑯᐊ ᐅᖓᑕᐅᓕᔪᑦ ᖃᑦᑎᓐᓇᐅᓂᖅᐹᕆᔨᔭᕆᐊᖃᖅᑕᖓᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᑳᓐᑐᕌᒃᓯᒪᓂᐅᖃᑦᑕᖅᓯᒪᔪᓂ ᐱᐅᒋᔭᐅᓂᖅᓴᐅᑉᐸᑕ ᑕᐃᒃᑯᓇᓐᖓᑦ ᐊᖑᒻᒪᑎᓚᐅᖅᑐᑦ 
ᐊᖑᒻᒪᑎᓚᐅᓐᖏᑦᑑᒐᓗᐊᓪᓗ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ. ᑕᒪᓐᓇ ᖃᐅᔨᓴᖅᑕᐅᓯᒪᔭᕆᐊᖃᖅᑐᖅ 
ᐱᒋᐊᕈᑕᐅᕙᓪᓕᐊᔪᓐᓇᖅᑐᖅ ᑳᓐᑐᕋᒃᑕᐅᓯᒪᔪᓄᑦ ᐅᖓᑕᐅᓕᓇᓱᐊᕐᓗᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᖃᑦᑏᓐᓇᐅᓂᖅᐹᕆᔭᖏᓐᓂᒃ. 

148. ᑐᓴᖃᑦᑕᓚᐅᕐᒥᔪᒍ ᐃᓚᖏᓐᓂᒃ ᑳᓐᑐᕌᒃᑎᑦᑎᔨᐅᔪᓂ ᑕᒪᒃᑯᐊ ᐃᓚᖏᑦ ᑳᓐᑐᕌᒃᑕᐅᓯᒪᔪᑦ ᑎᑎᖃᖅᑯᑎᖃᑦᑎᐊᐸᓐᖏᒻᒪᑕ 
ᖃᓄᑎᒋᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᒪᖔᑕ. ᑕᐃᒪᐃᑎᓪᓗᒋᑦ ᐃᓱᒪᒋᔭᐅᒋᐊᕈᓐᓇᕐᒥᔪᖅ ᖃᐅᔨᓴᖅᑕᐅᑎᓪᓗᒋᑦ ᑳᓐᑐᕌᒃᓯᒪᔪᖅ 
ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕆᔭᖓ ᓯᕗᓂᑦᑎᓐᓂ ᓂᐅᕕᖃᑦᑕᕐᓂᐅᔪᓂᒃ. 

149. ᐅᖃᖃᑎᒌᖃᑦᑕᖅᓯᒪᒻᒥᔪᑦ ᑕᒪᒃᑯᐊ ᑳᓐᑐᕌᒃᑖᖃᓱᐊᖁᔨᓂᐅᔪᑦ ᐊᖅᑯᑎᑑᒻᒪᑕ ᓂᐅᕕᖃᑦᑕᕐᓂᕐᒧᑦ ᑕᒪᒃᑯᐊ ᐱᑕᖃᕆᐊᖃᖅᑐᑎᒃ 
ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐱᖃᓯᐅᔾᔭᐅᓯᒪᔪᓐᓇᖅᑐᑦ ᖃᐅᔨᓴᕐᓂᕐᒧᑦ ᒪᓕᒃᑕᐅᔭᕆᐊᖃᕐᓗᓂ. ᑭᓯᐊᓂᓕ, ᑲᓇᑕᒥ 
ᐊᑐᖅᑕᐅᒐᔪᓐᓂᖅᐹᖑᔪᑦ ᓴᖅᑮᔪᑦ ᑕᒪᒃᑯᐊ ᑳᓐᑐᕌᖑᒧᑦ ᐱᖃᓯᐅᔾᔨᔭᕆᐊᖃᖅᑐᑦ, ᑕᐃᒪᐃᑦᑕᕆᐊᖃᖅᐸᑦ, ᖃᐅᔨᓴᖅᑎᓪᓗᒋᑦ 
ᒪᓕᒃᑕᐅᔭᕆᐊᖃᖅᑐᓂᒃ ᑕᒪᒃᑭᒃ ᐱᑕᖃᕆᐊᖃᓪᓚᕆᓪᓗᑎᒃ ᐊᒻᒪ ᖃᐅᔨᓴᖅᑕᐅᓯᒪᓗᓂ, ᐊᑭᑐᐊᕆᓐᖏᑕᖏᑦ.  

150. ᑕᐃᒪᓕ ᐃᒪᐃᒃᐸᑦ ᓄᓇᕗᑦ ᒐᕙᒪᒃᑯᖏᑦ ᐅᐸᓗᖓᐃᔭᖅᓯᒪᓐᖏᑉᐸᑕ ᐲᖅᓯᓂᕐᒧᑦ ᑕᒪᒃᑮᓐᓂᒃ ᖁᔭᓐᓇᒥᕈᓯᐊᓂᒃ ᐊᒻᒪ 
ᐊᑭᓖᑎᑦᑎᖃᑦᑕᕐᓂᕐᒥᒃ ᐊᑲᐅᒋᔭᐅᓂᖅᓴᐅᑉᐸᑦ ᐅᖃᐅᑕᐅᓯᒪᔪᖅ ᖁᓛᓂ, ᐊᑐᓕᖁᔨᕗᒍᑦᑕᐅᖅ ᑕᒪᒃᑯᐊ ᖁᔭᓐᓇᒦᕈᓯᐊᖑᔪᑦ 
ᐲᖅᑕᐅᓗᑎᒃ. ᐱᔨᑦᑎᖅᓯᒪᓐᖏᒻᒪᑕ ᐱᐅᒋᔭᐅᔪᒥᒃ ᐱᒋᐊᖅᑎᑦᑎᓂᕐᒧᑦ ᑳᓐᑐᕌᒃᓯᒪᔪᓂᒃ ᖁᕝᕙᑎᑦᑎᒋᐊᕐᓗᑎᒃ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ. ᐊᑭᓕᕆᐊᖃᖅᑎᑕᐅᔪᑦ ᑕᐃᒪᐃᒃᓴᐃᓇᕐᓗᑎᒃ, ᑭᓯᐊᓂ ᐊᔾᔨᐅᑎᑕᐅᓗᑎᒃ 
ᐃᓄᖃᕆᐊᖃᕐᓂᖏᓐᓄᑐᐃᓐᓇᐅᖏᑦᑐᖅ.  ᑎᑎᕋᖅᓯᒪᔪᖅ 12.1(c) ᒫᓐᓇᐅᔪᖅ ᐅᖃᖅᓯᒪᒻᒪᑦ ᑕᒪᒃᑯᐊ ᐊᑭᓕᕆᐊᖃᖅᑐᑦ 
ᑐᕌᖓᒻᒥᓗᑎᒃ ᐱᓕᕆᐊᒧᑦ ᑲᒪᔨᐅᔪᓄᑦ ᐊᒻᒪ ᐱᓕᒻᒪᒃᓴᕐᓂᕐᒧᑦ. ᑭᓯᐊᓂᓕ, ᑐᑭᓯᐅᒪᔪᒍ ᐊᑭᓖᔾᔪᑕᐅᔭᕆᐊᖃᖅᑐᑦ 
ᖃᐅᔨᓴᖅᑕᐅᓚᐅᖅᓯᒪᓐᖏᑦᑐᑦ ᐱᓕᒻᒪᒃᓴᓂᕐᒧᑦ ᑐᕌᖓᔪᑦ, ᐊᒻᒪ ᐱᓕᕆᐊᒧᑦ ᑲᒪᓂᐅᓂᕐᒧᑦ ᐊᑭᓕᕆᐊᖃᖅᑐᑦ 
ᑕᐃᒫᒃᓴᐃᓐᓇᐅᓐᖏᑦᑐᖅ ᖃᐅᔨᓴᖅᑕᐅᕙᒻᒪᑕ ᑕᒪᒃᑯᓇᓂ ᑳᓐᑐᕌᒃᑎᑦᑎᔨᐅᔪᓄᑦ. 

151. ᐊᒻᒪ ᓱᓕ, ᐊᑐᓕᖁᔨᒻᒥᔪᒍᑦ ᐃᓚᖓ 12.1(d) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐲᖅᑕᐅᑎᐊᒻᒪᕆᓪᓗᓂ, 
ᒫᓐᓇᐅᔪᖅ ᐊᑭᓖᒋᐊᖃᕈᑕᐅᕙᑦᑐᖅ ᒥᒃᓴᐅᓴᒃᑕᐅᓗᑎᒃ ᐊᑐᕋᓗᐊᕐᒪᖔᑕ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪ ᓄᓇᕗᒻᒥᐅᑕᐅᔪᓂᒃ 
ᐃᖅᑲᓇᐃᔭᖅᑎᓂᒃ. ᓱᓕᒃᑲᓐᓂᖅ, ᐱᔭᕆᐊᑭᓪᓕᑎᕐᓗᒍ ᐊᑐᖅᑎᑕᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖓ, 
ᐊᑐᓕᖁᔨᔪᒍ ᑕᐃᒃᑯᐊ ᐃᓄᐃᑦ ᐊᒥᓲᓂᖏᑦ ᐃᖅᑲᓇᐃᔭᖅᑐᑦ ᖃᐅᔨᓴᖅᑕᐅᓗᑎᒃ ᐊᑕᖏᕐᓗᑎᒃ ᐊᒻᒪ ᐊᕕᒃᑐᖅᑕᐅᓯᒪᓐᖏᓪᓗᑎᒃ 
ᓱᑯᑦᑎᐊᓃᓐᓂᖏᓐᓄᑦ. ᖃᐅᔨᓯᒪᔪᒍᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᖅ ᑐᕌᖓᒻᒪᑦ ᐊᒥᓱᕈᖅᐸᓪᓕᐊᑎᑦᑎᓇᓱᐊᕐᓂᕐᒧᑦ 
ᐃᓄᐃᑦ ᐃᓚᐅᖃᑕᐅᓂᖏᑦ, ᑕᐃᒃᑯᐊ ᓄᓇᓕᐅᒐᓗᐊᖅᑲᑕ, ᓄᓇᕗᒻᒥᐅᖑᒐᓗᐊᖅᑲᑕ ᐅᕝᕙᓗ ᖃᓪᓗᓈᓂᒥᐅᖑᒐᓗᐊᖅᑲᑕ. 
ᐱᔭᕆᐊᑭᓪᓕᑎᓪᓗᒍ ᖃᐅᔨᓴᕐᓂᕐᒥᒃ ᑕᐃᒪᐃᓕᖓᔪᒥᒃ ᐲᖅᑎᑦᑎᒐᔭᖅᑐᖅ ᐃᓚᖓᓂᒃ ᐊᒃᓱᕈᕈᑕᐅᔪᒥᒃ ᑕᒪᒃᑮᓐᓄᑦ  

ᑳᓐᑐᕌᒃᑕᐅᓯᒪᔪᒧᑦ ᐊᒻᒪ ᑳᓐᑐᖄᒃᑎᑦᑎᔨᐅᔪᓄᑦ ᐅᐸᓗᖓᐃᔭᖅᑎᓪᓗᒋᑦ ᐊᒻᒪ ᕿᒥᕐᕈᑎᓪᓗᒋᑦ ᑎᑎᕋᖅᓯᒪᔪᓂᒃ 
ᖃᐅᔨᓴᕈᑕᐅᔭᕆᐊᖃᖅᑐᓂᒃ ᐊᑭᓖᕆᐊᖃᖅᑐᓄᑦ. 

152.  ᐊᒻᒪ ᓱᓕ, ᐊᑐᓕᖁᔨᒻᒥᔪᒍᑦ ᑳᓐᑐᕌᒃᑎᑦᑎᔨᐅᔪᑦ ᐊᔪᓐᖏᑎᑕᐅᓗᑎᒃ ᐃᓱᒪᖅᓱᕈᒪᒃᐸᑕ ᐊᓯᔾᔩᒋᐊᕐᓂᕐᒧᑦ 
ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ ᐃᓚᐅᑎᑦᑎᓂᖅ ᑳᓐᑐᕋᖑᔪᒥ ᐱᒋᐊᖅᑕᐅᓯᒪᓕᖅᑎᓪᓗᒍ ᑳᓐᑐᕌᖑᔪᖅ. ᑕᐃᒪᓕ 
ᐃᓚᖏᑦ ᑳᓐᑐᕌᒃᑎᑦᑎᕙᑦᑐᑦ ᐋᖅᑭᒋᐊᕆᔪᓐᓇᕋᓗᐊᖅᑎᓪᓗᒋᑦ ᑳᓐᑐᕌᕆᔭᖓᑕ ᕿᑎᐊᓂ, ᐊᓯᖏᑦ ᑳᓐᑐᕌᒃᑎᑦᑎᔨᐅᔪᑦ 
ᑕᐃᒪᐃᑦᑐᒻᒪᓐᖏᒥᒻᒪᑕ. ᐃᓱᒪᒋᓪᓗᒍ ᐃᓱᒫᓗᒍᑎᒋᔭᕗᑦ ᐊᑖᓂ ᐱᔾᔪᑎᖃᖅᑐᖅ ᖃᓄᖅ ᖃᑦᑏᓐᓴᐅᓂᖅᐹᕆᔭᕆᐊᖃᖅᑕᖏᑦ 
ᐃᓄᓐᓂᒃ ᐱᓕᕆᔨᖃᕐᓂᖅ ᐋᖅᑭᒃᓯᒪᒻᒪᖓᖅ ᑳᓐᑐᕋᖑᔪᓄᑦ, ᑕᐃᒪᓕ ᐃᒪᐃᑦᑕᕆᐊᖃᓪᓚᕆᒃᐳᑦ ᐊᓯᔾᔩᒍᓐᓇᕐᓂᖅ ᑕᒪᓐᓇ 
ᒪᑐᐃᖓᓗᓂ ᐊᑐᐊᒐᕐᒧᑦ ᑕᐃᒃᑯᐊ ᓇᒻᒪᓐᖏᑦᑐᒥᒃ ᐊᑭᓖᑎᑕᐅᖃᑦᑕᕐᓂᐊᓐᖏᒻᒪᑕ ᑳᓐᑐᕌᒃᑕᐅᓯᒪᔪᑦ ᐊᖏᖅᓯᒪᓂᖃᑦᑎᐊᖅᑐᑦ 
ᒪᓕᑦᑎᐊᓂᐊᕐᓂᕐᒧᑦ ᑳᓐᑐᕋᒃᑯᑦ ᐱᔭᕆᐊᖃᖅᑕᖏᓐᓂᒃ ᑭᓯᐊᓂ ᑕᐃᒪᐃᑦᑐᓐᓇᖏᑦᑐᑦ ᐊᑐᐃᓐᓇᖅᑕᖃᓐᖏᓐᓂᖏᓐᓄᑦ 
ᐊᔪᓐᖏᔾᔪᑎᖃᖅᑐᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ. 

153.  ᑐᑭᓯᐅᒪᔪᒍᑦ ᑕᒪᒃᑯᐊ ᐃᓚᖏᑦ ᑳᓐᑐᕌᒃᑎᑦᑎᔨᐅᔪᑦ ᐋᖅᑭᒃᓯᒪᓪᓚᕆᓐᖏᑦᑐᓂᒃ ᒪᓕᒐᖃᕐᒪᑕ ᐋᖅᑭᒃᓯᒪᔪᓂᒃ ᐊᐅᓚᑦᑎᔾᔪᑕᐅᔪᓂᒃ 
ᖃᓄᐃᓕᐅᕆᐊᖃᕐᒪᖔᑕ ᑳᓐᑐᕋᒃᑕᐅᓯᒪᔪᑦ ᐊᓯᔾᔨᖅᑕᐅᔪᖃᓚᐅᓐᖏᓐᓂᖏᓐᓂᒃ ᖃᑦᑏᓐᓇᐅᓂᖅᐹᕆᔨᔭᕆᐊᖃᖅᑕᖏᓐᓂ 
ᐃᓄᓐᓂᒃ ᐃᖅᑲᓇᐃᔭᖅᑎᓂᒃ. ᐊᑐᓕᖁᔨᔪᒍ ᑕᒪᒃᑯᐊ ᒪᓕᒋᐊᖃᖅᑐᑦ ᓴᖅᑭᑕᐅᓗᑎᒃ ᐊᒻᒪ ᐃᓚᓕᐅᔾᔭᐅᓗᑎᒃ ᐊᑐᐊᒐᕐᒧᑦ 
ᐊᔾᔨᒌᔾᔫᒥᓂᐊᕐᒪᑕ ᑕᒪᒃᑯᓄᖓ ᑕᒪᒃᑯᓇᓐᖓᓪᓗ ᑳᓐᑐᕌᒃᑎᑦᑎᔨᐅᔪᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒍ ᐊᓯᔾᔨᕆᐊᕈᑕᐅᖁᔭᐅᔪᓂᒃ.  

154.  ᑕᐃᒪᓕ ᐃᒪᐃᒃᐸᑦ ᓄᓇᕗᑦ ᒐᕙᒪᒃᑯᑦ ᑕᐃᒪᓕᖓᑎᑦᑎᓂᐊᖅᐸᑕ ᐊᑭᓖᑎᑦᑎᖃᑦᑕᕐᓂᕐᒧᑦ ᑕᐃᒫᒃ ᐅᖃᖅᓯᒪᒻᒪᑦ ᖁᓛᓂ, 
ᐊᑐᓕᖁᔨᔪᒍ ᐊᒥᓲᓕᕇᑦᑐᑦ ᐊᑭᓖᑎᑦᑎᓂᐅᔪᑦ ᐊᖏᖅᑕᐅᓗᑎᒃ ᖁᕝᕙᐸᓪᓕᐊᓯᒪᓗᑎᒃ ᒪᓕᓪᓗᒋᑦ ᑳᓐᑐᕌᒃᓯᒪᔫᑦ ᑕᐃᒪᓐᖓᑦ 
ᒪᓕᑦᑎᐊᖏᓐᓂᕆᔭᖓᓄᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ. ᐱᔾᔪᑎᖓ ᑖᒃᓱᒪ ᐊᑐᖅᑕᐅᔫᑉ ᖃᐅᔨᒃᑲᖅᑕᐅᓇᓱᐊᖅᑐᑎᒃ 
ᑳᓐᑐᕌᒃᑕᐅᓯᒪᔪᑦ ᖃᓄᐃᓕᒋᐊᖅᑕᐅᓪᓗᐊᕈᓐᓇᕐᓗᑎᒃ ᒪᓕᓐᖏᑉᐸᑕ. ᐃᓚᓕᐅᑎᑐᐃᓐᓇᕐᓗᒋᑦ ᒥᒃᓴᐅᓴᒐᒃᓴᐅᔪᑦ ᐊᑭᓖᕆᐊᖃᖅᑐᑦ 
ᐊᑐᖅᑕᐅᔪᓐᓇᕋᔭᓐᖏᑦᑐᖅ ᑕᒪᓐᓇ ᐊᑐᖅᑕᐅᑉᐸᑦ. 

155. ᐃᒪᐃᑦᑐᒪᔪᒍ ᓯᕗᓪᓕᖅᐹᐅᔪᖅ ᐊᑭᓕᐅᑕᐅᔭᕆᐊᖃᕋᔭᖅᑐᖅ, ᓲᕐᓗ ᐃᒪᐃᑦᑑᓗᓂ $10,000. ᐊᐃᒃᐸᖓ 
ᐊᑭᓕᐅᑕᐅᔭᕆᖃᕋᔭᖅᑐᖅ ᐊᒥᓲᓂᖅᓴᐅᓪᓗᐊᖑᒐᔭᖅᑐᖅ, ᓲᕐᓗ ᐃᒪᐃᑦᑑᓗᓂ $50,000. ᐱᖓᔪᐊᓂ 
ᐊᑭᓕᐅᑕᐅᔭᕆᐊᖃᕋᔭᖅᑐᖅ ᐊᒥᓱᕐᔪᐊᑲᓐᓂᒻᒪᕆᐅᓪᓗᓂ, ᓲᕐᓗ ᐃᒪᐃᑦᑑᓗᓂ $150,000. ᖁᕝᕙᐸᓪᓕᐊᓯᒪᓂᖏᑦ 
ᖃᑦᑎᑐᐃᓐᓇᕐᒧᑦ ᐊᒥᓱᕈᕆᐊᕈᓐᓇᖅᑐᑦ ᑕᐃᒪᐃᑦᑐᒪᒍᑎᒃ ᓄᓇᕗᑦ ᒐᕙᒪᒃᑯᖏᑦ, ᐃᓱᒋᓗᓂᐅᒃ ᐊᑭᓕᐅᑕᐅᔪᓐᓇᖅᑐᖅ 
ᐱᓇᓱᐊᕈᓐᓇᐃᓪᓕᓗᑎᒃ ᑳᓐᑐᕋᖑᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑯᓂᐅᓂᖓ ᐋᖅᑭᒃᑕᐅᓯᒪᓗᓂ ᑳᓐᑐᕌᒃᑐᒧᑦ ᐊᒻᒪ 
ᑲᒪᔨᖏᓐᓄᑦ. ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓯᒪᓗᐊᓐᖏᑉᐸᑕ ᐊᑭᓕᐅᑕᐅᖃᑦᑕᕋᔭᖅᑐᓂᒃ ᐊᒥᓲᓂᖏᓐᓂᒃ, ᐋᖅᑮᔪᓐᓇᕐᒥᔪᑦ 
ᖁᕝᕙᐸᓪᓕᐊᓯᒪᔪᓂᒃ ᐊᑭᓖᑎᑦᑎᖃᑦᑕᓂᕐᒧᑦ ᐋᖅᑭᒃᓯᒪᔪᒥᒃ ᑕᐃᒃᑯᐊ ᐊᑭᓕᕆᐊᖃᖅᑐᑦ ᐊᒥᓱᓂᖏᑦ ᒪᓕᓪᓗᑎᒃ 
ᐋᖅᑭᒃᓯᒪᑐᐃᓐᓇᖅᑐᒥ ᐳᓴᓐᑎᒥᒃ ᐊᒥᓲᓂᖓᓂᒃ, ᓱᓖᓚ ᑭᖑᓪᓕᖅᐹᖓ ᖃᓄᐃᓕᔭᐅᓂᖓ ᑳᓐᑐᕌᒃᑖᕋᓱᐊᕈᓐᓇᐃᓕᓗᑎᒃ. 

156. ᑕᒪᓐᓇ ᑭᓯᐊᓂ ᐊᐅᓚᑦᑎᐊᓂᖃᕈᓐᓇᖅᑐᑦ ᓇᒻᒪᒃᑐᑦ ᐅᔾᔨᓱᕈᑕᐅᔪᑦ ᐊᖏᖅᑕᐅᑉᐸᑕ (ᑕᐃᒫᒃ ᐅᖃᖅᑕᐅᓯᒪᒻᒪᑕ ᐊᑖᓂ) ᐊᒻᒪ 
ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᑦ ᐃᓄᐃᑦ ᐃᖅᑲᓇᐃᔭᖅᑎᒋᔭᕆᐊᖃᖅᑕᖏᑦ ᐊᔾᔨᒌᓐᖏᑉᐸᑕ ᑕᐃᒪᐃᑦᑕᕆᐊᖃᖅᐸᑦ ᑳᓐᑐᕌ 
ᐊᕝᕙᒃᓯᑎᓪᓗᒍ, ᑕᒪᓐᓇ ᐊᑐᖅᑎᐅᖃᑦᑕᓂᐊᓐᖏᒻᒪᑦ ᓈᒻᒪᒃᑲᔭᖅᑎᓐᓇᒍ ᑳᓐᑐᕌᑦᑕᐅᓯᒪᔪᒧᑦ ᐊᒥᒐᖅᓯᓂᖏᓐᓄᑦ 
ᐊᑐᑎᐃᓐᓇᐅᔪᓂᒃ ᐅᕝᕙᓗ ᐊᔪᓐᖏᑦᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ. 

157. ᑐᓴᖃᑦᑕᓚᐅᕐᒥᔪᒍ ᐊᒥᓱᐊᖅᑎᖅᑐᑕ ᑳᓐᑐᕌᑎᒋᔭᑦᑎᓐᓂᒃ ᑕᒪᒃᑯᐊ ᐊᑭᓕᕆᐊᖃᖅᑎᑕᐅᔪᑦ ᐊᑭᓖᖅᑕᐅᕙᑦᑐᑦ ᑕ ᐃᒃᑯᓄᖓ 
ᐱᔪᓐᓇᓚᐅᓐᖏᑉᐸᑕ ᐊᑐᐃᓐᓇᐅᔪᓂᒃ ᐊᒻᒪ ᐊᔪᓐᖏᑦᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ.  ᓇᓗᓇᐃᓪᓚᕆᒍᓐᓇᓚᐅᓐᖏᒻᒪᑦ 
ᐅᕙᑦᑎᓐᓄᑦ ᑕᐃᒃᑯᐊ ᑳᓐᑐᕌᒃᓯᒪᔪᑦ ᐋᖅᑭᒋᐊᖁᔨᓯᒪᒻᒪᖔᑕ ᖃᑦᑏᓐᓇᐅᓂᖅᐹᕆᔪᓐᓇᖅᑕᖏᓐᓂᒃ ᐃᓄᓐᓂᒃ ᐱᓕᕆᔨᖃᕐᓂᕐᒧᑦ 
ᑳᓐᑐᕌᖓ ᐊᕝᕙᓯᑎᓪᓗᒍ ᕿᐱᓗᒃᑕᐅᓚᐅᕐᒪᑕ ᐅᕝᕙᓗ ᑕᒪᓐᓇ ᓴᖅᑭᓕᑕᐃᓐᓇᓚᐅᕐᒪᖔᖅ ᑳᓐᑐᕌᖓ ᐃᓱᓕᒻᒪᑦ. 
ᑐᓴᖃᑦᑕᓚᐅᕐᒥᔪᒍ ᑳᓐᑐᕌᑦᑎᑦᑎᔨᐅᔪᓂᒃ ᐃᓱᒪᖅᓱᕈᓐᓇᕐᓂᖅᓴᐅᔪᓐᓇᕈᒪᓪᓗᑎᒃ ᐊᑐᖅᑎᖏᓪᓗᒍ ᐊᑭᓖᔭᕆᐊᖃᕐᓂᖅ ᑕᒪᓐᓇ 
ᖃᓄᐃᓕᒋᐊᒃᑲᓂᕐᕕᖃᓚᐅᓐᖏᑉᐸᑦ. ᑕᐃᒪᓕ ᒪᓕᓪᓗᒋᑦ, ᐊᑐᓕᖁᔨᓚᐅᖅᑐᒍᑦ ᑳᓐᑐᕌᒃᑎᑦᑎᔨᐅᔪᓂᒃ ᐃᓱᒪᖅᓱᖅᑎᑕᐅᓗᑎᒃ 
ᐊᑐᖅᑎᑕᐅᓐᖏᓪᓗᓂ ᐊᑭᓖᖃᑦᑕᕐᓂᐅᔪᖅ ᓇᓗᓇᐃᖅᑕᐅᓯᒪᔪᓂ ᖃᓄᐃᓐᓂᐅᔪᓂᒃ. ᓲᕐᓗ ᐆᒃᑑᑎᒋᓗᒍ, ᑳᓐᑐᕌᑦᑎᑦᑎᔨᐅᔪᑦ  

ᐃᓱᒪᖅᓱᖅᑎᑕᐅᔭᕆᐊᖃᖅᑐᑦ ᐊᑭᓕᖃᑦᑕᕐᓂᕐᒧᑦ ᐊᑐᓐᖏᓪᓗᑎᒃ ᑕᐃᓐᓇ ᑳᓐᑐᕌᒃᓯᒪᔪᖅ ᐃᓗᐊᓃᑉᐸᑦ 10 ᐳᓴᓐᑎᒥ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒥᒃ.  ᐅᒃᐱᕈᓱᒃᑲᑦᑕ ᐱᒻᒪᕆᐅᔭᕆᐊᖓᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐅᖃᖃᑎᖃᓚᐅᕐᓗᑎᒃ ᓄᓇᕗᑦ 
ᑐᓐᖓᕕᒃᑯᓐᓂ, ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᓄᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪ ᐱᓕᕆᕕᖃᖅᑐᓂᒃ 
ᓄᓇᓕᓐᓂ, ᐋᖅᑭᖁᓪᓗᒋᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᖃᐅᔨᓇᓱᐊᕐᓗᑎᒃ ᖃᓄᖅ ᑕᒪᓐᓇ ᐃᓱᒪᖅᓱᕈᓐᓇᕐᓂᖅ ᑲᒪᒋᔭᐅᒐᔭᕐᒪᖔᖅ. 

158. ᑕᐃᒪᓕ ᐃᒪᐃᒃᐸᑦ ᓄᓇᕗᑦ ᒐᕙᒪᒃᑯᖏᑦ ᐱᓯᒪᑦᑏᓐᓇᕈᒪᒃᐸᑕ ᖁᔭᓐᓇᒦᕈᓯᐊᖅᑎᑦᑎᓂᕐᒧᑦ ᐋᖅᑭᒃᓯᒪᔪᖅ, ᐊᑐᐊᒐᐅᔪᖅ 
ᓇᓗᓇᐃᖅᑕᐅᑲᓐᓂᕆᐊᖃᔾᔮᖏᑦᑐᑦ ᑕᐃᒃᑯᐊ ᐃᓄᓐᓂᒃ ᐃᖅᑲᓴᐃᔭᖅᑎᖃᕆᐊᖃᕐᓂᖏ ᐋᖅᑭᒋᐊᖅᑕᐅᑉᐸᑕ ᑳᓐᑐᕌᒃ 
ᐊᕝᕙᒃᓯᑎᓪᓗᒍ ᖁᔭᓐᓇᒦᕈᓯᐊᕋᔭᓐᖏᑦᑐᑦ ᐅᖓᑕᐅᓕᓗᑎᒃ ᐋᖅᑭᒋᐊᖅᑕᐅᓯᒪᔪᒧᑦ ᖃᑏᓇᐅᓛᕆᒋᐊᖃᖅᑕᖓᓄᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᖓ. ᑭᓯᐊᓂᓕ, ᑲᓐᑐᕋᒃᑕᐅᓯᒪᔪᖅ ᑭᓯᐊᓂ ᐊᔪᕋᔭᓐᖏᑦᑐᖅ ᖁᔭᓐᓇᒦᕈᓯᐊᕐᓂᕐᒧᑦ ᐅᖓᑕᐅᓕᓂᕐᒧᑦ 
ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᓐᖓᕈᑕᐅᓚᐅᖅᑐᒥᒃ. 

159. ᖁᔭᓐᓇᒦᕈᓯᐊᖑᔪᑦ ᐊᒻᒪ ᐊᑭᓖᐅᑕᐅᔭᕆᐊᖃᖅᑐᑦ ᓱᕐᕋᑦᑕᐅᖏᒃᑲᓗᐊᖅᐸᑕ, ᐃᒪᐃᑦᑕᕆᐊᖃᓪᓚᕆᒃᐳᑦ ᑳᓐᑐᕌᒃᑎᑦᑎᔨᐅᔪᑦ 
ᐋᖅᑮᔭᕆᐊᖃᖅᑐᑦ ᐊᑲᐅᔪᒥᒃ ᐅᔾᔨᖅᓱᕈᑎᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᓄᑦ ᖃᑦᑎᐅᓂᖏᓐᓄᒃ ᑳᓐᑐᕌᒃᓯᒪᑎᓪᓗᒋᑦ. ᒫᓐᓇᐅᔪᖅ, 
ᐱᑕᖃᓗᐊᓐᖏᒻᒪᑦ ᐅᕝᕙᓗ ᐅᔾᔨᓱᖅᑕᐅᖏᒻᒪᑕ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ ᑳᓐᑐᕌᖑᔪᖅ ᐊᑐᖅᑎᓪᓗᒍ. ᑭᓯᐊᓂ 
ᐱᔭᕇᖅᓯᒪᓕᖅᑎᓪᓗᒋᑦ, ᖃᐅᔨᓴᓕᑕᐃᓐᓇᖃᑦᑕᖅᑐᑦ. 

160. ᐅᔾᔨᖅᓱᖃᑦᑕᖏᓐᓂᐅᔪᖅ ᑕᐃᒪᓐᖓᑦ ᓯᖁᒥᑦᑎᓂᑐᐃᓐᓇᐅᖏᑦᑐᖅ ᑎᑎᕋᖅᓯᒪᔪᒥᒃ ᐃᓚᖓᓂᒃ 24, 
ᐱᐅᖏᓕᖅᑎᑦᑎᑲᓐᓂᑐᐃᓐᓇᖅᑐᖅ ᐊᑲᐅᓐᖏᓕᐅᕈᑎᒋᔭᖏᓐᓂᒃ ᑳᓐᑐᕋᒃᑕᐅᓯᒪᔪᑦ ᐊᖑᒻᒪᑎᓇᑎᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ.  ᑳᓐᑐᕌᒃᑎᑦᑎᔨᐅᔪᑦ ᐅᑕᖅᑭᖃᑦᑕᓂᐊᖅᑲᑕ ᑳᓐᑐᕌᖑᔪᒥᒃ ᐃᓱᓕᑉᐸᑦ ᖃᐅᔨᓇᓱᓕᑕᐃᓐᓇᕐᓗᑎᒃ 
ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕆᓚᐅᖅᑕᖏᑦ ᑕᐃᒪᐃᒃᑲᓗᐊᕐᒪᖔᑕ, ᑕᐃᒃᑯᐊ ᑳᓐᑐᕌᖃᖅᑐᑦ ᐋᖅᑭᒋᐊᕐᕕᖃᕋᔭᓐᖏᑦᑐᑦ 
ᖃᓄᐃᓕᐅᕐᓂᕆᓚᐅᖅᑕᒥᓄᑦ ᐊᒻᒪ ᐊᒥᓱᕈᕆᐊᖅᑎᑦᑎᓗᑎᒃ ᐃᓄᓐᓂᒃ ᐃᖅᑲᓇᐃᔭᖃᑕᐅᔪᓂᒃ ᑕᕝᕙᓂ ᐃᓚᖓᓂ ᑳᓐᑐᕋᖑᔪᒥᒃ. 
ᐅᔾᔨᓱᕐᓂᖅ ᑲᔫᓰᓐᓇᕆᐊᖃᖅᑐᖅ. ᑕᐃᒪ ᖃᐅᔨᑲᐅᖅᑐᖅᐸᑕ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖏᓐᓂ ᖃᑦᑏᓐᓇᐅᓗᐊᖅᑐᒥᒃ, 
ᐅᖃᖃᑎᒌᑦᑎᐊᕈᓐᓇᕋᔭᖅᑐᑦ ᑖᒃᑯᐊ ᑳᓐᑐᕌᒃᑕᐅᓯᒪᔪᑦ ᐊᒻᒪ ᑳᓐᑐᕌᒃᑎᑦᑎᓯᒪᔪᑦ ᖃᓄᐃᒻᒪᑦ ᐊᒥᓲᓂᖏᑦ ᐃᓄᐃᑦ 
ᐃᖅᑲᓇᐃᔭᖅᑎᐅᔭᕆᐊᖃᖅᑐᑦ ᐊᖑᒻᒪᑎᓚᐅᓐᖏᒻᒪᖔᑕ. ᐊᑐᐃᓐᓇᖅᑕᖃᓐᖏᑉᐸᑦ ᐊᒻᒪ ᐊᔪᓐᖏᑦᑐᓂ ᐃᓄᓐᓂᒃ 
ᐃᖅᑲᓇᐃᔭᕈᓐᓇᖅᑐᓂ ᐱᑕᖃᓐᖏᑉᐸᑦ, ᑕᐃᒪᓕᖃᐃ ᖃᑦᑏᓐᓇᐅᓂᖅᐹᕆᒋᐊᖃᖅᑕᖏᑦ ᐋᖅᑭᒋᐊᖅᑕᐅᔭᕆᐊᖃᕋᔭᖅᐳᑦ. 
ᑳᓐᑐᕌᒃᑕᐅᓯᒪᔪᖅ ᐊᒃᓱᕈᓗᐊᓐᖏᑉᐸᑦ ᓇᓂᓯᔪᓐᓇᓂᕐᒧᑦ ᐊᔪᓐᖏᑦᑐᓂᒃ ᐃᓄᓐᓂᒃ ᐃᖅᑲᓇᐃᔭᕈᓐᓇᖅᑐᓂᒃ, ᑳᓐᑐᕌᑕᐅᓯᒪᔪᖅ 
ᐊᒃᓱᕈᒃᑲᓐᓂᕈᓐᓇᕋᔭᖅᐳᖅ ᓇᓂᓯᓇᓱᐊᕐᓗᓂ ᐊᒥᐊᒃᑯᖓᓂ ᑳᓐᑐᕌᖓᑕ.  

161. ᐊᒻᒪ ᓱᓕ, ᓇᒻᒪᒃᑲᔭᓐᖏᒻᒪᑦ ᑳᓐᑐᕌᒃᑕᐅᓯᒪᔪᒧᑦ ᕿᑲᑐᐃᓐᓇᕐᓗᓂ ᐊᒻᒪ ᐅᖃᓐᖏᓪᓗᓂ ᐃᓱᒫᓗᒍᑎᒋᔭᒥᓂᒃ ᓈᒻᒪᒃᑐᓂᒃ 
ᐊᔪᓐᖏᑦᑐᓂᒃ ᐊᒻᒪ ᐊᑐᐃᓐᓇᐅᔪᓂᒃ ᐃᓄᓐᓂᒃ ᐃᖅᑲᓇᐃᔭᕈᓐᓇᖅᑐᓂᒃ ᑳᓐᑐᕌᒃᓯᒪᑎᓪᓗᒍ ᐊᒻᒪ ᐅᖃᐅᓯᕆᓕᕐᓗᒍ ᑐᓐᖓᕕᒋᓗᒍ 
ᐊᑐᖅᑎᑕᐅᓐᖏᑲᐃᓐᓇᖁᓪᓗᒍ ᐊᑭᓖᔭᕆᐊᖃᕐᓂᕐᒧᑦ ᑳᓐᑐᕌᖓ ᐃᓱᓕᑉᐸᑦ. ᑳᓐᑐᕌᒃᓯᒪᔪᖅ ᐃᓱᒫᓗᒍᑎᖃᖅᕈᑦ 
ᐊᖑᒻᒪᑎᒍᓐᓇᓂᐊᕐᒪᖔᑦ ᖃᑦᑏᓐᓇᐅᓂᖅᐹᕆᒋᐊᖃᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ, ᑕᐃᓐᓇ 
ᓴᖅᑮᔭᕆᐊᖃᕋᔭᖅᐳᖅ ᑳᓐᑐᕌᖓ ᐊᕝᕙᓯᑎᓪᓗᒍ. ᖃᐅᔨᒪᑦᑎᐊᕐᓗᑎᒃ ᑳᓐᑐᕌᖃᖅᑎᑦᑎᔪᑦ ᐊᒃᓱᕈᑦᑎᐊᕐᓗᑎᒃ 
ᐅᔾᔨᓱᐃᓐᓴᕐᓂᕐᒥᓐᓄᑦ, ᑕᐃᒪᐃᓕᐅᕆᐊᖃᕋᔭᓐᖏᒻᒪᕆᑦᑐᑦ. 

162. ᑐᓴᖃᑦᑕᐃᓇᖅᑐᒍ ᑲᑎᒪᖃᑎᖃᖃᑦᑕᑎᓪᓗᑕ ᑕᒪᒃᑯᐊ ᐃᓚᖏᑦ ᑳᓐᑐᕌᒃᑕᐅᓯᒪᔪᑦ ᓱᓕᓐᖏᑦᑐᓂᒃ ᑎᑎᕋᖃᑦᑕᕐᒪᑕ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕋᖅᑐᓂᒃ ᑐᓂᓯᓪᓗᑎᒃ ᑳᓐᑐᕌᒃᑎᑦᑎᓯᒪᔪᓄᑦ ᐱᔭᕇᖅᓯᒪᓕᖅᑎᓪᓗᒍ ᑳᓐᑐᕌᒋᔭᖓ. ᑕᐃᒃᓱᒪᓂᐅᓕᖅᑎᓪᓗᒍ, 
ᖃᓄᐃᓕᓗᐊᕈᓐᓇᖏᑦᑐᖅ ᑳᓐᑐᕌᒃᑎᑦᑎᔨᐅᔪᖅ ᓇᓗᓇᐃᓪᓚᕆᓪᓗᒋᑦ ᑕᐃᒃᑯᐊ ᑎᑎᕋᖅᓯᒪᔪᑦ ᓱᓕᓪᓚᕆᒃᑲᓗᐊᕐᒪᖔᑕ. 
ᓱᓕᒃᑲᓐᓂᖅ, ᑕᒪᓐᓇ ᓈᒻᒪᓐᖏᑦᑐᖅ ᐃᓕᖅᑯᓯᐅᔪᖅ ᑕᐃᒪᐃᓐᖏᑦᑐᓐᓇᖅᑐᖅ ᐅᔾᔨᓱᒐᐅᖏᓐᓇᖅᐸᑕ. ᑳᓐᑐᕌᒃᑎᑦᑎᔨᐅᔪᑦ 
ᐃᖅᑲᓇᐃᔭᖅᑎᖃᕆᐊᖃᖅᑐᑦ ᐱᓕᕆᕕᐅᔪᓂᒃ ᓇᓕᐊᓐᓄᑐᐃᓐᓇᖅ ᑳᓐᑐᕌᒃᑕᐅᓯᒪᔪᖃᖅᑎᓪᓗᒍ ᓱᓕᔪᒥᒃ “ᓈᓴᐃᑦᑎᐊᓂᐊᕐᒪᑕ” 
ᐊᒻᒪ ᖃᐅᔨᓇᓱᐊᕐᓗᑎᒃ ᖃᑦᑎᐅᒻᒪᖔᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᑕᕝᕙᓂ ᐱᓕᕆᐊᒥ. 

163. ᐅᖃᐅᓯᖃᕋᑦᑕ ᑲᔪᓰᓐᓇᖅᑐᒥᒃ ᐅᔾᔨᓱᕐᓂᕐᒥᒃ (ᐱᖃᓯᐅᑎᓗᒋᑦ ᐅᐸᒃᓯᔫᒥᔭᒐᑐᐃᓐᓇᓂᕐᒧᑦ) ᐃᓚᖏᓐᓄᑦ ᑳᓐᑐᕌᒃᑎᑦᑎᔨᐅᕙᑦᑐᓄᑦ, 
ᐃᓱᒫᓗᒍᑎᓕᒃᑕᖃᓚᐅᕐᒪᑦ ᐊᔪᕐᓇᕋᔭᓐᖏᒻᒪᖔᖅ ᐊᒻᒪ ᐊᑭᑐᓗᐊᕋᔭᓐᖏᒻᒪᖔᖅ ᑕᐃᒪᐃᑦᑐᖃᖃᑦᑕᖅᑲᑦ. ᖁᔭᓕᑐᐃᓐᓇᖅᑐᒍ 
ᑲᔪᓰᓐᓇᖅᑐᒥ ᐅᔾᔨᓱᖅᑐᖃᖅᐸᒻᒪᑦ ᑭᓯᐊᓂ ᐊᑭᖃᕐᒥᒻᒪᑕ. ᑭᓯᐊᓂ, ᐃᒪᐃᑦᑕᕆᐊᖃᕐᒪᑕ ᓄᓇᕗᒻᒥ ᓄᓇᑖᓂᕐᒧᑦ  

ᐊᖏᖃᑎᒌᒍᑕᐅᔪᒥᒃ ᐊᒻᒪ ᓄᓴᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑎᓄᑦ ᐊᑐᐊᒐᕐᒥ ᐊᒻᒪ ᐅᖃᑦᑎᐊᒻᒪᕆᓪᓗᖓ, ᑕᒪᓐᓇ 
ᑲᒪᒋᔭᐅᔭᕆᐊᖃᖅᑑᒐᓗᐊᖅ ᒐᕙᒪᒃᑯᓐᓂᑦ ᑲᒪᒋᔭᐅᓇᓱᐊᓐᖏᒻᒪᑦ. ᐊᑲᐅᒋᔭᐅᓂᖅᓴᐅᔪᖅ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᖅ 
ᐊᐅᓚᓂᖃᑦᑎᐊᕈᓐᓇᖏᒻᒪᑦ ᖃᐅᔨᓴᖅᑕᐅᖃᑦᑕᖏᓪᓗᓂ ᐅᔾᔨᖅᓱᖅᑐᓂᑦ. ᑕᐃᒃᑯᐊ ᑳᓐᑐᕌᒃᓯᓯᒪᔪᑦ ᓵᑕᒃᓴᐅᔭᕆᖃᕋᓗᐊᕐᒪᑕ 
ᒐᕙᒪᒃᑯᓐᓂᑦ ᐊᒻᒪ ᑕᐃᒃᑯᐊ ᑐᕌᖅᑕᐅᔪᑦ ᐱᔭᐅᔭᕆᐊᖃᓪᓚᕆᒃᑲᓗᐊᕐᒪᑕ ᑕᕝᕙᓂ ᐊᑐᐊᒐᕐᒥ ᐊᒻᒪ ᐊᖏᖃᑎᒌᒍᑕᐅᔪᒥ ᑕᐃᒃᑯᐊ 
ᑳᓐᑐᕌᒃᑕᐅᓯᒪᔪᑦ ᐊᖑᒻᒪᑎᔭᕆᐊᖃᕐᒪᑕ ᖃᑦᑏᓐᓇᐅᓂᖅᐸᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ. 

164. ᐃᓚᖏᑦ ᑳᓐᑐᕌᓯᖃᑦᑕᖅᑐᑦ ᐅᖃᖅᓯᒪᒻᒪᑕ ᑕᒪᒃᑯᐊ ᑕᐃᒪᓐᖓᓕᒫᖅ ᐅᔾᔨᓱᕐᓂᐅᔪᖅ ᑲᒪᒋᔭᐅᔭᕆᐊᖃᕐᒪᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᓪᓚᕝᕕᖓᓄᑦ. ᑕᒪᓐᓇ ᐊᖏᕈᑎᒋᓐᖏᑎᐊᖅᑕᕗᑦ. ᑳᓐᑐᕌᒃᑎᑦᑎᔨᐅᖃᑦᑕᖅᑐᑦ ᑲᒪᔭᕆᐊᖃᕐᒪᑕ 
ᐊᐅᓚᑕᐅᓂᖏᓐᓄᑦ ᓇᖕᒥᓂᖅ ᑳᓐᑐᕌᖏᓐᓂᑦ ᐊᒻᒪ ᐅᔾᔨᓱᕐᓂᕐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᖓᓗᐊᕐᒪᑕ ᑕᒪᓐᓇ 
ᑲᒪᒋᔭᐅᔭᕆᐊᖃᕐᒪᑦ. ᑳᓐᑐᕌᒃᓯᖃᑦᑕᖅᑐᑦ ᓇᖕᒪᓐᓂᖅᐸᐅᔪᑦ ᖃᐅᔨᓴᕐᓂᕐᒧᑦ ᑕᒪᒃᑯᐊ ᐱᓯᒪᔭᐅᔭᕆᐊᖃᖅᑐᑦ  ᐱᓕᕆᐊᒥᒃ ᐊᒻᒪ 
ᑕᐃᓐᓇ ᑳᓐᑐᕌᒃᑕᐅᓯᒪᔪᑉ ᖃᓄᐃᓐᓂᖓ ᐊᑐᐃᓐᓇᐅᖏᒻᒪᑕ ᐊᒻᒪ ᐊᔪᓐᖏᑦᑐᓂᒃ ᐃᖅᑲᓇᐃᔭᖅᑎᖃᕐᓂᖅ ᐃᓄᓐᓂᒃ 
ᓇᓗᓇᐃᕋᒃᓴᐅᑉᐸᑦ. 

7.3 ᖃᑦᑏᓐᓇᐅᓂᖅᐹᕆᒋᐊᖃᖅᑕᖏᑦ ᐃᓄᓐᓂᒃ ᐃᖅᑲᓇᐃᔭᖅᑎᑲᕐᓂᕐᒧᑦ 

165.  ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖅ ᒪᓕᒃᑕᐅᔭᕆᐊᖃᓪᓚᕆᒻᒪᑦ ᐃᓚᖏᓐᓄᑦ ᑳᓐᑐᕌᖑᔪᓄᑦ, ᑳᓐᑐᕋᒃᓯᒪᔪᖅ ᐊᖏᖅᐳᖅ 
ᐃᓄᓐᓂ ᐱᓕᕆᑎᑦᑎᓂᕐᒧᑦ ᐃᖅᑲᓇᐃᔭᖅᑎᖃᕐᓂᐊᕐᓂᕐᒥᒃ  ᐃᓄᓐᓂᒃ, ᐊᒻᒪ ᑕᒪᒃᑯᓂᖓ ᐱᖁᑎᐅᔪᓂᒃ ᐊᒻᒪ ᐱᔨᑦᑎᕐᓂᐅᔪᓂᒃ 
ᐊᑐᐃᓐᓇᕆᔭᐅᔪᓂᒃ ᐃᓄᓐᓄᑦ ᐱᓕᕆᕕᐅᔪᓄᑦ. ᑲᑎᒪᖃᑎᖃᖃᑦᑕᑎᓪᓗᑕ, ᑐᓴᖃᑦᑕᓚᐅᖅᑐᒍ ᑖᒃᑯᓂᖓᒃᓴᐃᓐᓇᖅ 
ᐃᓱᒫᓗᒍᑕᐅᔪᓂᒃ ᐅᖃᐅᑕᐅᔪᓂᒃ ᐱᔾᔪᑎᖃᖅᑐᑦ ᐃᓄᓐᓂ ᐃᓗᓕᖃᕆᐊᖃᕐᓂᖏᑦ ᑕᐃᒪᐃᑦᑕᕆᐊᖃᕐᓂᖓᓂᒃ ᒪᓕᒋᐊᖃᖅᑐᑦ 
ᐊᒻᒪ ᑕᐃᒫᒃ, ᐅᖃᐅᓯᕆᔭᕗᑦ ᑖᒃᓱᒧᖓᐃᓐᓇᖅ ᑐᕌᖓᔪᖅ.  

166. ᐊᒥᓱᓂ ᓂᐅᕕᖃᑦᑕᕐᓂᐅᔪᓂᒃ, ᓄᓇᕗᑦ ᒐᕙᒪᒃᑯᖏᑦ ᓴᖅᑮᓚᐅᖅᑐᑦ ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ (ᒪᓕᒃᑐᒋᑦ ᑮᓇᐅᔾᔭᒃᓵᒥᓂᐅᔪᑦ) ᐊᒻᒪ ᑲᓐᑐᕌᒃᑕᐅᓯᒪᔪᖅ ᐱᔭᕆᐊᖃᖅᑕᖏᓐᓂᒃ ᑳᓐᑐᕌᒃᓯᓯᒪᑎᓪᓗᒋᑦ. 
ᐱᔭᐅᓐᖏᑉᐸᑦ, ᑳᓐᑐᕌᒃᑕᐅᓯᒪᔪᖅ ᐊᑭᓖᔭᕆᐊᖃᕋᔭᖅᐳᖅ. ᐳᓴᓐᑎᖏᑎᒍᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ 
ᐊᔾᔨᒌᓐᖏᑦᑐᑦ ᓄᓇᓕᓐᓂᑦ ᓄᓇᓕᓐᓄᑦ ᐊᒻᒪ ᖃᓄᐃᑦᑑᓂᖏᓐᓄᑦ ᑳᓐᑐᕌᖑᔪᑦ ᐊᑦᑎᓂᖅᐸᐅᑎᓪᓗᒍ 10 ᐳᓴᓐᑎ ᑎᑭᑦᑐᒍ 100 
ᐳᓴᓐᑎᒧᑦ. ᕿᒥᕐᕈᔭᐅᓂᖅ ᐊᑐᐃᓐᓇᐅᔪᓂᒃ ᑎᑎᕋᖅᓯᒪᔪᑦ (ᑕᐃᒪᐃᓕᖓᒻᒪᑦ ᖁᓛᓂ) ᓇᓗᓇᐃᕈᑕᐅᔪᖅ ᑕᑯᒃᓴᒃᑯᑦ, 
ᐊᒥᓲᓂᖅᓴᐅᔪᑦ ᑳᓐᑐᒃᑖᐅᓯᒪᔪᖅ ᑲᔪᓯᑎᑦᑎᐊᕈᓐᓇᖅᑐᑦ ᐱᓇᓱᐊᖅᑐᒋᑦ ᑕᒪᒃᑯᐊ ᐊᒥᓲᓂᕆᔭᕆᐊᖃᖅᑕᖏᑦ ᐃᓄᐃᑦ 
ᐃᖅᑲᓇᐃᔭᖅᑎᐅᔪᑦ. ᑭᓯᐊᓂ, ᕿᒥᕐᕈᑦᑎᐊᕐᓂᐅᓚᐅᖅᑐᖅ ᓇᓗᓇᐃᖅᓯᔪᖅ ᐃᓚᖏᓐᓂᒃ ᓇᑉᐸᕆᓗᐊᖅᑕᖏᓐᓂᒃ ᑳᓐᑐᕌᖑᔪᓂᑦ, 
ᑎᑎᕋᖅᓯᒪᔪᓂᒃ ᐱᑕᖃᓚᐅᓐᖏᑦᑐᑦ ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ ᐊᒥᓲᓂᖏᑦ ᑎᑭᑕᐅᓯᒪᒐᓗᐊᕐᒪᖓᑕ. ᑖᒃᑯᐊ 
ᑎᑎᕋᖅᓯᒪᓐᖏᑦᑐᑦ ᐱᒻᒪᕆᐅᒻᒪᑦ ᕿᒥᕐᕈᓇᑦᑎᑦᑎᑦᑎᐊᖏᒻᒪᑦ ᑕᐃᒃᑯᐊ ᑳᓐᑐᕋᒃᑕᐅᓯᒪᔪᑦ ᐱᔭᕆᐊᖃᖅᑕᖏᓐᓂᒃ 
ᑎᑭᐅᒪᒐᓗᐊᕐᒪᖓᑕ ᐃᖅᑲᓇᐃᔭᖅᑎᑦᑎᓗᑎᒃ ᐊᒻᒪ ᐃᖅᑲᓇᐃᔭᖅᑎᑦᑎᓈᕐᓗᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪ ᑕᐃᒃᑯᐊ 
ᐊᒥᓲᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᐅᔭᕆᐊᖃᖅᑐᑦ ᐋᖅᑭᒃᑕᐅᓯᒪᔪᑦ ᑳᓐᑐᕌᒃᑎᑦᑎᕙᑦᑐᑦ ᓱᓕᒐᓗᐊᕐᒪᖔᑕ. 

167. ᑲᑎᒪᖃᑎᖃᖃᑦᑕᑎᓪᓗᑕ, ᑐᓴᖃᑦᑕᓚᐅᖅᑐᒍᑦ ᐊᔾᔨᒌᓐᖏᕈᓘᔭᖅᑐᓂᒃ ᑳᓐᑐᕋᒃᓯᒪᔪᓂᒃ ᐃᓄᓐᓂᒍ ᐃᖅᑲᓇᐃᔭᖅᑎᖃᕐᒪᑕ ᑭᓯᐊᓂ 
ᑕᐃᒃᑯᐊ ᐊᑭᑦᑐᖃᐅᑎᖃᑎᖏᑦ ᑕᐃᒪᐃᓐᓇᑎᒃ. ᑐᓴᖃᑦᑕᓚᐅᕆᓪᓗᑕ ᐃᓚᖏᑦ ᑳᓐᑐᕌᒃᓯᒪᔪᑦ ᐅᖃᖃᑦᑕᓚᐅᖅᑐᑦ 
ᐊᖑᒻᒪᑎᓯᒪᓂᕐᒥᓂᒃ ᐃᓄᓐᓂᒃ ᐱᓕᕆᔨᖃᕆᐊᖃᕐᓂᖏᑦ ᐊᔪᕐᓇᕐᓂᕋᐃᓪᓗᑎᒃ ᐊᒥᐊᓘᔭᕆᐊᖃᕐᓂᖏᓐᓂᒃ ᑕᐃᒫᒃ ᐋᖅᑭᒃᓯᒪᒻᒪᑦ 
ᓂᐅᕕᖃᑦᑕᕐᓂᕐᒥ ᐊᔾᔨᐅᑎᓪᓗᒍ ᐊᑐᐃᓐᓇᐅᔪᓄᑦ ᐊᒻᒪ ᐊᔪᖏᓐᖏᑦᑐᓄᑦ ᐃᓄᓐᓄᑦ ᐃᖅᑲᓇᐃᔭᖅᑎᐅᔪᓄᑦ. ᐊᒥᓱᓂᒃ 
ᑐᓴᖅᑎᑕᐅᓚᐅᕐᒥᔪᒍ ᑳᓐᑐᕌᖃᖅᑐᓂᒃ ᐅᖃᖅᑐᑎᒃ ᐃᓕᖅᑯᓯᖃᖃᑎᒌᓐᖏᓐᓂᖅ ᐃᖅᑲᓇᐃᔭᕐᕕᐅᔪᒥ ᓄᓇᑖᖃᑕᐅᓯᒪᔪᓄᑦ 
ᐃᓕᖅᑯᓯᐅᕙᑦᑐᑦ ᓴᖅᑮᖃᑦᑕᓚᐅᕐᒪᑦ ᐊᑲᐅᓐᖏᓕᐅᕈᑕᐅᓐᖏᓐᓇᖅᑐᓂᒃ ᐊᖑᒻᒪᑎᓇᓱᒃᑲᓗᐊᖅᑐᓂᒃ ᑕᐃᒃᑯᓂᖓ ᐊᒥᓲᓂᖏᓐᓂᒃ 
ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ. 

168. ᐃᓱᒪᒋᔭᑦᑎᒍᑦ, ᑳᓐᑐᕌᒃᑕᐅᓯᒪᔪᑦ ᐃᖅᑲᓇᐃᔭᕈᓐᓇᑎᑦᑎᓗᑎᒃ ᐊᒻᒪ ᐃᖅᑲᓇᐃᔭᖅᑎᑦᑎᓗᑎᒃ ᖃᑦᑎᓂᐅᓂᖏᓐᓂ ᐃᓄᓐᓂᒃ 
ᐃᖅᑲᓇᐃᔭᖅᑐᓂᒃ ᐱᑕᖃᕆᐊᖃᒻᒪᕆᑦᑑᔮᕐᖓᑦ ᑕᕝᕙᓂ ᐊᑐᐊᒐᕐᒥ. ᑭᓯᐊᓂᓕ, ᐃᒪᐃᑦᑕᕆᐊᖃᒻᒪᕆᒃᐳᖅ ᖃᑦᑏᓐᓇᐅᓂᖅᐸᖏᑦ 
ᐃᓄᐃᑦ ᐃᖅᑲᓇᐃᔭᖅᑐᖅ ᓴᖅᑭᑕᐅᔪᑦ ᓈᒻᒪᒋᐊᕐᓗᑎᒃ ᐊᒻᒪ ᐱᔭᒃᓴᐅᓗᑎᒃ ᐊᕕᒃᑐᖅᓯᒪᔪᒥ ᐱᓕᕆᕕᐅᔪᒥ ᐊᒻᒪ ᐃᓱᒪᒋᒋᐊᕐᓗᒋᑦ 
ᐊᓯᖏᑦ ᐃᖅᑲᓇᐃᔮᖑᔪᑦᑕᐅᖅ ᑕᒫᓂ ᐅᕝᕙᓗ ᓂᕆᐅᒋᔭᐅᔪᑦ. 

169. ᑲᓐᑐᕌᒃᓯᒪᔪᑦ ᐊᑲᖅᓴᓚᐅᓐᖏᑦᑐᑦ ᑐᓴᖅᑎᑕᐅᓗᐊᖅᐸᖏᓐᓇᒥᒃ ᓴᖅᑮᖅᑕᐅᓂᖓᓄᑦ ᖃᑦᑎᐅᔭᕆᐊᖃᕐᓂᖏᓐᓂᒃ ᐃᓄᐃᑦ 
ᐃᖅᑲᓇᐃᔭᕆᐊᖃᖅᑐᑦ ᐊᒻᒪ ᒪᑐᐃᖓᓐᖏᓗᐊᕐᒪᑕ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓯᒪᒻᒪᖓᑕ ᑕᒪᒃᑯᓂᖓ 
ᖃᑦᑎᐅᔭᕆᐊᖃᕐᓂᖏᓐᓂᒃ. ᐃᓱᒪᒋᔭᑦᑎᒍᑦ, ᑕᒪᓐᓇ ᐊᑲᐅᓐᖏᒻᒪᑦ ᐊᒻᒪ ᑲᒪᒋᔭᐅᔭᕆᐊᖃᖅᑐᓂ. ᐊᐱᕆᔭᐅᒻᒪᑕ, 
ᑳᓐᑐᕋᒃᑎᑦᑎᔨᐅᔪᑦ ᐅᖃᓚᐅᖅᑐᑦ ᐋᖅᑮᖃᑦᑕᕐᒪᑕ ᖃᑦᑎᐅᔭᕆᐊᖃᕋᔭᕐᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ ᑕᐃᒪᓐᖓᑦ 
ᐊᒥᓲᓂᕆᖃᑦᑕᖅᑕᖏᓐᓂᒃ, ᐊᒻᒪ ᖃᑦᑎᓂᒃ ᑳᓐᑐᕋᒃᑕᐅᓯᒪᔪᑦ ᐃᖅᑲᓇᐃᔭᖅᑎᖃᕈᓐᓇᖅᓯᓯᒪᒻᒪᖔᑕ. ᑭᓯᐊᓂᓕ, ᖃᐅᔨᒪᔪᒍ 
ᕿᒥᕐᕈᓪᓗᒋᑦ ᑕᒪᒃᑯᐊ ᐅᐊᑦᑎᐊᕈᓂ ᑎᑎᕋᖅᓯᒪᔪᑦ ᐊᑕᖐᓐᖏᒻᒪᑕ. 

170. ᑐᓴᖃᑦᑕᓚᐅᖅᑐᒍᑦ ᑳᓐᑐᕌᒃᑕᐅᓯᒪᔪᓂᒃ ᐊᒻᒪ ᒐᕙᒪᒃᑯᓐᓂᑦ ᐊᖓᔪᖅᑲᐅᑕᐅᔪᓂᒃ ᑕᒪᒃᑯᓄᖓ ᐸᕐᓇᑕᐅᓯᒪᔪᓄᑦ ᐱᓕᕆᐊᓄᑦ, 
ᑲᑎᒪᖃᑎᖃᖃᑦᑕᓚᐅᖅᑐᑦ ᐱᔾᔪᑎᖃᖅᑐᓂᒃ ᖃᑦᑎᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᓐᓴᓂᐊᕐᒪᖔᑕ ᐊᕕᒃᑐᖅᓯᒪᔪᓂ ᑕᐃᒪᓕ, 
ᑕᐃᒃᑯᐊ ᖃᑦᑎᐅᔭᕆᐊᖃᕐᓂᖏᑦ ᐃᓄᐃᑦ ᐃᖅᑲᓇᐃᔭᕆᐊᖃᖅᑐᑦ ᓈᒻᒪᓈᖅᓯᒪᓂᖅᓴᐅᓕᓚᐅᖅᐳᑦ. 

171. ᑕᐃᒪᓕ ᑕᑯᒃᓴᐅᑎᐊᕐᓂᐊᖅᐸᑦ ᐋᖅᑭᒃᓯᒪᓂᕆᔭᖓ ᖃᑦᑏᓐᓇᐅᓂᖅᐹᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒥᒃ 
ᐊᔾᔨᒌᓐᖏᑦᑐᓂ ᐊᕕᒃᑐᖅᓯᒪᔪᓂ ᓄᓇᕗᒻᒥ, ᐊᑐᓕᖁᔨᓚᐅᖅᑐᒍ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᑦ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ, ᓄᓇᕗᒻᒥ ᑐᓐᖓᕕᒃᑯᑦ ᐊᒻᒪ ᐱᓕᕆᕕᖃᖅᑐᖅ ᓄᓇᓕᓐᓂ ᐊᕐᕌᒍᑕᒫᑦ ᐅᖃᖃᑎᒌᖃᑦᑕᕐᓗᑎᒃ 
ᐅᖃᐅᓯᖃᕐᓗᑎᒃ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᐊᑐᐃᓐᓇᐅᓂᖏᓐᓂᒃ ᐊᒻᒪ ᐊᔪᓐᖏᓐᓂᐅᔪᓂᒃ ᐊᒻᒪ ᐸᕐᓇᑕᐅᓯᒪᔪᑦ 
ᐱᓕᕆᐊᖑᓂᐊᖅᑐᑦ ᓄᓇᓕᓐᓂ ᐊᒻᒪᓗ ᓄᓇᓕᐅᔪᑦ ᖃᓂᒋᔭᖏᓐᓂᒃ ᐊᓯᖏᓐᓂ ᓄᓇᓕᓐᓂ. ᑕᒪᓐᓇ ᑲᑎᒪᖃᑎᒌᓐᓂᖅ 
ᐃᑲᔪᕐᓂᖃᒻᒪᕆᒃᑲᔭᖅᑐᖅ ᑐᓴᐅᒪᑎᑦᑎᓪᓗᑎᒃ ᐳᓴᓐᑎᖏᑎᒍᑦ ᐋᖅᑭᒃᑕᐅᓯᒪᔪᑦ ᑳᓐᑐᕌᒃᑎᑦᑎᔨᐅᔪᓄᑦ. ᑕᒪᓐᓇ ᐊᑐᖅᑕᐅᑉᐸᑦ 
ᐊᑲᐅᓐᖏᓕᐅᕈᑎᓂᒃ ᓴᖅᑭᖏᑦᑎᑦᑎᔾᔮᖏᑦᑑᒐᓗᐊᖅ ᑳᓐᑐᕋᒃᑕᐅᓯᒪᔪᖅ ᐊᕝᕙᓯᑎᓪᓗᒍ ᐊᑐᐃᓐᓂᖃᕋᔭᖅᑐᓂᒃ 
ᐊᑐᐃᓐᓇᐅᓂᖏᓐᓂᒃ ᐊᔪᓐᖏᓐᓂᖃᖅᑐᓂᑦ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ. ᑭᓯᐊᓂᓕ, ᐋᖅᑭᒃᓯᒪᑦᑎᐊᖅᑐᖅ ᐅᔾᔨᓱᕈᑕᐅᔪᖅ 
(ᐅᖃᐅᑕᐅᓯᒪᔪᖅ ᖁᓛᓂ) ᐋᖅᑭᒃᓯᒪᒐᔭᖅᑐᖅ ᑕᐃᒪᐃᑦᑐᖃᓕᕐᓂᖅᐸᑦ. 

172. ᐊᒻᒪ ᓱᓕ, ᑕᕝᕙᓂ ᐅᖃᖅᓯᒪᒻᒥᒻᒪᑦ, ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᑦᑎᐊᕆᐊᖃᖅᐳᑦ ᐱᓯᒪᑦᑎᑦᑎᐊᕐᓗᑎᒃ ᖃᑦᑎᓪᓚᕆᐅᓂᖏᓐᓂᒃ 
ᐃᓄᓐᓂᒃ ᐃᖅᑲᓇᐃᔭᕈᓐᓇᖅᑐᓂᒃ ᐱᔭᐅᓯᒪᔪᓂᒃ ᐊᔾᔨᐅᑎᓪᓗᒍ ᖃᑦᑏᓐᓇᐅᓂᖅᐸᖑᔭᕆᐊᖃᖅᑐᓂᒃ ᐃᓄᓐᓂᒃ 
ᐃᖅᑲᓇᐃᔭᕈᓐᓇᖅᑐᓂ ᐱᔭᐅᔭᕆᐊᖃᖅᑐᓂᒃ, ᑕᒪᒃᑯᐊ ᑎᑎᕋᖅᓯᒪᔪᑦ ᖃᐅᔨᒪᑎᑦᑎᒐᔭᕐᒪᑕ ᐅᖃᖃᑎᒌᓐᓂᐅᔪᓂᒃ ᐊᒻᒪ 
ᖃᐅᔨᒪᔾᔪᑕᐅᔪᓐᓇᕐᓗᓂ ᓄᓇᕗᑦ ᒐᕙᒪᒃᑯᖏᓐᓂ ᑲᔪᓯᑦᑎᐊᕐᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᐅᑉ 
ᑐᕌᒐᖓᓂᒃ ᓴᖅᑭᔮᖅᑎᑦᑎᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ. 

7.4 ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓄᑦ ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔩᑦ 

173. ᐅᐊᑦᑎᐊᕈᒃᑲᓐᓂᖅ ᑕᕝᕙᓂ ᐅᓂᒃᑳᒥ ᐅᖃᖅᑲᐅᒐᑦᑕ ᐱᒻᒪᕆᐅᓂᖓᓂᒃ ᑕᑯᒃᓴᐅᑦᑎᐊᕆᐊᖃᕐᓂᖅ ᐊᒻᒪ 
ᓵᑕᒃᓴᐅᔪᓐᓇᕐᓂᖅ ᐊᐅᓚᓂᖃᑦᑎᐊᖅᑐᒧᑦ ᓂᐅᕕᖃᑦᑕᕐᓂᕐᒧᑦ ᐋᖅᑭᒃᓯᒪᔪᒧᑦ. ᑕᒪᒃᑮᒃ ᑖᒃᑯᐊ ᐱᔾᔪᑕᐅᔪᒃ ᐱᑕᖃᕆᐊᖃᖅᑐᒃ 
ᓱᓕᔪᕆᔭᐅᓕᕐᓂᐊᕐᒪᑕ ᐊᐅᓚᑦᒃᑎᐊᕐᓂᖏᓐᓄᑦ ᒐᕙᒪᒃᑯᑦ ᓂᐅᕕᖃᑦᑕᕐᓂᖏᓐᓄᑦ. ᐱᖃᕐᓗᑎ ᐊᑲᐅᔪᒥᒃ, ᓈᒻᒪᒃᑐᒥ 
ᑭᖑᕙᖅᓯᒪᓗᐊᓐᖏᑦᑐᒥᒃ ᑳᓐᑐᕌᒃᑖᕋᓱᐊᕐᓂᖅ ᖃᐅᔨᓴᕈᑕᐅᔪᓐᓇᕐᒪᑦ ᑕᒪᓐᓇ ᓂᐅᕕᖃᑦᑕᕐᓂᐅᔪᖅ 
ᐊᐅᓚᑦᑕᐅᑦᑎᐊᖅᓯᒪᒐᓗᐊᕐᒪᖔᑦ ᐊᒻᒪ ᒪᓕᓪᓗᑎᒃ ᒪᓕᒃᑕᐅᔭᕆᐊᖃᖅᑐᓄᑦ ᑐᕌᖓᔪᓄᑦ. 

174. ᕿᒥᕐᕈᔭᑦᑎᒍᑦ, ᐊᒥᓱᑦ ᐃᓄᐃᑦ ᐅᖃᖃᑦᑕᓚᐅᖅᑐᑦ ᒫᓐᓇᐅᔪᖅ ᑳᓐᑐᕌᒃᑕᕋᓱᐊᕐᓂᕐᒧᑦ ᐊᒃᓱᕈᕈᑕᐅᔪᓂᒃ ᐅᖃᐅᑕᐅᓯᒪᔪᓂᒃ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐊᑐᐊᒐᖓᑦ ᑲᔪᓯᑦᑎᐊᖅᓯᒪᓐᖏᒻᒪᑦ ᐊᑲᐅᔪᒃᑯᑦ ᐅᕝᕙᓗ ᐊᑯᓂᐅᓂᖓᒍᑦ ᕿᒥᕐᕈᓂᐊᕐᓗᑎᒃ 
ᐃᓱᒪᓕᐅᕈᑕᐅᔪᓂᒃ ᑐᓂᔭᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᖃᐅᔨᒪᔭᐅᔭᕆᐊᖃᕆᕗᖅ ᑕᒪᒃᑯᐊ ᐊᑲᖅᓴᓐᖏᒍᑕᐅᔪᑦ 
ᕿᒥᕐᕈᓂᐅᕙᒃᑐᒥ ᒪᓐᓇᐅᔪᖅ ᐅᖃᐅᓯᐅᑐᐃᓐᓇᓚᐅᓐᖏᑦᑐᑦ ᐱᓕᕆᕕᖃᖅᑐᓂᒃ, ᑭᓯᐊᓂᓕ ᑖᒃᑯᓇᓐᖓᑦ ᒐᕙᒪᒃᑯᓐᓂᑦ. 
ᓇᓗᓇᕈᓐᓃᖅᐳᖅ ᓱᓕᔪᕆᔭᐅᓗᐊᓐᖏᒻᒪᑦ ᒫᓐᓇᐅᔪᖅ ᕿᒥᕐᕈᓂᐅᕙᒃᑐᖅ ᐊᒻᒪ ᐋᖅᑭᒋᐊᕆᐊᖃᕐᓂᖓ ᑕᒪᓐᓇ 
ᑳᓐᑐᕌᒃᑖᕋᓱᐊᕐᓂᐅᕙᒃᑐᖅ ᐱᔭᕆᐊᖃᓪᓚᕆᑦᑐᖅ. 

7.4(a) ᐊᓯᔾᔨᕐᓂᐅᔪᑦ ᑲᒪᒋᔭᖏᓐᓄᑦ ᑳᓐᑐᕌᓯᓂᕐᒧᑦ ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᓄᑦ 

175. ᐅᖃᐅᓯᖃᓚᐅᓐᖏᓂᑦᑎᓐᓂ ᓇᓗᓇᐃᖅᓯᒪᓪᓚᕆᑦᑐᓄᑦ ᐅᖃᐅᓯᒃᓴᐅᔪᓄᑦ ᐃᓕᖅᑯᓯᐅᔪᑉ ᒥᒃᓵᓄᑦ ᐊᒻᒪ ᑳᓐᑐᕋᒃᑎᑦᑎᓂᕐᒧᑦ 
ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᐅᔪᑦ (“ᑲᑎᒪᔩᑦ”), ᐊᒻᒪ  ᐋᖅᑭᒋᐊᕆᔾᔪᑎᒋᔪᒪᔭᕗᑦ, ᐊᒥᓱᑲᓪᓚᐅᔪᑦ ᐃᓄᐃᑦ ᐅᖃᓚᐅᖅᑐᑦ 
ᑲᑎᒪᔨᐅᔪᑦ ᐱᓕᕆᐊᕆᔪᓐᓇᖅᑕᖏᓐᓄᑦ (ᐅᕝᕙᓗ ᖃᓄᐃᑦᑐᖅ ᓄᑖᖅ ᐱᓕᕆᐊᒃᓴᕆᓂᐊᖅᑕᖓ ᑭᓲᓂᐊᕐᒪᖔᖅ)  

ᐊᔪᓐᖏᓐᓂᖃᕆᐊᖃᖅᑐᖅ ᖃᐅᔨᓇᓱᐊᕐᓗᑎᒃ ᑕᕝᕗᖓᑐᐃᓐᓇᐅᓐᖏᑦᑐᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓄᑦ 
ᑐᕌᖓᔪᓄᑦ, ᑭᓯᐊᓂᓕ ᒐᕙᒪᒃᑯᑦ ᑳᓐᑐᕌᖏᓐᓂᒃ ᓂᐅᕕᖃᑦᑕᕐᓂᐅᔪᒧᑦ ᑭᓱᑐᐃᓐᓇᕐᓄᑦ ᑐᕌᖓᓂᖅᓴᐅᔪᑦ. 

176. ᑐᓴᓕᖅᑭᑦᑖᖏᓐᓇᓚᐅᖅᑐᒍ ᑕᒪᒃᑯᓇᓐᖓᑦ ᐱᑎᑦᑎᔨᐅᕙᑦᑐᓂ ᓄᓇᓕᓐᓂ ᑕᒪᒃᑯᐊ ᕿᒥᕐᕈᔨᐅᔪᑦ ᑲᑎᒪᔨᖏᑦ 
ᕿᒥᕐᕈᔭᕆᐊᖃᕋᓗᐊᕐᒪᑕ ᖃᓄᖅ ᑳᓐᑐᕌᒃᑕᕋᓱᐊᕈᑎᒋᔭᐅᔪᑦ ᒥᒃᓴᐅᓴᒃᑕᐅᓚᐅᕐᒪᖔᑕ, ᑕᒪᓐᓇ ᑐᕌᓐᖓᖏᒃᑲᓗᐊᖅᑎᓪᓗᒍ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᕐᒧᑦ. ᐊᔪᐃᓐᓇᕆᐊᑲᓐᓂᕈᒪᔪᑦ ᐃᓱᒪᒋᔭᐅᔪᒧᑦ ᐊᑕᖐᓂᖅᓴᒥᒃ ᑳᓐᑐᕌᒃᑖᕋᓱᐊᕐᓂᕐᒧᑦ 
ᐊᑐᖅᑕᐅᕙᑦᑐᓂᒃ ᐊᐱᖅᓱᕈᓐᓇᕋᔭᖅᑐᒥᒃ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐊᐅᓚᑦᑎᕙᒻᒪᖔᑕ ᓂᐅᕕᖃᑦᑕᕐᓂᕐᒥᒃ. ᑕᒪᓐᓇ 
ᑲᒪᑦᑎᐊᓂᖅᓴᐅᑐᐃᓐᓇᕆᐊᖃᖅᑐᖅ ᖃᓄᖅ ᓂᐅᕕᖃᑦᑕᕐᓂᐅᔪᖅ ᑲᒪᒋᔭᐅᕙᒻᒪᖔᖅ, ᑭᓯᐊᓂᑦᑕᐅᖅ ᑕᐃᒃᑯᐊ ᕿᒥᕐᕈᓂᕐᒧᑦ 
ᑲᑎᒪᓂᖁᔪᑦ ᕿᒥᕐᕈᔪᓐᓇᕋᔭᕐᒥᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᐅᓐᖏᑦᑐᒥᒃ ᐱᔾᔪᑎᖃᖅᑐᓂᒃ 
ᑕᐃᒪᐃᑦᑕᕆᐊᖃᖅᐸᑕ ᕿᒥᕐᕈᓂᖃᖅᑎᓪᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓂ ᐊᑲᖅᓴᓐᖏᑦᑐᓂᒃ. 
ᐆᒃᑑᑎᒋᓗᒍ, ᕿᒥᕐᕈᓂᕐᒧᑦ ᑲᑎᒪᔨᐅᔪᑦ ᖃᐅᔨᑉᐸᑕ, ᖃᐅᔨᓇᓱᐊᖅᑎᓪᓗᒋᑦ ᐊᑲᖅᓴᓐᖏᒍᑕᐅᔪᒥᒃ ᐱᔾᔪᑎᖃᖅᑐᒥᒃ ᑳᓐᑐᕌᖑᔪᑦ 
ᐋᖅᑭᒋᐊᖅᑕᐅᓂᖏᓐᓂᒃ, ᖃᐅᔨᓇᓪᓚᕆᑦᑐᓂᒃ ᐊᑲᐅᓐᖏᓕᐅᕈᑎᑕᖃᓚᐅᖅᐸᑦ ᑳᓐᑐᕌᖑᔪᑦ ᖃᐅᔨᓴᖅᑕᐅᑎᓪᓗᒋᑦ, ᑕᐃᒃᑯᐊ 
ᕿᒥᕐᕈᓂᕐᒧᑦ ᑲᑎᒪᔨᐅᔪᑦ ᕿᒥᕐᕈᔪᓐᓇᕆᐊᖃᖅᑐᑦ ᐊᑐᐊᒐᕐᒧᑦ ᑐᕌᖓᓐᖏᑦᑐᓂᒃ. ᐊᑐᖅᑕᐅᕙᑦᑐᖅ, ᐊᔪᕐᓇᕈᔪᖃᑦᑕᕐᒪᑦ 
ᐃᓛᒃᑰᓕᖅᑎᒋᐊᖏᑕ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓂ “ᐱᔾᔪᑎᖃᖅᑐᑦ” ᐊᓯᖏᓐᓂᒃ ᐱᔾᔪᑕᐅᔪᓂᒃ 
ᐊᑦᑐᐃᓯᒪᑐᐃᓐᓇᕆᐊᖃᖅᑐᑦ ᒐᕙᒪᒃᑯᑦ ᐃᓱᒪᓕᐅᕈᑎᒋᓚᐅᖅᑕᖓᓂᒃ ᑐᓂᓯᓂᕐᒧᑦ ᑳᓐᑐᕌᖑᔪᒥᒃ. 

177. ᓴᖅᑮᔪᖃᓚᐅᓐᖏᓐᓂᖓᓂ ᐊᑲᐅᓂᖅᓴᐅᔪᒥᒃ ᐊᔪᓐᖏᓐᓂᖅᓴᐅᔪᒥᒃ ᕿᒥᕐᕈᔨᐅᔪᓂ ᑎᒥᐅᔪᓂᒃ ᐊᒻᒪ ᐊᐅᓚᔪᓐᓇᑎᐊᖅᑐᓂᒃ, 
ᐊᑐᓕᖁᔨᓗᐊᓐᖏᓐᓇᑦᑕ ᐱᑎᑦᑎᕙᑦᑐᓄᑦ ᐊᑭᑦᑐᕆᐊᕆᓂᕐᒥᒃ ᐊᑕᖐᒐᔭᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ ᓂᐅᕕᖃᑦᑕᕐᓂᕐᒧᑦ 
ᐃᓕᖅᑯᓯᖏᓐᓂᒃ,  ᑕᐃᓐᓇ ᐊᑲᖅᓴᖏᓐᓂᐅᔪᖅ ᐱᖃᓯᐅᔾᔭᐅᓯᒪᒻᒪᖓᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᑦ ᐊᑐᐊᒐᖓᓂ 
ᑖᒃᑯᑐᐊᑦ. ᑭᓯᐊᓂᓕ, ᐊᑐᓕᖁᔨᔪᒍ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᒃᑲᓐᓂᕈᓐᓇᕐᓗᑎᒃ ᐊᑭᖏᓐᓂᒃ ᑕᐃᒪᐃᑦᑐᓄᑦ 
ᐱᔭᒃᓴᐅᓗᐊᓐᖑᐊᖅᑐᓄᑦ ᐊᐅᓚᓂᖃᑦᑎᐊᓕᖅᐸᑦ ᐊᑲᐅᓂᖅᓴᐅᔪᒥᒃ ᓂᐅᕕᖃᑦᑕᕐᓂᕐᒧᑦ ᕿᒥᕐᕈᓂᐅᔪᖅ. 

178. ᑭᓯᐊᓂᓕ, ᒥᑭᑦᑐᑯᓗ ᐃᓚᓕᐅᑎᒋᐊᖃᖅᑐᖅ ᕿᒥᕐᕈᔨᐅᔪᓄᑦ ᐱᓇᓱᐊᖅᑕᖏᓐᓄᑦ ᑕᐃᓱᒪᓂᐅᑎᓪᓗᒍ ᐱᓇᓱᐊᓚᐅᖅᑕᕗᑦ − 
ᐃᒪᐃᑦᑐᖅ, ᑳᓐᑐᕌᒃᑎᑦᑎᔨᐅᔪᑦ ᕿᒥᕐᕈᓗᑎᒃ ᐃᓱᒪᓕᐅᕈᑕᐅᔪᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᑎᑎᕋᕐᕕᖓᓂᒃ ᐅᕝᕙᓗ 
ᓄᓇᕗᑦ ᑐᓐᖓᕕᒃᑯᓐᓂᑦ ᐱᔾᔪᑎᖃᖅᑐᓂᒃ ᐊᑎᓕᐅᖅᑕᐅᓂᖏᓐᓄᒃ ᐅᕝᕙᓗ ᐊᑎᖏᑦ ᐲᑕᐅᓂᖏᓐᓄᑦ ᐱᓕᕆᕕᐅᔪᑦ. 
ᐊᒥᓱᑲᓪᓚᐅᔪᓂᒃ ᐊᑲᖅᓴᖏᓐᓂᐅᔪᓂᒃ ᑐᓴᖃᑦᑕᓚᐅᖅᑐᒍᑦ ᐱᔾᔪᑎᖃᖅᑐᓂᒃ ᐃᓱᒪᓕᐅᕈᑕᐅᓯᒪᔪᓂᒃ ᑕᒪᒃᑮᓐᓂ ᐊᑐᐊᒐᕐᒧᑦ 
ᐊᓪᓚᕝᕕᖓᓂ ᐊᒻᒪ ᓄᓇᕗᑦ ᑐᓐᖓᕕᒃᑯᓐᓂᑦ ᐱᔾᔪᑎᖃᖅᑐᓂᒃ ᐊᑎᓕᐅᖅᑕᐅᓯᒪᓂᖏᑕ ᖃᓄᐃᓐᓂᖏᓐᓂᒃ ᐊᒻᒪ ᑕᒪᒃᑯᐊ 
ᐱᓕᕆᕕᐅᔪᑦ ᐃᓱᒪᓚᐅᕐᒪᑕ ᐊᑲᐅᔪᒥᒃ ᐋᖅᑭᒃᓯᓯᒪᔪᖃᓐᖏᒻᒪᑦ ᑖᒃᑯᐊ ᐊᑐᐊᒐᕐᒧᑦ ᐊᓪᓚᕝᕕᐅᔪᖅ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖏᑦ ᑲᒪᔪᓐᓇᕐᓂᐊᖃᕐᓂᖏᓐᓄᑦ ᑕᐃᒃᑯᓄᖓ ᐊᑎᓕᐅᖅᓯᒪᔭᖏᓐᓄᑦ ᐱᔾᔪᑎᖃᖅᑐᓄᑦ ᐃᓱᒪᓕᐅᕈᑕᐅᔪᓂᒃ. 
ᐊᖏᖃᑎᖃᖅᑐᑕᓗ ᓵᑕᒃᓴᖅᑕᖃᕆᐊᖃᕐᒪᑦ ᐊᒻᒪ ᑕᐃᒫᒃᓴᐃᓐᓇᖅ ᑲᒪᒋᔭᐅᓗᑎᒃ ᐊᑐᖅᐸᑦᑐᑦ ᓄᓇᕗᒻᒥ ᓂᐅᕕᖃᑦᑕᕐᓂᕐᒧᑦ 
ᑕᐃᒫᒃ ᐅᖓᕙᕆᐊᖅᑕᐅᔪᓐᓇᕐᓗᑎᒃ ᕿᒥᕐᕈᔨᐅᔪᑦ ᐱᔭᒃᓴᕆᒻᒪᔾᔪᒃ ᑕᒪᓐᓇ. 

179. ᐅᖃᖅᓯᒪᒻᒥᔪᒍ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ ᑎᑎᕋᖅᓯᒪᔪᖅ ᐃᓚᖓ 24.7.1 ᐃᒪᐃᑦᑐᖅ, ᐱᑎᑦᑎᔪᖅ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖓᓂᒃ ᑲᒪᒋᔭᖃᖅᑐᑎᒃ ᑲᒪᓂᕐᒧᑦ ᑐᑭᓯᓇᑦᑎᐊᖅᑐᓂᒃ ᑎᑎᕋᖅᓯᒪᔪᓂᒃ ᐃᓄᐃᑦ ᐱᓕᕆᕕᖏᓐᓂᒃ. ᑕᒪᒃᑯᐊ 
ᐊᑐᓕᖁᒐᔭᓐᖑᐊᖅᑕᕗᑦ ᐸᕝᕕᓴᓐᓂᖃᕋᔭᓐᖏᑦᑐᑦ ᑕᐃᒃᓱᒥᖓ ᑲᒪᒋᔭᕆᐊᖃᖅᑕᖏᑦ. ᑕᐃᒪᓕ, ᐊᑐᓕᖁᔨᔪᒍ ᒫᓐᖓᑐᐃᓐᓇᖅᑐᖅ 
ᕿᒥᕐᕈᓂᕐᒧᑦ ᐊᑐᖅᑕᐅᕙᑦᑐᖅ ᐊᑐᓕᖅᑎᑕᐅᓗᑎᒃ ᑐᕌᒐᖅᓴᖃᖅᑎᑦᑎᓗᑎᒃ ᑕᐃᒃᑯᐊ ᑲᒻᐸᓂᐅᔪᑦ ᐱᖃᓯᐅᔾᔭᐅᓯᒪᔭᕆᐊᖃᕐᒪᖔᑕ 
ᐱᖃᓯᐅᔾᔭᐅᓯᒪᔭᕆᐊᖃᓐᖏᒻᒪᖔᑕ ᓄᓇᕗᒻᒥ ᑐᓐᖓᕕᒃᑯᓐᓄᑦ ᑎᑎᕋᖅᓯᒪᕕᐅᔪᒥ.  

7.4(b) ᐃᓱᒫᓗᒍᑕᐅᔪᑦ ᐱᔾᔪᑎᖃᖅᑐᑦ ᒫᓐᓇᐅᔪᖅ ᐊᐅᓚᓂᖏᓐᓄᑦ ᑳᓐᑐᕌᒃᓯᓂᕐᒧᑦ ᐊᔪᐃᓐᓇᓂᕐᒧᑦ ᑲᑎᒪᔨᐅᔪᑦ 

180. ᐱᔾᔪᑎᖃᖅᑐᒧᑦ ᐊᓂᒍᖅᓯᒪᔪᓂ ᐊᒻᒪ ᒫᓐᓇᐅᔪᖅ ᐊᐅᓚᓂᐅᔪᓂᒃ ᑲᑎᒪᔨᓂᒃ, ᐊᖏᖃᑎᒌᑦᑐᐃᓐᓇᐅᓚᐅᖅᑐᑦ ᐊᐅᓚᓂᖃᓐᖏᒻᒪᑦ 
ᐅᒃᐱᕆᔭᐅᔪᓐᓇᑦᑎᐊᕐᓗᑎᒃ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐅᕝᕙᓗ ᐱᓕᕆᕕᐅᔪᑦ. ᐊᒥᓲᒻᒪᑕ ᐊᑲᖅᓴᖏᓐᓂᐅᔪᑦ ᐊᒻᒪ 
ᖃᕿᐊᖅᓯᓂᐅᔪᑦ. ᒪᑯᓂᖓ ᐱᖃᓯᐅᔾᔨᔪᑦ: 

• ᐃᒻᒥᓂᖅᓱᓐᖏᓗᐊᕐᓂᖏᓐᓄᑦ ᑕᒪᒃᑯᐊ ᑲᑎᒪᔨᐅᔪᑦ; 

• ᑲᑎᒪᔨᐅᔪᑦ ᖃᐅᔨᒪᓂᖃᓗᐊᓐᖏᒻᒪᑕ ᓂᐅᕕᖃᑦᑕᕐᓂᕐᒥᒃ ᐊᒻᒪ ᐊᓪᓚᕝᕕᒻᒥ ᒪᓕᒐᓕᕆᓂᕐᒥᒃ; 

• ᒫᓐᓇᐅᔪᖅ ᐊᑐᖅᑕᐅᕙᑦᑐᖅ ᐱᕕᖃᖅᑎᑦᑎᓐᖏᒻᒪᑦ ᑳᓐᑐᕌᒃᑎᑦᑎᔨᐅᔪᓂᒃ ᓇᓗᓇᐃᖅᓯᑎᐊᕐᓂᕐᒧᑦ ᐊᑑᑎᖓᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖓᓂᒃ 

• ᒫᓐᓇᐅᔪᖅ ᐊᑐᖅᑕᐅᕙᑦᑐᖅ ᐊᑕᐅᓰᓐᓇᕐᓂᒃ ᐅᖃᖃᑎᖃᕈᓐᓇᑎᑦᑎᒻᒪᑦ (ᓱᕐᓗ ᑐᓴᐅᒪᑎᑦᑎᓂᖅ ᐊᑕᐅᓯᑐᐊᒥᒃ 
ᐊᑲᐅᓐᖏᓕᐅᕈᑎᖃᖅᑐᒥᒃ) ᑖᒃᑯᓇᓐᖓᑦ ᑲᑎᒪᔨᐅᔪᓂᒃ ᐊᒻᒪ ᑳᓐᑐᕋᒃᑎᑦᑎᔨᐅᔪᓂᒃ; 

• ᒫᓐᓇᐅᔪᖅ ᐃᓕᖅᑯᓯᐅᔪᖅ ᐱᔪᓐᓇᑎᑦᑎᖏᑦᑐᖅ ᐊᑲᖅᓴᖏᑦᑐᓂᒃ ᓴᖅᑮᓂᕐᒧᑦ ᑐᕌᖓᔪᓂᒃ ᑎᑎᖅᑲᐅᔪᓂᒃ ᐱᑕᖃᕆᐊᖃᖅᑐᓂᒃ 
ᑲᒪᒋᓂᐊᕐᓗᒋᑦ ᑕᒪᒃᑯᐊ ᐊᑲᕆᔭᐅᓐᖏᑦᑐᑦ; ᐊᒻᒪ 

• ᑕᒪᓐᓇ ᐊᖏᖃᑎᒌᒍᑕᐅᓯᒪᓐᖏᓐᓂᖓ ᐊᑦᑐᐃᓂᖓ ᑲᑎᒪᔨᐅᔪᑦ ᐃᓱᒪᓕᐅᕈᑎᖓᓂᒃ ᑳᓐᑐᕌᒃᑎᑦᑎᔨᐅᔪᓄᑦ. 

181. ᑕᒪᒃᑯᐊ ᑐᓂᓗᒋᑦ ᐃᓱᒪᓗᒍᑕᐅᔪᑦ, ᐅᖃᒃᑲᓐᓂᕈᒪᔪᒍ ᑲᑎᒪᔨᐅᔪᑦ ᐊᑲᐅᓐᖏᓕᐅᕈᑎᖃᖅᓯᒪᒻᒪᑕ ᐱᔭᒃᓴᖏᓐᓂᒃ ᐱᓕᕆᓪᓗᑎᒃ 
ᐃᓕᓐᓂᐊᖅᓯᒪᓗᐊᓐᖏᓐᓂᖏᓐᓄᑦ ᓂᐅᕕᖃᑦᑕᕐᓂᕐᒥᓪᓗ ᐊᒻᒪ ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ. ᕿᒥᕐᕈᓪᓗᒋᑦ ᒐᕙᒪᒃᑯᓐᓄᑦ 
ᓂᐅᕕᖃᑦᑕᕐᓂᐅᔪᖅ ᐃᓕᖅᑯᓯᐅᕙᑦᑐᑦ ᐊᒻᒪ ᐃᓱᒪᓕᐅᕐᓂᖅ ᐊᒃᓱᐊᓗᒃ ᐱᔭᕆᐊᑐᒻᒪᑦ. ᑖᒃᑯᐊ ᒪᓕᑦᑎᐊᓐᖏᑐᐊᕐᓗᒋᒃ ᒪᕐᕉᒃ 
ᒪᓕᑦᑕᕆᐊᖃᖅᑐᑦ, ᐊᒃᓱᐊᓗᒃ ᐊᔪᕐᓇᖅᑐᖅ ᐊᔾᔨᒌᑎᑦᑎᓇᓱᐊᕆᐊᒃᓴᖅ (ᐃᓛᓐᓂᒃᑯᑦ ᐊᑭᑦᑐᕋᐅᑎᔪᑦ) ᑕᐃᒫᒃᓴᐃᓐᓇᖅ 
ᐱᓕᕆᐊᖑᔭᕆᐊᖃᖅᑐᓂᒃ, ᐊᑲᐅᓈᕐᓗᑎᒃ ᐊᒻᒪ ᖃᐅᔨᓴᖅᑕᐅᓗᑎᒃ ᖃᓄᐃᓐᓂᖏᓐᓂᒃ. ᑕᐃᒪᓕ ᑕᒪᒃᑯᐊ ᐅᖃᐅᓯᕆᔭᕋᓗᐊᕗᑦ 
ᐱᔾᔪᑎᖃᖅᑐᓄᑦ ᒪᓐᓇᐅᔪᖅ ᐊᐅᓚᓂᕆᔭᖏᓐᓂᒃ ᑲᑎᒪᔨᐅᔪᑦ ᖃᕿᐊᖅᓯᔾᔪᑕᐅᓐᖏᑦᑐᑦ ᑲᑎᒪᔨᐅᔪᓂᒃ.  

7.4(c) ᐊᑐᓕᖁᔭᐅᔪᑦ ᐊᓯᔾᔩᒋᐊᕐᓂᕐᒧᑦ ᕿᒥᕐᕈᓂᕐᒧᑦ ᑕᒪᒃᑯᓄᖓ ᓴᖅᑭᐹᓪᓕᐊᔪᓄᑦ ᐊᑖᒍᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐃᑲᔪᑎᓄᑦ ᐊᑐᐊᒐᕐᒥ 

182. ᐅᒃᐱᕈᓱᒃᑲᑦᑕ ᐋᖅᑭᒋᐊᖅᑕᐅᑉᐸᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᐊᑐᐊᒐᖓᓄᑦ ᕿᒥᕐᕈᓂᐅᔪᖅ ᑕᐃᒪᐃᑦᑕᕆᐊᖃᕐᒪᑦ 
ᓴᖅᑮᓂᐊᕐᓗᑎᒃ ᑲᑎᒪᔨᐅᔪᓂᒃ ᐅᕝᕙᓗ ᑎᒥᐅᔪᓂᒃ ᕿᒥᕐᕈᑦᑎᐊᕈᓐᓇᖅᑐᓂᒃ. ᑕᒪᒃᑯᐊ ᑲᒪᒋᓂᐊᕐᓗᒋᑦ ᐋᖅᑭᒋᐊᕈᑕᐅᔪᓄᑦ, 
ᑕᒪᒃᑯᐊ ᐊᒃᓱᕈᕐᓇᓗᐊᖅᑎᑕᐃᓕᒪᔭᕗᑦ ᑕᐃᒃᑯᓄᖓ ᐃᓚᐅᔪᓄᑦ, ᐊᑕᐅᑎᒃᑯᓪᓗ ᐊᔾᔨᒌᑎᑦᑎᓇᓱᐊᖅᑐᑎᒃ ᐊᒻᒪ 
ᑭᖑᕙᓗᐊᓐᖏᑦᑐᒥᒃ ᐃᓱᒪᓕᐅᕈᓐᓇᕐᕕᖃᕐᓗᑎᒃ. 

183. ᓯᕗᓪᓕᕐᒥᒃ, ᒫᓐᓇᐅᔪᖅ ᐊᑎᖓ ᓇᓗᓇᐃᖅᓯᒻᒪᑦ ᑕᐃᒃᑯᐊ ᑲᑎᒪᔨᐅᔪᑦ ᐃᒃᓯᕚᖅᑑᔮᖅᑐᑎᒃ ᐊᔪᐃᓐᓇᕆᐊᑲᓂᕐᕕᐅᓗᑎᒃ ᑎᒥᐅᔪᑦ. 
ᑕᐃᒪᓐᖏᒻᒪᓪᓕ. ᐃᖅᑲᖅᑐᐃᔨ ᐳᕋᐅᓐ ᐅᖃᓚᐅᖅᑐᖅ ᕿᑭᖅᑖᓘᒃ ᑯᐊᐳᐱᕇᓴᓐ ᐊᑭᕋᖅᑐᖅᑐᑦ ᓄᓇᕗᒻᒥ (ᑲᒥᓯᓇ), 2009 
ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓂᑦ ᑎᑎᕋᖅᓯᒪᓂᖏᖓᓂᒃ 35 ᑕᐃᓐᓇ ᐊᑎᖓ ᑲᑎᒪᔨᐅᔪᑦ ᑭᒡᒐᖅᑐᐃᓗᐊᖅᑐᔭᓐᖏᒻᒪᑦ 
ᐱᓕᕆᐊᖏᓐᓂᒃ ᒪᓕᓪᓗᑎᒃ. ᑕᐃᒪᓕ, ᐊᑐᓕᖁᔨᓕᓚᐅᖅᑐᒍ ᐊᓯᐊᓂᒃ ᐊᑦᑎᕐᓗᒍ ᓱᕐᓗ ᐃᒪᐃᑦᑐᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᐅᔪᑦ ᐊᑐᐊᒐᖓᓄᑦ ᑲᑎᒪᔨᐅᔪᑦ ᓈᒻᒪᑦᑎᐊᕐᓂᖅᓴᐅᓂᐊᕐᒪᑕ ᐱᓕᕆᐊᒃᓴᖏᓐᓂᒃ. 

184. ᐊᐃᒃᐸᖓᓂ, ᑲᒪᒋᔾᔪᑕᐅᕙᑦᑐᑦ ᐊᑲᖅᓴᓐᖏᒍᑕᐅᔪᓄᑦ ᐊᓯᑦᔨᕆᐊᖃᖅᑐᖅ. ᑕᐃᓐᓇ ᑳᓐᑐᕌᒃᑖᕋᓱᐊᖅᑐᖅ ᐃᓚᐃᓐᓈᖅᑕᐅᓯᒪᓂᕐᒥᒃ, 
ᓯᕗᓪᓕᖅᐸᐅᔪᖅ ᐅᖃᖃᑎᖃᑦᑎᐊᕆᐊᖃᖅᑐᖅ ᑕᐃᒃᑯᓂᖓ ᑳᓐᑐᕌᒃᑎᑦᑎᔨᐅᔪᓂᒃ. ᓇᓗᓇᐃᖅᓯᑲᓐᓂᕐᓗᑕᓗ ᑕᒪᓐᓇ 
ᐅᖃᐅᔾᔨᑎᐊᕐᓂᖅ ᐃᓚᒋᒐᔭᖅᑕᖓ ᐊᑐᖅᑕᐅᕙᑦᑐᓂᒃ ᓇᓗᓇᐃᖅᓯᒪᑦᑎᐊᖅᑐᓂᒃ ᑎᑎᖅᑲᐅᔪᓂᒃ ᑐᓂᔭᐅᓯᒪᔪᓂ 
ᑳᓐᑐᕌᒃᑎᑦᑎᔨᐅᔪᓂᒃ ᑕᐃᒫᒃ ᐊᑐᓕᖁᔭᐅᓯᒪᒻᒪᑦ ᐊᑖᓂ. ᑕᕝᕙᓂ ᐅᓂᒃᑳᖅᑎᓪᓗᒋᑦ (ᑕᐃᒪᐃᑦᑐᓐᓇᖅᑐᑦ ᑕᑯᓐᓇᖃᑦᑕᐅᑎᓗᑎᒃ 
ᐅᕝᕙᓗ ᑎᑎᖅᑲᑎᒍᑦ), ᑕᐃᒃᑯᐊ ᑳᓐᑐᕌᒃᓯᓯᒪᔪᑦ ᑭᐅᓪᓚᕆᒋᐊᖃᖅᑐᖅ ᑕᒪᒃᑯᓄᖓ ᐅᖃᐅᓯᕆᔭᐅᔪᓄᑦ, ᒪᓕᓪᓗᑎᒃᑕᐅᖅ 
ᓴᐳᔾᔨᓯᒪᔭᕆᐊᖃᖅᐸᑕ ᑐᓴᖅᑕᐅᔭᕆᐊᖃᓗᐊᓐᖏᑦᑐᓄᑦ ᑐᑭᓯᒋᐊᕈᑎᒃᓴᐅᔪᓄᑦ ᐊᓯᖏᓐᓄᑦ ᑳᓐᑐᕌᒃᑖᕋᓱᐊᓚᐅᖅᑐᓄᑦ. 
ᐱᑦᑎᐊᖅᑕᐅᓗᑎᒃ (ᐊᒻᒪ ᑕᑯᒃᓯᒪᔪᒍ ᐆᒃᑑᑎᑦᑎᐊᕙᐅᔪᓂᒃ ᐅᖃᖃᑎᒌᓐᓂᐅᔪᓂᒃ ᑕᕝᕙᓐᖓᑦ ᓄᓇᓕᓐᓄ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᓄᑦ), ᐅᓂᒃᑳᕐᓂᖅ ᐋᖅᑭᒍᑕᐅᒍᓐᓇᖅᑐᑦ ᐊᔾᔨᒌᓐᖏᑦᑐᓂᒃ ᑲᒪᒍᑕᐅᖃᑦᑕᖅᓯᒪᔪᓂᒃ. ᑳᓐᑐᕌᒃᑖᕋᓱᐊᖅᑐᑦ 
ᖃᐅᔨᔪᒪᒻᒪᑕ ᑲᒪᒋᔭᐅᑲᒻᒪᓐᓂᕆᓚᐅᖅᑕᒥᓂᒃ − ᓴᓚᖃᑕᐅᓐᖏᒃᑲᓗᐊᖅᑎᓪᓗᒋᑦ − ᐊᒻᒪ ᑕᐃᒃᑯᐊ ᑳᓐᑐᕌᒃᑖᕋᓱᐊᖅᑐᑦ 
ᐊᑲᐅᓂᖅᓴᒃᑯᑦ ᑲᒪᒋᔭᐅᓚᐅᓐᖏᒃᑲᓗᐊᖅᑎᓪᓗᒋᑦ ᑕᒪᓐᓇᓗ ᒪᓕᓐᖏᑦᑐᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᐊᑐᐊᒐᖓᓂᒃ 
ᐅᕝᕙᓗ ᑕᒪᒃᓱᒥᖓ ᓂᐅᕕᖃᑦᑕᕐᓂᐅᔪᒥᒃ. 

185. ᑭᖑᕙᕐᓂᐊᖏᒻᒪᑕ ᐊᑦᑐᐃᓂᖃᑐᐃᓐᓇᕆᐊᖃᖅᑐᓂᒃ ᒐᕙᒪᒃᑯᓐᓄᑦ ᓂᐅᕕᕈᓐᓇᕐᓂᕆᔭᕆᐊᖃᖅᑕᖏᓐᓂᒃ ᐱᖁᑎᖏᑦ ᐊᒻᒪ 
ᐱᔨᑦᑎᕈᑎᓂᒃ, ᕿᒥᕐᕈᓂᐅᔪᖅ ᓱᑲᓐᓂᖅᓴᐅᔭᕆᐊᖃᖅᑐᖅ. ᐅᖃᖃᑎᒋᒍᒪᔭᕆᐊᖃᖅᑐᑦ ᐅᓪᓗᐃᑦ ᑕᓪᓕᒪ ᐃᖅᑲᓇᐃᔭᕐᓇᐅᔪᑦ 
ᐃᓗᐊᓂ ᐊᑲᖅᓴᓐᖏᒍᑕᐅᔪᒥᒃ ᐱᓚᐅᖅᑎᓪᓗᒋᑦ ᑎᑎᖅᑲᒥ ᑕᐃᒃᑯᓇᓐᖓᑦ ᑳᓐᑐᕋᒃᑎᑦᑎᔨᐅᔪᒥᒃ ᐅᕝᕙᓗ ᖃᐅᔨᓯᒪᓕᕈᑎᒃ 
ᑕᒪᒃᓱᒥᖓ ᐊᖓᖅᓴᓐᖏᒍᑕᐅᔪᑦ ᐱᔾᔪᑎᖓᓂᒃ. 

186. ᑳᓐᑐᖄᒃᑎᑦᑎᔨᐅᔪᑦ ᑭᐅᑦᑕᕆᐊᖃᖅᐳᑦ ᑭᖑᕙᓗᐊᓐᖏᒻᒥᓗᑎᒃ. ᐃᓱᒪᖅᓱᕈᓐᓇᕐᓂᖃᕆᐊᖃᖅᑐᖅ ᑭᐅᓂᖓᓂᒃ ᒐᕙᒪᒃᑯᓐᓂᑦ 
ᓂᐅᕕᖃᑦᑕᕐᓂᐅᔪᑦ ᓴᖅᑭᓯᒪᓂᖓᓂᒃ ᐊᒥᓱᓂᒃ ᐱᔭᒃᓴᐅᔪᓂᒃ ᐊᒻᒪ ᑎᑎᖅᑲᐅᔪᓂᒃ ᖃᐅᔨᓴᖅᑕᐅᔭᕆᐊᖃᖅᑐᓂᒃ ᑭᒡᒍᑎᑦᑎᐊᕙᒻᒥ 
ᑭᐅᓚᐅᓐᖏᓐᓂᖏᓐᓂ. ᑭᓯᐊᓂᓕ, ᑭᖑᕙᓗᐊᕐᔭᐃᖅᓯᒪᔭᕆᐊᖃᖅᑐᑦ ᐊᒻᒪ ᐱᓇᓱᐊᕈᓯᒃ ᒪᕐᕉᒃ ᐅᖓᑖᓄᕆᐊᖃᓐᖏᑦᑐᖅ ᑭᓯᐊᓂ 
ᐊᔪᕐᓇᓪᓚᕆᑦᑐᐊᓘᑉᐸᑦ. 

187. ᐃᓱᒪᒋᔭᑦᑎᒍᑦ, ᑕᒪᓐᓇ ᓱᑲᔾᔪᒥᔪᒥᒃ ᐱᓕᕆᐊᖑᓂᐊᕐᒪᑦ, ᐊᒻᒪ ᖃᐅᔨᓴᖅᑕᐅᔪᓐᓇᖅᓯᓗᓂ ᒐᕙᒪᒃᑯᓐᓂᑦ ᐱᔾᔪᑎᓪᓚᕆᖓᓂ 
ᑳᓐᑐᕋᒃᑖᕋᓱᐊᖅᑑᑉ ᐃᓱᒫᓗᒍᑎᒋᔭᖓᓂᒃ, ᑳᓐᑐᕋᖑᔪᖅ ᑐᓂᔭᐅᔭᕆᐊᖃᓐᖏᑦᑐᖅ ᓵᓚᖃᖅᑐᒧᑦ ᑭᓯᐊᓂ ᐃᓄᐃᑦ ᐱᔾᔪᑎᒋᓪᓗᒋᑦ 
ᐱᔾᔪᑎᖃᓪᓚᕆᑉᐸᑕ ᒫᓐᓇᑲᐅᑎᒋᑦ ᓂᐅᕕᕐᓂᕐᒧᑦ ᐱᖁᑎᓂᒃ ᐊᒻᒪ ᐱᔨᑦᑎᕈᑕᐅᔪᓂᒃ ᐅᖃᐅᓯᕆᔭᐅᔪᓂᒃ. 

188. ᐃᒪᐃᒐᔪᒻᒪᑦ ᑲᓇᑕᒥ, ᑳᓐᑐᕌᒃᑖᕋᓱᐊᖅᑐᑦ ᐅᓂᒃᑳᕐᕕᐅᔪᑦ ᑐᑭᖃᑦᑎᐊᖅᑐᒥᒃ ᖃᐅᔨᑉᐸᑕ ᑕᐃᒃᑯᐊ ᐱᔾᔪᑎᖃᒃᑲᓂᖏᒻᒪᑦ 
ᐃᓱᒪᓕᐅᕈᑕᐅᔪᓄᑦ. ᑳᓐᑐᕋᒃᑖᖃᓱᐊᖅᑐᑦ ᐃᓚᒋᔭᐅᔪᑦ ᓂᐅᕕᖃᑦᑕᕐᓂᕐᒧᑦ ᖃᐅᔨᒪᔪᑦ ᓵᓚᖃᑐᐃᓐᓇᕆᐊᖃᖅᑐᑦ ᑳᓐᑐᕋᒥ 
ᐋᒃᑲᓘᓐᓃᑦ - ᑕᒪᓐᓇ ᐃᓕᖅᑯᓯᐅᒐᔪᑦᑐᖅ. ᑭᓯᐊᓂ ᖁᓚᕐᓇᐃᖅᑎᑕᐅᔪᒪᔪᑦ ᑕᒪᓐᓇ ᑲᒪᓂᐅᔪᖅ ᑲᒪᒋᔭᐅᑦᑎᐊᓚᐅᕐᒪᑦ ᓈᒻᒪᒃᑐᒥᒃ 
ᐊᒻᒪ ᒪᓕᑦᑐᑎᒃ ᒪᓕᒐᕐᒥᒃ, ᐊᒻᒪ ᐊᒃᓱᐊᓗᒃ ᐊᑑᑎᖃᖅᐳᖅ ᐅᓂᒃᑳᕐᓂᐅᔪᖅ ᑕᑯᒃᓴᐅᑎᐊᕐᓂᕐᒧᑦ ᒐᕙᒪᒃᑯᑦ ᐃᓱᒪᓕᐅᕐᓂᖏᓐᓄᑦ. 

189. ᑕᐃᒪᐃᑎᓪᓗᒍ ᑕᐃᓐᓇ ᑳᓐᑐᕋᒃᑖᖃᓱᐊᖅᑐᖅ ᐃᓱᒪᒃᐸᑦ ᑕᒪᒃᑯᐊ ᐱᕕᖏᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᐊᑐᐊᒐᖓ 
ᒪᓕᒃᑕᐅᓚᐅᓐᖏᓚᖅ, ᑐᓂᓯᔭᕆᐊᖃᖅᐳᑦ ᐊᑲᖅᓴᓐᖏᒍᑕᐅᔪᒥᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᑲᑎᒪᔨᖏᓐᓄᑦ. 
ᓱᓕᒃᑲᓐᓂᖅ, ᑕᐃᒃᑯᐊ ᐊᑲᖅᓴᖏᑦᑐᑦ ᓱᑲᔾᔫᒥᔪᒥᒃ ᑲᒪᔭᕆᐊᖃᖅᐳᑦ. ᐅᖃᖅᐳᒍᑦ, ᐅᓪᓗᐃᑦ 7 ᐃᖅᑲᓇᐃᔭᕐᓇᐅᔪᑦ 
ᐅᓂᒃᑳᕐᕕᐅᓚᐅᖅᑎᓪᓗᒋᑦ, ᑕᐃᓐᓇ ᐊᑲᖅᓴᖏᑦᑐᖅ ᑐᓂᓯᔭᕆᐊᖃᖅᐳᖅ ᑎᑎᕋᖅᓯᒪᔪᒥᒃ ᐊᑲᖅᓴᖏᓐᓂᐅᔪᒥᒃ ᑎᑎᖅᑲᓂᓪᓗ 
ᓇᓗᓇᐃᔭᐃᓯᒪᔪᓂᒃ ᖃᓄᐃᒻᒪᑦ ᐃᓱᒪᒻᒪᖔᑕ ᒐᕙᒪᒃᑯᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᐊᑐᐊᒐᖏᑕ ᐱᔭᕆᐊᖃᖅᑕᖏᑦ 
ᓯᖁᒥᑕᐅᓚᐅᕐᒪᖔᑕ. ᑕᐃᓐᓇ ᐊᑲᖅᓴᖏᑦᑐᖅ ᑐᓂᓯᔭᕆᐊᖃᖅᑐᑦ ᓈᒻᒪᒃᑐᒥᒃ ᑐᑭᓯᒋᐊᕈᑎᒃᓴᐅᔪᓂᒃ ᑖᒃᑯᐊ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔪᑏᑦ ᑲᑎᒪᔨᖏᑕ ᐃᓱᒪᓕᐅᕐᕕᒋᔪᓐᓇᖅᑕᖏᓐᓂᒃ ᓇᓗᓇᐃᖅᓯᒪᔪᖃᑦᑎᐊᕐᒪᖔᖅ ᓯᖁᒥᑕᐅᔪᖃᓚᐅᕐᒪᖔᑦ. 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᑲᑎᒪᔨᖏᑦ ᐃᓱᒪᒃᐸᑕ ᑕᐃᒪᐃᑦᑐᖅᑕᖃᓐᖏᒋᐊᖓᓂᒃ, ᕿᐱᓗᑦᑐᓐᓇᖅᑐᑦ 
ᐊᑲᖅᓴᖏᔾᔪᑕᐅᔪᒥᒃ ᑕᕝᕙᓂᐅᓕᖅᑐᖅ.  

190. ᕿᐱᓗᒍᑎᒋᔭᖏᑦ ᐱᖃᓯᐅᔾᔨᒐᔭᖅᑐᑦ: i) ᐊᑲᕆᔭᐅᓐᖏᑦᑐᖅ ᐱᔾᔪᑎᖃᖅᑐᑦ ᑲᒪᒋᔭᕆᐊᓕᖏᑕ ᐃᓗᐊᓃᓐᖏᑦᑐᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔪᑏᑦ ᑲᑎᒪᔨᖏᑕ; ii) ᐊᑲᖅᓴᖏᑦᑐᖅ ᑕᑯᒃᓴᐅᑎᑦᑎᑉᐸᑦ ᑐᑭᓕᒻᒥ ᓇᓗᓇᐃᖅᑐᖃᓐᖏᑉᐸᑦ ᑕᐃᒃᑯᐊ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᐊᑐᐊᒐᖓᓐᓄᑦ ᐱᔭᐅᓇᓱᐊᖅᑐᑦ ᓯᖁᒥᑕᐅᓚᐅᕐᒪᑕ; ᐊᒻᒪ iii) ᐊᑲᖅᓴᖏᒍᑕᐅᔪᖅ 
ᑐᓂᔭᐅᓚᐅᖅᐸᑦ ᐱᕕᒋᔭᕆᐊᖃᖅᑕᖓᑕ ᓯᓚᑖᓂ ᐋᖅᑭᒃᓯᒪᔪᒥ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᐊᑐᐊᒐᖓᓂ. 

191. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᑲᑎᒪᔨᖏᑦ ᐅᖃᓚᐅᖅᑐᑦ ᓇᖕᒪᒃᑐᒥ ᓇᓗᓇᐃᖅᓯᔪᖃᓚᐅᓐᖏᒻᒪᑦ ᓯᖁᒥᑦᑎᓂᕐᒧᑦ, ᑕᒪᓐᓇ 
ᖃᐅᔨᓴᕆᐊᓐᖓᕈᑕᐅᔪᓐᓇᖅᑑᒐᓗᐊᖅ. ᑳᓐᑐᕌᒃᑎᑦᑎᔨᐅᔪᑦ ᑐᓂᔭᐅᓂᐊᖅᑐᑦ ᐊᑲᖅᓴᓐᖏᒍᑕᐅᔪᒥᒃ ᐊᒻᒪ ᐃᑲᔪᖅᑐᐃᔾᔪᑎᓂᒃ 
ᑭᓱᓂᒃ ᐊᒻᒪ ᑭᐅᔭᕆᐊᖃᖅᐳᑦ ᓇᓗᓇᐃᖅᓯᔪᓂᒃ ᑭᓱᑦ ᓴᖅᑭᓚᐅᕐᒪᖔᑕ ᐊᑦᑐᐊᓂᖃᖅᑐᑦ ᐊᑲᕆᔭᐅᓐᖏᑦᑐᒧᑦ ᑕᐃᒃᑯᐊᓗ 
ᐃᑲᔪᖅᑐᐃᔾᔪᑎᓕᒫᑦ ᑎᑎᖅᑲᐅᔪᑦ ᓇᓗᓇᐃᖅᓯᒪᔪᒥ ᐱᕕᒃᓴᐅᔪᒥᒃ, ᓲᕐᓗ ᐃᓗᐊᓂ ᐅᓪᓗᐃᑦ 15 ᐃᖅᑲᓇᐃᔭᕐᓇᐅᔪᑦ. 

192. ᒐᕙᒪᒃᑯᑦ ᑭᒡᒍᓯᖓ ᐃᓗᓕᖃᖅᐸᑦ ᐱᓕᕆᕕᖃᕐᓂᕐᒧᑦ ᐊᑦᑕᕐᓇᖅᑐᓂᒃ ᑐᑭᓯᒋᐊᕈᑎᒃᓴᐅᔪᓂᒃ, ᑕᐃᒃᑯᐊ ᑐᓴᖅᑕᐅᔭᕆᐊᖃᓐᖏᑦᑐᑦ 
ᑎᑎᖅᑲᐅᔪᑦ ᕿᒥᕐᕈᔭᐅᔪᓐᓇᖅᑐᑦ ᑭᓯᐊᓂ ᑳᓐᑐᕋᒃᑎᑦᑎᔨᐅᔪᒧᑦ ᐊᒻᒪ ᒪᓕᒐᓕᕆᔨᒋᔭᖏᓐᓄᑦ, 

ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᑲᑎᒪᔨᐅᔪᑦ, ᑭᒡᒐᑐᖅᑎᐅᔪᖅ ᐊᑲᖅᓴᓐᖏᑦᑐᒧᑦ (ᒪᓕᒐᓕᕆᔨᐅᒃᓴᐃᓐᓇᕆᐊᖃᓐᖏᑦᑐᖅ) 
ᐊᒻᒪ ᑕᐃᒪᐃᑦᑕᕆᐊᖃᖅᐸᑦ, ᐊᖓᔪᖅᑲᐅᑎᖏᓐᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓᓄᑦ ᐅᕝᕙᓗ ᓄᓇᕗᒻᒥ 
ᑐᓐᖓᕕᒃᑯᓐᓄᑦ.  

193.  ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᑲᑎᒪᔨᐅᔪᑦ ᐃᒪᐃᑦᑐᓐᓇᖅᑐᑦ, ᑕᐃᒪᐃᑦᑕᕆᐊᖃᕈᑎᒃ, ᑐᓴᕈᒪᓗᑎᒃ ᐃᓱᒪᒋᔭᐅᔪᓂᒃ 
ᑖᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓᓂᑦ ᐅᕝᕙᓘᓐᓃᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂᒃ, ᐊᒻᒪ 
ᑕᐃᒃᑯᐊ ᐃᓱᒪᒋᔭᐅᔪᑦ ᐅᖃᐅᓯᕆᔭᐅᔪᓐᓇᖅᑐᑦ ᑲᓐᑐᕌᒃᑎᑦᑎᔨᐅᔪᓂᒃ ᐊᒻᒪ ᑕᒪᒃᑯᓄᖓ ᑐᓴᖅᑕᐅᔭᕆᐊᖃᓐᖏᑦᑐᓄᑦ, 
ᑐᓴᖅᑎᑕᐅᔾᔪᑕᐅᒐᔭᕐᒥᔪᑦ ᑕᐃᒃᓱᒧᖓ ᐊᑲᖅᓴᖏᑦᑐᒧᑦ. 

194. ᑭᐅᓯᒪᓕᖅᑎᓪᓗᒋᑦ ᑳᓐᑐᖃᒃᑎᑦᑎᔨᐅᔪᑦ, ᑕᐃᓐᓇ ᐊᑲᖅᓴᖏᑦᑐᖅ ᐱᕕᖃᖅᑎᑕᐅᒐᓛᒋᐊᖃᖅᑐᖅ ᓂᓪᓕᕐᕕᖃᖅᑎᑕᐅᓗᓂ, 
ᐅᓪᓗᐃᑦ 7 ᐃᖅᑲᓇᐃᔭᕐᓇᐅᔪᑦ ᓈᒻᒪᒃᑲᔭᖅᑐᑦ ᕿᒥᕐᕈᔭᐅᓂᖓᓄᑦ ᐊᒻᒪ ᑭᐅᓇᓱᐊᕐᓂᖏᓐᓄᑦ. 

195. ᑕᐃᒃᑯᐊ ᐱᔭᕇᖅᓯᒪᓕᖅᐸᑕ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᑲᑎᒪᔨᐅᔪᑦ ᖃᐅᔨᓴᕋᔭᖅᑐᑦ ᑕᒪᒃᑯᓂᐊ ᐱᔾᔪᑕᐅᔪᓂᒃ ᐊᒻᒪ 
ᐃᓱᒪᓕᐅᕋᓱᐊᕐᓗᑎᒃ,  ᓇᓗᓇᐃᖅᓯᓗᑎᒃ ᖃᓄᖅ ᑖᒃᓱᒧᖓ ᐃᓱᒪᓕᐅᓚᐅᕐᒪᖔᑕ, ᐅᖓᑖᓅᓐᖏᑦᑐᖅ ᐅᓪᓗᐃᑦ 15 
ᒪᑐᓚᐅᖅᑎᓪᓗᒋᑦ ᑎᑎᕋᖅᓯᒪᔪᑦ. 

196. ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᖅᑐᑦ ᐃᓱᒫᓗᒍᑎᒋᔭᒥᓂᒃ ᐊᑯᓂᐅᓂᖓᓂᒃ ᖃᐅᔨᓴᖅᑕᐅᓂᐅᕙᑦᑐᑦ ᐊᒻᒪ ᐊᑦᑐᐃᓂᕆᕙᒃᑕᖓ 
ᑭᖑᕙᕐᓂᕐᒧᑦ ᑐᓂᓯᓂᕐᒧᑦ ᑳᓐᑐᕌᖑᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᑕᒪᒃᑯᓄᐊ ᐱᔨᑦᑎᖅᑕᐅᔭᕆᐊᖃᖅᑐᓄᑦ ᐊᒻᒪ 
ᐊᑦᑐᐃᓂᕆᕙᒃᑕᖏᓐᓄᑦ ᓄᓇᕗᒻᒥ. ᑕᐃᒪᓕ ᐊᑲᐅᒐᔭᖅᑐᖅ, ᐊᑲᖅᓴᖏᑦᑐᖃᖅᐸᑦ, ᐊᒻᒪ ᐊᖏᖅᑕᐅᓯᒪᒃᐸᑦ ᖃᐅᔨᓴᖁᔭᐅᓗᓂ, 
ᑲᓐᑐᕌᖑᔪᖅ ᑐᓂᔭᐅᒐᔭᓐᖏᑦᑐᖅ, ᐅᕙᓗ ᑐᓂᔭᐅᑉᐸᑦ, ᐱᓕᕆᐊᖑᒐᔭᓐᖏᑦᑐᖅ, ᑕᐃᓐᓇ ᐊᑲᖅᓴᓐᖏᒍᑕᐅᔪᖅ 
ᑲᒪᒋᔭᐅᓚᐅᓐᖏᓐᓂᖓᓂᒃ. ᑭᓯᐊᓂᓕ, ᐃᓕᓴᖅᓯᓯᒪᒻᒥᔪᒍᑦ ᐃᓚᖏᓐᓄᑦ ᑳᓐᑐᕌᖑᔪᓄᑦ ᐃᒪᐃᑦᑐᓄ ᐅᒥᐊᕐᔪᐊᖅ ᐅᕝᕙᓗ 
ᐅᖅᓱᐊᓗᑦᑕᐅᑎᓄᑦ ᐅᒥᐊᕐᔪᐊᓄᑦ, ᑕᒪᒃᑯᐊ ᑲᔪᓯᑎᑕᐅᔪᓐᓇᖅᑐᖅ ᐱᓕᕆᐊᖑᓂᖏᓪᓗᑦ ᐊᑐᖅᑎᑎᓐᖏᒃᑲᓗᐊᕐᓗᑎᒃ 
ᖃᐅᔨᓴᕆᐊᕐᓂᕐᒥᒃ. ᑭᓯᐊᓂ ᑕᒪᒃᑯᐊ ᑐᐊᕕᕐᓇᖅᑐᑦ ᑳᓐᑐᕌᖑᔪᑦ ᑕᐃᒪᐃᑦᑐᒧᑦ ᐊᑐᖅᑎᑕᐅᒐᔭᓐᖏᑦᑐᑦ. ᑕᒪᒃᑯᓄᖓ 
ᑳᓐᑐᕌᖑᔪᓄᑦ ᑐᐊᕕᕐᓇᖅᑐᓄᑦ ᐅᑕᖅᑭᔾᔪᑕᐅᔪᓐᓇᖏᑦᑐᓄᑦ, ᓄᓇᕗᑦ ᒐᕙᒪᒃᑯᖏᑦ ᑲᔪᓯᔪᓐᓇᕆᐊᖃᖅᑐᑦ ᑳᑐᓐᕌᒧᑦ ᐊᒻᒪ 
ᐃᖅᑲᓇᐃᔮᖑᓂᖓᓄᑦ. 

197. ᑕᐃᓕ ᐊᑯᓂᐅᓂᖓ ᑕᐃᒪᓐᖓᑦ ᑎᑎᕋᖅᑕᐅᑎᓪᓗᒋᑦ ᐊᑲᖅᓴᖏᑦᑐᑦ ᐊᑯᓂᐅᓂᖃᕈᓐᓇᕋᓗᐊᖅᑎᓪᓗᒋᑦ ᐅᓪᓗᓂ 70−ᓂᒃ, 
ᑕᒪᒃᑯᐊ ᐱᕕᖃᖅᑎᑕᐅᑦᑎᐊᕆᐊᖃᖅᑐᑦ ᖃᓄᐃᓕᖓᓂᖏᓐᓂᒃ, ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᑲᑎᒪᔨᐅᔪᑦ 
ᐃᓱᒪᓕᐅᕈᑎᖃᕈᓐᓇᕐᓗᑎᒃ ᑕᒪᒃᑯᓂᖓ. ᑕᐃᒪᓕ ᑕᕝᕙᓴᐃᓐᓇᐸᓗᒃ ᕿᒥᕐᕈᓂᐅᔪᑦ ᐱᔪᓐᓇᖅᑎᑦᑎᒋᐊᖃᖅᐳᑦ ᒐᕙᒪᒃᑯᑦ 
ᑲᔪᓯᔪᓐᓇᕐᓗᑎᒃ ᑕᒪᒃᑯᓄᖓ ᐱᔨᑦᑎᖅᑕᐅᔭᕆᐊᖃᖅᑐᓂᒃ, ᑕᐃᒃᑯᐊ ᓂᐅᕕᕐᕕᒋᔭᐅᔪᑦ ᐱᑎᑕᐅᔪᓐᓇᕐᓗᑎ 
ᖃᓄᐃᓕᐅᕆᐊᖃᕐᒪᖔᑕ ᐃᓱᒪᒃᐸᑕ ᐊᔾᔨᐅᖏᑦᑐᒥᒃ ᑲᒪᒋᔭᐅᓱᒋᑉᐸᕈᑕ. 

198. ᒫᓐᓇᐅᔪᖅ ᑲᑎᒪᔨᐅᔪᓄᑦ ᐊᑐᖅᑕᐅᕙᑦᑐᖅ ᓈᓚᓐᓂᖃᖅᑐᑎᒃ. ᓈᓚᓐᓂᖃᕆᐊᖃᖅᑐᒃᓴᐅᑎᓪᓗᒋᑦ, ᑕᒪᒃᑯᐊ 
ᑕᐃᒪᐃᓐᖏᑎᑕᐅᑲᐃᓐᓇᕈᓐᓇᖅᑐᑦ ᐊᓯᐊᒎᕐᕕᖃᓐᖏᑉᐸᑕ ᐋᖅᑮᓇᓱᐊᕐᓂᕐᒧᑦ ᐊᑲᖅᓴᖏᑦᑐᒧᑦ (ᓲᕐᓗ, ᓱᓕᔪᕐᓇᕐᓂᖏᓐᓄᑦ 
ᐱᔾᔪᑎᖃᖅᑐᓄᑦ ᐅᕝᕙᓗ ᐃᓱᓕᑦᑕᕐᕕᖃᖅᐸᑦ ᐱᔪᓐᓇᕐᓂᖓ ᐊᑲᖅᑕᖏᑦᑑᑉ ᑐᓂᓯᔪᓐᓇᕆᐊᒃᓴᖅ ᐱᔾᔪᑎᖓᓂᒃ ᑎᑎᖅᑲᑎᒍᑦ). 
ᐊᐅᓚᓂᖃᑦᑎᐊᖅᑐᖅ, ᓱᑲᑦᑐᒥ ᐊᑲᐅᔪᒥᒃ ᕿᒥᕐᕈᓂᖃᖅᑐᖅ ᐱᔭᐅᔪᓐᓇᖅᑐᖅ ᑎᑎᖅᑲᑎᒍᑦ ᐃᓕᖅᑯᓯᐅᔪᒥᒃ ᐊᒥᓲᓂᖅᓴᐅᔪᓄᑦ. 

199. ᕿᒥᕐᕈᖃᑦᑕᕐᓂᐅᔪᖅ ᐊᑑᑎᖃᑦᑎᐊᕈᓐᓇᖁᓪᓗᒍ, ᑕᐃᒃᑯᐊ ᐋᖅᑭᒃᓯᓇᓱᐊᖅᑐᑦ ᑕᒪᒃᑯᓂᖓ ᖃᐅᔨᒪᓂᖃᕆᐊᖃᖅᐳᑦ 
ᓂᐅᕕᖃᑦᑕᕐᓂᕐᒧᑦ ᐊᒻᒪ ᒪᓕᒐᐃᑦ ᐊᐅᓚᑕᐅᓂᖏᓐᓂᒃ ᖃᐅᔨᒪᓗᑎᒃ ᒐᕙᒪᒃᑯᓐᓂ ᑳᓐᑐᕌᒃᓯᖃᑦᑕᕐᓂᕐᒧᑦ.  ᑕᐃᒪᓕ 
ᑐᑭᖃᓗᐊᖅᑑᔮᓐᖏᒻᒪᑦ ᓂᕆᐅᓪᓗᓂ ᐃᓄᓐᓂᒃ ᖃᐅᔨᒪᓂᖃᓐᖏᑦᑐᓂ ᐋᖅᑭᒃᓯᓂᕐᒧᑦ ᐱᔭᕆᐊᑐᔪᕈᓗᓐᓄᑦ ᓂᐅᕕᖃᑦᑕᕐᓂᕐᒧᑦ 
ᐋᖅᑭᓇᓱᓪᓗᓂ ᐊᑲᐅᓐᖏᓕᐅᕈᑕᐅᔪᓂᒃ ᐊᑲᐅᔪᒃᑯᑦ ᐊᒻᒪ ᐊᑯᓂᐅᓗᐊᓐᖏᑦᑐᒃᑯᑦ. ᐃᓱᒪᒋᔭᑦᑎᒍᑦ, ᐊᒻᒪ ᐃᓱᒪᒋᓪᓗᒋᑦ ᑕᒪᒃᑯᐊ 
ᐋᖅᑭᒃᓱᖅᓯᒪᔭᕆᐊᖃᕐᓂᖏᑦ ᐊᒻᒪ ᒪᓕᒐᑎᒍᑦ ᖃᐅᔨᒪᔭᕆᐊᖃᖅᑐᑦ ᓴᖅᑭᑐᐃᓐᓇᕆᐊᖃᖅᑐᑦ ᑕᕝᕙᓐᖓᑦ ᐊᑲᖅᓴᓐᖏᑦᑐᒥᒃ, 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᑲᑎᒪᔨᐅᔪᑦ ᐊᑐᐃᓐᓇᖃᕆᐊᖃᕋᔭᖅᐳᑦ ᒪᓕᒐᑎᒍᑦ ᐃᑲᔪᖅᑕᐅᔪᓐᓇᕐᓗᑎᒃ ᐊᒻᒪ 
ᑕᐃᒪᓐᖓᑦ ᐃᓕᓐᓂᐊᖅᑎᑕᐅᖏᓐᓇᕐᓗᑎᒃ, ᑕᐃᒪᐃᑦᑕᕆᐊᖃᖅᐸᑦ.  

200. ᓱᓕᔪᖅᓴᕋᑦᑕ ᑕᒪᒃᑯᐊ ᐊᑲᖅᓴᓐᖏᒍᑕᐅᔪᑦ ᑐᓴᖅᑕᐅᔭᕆᐊᖃᖅᑐᑦ ᐊᑕᐅᓯᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ 
ᑲᑎᒪᔨᐅᔪᒧᑦ ᑭᓯᐊᓂ ᑕᐃᓐᓇ ᖃᓄᐃᑦᑐᓂᖓ ᐊᒻᒪ ᐱᒻᒪᕆᐅᓂᖓ ᐊᑲᖅᓴᓐᖏᒍᑕᐅᔪᑉ ᐱᓗᐊᕐᓂᖓᓄᑦ ᐱᖓᓱᓄᑦ ᑭᓯᐊᓂ  

ᑲᒪᒋᔭᐅᔪᓐᓇᕐᓗᓂ.  ᑕᒪᓐᓇ ᐊᑭᑭᓐᓂᖅᓴᐅᒐᔭᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᓱᑲᔾᔫᒥᒃᓴᐅᒐᔭᖅᑐᓂ, 
ᐋᖅᑭᒃᓱᐃᔭᕆᐊᖃᕋᔭᓐᖏᒻᒪᑕ ᐊᐅᓚᑦᑎᓇᓱᐊᕐᓂᕐᒧᑦ ᐱᖓᓱᑦ ᐋᖅᑭᒃᓯᒪᔭᕆᐊᖃᕐᓂᖏᓐᓄᑦ. ᑕᐃᒪᓕ ᐊᑐᓕᖁᔨᖓᔭᖅᑯᒍᑦ 
ᓄᓇᕗᑦ ᒐᕙᒪᒃᑯᖏᑦ, ᐅᖃᖃᑎᖃᓚᐅᕐᓗᑎᒃ ᓄᓇᕗᑦ ᑐᓐᖓᕕᒃᑯᖏᓐᓂᑦ, ᑎᓕᓯᖁᓗᒋᑦ ᐱᖓᓱᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ ᑲᑎᒪᔨᐅᔪᓂᒃ.  

201. ᑕᐃᒃᑯᐊ ᐃᓄᐃᑦ ᓂᕈᐊᖅᑕᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᑲᑎᒪᔨᐅᔪᑦ, ᐃᓱᒪᒋᔭᑦᑎᒍᑦ, 
ᓄᓇᒥᐅᑦᑕᐃᒃᓴᐃᓐᓇᕆᐊᖃᓐᖏᑦᑐᑦ, ᐱᐅᒐᔭᕋᓗᐊᕆᓪᓗᓂ ᓄᓇᕗᒻᒥᐅᑕᐅᑉᐸᑕ. ᑭᓯᐊᓂᓕ, ᖃᐅᔨᒪᔪᓂᒃ ᑕᐃᒪᐃᑦᑐᓂ 
ᐱᑕᖃᓐᖏᑉᐸᑦ ᓄᓇᕗᒻᒥ, ᑕᐃᒃᑯᐊ ᐃᓄᐃᑦ ᓂᕈᐊᖅᑕᐅᔪᑦ ᖃᐅᔨᒪᓂᖃᒻᒪᕆᒋᐊᖃᖅᐳᑦ ᒐᕙᒪᒃᑯᑦ ᑳᓐᑐᕌᒃᑎᑦᑎᓂᖏᓐᓂᒃ 
ᓄᓇᕗᒻᒥ.  

202. ᐊᑐᓕᖁᔨᒐᔭᖅᑐᒍ ᑕᒪᓐᓇ ᑎᒃᑯᐊᖅᓯᓂᖅ ᐋᖅᑭᒃᓱᐃᔨᐅᒐᔭᖅᑐᓄᑦ ᐊᓯᔾᔨᖅᑕᐅᓗᓂ ᒫᓐᓇᐅᔪᖅ ᐊᑐᖅᑕᐅᔪᓂᒃ ᑕᐃᒃᑯᐊ 
ᑲᑎᒪᔨᐅᔪᑦ ᓂᕈᐊᖅᑕᐅᓗᑎᒃ ᓂᕈᐊᒐᒃᓴᐅᔪᓂᒃ ᓄᓇᕗᑦ ᑐᓐᖓᕕᒃᑯᓐᓂᑦ ᐅᕝᕙᓗ ᓄᓇᕗᒻᒥ ᐱᓕᕆᕕᖃᖅᑐᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪ ᒥᓂᔅᑕᒧᑦ. ᑕᐃᒪᓕ ᐃᒫᖑᔭᕆᐊᖃᖅᑐᖅ ᐊᔪᓐᖏᑦᑐᓂᒃ ᐃᓄᓐᓂᒃ ᖃᓄᕈᔪᒃ ᐊᑦᑐᐊᓂᖃᓐᖏᑦᑐᓂᒃ 
ᒐᕙᒪᐅᔪᓄᑦ, ᓄᓇᓕᓐᓄᑦ ᐅᕝᕙᓗ ᐱᓕᕆᕕᒻᒧᑦ. ᐊᔪᓐᖏᑦᑐᑦ ᑲᑎᒪᔨᐅᔪᓐᓇᖅᑐᑦ ᐃᒻᒥᓂᖅᓱᕐᓗᑎᒃ ᐊᒻᒪ ᓂᕈᐊᖅᑕᐅᓐᖏᓪᓗᑎᒃ 
ᑭᒡᒐᖅᑐᐃᓂᐊᕐᓗᑎᒃ ᐱᔪᒪᔭᐅᔪᓂᒃ ᖃᓄᐃᑦᑐᑐᐃᓐᓇᕐᓄᑦ ᑎᒥᐅᔪᓄᑦ ᓇᓕᐊᓐᓄᑦ ᐃᑲᔪᖅᑐᖏᑦᑐᓂᒃ ᓄᓇᕗᒻᒥ.  

203. ᐅᒃᐱᕈᓱᒻᒥᒐᑦᑕ ᑕᒪᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᑲᑎᒪᔨᐅᔪᑦ ᑭᓯᐊᓂ ᑲᑎᒪᔭᕆᐊᖃᓕᕋᐃᑉᐸᑕ ᑲᑎᒪᖃᑦᑕᕐᓗᑎᒃ, 
ᐃᒫᒃ, ᐊᑭᓕᖅᑕᐅᕙᓪᓗᑎᒃ ᑭᓯᐊᓂ ᑲᑎᒪᓚᐅᖅᑎᓪᓗᒋᑦ. ᑭᓯᐊᓂ, ᑎᒃᑯᐊᖅᓯᔭᕆᐊᖃᕐᓂᐊᖅᑐᑦ ᐃᒃᓯᕙᐅᑕᕐᒥ ᑖᒃᑯᓄᖓ 
ᑲᑎᒪᔨᓄᑦ ᖃᐅᔨᒪᔨᒋᔭᐅᓂᐊᖅᑐᒥᒃ ᐊᐅᓚᓂᖃᑦᑎᐊᕋᓗᐊᕐᒪᖓᑕ. ᐃᒃᓯᕙᐅᑕᖅ ᐃᑲᔪᖅᑐᖅᑕᐅᔭᕆᐊᖃᕐᓂᐊᕐᒥᔪᖅ ᒐᕙᒪᒃᑯᑦ 
ᐱᓕᕆᕕᖓᓐᓂ ᐅᕝᕙᓗ ᑎᒥᖁᑎᖓᓂᒃ ᑲᒪᒋᔭᐅᔭᕆᐊᖃᖅᑐᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕ, ᐃᒪᐃᑦᑐᑦ ᐸᐃᒃᐹᑦ 
ᑐᖅᑯᖅᑕᐅᓯᒪᓂᖏᑦ ᐊᒻᒪ ᐸᐃᒃᐹᑦ ᑲᒪᒋᔭᐅᓂᖏᑦ. ᑭᓯᐊᓂ, ᑕᒪᒃᑯᐊ ᐋᖅᑭᒃᑕᐅᓯᒪᔪᓐᓇᖅᑐᑦ ᑕᐃᒃᑯᐊ ᒫᓐᓇᐅᔪᖅ ᑲᑎᒪᔨᐅᔪᑦ 
ᐋᖅᑭᓱᖅᑕᐅᑦᑎᐊᕐᓂᐊᖅᐸᑕ. 

204. ᑕᐃᒪᓕᖃᐃ ᐃᓚᖓᑦ ᐊᑲᓐᖑᓕᐅᕈᑎᐅᓂᖅᐸᐅᔪᖅ ᐱᔭᒃᓴᕆᔭᐅᒧᑦ ᐊᒻᒪ ᖃᓄᖅ ᐊᑦᑐᐃᓂᖃᕈᓐᓇᕐᓂᖏᑦ ᐃᓱᒪᓕᐅᕈᑕᐅᔪᑦ 
ᑖᒃᑯᓇᓐᖓᑦ ᕿᒥᕐᕈᔨᐅᔪᓂᒃ ᑎᒥᐅᔪᒥᒃ. ᒪᓐᓇᐅᔪᖅ ᑲᑎᒪᔨᐅᔪᑦ ᐊᑐᓕᖁᔭᓕᐅᖅᐸᒻᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᖏᖅᑕᐅᓐᖏᑐᐃᓐᓇᕆᐊᖃᖅᑐᑎᒃ ᐊᖏᖅᑕᐅᑐᐃᓐᓇᕆᐊᖃᖅᑐᑎᓪᓗ. ᑐᓴᖅᓯᒪᓪᓗᑕᓗ ᐊᒥᓱᑲᓪᓚᐅᔪᓂ ᐱᓕᕆᕕᖃᖅᑐᓂᒃ 
ᓄᓇᕗᑦ ᒐᕙᒪᒃᑯᖏᑦ ᑐᓴᓐᖏᓐᖑᐊᖅᐸᒻᒪᑕ ᐊᑐᓕᖁᔭᐅᔪᓂᒃ ᑲᑎᒪᔨᖏᓂ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓇᒻᒪᒃᓴᓐᖏᑐᐊᕈᑎᒃ. 

205. ᑐᑭᓯᐅᒪᔪᒍ ᐃᓚᖏᓐᓂᒃ ᐆᒃᑑᑕᐅᔪᓂᒃ ᐱᑕᖃᕐᒪᑦ ᑕᐃᒃᑯᐊ ᑲᑎᒪᔨᐅᔪᑦ ᐊᑐᓕᖁᔨᓯᒪᔭᖏᓐᓂᒃ ᑭᓯᐊᓂ 
ᐊᑐᓕᖅᑎᑕᐅᒋᐊᓚᐅᖅᓯᒪᓐᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓂ. ᑕᐃᒃᑯᐊᓕ ᑐᓴᖅᑕᐅᓯᒪᒐᓗᐊᖅᑎᓪᓗᒋᑦ ᐊᒻᒪ 
ᐱᔭᕇᖅᑕᐅᓯᒪᒐᓗᐊᖅᑎᓪᓗᒋᑦ ᒫᓐᓇᐅᔪᖅ ᑲᑎᒪᓂᒃ ᓇᒻᒪᓐᖏᒻᒪᑕ ᖃᐅᔨᔾᔪᑕᐅᓗᑎᒃ ᕿᐱᓗᒃᐸᒻᒪᖔᑕ ᓄᓇᕗᑦ ᒐᕙᒪᒃᑯᖏᓐᓂᒃ 
ᐊᑐᓕᖅᑎᑦᑎᑦᑕᐃᓕᒪᓂᕐᒧᑦ ᐊᑐᓕᖁᔭᐅᓯᒪᔪᓂᒃ ᑲᑎᒪᔨᓂᒃ, ᑕᒪᓐᓇ ᕿᒥᕐᕈᓇᓐᓂᐅᔪᖅ ᐊᑑᑎᖃᑦᑎᐊᖁᓪᓗᒍ, ᐃᓱᒪᓕᐅᔪᑦ 
ᐊᑐᓕᖅᑎᑕᐅᔭᕆᐊᖃᕐᒪᑕ ᐊᔪᕐᓇᖏᑉᐸᑦ. 

206. ᑕᒪᐅᓇᒃᓴᑕᐃᓐᓇᕐᓕ, ᑲᓇᑕᒥ ᓯᓚᕐᔪᐊᒧᑦ ᑕᐅᖅᓰᓂᕐᒧᑦ ᑲᑎᒪᔨᐅᔪᑦ (“CITT”) − ᑳᓐᑐᕌᒃᑖᕋᓱᐊᕐᓂᕐᒧᑦ ᑎᒥᐅᔪᑦ ᑲᓇᑕᒥ 
ᒐᕙᒪᒃᑯᖏᓐᓄᑦ ᓂᐅᕕᖃᑦᑕᕐᓂᕐᒧᑦ − ᐊᑐᓕᖁᔨᓯᒪᒻᒥᔪᑦ, ᓲᕐᓗ ᓇᓪᓕᐅᒃᑯᒫᖃᑦᑎᑦᑎᓂᕐᒧᑦ ᐃᓱᒪᓕᐅᕈᑕᐅᔪᓄᑦ. ᑭᓯᐊᓂᓕ, 
ᑲᓇᑕᒥ ᐃᖅᑲᖅᑐᐃᔨᒃᑯᑦ ᐅᖃᖅᓯᒪᔪᑦ, ᐱᔾᔪᑎᖃᑦᑎᐊᖅᑐᐊᖅᐸᑕ ᒐᕙᒪᑐᖃᒃᑯᑦ ᑕᐃᒪᓐᖏᓐᕐᓂᕐᒧᑦ, ᑲᓇᑕᒥ ᓯᓚᕐᔪᐊᒥ 
ᑕᐅᖅᓰᓂᕐᒧᑦ ᑲᑎᒪᔨᐅᔪᓂᒃ ᐊᑐᓕᖁᔭᐅᔪᑦ ᐊᑐᓕᖅᑎᑕᐅᔭᕆᐊᖃᖅᑐᑦ (ᑕᑯᓗᒍ ᕚᖕ ᑲᓇᑕᒥ ᐱᓕᕆᑯᐅᔪᖅ ᐊᒻᒪ ᑲᓇᑕ (ᒥᓂᔅᑕ 
ᓴᓇᔪᓕᕆᔨᒃᑯᓐᓄᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᖅᑎᓄᑦ), [1999] 1 F.C. 3).  ᑕᐃᒪᓕ ᐊᑐᖅᑕᐅᕙᑦᑐᖅ, ᐊᑐᓕᖁᔭᐅᔪᑦ ᑲᓇᑕᒥ 
ᓯᓚᕐᔪᐊᕐᒥ ᑕᐅᖅᓰᓂᕐᒧᑦ ᑲᑎᒪᔨᐅᔪᑦ ᑲᒪᒋᔭᐅᕙᑦᑐᑦ ᓇᓪᓕᐅᒃᑯᒫᖃᖅᑐᑎᑐᑦ ᒐᕙᒪᒃᑯᓐᓂᒃ, ᒪᓕᓪᓗᒍ ᐱᔪᓐᓇᐅᑎᓪᓗᐊᑕᐅᔪᖅ 
ᐊᑐᓕᖅᑎᑦᑎᓂᕐᒧᑦ ᑭᓯᐊᓂ ᐊᔾᔨᐅᖏᒻᒪᕆᑦᑐᒃᑯᑦ. 

207. ᐃᓱᒪᒋᔭᑦᑎᒍᑦ, ᕿᒥᕐᕈᓂᐅᕙᑦᑐᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᐋᖅᑭᒋᐊᖅᑕᐅᔭᕆᐊᖃᖅᑐᖅ 
ᐱᖃᓯᐅᔾᔨᓂᐊᖅᑐᑎᒃ ᐊᓯᔾᔨᕆᐊᕐᓂᐅᔪᓂᒃ ᖁᓛᓂ ᐅᖃᐅᑕᐅᓯᒪᔪᑦ, ᐅᖃᖅᓯᒪᓂᖏᓪᓗ ᑐᑭᓯᔭᒃᓴᐅᑎᐊᕐᓗᑎᒃ ᐱᖃᓯᐅᔾᔭᐅᓗᑎᒃ 
ᓴᖅᑭᔮᖅᑎᑦᑎᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᖏᖅᓯᒪᓂᖏᓐᓄᑦ ᑲᒪᓂᐊᕐᓗᑎᒃ ᑲᑎᒪᔨᐅᔪᑦ ᐃᓱᒪᓕᐊᖓᓐᓂᒃ 
ᓇᓪᓕᐅᒃᑯᒫᓕᑎᑦᑐᖅ, ᑭᓯᐊᓂ ᐃᒪᐃᒃᐸᑦ, ᒪᓕᓐᖏᑉᐸᑕ ᐊᑐᐊᒐᑎᒍᑦ ᐱᔾᔪᑎᖃᕐᓗᑎᒃ, ᐊᑐᓕᖅᑎᑕᐅᔪᓐᓇᓐᖏᑦᑐᖅ. 

208. ᐋᖅᑭᒋᐊᖅᓯᒪᔪᓂ ᕿᒥᕐᕈᓂᐅᔪᒥᒃ, ᐊᓯᖏᑦ ᑲᒪᒋᔭᐅᔭᕆᐊᖃᕐᓂᐊᕐᒥᔪᑦ ᐱᖃᓯᐅᑎᓪᓗᒋᑦ ᑕᒪᒃᑯᐊ ᐊᑲᖅᓴᖏᑦᑐᑦ 
ᐊᑭᓖᔭᕆᐊᖃᕐᓂᖏᓐᓂᒃ ᐊᑲᖅᓴᖏᓐᓂᕐᒥᒃ ᐅᖃᐅᓯᖃᕈᒍᑎᒃ, ᓱᓕᓐᖏᑦᑐᓂᒃ ᐅᖃᐅᓯᖃᕈᓘᔭᖃᑦᑕᕐᓂᐊᕐᖏᒻᒪᑕ. ᐃᓱᒪᑦᑎᒍᑦ, 
ᑕᒪᓐᓇ ᐊᑐᐃᓐᓇᕆᔭᐅᔪᓐᓇᕐᓂᐊᕐᒪᑦ ᑕᒪᒃᑯᓄᖓ ᒥᑭᑦᑐᓄᑦ ᐱᓕᕆᕕᐅᔪᓄᑦ, ᐊᑭᓖᖃᑦᑕᕆᐊᖃᓐᖑᐊᖏᑦᑑᒐᓗᐊᑦ. ᑲᑎᒪᔨᐅᔪᑦ 
ᕿᐱᓗᒍᓐᓇᖅᑐᑦ ᖃᐅᔨᓴᕆᐊᕐᓂᕐᒧᑦ ᑕᐃᓐᓇ ᐊᑲᖅᓴᖏᑦᑐᓂ ᐅᖃᖅᑐᖅ ᓴᖅᑮᖏᑉᐸᑦ ᐱᔾᔪᑎᒃᓴᓪᓗᐊᑕᐅᔪᓂᒃ 
ᓱᕋᐃᓯᒪᓂᖏᓐᓂᒃ ᐊᑐᐊᒐᕐᒥᒃ. 

209. ᐊᒻᒪ ᓱᓕ, ᑕᐃᒃᑯᐊ ᓱᓕᔪᕐᓇᖏᑦᑐᑦ ᐊᑲᖅᓴᖏᑦᑐᒧᑦ ᐊᑭᓕᐊᒃᓴᖏᓐᓂᒃ ᖃᐅᔨᓴᖅᑕᐅᔾᔪᑎᖃᕆᐊᖃᕆᕗᑦ. ᑕᐃᒪᓕ 
ᐊᑭᓖᔭᕆᐊᖃᕐᓂᖅ ᓇᖕᒪᑐᐃᓐᓇᕆᐊᖃᖅᑑᒐᓗᐊᖅ, ᐅᒃᐱᕈᓱᒃᑲᑦᑕ ᐊᑭᑐᓂᖅᓴᐅᔪᒥᒃ ᐊᑭᓖᑎᑕᐅᓗᑎᒃ ᖃᐅᔨᓴᖅᑕᐅᓂᖓᓄᑦ 
ᐊᑐᖅᑕᐅᔭᕆᐊᖃᕐᓂᖏᓐᓄᒃ ᓈᖕᒪᓗᐊᖅᑑᔭᓐᖏᒻᒪᑦ, ᑭᓯᐊᓂ ᐱᒻᒪᕆᐅᓗᐊᓐᖑᐊᖅᑐᓄᑦ (ᑕᐃᒃᑯᐊ ᐃᒪᖓᑦ ᐊᑲᖅᓴᖏᑦᑐᖅ 
ᓴᓪᓗᓯᒪᒃᐸᑦ ᐊᑐᐊᒐᕐᒧᑦ ᑲᑎᒪᔨᓂᒃ ᐅᕝᕙᓗ ᐃᓕᖅᑯᓯᖃᕐᓂᖅᐸᑦ ᓱᓕᔪᕐᓇᓗᐊᓐᖏᓪᓗᓂ). 

210. ᑖᒃᓱᒧᖓ ᐃᓱᓕᐅᑎᒋᓗᒍ ᐃᓱᒫᓗᒍᑕᐅᔪᒧᑦ, ᐅᒃᐱᕈᓱᒃᑐᒍ ᓄᓇᕗᑦ ᒐᕙᒪᒃᑯᖏᑦ ᑕᑯᒃᓴᐅᑎᑦᑎᔭᕆᐊᖃᖅᑐᑦ 
ᐊᖏᖅᓯᒪᓂᕆᔭᒥᓂᒃ ᐊᑲᐅᔪᒃᑯᑦ ᕿᒥᕐᕈᖃᑦᑕᕐᓂᐅᔪᒧᑦ ᑐᑭᖃᑦᑎᐊᖅᑐᒥ ᕿᒥᕐᕈᖃᑦᑕᕐᓂᐊᕐᒪᑕ ᐃᒪᐃᑦᑐᖃᖅᑎᓪᓗᒍ ᐊᑐᐊᒐᕐᒥ 
ᓯᖁᒥᑦᑎᔪᖃᕐᓂᕋᖅᑕᐅᑉᐸᑦ. ᐃᓱᒪᒐᑦᑕ, ᓴᖅᑮᔭᕆᐊᖃᓗᐊᓐᖏᓇᑦᑕ ᐃᓕᖅᑯᓯᐅᓕᕆᐊᖃᖅᑐᒥᒃ ᐊᒻᒪ ᒪᓕᒐᕐᒧᑦ ᑐᕌᖓᓗᖅᑐᓂ 
ᐱᔭᕆᐊᑭᒋᐊᖃᖅᑐᓂᒃ, ᐱᒻᒪᕆᐅᓗᐊᓐᖏᑦᑐᓂ, ᑭᓯᐊᓂ ᐊᑲᐅᔪᓂᒃ, ᐊᑐᐊᒐᕐᒧᑦ ᐃᓕᖅᑯᓯᐅᔭᕆᐊᖃᖅᑐᒥᒃ. 

7.5 ᑳᓐᑐᕋᒃᑖᕈᑕᐅᔪᓄᑦ ᐋᖅᑭᒋᐊᕐᓂᖅ 

211. ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᖅ ᐃᒪᐃᒍᓐᓇᖅᑎᑦᑎᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐊᑲᐅᓂᖅᓴᒥᒃ ᓂᐅᕕᖃᑦᑕᕐᓂᕐᒧᑦ 
ᐊᑐᐊᒐᕐᒥᒃ ᑲᒪᔭᕆᐊᖃᕐᒪᑕ, ᐃᓕᖅᑯᓯᐅᔪᒥᒃ ᐊᒻᒪ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐃᑲᔪᖅᑐᖅᑕᐅᑦᑎᐊᕐᓗᑎᒃ ᐃᓄᓐᓂᒃ 
ᐱᓕᕆᕕᖃᖅᑐᓂᒃ, ᑐᕌᒐᖃᕐᓗᑎᒃ ᐃᓚᒋᔭᐅᓂᖏᑦ ᐊᒥᓱᕈᖅᐸᓪᓕᐊᓗᑎᒃ ᐃᓄᐃᑦ ᐱᓕᕆᕕᖃᖅᑐᑦ ᓄᓇᕗᒻᒥ ᓄᓇᑖᕆᔭᐅᓯᒪᔪᒥ 
ᑮᓇᐅᔭᓕᐅᕈᑕᐅᓇᓱᐊᖅᑦᑐᓄᑦ, ᐱᐅᓯᒋᐊᖅᑎᓪᓗᒍ ᐃᓄᐃᑦ ᐱᓕᕆᕕᖏᑦ ᐊᑭᑦᑐᕋᐅᑎᖃᑕᐅᔪᓐᓇᖅᓯᖁᓪᓗᒋᑦ 
ᑳᓐᑐᕌᒃᑖᕋᓱᐊᖅᑐᓄᑦ ᐊᒻᒪ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᓐᓂᒃ ᐊᒥᓱᑲᓪᓚᐅᔪᓄᑦ ᓄᓇᕗᒻᒥ ᓄᓇᑖᕐᕕᐅᓯᒪᔪᓂ 
ᐃᖅᑲᓇᐃᔭᖅᑎᐅᔪᓄᑦ.  

212. ᓄᓇᑖᕈᑕᐅᓯᒪᔪᖅ ᐃᒪᐃᒋᐊᖃᖅᑎᑎᒃᓴᐃᓐᓇᖏᒃᑲᓗᐊᕐᒪᑦ ᐊᑲᐅᓂᖅᓴᒥᒃ ᓂᐅᕕᖃᑦᑕᓂᕐᒧᑦ ᐋᖅᑭᒋᐊᖅᑕᐅᓗᑎᒃ  
ᑲᓐᑐᕋᒃᑕᓱᑎᒋᔭᖏᑦ ᑕᐃᒫᒃ ᒫᓐᓇᐅᔪᖅ ᐅᖃᖅᓯᒪᒻᒪᑕ.  ᐊᓯᖏᓐᓂᒃ ᐱᑕᖃᕐᒪᑦ ᐊᑐᖅᑕᐅᔪᓐᓇᖅᑐᓂᒃ ᐊᑐᐃᓐᓇᐅᔪᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᑕᒪᒃᑯᐊ ᐱᔪᓐᓇᕐᓗᑎᒃ ᑐᕌᖅᑕᐅᓇᓱᐊᖅᑐᑦ ᓄᓇᑖᕈᑕᐅᓯᒪᔪᒥ, ᓲᕐᓗ ᐊᑐᕐᓗᑎᒃ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓐᓄᒃ ᐊᒻᒪ ᓴᓂᖅᕙᖅᑕᐅᓯᒪᔪᒃ. ᑭᓯᐊᓂᓕ, ᐊᑐᖅᑕᐅᕙᑦᑐᖅ ᒪᓕᓪᓗᒋᑦ ᐋᖅᑭᒋᐊᖅᑕᐅᓂᖏᓐᓄᒃ 
ᐱᔭᐅᔪᓐᓇᕐᒥᔪᖅ ᑐᕌᕋᓱᐊᖅᑕᖏᑦ ᓄᓇᑖᕈᑕᐅᓯᒪᔪᑦ. ᑕᐃᒪᓐᖓᑦ ᐊᑐᐊᒐᖅ ᐊᖏᖅᑕᐅᓚᐅᖅᓯᒪᒻᒪᑦ, ᐊᒥᓲᓂᖏᑦ ᐊᒻᒪ ᐊᑭᖏᑦ 
ᑳᓐᑐᕋᖑᒧᑦ ᐱᔭᐅᓯᒪᔪᑦ ᐃᓄᐃᑦ ᐱᓕᕆᕕᖁᑎᖏᓐᓂᒃ ᐊᒥᓱᕆᖅᓯᒪᔪᒻᒪᕆᐅᓕᕐᒪᑕ, ᐃᓱᒪᓇᖅᓯᓪᓗᓂ ᑕᒪᓐᓇ ᑳᓐᑐᕋᖑᔪᓂᒃ 
ᐋᖅᑭᒋᐊᕆᖃᑦᑕᕐᓂᐅᔪᖅ ᑲᔪᓯᑦᑎᐊᖅᓯᒪᓂᖓᓂᒃ. 

213. ᐊᑖᓂ ᒪᓐᓇᐅᔪᖅ ᐊᑐᐊᒐᕐᒥ, ᐱᖓᓱᑦ ᐋᖅᑭᒋᐊᖅᑕᐅᔪᓐᓇᖅᑐᑦ (ᐃᓄᐃᑦ ᐱᓕᕆᕕᖏᑦ, ᓄᓇᕗᒻᒥ ᐱᓕᕆᕕᐅᔪᑦ ᐊᒻᒪ 
ᓄᓇᓕᓐᓂ ᐱᓕᕆᕕᐅᔪᑦ) ᐊᑐᐃᓐᓇᐅᔪᑦ ᑳᓐᑐᕋᒃᑖᕋᓱᐊᕐᓂᕐᒧᑦ, ᑖᒃᑯᐊᓗ ᐱᔪᓐᓇᕐᓂᖃᖅᑐᑎᒃ 7 ᐳᓴᓐᑎᒃᒥ. ᐊᑐᐃᓐᓇᐅᓂᖏᑦ  
ᑳᓐᑐᕋᖏᑕ ᐋᖅᑭᒋᐊᖅᑕᐅᔪᓐᓇᕐᓂᖏᑦ ᐊᒻᒪ ᖃᓄᖅ ᐊᑐᖅᑎᑕᐅᓂᐊᕐᒪᖔᑕ ᒪᓕᑦᑐᖅ ᖃᓄᐃᑦᑑᓂᖏᓐᓄᑦ ᓂᐅᕕᖃᑦᑕᕐᓂᐅᔪᖅ 
ᐊᒻᒪ ᖃᓄᐃᑦᑑᓂᖓ ᑳᓐᑐᕌᖑᔪᖅ. 

214. ᑎᑎᕋᖅᓯᒪᔪᖅ ᐃᓚᖓ 11.1(d) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᐅᔪᖅ ᐱᕕᖃᖅᑎᑦᑎᔪᑦ ᑕᒪᒃᑯᐊ ᑳᓐᑐᕌᒧᑦ 
ᐋᖅᑭᒋᐊᖅᕈᑕᐅᔪᑦ ᐊᑐᖅᑎᑕᐅᓪᓗᑎᒃ ᑳᓐᑐᕌᓄᑦ. ᐱᓗᐊᖅᑐᒥᒃ: 

ᑳᓐᑐᕌᒃᑖᕈᑕᐅᔪᑦ ᒪᓕᑦᑎᐊᖅᑐᑦ ᒪᓕᒃᑕᐅᒋᐊᖃᖅᑐᒥᒃ 11.1(a), ᐊᒻᒪ ᑐᕌᖓᑉᐸᑦ (b), ᐋᖅᑭᒋᐊᖅᑕᐅᒐᔭᖅᐳᑦ ᒪᓕᓪᓗᒋᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ 
ᓇᓗᓇᐃᖅᓯᒪᔪᓄᑦ, ᐃᓄᐃᑦ ᐱᓕᕆᕕᖏᑦ, ᐊᒻᒪ ᓄᓇᓕᓐᓂ ᐱᓕᕆᕕᖃᖅᑐᑦ ᑕᒪᒃᑯᓄᖓ ᑳᓐᑐᕋᒃᓯᒪᔪᓄᑦ, ᑳᓐᑐᕌᒃᑕᐅᑲᓐᓂᖅᓯᒪᔪᓄᑦ, ᐊᒻᒪ 
ᓂᐅᕕᕐᕕᐅᕙᑦᑐᓄᑦ, ᐱᖃᓯᐅᑎᓗᒋᑦ ᐃᖅᑲᓇᐃᔭᕐᓂᐅᔪᑦ; 

(i) ᑕᒪᒃᑯᓄᖓ ᑳᓐᑐᕌᖑᔪᓄᑦ ᐱᖃᓯᐅᑎᓗᒋᑦ ᐃᖅᑲᓇᐃᔭᕐᓂᐅᒧᑦ, ᐋᖅᑭᒋᐊᖅᑕᐅᓂᖏᑦ ᐋᖅᑭᒋᐊᖅᑕᐅᓂᖏᑦ ᐃᖅᑲᓇᐃᔭᕐᓂᖏᓐᓄᑦ 
ᒪᓕᓐᓂᐊᖅᑐᑦ ᒥᒃᓴᐅᓴᒃᑕᐅᓯᒪᔪᓂᒃ ᑮᓇᐅᔾᔭᒃᓵᖑᔪᓄᑦ ᐊᑭᓕᐅᑕᐅᔪᓄᑦ ᑳᓐᑐᕌᒃᑕᐅᓯᒪᔪᓄᑦ, ᑳᓐᑐᕌᒃᑕᐅᑲᓐᓂᖅᓯᒪᔪᓄᑦ ᐊᒻᒪ 
ᓂᐅᕕᕐᕕᐅᕙᑦᑐᓄᑦ, ᓄᓇᕗᒻᒧᑦ, ᐃᓄᓐᓄᑦ ᐊᒻᒪ ᓄᓇᓕᓐᓂ ᑮᓇᐅᔾᔭᒃᓵᓄᑦ ᐊᑭᓕᐅᑎᒋᐊᖃᖅᑐᓄᑦ ᐃᓚᒋᓕᐅᑎᔪᓄᑦ ᑳᓐᑐᕌᖓᑕ ᐃᓚᖓᓄᑦ; 
ᐊᒻᒪ ᐋᖅᑭᒋᐊᕆᓂᕐᒧᑦ ᒥᒃᓴᐅᓴᒃᑕᐅᓯᒪᔪᓄᑦ ᐃᓄᐃᑦ ᑮᓇᐅᔾᔭᒃᓵᖏᑦ ᐃᓱᓕᕝᕕᖃᕆᐊᖃᖅᑐᑦ ᑕᐃᒪᐃᑦᑕᐅᔭᕆᐊᖃᖅᑐᓄᑦ ᐋᖅᑭᒃᑕᐅᓯᒪᔪᒧᑦ 
ᑳᓐᑐᕌᑦᑎᑦᑎᔪᓄᑦ; ᐊᒻᒪ 

(ii) ᑲᓐᑐᕌᖑᔪᓄᑦ ᓂᐅᕕᕐᓂᕐᒧᑦ ᐱᖁᑎᓄᑦ, ᐅᕝᕙᓗ ᓇᓗᓇᐃᖅᑕᐅᓯᒪᑦᑎᐊᖅᑐᓄᑦ ᐱᖁᑎᓄᑦ ᓴᓇᔭᒃᓴᐅᓂᖏᓐᓄᑦ ᑳᓐᑐᕌᒐᒃᓴᐅᔪᓄᑦ ᓲᕐᓗ 
ᐃᓪᓗᓕᐅᕐᓂᕐᒧᑦ ᑳᓐᑐᕌᓄᑦ ᓄᓇᕗᒻᒥ ᐱᓕᕆᕕᐅᔪᓄᑦ ᐋᖅᑭᒋᐊᕆᓂᕐᒧᑦ ᐊᑐᖅᑎᑕᐅᓂᐊᖅᑐᑦ ᑕᐃᓐᓇ ᐱᓕᕆᕕᒋᔭᖓ ᑎᑎᕋᖅᓯᒪᒃᐸᑦ 
ᐱᓇᓱᐊᖅᑐᓄᑦ ᓄᓇᕗᒻᒥ ᓂᐅᕕᕐᕕᐅᕙᒃᑐᓄᑦ ᐅᕝᕙᓗ ᓄᓇᓕᓐᓂ ᐊᖏᖅᑕᐅᓯᒪᓗᑎᒃ ᓄᓇᕗᑦ ᒐᕙᒃᒪᑯᖏᓐᓂᒃ ᐱᑎᑦᑎᓂᕐᒧᑦ ᐱᖁᑎᓂᒃ 
ᓴᓇᔭᒃᓴᐅᔪᓂᓘᓐᓃᑦ ᓇᓗᓇᐃᖅᑕᐅᓯᒪᔪᓂ ᑳᓐᑐᕋᒐᓱᐊᕈᑕᐅᔪᒥᒃ; ᐊᒻᒪ 

(iii) ᑳᓐᑐᕌᒐᓱᐊᕈᑕᐅᔪᓄᑦ ᓂᐅᕕᖅᑎᑦᑎᓂᕐᒧᑦ ᐱᖁᑎᓂᒃ ᑭᓯᐊᓂ, ᐊᒻᒪ ᐱᖃᓯᐅᑎᓐᖏᓪᓗᒋᑦ ᓴᓈᒃᓴᐅᓂᖏᑦ ᑳᓐᑐᕌᒧᑦ ᐃᓪᓗᓕᐅᕐᓂᕐᒧᑦ ᑳᓐᑐᕌᒧᑦ, 
ᑳᓐᑐᕌᒧᑦ ᐋᖅᑭᒋᐊᕈᑕᐅᔪᖅ ᐃᓱᓕᕝᕕᖓ ᐊᑐᖅᑎᑕᐅᓂᐊᖅᐳᖅ ᐊᒻᒪ ᑳᓐᑐᕌᒧᑦ ᐋᖅᑭᒋᐊᕈᑕᐅᔪᑦ ᐊᑭᖃᖅᑐᓄᑦ ᐊᑐᖅᑎᑕᐅᓂᐊᖅᑐᑦ ᑭᓯᐊᓂ 
ᐃᒪᓐᓇᓄᑦ $100,000 ᑳᓐᑐᕌᒃ ᐊᑭᖓᓄᑦ; 

(iv) ᐱᑕᖃᓐᖏᑉᐸᑦ ᐱᐅᔪᓂᒃ ᐅᕝᕙᓗ ᐃᓱᒪᒃᓴᖅᓯᐅᕈᑎᒃᓴᐅᔪᓂᒃ ᒪᓕᑦᑐᓂᒃ ᐱᖁᑎᓂᒃ ᐊᒻᒪ ᐱᔨᑦᑎᕈᑕᐅᔪᓂᒃ, ᐱᓕᕆᖃᑦᑕᖅᓯᒪᓂᖏᓐᓂᒃ, 
ᖃᓄᐃᓕᐅᖃᑦᑕᖅᓯᒪᓂᖏᓐᓂᒃ, ᐅᕝᕙᓗ ᑕᐃᒪᐃᑦᑐᕈᔪᓐᓂᒃ, ᐊᑦᑎᓂᖅᐹᓂᒃ ᑳᓐᑐᕌᒃᑖᕋᓱᐊᖅᑐᖅ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᑐᓂᔭᐅᒐᔭᖅᑐᖅ 
ᑳᓐᑐᕋᒃᒥᒃ. 

215. ᑲᓐᑐᕌᒃᑕᕋᓱᐊᕐᓂᕐᒧᑦ, ᑳᓐᑐᕌᒧᑦ ᐋᖅᑭᒋᐊᕈᑕᐅᔪᓄᑦ ᐊᑭᖏᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᑎᑎᕋᖅᓯᒪᔪᓂᒃ ᐃᓚᖓᓂ 11.1 
(e), (f) ᐊᒻᒪ (g) ᐊᑐᖅᑎᑕᐅᔪᑦ ᐊᑭᖏᑦ ᓇᓗᓇᓐᖏᑎᐊᖅᑕᖓᓄᑦ ᒪᓕᒃᐸᑕ. 

7.5(a) ᐃᓄᐃᑦ ᐱᓕᕆᕕᖏᓐᓄᑦ ᑳᓐᑐᕋᒃᒧᑦ ᐋᖅᑭᒋᐊᖅᑕᐅᔪᑦ 

216. ᐅᐃᒍᖓ A ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᑐᑭᓕᐅᕆᓯᒪᔪᖅ “ᐃᓄᐃᑦ ᐱᓕᕆᕕᖓ” ᐃᒫᒃ: 

ᑎᒥᐅᔪᖅ ᒪᓕᑦᑐᖅ ᒪᓕᒐᑎᒍᑦ ᒪᓕᒃᑕᐅᔭᕆᐊᖃᖅᑐᓂ ᐱᓕᕆᕕᖃᕐᓂᐊᕐᓗᑎᒃ ᓄᓇᕗᒻᒥ ᓄᓇᑖᕆᔭᐅᓯᒪᔪᒥ, ᐊᒻᒪ ᐃᒪᐃᑦᑑᒍᓂ 

(i) ᑎᒥᐅᔪᖅ ᑕᐃᒃᑯᐊ ᐊᒥᓲᓂᖅᓴᐅᔪᑦ 51 ᐳᓴᓐᑎᖏᑦ ᓂᕈᐊᕈᓐᓇᖅᑐᑦ ᐱᖁᑎᖃᖅᑐᑦ ᐱᖁᑎᒋᔭᐅᓗᑎᒃ ᐃᓄᓐᓄᑦ; ᐅᕝᕙᓗ 

(ii) ᑯᐊᐸᐅᔪᖅ ᐊᐅᓚᑕᐅᔪᑦ ᐃᓄᓐᓂᒃ; ᐅᕝᕙᓗ 

(iii) ᐃᓄᒃ ᐃᓄᑑᓪᓗᓂ ᐱᓕᕆᕕᖁᑎᖃᖅᑐᖅ ᐅᕝᕙᓗ ᑲᑐᔾᔨᖃᑎᖃᖅᑐᓂ; ᐊᒻᒪ 

(iv) ᓴᖅᑮᔪᓐᓇᕐᓗᓂ ᓇᓗᓇᐃᕈᑕᐅᔪᒥᒃ ᐱᖃᓯᐅᔾᔭᐅᓯᒪᓂᖓᓂᒃ ᓄᓇᕗᒻᒥ ᑐᓐᖓᕕᒃᑯᓐᓄᑦ ᐃᓄᐃᑦ ᐱᓕᕆᕕᖁᑎᖃᖅᑐᑦ 
ᑎᑎᕋᖅᑕᐅᕕᒋᓯᒪᔭᖓᓄᑦ 

7.5(b) ᓄᓇᕗᒻᒥ ᐱᓕᕆᕕᖃᖅᑐᑦ ᑳᓐᑐᕌᒧᑦ ᐋᖅᑭᒋᐊᖅᑕᐅᔪᑦ 

217. ᐅᐃᒍᖓ A ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᑐᑭᓕᐅᕆᓯᒪᔪᖅ ᓄᓇᕗᒻᒥ ᐱᓕᕆᕕᐅᔪᖅ ᐃᒫᒃ:  

ᑎᒥᐅᔪᖅ ᒪᓕᑦᑐᖅ ᒪᓕᒐᑎᒍᑦ ᒪᓕᒃᑕᐅᔭᕆᐊᖃᖅᑐᓂ ᐱᓕᕆᕕᖃᕐᓂᐊᕐᓗᑎᒃ ᓄᓇᕗᒻᒥ, ᐊᒻᒪ ᒪᓕᒃᑯᓂ ᐅᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ: 

(i) ᑎᒥᐅᔪᖅ ᑕᐃᒃᑯᐊ ᐊᒥᓲᓂᖅᓴᐅᔪᑦ 51 ᐳᓴᓐᑎᖏᑦ ᓂᕈᐊᕈᓐᓇᖅᑐᑦ ᐱᖁᑎᖃᖅᑐᑦ ᐱᖁᑎᒋᔭᐅᓗᑎᒃ ᓄᓇᕗᒻᒥᐅᑕᐅᔪᓄᑦ, ᐅᕝᕙᓗ 

(ii) ᑯᐊᐸᐅᔪᖅ ᑕᐃᒃᑯᐊ ᐊᒥᓲᓂᖏᑦ 51 ᐳᓴᓐᑎᖏᑦ ᓄᓇᖃᖅᑐᑦ ᓂᕈᐊᕈᓐᓇᕐᓂᖏᑦ ᐱᖁᑎᒋᔭᐅᓗᑎᒃ ᓄᓇᕗᒻᒥᐅᓄᑦ, ᐅᕝᕙᓗ 

(iii) ᐃᓅᑐᓗᓂ ᓇᖕᒥᓂᖃᖅᑐᖅ, ᑕᐃᓐᓇ ᐱᖁᑎᖃᖅᑐᖅ ᓄᓇᕗᒻᒥᐅᑕᐅᓗᓂ, ᐅᕝᕙᓗ 

(iv) ᑲᑐᔾᔨᖃᑎᖃᕐᓗᓂ, ᐊᒥᓲᓂᖅᓴᐅᔪᑦ ᐱᖁᑎᒋᔭᐅᓗᑎᒃ ᓄᓇᕗᒻᒥᐅᑕᐅᔪᓂᒃ ᐊᒻᒪ ᑕᐃᒃᑯᐊ ᐊᒥᓲᓂᖅᓴᐅᔪᑦ ᐃᑲᔪᖅᑕᐅᕙᓪᓗᑎᒃ, 
ᑲᑐᔾᔨᓂᒃᑯᑦ ᐊᖏᖃᑎᒌᒍᑕᐅᔪᑎᖅᒍᑦ, ᓄᓇᕗᒻᒥᐅᑕᐅᓗᑎᒃ ᐊᒻᒪ ᒪᓕᓪᓗᑎᒃ ᒪᑯᓂᖓ: 

(i) ᐊᓪᓚᕝᕕᖃᕐᓗᓂ ᓇᓗᓇᐃᖅᑕᐅᓯᒪᔪᒥᒃ ᓄᓇᕗᒻᒥ ᐊᑐᖅᑐᐊᕐᓗᓂ ᐅᕝᕙᓗ ᓇᖕᒥᓂᖃᕐᓗᓂ ᐊᓪᓚᕝᕕᒻᒥᒃ, 
ᓂᐅᕕᕐᕕᐅᕙᒃᑐᒥ ᐅᕝᕙᓗ ᓴᓇᕕᐅᔪᒥᒃ ᐱᔨᑦᑎᖃᑦᑕᖅᐸᑕ ᐱᓕᕆᐊᖓᓂ, ᐊᖏᕐᕋᖓᓂ ᐱᕕᖃᕐᓗᑎᒃ, ᓄᓇᕗᒻᒥ 
ᐊᕐᕌᒍᑕᒫᑦ ᐊᐅᓚᑦᑎᓂᕐᒧᑦ ᐱᓕᕆᐊᖓᓂᒃ, ᐊᒻᒪ 

(ii) ᐊᖓᔪᖅᑳᖃᖅᐸᑕ ᐱᓕᕆᕕᒻᒥ ᓄᓇᕗᒻᒥᐅᑕᐅᔪᒥᒃ, ᐊᒻᒪ 

(iii) ᑲᒪᓪᓗᐊᑕᖃᑦᑕᕐᓗᓂ ᐊᒻᒪ ᐊᓪᓚᕝᕕᒻᒥ ᐊᐅᓚᓂᐅᔪᓂᒃ ᑐᕌᖓᔪᓂᒃ ᓄᓇᕗᒻᒥ ᐊᐅᓚᑕᐅᓂᖏᓐᓄᑦ ᓄᓇᕗᒻᒥ, ᐊᒻᒪ 

(iv) ᓇᓗᓇᐃᖅᑕᐅᓯᒪᓗᑎᒃ ᓄᓇᕗᒻᒥ ᐱᓕᕆᕕᐅᒋᐊᖓᓂᒃ ᓯᕗᓂᐊᒍᑦ ᐱᓇᓱᐊᕈᓰᒃ ᒪᕐᕉᒃ ᓯᕗᓂᐊᒍᑦ ᓴᖅᑭᓚᐅᖅᑎᓐᓇᒍ 
ᑳᓐᑐᕌᒃᑖᕋᓱᐊᕈᑕᐅᔪᖅ ᐅᕝᕙᓗ ᑳᓐᑐᕌᑖᕋᓱᐊᕈᑕᐅᔪᖅ ᒪᑐᓚᐅᖅᑎᓐᓇᒍ. 

 
218. ᐃᓱᒫᓗᒍᑕᐅᔪᒥᒃ ᑐᓴᖅᓯᒪᔪᒍ ᑕᒪᒃᑯᐊ ᐱᑕᖃᕆᐊᖃᖅᑐᑦ ᖁᓛᓂ ᐅᖃᖅᓯᒪᔪᑦ ᑕᐅᕗᖓᐅᔨᓐᖏᓗᐊᕐᒪᑕ ᓄᓇᕗᒻᒥ 

ᐱᓕᕆᕕᐅᔪᑦ ᒪᓕᒃᑲᓗᐊᕐᒪᖔᑕ ᐱᔾᔪᑎᒋᓇᓱᐊᖅᑕᖓᓄᑦ ᐊᑐᐊᒐᕐᒧᑦ ᐊᐅᓚᓂᖓ ᓇᓗᓇᓐᖏᓪᓗᓂ ᓄᓇᕗᒻᒥ. ᐊᑕᐅᓯᖅ 
ᐱᓕᕆᕕᖃᖅᑐᖅ ᑲᑎᖃᑎᒋᓚᐅᖅᑕᕗᑦ ᓇᓗᓇᐃᖅᓯᓚᐅᖅᑐᑦ ᐊᔪᕐᓇᖏᒃᑲᓗᐊᕐᒪᑦ ᒪᓕᒋᐊᖃᖅᑐᑦ ᒪᓕᓪᓗᒋᑦ ᒫᓐᓇᐅᔪᖅ 
ᑐᑭᖏᓐᓄᑦ ᐊᑭᓖᔪᓐᓇᕐᓗᑎᒃ ᓄᓇᖃᕐᓗᓂ ᐊᖓᔪᖅᑳᖃᕐᓂᕐᒥᒃ ᐊᒻᒪ ᐊᑐᖅᑐᐊᕈᓐᓇᕐᓗᓂ ᒥᑭᑦᑐᒥ ᐊᓪᓚᕝᕕᖃᕐᓗᑎᒃ ᑕᐃᒃᑯᐊ 
ᐱᓕᕆᕕᖃᖅᑐᑦ ᐊᑐᐃᓐᓇᖃᕐᓗᑎᒃ ᑎᑎᕋᖅᓯᒪᔪᓂ ᓇᓗᓇᐃᖅᓯᒪᔪᓂᒃ ᐊᒻᒪ ᐱᖁᑎᒐᓛᒥᓂᒃ ᑕᑯᓗᒋᑦ 
ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ.  ᐃᒪᐃᑦᑑᒻᒪᑦ, ᐱᑕᖃᓐᖏᒻᒪᑦ ᐊᐅᓪᓚᑦᑎᓪᓇᕆᑦᑐᓂᒃ ᐊᓪᓚᕝᕕᖕᒥᑦ ᐊᒻᒪ 
ᐃᖅᑲᓇᐃᔭᖅᑐᖃᓪᓚᕆᒐᓂ ᓄᓇᕗᒻᒥ. ᑕᒪᓐᓇ ᑲᒪᒋᓂᐊᕐᓗᒍ ᐃᓱᒫᓗᒍᑕᐅᔪᖅ, ᐊᑐᓕᖁᔨᒐᓗᐊᖅᑯᒍᑦ ᓄᓇᕗᒻᒥ 
ᐱᓕᕆᕕᖃᕐᓂᕐᒧᑦ ᐋᖅᑭᒋᐊᕆᐊᖃᕐᒪᑕ ᑕᒪᒃᑯᐊ ᐱᓕᕆᐊᖃᓪᓚᕆᖃᑦᑕᕐᓂᐊᕐᒪᑕ ᐊᐅᓚᓂᖏᓐᓂᒃ ᑕᒫᓂ ᓄᓇᕗᒻᒥ. 
ᐊᑐᐊᒐᓕᕆᓂᕐᒧᑦ ᑎᑎᕋᕐᕕᖓ ᖃᐅᔨᓴᕈᓐᓇᕐᒪᑦ ᐊᐅᓚᑦᑎᓪᓚᕆᓐᓂᕐᒥᒃ ᑕᒫᓂ ᓄᓇᕗᒻᒥ ᐊᒻᒪ ᑕᐃᒃᑯᐊ ᓇᖕᒪᒃᐸᑕ 
ᑎᑎᕋᖅᑕᐅᓯᒪᔪᓐᓇᕐᓗᑎᒃ ᓄᓇᕗᒻᒥ ᐱᓕᕆᕕᐅᔪᒥᒃ. 

219. ᐃᓱᒫᓗᒍᑕᐅᔪᖅ ᓴᖅᑭᑕᐅᖃᑦᑕᖅᓯᒪᒻᒥᔪᑦ ᑕᒫᒃᑮᓐᓂ ᐅᖃᖃᑎᖃᖃᑦᑕᑎᓪᓗᑕ ᐊᒻᒪ ᕿᒥᕐᕈᓂᖃᖅᑎᓪᓗᒋᑦ ᐊᓂᒍᖅᑐᓂ 
ᐊᑐᐊᒐᕐᒥ ᑕᒪᓐᓇ ᑐᑭᓪᓚᑦᑖᖓ ᓄᓇᕗᒻᒥ ᐱᓕᕆᕕᐅᔪᖅ ᓇᓗᓇᐃᖅᓯᒪᑦᑎᐊᓐᖏᓪᓗᐊᕐᖓᑦ ᐊᒻᒪ ᓇᓗᓇᐃᑦᑎᐊᕆᐊᖃᕐᒪᑦ 
ᑕᐃᒪᐃᑦᑕᕆᐊᖃᕐᓂᖓᓂᒃ (i)−ᒥᑦ ᑕᕝᕗᖓ (iv)−ᒧᑦ ᑐᕌᖓᑐᐃᓐᓇᖏᒻᒪᑦ ᑲᑐᔾᔨᖃᔪᓄᑦ, ᑭᓯᐊᓂᓕ ᑕᒪᒃᑯᓄᖓ ᑲᑐᔾᔨᓗᔪᑦ, 
ᑯᐊᐸᐅᔪᓄᑦ ᐊᒻᒪ ᐃᓅᑐᐊᓄ ᐱᓕᕆᕕᖁᑎᖃᖅᑐᓄᑦ. ᐃᒪᐃᖁᔨᒐᓗᐊᖅᑐᒍᑦ ᑐᑭᓯᖏᑦ ᐋᖅᑭᒋᐊᖅᑕᐅᖁᓪᓗᒋᑦ ᐲᕐᓂᐊᕐᒪᑦ 
ᓇᓗᓇᕐᓂᖓ. ᐱᓗᐊᖅᑐᒥᒃ, ᐋᖅᑭᒋᐊᕆᐊᖃᕋᑦᑎᒍᑦ ᑐᑭᖓ ᐃᒪᐃᓕᖓᓗᒍ: 

ᐱᓕᕆᕕᐅᔪᖅ ᒪᓕᑦᑐᖅ ᒪᓕᒐᑎᒍᑦ ᒪᓕᒃᑕᐅᔭᕆᐊᖃᖅᑐᓂ ᐱᓕᕆᕕᖃᕐᓂᐊᕐᓗᑎᒃ ᓄᓇᕗᒻᒥ, ᐊᒻᒪ ᒪᓕᒃᑯᓂ ᐅᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ: 

(i) ᐱᓕᕆᕕᐅᔪᖅ ᑕᐃᒃᑯᐊ ᐊᒥᓲᓂᖅᓴᐅᔪᑦ 51 ᐳᓴᓐᑎᖏᑦ ᓂᕈᐊᕈᓐᓇᖅᑐᑦ ᐱᖁᑎᖃᖅᑐᑦ ᐱᖁᑎᒋᔭᐅᓗᑎᒃ ᓄᓇᕗᒻᒥᐅᑕᐅᔪᓄᑦ, 
ᐅᕝᕙᓗ 

(ii) ᑯᐊᐸᐅᔪᖅ ᑕᐃᒃᑯᐊ ᐊᒥᓲᓂᖏᑦ 51 ᐳᓴᓐᑎᖏᑦ ᓄᓇᖃᖅᑐᑦ ᓂᕈᐊᕈᓐᓇᕐᓂᖏᑦ ᐱᖁᑎᒋᔭᐅᓗᑎᒃ ᓄᓇᕗᒻᒥᐅᓄᑦ, ᐅᕝᕙᓗ 

(iii) ᐃᓅᑐᓗᓂ ᓇᖕᒥᓂᖃᖅᑐᖅ, ᑕᐃᓐᓇ ᐱᖁᑎᖃᖅᑐᖅ ᓄᓇᕗᒻᒥᐅᑕᐅᓗᓂ, ᐅᕝᕙᓗ 

(iv) ᑲᑐᔾᔨᖃᑎᖃᕐᓗᓂ, ᐊᒥᓲᓂᖅᓴᐅᔪᑦ ᐱᖁᑎᒋᔭᐅᓗᑎᒃ ᓄᓇᕗᒻᒥᐅᑕᐅᔪᓂᒃ ᐊᒻᒪ ᑕᐃᒃᑯᐊ ᐊᒥᓲᓂᖅᓴᐅᔪᑦ ᐃᑲᔪᖅᑕᐅᕙᓪᓗᑎᒃ, 
ᑲᑐᔾᔨᓂᒃᑯᑦ ᐊᖏᖃᑎᒌᒍᑕᐅᔪᑎᖅᒍᑦ, ᓄᓇᕗᒻᒥᐅᑕᐅᓗᑎᒃ; 

ᐊᒻᒪ, ᓱᓕᒃᑲᓐᓂᖅ ᒪᓕᒃᑕᐅᓂᐊᕐᒪᑕ ᖁᓛᓂ ᒪᓕᒃᑕᐅᔭᕆᐊᖃᖅᑐᑦ (i)−ᒥᑦ ᑕᕝᕗᖓ (iv)−ᒧᑦ, ᓇᖕᒪᒋᔭᖃᕐᓗᑎᒃ ᐅᑯᓂᖓ 
ᒪᓕᒃᑕᐅᑲᓐᓂᕆᐊᖃᖅᑐᓂᒃ: 

(i) ᑎᑎᕋᖅᑕᐅᓯᒪᔪᒥᒃ ᐊᓪᓚᕝᕕᖃᕐᓗᑎᒃ ᓄᓇᕗᒻᒥ ᐊᑐᖅᑐᐊᕐᓗᑎᒃ ᐅᕝᕙᓗ ᐊᓪᓚᕝᕕᖃᕐᓗᑎᒃ, ᓂᐅᕕᕐᕕᐅᔪᒥᒃ ᐅᕝᕙᓗ ᓴᓇᕕᐅᔪᒥᒃ 
ᑕᐃᒪᐃᑦᑐᒥ ᐱᓕᕆᐊᖅᑕᖃᕐᓂᐊᖅᐸᑦ, ᐃᓪᓗᒥ ᐱᕕᖃᕐᓗᑎᒃ, ᓄᓇᕗᒻᒥ ᐊᕐᕌᒍᑕᒫᑦ ᐊᐅᓚᑦᑎᓂᕐᒧᑦ ᐱᓕᕆᕕᐅᔪᒥᒃ;  

(ii) ᓄᓇᖃᖅᑐᒥᒃ ᐊᐅᓚᑦᑎᔨᖃᕐᓗᑎᒃ ᐊᖓᔪᖅᑳᒥᒃ; 

(iii) ᐊᐅᓚᓂᖃᓪᓗᐊᑕᖃᑦᑕᕐᓗᓂ ᑕᒫᓂ ᓄᓇᕗᒻᒥ, ᐱᖃᓯᐅᑎᓗᒋᑦ ᐊᐅᓚᑕᐅᓂᖏᑦ ᐊᒻᒪ ᐊᓪᓚᕝᕕᒻᒥ ᐊᐅᓚᑕᐅᓂᖏᑦ; ᐊᒻᒪ 

(iv) ᑎᓕᔭᐅᓯᒪᓗᑎᒃ ᓇᓗᓇᐃᖅᑕᐅᓯᒪᔪᒥᒃ ᓄᓇᕗᒻᒥ ᐱᓕᕆᕕᐅᓗᐊᑕᕐᓂᐊᖅᑐᒥ ᐱᓇᓱᐊᕈᓰᒃ ᒪᕐᕉᒃ ᓯᕗᓂᓪᓗᐊᖓᒍᑦ 
ᑳᓐᑐᕌᒃᑖᕋᓱᐊᕐᓂᕐᒧᑦ ᐅᕝᕙᓗ ᒪᑐᓯᒪᓕᖅᑎᓪᓗᒍ. 

220. ᖃᐅᔨᓯᒪᒻᒥᔪᒍᑦ ᐊᔾᔨᒌᓐᖏᓐᓂᖃᕐᒪᑕ ᑕᒪᒃᑯᐊ ᑯᐊᐸᐅᔪᑦ ᓇᓗᓇᐃᖅᑕᐅᓯᒪᒻᒪᑕ ᐃᓄᓐᓄᑦ ᐱᓕᕆᕕᐅᒋᐊᖏᑕ ᑐᑭᖓᓄᑦ ᐊᒻᒪ 
ᓄᓇᕗᒻᒥ ᐱᓕᕆᕕᖃᕐᓂᕐᒧᑦ ᑐᑭᓯᖓᓂᒃ. ᐃᓄᐃᓪᓕ ᐱᓕᕆᕕᖏᓐᓄᑦ, ᓄᓇᕗᒻᒥ ᓇᖕᒥᓂᖃᕐᓂᕐᒧᑦ ᐃᑲᔫᑎᓄᑦ ᐊᑐᐊᒐᖅ 
ᕿᒥᕐᕈᓗᑎᒃ ᑕᒪᒃᑯᐊ ᑯᐊᐸᐅᔪᑦ ᐃᒪᐃᑦᑑᒻᒪᖔᖅ “ᐊᐅᓚᑕᐅᔪᖅ ᐃᓄᓐᓄᑦ”. ᓄᓇᕗᒻᒥᓕ ᐱᓕᕆᕕᐅᔪᓂ, ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᕿᒥᕐᕈᓯᒪᒻᒪᑦ ᑕᒪᒃᑯᐊ ᑯᐊᐸᐅᔪᑦ ᐃᒪᐃᒃᑲᓗᐊᕐᒪᖔᑕ “51 ᐳᓴᓐᑎᐅᔪᑦ 
ᓄᓇᕗᒻᒥᐅᑕᐅᔪᑦ ᓂᕈᐊᕈᓐᓇᕐᓂᖃᕐᓗᑎᒃ ᓇᖕᒥᓂᕆᔭᐅᓪᓗᑎᒃ ᓄᓇᕗᒻᒥ”. ᑖᓐᓇ ᓇᓗᓇᐃᖅᓯᒪᔪᖅ “ᓄᓇᓕᒃ” 
ᑐᑭᓕᐅᖅᑕᐅᓯᒪᓐᖏᒻᒪᑦ ᑕᐃᔭᐅᓂᖓ, ᑭᓯᐊᓂᓕ ᓄᓇᕗᒻᒥᐅᑕᐅᔪᖅ ᑐᑭᓕᐅᖅᑕᐅᓯᒪᔪᖅ. ᖃᐅᔨᓚᐅᕆᓪᓗᑕᓗ ᑐᑭᖓ 
ᐅᖃᐅᓯᖃᕐᒪᑦ ᐱᖁᑎᖃᖅᑐᓄᑦ ᐃᑲᔪᖅᑕᐅᔪᓐᓇᖅᑐᓄᑦ “ᓇᖕᒥᓂᖁᑎᒋᔭᐅᔪᖅ ᓄᓇᕗᒻᒥ”. ᓇᓗᓇᐃᖅᓯᒪᓗᐊᓐᖏᑦᑐᖅ ᖃᓄᖅ 
ᓄᓇᕗᑦ ᓴᖕᒥᓂᖃᕈᓐᓇᕐᒪᖔᑕ ᐱᖁᑎᖃᕐᓗᑎᒃ. ᑕᐃᒪᐃᑎᓪᓗᒍᓕ, ᐊᑐᓕᖁᔨᒐᓗᐊᖅᐳᒍ ᑐᑭᖏᑦ ᐋᖅᑭᒋᐊᖅᑕᐅᑲᓐᓂᕐᓗᑎᒃ 
ᑭᖑᕝᕕᖔᕐᓗᒍ ᐃᒫᒃ (ii) ᐃᒪᐃᑦᑐᒧᑦ “ᑯᐊᐸᐅᔪᑦ ᐊᐅᓚᑕᐅᒻᒪᑕ ᓄᓇᕗᒻᒥᐅᔪᒧᑦ(ᓄᑦ)”. 

7.5(c) ᓄᓇᓕᓐᓂ ᐱᓕᕆᕕᖃᖅᑐᓄᑦ ᐋᖅᑭᒋᐊᕆᓂᖅ 

221. ᐅᐃᒍᖓ A ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᑐᑭᓕᐅᕆᓯᒪᒻᒪᑦ ᓄᓇᓕᓐᓂ ᐱᓕᕆᕕᖕᒥ ᐃᒫᒃ: 

ᓄᓇᕗᒻᒥ ᓇᖕᒥᓂᖃᖅᑐᖅ ᓄᓇᖃᖅᓯᒪᓕᕈᓂ ᐅᖃᐅᑕᐅᔪᒥᒃ ᓄᓇᓕᒻᒥᒃ ᑕᖅᑭᓂᒃ ᑎᓴᒪᓂᒃ ᐱᓇᓱᐊᓚᐅᖅᑎᓐᓇᒍ ᐊᒻᒪ ᓱᓕ ᒪᓕᓪᓗᑎᒃ 
ᐅᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ: 

(i) ᐱᓕᕆᕕᖃᕐᓗᓂ ᐊᖏᖅᑕᐅᓯᒪᔪᒥᒃ ᐱᓕᕆᕕᐅᔪᓐᓇᖅᑐᒥᒃ ᐊᑐᖅᑐᐊᕐᓂᕐᒧᑦ ᐅᕙᓗ ᓴᖕᒥᓂᖃᕐᓂᕐᒧᑦ ᐊᓪᓚᕝᕕᒻᒥ, ᓂᐅᕕᕐᕕᐅᔪᒥ 
ᐅᕝᕙᓗ ᓴᓇᕕᐅᔪᒥᒃ ᐅᕝᕙᓗ ᑕᐃᒪᐃᑦᑕᕆᐊᖃᕈᓂ, ᐊᖏᕐᕋᕆᔭᐅᔪᒥ ᐱᕕᖃᕐᓗᑎᒃ, ᓄᓇᖃᕐᓗᓂ ᐊᕐᕌᒍᓕᒫᒥ ᐊᑐᖅᑕᐅᓂᐊᖅᑐᒥᒃ 
ᐊᐅᓚᑦᑎᓂᕐᒧᑦ ᐱᓕᕆᕕᐅᔪᒥᒃ, ᐊᒻᒪ 

(ii) ᓄᓇᓕᓐᓂ ᐊᖓᔪᖅᑳᖃᕐᓗᑎᒃ, ᐊᒻᒪ 

(iii) ᐱᓕᕆᓗᑎᒃ ᓄᓇᓕᓐᓂ ᓇᓗᓇᐃᖅᑕᐅᓯᒪᔪᒥᒃ ᐊᒥᓲᓂᖅᓴᐅᔪᓄᑦ ᑲᒪᒋᔭᐅᓂᖏᓐᓄᑦ ᐊᒻᒪ ᐊᓪᓚᕝᕕᖕᒥ ᐱᓕᕆᓂᕐᒧᑦ 
ᐊᑦᑐᐊᓂᖃᖅᑐᓂᒃ ᐊᐅᓚᓂᖏᓐᓄᑦ ᓄᓇᓕᓐᓂ ᓇᓗᓇᐃᖅᑕᐅᓯᒪᔪᒥ, ᐊᒻᒪ 

(v) ᐱᓇᓱᐊᖅᓯᒪᓗᓐᓂ ᐊᒻᒪ ᓇᓗᓇᐃᖅᑕᐅᓯᒪᓗᓂ ᓄᓇᓕᓐᓂ ᐱᓕᕆᕕᐅᓗᓂ ᓯᕗᓂᐊᒍ ᐱᓇᓱᐊᕈᓰᑦ ᒪᕐᕉᒃ ᑳᓐᑐᕌᒃᑖᕋᓱᐊᖅᑎᓪᓗᒋᑦ 
ᐅᕝᕙᓗ ᒪᑐᓂᐊᓕᖅᑎᓪᓗᒍ ᐱᓇᓱᐊᕈᓯᒃ ᒪᕐᕉᒃ. 

222. ᖃᐅᔨᓯᒪᒻᒥᔪᒍᑦ ᑕᒻᒪᖅᓯᒪᔫᔭᕐᒪᑦ ᑕᕝᕙᓂ (iv)57 ᑐᑭᖏᓐᓂᒃ ᓄᓇᓕᓐᓂ ᐱᓕᕆᕕᒻᒥ, ᑕᒪᒃᑯᐊ ᐱᓕᕆᕕᐅᔪᑦ 
ᓇᓗᓇᐃᖅᑕᐅᓯᒪᕙᓐᖏᒻᒪᑕ ᓄᓇᓕᓐᓂ ᐱᓕᕆᕕᐅᓂᖏᓐᓂᒃ. ᑭᓯᐊᓂᓕ, ᐱᓕᕆᕕᐅᔪᑦ ᓇᓗᓇᐃᖅᑕᐅᓯᒪᔪᖅ ᓄᓇᕗᒻᒥ 
ᐱᓕᕆᕕᐅᔪᖅ ᑕᕝᕙᓐᖓᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᓪᓚᕝᕕᖓᓄᑦ. ᑕᐃᒪᓕ ᑕᒪᓐᓇ ᒪᓕᓪᓗᒍ 
ᐊᑐᓕᖁᔨᒐᓗᐊᖅᐳᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᐋᖅᑭᒋᐊᖅᑕᐅᓗᓂ ᑕᒪᓐᓇ ᒪᓕᓪᓗᒍ. 

223. ᓱᓕ ᐊᐱᖅᑯᑎᖃᖅᐸᒻᒥᔪᒍ ᖃᓄᐃᒻᒪᑦ ᓄᓇᓕᓐᓂ ᐱᓕᕆᕕᖃᖅᑐᖅ ᖃᓄᐃᓕᖓᓂᖓ ᑐᕌᖓᒻᒪᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ 
ᐊᒻᒪ ᐊᑐᐃᓐᓇᐅᖏᒻᒪᑦ ᐃᓄᐃᑦ ᐱᓕᕆᕕᒋᔭᖏᓐᓄᑦ. ᐊᔪᕐᓇᓐᖏᑐᐃᓐᓇᕆᐊᖃᕐᒥᔪᖅ ᐃᓄᐃᑦ ᐱᓕᕆᕕᖏᑦ ᒪᓕᓐᓂᐊᖅᑐᑦ 
ᒪᓕᒃᑕᐅᔭᕆᐊᖃᖅᑐᓂᒃ ᓄᓇᓕᓐᓂ ᐊᐅᓚᓂᐅᔪᓂᒃ ᐊᒻᒪ ᓄᓇᓕᓐᓂ ᑲᒪᔨᖃᕐᓗᑎᒃ ᑭᓯᐊᓂ ᐊᑎᓕᐅᖅᑕᐅᓯᒪᓐᖏᒃᑲᓗᐊᕐᓗᓂ 
ᓄᓇᕗᒻᒥ ᐱᓕᕆᕕᐅᒋᐊᖓ. ᐃᓱᒪᒋᔭᑦᑎᒍᑦ, ᑐᑭᖓ ᓄᓇᓕᓐᓂ ᐱᓕᕆᕕᐅᔪᖅ ᐱᖃᓯᐅᔾᔨᓯᒪᔭᕆᐊᖃᕋᓗᐊᕐᒪᑦ ᐃᓄᓐᓄᑦ 
ᐱᓕᕆᕕᐅᔪᓄᑦ. ᑕᒪᓐᓇ ᐅᖃᓚᐅᖅᑐᒍ, ᑐᑭᓯᐅᒪᓂᖃᕋᑦᑕ ᒫᓐᓇᐅᔪᖅ ᐊᑐᖅᑕᐅᕙᑦᑐᖅ ᐊᑐᓕᖅᑎᑕᐅᓯᒪᔪᖅ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᑕᖏᒋᐊᕐᓂᖅᓴᐅᖁᓪᓗᒍ ᑐᑭᓕᐅᖅᓯᒪᓂᖓ ᓄᓇᓕᓐᓂ ᐱᓕᕆᕕᐅᔪᑦ ᐱᖃᓯᐅᔾᔨᓗᑎᒃ ᐃᓄᓐᓂᒃ 
ᐱᓕᕆᕕᐅᔪᓂᒃ. ᑕᐃᒪᓕ ᑕᒪᓐᓇ ᒪᓕᒃᑐᒍ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐ ᐋᖅᑭᒋᐊᖅᑕᐅᓗᓂ ᒫᓐᓇᐅᔪᖅ 
ᐊᑐᖅᑕᐅᕙᑦᑐᑦ ᒪᓕᑦᑕᐅᓂᐊᕐᒪᑕ. 

224. ᐅᐃᒍᖓ A ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᑐᑭᓕᐅᕆᓯᒪᒻᒪᑦ ᐅᖃᐅᓯᕆᔭᐅᔪᒥᒃ ᓄᓇᓕᓐᓂ ᐃᒫᒃ: 

ᓄᓇᓕᐅᔪᖅ ᐅᕝᕙᓗ ᓄᓇᓖᑦ ᑕᕝᕙᓃᑦᑐᑦ ᐅᕝᕙᓗ ᖃᓂᒋᔭᖏᑦ ᑳᓐᑐᕌᖃᕐᕕᐅᔪᒥᒃ ᐱᑕᖃᕆᐊᖃᕐᒪᑦ. ᑕᐃᒪᓕ ᐱᓕᕆᔪᖃᕆᐊᖃᖅᐸᑦ 
ᓯᓚᑖᓃᒃᐸᑦ ᒪᓕᒐᑎᒍᑦ ᑭᓪᓕᖏᓐᓂᒃ ᓄᓇᓕᐅᔪᑦ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᓐᓂᐊᖅᑐᑦ: 

(i) ᑐᑭᓕᐅᕐᓗᒍ “ᓄᓇᓕᒃ” ᐱᖃᓯᐅᔾᔨᓗᑎᒃ ᖃᓂᒋᔭᖓᓂᒃ ᓄᓇᓕᐅᔪᒥᒃ ᖃᖓᑐᐃᓐᓇᒃᑯᑦ; ᐅᕝᕙᓗ 

(ii) ᑐᑭᓕᐅᕐᓗᒍ “ᓄᓇᓕᒃ” ᐱᖃᓯᐅᔾᔨᓗᑎᒃ ᑕᒪᒃᑮᓐᓂᒃ ᐅᕝᕙᓗ ᑕᒪᕐᒥ ᖃᓂᒋᔭᖏᓐᓄᒃ ᓄᓇᓕᓐᓂᒃ, ᑕᐃᒃᑯᐊ ᒪᕐᕉᒃ ᐅᖓᑖᓂᓘᓐᓃᑦ 
ᓄᓇᓕᐅᔪᓂᒃ ᓲᕐᓗ ᐃᒪᐃᑦᑐᑦ ᓴᓂᕋᔭᒃ/ᐃᓪᓗᓕᒃ ᐊᒻᒪ ᐃᒃᐱᐊᕐᔪᒃ/ᓇᓂᓯᕕᒃ, ᑕᐃᒃᑯᐊ ᖃᓂᒃᓴᑐᒻᒪᕆᐅᒻᒪᑎᒃ ᐱᓕᕆᕕᐅᔪᓄᑦ. 

(iii) ᐊᑎᖓ(ᖏᑦ) ᓇᓗᓇᐃᖅᑕᐅᓯᒪᔪᖅ ᓄᓇᓕᐅᔪᖅ ᐅᕝᕙᓗ ᓄᓇᓖᑦ ᐱᖃᓯᐅᔾᔭᐅᓗᑎᒃ ᓇᓗᓇᐃᖅᑕᐅᓯᒪᔪᒥ “ᐅᖃᐅᓯᐅᔪᒥᒃ 
ᓄᓇᓕᒻᒥᒃ” ᐱᔾᔪᑎᖃᖅᑐᓂᒃ ᐱᑎᑕᐅᔪᒪᓂᖅᓴᐅᓗᑎᒃ ᓇᓗᓇᐃᖅᑕᐅᓯᒪᐃᓐᓇᕐᓂᐊᖅᐳᖅ ᑳᓐᑐᕋᒃᑖᕋᓱᐊᕈᑕᐅᔪᓄᑦ ᑎᑎᕋᖅᓯᒪᔪᓕᒫᓂ 
ᐊᒻᒪ ᑳᓐᑐᕌᖑᔪᓂ. 

225. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᐃᓗᓕᖃᖅᑐᖅ ᒪᕐᕈᑲᓐᓃᓐᓂᒃ ᐊᔪᓐᖏᑎᑦᑎᔪᓂᒃ ᓄᓇᓕᓐᓂ ᐱᓕᕆᕕᐅᔪᓂᒃ 
ᐋᖅᑭᒋᐊᕈᑕᐅᔪᓂᒃ ᑐᓂᔭᐅᔪᓐᓇᖅᑐᑦ ᐱᓕᕆᕕᐅᔪᓄᑦ ᐱᓕᕆᕕᖓ ᐃᓗᐊᓃᖏᑉᐸᑦ ᑐᑭᓕᐊᖑᓯᒪᔪᒧᑦ ᓄᓇᓕᓐᓂ 
ᐱᓕᕆᕕᐅᔪᖅ. ᓯᕗᓪᓕᖅᐹᖅ ᐱᕕᖃᖅᑎᑦᑎᓂᖓ ᐃᓗᐊᓃᑦᑐᖅ ᑎᑎᕋᖅᓯᒪᔪᑉ ᐃᓗᐊᓂ 11.1(f) ᑕᕝᕙᓂ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ, ᐃᒫᒃ ᐅᖃᖅᓯᒪᔪᖅ:  

 (f) ᓄᓇᓕᓐᓂ ᐱᓕᕆᕕᐅᔪᖅ ᖃᓄᐃᑦᑑᓂᖓᑕ  ᐊᖅᑭᒋᐊᖅᑕᐅᓂᖓ ᑐᕌᖓᓂᐊᖅᐳᖅ ᖃᓄᐃᑦᑐᑐᐃᓐᓇᕐᒧᑦ ᐱᓕᕆᕕᐅᔪᒧᑦ 
ᐊᔪᓐᖏᓐᓂᖃᖅᑐᒧᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ ᖃᓄᐃᓕᖓᓂᖓᓄᑦ ᐋᖅᑭᒋᐊᖅᑕᐅᓂᕐᒧᑦ ᐅᕝᕙᓗ ᐃᓄᐃᑦ ᐱᓕᕆᕕᖏᓐᓄᑦ 
ᖃᓄᐃᓕᖓᓂᖓᓄᑦ ᐊᖅᑭᒋᐊᕆᐊᖃᕐᓂᕐᒧᑦ, ᑕᐃᒪᓐᓇ ᐱᓕᕆᕕᐅᔪᖅ ᑕᕝᕙᓂᒃᓴᐃᓈᖅᐸᑦ ᐱᓕᕆᕕᐅᔪᒥ ᐅᕝᕙᓗ ᐱᔨᑦᑎᕐᕕᐅᔪᒥ 
ᓄᓇᓕᓐᓂ;  

226. ᑕᐃᒪᒃ ᐅᖃᖅᓯᒪᒻᒪᑦ ᖁᓛᓂ, ᐊᔪᓐᖏᓂᐊᕐᓗᓂ ᓄᓇᓕᓐᓂ ᐱᓕᕆᕕᐅᓗᓂ, ᑕᐃᓐᓇ ᐱᓕᕆᕕᐅᔪᖅ ᓄᓇᕗᒻᒥ 
ᐱᓕᕆᕕᐅᔭᕆᐊᖃᖅᑐᖅ. ᐃᓄᓐᓄᑦ ᐱᓕᕆᕕᐅᔪᖅ ᓄᓇᕗᒻᒥ ᐱᓕᕆᕕᐅᓐᖏᑐᐃᓐᓇᕆᐊᓕᒃ − ᐃᒫᒃ, 
ᐊᓪᓚᕝᕕᒻᒪᕆᖃᑐᐃᓐᓇᕆᐊᖃᖅᑐᖅ ᖃᓪᓗᓈᑦ ᓄᓇᖓᓐᓂ ᐊᒻᒪ ᐊᓪᓚᕝᕕᖃᓐᖏᑦᓗᓂ ᐊᖓᔪᖅᑳᖃᓐᖏᓪᓗᓂᓗ ᓄᓇᕗᒻᒥ. 
ᑭᓯᐊᓂ, ᐱᔪᓐᓇᕐᓂᐊᖅᐸᑕ ᐃᑲᔪᕈᑕᐅᔪᓐᓇᖅᑐᓂᒃ ᓄᓇᓕᓐᓂ ᐱᓕᕆᕕᒻᒧᑦ ᐋᖅᑭᒋᐊᕈᑕᐅᔪᓂ ᐊᑖᓂ ᑎᑎᕋᖅᓯᒪᔪ ᐃᓚᖓᓂ 
11.1(f), ᐃᓄᓐᓄᑦ ᐱᓕᕆᕕᐅᔪᖅ ᐱᓕᕆᐊᖃᕆᐊᖃᖅᑐᖅ ᓄᓇᓕᓐᓂ ᓄᓇᕗᒻᒥ. ᖃᓄᖅ ᐋᖅᑭᒃᑕᐅᔪᓐᓇᕋᔭᕐᒪᖔᑦ ᐅᕙᑦᑎᓐᓄᑦ 
ᐅᖃᖅᓯᒪᔪᖃᓐᖏᒻᒪᑦ ᐊᑐᖅᑎᑕᐅᓂᐊᕐᒪᖔᑕ ᓄᓇᕗᒻᒥᐅᑕᐅᓐᖏᑦᑐᓄᑦ ᐃᓄᐃᑦ ᐱᓕᕆᕕᖏᓐᓄᑦ ᐊᒻᒪ ᑐᓴᖅᑎᑕᐅᓯᒪᓐᖏᑦᑐᒍ 
ᖃᓄᑎᒋ ᓄᓇᓕᓐᓂ ᐱᓕᕆᕕᐅᔪᑦ ᐋᖅᑭᒋᐊᖅᑕᐅᕙᒻᒪᖔᑕ ᑕᒪᒃᑯᓇᓐᖓᑦ ᐱᓕᕆᕕᐅᔪᓂᒃ ᐅᕝᕙᓗ ᐊᑐᖅᑎᑕᐅᒻᒪᖔᑕ 
ᑳᓐᑐᕋᒃᑎᑦᑎᔨᐅᔪᓄᑦ.  ᑕᑯᒃᓴᒃᑯᑦ, ᐃᓚᓯᒋᐊᓪᓚᑦᑐᖅ ᐱᔭᕆᐊᑐᓂᖓᓂᒃ ᐋᖅᑭᒋᐊᖅᑕᐅᓂᖓᓂᒃ ᐊᒻᒪ ᐃᓚᓯᒃᑲᓐᑐᐃᓐᓇᕐᓗᓂ 
ᖃᐅᔨᓴᖅᑕᐅᔾᔪᑎᒃᓴᖓᓂᒃ ᑳᓐᑐᕋᑦᑎᑦᑎᕙᑦᑐᓄᑦ, ᑕᐃᒃᑯᐊ ᑎᑎᕋᖅᓯᒪᓐᖏᒻᒪᑕ ᖃᐅᔨᓇᓱᐊᕐᓗᑎᒃ ᑕᐃᓐᓇ ᑳᓐᑐᕌᒃᑕᐅᓯᒪᔪᖅ 
ᐱᓇᓱᐊᕈᓐᓇᕋᔭᕐᒪᖔᖅ ᓄᓇᓕᓐᓂ ᐱᓕᕆᕕᓐᓄᑦ ᐋᖅᑭᒋᐊᖅᑕᐅᓂᖏᓐᓄᑦ. ᐃᒪᐃᖁᔨᒐᓗᐊᖅᐳᒍ ᓄᓇᕗᑦ ᒐᕙᒪᒃᑯᖏᑦ 
ᕿᒥᕐᕈᓗᑎᒃ ᐊᑐᖅᑕᐅᓂᖓᓄᑦ ᐱᖃᓯᐅᔾᔨᓗᑎᒃ ᓯᓚᑖᓄᖓᑎᑕᐅᓂᖓᓄᒃ ᓄᓇᓕᓐᓂ ᐱᓕᕆᕕᒻᒧᑦ ᐋᖅᑭᒋᐊᕐᓂᕐᒧᑦ ᐃᓄᐃᑦ 
ᐱᓕᕆᕕᖏᓐᓂ.  

 

57 | P a g e  

 



227. ᐊᒻᒪ, ᑕᒪᒃᑯᐊ ᐱᖃᓯᐅᔾᔨᓂᖏᑦ ᓄᓇᓕᓐᓂ ᐱᓕᕆᕕᖃᖅᑐᑦ ᐋᖅᑭᒋᐊᕆᓂᕐᒧᑦ ᑎᑎᕋᖅᓯᒪᔪᒥ ᐃᓚᖓᓂ 11.1(f) 
ᑐᕌᖓᒻᒥᔪᖅᑕᐅᖅ ᓄᓇᕗᒻᒥ ᐱᓕᕆᕕᐅᔪᓄᑦ ᓄᓇᓕᓐᓃᑦᑐᓄᑦ ᑕᒪᒃᑯᐊ ᐱᓕᕆᐊᑦ ᐊᒻᒪ ᐱᔨᑦᑎᕈᑕᐅᔪᑦ ᐱᑕᖃᕆᐊᖃᖅᑎᓪᓗᒋᑦ. 
ᐃᓱᒪᔪᖃᕋᔭᖅᑐᖅ ᑕᒪᓐᓇ ᐋᖅᑭᒋᐊᕈᑕᐅᔪᖅ ᑐᕌᖓᑎᑕᐅᒐᔭᕐᒪᑦ ᓄᓇᕗᒻᒥ ᐱᓕᕆᕕᐅᔪᒧᑦ ᐊᓐᖑᑎᓐᖏᒻᒪᑦ 
ᒪᓕᒃᑕᐅᔭᕆᐊᖃᖅᑐᓄᑦ ᑎᑎᕋᖅᑕᐅᓯᒪᖃᑕᐅᓗᓂ ᓄᓇᓕᓐᓂ ᐱᓕᕆᕕᐅᔪᓄᑦ. ᓇᓗᓇᖅᑐᖅ ᐅᕙᑦᑎᓐᓄᑦ ᖃᓄᐃᒻᒪᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᐅᔪᖅ ᐃᓗᓕᖃᕋᔭᕐᒪᖔᑦ ᐱᖃᓯᐅᔾᔨᓂᐅᒐᔭᖅᑐᒥᒃ ᓄᓇᓕᓐᓂ ᐱᓕᕆᕕᐅᔪᓄᑦ 
ᐋᖅᑭᒋᐊᕈᑕᐅᔪᓂᒃ ᑕᒪᒃᑯᓄᖓ ᐱᓕᕆᕕᐅᔪᓄᑦ ᒪᓕᓐᖏᑦᑐᑦ ᑐᑭᒋᔭᐅᓂᖓᓂᒃ ᐱᔪᓐᓇᕐᓂᖃᑐᐃᓐᓇᒧᑦ ᐊᓯᖏᓐᓄᑦ 
ᐋᖅᑭᒋᐊᕈᑕᐅᔪᓄᑦ.  ᓱᓕ, ᐃᓱᒪᒋᔭᑦᑎᒍᑦ, ᑕᒪᓐᓇ ᐱᑕᖃᕆᐊᖃᖅᑑᔮᓐᖏᒻᒪᑦ ᐃᓱᒪᒋᓪᓗᒍ ᐱᔭᕆᐊᑐᓂᖓ ᐊᑐᖅᑎᑕᐅᓂᖓ 
ᑳᓐᑐᕋᒃᑖᕐᓂᕐᒧᑦ ᐋᖅᑭᒋᐊᕈᑕᐅᔪᒧᑦ. ᐃᒪᐃᖁᔨᒐᓗᐊᖅᑐᒍᑦ ᓄᓇᕗᒻᒥ ᒐᕙᒪᒃᑯᖏᑦ ᕿᒥᕐᕈᖁᓪᓗᒋᑦ ᐱᖃᓯᐅᔾᔨᓂᕐᒥᒃ 
ᐃᓚᓕᐅᔾᔭᐅᓂᖏᓐᓄᑦ ᓄᓇᓕᓐᓂ ᐱᓕᕆᕕᖃᖅᑐᓄᑦ ᐋᖅᑭᒋᐊᕆᓂᐅᔪᖅ ᑖᒃᑯᓄᖓ ᓄᓇᕗᒻᒥ ᐱᓕᕆᕕᐅᔪᓄᑦ. 

228. ᐊᓯᐊᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᐅᔪᒥ ᐱᕕᖃᖅᑎᑦᑎᔪᖅ ᐊᔪᓐᖏᑎᑦᑎᓪᓗᓂ ᓄᓇᓕᓐᓂ ᐱᓕᕆᕕᐅᔪᓂᒃ 
ᐋᖅᑭᒋᐊᖅᑕᐅᓂᖏᓐᓄᑦ ᑐᓂᔭᐅᓗᑎᒃ ᐱᓕᕆᕕᐅᔪᒧᑦ ᒪᓕᓐᖏᑦᑐᖅ ᑐᑭᖓᓂᒃ ᓄᓇᓕᓐᓂ ᐱᓕᕆᕕᖃᖅᑐᓄᑦ ᑎᑎᕋᖅᓯᒪᔪᒥ 
ᐃᓚᖓᓂ 11.1(g) ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᐅᔪᒥ, ᐃᒫᒃ ᐅᖃᖅᓯᒪᔪᖅ: 

(g) (i) ᓇᓕᐊᓐᓂᒃ ᓄᓇᓕᓐᓂ ᐱᓕᕆᕕᐅᔪᒥᒃ ᑳᓐᑐᕌᒃᑖᕋᓱᐊᖅᑐᖃᓐᖏᑉᐸᑦ, ᓇᓕᐊᑐᐃᓐᓇᖅ ᓄᓇᕗᒻᒥᐅᑕᐅᔪᖅ ᐊᔪᓐᖏᑦᑐᖅ, ᓄᓇᕗᒻᒥ 
ᐱᓕᕆᕕᐅᔪᖅ ᐅᕝᕙᓗ ᐃᓄᓐᓄᑦ ᐱᓕᕆᕕᐅᔪᖅ, ᑳᓐᑐᕌᒃᑖᕋᓱᐊᖅᑐᖅ, ᐃᓱᒪᒋᔭᐅᓂᐊᖅᐳᖅ ᓄᓇᓕᓐᓂ ᐱᓕᕆᕕᐅᓗᓂ ᐊᒻᒪ 
ᓄᓇᓕᓐᓂ ᐱᓕᕆᕕᒻᒥᒃ ᑳᓐᑐᕋᒃᑖᕋᓱᐊᕐᓂᕐᒧᑦ ᐋᖅᑭᒋᐊᕆᓂᐅᔪᖅ ᐊᑐᖅᑎᑕᐅᓂᐊᖅᐳᖅ; 

(ii) ᓄᓇᕗᒻᒥ ᐱᓕᕆᕕᐅᔪᖅ ᐅᕝᕙᓗ ᐃᓄᓐᓄᑦ ᐱᓕᕆᕕᐅᔪᖅ ᐃᓱᒪᒋᔭᐅᔭᕆᐊᖃᖅᑐᖅ “ᓄᓇᕗᒻᒥᐅᑕᐅᔭᕆᐊᖓᓂᒃ” 
ᐱᔪᓐᓇᕋᔭᖅᑐᓂ ᓄᓇᓕᓐᓂ ᐱᓕᕆᕕᐅᔪᒥ ᓇᓗᓇᐃᖅᓯᒪᓗᓂ ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᖓ 11.1(f) ᑕᐃᒫᒃᓴᐃᓐᓇᖅ 
ᐃᖅᑲᓇᐃᔮᓄᑦ ᐅᕝᕙᓗ ᐱᔨᑦᑎᕈᑕᐅᔪᓄᑦ ᐱᓕᕆᐊᖑᓂᐊᖅᐸᑦ ᓄᓇᓕᐅᔪᒥ ᑕᐃᒃᑯᐊ ᐱᓕᕆᕕᐅᔪᖅ ᐅᕝᕙᓗ ᐃᓄᓐᓄᑦ 
ᐱᓕᕆᕕᐅᔪᖅ ᐃᓱᒪᒋᔭᐅᑉᐸᑦ ᓄᓇᓕᐅᒋᐊᖓᓐᓂᒃ. 

229. ᑕᒪᓐᓇ ᐱᖃᓯᐅᔾᔨᓂᖅ ᓄᓇᓕᓐᓂ ᐱᓕᕆᕕᖃᖅᑐᑦ ᐋᖅᑭᒋᐊᖅᑕᐅᔾᔪᑎᖓᓄᑦ ᐊᑦᑎᖅᑕᐅᓯᒪᔪᖅ “ᓄᓇᓕᓐᓃᖏᑦᑐᑦ 
ᓄᓇᕗᒻᒦᑦᑐᑦ” ᐋᖅᑭᒋᐊᖅᑕᐅᔾᔪᑎᖓ ᓂᐅᕕᖃᖅᑕᖅᑎᐅᕙᑦᑐᓄᑦ. ᑐᑭᓯᐅᒪᒐᑦᑕ ᑕᒪᒃᑯᐊ ᓄᓇᓕᓐᓂ ᐱᓕᕆᕕᐅᔪᑦ 
ᐋᖅᑭᒋᐊᕈᑎᖏᑦ ᐋᖅᑭᒃᑕᐅᓯᒪᒻᒪᑦ ᖃᐅᔨᒪᑦᑎᐊᕋᓱᐊᕐᓗᒋᑦ ᑕᒪᒃᑯᐊ ᓄᓇᓕᓐᓂ ᐱᓕᕆᕕᖃᖅᑐᑦ 
ᐱᔭᐅᓂᖅᓴᐅᖃᑦᑕᕐᓂᐊᕐᓂᖏᓐᓂᒃ ᓂᐅᕕᖃᑦᑕᓂᕐᒧᑦ ᓄᓇᖏᓐᓂ ᐱᔪᓐᓇᖅᑎᑕᐅᑲᓐᓂᕐᓂᐊᕐᒪᑕ ᓄᓇᓕᐅᔪᑦ 
ᐃᑲᔪᖅᑕᐅᕚᓪᓕᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑳᓐᑐᕌᒃᑎᑦᑎᔨᐅᔪᓂᒃ. ᓇᓗᓇᐃᖅᓯᒪᓪᓚᕆᑦᑐᒥᒃ ᐱᔾᔪᑕᐅᔪᒥᒃ 
ᑐᓂᓯᓯᒪᔪᖃᓐᖏᑦᑐᖅ ᐅᕙᑦᑎᓐᓄᑦ ᑕᒪᒃᑯᓄᖓ ᓄᓇᓕᓐᓃᖏᑦᑐᓄᑦ ᓄᓇᕗᒻᒦᑦᑐᓄ ᐋᖅᑭᒋᐊᕈᑕᐅᔪᓂᒃ. ᐃᓱᒪᒋᔭᑦᑎᒍᑦ, 
ᓄᓇᓕᓐᓄ ᐋᖅᑭᒋᐊᕆᓂᕐᒧᑦ ᓄᓇᖃᓐᖏᑦᑐᓄᑦ ᐱᓕᕆᕕᐅᔪᒥᒃ ᑭᐅᓐᖏᒻᒪᑦ ᐱᔾᔪᑎᖓᓂᒃ ᓄᓇᓕᓐᓂ ᐱᓕᕆᕕᖃᖅᑐᓄᑦ 
ᐋᖅᑭᒋᐊᕈᑕᐅᔪᒥᒃ ᐊᒻᒪ ᐱᔭᕆᐊᑦᑐᕈᑎᒋᑐᐃᓐᓇᖅᑐᑦ ᑐᕌᖓᑎᑕᐅᓂᖓᓂᒃ ᑳᓐᑐᕌᒃᑖᓂᕐᒧᑦ ᐋᖅᑭᒋᐊᕈᑕᐅᔪᑦ. ᐊᑐᓂᖁᓕᕗᒍᑦ 
ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓗᑎᒃ ᐊᑐᖅᑕᐅᓂᖓᓂᒃ ᑕᒪᒃᓱᒪ ᐱᖃᓯᐅᑎᓗᒍ ᐱᖃᓯᐅᔾᔨᓂᖓ ᓄᓇᓕᓐᓂ ᐱᓕᕆᕕᖃᖅᑐᑦ 
ᐋᖅᑭᒋᐊᖅᑕᐅᓂᖓ ᑕᒪᒃᑯᓄᖓ ᓄᓇᕗᒻᒥ ᐱᓕᕆᕕᐅᔪᓄᑦ ᐊᒻᒪ ᐃᓄᐃᑦ ᐱᓕᕆᕕᖏᓐᓄᑦ. 

7.5(d) ᓇᓗᓇᐃᖅᑕᐅᓯᒪᔪᑦ 

230. ᐅᖃᖃᑎᖃᖃᑦᑕᑎᓪᓗᑕ, ᓇᓗᓇᕈᓐᓃᑦᑎᐊᓚᐅᖅᑐᖅ ᐊᒥᓱᑲᓪᓚᐅᒻᒪᑕ ᐃᓱᒫᓗᒍᑕᐅᔪᑦ ᐅᖃᐅᑕᐅᓯᒪᔪᑦ ᑕᒪᒃᑮᓐᓂᒃ 
ᑳᓐᑐᕌᒃᑎᑦᑎᔨᐅᔪᓂᒃ ᐊᒻᒪ ᐱᓕᕆᕕᖃᕐᕕᐅᔪᒥ ᓄᓇᓕᖕᒥ ᐱᔾᔪᑎᖃᖅᑐᓂᒃ ᓴᓇᒪᓂᖓᓂᒃ ᐊᒻᒪ ᐊᑐᖅᑎᑕᐅᓂᖓᓂᒃ 
ᑳᓐᑐᕌᒃᓵᓂᕐᒧᑦ ᐋᖅᑭᒋᐊᕈᑕᐅᔪᓄᑦ. 

7.5(d)(i)  “ᐸᐃᒃᐹᒃᑯᑦ” ᐃᓄᐃᑦ ᐱᓕᕆᕕᖏᑦ ᐊᒻᒪ ᓄᓇᕗᒻᒥ ᐱᓕᕆᕕᐅᔪᑦ 

231. ᑐᓴᖃᑦᑕᓚᐅᕐᒥᒐᑦᑕ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᔪᓂᒃ ᑕᒪᒃᑯᐊ ᐱᓕᕆᕕᖃᖅᑐᑦ ᐋᖅᑭᒋᐊᖅᑕᐅᓪᓗᑎᒃ ᑲᓐᑐᕌᒍᑎᖏᑦ 
ᑐᓂᔭᐅᔪᑦ ᐃᓄᐃᑦ ᐱᓕᕆᕕᖏᓐᓄᑦ ᐅᕝᕙᓄ ᓄᓇᕗᒻᒥ ᐱᓕᕆᕕᐅᔪᓄᑦ ᓴᖅᑭᑕᐅᓯᒪᓪᓗᑎᒃ ᐊᑑᑎᑐᐊᖃᕐᓂᐊᖅᑐᑎᒃ 7  

ᐳᓴᓐᑎᒥ ᐋᖅᑭᒋᐊᖅᑕᐅᔾᔪᑎᖃᕐᓗᑎᒃ ᓂᐅᕕᖃᑦᑕᕐᓂᕐᒧᑦ. ᐃᒪᐃᓚᐅᕐᒪᑦ, ᐊᒻᒪ ᒫᓐᓇ ᓱᓕ, ᐊᑲᐅᒋᔭᐅᓐᖏᑦᑐᒻᒪᕆᐅᒻᒪᑦ ᑕᐃᒃᑯᐊ 
“ᐸᐃᒃᐹᖏᓐᓇᒃᑯᑦ” ᐱᓕᕆᕕᐅᔪᑦ7 ᐊᑐᖅᑕᐅᖃᑦᑕᕐᓂᖏᑦ. 

232. ᐅᖃᑦᑎᐊᒻᒪᕆᓪᓗᒍ, ᐅᒃᐱᕈᓱᑦᑐᒐᓚᐅᒻᒪᑕ ᑕᒪᒃᑯᐊ ᑳᓐᑐᕌᖑᔪᑦ ᑐᓂᔭᐅᕙᑦᑐᑦ “ᐸᐃᒃᐹᑎᒍᑦ” ᐃᓄᓐᓄᒃ ᐱᓕᕆᕕᐅᔪᓄᑦ ᐊᒻᒪ 
ᓄᓇᕗᒻᒥ ᐱᓕᕆᕕᐅᓂᕋᖅᑐᑦ ᐃᑲᔪᓗᐊᓐᖏᒻᒪᑕ ᐃᓄᓐᓂᒃ, ᐱᓗᐊᖅᑐᒥᒃ, ᐊᒻᒪ ᓄᓇᕗᒻᒥᐅᓂᒃ, ᑕᒪᒃᑯᓂᖓ, 
ᐃᖅᑲᓇᐃᔮᖑᓂᖏᓐᓄᑦ “ᖃᓪᓗᓈᓂᒥᐅᓄᑦ” ᐊᒻᒪ ᑕᐃᒃᑯᐊ ᑮᓇᐅᔭᓕᐊᖑᔫᒐᓗᐊᑦ ᑕᒪᒃᑯᓇᓐᖓᑦ ᐱᓕᕆᐊᖑᔪᓂᒃ ᓄᓇᕗᑦ 
ᓯᓚᑖᓄᑐᐃᓐᓇᐸᒻᒪᑕ. ᐅᖃᐅᔾᔭᐅᓯᒪᓪᓗᑕ ᐃᓚᖏᑦ ᐃᓄᐃᑦ ᐊᑭᓕᖅᑕᐅᕙᒻᒪᑕ ᐊᕐᕌᒍᑕᒫᑦ “ᑕᑯᒃᓴᐅᑎᑦᑎᓇᓱᑐᐃᓐᓇᖅᑐᑎᒃ” 
ᐃᓄᓐᓂᒃ ᐱᓕᕆᕕᖃᕐᓂᕋᐃᓪᓗᑎᒃ –ᐃᒫᒃ, ᑕᐃᒪᓕ ᓱᓕᔪᕆᔭᐅᓪᓗᑎᒃ ᐱᔭᐅᓪᓗᑎᒃ ᑕᐃᒃᑯᐊ ᐊᖓᔪᖅᑳᖑᔪᑦ ᐃᓄᓐᓄᑦ 
ᐱᓕᕆᕕᐅᑎᑕᐅᓂᐊᕐᒪᑦ ᐊᒻᒪ ᐃᖅᑲᓇᐃᔮᖑᔭᕆᐊᖃᖅᑐᑦ ᑲᒪᒋᔭᐅᓪᓗᑎᒃ ᐃᓄᓐᓄᑦ ᐱᓕᕆᕕᐅᓐᖏᑦᑐᓄᑦ ᑕᐃᒃᑯᐊᓗ 
ᐃᑲᔪᕈᑕᐅᔪᑦ ᓂᐅᕕᖅᑎᑦᑎᖃᑦᑕᕐᓂᕐᒧᑦ ᐃᓄᓐᓄᑦ ᐱᓕᕆᕕᐅᓐᖏᑦᑐᓄᑦ ᐱᔭᐅᑐᐃᓐᓇᖅᐸᑦᑐᑎᒃ. ᑕᐃᒫᒃᓴᐃᓐᓇᐅᓐᖏᑦᑑᒐᓗᐊᖅ 
ᑕᑯᓯᒪᔭᑦᑎᒍᑦ, ᑕᐃᒪᐃᒃᓴᐃᓐᓇᐅᒐᔭᕆᕗᖅ ᓄᓇᕗᒻᒥᐅᓄᑦ “ᓂᐅᕐᕈᑎᖃᖅᐸᑦᑐᑦ” ᓄᓇᖃᕐᓂᕐᒥᓂᒃ ᐃᑲᔪᕐᓂᐊᕐᓗᑎᒃ 
ᓄᓇᕗᒻᒥᐅᑕᐅᓐᖏᑦᑐᓂᒃ ᐱᓕᕆᕕᐅᔪᓂᒃ ᐃᓕᓴᕆᔭᐅᔪᒪᔪᑦ ᓄᓇᕗᒻᒥ ᐱᓕᕆᕕᖃᕐᓂᖃᖅᑕᐅᓂᕐᒧᑦ. 

233. ᐅᖃᐅᔾᔭᐅᓯᒪᔪᒍᑦ ᓄᓇᓕᓐᓂ ᒐᕙᒪᒃᑯᖏᓐᓂᓗ ᐱᔨᑦᑎᖅᑎᐅᔪᓂᒃ ᐊᒻᒪ ᐊᒥᓱᑲᓪᓚᐅᔪᓄᑦ ᐱᓕᕆᕕᖃᖅᑐᓄᑦ ᐊᔾᔨᒌᓐᖏᑦᑐᓂ 
ᓄᓇᓕᐅᔪᓂ ᑕᒫᓂ ᓄᓇᕗᒻᒥ ᑕᐃᒃᑯᐊ ᐸᐃᒃᐹᖏᓐᓇᒃᑯᑦ ᐱᓕᕆᕕᐅᔪᑦ ᖁᕕᐊᓇᓐᖏᒻᒪᕆᒻᒪᑕ ᑕᒪᒃᑯᓄᖓ ᐃᓪᓗᓕᐅᕐᓂᕐᒧᑦ 
ᑳᓐᑐᕌᖑᔪᓄᑦ ᐊᒻᒪ ᐱᔨᑦᑎᕈᑕᐅᔪᓄᑦ ᑳᓐᑐᕋᖑᔪᓄᑦ. ᑕᑯᒃᓴᐅᓗᐊᓐᖏᑦᑐᖅ ᑕᒪᒃᑯᓄᖓ ᓂᐅᕕᖃᑦᑕᕐᓂᕐᒧᑦ ᑳᓐᑐᕋᖑᔪᓄᑦ. 

234. ᐊᑐᕐᓗᒋᑦ ᐃᓄᐃᑦ ᐱᓕᕆᕕᖏᑦ ᐆᒃᑑᑎᒋᓗᒍ, ᓇᓗᓇᐃᖅᓯᕕᐅᓯᒪᔪᒍᑦ ᐃᒫᒃ, ᑕᐃᒃᑯᓄᖓ ᐸᐃᒃᐹᖏᓐᓇᖅᑎᒍᑦ ᐃᓄᓐᓄᑦ 
ᐱᓕᕆᕕᐅᓂᕋᖅᑕᐅᔪᓄᑦ, ᑕᐃᒃᑯᐊ ᐊᖓᔪᖅᑳᖏᑦ ᐋᖅᑭᓯᓪᓗᑎᒃ ᑯᐊᐳᕇᓴᐅᔪᒥᒃ ᑕᐃᒃᑯᐊ 51 ᐳᓴᓐᑎᖏᑦ ᑲᒻᐸᓂᐅᔪᑦ 
ᓂᕈᐊᕈᓐᓇᖅᑐᑦ ᐱᖁᑎᖃᖅᑐᑦ ᐱᖁᑎᒋᔭᐅᓪᓗᑎᒃ ᐃᓄᓐᓄᒃ ᐊᒻᒪ ᑕᐃᒃᑯᐊ ᐸᐃᒃᐹᑎᒍᑦ ᐋᖅᑭᒃᓯᒪᓂᖏᑦ ᒪᓕᑦᑐᑎᒃ ᐃᒫᒃ 
ᐊᖏᖃᑎᒌᒃᓯᒪᔪᓄᑦ ᑎᒍᒥᐊᖅᑎᐅᔪᓄᑦ ᐊᖏᖃᑎᒌᒍᑎᒃᑯᑦ, ᐃᓗᓕᖏᑦ ᐱᓕᕆᕕᕈᓐᓂᕐᒧᑦ ᐊᒻᒪ ᐊᓯᖏᑦ ᐊᖓᔪᖅᑳᖃᕐᕕᒻᒥ 
ᑎᑎᕋᖅᓯᒪᔪᑦ. ᐸᐃᒃᐹᑎᒍᑦ, ᐱᓕᕆᕕᐅᔪᑦ ᒪᓕᑦᑐᑦ ᐃᓄᐃᑦ ᐱᓕᕆᕕᖏᓐᓄᑦ ᑐᑭᓕᐅᖅᑕᐅᓯᒪᔪᓂᒃ. ᑭᓯᐊᓂᓕ “ᐸᐃᒃᐹᒃᑯᑦ” 
ᐃᓄᓐᓄᑦ ᐱᓕᕆᕕᐅᓂᕋᖅᑕᐅᑎᓪᓗᒋᑦ, ᑕᐃᒃᑯᐊ ᑲᒻᐸᓂᐅᔪᑦ ᐱᓇᓱᐊᕆᐊᖃᖅᑕᕋᓗᐊᒥᓂᒃ ᐱᕙᓐᖏᑦᑐᑦ ᓇᓗᓇᐃᖅᑕᐅᓯᒪᔪᒥᒃ 
ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂᒃ ᓇᖕᒥᓂᖃᓪᓚᕆᓐᓂᕐᒧᑦ, ᐊᖓᔪᖅᑳᖑᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ 
ᑲᒻᐸᓂᐅᔪᓄᑦ, ᐊᔾᔨᒌᓐᖏᒻᒪᕆᐅᑦᑐᓂᐅᒃ ᓄᓇᕗᑦ ᑐᓐᖓᕕᒃᑯᑦ ᐅᒃᐱᕆᔭᖏᓐᓂᒃ.  ᓇᓕᐊᒃᑰᕋᓗᐊᖅᑲᑦ ᓴᖅᑭᑕᐅᓯᒪᔪᒥ 
ᐊᖓᔪᖅᑳᖑᓂᕐᒧᑦ ᐊᖏᖃᑎᒌᒍᑎᒃᑯᑦ ᐅᕝᕙᓗ ᐃᓕᖅᑯᓯᐅᕙᒃᑐᒥᒃ ᒪᓕᓐᖏᑦᑐᖅ ᑎᑎᕋᖅᑕᐅᓯᒪᔪᓂᒃ ᓴᖅᑭᑕᐅᔪᓂᒃ ᓄᓇᕗᑦ 
ᑐᓐᖓᕕᒃᑯᓐᓂᑦ, ᑕᐃᓐᓇ 51 ᐳᓴᓐᑎ ᐃᓄᓐᓄᒃ ᐱᒋᔭᐅᓂᖏᓐᓄᑦ ᐊᐅᓚᑦᑎᓂᖃᓐᖏᑦᑐᑦ ᑲᒻᐸᓂᐅᔪᒥᒃ. ᐃᑲᔪᖅᑕᐅᕙᓐᖏᑦᑐᑦ 
ᓂᐅᕕᖃᑦᑕᕐᓂᖏᓐᓄᑦ ᑕᐃᒃᑯᐊ ᐱᓕᕆᕕᐳᔪᑦ, ᐃᓱᒪᓕᐅᖃᑦᑕᓐᖏᑦᑐᑦ ᐊᐅᓚᓂᖓᓄᑦ ᑲᒻᐸᓂᐅᔪᑉ ᐊᒻᒪ ᐃᓚᖓᒍᑦ, 
ᐃᓚᒋᔭᓪᓚᕆᒃᐸᖏᑦᑐᑦ ᑕᕝᕙᓂ ᑲᒻᐸᓂᐅᔪᒥ. 

235. ᑕᐃᒪᓕ ᑎᑭᓯᒪᓂᖓ ᑕᒪᒃᑯᐊ “ᐸᐃᒃᐹᑎᒍᑦ” ᐱᓕᕆᕕᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ ᓂᐅᕕᖃᑦᑕᕐᓂᕐᒧᑦ ᖃᓄᐃᓕᐅᕐᓂᖏᓐᓄᑦ 
ᖃᐅᔨᒪᔭᐅᓗᐊᓐᖏᒻᒪᑕ ᑭᓯᐊᓂ, ᐃᓚᖓᒍᑦ ᑕᐃᒪᐃᒃᑲᓗᐊᕆᓪᓗᑎᒃ, ᐊᑦᑐᐃᓂᖃᒻᒪᕆᒻᒪᑎᒃ ᐊᑲᐅᓐᖏᑦᑐᒥᒃ ᐅᐱᓐᓇᕋᓂ 
ᐃᒪᐃᓕᑎᑦᑎᔪᓐᓇᕐᒪᑕ, ᑕᒪᒃᑯᓄᖓ ᐃᓄᓐᓄᑦ ᐱᓕᕆᕕᐅᓐᖏᑦᑐᓄᑦ ᐅᕝᕙᓗ ᓄᓇᕗᒻᒥᐅᑕᐅᓐᖏᑦᑐᓄᑦ ᐱᓕᕆᕕᐅᔪᓄᑦ ᓱᓕ 
ᐃᑲᔪᖅᑕᐅᕙᑦᑐᓄᑦ ᐋᖅᑭᒋᐊᖅᑕᐅᓪᓗᑎᒃ ᐱᒐᔭᓐᖏᑕᕋᓗᐊᖏᓐᓂᒃ ᑲᒻᐸᓂᐅᔪᑦ, ᐊᒻᒪ ᐅᐱᓐᓇᕋᓂ ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᓂᒃ ᐊᑐᖃᑦᑕᕐᓂᖏᑦ ᓄᓇᕗᒻᒦᑐᐃᓐᓇᖏᒻᒪᑦ ᐃᑲᔪᕈᑕᐅᓗᑎᒃ ᓄᓇᕗᒻᒥᐅᑕᐅᔪᓄᑦ. 

236. ᓇᓗᓇᐃᖅᓯᓪᓚᕆᑦᑐᑯᓘᔪᓐᓇᖏᒃᑲᓗᐊᖅᑐᒍᑦ ᖃᓄᖅᑎᒋ ᑕᒪᓐᓇ ᐊᑐᖅᑕᐅᒻᒪᖔᖅ, ᐅᖃᖃᑎᖃᕐᓂᑦᑎᒍᑦ ᐊᒻᒪ 
ᕿᒥᕐᕈᓂᑦᑎᓐᓂᒃ ᑳᓐᑐᕋᓂᐅᕙᑦᑐᓂᒃ ᑎᑎᕋᖅᓯᒪᔪᓂᒃ, ᐃᓱᒪᖃᖅᑐᒍ ᑕᒪᒃᑯᐊ ᐊᒥᓱᕈᕆᐊᖅᓯᒪᒻᒪᕆᓕᖅᑐᑦ ᐊᑭᖏᑦ 
ᑳᓐᑐᕌᖑᔪᓄᑦ ᑐᓂᔭᐅᕙᓕᖅᑐᑦ ᐃᓄᓐᓄᑦ ᐱᓕᕆᕕᐅᔪᓄᑦ ᑕᐃᒪᓐᖓᑦ ᑭᖑᓪᓕᖅᐹᒥᒃ ᕿᒥᕐᕈᓂᐅᓚᐅᖅᑐᒥ 2008−ᖑᑎᓪᓗᒍ  

 

 

 

7 ᐊᔾᔨᒌᓐᖏᒻᒪᑕ ᐊᑐᖅᑕᐅᕙᑦᑐᑦ ᓇᓗᓇᐃᖅᓯᔾᔪᑕᐅᓪᓗᑎᒃ ᐱᓕᕆᕕᐅᔪᑦ, ᐃᓚᖏᑦ ᓇᒻᒪᓴᓐᖏᓂᖅᓴᒻᒪᕆᐅᓪᓗᑎᒃ ᐃᓚᖏᓐᓂᒃ, ᐱᖃᓯᐅᑎᓪᓗᒋᑦ: 
ᑕᑯᒃᓴᐅᖏᑦᑐᑦ ᐱᓕᕆᕕᐅᔪᑦ, ᐱᓕᕆᕕᐅᓐᖑᐊᑐᐃᓐᓇᖅᑐᑦ, ᖃᓪᓗᓈᓄᑦ ᐊᐅᓚᑕᐅᔪᑦ ᐃᓅᓂᕋᕋᓗᐊᖅᑐᑎᒃ ᑲᒻᐸᓂᐅᔪᑦ, ᓯᓚᑏᓐᓇᖏᑎᒍᑦ ᑲᒻᐸᓂᐅᔪᑦ, 
ᐱᓐᖑᐊᑐᐃᓐᓇᖅᑐᑦ, ᐊᓯᖏᓪᓗ.  ᑕᒪᒃᑯᐊ ᐅᖃᐅᓯᕆᕙᕗᑦ ᑕᐃᔭᐅᓂᖏᑦ ᑕᑯᒃᓴᐅᑎᑦᑎᓇᓱᐊᖅᑐᑕ ᖃᓄᑎᒋ ᓇᓗᓇᐃᖅᑕᐅᕙᒻᒪᖔᑕ ᐅᖃᐅᓯᕐᓂᒃ 
ᐊᑐᖅᑐᑎᒃ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐱᓕᕆᕕᖃᖅᐸᑦᑐᑦ ᓂᐅᕕᖃᑦᑕᓂᕐᒥᒃ ᓄᓇᕗᒻᒥ. 

ᓇᓗᓇᐃᖅᑕᐅᓯᒪᒻᒪᑦ ᐃᓚᖓᓂᒃ (ᐊᒻᒪᖃᐃ ᐱᓗᐊᓐᖑᐊᒻᒪᕆᑦᑐᓂ), ᐃᓄᐃᑦ ᐱᓕᕆᕕᖏᑦ ᑕᐃᒫᒃ ᐃᓕᖅᑯᓯᖃᖅᐸᑦᑐᑦ ᖁᓛᓂ 
ᐅᖃᐅᑕᐅᓯᒪᔪᒥ. ᑭᓯᐊᓂ ᑕᐃᒃᑯᐊ ᖃᑦᑏᓐᓇᐅᒐᓗᐊᖅᐸᑕ ᐃᓄᐃᑦ ᐱᓕᕆᕕᖏᑦ ᐊᒻᒪ ᓄᓇᕗᒻᒥ ᐱᓕᕆᕕᐅᔪᑦ ᑕᒪᐃᑦᑐᓂ 
ᐋᖅᑭᒃᓯᒪᓂᖃᖅᑐᑦ ᖃᑦᑎᓪᓚᕆᐅᓂᖏᑦ, ᐃᓱᒪᒋᔭᐅᒻᒪᑦ ᑕᒪᒃᑯᓇᓂ ᐱᓕᕆᕕᐅᔪᓂ ᐊᒻᒪ ᒐᕙᒪᒃᑯᓐᓂᑦ ᑕᒪᓐᓇ 
ᑕᐃᒪᐃᓕᐅᕐᓂᐅᔪᖅ ᐱᕙᓪᓕᐊᑐᐃᓐᓇᕐᒪᑦ ᐊᒻᒪ ᐊᓯᔾᔨᕆᐊᖃᓕᖅᑐᖅ. 

237. ᓄᓇᕗᑦ ᒐᕙᒪᒃᑯᖏᑦ ᐊᑐᕋᓱᓐᓂᐊᖏᑉᐸᑕ ᑕᒪᒃᑯᓂᖓ ᑐᕌᖅᑕᐅᓇᓱᐊᖅᑐᓂᒃ, ᐊᓯᔾᔨᕆᐊᖃᕐᓂᐊᓕᖅᑐᑦ ᐊᑐᐊᒐᐅᔪᖅ ᐊᒻᒪ 
ᐊᑐᓕᖅᑎᑕᐅᕙᓪᓕᐊᓂᖏᑦ. ᑕᒪᓐᓇ ᐅᖃᓚᐅᖅᑐᒍ, ᐃᓱᒪᒐᑦᑕ ᑕᒪᓐᓇ ᓄᖑᓪᓚᕆᒍᓐᓇᔾᔮᖏᒻᒪᑦ ᐃᓕᖅᑯᓯᐅᕙᑦᑐᖅ ᐊᒻᒪ 
ᐋᖅᑭᒃᓯᒪᓂᐅᔪᖅ. ᑕᒪᒃᑯᐊ ᓯᓚᑖᒍᕋᓱᐊᖅᐸᑦᑐᑦ ᒪᓕᒃᑕᐅᔭᕆᐊᖃᖅᑐᓂᒃ ᖃᓄᖅᑑᕈᓐᓇᕐᓂᐊᕐᒥᔪᑦ ᑕᒪᓐᓇ 
ᐊᑐᕈᓐᓃᖅᑎᑕᐅᓇᓱᐊᕋᓗᐊᖅᑎᓪᓗᒍ ᐃᓕᖅᑯᓯᐅᔪᑦ ᐃᓄᓐᓄᑦ ᐅᕝᕙᓗ ᐱᓕᕆᕕᐅᔪᓄᑦ. ᑭᓯᐊᓂᓕ, ᐅᓇᓂ ᐊᑖᓂ 
ᐅᖃᐅᓯᖃᕋᑦᑕ, ᐊᑐᓕᖁᔨᓯᒪᔪᒍᑦ ᑕᒪᒃᑯᐊ ᐱᓕᕆᕕᐅᔪᑦ ᐱᔭᕆᐊᑭᒃᓴᓂᐊᓐᖏᒻᒪᑕ ᐊᑐᓕᖅᑎᑕᐅᓇᓱᐊᖅᑎᓪᓗᒋᑦ ᐱᓕᕆᕕᓐᓂ 
ᖃᓄᐃᓕᐅᕐᓂᐅᔪᓂ. 

238. ᓯᕗᓪᓕᖅᐸᐅᓗᓂ ᐆᒃᑑᑕᐅᓗᓂ, ᐋᖅᑭᒋᐊᕈᑎᒃᓴᑲᓐᓂᐅᔪᓂᒃ ᑳᓐᑐᕌᒃᑖᓂᕐᒧᑦ ᐊᒻᒪ ᑎᓴᒪᖓᓂᒃ ᑳᓐᑐᕌᒃᑖᕋᓱᐊᕈᑕᐅᔪᓄᑦ 
ᐊᓯᔾᔨᕆᐊᕈᑕᐅᔪᓄᑦ ᓴᖅᑮᔪᖃᕐᓗᓂ ᐃᓄᐃᑦ ᐱᓕᕆᕕᖏᓐᓄᑦ ᓇᖕᒥᓂᖃᕐᓂᖅᓴᐅᓗᑎᒃ ᐊᒻᒪ ᐊᐅᓚᑦᑎᓂᖅᓴᐅᓗᑎᒃ 
ᐅᖃᖅᑕᐅᖃᑦᑕᕐᓂᐊᖅᑐᖅ ᐃᒫᒃ “ᐋᖅᑭᒋᐊᖅᓯᒪᔪᖅ ᐃᓄᐃᑦ ᐱᓕᕆᕕᖁᑎᖓ”). ᑕᒪᓐᓇ ᐊᖅᑭᒋᐊᕆᓂᐅᔪᖅ ᐋᖅᑮᓯᒪᒐᔭᖅᐳᖅ 
ᐊᓯᔾᔨᕈᑕᐅᔪᓂᒃ ᑕᒪᒃᑯᓇᓐᖓᑦ ᐃᓄᓐᓂᒃ ᐱᓕᕆᕕᐅᔪᓂᑦ, ᓄᓇᕗᒻᒥ ᐱᓕᕆᕕᐅᔪᓂᒃ ᐊᒻᒪ ᓄᓇᓕᓐᓂ ᐱᓕᕆᕕᐅᔪᓂᒃ 
ᑕᐃᒪᐃᓪᓗᐊᖅᑎᑕᐅᓗᑎᒃ ᐊᑐᖅᑎᖏᓪᓗᒍ ᐳᓴᓐᑎᖏᑎᒍᑦ ᐊᑦᑎᓂᖅᓴᐅᔪᒥᒃ − ᐱᔪᓐᓇᖅᑐᐃᓐᓇᐅᒐᔭᖅᑐᑦ 5 ᐳᓴᓐᑎᒥᒃ 
ᐋᖅᑭᒋᐊᕈᑕᐅᔪᒥᒃ. ᑕᐃᒪᓕ, ᐋᖅᑭᒋᐊᕈᑕᐅᔪᓕᒫᖅ ᐳᓴᓐᑎᖓ ᐃᒪᐃᑦᑑᒐᔭᖅᐳᖅ 21 ᐳᓴᓐᑎᒧᑦ ᐊᓯᔾᔨᕋᔭᓐᖏᑦᑐᖅ. 

239. ᐱᔾᔪᑎᒋᔭᖓ ᑖᓐᓇ ᐱᖃᓯᐅᑎᓗᒍ ᑎᓴᒪᖓ ᐊᑲᐅᓯᒋᐊᖅᑎᑦᑎᓂᕐᒧᑦ ᐃᓄᐃᑦ ᐱᓕᕆᕕᖏᓐᓂᒃ, ᐊᒻᒪ ᐱᓇᓱᑐᐃᓐᓇᖏᑦᑐᖅ 
ᑐᓂᔭᐅᓂᕐᒧᑦ ᐊᒻᒪ ᐃᓚᓯᓂᕐᒧᑦ ᐋᖅᑭᒋᐊᕈᑕᐅᔪᒥᒃ ᐳᓴᓐᑎᖓᓂᒃ ᐃᓄᓐᓄᑦ ᐱᓕᕆᕕᐅᔪᓄᑦ, ᐱᔾᔪᑎᖃᕐᒪᑦ ᐅᖃᖅᓯᒪᓂᖓᓄᑦ 
ᑐᑭᖓᑕ ᐃᓄᐃᑦ ᐱᓕᕆᕕᖓ ᑕᕝᕙᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐋᖅᑭᒋᐊᕆᐊᑭᓐᓇᓂ ᑖᓐᓇ.  ᐅᐊᑦᑎᐊᕈ 
ᐅᖃᖃᑦᑕᖅᓯᒪᒐᑦᑕ, ᑐᑭᖓ ᐃᓄᐃᑦ ᐱᓕᕆᕕᖏᑦ ᐱᒋᐊᓐᖓᖅᓯᒪᓂᖓᓂᒃ ᑕᕝᕙᓂ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᔪᒥᒃ ᑕᐃᒪᓕ ᐋᖅᑭᒋᐊᕆᐊᑭᓐᖏᒻᒪᑦ ᐃᓚᓯᓂᐊᕐᓗᓂ ᒪᓕᒃᑕᐅᔭᕆᐊᖃᖅᑐᒥ ᑎᑎᕋᖅᑕᐅᑎᑦᑎᓂᕐᒧᑦ, ᓲᕐᓗ 
ᐱᔭᕆᐊᖃᖅᑕᖏᓐᓂᒃ ᐃᓄᐃᑦ ᐱᓕᕆᕕᖏᑕ ᓴᖅᑭᑕᐅᓂᖓᓄᑦ ᑲᒪᒋᔭᐅᓗᓂ ᐊᒻᒪ ᐊᐅᓚᑕᐅᓗᓂ ᐃᓄᓐᓄᒃ. ᑭᓯᐊᓂᓕ, 
ᓄᓇᕗᒻᒥ ᑐᓐᖓᕕᒃᑯᑦ ᑎᑎᕋᖅᑕᐅᑎᑦᑎᓂᕐᒧᑦ ᖃᐅᔨᓴᕆᐊᖃᖅᑎᑦᑎᒻᒪᑕ ᒪᓕᓪᓗᒋᑦ “ᐃᑲᔪᖅᑕᐅᔪᑦ ᓇᖕᒥᓂᖃᕐᓂᕐᒧᑦ” 
ᒪᓕᒃᑕᐅᔭᕆᐊᖃᖅᑐᒥᒃ ᑭᓯᐊᓂ (ᑯᐊᐳᕇᓴᐅᑉᐸᑕ). ᑎᑎᕋᖅᓯᒪᔪᖅ ᐃᒪᖓ 10.2 ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ 
ᐊᑐᐊᒐᕐᒥ “ᑐᑭᖃᖅᑎᑕᐅᓂᐊᖅᐳᖅ ᓱᓕᔪᕆᓗᒍ ᑎᑎᖅᑲᐅᔪᖅ ᐊᒻᒪ ᐱᓇᓱᐊᖅᑕᐅᔪᖅ ᑕᕝᕙᓂ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᔪᒥᒃ”.  

240. ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᖓ 10.2 ᓄᓇᕗᒻᒥ ᑐᓐᖓᕕᒃᑯᑦ ᐊᕗᖓᒃᑲᓐᓂᖅ ᐃᓱᒪᖃᕋᓱᐊᕐᒪᑕ ᑐᑭᖓᓂᒃ “ᐃᑲᔫᑎᖃᕐᓂᖅ 
ᓇᖕᒥᓂᖃᖅᑐᓂ” ᐃᓱᒪᒋᔭᐅᒐᔭᕐᒪᑦ ᒪᓕᒐᑎᒍᑦ ᐃᓗᐊᓃᑦᑐᖅ (ᓲᕐᓗ ᑕᐃᒃᑯᐊ ᐱᖁᑎᖃᕐᓂᕐᒧᑦ ᐃᑲᔪᖅᑕᐅᔪᑦ ᐱᓯᒪᔭᐅᓗᑎᒃ) 
ᐱᓂᐊᕐᓗᑎᒃ ᐃᓗᓕᖏᓐᓂᒃ ᓇᖕᒥᓂᖃᕐᓂᕐᒧᑦ, ᑲᒪᓂᕐᒧᑦ ᐊᒻᒪ ᐊᐅᓚᑕᐅᓂᖏᓐᓄᑦ ᐃᓄᓐᓄᒃ. ᑐᑭᓯᐅᒪᔪᒍᑦ ᑕᒪᒃᑯᐊ ᐱᔾᔪᑎᖏᑦ 
ᑕᐃᒪᐃᑦᑐᒧᑦ ᓇᓕᒧᑦᑎᓐᓇᓱᐊᕐᓗᒍ ᑐᑭᓕᐅᖅᑕᐅᓯᒪᓂᖓ ᐃᓄᓐᓄᑦ ᐱᓕᕆᕕᐅᔪᑦ ᒪᓕᓪᓗᒋᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ 
ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥᒃ. ᐃᑲᔪᕐᓗᑎᒃ ᓄᓇᕗᒻᒥ ᑐᓐᖓᕕᒃᑯᑦ ᑐᕌᖅᑕᖓᓄᑦ ᑎᑭᐅᑎᖁᓪᓗᒋᑦ, ᐊᑐᓕᖁᔨᒐᓗᐊᖅᐳᒍ 
ᐃᓚᓕᐅᔾᔨᓂᕐᒥᒃ ᐅᖃᐅᓯᕐᒥᒃ ᑕᕝᕗᖓ ᐋᖅᑭᒋᐊᖅᓯᒪᔪᖅ ᐃᓄᐃᑦ ᐱᓕᕆᕕᖁᑎᖓᓄᑦ ᑐᑭᖓᓄᑦ ᓇᓗᓇᐃᕆᐊᒃᑲᓂᕐᓂᐊᕐᓗᒍ 
ᐱᓇᓱᐊᕐᓂᖓ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᖅ ᓇᓗᓇᐃᖅᓯᒪᔭᕆᐊᖃᕐᒪᑦ ᓇᖕᒥᓂᖃᒃᑲᓂᕐᓂᕐᒧᑦ, ᑲᒪᒃᑲᓂᕐᓂᕐᒧᑦ 
ᐊᒻᒪ ᐊᐅᓚᑦᑎᑲᓐᓂᕐᓂᕐᒧᑦ.  

241.  ᐊᑐᓕᖁᔨᒻᒥᔪᒍᑦᑕᐅᖅ ᐋᖅᑭᒋᐊᖅᑕᐅᓯᒪᔪᒥᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ ᓇᓗᓇᐃᖅᑕᐅᓯᒪᑦᑎᐊᕐᓗᓂ 
ᐅᓂᒃᑳᖅᓯᒪᔭᖓᓂ ᐅᖃᖅᓯᒪᔪᓄᑦ ᐱᔾᔪᑎᖃᖅᑐᓄᑦ ᑳᓐᑐᕋᒃᖑᔪᑦ ᐋᖅᑭᒋᐊᖅᑕᐅᓂᖏᓐᓄᑦ ᐃᒫᒃ (1) “ᐃᑲᔫᑎᖃᕐᓂᖅ 
ᓇᖕᒥᓂᖃᖅᑐᓄᑦ” ᑐᑭᓕᐅᖅᑕᐅᓯᒪᓂᐊᕐᒪᑦ ᑕᐃᒫᓪᓗᐊᖅ ᐱᔭᐅᓇᓱᐊᖅᓯᒪᒻᒪᑦ ᐱᓇᓱᐊᖅᑕᖓᓄᑦ ᐱᔾᔪᑎᖓᓄᑦ ᓄᓇᕗᒻᒥ 
ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᑐᑭᖃᕐᓗᓂ ᑭᒃᑯᑦ ᓱᓕᓪᓚᕆᓪᓗᑎᒃ ᓇᖕᒥᓂᖃᕐᒪᖔᑕ ᐱᓕᕆᕕᐅᔪᒥᒃ, ᐊᒻᒪ (2) ᐃᓄᓐᓄᑦ 
ᐱᖁᑎᒋᔭᐅᔪᖅ ᐊᔪᓐᖏᓐᓂᖃᖅᑐᖅ ᐋᖅᑭᒋᐊᖅᓯᒪᔪᖅ ᐃᓄᐃᑦ ᐱᓕᕆᕕᖁᑎᒋᔭᐅᓗᓂ ᓇᖕᒥᓂᖁᑎᒋᔭᐅᑐᐊᖅᐸᑦ, 
ᑲᒪᒋᔭᐅᑐᐊᖅᐸᑦ ᐊᒻᒪ ᐊᐅᓚᑕᐅᑐᐊᖅᐸᑦ ᐃᓄᓐᓄᑦ, ᑕᐃᒃᑯᐊᓗ ᑮᓇᐅᔭᓕᐊᖑᔪᑦ ᐃᓄᓐᓅᖃᑦᑕᕐᓗᑎᒃ. ᑕᐃᒪᓕᖓᑉᐸᓪᓕ 
ᑕᒪᓐᓇ ᒪᓕᒃᑲᔭᖅᑯᖅ ᓄᓇᖃᖅᑳᖅᓯᒪᔪᓄᑦ ᐱᓕᕆᕕᐅᔪᑦ ᐊᐅᓚᓂᖏᓐᓄᑦ ᖃᐅᔨᓴᖅᑕᐅᕙᑦᑐᑎᒃ ᒐᕙᒪᑐᖃᒃᑯᓐᓂᑦ 
ᓂᐅᕕᖃᑦᑕᕐᓂᕐᒧᑦ ᐅᐸᓗᖓᐃᔭᕈᑎᖏᓐᓂᒃ ᓄᓇᖃᖅᑳᖅᓯᒪᔪᓄᑦ ᐱᓕᕆᕕᐅᔪᓄᑦ. 

242. ᐊᑐᓕᖁᔨᔪᒍᑦ ᐋᖅᑭᒋᐊᖅᓯᒪᔪᖅ ᐃᓄᐃᑦ ᐱᓕᕆᕕᖁᑎᖓᓄ ᑎᑎᕋᖅᓯᒪᓂᐅᔪᖅ ᑲᒪᒋᔭᐅᓗᓂ ᓄᓇᕗᒻᒥ ᑐᓐᖓᕕᒃᑯᓐᓂᑦ 
ᑕᐃᒫᒃᓴᐃᓐᓇᖅ ᑲᒪᕙᒻᒪᑕ ᐃᓄᐃᑦ ᐱᓕᕆᕕᖏᓐᓂᒃ ᑎᑎᕋᖅᓯᒪᓂᕐᒧᑦ, ᐃᓚᓯᓯᒪᓗᑎᒃ ᐳᓴᓐᑎᖏᑎᒍᑦ ᓇᖕᒥᓂᖃᕐᓂᕐᒧᑦ, 
ᑲᒪᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐋᖅᑭᒋᐊᖅᓯᒪᔪᖅ ᐃᓄᐃᑦ ᐱᓕᕆᕕᖁᑎᖓᓄᑦ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᕋᔭᕆᓪᓗᓂ 
ᐊᒻᒪ ᐊᑐᐃᓐᓇᐅᑎᑕᐅᓗᑎᒃ ᑳᓐᑐᕋᒃᑎᑦᑎᔨᐅᔪᓄᑦ ᖃᐅᔨᓴᖅᑕᐅᓂᖏᓐᓄᒃ ᑳᓐᑐᕋᖑᔪᑦ ᐊᒻᒪ ᑐᒃᓯᕋᐅᑕᐅᔪᑦ. 

243. ᑎᑎᕋᖅᑕᐅᓂᖏᑦ ᐊᒻᒪ ᑐᑭᓯᒋᐊᕈᑎᒃᓴᐅᔪᑦ ᓴᖅᑭᑕᐅᔭᕆᐊᖃᖅᐳᑦ ᑎᑎᕋᖅᑕᐅᔪᒪᔪᓄᑦ ᐋᖅᑭᒋᐊᖅᓯᒪᔪᖅ ᐃᓄᐃᑦ 
ᐱᓕᕆᕕᖁᑎᖓ ᓇᓗᓇᐃᒃᑯᑕᖃᕈᒪᔪᓄᑦ, ᑕᐃᒪᐃᓐᓇᓱᐊᖅᑐᑦ ᓴᖅᑮᔭᕆᐊᖃᖅᐳᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐃᒪᐃᑦᑐᓂᒃ: 

• ᐊᖏᕈᑕᐅᔪᓄᑦ ᑎᑎᖅᑲᐅᔪᑦ, ᓲᕐᓗ ᖃᓄᖅ ᑲᒻᐸᓂᕆᓐᓂᖏᓐᓄᑦ, ᐅᕝᕙᓗ ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑕᐅᔪᓂᒃ;  

• ᓇᓗᓇᐃᒃᑯᑕᕐᒥ ᐊᖓᔪᖅᑳᖑᓂᕐᒧᑦ ᐊᐅᓚᑦᑎᓂᕐᒧᑦ ᓲᕐᓗ ᐊᖓᔪᖅᑳᖑᓂᕐᒧᑦ ᐊᖏᖃᑎᒌᒍᑕᐅᔪᒥᒃ; 

• ᓇᓗᓇᐃᖅᓯᒪᔪᖅ ᓇᖕᒥᓂᖃᖅᑐᒧᑦ/ᐱᖁᑎᖃᖅᑐᒧᑦ ᐊᐅᓚᑦᑎᓂᕐᒧᑦ, ᓲᕐᓗ ᐱᖃᖃᑕᐅᔪᓄᑦ ᐊᖏᖃᑎᒌᒍᑎ; 

• ᐊᖏᖃᑎᒌᒍᑕᐅᔪᖅ ᐱᔾᔪᑎᖃᖅᑐᓄᖅ ᓇᖕᒥᓂᖃᕐᓂᕐᒧᑦ, ᑲᒪᓂᕐᒧᑦ ᐊᒻᒪ/ᐅᕝᕙᓗ ᐊᐅᓚᑦᑎᓂᕐᒧᑦ ᐱᓕᕆᕕᐅᔪᒥᒃ; 

• ᓇᓪᓕᐅᒃᑯᒫᖃᕐᓂᕐᒧᑦ ᐊᖏᖃᑎᒌᒍᑕᐅᔪᑦ; 

• ᓇᖕᒥᓂᖃᖃᑕᐅᔪᑦ ᑎᑎᕋᖅᓯᒪᓂᖏᑦ, ᐱᖃᓯᐅᑎᓗᒋᑦ ᐊᒥᓲᓂᖏᑦ ᐱᖁᑎᖃᖅᑐᑦ ᐊᑐᓂᑦ ᖃᓄᑎᒋ ᐱᖁᑎᖃᕐᒪᖔᑕ 
ᑐᓂᔭᐅᓯᒪᔪᓂ ᑲᒻᐸᓂᐅᔪᒧᑦ, ᐊᑎᖏᑦ ᐱᖁᑎᖃᖃᑕᐅᒧᑦ ᐊᒻᒪ ᖃᓄᑎᒋᑦ ᐱᖃᕐᒪᖔᑕ ᖃᓄᐃᑦᑐᓂᓪᓗ ᐱᖃᕐᒪᖔᑕ; 

• ᓇᖕᒥᓂᖃᖅᑐᓄᑦ ᐊᑭᓕᐅᑕᐅᔪᓄᑦ ᐊᑐᐊᒐᖅ ᐊᒻᒪ ᐊᑭᓖᖃᑦᑕᕐᓂᑯᒥᓂᖏᑦ; 

• ᑕᑯᒃᓴᐅᓂᖏᑦ ᐱᖁᑎᒋᔭᐅᔪᓄᑦ ᓂᐅᕕᕈᓐᓇᐅᑎᐅᔪᑦ ᐃᖅᑲᓇᐃᔭᖅᑎᓄᑦ; 

• ᓇᓗᓇᐃᖅᓯᓂᖅ ᐱᓕᕆᐊᓪᓗᐊᑕᐅᔪᓂᒃ ᐊᒻᒪ ᐃᖅᑲᓇᐃᔭᖅᑎᑦᑎᔨᐅᔪᖅ ᐊᖓᔪᖅᑲᐅᑕᐅᔪᓄᑦ ᐊᒻᒪ ᑲᑎᒪᔨᐅᔪ ᐊᓯᖏᓪᓘᓐᓃᑦ 
ᑲᒪᔨᐅᔪᑦ; 

• ᑲᑎᒪᔾᔪᑎᒥᓂᖏᑦ ᑲᑎᒪᔩᑦ ᑲᑎᒪᑎᓪᓗᒋᑦ ᐊᒻᒪ ᓇᖕᒥᓂᖃᖃᑕᐅᔪᑦ ᑲᑎᒪᑎᓪᓗᒋᑦ ᐃᓱᒪᓕᐅᓪᓗᐊᑕᕆᐊᖃᖅᑎᓪᓗᒋᑦ 
ᐊᑦᑐᐃᓂᖃᖅᑐᓂᒃ ᐊᖓᔪᖅᑳᖑᔪᓂᒃ, ᐊᐅᓚᓂᖏᓐᓂᒃ ᐊᒻᒪ ᖃᓄᐃᓕᐅᖁᔭᐅᓂᖏᓐᓂᒃ; 

• ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᑎᑎᕋᖅᓯᒪᔪᑦ ᑲᑎᒪᔨᐅᔪᑦ, ᐊᖓᔪᖅᑲᐅᑕᐅᔪᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ; 

• ᑳᓐᑐᕌᖑᔪᑦ ᓇᖕᒥᓂᖃᖅᑐᓄᑦ, ᐊᖓᔪᖅᑳᖑᔪᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ; 

• ᓇᓗᓇᐃᖅᓯᒪᔪᖅ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᑦᑐᑦ, ᓲᕐᓗ ᐊᑭᓖᓂᐅᔪᖅ ᐅᑎᕈᑕᐅᔪᓂᒃ ᐊᒻᒪ ᐊᑭᓕᕆᐊᖃᖅᑐᓂ 
ᐅᑎᖅᑐᒃᓴᐅᔪᓂᒃ; ᐊᒻᒪ 

• ᑖᒃᓰᔭᐃᔾᔪᑎᓄᑦ. 

244. ᓴᖅᑭᑕᐅᓂᖓ ᐋᖅᑭᒋᐊᖅᓯᒪᔪᖅ ᐃᓄᐃᑦ ᐱᓕᕆᕕᖁᑎᖓ ᑭᐅᒐᔭᕐᒥᔪᖅ ᐃᓱᒫᓗᒍᑕᐅᔪᒧᑦ ᐅᖃᐅᓯᕆᔭᐅᔪᒧᑦ ᐊᒥᓱᑲᓪᓚᓐᓄᑦ 
ᐃᓄᓐᓄᑦ ᐱᓕᕆᕕᐅᔪᓄᑦ ᐃᑲᔪᖅᑕᐅᑲᓐᓂᖅᓯᒪᓐᖏᒻᒪᑕ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 100 ᐳᓴᓐᑎᒥ ᐃᓄᓐᓄᑦ 
ᓇᖕᒥᓂᕆᔭᐅᔪᒥ ᐅᕝᕙᓗ ᐃᓄᓐᓄᑦ ᐱᒋᔭᐅᑉᐸᑦ ᐅᖓᑖᓄ 51 ᐳᓴᓐᑎ. ᐃᓱᒪᒋᔭᑦᑎᒍᑦ,  ᐱᕕᖃᖅᑎᑕᐅᓂᖓ ᖁᕝᕙᓯᓐᓂᖅᓴᒥᒃ 
ᐋᖅᑭᒋᐊᖅᑕᐅᓂᖓᓄᑦ ᑕᐃᒃᑯᓄᖓ ᐃᓄᓐᓄᑦ ᐱᓕᕆᕕᐅᔪᓄᑦ ᐃᓄᓐᓄᑦ ᓇᖕᒥᓂᕆᔭᐅᓂᖅᓴᐅᔪᓄᑦ, ᑲᒪᔨᖃᖅᑐᓄᑦ ᐊᒻᒪ 
ᐊᐅᓚᑕᐅᔪᓄᑦ ᒪᓕᑦᑐᓂ ᑐᕌᖅᑕᐅᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᖏᖃᑎᒌᒍᑕᐅᔪᒧᑦ. 

245. ᑕᐃᒪᓕ ᐊᔪᕐᓇᓂᐊᖅᑑᒐᓗᐊᖅ ᐱᕕᖃᖅᑎᑦᑎᓗᓂ ᓄᖅᑲᖓᑎᑦᑎᓂᐊᖅᑐᓂ ᐊᑐᑲᒻᒪᓂᕐᒧᑦ ᐊᑑᑎᒋᒋᐊᖃᖅᑕᕋᓗᐊᖓᓂ 
ᐊᖏᖃᑎᒋᒍᑕᐅᓯᒪᔪᖅ ᓄᓇᑖᓂᕐᒧᑦ, ᑕᒪᒃᑯᐊ ᐊᒥᓲᓂᖅᓴᐅᔪᑦ ᐃᓄᐃᑦ ᓵᑕᒃᓴᐅᔪᓐᓇᖁᓪᓗᒋᑦ, ᐊᑐᓕᖁᔨᒐᓗᐊᖅᑐᒍ ᓄᓇᕗᒻᒥ 
ᑐᓐᖓᕕᒃᑯᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓ ᕿᓄᒐᓗᐊᖅᐳᑦ ᑕᐃᒃᑯᓂᖓ ᐱᓇᓱᐊᖅᑐᓂᒃ 
ᓱᓕᑦᑎᐊᖅᑐᓂ ᑎᑎᕋᖁᓪᓗᒋᑦ ᐱᓇᓲᑎᖏᓐᓂᒃ ᐊᒻᒪ ᐃᓚᖏᓐᓂᒃ ᑎᑎᕋᖅᓯᒪᔪᓂ ᐊᒻᒪ ᓇᓗᓇᐃᖅᓯᓪᓚᕆᓪᓗᑎᒃ ᐊᓯᖏᓐᓂᒃ 
ᐱᑕᖃᒃᑲᓂᖏᒻᒪᑦ ᖃᐅᔨᓴᖅᑕᐅᓂᖏᓐᓄᑦ ᐱᓇᓲᑎᖏᓐᓄᑦ ᑐᓂᔭᐅᓯᒪᓐᖏᑦᑐᑦ. 

246. ᐊᑐᓕᖁᔨᒃᑲᓂᕐᒥᔪᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖓ ᐱᕕᖃᖅᑎᑦᑎᓗᓂ ᑲᒪᒋᔭᐅᔪᓐᓇᓂᐊᕐᒪᑕ ᑕᒪᒃᑯᐊ 
ᐱᔮᕆᓪᓗᑎᒃ ᑐᓂᓯᕙᑦᑐᑦ ᓱᓕᓐᖏᑦᑐᓂᒃ ᐅᕝᕙᓗ ᒥᒃᓯᖃᓐᖏᑦᑐᓂ ᑐᑭᓯᒋᐊᕈᑎᒃᓴᐅᔪᓂᒃ ᓱᕋᐃᔪᓂᒃ ᓇᓗᓇᐃᖅᓯᓂᕐᒧᑦ 
ᑐᓂᔭᖏᓐᓂᒃ. ᑕᒪᒃᑯᐊ ᐊᔾᔨᒌᓐᖏᑦᑐᓂ ᖃᓄᐃᓕᔭᐅᒋᐊᕈᓐᓇᕐᓗᑎᒃ, ᐱᖃᓯᐅᑎᓗᓕᒋᑦ ᐲᖅᑕᐅᓗᑎᒃ ᐱᓕᕆᕕᖓ ᓄᓇᕗᒻᒥ 
ᑐᓐᖓᕕᒃᑯᑦ ᐊᑎᖁᑎᖏᓐᓂᒃ ᐱᓕᕆᕕᓐᓄᑦ ᐊᒻᒪ ᑳᓐᑐᕋᒃᑖᕈᓐᓇᓐᖏᑎᑕᐅᓗᑎᒃ ᐊᓯᐊᓄ ᐱᓕᕆᓂᕐᒧᑦ ᐊᑯᓂᐅᖓ 
ᐋᖅᑭᒃᑕᐅᓯᒪᓗᓂ. 

7.5(d)(ii) ᐋᖅᑭᒋᐊᕈᑕᐅᔪᑦ ᐳᓴᓐᑎᖏᓐᓄᑦ ᑳᓐᑐᕌᒃᑖᕋᓱᐊᕈᑕᐅᔪᒧᑦ ᐋᖅᑭᒋᐊᕈᑕᐅᔪᖅ 

247. ᑎᑎᕋᖅᓯᒪᔪᖅ ᐃᓚᖓ 24 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ ᓇᓗᓇᓐᖏᑎᐊᖅᑐᒥ ᑐᕌᒐᖃᕐᒪᑦ 
ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᓂᐅᕕᖃᑦᑕᓂᕐᒧᑦ ᐊᑐᐊᒐᖏᓐᓂ, ᐊᑐᖅᑕᐅᕙᑦᑐᓂ ᐊᒻᒪ ᑲᒪᓂᖏᓐᓄᑦ 
ᐃᓄᓐᓄᑦ ᐱᓕᕆᕕᐅᔪᓄᑦ, ᑐᕌᒐᖃᕐᓗᑎᒃ ᐃᓚᒋᔭᐅᑎᑕᐅᓂᖅᓴᐅᓗᑎᒃ ᐃᓄᐃᑦ ᐱᓕᕆᕕᖏᑦ ᐱᓕᕆᕕᐅᔪᓐᓇᖅᑐᓂ ᓄᓇᕗᒻᒥ 
ᓄᓇᑖᕆᔭᐅᓯᒪᔪᓂ ᑮᓇᐅᔭᓕᐅᕈᓐᓇᐅᑎᖏᓐᓂᒃ, ᐱᔪᓐᓇᖅᓯᑎᑕᐅᒃᑲᓂᕐᓗᑎᒃ ᐃᓄᐃᑦ ᐱᓕᕆᕕᖏᑦ ᐊᑭᑦᑐᕋᐅᑎᓂᕐᒧᑦ 
ᒐᕙᒪᒃᑯᑦ ᑳᓐᑐᕋᖏᓐᓂᒃ ᐊᒻᒪ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᓐᓂᒃ ᑭᒡᒐᖅᑐᐃᑦᑎᐊᕈᓐᓇᕐᓗᑎᒃ ᓄᓇᕗᒻᒥ ᓄᓇᑖᕆᔭᐅᓯᒪᔪᒥ 
ᐃᖅᑲᓇᐃᔭᖅᑎᐅᔪᑦ. ᐊᔾᔨᐸᓗᖏᓐᓂᒃ ᐱᕕᖃᖅᑎᑎᓐᖏᑦᑐᑦ ᓄᓇᕗᒻᒥ ᐱᓕᕆᕕᐅᔪᓄᑦ ᐅᕝᕙᓗ ᓄᓇᓕᓐᓂ ᐱᓕᕆᕕᐅᔪᓄᑦ. 

248. ᐊᑐᖅᑎᖏᓪᓗᒍ, ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᖅ ᒫᓐᓇᐅᔪᖅ ᐱᑎᑦᑎᓂᖅᓴᐅᓇᓱᐊᖅᐸᒻᒪᑕ ᐃᓄᓐᓄᑦ 
ᐱᓕᕆᕕᐅᔪᓄᑦ, ᓄᓇᕗᒻᒥ ᐱᓕᕆᕕᐅᔪᓂᒃ ᐊᒻᒪ ᓄᓇᓕᓐᓂ ᐱᓕᕆᕕᐅᔪᓂᒃ 7 ᐳᓴᓐᑎᒥ ᐃᑲᔪᖅᑕᐅᑲᓐᓂᖅᑐᓂ ᐊᑐᓂᑦ 
ᐊᔾᔨᒌᓐᖏᓐᓂᖏᑦ.  ᐊᒻᒪ ᓱᓕ, ᕿᒥᕐᕈᔪᖃᕈᓂ ᑕᒪᕐᒥᒃ ᐃᑲᔪᕈᑕᐅᔪᑦ ᑐᓂᔭᐅᓯᒪᔪᖅ, 14 ᐳᓴᓐᑎ ᒫᓐᓇᐅᔪᖅ ᑳᓐᑐᕌᓄᑦ 
ᐃᑲᔪᕈᑕᐅᔪᓄᑦ ᓱᑯᑦᑎᐊᓃᓐᓂᖏᓐᓄᑦ (ᓲᕐᓗ ᐅᑭᐅᖅᑕᖅᑐᒥ ᐱᓕᕆᕕᐅᒃᐸᑦ) ᐊᒻᒪ 7 ᐳᓴᓐᑎᑐᐃᓐᓇᖅ ᑕᒪᒃᑯᓄᖓ ᐃᓄᓐᓄᑦ 
ᓇᓗᓇᐃᖅᑕᐅᓯᒪᔪᓄᑦ. ᐃᓱᒪᒋᔭᑦᑎᒍᑦ, ᑕᒪᓐᓇ ᑐᓂᓯᓂᖅ 21 ᐳᓴᓐᑎ ᒫᓐᓇᐅᔪᖅ ᑳᓐᑐᕋᒧᑦ ᐃᑲᔪᕈᑕᐅᔪᒧᑦ ᒪᓕᓐᖏᒻᒪᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒧᑦ, ᑕᒪᒃᑯᐊ ᐃᓄᐃᑦ ᐱᓕᕆᕕᖏᑦ ᐊᑲᐅᒋᔭᐅᓂᖅᓴᐅᓗᑎᒃ ᑲᒪᒋᔭᐅᓐᖏᒻᒪᑕ ᑕᒫᓂ 
ᓄᓇᕗᒻᒥ ᐊᒻᒪ ᓄᓇᓕᓐᓂ ᐱᓕᕆᕕᖃᖅᑐᓂ. 

249. ᐊᑐᓕᖁᔨᒐᓗᐊᖅᑯᒍ ᓄᓇᕗᑦ ᒐᕙᒪᒃᑯᖏᑦ ᐋᖅᑭᒋᐊᕆᖁᓪᓗᒋᑦ ᒫᓐᓇᐅᔪᖅ ᑳᓐᑐᕋᓄᑦ ᐃᑲᔪᕈᑕᐅᔪᓂᒃ 5 ᐳᓴᓐᑎᒥᒃ 
ᑳᓐᑐᕌᒃᑖᓂᕐᒧᑦ ᐃᑲᔪᕈᑕᐅᔪᒥᒃ ᓄᓇᕗᒻᒥ ᐱᓕᕆᕕᐅᔪᓄᑦ, 5 ᐳᓴᓐᑎ ᐃᑲᔪᕈᑕᐅᔪᖅ ᓄᓇᓕᓐᓂ ᐱᓕᕆᕕᖃᖅᑐᓄᑦ ᐊᒻᒪ 11 
ᐳᓴᓐᑎ ᐃᑲᔪᕈᑕᐅᔪᖅ ᐃᓄᓐᓄᑦ ᐱᓕᕆᕕᖃᖅᑐᓄᑦ. ᑕᒪᓐᓇ ᐋᖅᑭᒋᐊᕆᓂᐅᔪᖅ ᖁᓚᕐᓇᐃᖅᓯᕗᖅ ᐃᓄᓐᓄᑦ ᐱᓕᕆᕕᐅᔪᑦ 
ᐃᑲᔪᖅᑕᐅᔪᓐᓇᕐᓗᑎᒃ 11 ᐳᓴᓐᑎᒥᒃ, ᐅᑭᐅᖅᑕᖅᑐᒥ ᐱᓕᕆᕕᖃᖅᑐᓄᑦ (ᓄᓇᕗᒻᒥ ᐊᒻᒪ ᓄᓇᓕᓐᓂ ᐱᓕᕆᕕᐅᔪᑦ) ᑲᑎᓪᓗᒋᑦ 
ᐃᑲᔪᖅᑕᐅᔪᓐᓇᕐᓗᑎᒃ 10 ᐳᓴᓐᑎᒥᒃ ᑳᓐᑐᕌᒃᑖᓂᕐᒧᑦ. ᐃᓱᒪᒋᔭᑦᑎᒍᑦ, ᑕᒪᓐᓇ ᐊᓯᔾᔩᓂᖅ 21 ᐳᓴᓐᑎᒥᒃ ᒪᓕᑦᑐᖅ 
ᐱᔾᔪᑎᑕᐅᔪᒥᒃ ᐊᒻᒪ ᐱᓇᓱᐊᖅᑕᖓᓂ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒧᑦ. 

250. ᑐᕌᖓᔪᓂᒃ ᐃᓄᓐᓄᑦ ᐱᓕᕆᕕᐅᔪᓄᑦ, 5 ᐳᓴᓐᑎ ᐋᖅᑭᒋᐊᕈᑕᐅᔪᖅ ᐊᑐᐃᓐᓇᐅᒐᔭᖅᐳᖅ ᑕᒪᒃᑯᓄᖓ ᐱᓕᕆᕕᐅᔪᓄᑦ ᒪᓕᑦᑐᑦ 
ᑐᑭᖏᓐᓂᒃ ᐃᓄᐃᑦ ᐱᓕᕆᕕᖏᓐᓂᒃ ᐊᒻᒪ 6 ᐳᓴᓐᑎ ᐋᖅᑭᒋᐊᕈᑕᐅᔪᖅ ᐊᑐᐃᓐᓇᐅᓗᓂ ᑕᐃᒃᑯᓄᖓ ᐱᓕᕆᕕᐅᔪᓄᑦ 
ᓇᓗᓇᐃᖅᑕᐅᓯᒪᔪᓂᒃ ᑐᑭᖓᓄᑦ ᐋᖅᑭᒋᐊᖅᓯᒪᔪᖅ ᐃᓄᐃᑦ ᐱᓕᕆᕕᖁᑎᖓ.  ᑕᐃᒃᑯᓄᖓ 6 ᐳᓴᓐᑎᑲᕐᓂᕐᓄᑦ 
ᐊᑐᐃᓐᓇᐅᔪᓄᑦ ᐋᖅᑭᒋᐊᖅᓯᒪᔪᖅ ᐃᓄᐃᑦ ᐱᓕᕆᕕᖁᑎᖓᓄᑦ, ᐃᒪᐃᖁᔨᔪᒍ ᑕᐃᓐᓇ 6 ᐳᓴᓐᑎᐅᔪᖅ ᐊᑦᑐᐊᓂᖃᓪᓚᕆᓪᓗᓂ 
ᐃᓄᐃᑦ ᓇᖕᒥᓂᖃᕐᓂᖏᓐᓄᑦ, ᑲᒪᔨᐅᓂᖏᓐᓄᑦ ᐊᒻᒪ ᐊᐅᓚᑦᑎᓂᖏᓐᓄᑦ ᐱᓕᕆᕕᐅᔪᒥᒃ ᐃᒫᒃ: 

 

ᐳᓴᓐᑎᖏᑎᒍᑦ ᓇᖕᒥᓂᕆᔭᐅᔪᑦ ᐳᓴᓐᑎᖓᒍᑦ ᐋᖅᑭᒋᐊᖅᑕᐅᔪᖅ 

51% 5% 

ᐳᓴᓐᑎᖏᑎᒍᑦ ᓇᖕᒥᓂᕆᔭᐅᔪᑦ ᐳᓴᓐᑎᖓᒍᑦ ᐋᖅᑭᒋᐊᖅᑕᐅᔪᖅ 

52-59% 6% 

60-69% 7% 

70-79% 8% 

80-89% 9% 

90-99% 10% 

100% 11% 

251. ᐱᓂᐊᓗᒋᑦ ᑕᒪᒃᑯᐊ ᐱᔾᔪᑎᒋᓇᓱᐊᖅᑕᖏᑦ ᐃᓄᓪᓚᒃᑖᓄᑦ ᐱᓕᕆᕕᐅᔪᓄᑦ ᑳᓐᑐᕋᓄᑦ ᐋᖅᑭᒋᐊᕈᑕᐅᔪᓄᑦ, 
ᐱᓕᕆᔭᕆᐊᖃᕐᓂᐊᖅᑐᑦ ᖃᐅᔨᓇᓱᐊᕐᓗᑎᒃ ᖃᓄᖅ ᐊᑲᐅᔪᒥᒃ ᖃᐅᔨᓴᕈᓐᓇᕐᓂᖏᓐᓂᒃ ᓇᖕᒥᓂᖃᕐᓂᕐᒧᑦ, ᑲᒪᓂᕐᒧᑦ ᐊᒻᒪ 
ᐊᐅᓚᑦᑎᓂᕐᒧᑦ ᐱᔾᔪᑎᖃᕐᓗᑎᒃ ᖁᕝᕙᐸᓪᓕᐊᓯᒪᔪᓂᒃ ᐋᖅᑭᒋᐊᕈᑕᐅᔪᓂᒃ ᐳᓴᓐᑎᓂᒃ. 

252. ᐊᓯᐊᑦᑕᐅᖅ ᐊᑐᐃᓐᓇᐅᒻᒥᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐱᐅᖅᓱᐊᕐᓗᒍ ᒫᓐᓇᐅᔪᖅ ᖁᕝᕙᓯᓐᓂᖓ 7 ᐳᓴᓐᑎᐅᔪᖅ ᐃᓄᓐᓄᒃ 
ᐱᓕᕆᕕᐅᔪᓄᑦ, ᓄᓇᕗᒻᒥ ᐱᓕᕆᕕᖃᖅᑐᓄᑦ ᐊᒻᒪ ᓄᓇᓕᓐᓂ ᐱᓕᕆᕕᖃᖅᑐᓄᑦ ᐊᒻᒪ ᑭᖑᓂᐊᒍᑦ ᐃᓚᓯᓗᑎᒃ 
ᐳᓴᓐᑎᑲᓐᓂᕐᒥᒃ ᐋᖅᑭᒋᐊᕈᑕᐅᔪᒥᒃ ᐃᓄᓪᓚᒃᑖᓄᑦ ᐱᓕᕆᕕᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ. ᑭᓯᐊᓂᓕ, 
ᐊᒥᓱᖅᑕᐅᕙᓪᓕᐊᓂᐊᖅᑲᑦ ᑳᓐᑐᕌᖃᒃᑎᒧᑦ ᐋᖅᑭᒋᐊᕈᑕᐅᔪᓄᑦ ᐊᑦᑕᕐᓇᐅᑎᖃᕐᒪᑦ ᑮᓇᐅᔭᑎᒍᑦ 
ᐊᑭᑦᑐᑲᓐᓂᑐᐃᓐᓇᕆᐊᖃᕐᓂᖏᓐᓂᒃ ᑳᓐᑐᕋᒃᑎᑦᑎᓂᐅᔪᖅ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ. 

7.5(d)(iii) ᐲᖅᑕᐅᓂᖏᑦ ᐅᕝᕙᓗ ᐋᖅᑭᒋᐊᖅᑕᐅᓂᖏᑦ ᓄᓇᓕᓐᓂ ᐱᓕᕆᕕᖃᖅᑐᓄᑦ ᐋᖅᑭᒋᐊᕈᑕᐅᔪᑦ 

253. ᑲᑎᒪᖃᑎᖃᖃᑦᑕᑎᓪᓗᑕ, ᑐᓴᖃᑦᑕᓚᐅᖅᑐᒍ ᐊᔾᔨᒌᓐᖏᑐᒻᒪᕆᓐᓂᒃ ᐃᓱᒪᖏᔭᐅᔪᓂᒃ ᐊᑑᑎᖃᒻᒪᕆᓐᓂᖏᓐᓂᒃ ᓄᓇᓕᓐᓂ 
ᐱᓕᕆᕕᐅᔪᑦ ᑳᓐᑐᕋᒃᑖᕋᓱᐊᕐᓂᕐᒧᑦ ᐋᖅᑭᒋᐊᕈᑕᐅᔪᓂ. ᐱᓗᐊᖅᑐᒥᒃ: 

• ᐃᓚᖏᑦ ᐃᓱᒪᖃᕐᒪᑕ ᑕᒪᓐᓇ ᐋᖅᑭᒋᐊᕆᓂᐅᔪᖅ ᐊᑲᐅᓐᖏᓕᐅᖅᑎᑦᑎᒻᒪᑦ ᐊᑭᑦᑐᕋᐅᑎᑦᑎᐊᕐᓂᐅᒐᔭᖅᑐᒥᒃ ᓄᓇᕗᒻᒥ 
ᓄᓇᓕᐅᔪᓂᒃ; 

• ᐃᓚᖏᑦ ᐃᓱᒪᖃᕐᒪᑕ ᑕᒪᓐᓇ ᐋᖅᑭᒋᐊᕈᑕᐅᔪᖅ ᓄᖅᑲᖓᑎᑦᑎᓂᖓᓄᑦ ᑕᒪᒃᑯᓂᖓ ᒥᑭᓐᓂᖅᓴᐅᔪᓂᒃ ᓂᐅᕕᕐᕕᐅᕙᒃᑐᓂᒃ 
ᐊᖏᓪᓕᑎᑦᑎᑲᓐᓂᕐᓂᕐᒧᑦ ᐊᐅᓚᑦᑎᓂᖏᓐᓂ ᐊᓯᖏᓐᓂ ᓄᓇᓕᓐᓂ ᐊᒻᒪ ᐊᖏᓂᖅᓴᐅᔪᓂ ᓄᓇᓕᓐᓂ; 

• ᐃᓚᖏᑦ ᐃᓱᒪᖃᕐᒪᑕ ᑕᒪᒃᑯᐊ ᓄᓇᓕᓐᓂ ᐱᓕᕆᕕᖃᖅᑐᑦ ᑕᒪᒃᑯᓇᓂ ᐱᓕᕆᕕᖃᕐᓂᖅᓴᐅᔪᓄᑦ ᑐᑦᑕᕐᕕᐅᔪᑦ ᓄᓇᕗᒻᒥ 
(ᐃᖃᓗᐃᑦ, ᑲᖏᖅᖠᓂᖅ ᐊᒻᒪ ᐃᖃᑦᑑᑦᑎᐊᖅ) ᐱᕕᐅᓂᖅᓴᐅᓗᑎᒃ, ᑕᒪᓐᓇ ᐊᑲᐅᓈᓐᖏᒍᑕᐅᕙᒻᒪᑦ ᑕᒪᒃᑯᓄᖓ “ᑖᒃᑯᓇᓂ 
ᓄᓇᖃᓐᖏᑦᑐᓂᒃ” ᐱᑎᑦᑎᕕᐅᕙᑦᑐᓂᒃ; ᐊᒻᒪ 

• ᐃᓚᖏᑦ ᐅᖃᖃᑦᑕᖅᓯᒪᔪᑦ ᑕᒪᓐᓇ ᐊᑲᐅᓯᒋᐊᕈᑕᐅᔪᖅ ᐱᑕᖃᕆᐊᖃᕐᒪᑦ ᒪᑭᒪᑎᑦᑎᓂᕐᒧᑦ ᐊᒻᒪ ᓴᖅᑭᔮᖅᑎᑦᑎᓂᕐᒧᑦ 
ᐱᓕᕆᕕᐅᔪᓂᒃ ᒥᑭᓐᓂᖅᓴᐅᔪᓂ ᓄᓇᓕᓐᓂ ᐊᖏᖅᓯᒪᑦᑎᐊᖅᐸᑕ ᐱᖁᑎᓂᒃ ᐊᒻᒪ ᐱᔨᑦᑎᓂᐅᔪᓂᒃ ᑲᒪᒋᔭᖃᖅᑐᑦ ᓄᓇᖏᓐᓂ. 
ᐃᓚᖏᑦ ᐅᖃᖃᑦᑕᓚᐅᖅᑐᑦ ᓄᓇᓕᓐᓂ ᐱᓕᕆᕕᐅᔪᑦ ᑕᐃᒪᐃᑦᑐᒥ ᓴᐳᑎᔭᐅᓯᒪᔭᕆᐊᖃᕐᒪᑕ ᑕᒪᒃᑯᐊ ᐊᖏᓂᖅᓴᐅᔪᑦ 
ᐱᓕᕆᕕᐅᔪᑦ ᖃᐃᑐᐃᓐᓇᖃᑦᑕᓂᐊᓐᖏᒻᒪᑕ ᑕᐃᒪᐃᑦᑐᓂ ᐱᓕᕆᓕᕐᓗᑎᒃ ᐊᒻᒪ ᐊᐅᓪᓚᑐᐃᓐᓇᕐᒥᓗᑎᒃ ᐱᓕᕆᐊᒃᓴᐅᔪᖅ 
ᐱᔭᕇᖅᐸᑦ, ᑕᐃᒪᓕ ᑕᐃᒪᐃᒃᑑᑉᐸᑦ ᐃᑲᔪᕐᓂᖃᕋᔭᓐᖏᑦᑐᖅ ᓄᓇᓕᓐᓄᑦ. 

254. ᐃᓱᒪᒃᓴᖅᓯᐅᕈᑎᖃᖅᓯᒪᒻᒥᔪᒍᑦ ᐊᒥᓱᑲᓪᓚᐅᔪᓂᒃ ᖃᓄᐃᓕᐅᕈᑎᒃᓴᐅᔪᓂᒃ ᑕᒪᒃᑯᐊ ᐃᓱᒫᓗᒍᑕᐅᔪᑦ ᑲᒪᒋᓂᐊᕐᓗᒋᑦ, 
ᐱᖃᓯᐅᑎᓪᓗᒋᑦ: 

• ᐲᑦᑎᐊᒻᒪᕆᓪᓗᒍ ᐃᑲᔪᕈᑕᐅᕙᑦᑐᖅ; 

• ᐲᕐᓗᒍ ᐱᓇᓱᐊᕈᑕᐅᕙᑦᑐᖅ ᐃᑲᔪᕈᑕᐅᓂᐊᖅᑐᓂᒃ ᑕᒪᒃᑯᓇᓐᖓ ᐊᖏᔫᑕᐅᓂᖅᓴᐅᔪᓂ ᑐᑦᑕᕐᕕᐅᔪᓂ ᓄᓇᓕᓐᓂ ᐃᖃᓗᓐᓂ, 
ᑲᖏᖅᖠᓂᕐᒥ ᐊᒻᒪ ᐃᖃᓗᑦᑑᑦᑎᐊᒥ, ᑕᒪᒃᑯᐊ ᐱᓇᓱᐊᖃᑦᑕᓂᐊᕐᒪᑕ ᒥᑭᓐᓂᖅᓴᐅᔪᑦ ᓄᓇᓕᐅᔪᑦ ᒐᕙᒪᒃᑯᑦ ᑳᓐᑐᕌᖏᓐᓂᒃ 
ᑕᒪᒃᑯᓇᓂ ᑐᑦᑕᕐᕕᐅᓂᖅᓴᐅᔪᓂᒃ ᐲᕐᓗᒍ ᐱᔪᓐᓇᐅᑎᐅᕙᑦᑐᑦ ᐊᖏᓂᖅᓴᐅᔪᓂᒃ ᐱᓕᕆᕕᐅᔪᓂᒃ ᑖᒃᑯᓇᓂ ᓄᓇᓕᓐᓂ; ᐅᕝᕙᓗ 

• ᒥᑭᓪᓕᒋᐊᖁᓪᓗᒍ ᐋᖅᑭᒋᐊᕈᑎᖓ ᑐᖔᓄᑦ 7 ᐳᓴᓐᑎᒧᑦ. 

255. ᑎᑎᕋᖅᓯᒪᔪᓂ ᐱᓯᒪᓐᖏᓐᓇᑦᑕ ᖃᐅᔨᓴᕐᓂᕐᒧᑦ ᖃᓄᑎᒋᐅᕙᒻᒪᖔᖅ ᑕᒪᒃᑯᐊ ᓄᓇᓕᓐᓂ ᐱᓕᕆᕕᐅᔪᑦ ᐋᖅᑭᒋᐊᕆᓂᕐᒧᑦ 
ᐊᑦᑐᐃᓂᕐᒧᑦ ᑐᓂᓯᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑳᓐᑐᕌᖑᔪᓄᑦ ᐊᒻᒪ ᖃᐅᔨᓴᕐᒥᓪᓗᒋᑦ “ᐊᑦᑕᕐᓇᑐᐃᓐᓇᕆᐊᖃᖅᑐᑦ” 
ᓄᓇᓕᓐᓂ ᐱᓕᕆᕕᐅᔪᑦ ᐲᕐᓗᒍ ᐃᑲᔪᕈᑎᖓ. ᑕᐃᒪᐃᒃᐸᓪᓕ, ᐊᑲᐅᒃᓴᓗᐊᓐᖏᑦᑐᒍ ᐊᑐᓕᖁᔨᓂᕐᒧᑦ ᑕᒪᒃᑯᐊ ᐋᖅᑭᒋᐊᕈᑎᖏᑦ 
ᐲᖅᑕᐅᑎᐊᒻᒪᕆᒋᐊᖏᓐᓂᒃ.  

256. ᑖᒃᓱᒧᖓᓕ ᐊᐃᒃᐸᖓᓄᑦ ᐃᓱᒪᒋᔭᐅᔪᒧᑦ,  ᑕᐃᒪᓕ ᐊᐱᖅᑯᑎᓂᒃ ᓴᖅᑮᑐᐃᓐᓇᖅᐳᖅ ᑕᒪᒃᑯᐊ ᐊᖅᑭᒋᐊᖅᑕᐅᑉᐸᑕ ᐊᑑᑎᓂᖏᑦ 
ᐃᑲᔪᕐᓂᕐᒧᑦ ᐊᒥᓱᕈᕆᐊᕆᓪᓚᕆᒃᑲᔭᕋᓗᐊᖅᑯᖅᑲᐃ ᐱᓇᓱᐊᖃᑦᑕᕐᓂᕆᓂᐊᖅᑕᖏᓐᓂᒃ ᒥᑭᓐᓂᖅᓴᐅᔪᑦ ᐱᓕᕆᕕᐅᔪᑦ 
ᑳᓐᑐᕋᖑᔪᓂ ᑕᒪᒃᑯᓇᓂ ᐊᖏᓂᖅᓴᐅᔪᓂ ᓄᓇᓕᓐᓂ. ᐃᓱᒪᔪᖃᕈᓐᓇᖅᐳᖅ ᐱᓇᓱᐊᕐᓂᕐᒧᑦ ᐊᑲᐅᓐᖏᓕᐅᕈᑎᖃᕐᓂᐊᖅᐸᑦ 
ᑕᒪᒃᑯᓇᓂ ᐊᖏᓂᖅᓴᐅᔪᓂᒃ ᓄᓇᓕᓐᓂ ᐱᓕᕆᕕᐅᔪᓂ. ᑕᒪᓐᓇ ᐱᔾᔪᑎᖓ ᐱᓕᕆᕕᐅᔪᓂᒃ ᑕᒪᒃᑯᓇᓂ ᐊᓯᖏᓐᓂ 
ᓄᓇᓕᐅᔪᓂ ᐊᖏᓪᓕᒋᐊᖅᑎᑦᑎᓐᖏᓐᓂᕐᒧᑦ ᐊᐅᓚᓂᖏᓐᓂᒃ ᐅᕝᕙᓗ ᑳᓐᑐᕌᒃᑎᑦᑎᓂᖏᑦ ᐃᖃᓗᓐᓂ, ᐃᖃᓗᑦᑑᑎᐊᒥ 
ᐊᒻᒪ/ᐅᕝᕙᓗ ᑲᖏᖅᖠᓂᕐᒥ. ᑕᐃᒪᓕ, ᐅᒃᐱᕈᓱᓐᖏᓇᑦᑕ ᑕᒪᒃᑯᐊ ᑐᕌᒐᕐᒧᑦ ᒪᓕᓐᖏᒻᒪᑕ ᑕᒪᓐᓇ ᐋᖅᑭᒋᐊᕈᑕᐅᓂᖓᓄᑦ 
ᐊᑐᓕᖅᑕᐅᖁᔭᐅᓂᖓ. 

257. ᐱᖓᔪᖓᓐᓄᓪᓕ, ᐅᖃᖅᓯᒪᒻᒪᑦ ᐅᖃᖅᓯᒪᒻᒪᑦ, ᐊᑐᓕᖁᔨᒐᓗᐊᖅᑐᒍ ᑳᓐᑐᕌᒃᑖᓂᕐᒧᑦ ᐊᑲᐅᓯᒋᐊᕈᑕᐅᔪᖅ ᐳᓴᓐᑎᖓ 
ᐊᑉᐸᕆᐊᖅᑕᐅᓗᓂ. 

7.5(d)(iv) ᐋᖅᑭᒋᐊᕈᑕᐅᔪᑦ ᑳᓐᑐᕌᒐᓱᐊᕐᓂᕐᒧᑦ ᑳᓐᑐᕌᒃ ᐃᑲᔪᕈᑕᐅᔪᓐᓇᖅᑐᑦ ᐃᓱᓕᕝᕕᖓ 

258. ᑎᑎᕋᖅᓯᒪᔪᖅ ᐃᓚᖓ 11.1(d)(iii) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᒫᓐᓇᐅᔪᖅ ᐱᕕᖃᖅᑎᑦᑎᕗᖅ ᑖᓐᓇ 
ᐃᓱᓕᑦᑕᕐᕕᖓ ᐃᑲᔪᕈᑕᐅᔪᓄᑦ ᐊᒻᒪ ᐋᖅᑭᒋᐊᕈᑕᐅᔪᑦ ᐊᑐᖅᑎᑕᐅᓂᐊᖅᑐᖅ ᑭᓯᐊᓂ ᓯᕗᓪᓕᖅᐹᓄᑦ $100,000 
ᑳᓐᑐᕌᒃᑖᕋᓱᐊᕈᑕᐅᔪᒧᑦ ᐱᖁᑎᓄᑦ.  ᑲᒪᒋᓂᐊᕐᓗᒋᑦ ᐃᓱᒫᓗᒍᑕᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᐊᑭᑦᑐᑎᑦᑎᔪᓐᓇᕐᒪᑦ ᓂᐅᕕᕈᑕᐅᔪᑦ ᐊᑭᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐃᓚᖏᑦ ᐅᖃᖃᑦᑕᖅᓯᒪᔪᑦ 
ᐃᓱᓕᑦᑕᕐᕕᖃᖅᑎᑦᑎᓗᑎᑦᑕᐅᖅ ᑳᓐᑐᕌᖑᔪᓄᑦ ᐱᖁᑎᓄᑐᐃᓐᓇᖅ ᑐᕌᖓᓐᖏᑦᑐᓂᒃ . ᐅᒃᑑᑎᒋᓗᒍ, ᐃᑲᔪᕈᑕᐅᔪᓄᑦ 
ᐃᓱᓕᑦᑕᕐᕕᒃ ᐊᑐᓕᖅᑎᑕᐅᒋᐊᕈᓐᓇᖅᑐᖅ ᑕᒪᒃᑯᓄᖓ ᑳᓐᑐᕋᖑᔪᓄᑦ ᐱᔨᑦᑎᓂᕐᒧᑦ ᐊᒻᒪ ᐃᓪᓗᓕᐅᕐᓂᕐᒧᑦ.  

259. ᑕᐃᒃᑯᐊ ᑎᑎᕋᖅᓯᒪᔪᑦ ᐱᓯᒪᔭᕗᓪᓕ ᐊᑐᐃᓐᓇᐅᔪᑦ ᐅᖃᖅᓯᒪᒻᒪᑕ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑕᐅᔪᓄᑦ ᐊᑐᐊᒐᖅ 
ᐊᑭᑦᑐᕆᐊᖅᑕᐅᕙᓪᓕᐊᖏᒻᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓂᐅᕕᖃᑦᑕᓂᕐᒧᑦ ᐊᑭᖏᓐᓄᑦ. ᐊᑭᖏᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐱᔾᔪᑎᖃᖅᑐᑦ ᑳᓐᑐᕌᖑᔪᓂᒃ ᖃᐅᔨᒪᔭᐅᔪᓂᒃ ᓄᓇᓕᓐᓂ ᒐᕙᒪᒃᑯᓐᓂᓗ 
ᐱᔨᑦᑎᖅᑎᐅᔪᓄᑦ ᑐᖔᓃᒻᒪᑦ 1 ᐳᓴᓐᑎᒥᒃ ᑲᑎᓕᒫᖅᑐᒋᑦ ᓂᐅᕕᕈᑕᐅᓯᒪᔪᑦ ᐊᕐᕌᒍᒥ 2008/2009 ᑎᑭᓪᓗᒍ 2011/2012 
ᐊᕐᕌᒍᓂ. ᑕᐃᒪᓕ, ᖃᐅᔨᓯᒪᓐᖏᑦᑐᒍᑦ ᐊᑐᓕᖁᔨᔾᔪᑎᒃᓴᒥᒃ ᒫᓐᓇᐅᔪᖅ ᐃᓱᖏᑦ ᐅᖓᕙᕆᐊᖅᑕᐅᔪᓐᓇᕐᒪᖔᑕ. 

7.5(d)(v) ᑎᑎᕋᖅᓯᒪᔪᖅ ᐱᑕᖃᓐᖏᑦᑐᑦ 

260. ᖃᐅᔨᓴᕐᓂᐅᔪᖅ ᐊᑑᑎᖃᑦᑎᐊᕐᓂᖓᓂᒃ ᐃᑲᔪᕈᑕᐅᔪᑦ ᓴᖅᑭᔮᖅᑎᑦᑎᓂᕐᒧᑦ ᑐᕌᖅᑕᐅᓇᓱᐊᖅᑐᓂ ᓇᓗᓇᐃᔭᖅᑕᐅᓯᒪᔪᓂ 
ᓄᓇᑖᓂᕐᒧᑦ ᐊᖏᕈᑕᐅᓯᒪᔪᒥ (ᕿᖓᐅᒻᒥ ᑐᕌᖅᑕᐅᔪᑦ ᐊᒻᒪ ᑲᖏᖅᑐᒑᐱᒻᒥ ᐊᖏᕈᑕᐅᔪᑦ) ᐊᔪᕐᓇᕈᔪᓪᓚᕆᒻᒪᑦ ᐱᓇᓱᒋᐊᖏᑕ 
ᑎᑎᕋᖅᓯᒪᔪᓂᒃ ᐱᑕᖃᖅᑎᓐᓇᒍ. ᑕᐃᒃᑯᐊ ᑳᓐᑐᕌᒃᓯᕙᑦᑐᑦ ᓄᐊᑦᑎᓚᐅᖅᑐᖅ ᓇᓗᓇᐃᔭᖅᓯᒪᔪᓂᒃ ᑳᓐᑐᕋᒃᓯᓂᕐᒧᑦ  

ᑎᑎᕋᖅᓯᒪᔪᓂ ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑖᒃᑯᑑᒻᒪᑕ. ᐱᑕᖃᓐᖏᑦᑎᐊᒻᒪᕆᒻᒪᑦ ᐱᔭᕇᖅᓯᒪᔪᓂ ᑎᑎᕋᖅᓯᒪᔪᓂᒃ 
ᑲᓐᑐᕋᑦᑎᑦᑎᔨᐅᕙᑦᑐᓕᒫᓂ ᑕᐃᒪᓕ ᐊᑐᐃᓐᓇᖅᑕᖃᓐᖏᓪᓚᖅ ᑐᑭᖃᑦᑎᐊᖅᑐᓂᒃ ᖃᐅᔨᓴᕈᑕᐅᔪᓂᒃ ᐊᑦᑐᐃᓂᖏᓐᓄᑦ 
ᑳᓐᑐᕌᒃᑖᓂᕐᒧᑦ ᐃᑲᔪᕈᑕᐅᔪᑦ ᑐᓂᔭᐅᖃᑦᑕᕐᓂᖏᓐᓄᑦ ᑳᓐᑐᕋᓄᑦ. ᑖᒃᑯᓇᓂᓪᓕ ᑎᑎᕋᖅᓯᒪᔪᓂ ᓄᓇᓕᓐᓄ ᒐᕙᒪᒃᑯᓐᓄᓪᓗ 
ᐱᔨᑦᑎᕈᑕᐅᔪᓂ, ᐊᔪᕐᓇᕈᔪᒻᒪᑦ ᖃᐅᔨᓇᓱᒋᐊᒃᓴᖅ ᓇᓕᐊᒃ ᐃᑲᔪᕈᑕᐅᔪᑦ (ᐃᓄᐃᑦ ᐱᓕᕆᕕᒃ, ᓄᓇᕗᒻᒥ ᐱᓕᕆᕕᒃ ᐅᕝᕙᓗ 
ᓄᓇᓕᓐᓂ ᐱᓕᕆᕕᒃ) ᑐᓂᓯᓚᐅᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᑳᓐᑐᕌᒃᑎᒃ ᑐᓂᓯᔨᐅᔪᓄᑦ 
ᖃᑦᑏᓐᓇᐅᓂᖅᐹᖑᓐᖏᑦᑐᒧᑦ ᑳᓐᑐᕌᒃᑖᕋᓱᐊᖅᑐᒧᑦ. 

 
261. ᓇᓗᓇᐃᖅᓯᒪᓂᖅᓴᐅᒻᒪᑦ ᐊᑖᓂ, ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᑲᐅᑎᒋᔭᕆᐊᖃᖅᐳᑦ, ᑕᐃᒪᐃᒃᓴᐃᓐᓇᓕᔪᒥᒃ ᑎᑎᖅᑲᑎᒍᑦ 

ᖃᐅᔨᒪᔾᔪᑕᐅᔪᓐᓇᖅᑐᓂᒃ ᐱᔪᓐᓇᑎᑦᑎᓂᐊᕐᒪᑕ ᐊᑑᑎᖃᕐᓂᖓᓂᒃ ᑳᓐᑐᕌᓄᑦ ᐃᑲᔪᕈᑕᐅᔪᓂᒃ.  

7.6 ᐃᓕᓐᓂᐊᑎᑦᑎᑲᓐᓂᕐᓂᖅ 

262. ᐃᓚᖓᑦ ᓇᓗᓇᐃᓐᖏᓗᐊᓐᖑᐊᖅᑐᖅ ᑲᔪᓯᑎᑎᑕᐅᓐᖏᑦᑐᖅ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐊᑐᐊᒐᐅᑉ ᐱᔾᔪᑎᖃᖅᑐᓄᑦ 
ᐃᓕᓐᓂᐊᑎᑦᑎᓂᕐᒧᑦ. ᑕᒪᒃᑮᒃ ᑳᓐᑐᕌᒃᑎᑦᑎᔨᐅᔪᑦ ᐊᒻᒪ ᑲᓐᑐᕋᒃᑕᐅᓯᒪᕕᒻᒥ ᓄᓇᓕᓐᒥ ᒪᓕᓐᖏᒻᒪᑕ ᒫᓐᓇᐅᔪᖅ 
ᐃᓕᓐᓂᐊᑎᑦᑎᕙᓪᓕᐊᔭᕆᐊᖃᕐᓂᕐᒧᑦ ᓇᓗᓇᐃᖅᑕᐅᓯᒪᔪᒥ ᐊᑐᐊᒐᕐᒥ ᐊᒻᒪ ᐊᖏᖃᑎᒌᒍᑕᐅᓯᒪᔪᓂᒃ ᓄᓇᑖᓂᕐᒧᑦ. ᑕᒪᓐᓇ 
ᓄᑕᐅᓐᖏᑦᑐᖅ. ᓯᕗᓂᐊᒍᑦ ᕿᒥᕐᕈᓂᐅᖃᑦᑕᖅᒻᓯᒪᔪᖅ ᐅᖃᖅᓯᒪᔪᑦ ᐃᓕᓐᓂᐊᖅᑎᑦᑎᓂᐅᔭᕆᐊᖃᖅᐳᖅ ᐊᖑᒻᒪᑎᓐᖏᒻᒪᑦ 
ᓇᓗᓇᐃᖅᑕᐅᓯᒪᔫᑉ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᑉ ᐊᒻᒪ ᐊᑐᐊᒐᕐᒥ. 

263. ᐃᓱᒪᒋᔭᑦᑎᒍᑦ, ᐃᓕᓐᓂᐊᑎᑦᑎᔭᕆᐊᖃᕐᓂᖅ ᐋᖅᑭᒋᐊᕆᐊᖃᖅᑐᒻᒪᕆᐅᒻᒪᑦ. ᐃᓄᐃᑦ ᐃᓕᓐᓂᐊᖅᑎᑕᐅᔭᕆᐊᖃᓪᓚᕆᒻᒪᑕ 
ᑐᕌᖅᑕᐅᓇᓱᐊᖅᑐᓂ ᓄᓇᑖᕈᑕᐅᓯᒪᔪᒥ ᐊᖏᖃᑎᒋᒍᑕᐅᔪᒥᒃ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᕐᒥ. 
ᐃᓕᓐᓂᐊᖅᓯᒪᓂᖅᓴᐅᔪᓂᒃ ᐊᒻᒪ ᐊᔪᓐᖏᓐᓂᖅᓴᐅᔪᓂᒃ ᐃᖅᑲᓇᐃᔭᖅᑎᖃᕐᓂᖅ ᓄᓇᕗᒻᒥ ᑕᑯᒃᓴᒃᑯᑦ ᐃᑲᔪᑎᑎᒍᓪᓗ 
ᐱᒻᒪᕆᐅᕗᖅ ᓄᓇᕗᒻᒥ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐃᓄᖏᓪᓗᓐᓄ. ᑭᓯᐊᓂ ᐃᓕᓐᓂᐊᖅᑎᑕᐅᑦᑎᐊᕐᓂᖏᓐᓄᑦ ᐃᓄᐃᑦ 
ᐃᓚᒋᔭᐅᓪᓚᑦᑕᖑᔪᓐᓇᓂᐊᖅᐳᑦ ᐱᕙᓪᓕᐊᔪᒥ ᓄᓇᕗᒻᒥ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ. 

264. ᐅᖃᓚᐅᖅᑐᑦ, ᑕᒪᓐᓇ ᐃᓕᓐᓂᐊᑎᑦᑎᑲᓐᓂᕐᓂᖅ ᐱᑕᖃᕆᐊᖃᓪᓚᕆᒻᒪᑦ ᐊᑦᑐᐊᓂᖃᖅᑐᓂᓗ ᐱᔪᓐᓇᕐᓂᖏᓐᓄᑦ ᐊᒻᒪ 
ᑲᖑᓂᖏᕐᓂᖏᓐᓄᑦ ᐃᓄᐃᑦ ᐱᓇᓱᐊᕈᓐᓇᕐᓗᑎᒃ ᐊᒻᒪ ᐱᔭᕇᑦᑎᐊᖅᓯᔪᓐᓇᕐᓗᑎᒃ ᐃᓕᓐᓂᐊᕐᓂᐅᔪᓂᒃ, ᑕᒪᒃᑯᐊ ᓴᖅᑮᓪᓗᑎᒃ 
ᐊᒥᓱᓂᒃ ᐃᓅᓯᕐᒧᑦ ᐃᓕᖅᑯᓯᕐᒧᑦ ᐱᔾᔪᑎᖃᖅᑐᓂᒃ. ᑐᑭᓯᐅᒪᒐᑦᑕ 25 ᐳᓴᓐᑎᑐᐃᓐᓇᐃᑦ ᐃᓄᐃᑦ ᐃᓕᓐᓂᐊᖅᑕᖏᓐᓂᒃ 
ᐱᔭᕇᖅᐸᑦᑐᑦ. ᑕᐃᒃᑯᓄᖓ ᐃᓕᓐᓂᐊᖅᑕᖏᓐᓂᒃ ᐱᔭᕇᖅᑐᓂᒃ ᐃᓕᓐᓂᐊᑲᓐᓂᕈᒪᓂᐊᕈᑎᒃ, ᐊᐅᓪᓚᖃᑦᑕᕆᐊᖃᕐᒪᑕ 
ᓄᓇᓕᖏᑕ ᓯᓚᑖᓄᑦ ᑕᒪᓐᓇᓗ ᐊᒥᓱᓄᑦ ᓄᖅᑲᖓᔾᔪᑕᐅᕙᑦᑐᓂ, ᐃᓚᖏᑦ ᕿᒪᐃᔪᒪᖃᑦᑕᖏᒻᒪᑕ ᐊᖏᕐᕋᒥᓂ ᐃᓚᒥᓂᓪᓗ.  
ᑕᒪᒃᑯᐊ ᐋᖅᑭᒃᑕᐅᔪᓐᓇᖏᒻᒪᑕ ᐋᖅᑭᒋᐊᕈᑎᑎᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. ᑭᓯᐊᓂᓕ, ᐊᑦᑐᐃᓂᖃᕐᒪᑕ 
ᑲᔪᓯᑦᑎᐊᕐᓂᖏᓐᓂᒃ ᐃᓕᓐᓂᐊᕈᑕᐅᔪᓐᓇᖃᔭᖅᑐᓂ ᐊᑐᓕᖅᑎᑕᐅᒐᔭᖅᑐᓂᒃ. ᑕᐃᒪᓕ ᐃᓱᒪᔭᕆᐊᖃᖅᐳᒍ ᑕᒪᒃᑯᓂᖓ 
ᐃᓱᒫᓗᒍᑕᐅᔪᓂᒃ ᖃᐅᔨᓴᖅᑕᑎᓐᓂ ᐊᑖᓂ. 

7.6(a) ᐊᑦᑐᐊᓂᖃᖅᑐᑦ ᐱᕕᖃᖅᑎᑕᐅᓂᖏᑦ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᑐᐊᒐᖅ 

265. ᑎᑎᕋᖅᓯᒪᔪᖅ ᐃᓚᖓ 24.3.7 ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥ ᐃᒪᐃᑦᑐᓐᓇᖅᑎᑦᑎᒻᒪᑦ: 

ᐃᑲᔪᖅᑐᕐᓗᒋᑦ ᑐᕌᖅᑕᐅᓇᓱᐊᖅᑐᑦ ᐃᓚᖓᓂ ᑎᑎᕋᖅᓯᒪᔪᒥ 24.3.6, ᑲᓇᑕᒥ ᒐᕙᒪᒃᑯᓐᓂᑦ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᑦ ᐋᖅᑮᒋᐊᖃᖅᑐᑦ 
ᐊᒻᒪ ᒪᐃᒪᑎᑦᑎᓗᑎᒃ ᐊᑐᐊᒐᕐᓂᒃ ᐱᓕᕆᐊᓂᓪᓗ ᐅᖃᖃᑎᒌᖃᑦᑕᕐᓗᑎᒃ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒋᖏᑦ ᐋᖅᑭᒃᓯᒪᔪᑦ 
ᐱᓇᓱᐊᕐᓂᐊᕐᓗᑎᒃ ᑕᒪᒃᑯᓂᖓ ᑐᕌᒐᕆᔭᐅᔪᓂᒃ: 

(a) ᐃᓄᓐᓄᑦ ᐊᑐᐃᓐᓇᐅᓂᖅᓴᐅᓗᑎᒃ ᐃᓕᓐᓂᐊᓯᓐᓈᕈᒪᔪᓂᒃ, ᐃᖅᑲᓇᐃᔭᖅᓯᓐᓇᑦ ᐃᓕᓐᓂᐊᖅᑐᓄᑦ, ᐊᔪᕈᓐᓃᓴᕐᓂᕐᒧᑦ, 
ᐱᐅᓯᒋᐊᖅᑎᑦᑎᓂᕐᒃᒧᑦ ᐊᒻᒪ ᐊᓯᖏᓐᓄᑦ ᐃᖅᑲᓇᐃᔮᓄᑦ ᑐᕌᖓᔪᓄᑦ ᐱᓕᕆᐊᓄᑦ; ᐊᒻᒪ 

(b) ᐱᕕᒃᓴᖃᑦᑎᐊᓂᖅᓴᐅᑎᑕᐅᓗᑎᒃ ᐃᓄᐃᑦ ᐃᓕᓐᓂᐊᕐᓗᑎᒃ ᐊᒻᒪ ᐱᓕᒻᒪᒃᓴᓗᑎᒃ ᓴᖅᑮᔪᓐᓇᓂᐊᕐᒪᑕ, ᐊᐅᓚᑦᑎᒧᓐᓇᕐᓗᑎᒃ ᐊᒻᒪ 
ᑲᒪᔪᓐᓇᕐᓗᑎᒃ ᐅᑭᐅᖅᑕᖅᑐᒥ ᐱᓕᕆᕕᐅᔪᒥ. 

266. ᑎᑎᕋᖅᓯᒪᔪᖅ 24.6.2 ᓄᓇᕗᒻᒥ ᓇᖕᒥᓂᖅᑖᓂᕐᒧᑦ ᐊᖏᖃᑎᒌᒍᑕᐅᔪᒥ ᐃᒪᐃᑎᑦᑎᒻᒪᑦ: 

ᓇᒻᒪᒃᐸᑦ ᐊᒻᒪ ᒪᓕᑦᑎᐊᖅᐸᑦ ᐊᐅᓚᑕᐅᑦᑎᐊᕐᓂᖏᑦ ᓂᐅᕕᖃᑦᑕᕐᓂᕐᒧᑦ ᑲᒪᓂᕐᒧᑦ, ᐊᒻᒪ ᒪᓕᓪᓗᒋᑦ ᑲᓇᑕᒥ ᓯᓚᕐᔪᐊᒥ 
ᐱᓕᕆᐊᖑᔭᕆᐊᖃᖅᑐᓂᒃ, ᑕᒪᒃᑯᐊ ᐅᓇᓂ ᒪᓕᒃᑕᐅᔭᕆᐊᖃᖅᑐᖅ, ᐅᕝᕙᓗ ᓈᒻᒪᒃᐸᑕ ᑐᕌᖓᓗᑎᒃ ᑳᓐᑐᕋᖑᔪᒧᑦ, ᐱᖃᓯᐅᔾᔭᐅᓯᒪᓂᐊᖅᑐᑦ 
ᑳᓐᑐᕋᓐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᓴᖅᑭᑕᐅᓯᒪᔪᓂ ᓄᓇᕗᒻᒥ ᒐᕙᒪᒃᑯᖏᓐᓂ ᑐᓂᓯᓂᕐᒧᑦ ᒐᕙᒪᒃᑯᓐᓄᑦ ᑳᓐᑐᕌᖑᔪᓄᑦ ᓄᓇᕗᒻᒥ 
ᓄᓇᑖᕐᕕᐅᓯᒪᔪᓂ: 

(a) ᓇᒦᓐᓂᖓ ᐊᓪᓚᕝᕕᓪᓗᐊᑕᖓ, ᐊᐅᓚᑕᐅᓂᖏᓐᓄᑦ ᐊᓪᓚᕝᕕᒃ ᐅᕝᕙᓗ ᐊᓯᖏᑦ ᐃᓪᓗᐃᑦ ᑕᒫᓂ ᑳᓐᑐᕋᖃᒃᑯᑦ ᐱᓕᕆᕕᐅᓂᐊᖅᑐᒥ; 

(b) ᐃᖅᑲᓇᐃᔭᖅᑎᑕᐅᓂᖏᑦ ᐃᓄᐃᑦ, ᐱᖃᑕᐅᑎᑕᐅᓂᖏᑦ ᐃᓄᐃᑦ ᐊᔪᓐᖏᑦᑐᒻᒪᕆᐅᔪᑦ ᐱᔨᑦᑎᕐᓂᖏᓐᓄᑦ, ᐅᕝᕙᓗ ᐊᑐᖅᑕᐅᓂᖏᑦ 
ᐱᖁᑎᐅᔪᑦ ᐃᓄᓐᓄᑦ ᐅᕝᕙᓗ ᐃᓄᐃᑦ ᐱᓕᕆᕕᖏᓐᓄᑦ ᑲᔪᓯᑎᑦᑎᓂᐊᕐᓗᑎᒃ ᑳᓐᑐᕋᒃᒥ; ᐅᕝᕙᓗ 

(c) ᑲᒪᒋᔭᐅᓂᖏᑦ ᐊᖏᕈᑕᐅᓯᒪᔪᑦ, ᐊᑖᓂ ᑳᓐᑐᕌᖑᔪᑉ, ᐱᔾᔪᑎᖃᖅᑐᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓯᓐᓈᑦ ᐅᕝᕙᓗ 
ᐊᔪᓐᖏᓕᓴᕐᓂᕐᒧᑦ. 

267. ᐃᓚᖓ ᑎᑎᕋᖅᓯᒪᔪᖅ 7.1(d) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐱᖃᓯᐅᔾᔨᒧᖅ ᐊᑐᐊᒐᐅᔪᑉ ᑐᕌᕋᓱᐊᖅᑕᖏᓐᓂᒃ 
“ᐊᒥᓱᕈᕆᐊᕐᓗᒋᑦ ᓄᓇᕗᒻᒥᐅᑕᐅᔪᑦ ᐃᓕᓐᓂᐊᖅᓯᒪᔪᑦ ᐊᔪᓐᖏᓐᓂᖃᖅᑐᑦ ᖃᓄᐃᑦᑐᑐᐃᓐᓇᕐᓄᑦ ᐃᖅᑲᓇᐃᔮᖑᔪᓐᓇᖅᑐᓂ ᐊᒻᒪ 
ᓄᓇᓕᓐᓂ ᐱᓕᕆᕕᐳᔪᓂ ᐊᔾᔨᒌᓐᖏᑦᑐᓂᒃ ᒪᓕᑦᑐᑦ ᖃᑦᑎᐅᒻᒪᖔᑕ ᑕᑯᓐᓇᕐᓗᒋᑦ ᐃᓄᐃᑦ ᐃᓄᒋᐊᓐᓂᖏᑦ.” 

268. ᐃᓚᖓ ᑎᑎᖃᖅᓯᒪᔪᖅ 11.1(b) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐃᒪᐃᓕᖓᑎᑦᑎᒻᒪᑦ: 

ᑳᓐᑐᕌᒃᓴᐅᔪᑦ ᐃᖅᑲᓇᐃᔮᖑᔭᕆᐊᖃᖅᑐᑦ ᐊᑭᖓ ᐅᖓᑖᓃᓪᓗᓂ $300,000 ᐱᖃᓯᐅᔾᔨᔭᕆᐊᖃᖅᐳᖅ ᓇᓗᓇᐃᖅᓯᒪᑦᑎᐊᖅᑐᒥ 
ᐃᓕᓐᓂᐊᑎᑦᑎᑲᓐᓂᓂᕐᒧᑦ ᐸᕐᓇᒍᑕᐅᔪᒥᒃ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ. ᑕᐃᒪᓕ ᒪᑭᒪᐃᓐᓇᑎᑦᑎᓂᕐᒧᑦ ᑳᓐᑐᕌᖑᔪᓄᑦ, 
ᐃᓕᓐᓂᐊᖅᑎᑦᑎᑲᓐᓂᕐᓂᕐᒧᑦ ᐸᕐᓇᒍᑕᐅᔪᒥ ᐱᖃᓯᐅᔾᔨᓯᒪᔪᖃᕆᐊᖃᖅᐳᖅ ᑕᐃᒃᑯᐊ ᑳᓐᑐᕋᖑᔪᑦ ᐊᑭᖏ $250,000.00 ᐅᖓᑖᓃᑉᐸᑕ. 

269. ᖃᐅᔨᓚᐅᖅᑐᑕᓗ ᐊᔾᔨᒌᓐᓂᖃᓐᖏᒻᒪᑕ ᑕᒪᒃᑯᓄᖓ ᓄᓇᕗᒻᒥᐅᑕᐅᔪᓄᑦ ᑐᕌᖓᒐᔭᖅᑐᓂ ᐃᓄᓐᓄᑦ 
ᐃᓕᓐᓂᐊᖅᑲᓐᓂᖅᑎᑕᐅᓂᖏᓐᓄᑦ. ᑎᑎᕋᖅᓯᒪᔪᖅ ᐃᓚᖓ 7.1(d) ᑐᕌᖓᑎᑕᐅᒻᒪᑦ ᐃᓕᓐᓂᐊᑎᑦᑎᑲᓐᓂᖅ ᓄᓇᕗᒻᒥᐅᑕᐅᔪᓄᑦ 
(ᐱᖃᓯᐅᔾᔨᓪᓗᑎᒃ ᖃᓪᓗᓈᖑᒐᓗᐊᓂ ᓄᓇᕗᒻᒥᐅᑕᐅᔪᓂᒃ), ᑕᐃᒪ ᐃᓚᖓ ᑎᑎᕋᖅᓯᒪᔪᖅ 11.1(b) ᐊᑐᐊᒐᕐᒥ ᐊᒻᒪ 
ᐊᖏᖃᑎᒌᒍᑕᐅᔪᒥᒃ ᐊᐅᓪᓗᔾᔨᓪᓗᐊᑕᖅᑎᓪᓗᒍ ᐃᓕᓐᓂᐊᑎᑦᑎᑲᓐᓂᓂᕐᒥᒃ ᑐᕌᖓᑎᑕᐅᓗᑎᒃ ᐃᓄᓐᓄᑦ ᐊᒻᒪ 
ᐃᖅᑯᓪᓕᐅᑎᖃᖅᓯᒪᓇᑎᒃ ᖃᓪᓗᓈᓂᒃ ᓄᓇᕗᒻᒥᐅᑕᔪᓂᒃ. ᑕᒪᓐᓇ ᐊᔾᔨᒋᑎᑦᑎᖏᓐᓂᖓ ᐲᖅᑕᐅᔭᕆᐊᖃᖅᑐᖅ 
ᖃᐅᔨᔪᓐᓇᓂᐊᕐᒪᑕ ᖃᓄᐃᑦᑐᓪᓗᐊᑕᕐᓄᑦ ᐃᓄᓐᓄᑦ ᑐᕌᖓᑎᑕᐅᒻᒪᖔᑕ ᓄᓇᑖᖃᑕᐅᓯᒪᔪᓄᑦ 
ᐃᓕᓐᓂᐊᖅᑎᑦᑎᓂᐅᔪᒫᕐᓂᐊᖅᓯᒪᔪᖅ. 

7.6(b) ᐃᓱᒫᓗᒍᑕᐅᔪᑦ ᐱᔾᔪᑎᖃᖅᑐᑦ ᐃᓕᓐᓂᐊᑎᑦᑎᔭᕆᐊᖃᕐᓂᕐᒧᑦ ᐊᒻᒪ ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ  

270. ᑐᓴᖅᓯᒪᔪᒍᑦ, ᑳᓐᑐᕋᒃᑖᕋᓱᐊᖅᑐᑦ ᒪᓕᓐᓇᓗᐊᓐᖏᒻᒪᑕ ᑐᕌᖅᑕᐅᔪᓂᒃ ᑕᕝᕙᓃᑦᑐᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑎᓄᑦ 
ᐊᑐᐊᒐᕐᒥ ᐊᑐᐃᓐᓇᖃᕐᓗᑎᒃ ᓇᓗᓇᐃᖅᓯᒪᑦᑎᐊᖅᑐᒥ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑕᐅᔪᒥ ᐃᓄᓐᓄᒃ ᐃᖅᑲᓇᐃᔭᖅᑎᓄᑦ 
ᓂᐅᕕᖃᑦᑕᓂᕐᒧᑦ ᐃᖅᑲᓇᐃᔭᕐᓂᕐᒥᒃ ᐱᑕᖃᖅᐸᑦ ᓇᓗᓇᐃᖅᑕᐅᓯᒪᔪᓂ ᑮᓇᐅᔭᑎᒍᑦ ᐱᔭᐅᓇᓱᐊᕈᓐᓇᖅᑐᑦ ᐊᒻᒪ 
ᑲᓐᑐᕌᒃᑖᑎᑦᑎᔨᐅᔪᑦ ᐊᑐᓕᖅᑎᑦᑎᓐᖏᑦᑐᑦ ᐱᔭᕆᐊᖃᖅᑕᕋᓗᐊᖏᓐᓂᒃ ᑳᓐᑐᕌᒃᑖᕋᓱᐊᖅᑐᑦ ᐱᖃᓯᐅᔾᔨᒋᐊᖃᕐᒪᑦ 
ᐃᓕᓐᓂᐊᑎᑦᑎᑲᓐᓂᓂᕐᒧᑦ ᐸᕐᓇᒍᑕᐅᔪᓂᒃ. ᐊᒻᒪ ᓱᓕ, ᑕᒪᒃᑯᐊ ᐃᓕᓐᓂᐊᑎᑦᑎᑲᓐᓂᕈᒪᓂᕐᒨᖓᔪᑦ ᐱᖃᓯᐅᔾᔭᐅᑉᐸᑕ, 
ᑳᓐᑐᕋᒃᑎᑦᑎᔨᐅᔪᑦ ᐱᑕᖃᖅᑑᔮᓐᖏᒻᒪᑕ ᒪᓕᒃᑕᐅᔭᕆᐊᖃᖅᑐᒥ ᐋᖅᑭᒃᓯᒪᔪᓂᒃ ᖃᓄᖅ ᖃᐅᔨᓴᖅᑕᐅᓂᖓᓄᒃ 
ᐊᑲᐅᓂᕆᒐᔭᖅᑕᖓᓄᑦ ᐊᒻᒪ ᖃᓄᕐᓗ ᑕᑯᔭᐅᒍᒪᒐᔭᕐᒪᖔᑦ ᐃᓕᓐᓂᐊᑎᑦᑎᑲᓐᓂᕐᓂᕐᒧᑦ ᐸᕐᓇᒍᑕᐅᔪᖅ. 

271. ᑕᐃᒪᐃᑦᑐᓴᐃᓐᓇᕐᓂᖅ ᐅᔾᔨᕈᓱᓚᐅᕐᒥᔪᖅ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᑦ 2012−ᒥ ᐅᓂᒃᑳᖓᓂ, ᐅᖃᖅᓯᒪᓚᐅᖅᑐᓂ ᑕᐃᒃᑯᐊ 
ᐊᒥᓲᓂᖅᓴᐅᔪᑦ 43 ᑳᓐᑐᕌᒃ ᖃᐅᔨᓴᖅᑕᐅᔪᑦ ᑕᐃᒃᑯᐊ ᖃᐅᔨᓴᖅᑕᐅᔪᑦ ᐱᑕᖃᓚᐅᓐᖏᒻᒪᑕ ᐃᓕᓐᓂᐊᑎᑦᑎᓂᕐᒧᑦ 
ᐸᕐᓇᒍᑕᐅᔪᒥᒃ. ᑕᐃᓐᓇᓗ ᐅᓂᒃᑲᖅ ᐅᖃᖅᓯᒪᒃᑲᓐᓂᓚᐅᕆᓪᓗᓂ ᑕᒪᒃᑯᐊ ᐊᖓᔪᖅᑲᐅᑕᐅᔪᑦ ᐊᑐᓕᖅᑎᑦᑎᓯᒪᓐᖏᒻᒪᑕ ᑖᒃᓱᒥᖓ 
ᐱᑕᖃᕆᐊᖃᖅᑑᒐᓗᐊᒥᒃ, ᐊᓯᖏᓐᓂᓪᓗ, ᑐᑭᒧᐊᑦᑎᑕᐅᑦᑎᐊᖏᒻᒪᑕ ᖃᓄᐃᑦᑑᔮᕆᐊᖃᕐᒪᖔᑕ ᓇᖕᒪᑦᑐᑦ ᐃᓕᓐᓂᐊᑲᓐᓂᓂᕐᒧᑦ 
ᐸᕐᓇᒍᑕᐅᔪᒥᒃ. 

272. 2012−ᒥ, ᖃᐅᔨᓴᖅᑐᖃᓚᐅᕐᒪᑦ ᖃᐅᔨᓴᖁᔨᒻᒪᑕ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓᓐᓂ ᖃᐅᔨᓴᖁᔨᓪᓗᑎᒃ 
ᑖᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᑦ ᒪᓕᒃᑲᓗᐊᕐᒪᖓᑕ. ᒪᓕᓪᓗᖏᑦ ᖃᐅᔨᓚᐅᖅᑕᕗᑦ, ᑕᒻᒪᖅᓯᒪᔪᖅᓯᐅᖅᑎ 
ᐃᓱᓕᑦᑎᓚᐅᖅᑐᖅ ᑕᒪᓐᓇ ᐃᓕᓐᓂᐊᑎᑦᑎᑲᓐᓂᕐᓂᖅ ᐱᖃᓯᐅᔾᔭᐅᓯᒪᓐᖏᒻᒪᑦ ᒪᓕᑦᑕᐅᓇᓂ ᐊᒻᒪ ᑳᓐᑐᕋᒃᑕᐅᓯᒪᔪᓂᒃ 
ᐅᔾᔨᓱᖅᑕᐅᓇᓂᓗ ᑳᓐᑐᕌᒃᑎᑦᑎᓯᒪᔪᓂᒃ. 

273. ᑐᓴᖅᓯᒪᔪᒍ ᑕᒪᒃᑮᓐᓂᒃ ᑳᓐᑐᕌᒃᑎᑦᑎᔨᐅᔪᓂᒃ ᐊᒻᒪ ᑳᓐᑐᕋᒃᓯᒪᔪᓂᒃ ᖃᓄᐃᒻᒪᑦ ᑕᒪᒃᑯᐊ ᐊᑐᖅᑕᐅᖏᒻᒪᖔᑕ 
ᐃᓕᓐᓂᐊᑎᑦᑎᓂᐅᔭᕆᐊᖃᖅᑐᑦ. ᑳᓐᑐᕌᑦᑕᐅᓯᒪᔪᑦ ᐅᖃᐃᓐᓇᕐᒪᑕ ᑕᒪᒃᑯᐊ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑕᐅᔪᑦ 
ᑲᒪᒋᔭᐅᔭᕆᐊᖃᓐᖏᒃᑲᓗᐊᕐᒪᑕ ᑕᐃᒃᑯᓄᖓ ᑳᓐᑐᕌᒃᑕᐅᓯᒪᔪᓄᑦ. ᑳᓐᑐᕋᒃᑕᐅᓯᒪᔪᑦ ᐱᓕᕆᐊᖃᓐᖏᒻᒪᑕ ᐃᓕᓐᓂᐊᑎᑦᑎᓂᕐᒥᒃ 
ᐊᒻᒪ ᐋᖅᑭᒃᓱᐃᓂᕐᒥᒃ ᓇᓗᓇᐃᔭᖅᓯᒪᑦᑎᐊᖅᑐᓂ ᐃᓕᓐᓂᐊᕐᓂᕐᒧᑦ ᐱᓕᕆᐊᖑᖓᔭᖅᑐᓂᒃ. ᑕᐃᒪᓕ ᑳᓐᑐᕋᒃᑕᐅᓯᒪᔪᑦ 
ᐱᖃᑕᐅᑎᑦᑎᑦᑎᐊᕋᔭᖅᑐᑦ ᐃᓄᓐᓂᒃ ᐊᒻᒪ ᓄᓇᕗᒻᒥᐅᓂᒃ ᑎᑎᕋᖅᑕᐅᓯᒪᒃᐸᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᖏᖅᑕᐅᓯᒪᔪᓂ 
ᐃᓕᓐᓂᐊᖅᑎᐅᓗᑎᒃ ᐃᖅᑲᓇᐃᔭᖅᑎᐅᓗᑎᒃ ᐃᓕᓐᓂᐊᖅᑐᓂ, ᑕᐃᒃᑯᐊᓕ ᑳᓐᑐᕋᒃᑕᐅᓯᒪᔪᑦ ᓂᕆᐅᖏᔭᐅᔭᕆᐊᖃᓐᖏᑦᑐᑦ 
ᓴᓇᖁᔭᐅᓗᑎᒃ ᓇᖕᒥᓂᖅ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᓂᕐᒧ ᐊᒻᒪ ᑕᐃᒫᒃ ᓂᕆᐅᒋᔭᐅᔭᕆᖃᓐᖏᒻᒪᕆᑦᑐᑦ. 
ᓇᓗᓇᐃᖅᑕᐅᓯᒪᓪᓚᕆᒃᐳᖅ ᒫᓐᓇᒧᑦ ᐃᓕᓐᓂᐊᖅᑎᑦᑎᓂᐅᔪᒐᓗᐊᑦ ᐱᓕᕆᐊᑦ ᐅᓪᓗᒥᒧᑦ ᑲᔪᓯᑦᑎᐊᖅᓯᒪᓐᖏᑦᑐᖅ. 

274. ᐊᒻᒪ ᓱᓕ, ᑳᓐᑐᕌᖃᖅᑐᑦ ᐅᖃᐅᔾᔨᓚᐅᖅᑐᑦ ᐋᖅᑮᒋᐊᖃᕐᓂᕐᒥᒃ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐃᓕᓐᓂᐊᑎᑦᑎᑲᓐᓂᓂᕐᒧᑦ 
ᐸᕐᓇᒍᑕᐅᔪᓂᒃ ᐊᑲᐅᓐᖏᑐᒃᑯᑦ ᐊᑦᑐᐃᓂᖃᕐᒪᑦ ᐱᔭᕇᕈᓐᓇᕐᓂᖏᓐᓂᒃ ᐃᖅᑲᓇᐃᔮᑦ ᐱᔭᕇᕐᕕᒋᒋᐊᓕᖏᑦ ᓈᒻᒪᑎᓪᓗᒍ ᐊᒻᒪ 
ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᐊᑭᓖᒋᐊᖃᖅᑎᑕᐅᓗᑎᒃ ᑭᖑᕙᕐᓗᑎᒃ ᐱᔭᕇᖅᓯᒃᐸᑕ. 

275. ᑳᑐᓐᕌᒃᑖᑎᑦᑎᕙᑦᑐᑦ ᐅᖃᖅᓯᒪᔪᑦ ᐋᖅᑭᒃᓱᐃᖃᑦᑕᕈᒪᓐᖏᑦᑐᑦ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑕᐅᔪᓂ ᒪᓕᒐᒃᓴᐅᔪᓂ 
ᐱᑕᖃᓐᖏᒻᒪᑕ ᖃᐅᔨᓴᕐᓂᕐᒧᑦ ᑕᐃᒪᐃᑦᑐᓄᑦ ᐸᕐᓇᒍᑕᐅᔪᓄᑦ. ᑕᐃᒃᑯᐊᑦᑕᐅᖅ ᐃᓕᓐᓂᐊᑎᑦᑎᔨᐅᓐᖏᒻᒪᑕ.  ᑕᐃᒪᓕ 
ᐱᑕᖃᖅᑎᓐᓇᒍ ᒪᓕᒃᑕᐅᒋᐊᓕᒻᒥ ᓇᓗᓇᐃᖅᓯᒪᓪᓚᕆᑦᑐᒥᒃ ᓄᓇᕗᑦ ᒐᕙᒪᒃᑯᖏᓐᓂᑦ ᖃᓄᐃᑦᑐᓪᓚᕆᒻᒪᖔᖅ 
ᐃᓕᓐᓂᐊᑎᑦᑎᑎᐊᕐᓂᖅ ᒪᓕᓪᓗᒋᑦ ᐃᖅᑲᓇᐃᔮᖑᔪᑦ, ᑲᓐᑐᕌᑎᑎᒃᓯᒪᔪᑦ ᐃᓱᒪᒻᒪᑕ ᖃᐅᔨᓴᖅᑕᐅᓂᐅᔪᖅ ᐊᔪᐃᓐᓇᖑᔮᕋᔭᕐᒪᑦ 
ᑐᓐᖓᕕᖃᓪᓚᕆᓐᖏᓪᓗᓂ. 

276. ᓱᓕᒃᑲᓐᓂᖅ, ᒫᓐᓇᐅᔪᖅ ᐊᑐᐊᒐᐅᔪᖅ ᐱᕕᖃᖅᑎᑦᑎᒻᒪᑦ ᖁᔭᓐᓇᒦᕈᓯᐊᓂᒃ ᐊᒻᒪ ᐊᑭᓕᖅᑕᐅᔭᕆᐊᖃᕋᔭᖅᑐᓂᒃ ᑐᕌᖑᓪᓗᑎᒃ 
ᐱᔭᕇᑦᑎᐊᕐᓂᖏᓐᓄᑦ ᑳᓐᑐᕌᒃᑕᐅᓯᒪᔪᑦ ᐱᓯᒪᓂᐊᕐᓂᕋᖅᓯᒪᔭᖏᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐸᕐᓇᒍᑕᐅᔪᓂᒃ. 
ᑳᓐᑐᖄᑦᑎᑎᓯᒪᔪᑦ ᐋᖅᑮᓯᒪᓐᖏᒻᒪᑕ ᒪᓕᒃᑕᐅᔭᕿᐊᖃᖅᑐᓂᒃ ᖃᐅᔨᓴᕈᑎᒃᓴᐅᔪᓂᒃ ᑭᓱᓪᓚᕆᒃ ᖃᓄᖅ 
ᐱᔭᕇᖅᓯᑎᐊᕐᓂᐅᔪᓐᓇᕐᒪᖔᖅ ᐃᓕᓐᓂᐊᕆᐊᖃᖅᑕᐅᔪᒥᒃ ᖁᔭᓐᓇᒦᕈᓯᐊᕐᓂᐊᖅᐸᑕ ᐅᕝᕙᓗ ᐊᑭᓖᑎᑦᑎᓂᐊᖅᐸᑕ. 
ᐊᑐᖅᑕᐅᕙᑦᑐᕐᓕ, ᑐᑭᓯᐅᒪᔪᒍ ᑕᒪᓐᓇ ᓴᖅᑮᓯᒪᒻᒪᑦ ᖁᔭᓐᓇᒦᕈᓯᐊᓐᖏᑦᑐᓂᒃ ᐅᕝᕙᓗ ᐊᑭᓖᑎᑕᐅᓐᖏᑦᑐᖏᑦ ᖃᐅᔨᓴᖅᑕᐅᔪᒥᒃ 
ᐊᒻᒪ ᐅᔾᔨᓱᖅᑕᐅᕙᓐᖏᒻᒪᑕ ᖃᐅᔨᓇᓱᐊᕐᓗᓂ ᑕᒪᒃᑯᐊ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑕᐅᔪᑦ ᑲᔪᓯᑎᑕᐅᔪᓐᓇᕐᓂᐊᕐᒪᖔᑕ ᐊᒻᒪ 
ᑕᐃᒪᐃᒃᐸᑦ, ᒪᓕᒃᑲᓗᐊᖅᐳᖅᑲᐃ ᑐᕌᖅᑕᐅᔪᓂᒃ. 

277. ᐃᓚᖏᑦ ᐅᖃᖃᑦᑕᖅᓯᒪᒻᒪᑕ ᑕᒪᒃᑯᐊ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑕᐅᔪᑦ ᐱᖃᓯᐅᔾᔭᐅᓯᒪᕙᑦᑐᑦ ᑳᓐᑐᕋᒃᑕᐅᓯᒪᔪᓂᒃ 
ᐱᕚᓪᓕᕈᑕᐅᕙᓐᖏᒻᒪᑕ ᐊᔪᕈᓐᓃᓂᕐᒧᑦ ᑕᐃᒃᑯᓄᖓ ᐃᓄᓐᓄᒃ ᐱᖃᑕᐅᑎᑕᐅᔪᓄᑦ ᐱᓕᕆᐊᒥ. ᑐᓴᕈᓘᔭᖃᑦᑕᖅᓯᒪᒻᒥᒐᑦᑕ 
ᐃᓄᓐᓂᒃ ᐃᓕᓐᓂᐊᖅᑎᑕᐅᓯᓐᓈᖅᑐᓂᒃ ᐃᖅᑲᓇᐃᔭᖅᑎᒋᔭᐅᓂᐊᖅᑐᓂᒃ ᐃᖅᑲᓇᐃᔭᖅᓯᓐᓈᑦ ᐊᒻᒪ “ᐃᓕᓐᓂᐊᖅᑎᑕᐅᓪᓗᑎᒃ” 
ᓴᓂᕐᓂᕐᒧᑦ ᓇᑎᕐᓂᒃ ᐅᕝᕙᓗ ᐱᓕᕆᑎᑕᐅᓪᓗᑎᒃ ᑐᕌᖓᖏᑎᐊᖅᑐᓂ ᐃᓕᓐᓂᐊᑎᑕᐅᔾᔪᑎᖏᓐᓄᑦ ᐃᑲᕐᕋᓄᑦ ᐃᓕᓐᓂᐊᕐᓂᐅᔪᒥ 
ᐃᖅᑲᓇᐃᔭᖅᓯᓐᓈᑦ ᐱᓕᕆᐊᖑᔪᒥᒃ. ᑕᐃᒪᐃᑦᑐᑦ ᐃᓕᓐᓂᐊᖅᑎᑦᑎᓂᐅᓂᕋᖅᑑᒐᓗᐊᑦ ᒪᓕᓐᖏᑦᑐᑦ ᐱᔾᔪᑕᐅᓇᓱᑦᑐᒥᒃ 
ᐱᔭᐅᓇᓱᐊᖅᑐᒥ ᒪᓕᓪᓗᒍ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥ.  

278. ᐃᓱᒫᓗᒍᑕᐅᔪᑦ ᐅᖃᐅᓯᕆᔭᐅᖃᑦᑕᖅᑐᑦ ᐱᔾᔪᑎᖃᖅᑐᑦ ᐃᓕᓐᓂᐊᕐᓂᕐᒧᑦ ᐸᕐᓇᒍᑕᐅᔪᒥᒃ ᑳᓐᑐᕌᖑᔪᓄᑦ ᐊᖑᒻᒪᑎᑉᐸᑕ 
ᑮᓇᐅᔭᑎᒍᑦ ᐱᒋᐊᕈᑕᐅᔪᓐᓇᖅᑐᓂ ᑭᓯᐊᓂ ᑕᒪᒃᑯᐊ ᕿᓚᒥᑯᓘᕐᓗᑎᒃ. ᑳᓐᑐᕌᒃᑕᐅᓯᒪᔪᑦ ᐅᖃᖅᓯᒪᒻᒥᔪᑦ ᑕᒪᒃᑯᐊ  
ᐃᓕᓐᓂᐊᓯᓐᓈᖅᑐᑦ ᐃᖅᑲᓇᐃᔭᖅᓯᓐᓈᖅᑐᑦ ᐃᖅᑲᓇᐃᔭᕈᒪᖃᑦᑕᖏᒻᒪᑕ ᑕᐃᒃᑯᓄᖓ ᑳᓐᑐᕌᒃᑕᐅᓯᒪᔪᓄᑦ ᑕᒪᒃᑯᓄᖓ 
ᑳᓐᑐᕌᖑᑲᐃᓐᓇᓂᐊᖅᑐᓄᑦ ᑕᐃᒃᑯᐊ ᐃᑲᕐᕋᕆᔭᕆᐊᖃᖅᑕᖏᑦ ᖃᑦᑏᓐᓇᐅᓗᐊᕐᓂᐊᕐᒪᑕ ᐃᓕᓐᓂᐊᕐᓂᖏᓐᓄᑦ 
ᐃᖅᑲᓇᐃᔭᖅᓯᓈᕐᓂᖏᓐᓄᑦ ᐱᓕᕆᐊᖑᔪᒧᑦ. ᐃᓚᖏᓪᓕ ᐅᖃᖃᑦᑕᖅᓯᒪᓪᓗᑎᒃ ᐃᓪᓗᓕᐅᕐᓇᐅᔪᖅ ᓇᐃᑦᑐᕈᓘᑎᓪᓗᒍ ᓄᓇᕗᒻᒥ, 
ᐃᓕᓐᓂᐊᑎᑦᑎᑎᐊᕐᓂᐊᕐᓂᕐᒧᑦ ᐃᖅᑲᓇᐃᔭᖅᑎᓂᒃ ᐊᑦᑐᐃᓂᖃᕐᒪᖔᑦ ᐱᔭᕇᕋᓱᐊᕐᓂᖏᓐᓂᒃ ᑳᓐᑐᕋᒃᑕᐅᓯᒪᔪᑦ  

ᐱᔭᕇᕋᓱᐊᕐᓂᕐᒧᑦ ᐱᓕᕆᐊᓂᒃ ᐃᓪᓗᓕᐅᕐᓇᐅᑉ ᐃᓱᐊᓄᑦ ᐊᒻᒪ ᑭᖑᕙᕆᐊᕈᓐᓇᕐᒪᑕ ᑭᖑᓪᓕᕐᒧᑦ ᐃᓪᓗᓕᐅᕐᓇᐅᔪᓄᑦ 
ᐊᕐᕋᒍᓛᖅᑐᒧᑦ. 

279. ᑲᓱᖅᓯᒪᓐᖏᓐᓂᐅᔪᖅ ᒫᓐᓇᐅᔪᖅ ᓴᖅᑭᔮᕐᒪᑦ ᑕᒪᒃᑯᓇᓐᖓᑦ ᑳᓐᑐᕌᒃᑕᐅᓯᒪᕕᐅᔪᓂᒃ ᓄᓇᓕᓐᓂ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐊᒻᒪ ᐊᓯᖏᓐᓂᒃ ᐃᓕᓐᓂᐊᕐᕕᐅᔪᓂᒃ (ᓲᕐᓗ ᓄᓇᕗᒻᒥ ᓯᓚᑦᑐᓴᕐᕕᐅᔪᖅ), ᐊᑲᐅᓐᖏᓕᐅᕈᑎᖃᑐᐃᓐᓇᖃᑦᑕᑎᓪᓗᒋᑦ ᑕᒪᒃᑯᐊ 
ᑳᓐᑐᕋᒃᑕᐅᓯᒪᔪᑦ ᕿᓂᕋᓱᓐᓂᕐᒧᑦ ᐃᓕᓐᓂᐊᓯᓐᓈᕋᔭᖅᑐᓂᒃ ᐃᖅᑲᓇᐃᔭᖅᓯᓈᕐᓗᑎᒃ. 

280. ᐃᓱᒫᓗᒍᑕᐅᓪᓗᐊᑕᖅᑐᖅ ᒪᓐᓇᐅᔪᖅ ᐱᑕᖃᕆᐊᖃᓪᓚᕆᑦᑐᒥᒃ ᐱᖃᓯᐅᔾᔨᓗᑎᒃ ᐃᓕᓐᓂᐊᕐᓂᕐᒧᑦ ᐸᕐᓇᒍᑕᐅᔪᒥᒃ ᑕᒪᒃᑯᓇᓂ 
ᑳᓐᑐᕌᒃᓴᐅᔪᓂᒃ ᒪᓕᑦᑐᓂᒃ ᑎᑎᕋᖅᓯᒪᔪᒥ ᐃᓚᖓᓂ 11.1(b) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᑕᐃᒃᑯᐊ 
ᐱᓇᓱᐊᕈᑕᐅᔪᑦ ᑐᓂᔭᐅᔪᑦ ᑕᐃᒪᐃᑦᑐᒥᒃ ᐃᓪᓗᓕᖃᓐᖏᓪᓗᑎᒃ ᒪᓕᓐᖏᒻᒪᑦ, ᑕᐃᒃᑯᐊ ᑳᓐᑐᕌᒃᑎᑦᑎᔨᐅᔪᑦ 
ᐊᑐᓕᖅᑎᑦᑎᒐᓗᐊᖅᐸᑕ ᑕᒪᒃᓱᒥᖓ ᐱᔭᐅᔭᕆᐊᖃᖅᑐᒥᒃ. ᑕᒪᓐᓇ ᒪᓕᓐᖏᓐᓂᐅᔪᖅ ᓴᖅᑮᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ 
ᑕᐃᒃᑯᓄᖓ ᑳᓐᑐᕌᒃᑖᓐᖏᑐᐃᓐᓇᕆᐊᖃᖅᑐᓄᑦ ᑐᓂᓯᓚᐅᖅᑐᓂ ᐃᓕᓐᓂᐊᕈᑎᒃᓴᓄᑦ ᐸᕐᓇᒍᑕᐅᔪᓂᒃ ᐊᒻᒪ ᐊᓯᖏᓐᓂᒃ 
ᒪᓕᒃᑕᐅᔭᕆᐊᖃᖅᑐᓂᒃ ᒪᓕᑦᑎᐊᕋᓗᐊᕐᓗᑎᒃ. 

7.6(c) ᐊᓯᔾᔩᓂᐅᖁᔭᐅᔪᑦ ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ 

281. ᑕᐃᒪᓕ ᑕᒪᒃᑯᐊ ᐃᓱᒫᓗᒍᑕᐅᔪᑦ ᐅᖃᐅᑕᐅᓯᒪᔪᑦ ᖁᓛᓂ ᐃᓱᒪᒋᓪᓗᒋᑦ, ᐊᑐᓕᖁᔨᕗᒍᑦ ᑕᒪᓐᓇ ᐃᓕᓐᓂᐊᖅᑎᑦᑎᓂᕐᒧᑦ 
ᑐᕌᖓᒧᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᐅᔪᖅ ᑕᒪᕐᒥᒃ ᐋᖅᑭᒋᐊᖅᑕᐅᔭᕆᐊᖃᕐᒪᑦ ᐊᒻᒪ ᑭᖑᕝᕕᖅᑕᐅᓗᓂ 
ᐃᓕᓐᓂᐊᖅᑎᑦᑎᓂᕐᒧᑦ ᑐᕌᖓᔪᖅ ᐃᓕᓐᓂᐊᖅᑎᖃᕆᐊᖃᓪᓚᕆᓐᓂᕐᒥᒃ ᑳᓐᑐᕋᒃᓯᒪᔪᑦ ᑕᐃᒃᑯᐊ ᑕᐃᒃᑯᐊ ᒪᓕᓪᓗᒋᑦ 
ᐃᓕᓐᓂᐊᖅᑎᖃᕆᐊᖃᕐᓂᕐᒧᑦ ᐅᖃᖅᓯᒪᔪᑦ ᑳᓐᑐᕋᒃᑖᖁᔨᓂᕐᒧᑦ ᐅᕝᕙᓗ ᑳᓐᑐᕌᒐᓱᐊᖅᑐᓄᑦ.  

282. ᐃᒪᐃᖁᔨᒐᓗᐊᖅᑯᒍ ᑕᒪᒃᑯᐊ ᖃᓄᐃᑦᑑᓂᖏᑦ ᒪᓕᓪᓗᒋᑦ ᑳᓐᑐᕋᖑᔪᑦ ᑕᐃᒃᑯᐊ ᐃᓕᓐᓂᐊᕐᓂᕐᒧᑦ ᐸᕐᓇᒍᑕᐅᔪᖅ 
ᐱᖃᓯᐅᔾᔭᐅᓯᒪᔪᖅ ᐊᓯᔾᔨᕆᐊᖅᑕᐅᓗᓂ. ᐊᑐᓕᖁᔨᒐᓗᐊᖅᐳᒍ ᑕᒪᒃᑯᐊ ᑮᓇᐅᔭᑎᒍᑦ ᐱᒋᐊᕈᑕᐅᔪᑦ ᐊᒥᓱᕈᕆᐊᖅᑕᐅᓗᑎᒃ 
ᐱᓕᕆᔪᓐᓇᓂᐊᕐᒪᑕ ᐊᖏᓂᖅᓴᐅᔪᓂᒃ ᐱᓕᕆᐊᖑᔪᓂᒃ ᐊᑯᓂᐅᓂᖅᓴᕐᓗ ᐃᓕᓐᓂᐊᖅᑎᑦᑎᔪᓐᓇᕐᓗᑎᒃ 
ᐃᒃᐱᓇᕐᓂᖃᕐᓂᖅᓴᐅᓂᐊᕐᒪᑕ. ᑕᐃᒪᓕ ᐅᕝᕙᓗ ᐃᓚᒋᐊᕐᓗᒍ, ᑕᒪᓐᓇ ᐱᒋᐊᕈᑎᒋᔭᖓ ᒪᓕᓐᓂᐊᖅᐳᖅ ᐱᓕᕆᐊᖑᔪᑉ 
ᐊᑯᓂᐅᓂᖓᓂᒃ, ᐃᓱᒪᒋᓗᒋᑦ ᑕᒪᒃᑯᐊ ᐃᓕᓐᓂᐊᕐᓂᕐᒧᑦ ᐸᕐᓇᒍᑕᐅᔪᑦ ᑕᐃᒃᑯᓄᖓ ᐱᓕᕆᐊᓄᑦ ᐊᓂᐅᓂᖃᖅᑐᓄᑦ ᑭᓯᐊᓂ 
ᑕᒪᓐᓇ ᐃᓕᓐᓂᐊᑎᑦᑎᓂᖅ ᐊᕝᕕᐊᕈᑎᖃᕐᓂᐊᖏᑉᐸᑦ ᐃᖅᑲᓇᐃᔮᖑᔭᕆᐊᖃᖅᑑᑉ ᐱᔭᕆᖅᑕᐅᓂᒃᓴᖓᓄᑦ. ᖁᕕᐊᓱᒃᑐᒍ 
ᑕᒪᒃᑯᐊ ᓴᖅᑭᖅᑐᑦ ᐊᓯᔾᔨᓂᕐᒧᑦ ᐃᓕᓐᓂᐊᕐᓂᕐᒧᑦ ᐸᕐᓇᒍᑕᐅᔪᑦ ᑕᐃᒪᐃᑦᑕᕆᐊᖃᕐᓂᐊᖅᑐ ᐊᑦᑐᐊᓂᖏᑦ ᐃᓪᓗᓕᐅᕐᓂᕐᒧᑦ 
ᑳᓐᑐᕌᖑᔪᓂᒃ ᐅᕝᕙᓗ ᐊᖏᓂᖅᓴᐅᔪᓄᑦ ᐱᔨᑦᑎᓂᕐᒧᑦ ᑳᓐᑐᕌᖑᔪᓂᒃ. ᐃᓱᒪᒋᔭᑦᑎᓐᓂ, ᐱᓇᓱᐊᕐᓗᑕ ᒫᓐᓇᐅᔪᖅ 
ᐊᑐᓕᖅᑎᑦᑎᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑕᐅᔭᕆᐊᖃᖅᑐᓂᒃ ᑲᒪᒋᔭᐅᑦᑎᐊᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᖏᑦ 
ᐊᒃᓱᕈᕐᓇᓗᐊᕐᓂᐊᖏᒻᒪᑕ. 

283. ᐊᑐᓕᖁᔨᔪᒍᑦ ᑕᒪᓐᓇ ᐃᓕᓐᓂᐊᖅᑎᑦᑎᓂᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔪᑏᓄᑦ ᐊᑐᐊᒐᖅ ᐊᑐᐃᓐᓇᐅᑎᑕᐅᓐᖏᓐᓇᕐᓗᓂ, 
ᑕᐃᒃᑯᐊ ᐃᓚᒋᔭᐅᔪᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᖑᔪᑦ. ᑕᒪᓐᓇ ᐊᑐᕐᓗᒍ, ᑳᓐᑐᕋᒃᑕᐅᓯᒪᔪᑦ ᓴᖅᑮᑦᑕᕆᐊᖃᓐᖏᑦᑐᑦ 
ᐃᓕᓐᓂᐊᕈᑎᒃᓴᐅᒐᔭᖅᑐᓂᒃ ᐊᒻᒪ ᑕᐃᒃᑯᐊ ᑳᓐᑐᕌᒃᑖᑎᑦᑎᔪᑦ ᐊᑐᒃᓴᐃᓐᓇᕆᐊᖃᓐᖏᑦᑐᑦ ᐃᓕᓐᓂᐊᕈᑎᒃᓴᐅᔪᓂᒃ ᐱᓕᕆᐊᓂᒃ. 
ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᐃᖅᑲᓇᐃᔭᖅᑎᑖᑐᐃᓐᓇᕐᓗᑎᒃ ᐊᑎᓕᐅᖅᐸᒌᖅᓯᒪᔪᓂᒃ ᑕᒪᒃᑯᓄᖓ ᐱᓕᕆᐊᓄᑦ ᐅᕝᕙᓘᓐᓃᑦ 
ᐊᑎᓕᐅᖅᓯᒪᕙᒌᖅᑐᓂᒃ. ᑳᓐᑐᕌᒃᑎᑦᑎᔨᐅᔪᓪᓕ ᑕᐃᒪ ᖃᐅᔨᓇᓱᒋᐊᖃᕋᔭᖅᐳᑦ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᓚᒋᔭᐅᓂᖏᓐᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐱᓕᕆᐊᓄᑦ. ᓱᓕᒃᑲᓐᓂᖅ, ᐊᖏᕐᓗᑎᒃ ᐊᓯᖏᑕ ᐃᓕᓐᓂᐊᖅᑎᑦᑎᔾᔪᑎᖏᓐᓂᒃ, ᓄᓇᕗᑦ ᒐᕙᒪᒃᑯᖏᑦ 
ᖃᐅᔨᒪᑦᑎᑦᑎᒐᔭᖅᐳᑦ ᑕᒪᒃᑯᐊ ᐃᓕᓐᓂᐊᖅᑎᑦᑎᓂᖏᑦ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ ᐊᒃᓱᐊᓗᒃ ᐱᐅᔫᒐᔭᕐᒪᑕ. 

284. ᐊᖏᔫᑕᐅᓂᖅᓴᐅᔪᓄᑦ ᐱᓕᕆᐊᓄᑦ, ᑕᐅᑐᓐᖑᐊᖅᑐᒍ ᑳᓐᑐᕌᒃᑎᑦᑎᔨᐅᔪᑦ ᑲᑎᒪᖃᑎᖃᖃᑦᑕᕐᓗᑎᒃ ᑳᓐᑐᕌᒃᑕᐅᓂᐊᖅᑐᓂᒃ, 
ᐃᓛᓐᓂᒃᑯᑦ ᑕᐃᒪᐃᖃᑦᑕᕐᒪᑕ, ᐅᖃᐅᓯᖃᕐᓂᐊᕐᓗᑎᒃ ᐱᓕᕆᐊᒥᒃ ᓴᖅᑮᓚᐅᓐᖏᓐᓂᖏᓐᓂ 
ᐃᓕᓐᓂᐊᖅᑎᑦᑎᓂᐅᔭᕆᐊᖃᕐᓂᐅᓂᐊᖅᑐᓂ ᐱᓕᕆᐊᒧᑦ. ᐃᓚᖓᑦ ᐅᖃᐅᓯᕆᔭᐅᔪᓐᓇᖅᑐᑦ ᓇᓗᓇᐃᖅᑐᐃᓂᕐᒧᑦ 
ᐃᓕᓐᓂᐊᖅᑕᐅᔭᕆᐊᖃᕐᓂᐊᖅᑐᓂᒃ ᐊᒻᒪ ᐃᖅᑲᓇᐃᔮᒃᓴᐅᔪᓂᒃ. 

 

 

68 | P a g e  

 



285. ᑳᓐᑐᕌᒃᑎᑦᑎᔪᑦ ᐃᒪᐃᑦᑕᕆᐊᖃᕋᔭᖅᐳᑦ ᐊᑐᓂᑦ ᑳᓐᑐᕌᒃᑖᕋᓱᐊᖅᑐᓄᑦ ᓇᓗᓇᐃᖅᑐᐃᖁᔨᓗᑎᒃ 
ᐃᓕᓐᓂᐊᖅᑕᐅᔭᕆᖃᕐᓂᐊᖅᑐᓂᒃ ᒪᓕᓪᓗᒋᑦ ᖃᓄᐃᑦᑑᓂᖏᓐᓂᒃ ᑳᓐᑐᕌᖑᔪᑦ. ᑕᒪᓐᓇ ᐃᓕᓐᓂᐊᖅᑎᑦᑎᓂᐅᔪᖅ ᑐᕌᖓᒐᔭᖅᑐᑦ 
ᑭᓯᐊᓂ ᑕᒪᒃᑯᓄᖓ ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔭᖅᑎᐅᔪᑦ ᐊᑎᓕᐅᖅᑕᐅᖃᑕᐅᓯᒪᔪᓄᑦ ᐅᑯᓇᓂ: 

• ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑦᑎᓂᖅ ᑲᒪᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ ᑲᒪᒋᔭᐅᓪᓗᓂ ᓄᓇᕗᒻᒥ 
ᓯᓚᑦᑐᓴᕐᕕᐅᔪᒥᒃ. ᑕᕝᕙᓂᓕ, ᓄᓇᕗᒻᒥ ᓯᓚᑦᑐᓴᕐᕕᒃ ᒫᓐᓇᐅᔪᖅ ᐊᑐᐃᓐᓇᖃᖅᑎᑦᑎᕙᒻᒪᒃ ᐃᓕᓐᓂᐊᓯᓐᓈᖅᑐᓄᑦ 
ᐃᖅᑲᓇᐃᔭᖅᑎᓈᖅᑐᓄᑦ ᕿᔪᓕᕆᔨᐅᓂᕐᒧᑦ (ᖁᕝᕙᓯᓕᕇᑦ 1-4), ᐃᓕᓐᓂᐊᓯᓐᓈᖅᑐᖅ ᐃᖅᑲᓇᐃᔭᖅᑎᓄᖅ ᐃᓪᓗᓕᕆᓂᕐᒧᑦ 
ᓴᓇᔨᐅᓂᕐᒧᑦ ᐱᓕᕆᐊᖅ (ᖁᕝᕙᓯᓕᕇᑦ 1-3), ᐃᓕᓐᓂᐊᓯᓐᓈᖅᑐᖅ ᐃᖅᑲᓇᐃᔭᖅᓯᓈᖅᑐᖅ ᐅᖅᑰᓴᐅᓯᕆᔨᐅᓂᕐᒧᑦ 
ᐃᓕᓐᓂᐊᖓᒃᓴᑦ (ᖁᕝᕙᓯᓕᕇᑦ 1-2), ᐊᒻᒪ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᓯᓐᓈᑦ ᓱᓪᓗᓕᕆᔨᐅᓂᕐᒧᑦ ᐃᓕᓐᓂᐊᒐᒃᓴᖅ 
(ᖁᕝᕙᓯᓕᕇᑦ 1-2); 
 

• ᐊᔪᓐᖏᓕᓴᕐᓂᕐᒧᑦ ᓇᓗᓇᐃᒃᑯᑕᖅᑖᓂᕐᒧᑦ ᐱᓕᕆᐊᖑᔪᖅ ᑲᒪᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ ᑲᒪᒋᔭᐅᓪᓗᓂ 
ᓄᓇᕗᒻᒥ ᓯᓚᑦᑐᓴᕐᕕᒻᒥ. ᑕᕝᕙᓂ,ᓄᓇᕗᒻᒥ ᓯᓚᑦᑐᓴᕐᕕᒃ ᒫᓐᓇᐅᔪᖅ ᐃᓕᓐᓂᐊᒐᒃᓴᖅᑕᖃᕐᒪᑦ ᐊᒥᓱᑲᓪᓚᐅᔪᓂᒃ ᐊᔾᔨᒌᓐᖏᑦᑐᓂᒃ 
ᐊᔪᕈᓐᓃᕈᑎᖃᕐᓂᕐᒧᑦ ᐃᓕᓐᓂᐊᖓᒃᓴᐅᔪᓂᒃ, ᐱᖃᓯᐅᑎᓪᓗᒋᑦ ᐊᐅᓪᓚᖅᓯᒪᔪᓂ ᓂᕿᓕᐅᖅᑎᐅᔪᓄᑦ, ᓂᕆᓕᐅᖅᑎᒻᒪᕆᐅᓂᕐᒧᑦ, 
ᓄᔭᓕᕆᔨᐅᓂᕐᒧᑦ, ᐱᒋᐊᓕᕋᑖᕐᓂᕐᒧᑦ ᐅᔭᕋᓐᓂᐊᖅᑐᓕᕆᓂᕐᒧ, ᐅᔭᖅᑲᓂᒃ ᕿᓂᕐᓂᕐᒧᑦ ᐃᑲᔪᖅᑎᐅᔪᒧᑦ, ᐊᒻᒪ ᖃᖓᑕᓲᒃᑯᕕᒻᒥ 
ᓯᓚᓕᕆᔨᐅᔪᒧᑦ.  
 

• ᐃᓕᓴᕆᔭᐅᓯᒪᔪᒥᒃ ᐃᓕᓐᓂᐊᑲᓐᓂᕐᓂᖅ ᐃᖅᑲᓇᐃᔭᖅᑐᓂ ᑲᒪᒋᔭᐅᔪᒥᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ; ᐅᕝᕙᓗ 
 

• ᐊᓯᖏᓪᓗ ᑕᖅᑲᒃᑯᓐᓇᓐᖓᑦ ᐊᓯᖏᓐᓄᑦ ᐃᓕᑕᕆᔭᐅᓯᒪᔪᓄᑦ ᐃᓕᓐᓂᐊᕈᑎᒃᓴᐅᔪᓄᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ 
ᑳᓐᑐᕌᒃᑎᑦᑎᔪᓂᒃ, ᓲᕐᓗ ᐃᓕᓐᓂᐊᖓᒃᓴᐅᔪᑦ, ᑲᒪᒋᔭᐅᒧᑦ ᑎᒥᐅᔪᓂᒃ ᑲᓇᑕᒥ ᐊᕕᒃᑐᖅᓯᒪᔪᓂ ᐅᕝᕙᓗ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᔪᓂᒃ. ᐆᒃᑑᑎᒋᓗᒍ, ᓄᓇᓕᓐᓄᑦ ᒐᕙᒪᒃᑯᖏᓄᓪᓗ ᐱᔨᑦᑎᖅᑎᐅᔪᑦ ᐃᒪᐃᒋᐊᖃᖅᑎᑎᒻᒪᑦ ᑕᐃᒃᑯᐊ ᐅᒥᐊᕐᔪᐊᓄᑦ 
ᑳᓐᑐᕌᒃᑕᐅᕙᑦᑐᑦ ᐊᑎᓕᐅᕆᓗᑎᒃ ᐃᖅᑲᓇᐃᔭᖅᑎᐅᔪᓂᒃ ᐅᒥᐊᕐᔪᐊᓕᕆᓂᕐᒧᑦ ᐅᑭᐅᖅᑕᖅᑐᒧ ᑎᑭᒃᑐᒃᓴᓂᒃ ᑲᒪᓂᕐᒧᑦ 
ᐃᓕᓐᓂᐊᖅᑕᐅᒐᔭᖅᑐᓂᒃ ᑲᒪᒋᔭᐅᓗᑎᒃ ᐊᓯᖏᓐᓂᒃ ᓯᓚᑖᓃᑦᑐᓂᒃ ᓄᓇᕗᑦ. 

286. ᑕᐃᒃᑯᐊ ᑳᓐᑐᕌᒃᑎᑦᑎᓯᒪᔪᑦ ᓇᓗᓇᐃᔭᐃᒋᐊᖃᕋᔭᖅᑐᑦ ᓇᓕᐊᒃ ᐱᓕᕆᐊᖅ ᐅᕝᕙᓗ ᐱᓕᕆᐊᑦ ᐊᔪᕋᔭᓐᖏᒻᒪᖔᑕ ᐊᒻᒪ 
ᖃᑦᑎᓐᓂ ᐃᖅᑲᓇᐃᔭᖅᑎᑖᕆᐊᖃᕋᔭᕐᒪᖔᑕ. ᑕᐅᑐᓐᖑᐊᖅᑐᒍᓪᓕ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᒪᔭᕆᐊᖃᕋᔭᕐᒪᑕ ᐊᑎᕐᓂ 
ᐱᓯᒪᓗᑎᒃ ᐃᓕᓐᓂᐊᖅᑕᐅᔪᓐᓇᕋᔭᖅᑐᓂᒃ (ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᓯᓐᓈᑦ, ᓴᓇᔨᐅᓂᕐᒧᑦ ᐸᐃᒃᐸᑖᕐᓂᕐᒧᑦ, ᐊᓯᖏᓪᓗ) 
ᐊᑐᐃᓐᓇᐅᔪᓐᓇᕐᓗᑎᒃ ᐃᓗᐊᓂ ᐊᒻᒪ ᓯᓚᑖᓂ ᓄᓇᕗᑦ ᑕᐃᒃᑯᐊᓗ ᑳᓐᑐᕌᒃᑎᑦᑎᔨᐅᔪᑦ ᓂᕈᐊᕐᕕᒋᔪᓐᓇᕋᔭᖅᑐᒋᑦ ᑐᕌᖓᔪᑦ 
ᐃᓕᓐᓂᐊᒐᒃᓴᐅᔪᑦ. 

287. ᑳᓐᑐᕌᖃᖅᑑᑉ ᐱᔭᕆᐊᖃᕋᔭᖅᑕᖓ ᑕᒪᒃᑯᓂᖓ ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ ᐃᓕᓐᓂᐊᖅᑎᑦᑎᓗᑎᒃ 
ᑕᐃᒪᐃᑦᑕᕆᐊᖃᕐᓂᖓᓄᒃ. ᐊᑐᓂᑦ ᑳᓐᑐᕋᒃᑕᐅᖑᓯᒪᔪᑦ ᓇᓗᓇᐃᖅᓯᓯᒪᔭᕆᐊᖃᕋᔭᖅᑐᑦ ᑳᓐᑐᕌᒃᑖᕋᓱᐊᕈᑎᒥᓂ ᒪᓕᓐᓂᐊᕐᒪᑕ 
ᑎᑎᕋᖅᓯᒪᔪᓂᒃ ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ. ᐊᑐᓕᖁᔨᕗᒍ ᑕᐃᒃᑯᐊ ᐱᔭᐅᔭᕆᐊᖃᖅᑐᑦ ᐃᓚᓕᐅᔾᔭᐅᓯᒪᓗᑎᒃ 
ᑳᓐᑐᕋᒃᑖᕋᓱᐊᖁᔨᔾᔪᑎᓂ (ᐊᒻᒪ ᑳᓐᑐᕌᒐᓱᑦᑐᓄᑦ ᓈᖕᒪᒃᐸᑦ) ᖃᐅᔨᓴᕐᓗᑎᒃ ᑳᓐᑐᕌᒃᑎᐅᔪᑦ ᒪᓕᖃᑦᑕᖅᓯᒪᓂᖏᓐᓂᒃ 
ᐃᓕᓐᓂᐊᕆᐊᖃᖅᑕᖏᓐᓄᑦ. ᑕᒪᒃᑯᐊ ᑳᓐᑐᕌᒃᑎᑦᑎᔨᐅᔪᑦ ᒪᓕᖃᑦᑕᖅᓯᒪᓐᖏᑉᐸᑕ ᐅᕝᕙᓗ ᐅᖓᑕᐅᓕᒃᓯᒪᒃᐸᑕ 
ᒪᓕᒋᐊᖃᖅᑕᖏᓐᓂᒃ ᐃᓕᓐᓂᐊᑎᑦᑎᓂᕐᒧᑦ ᑕᐃᒃᑯᐊ ᐊᑭᓕᖅᑕᐅᑲᓐᓂᕋᔭᖅᑐᑦ. 

288. ᑕᐃᒪᓕ ᐱᑕᖃᕆᐊᖃᓪᓚᕆᒃᐳᖅ ᐊᐅᓚᓂᖓᓄᑦ ᑖᒃᓱᒪ ᓄᑖᖑᔫᑉ ᐃᓕᓐᓂᐊᑲᓐᓂᓂᕐᒧᑦ ᐋᖅᑭᒃᓯᒪᔫᑉ ᓴᖅᑮᓂᕐᒥᒃ 
ᑐᓴᐅᒪᖃᑦᑕᐅᑎᓕᕆᔨᐅᓂᐊᖅᑐᓂᒃ ᑕᐃᒃᑯᐊ ᑲᒪᒋᔭᖃᕋᔭᖅᑐᑦ ᖃᐅᔨᒪᑎᑦᑎᖃᑦᑕᕐᓂᕐᒧᑦ ᐊᑐᐃᓐᓇᐅᔪᓂᒃ ᐃᓕᑕᕆᔭᐅᓯᒪᔪᓂᒃ 
ᐃᓕᓐᓂᐊᖓᒃᓴᐅᔪᓂᒃ, ᑎᑎᕋᖅᓯᒪᓗᑎᒃ ᐊᑎᖏᓐᓂᒃ ᐃᓕᓐᓂᐊᖅᑐᑦ ᐃᖅᑲᓇᐃᔭᖅᓯᓐᓈ ᐊᒻᒪ ᐊᔪᕈᓐᓃᓴᕐᓂᕐᒧᑦ 
ᓇᓗᓇᐃᒃᑯᑕᖃᕐᓂᕐᒧᑦ ᐃᓕᓐᓂᐊᒐᒃᓴᐅᔪᓂᒃ, ᐊᒻᒪ ᐱᓗᐊᓐᖑᐊᖅᑐᒥᒃ, ᑐᓴᐅᒪᖃᑦᑕᐅᑎᔨᓕᕆᔨᐅᔪᓂ ᑕᒪᒃᑯᓄᖓ 
ᑳᓐᑐᕌᒃᑎᑦᑎᔨᐅᔪᓄᑦ, ᑳᓐᑐᕌᑦᑕᐅᓯᒪᕙᑦᑐᓄᑦ, ᐃᓕᓐᓂᐊᕐᕕᐅᔪᓄᑦ ᐊᒻᒪ ᐃᓕᓐᓂᐊᖅᑎᓄᑦ ᑕᒪᒃᑯᐊ ᐃᓕᓐᓂᐊᖅᑕᐅᔪᓐᓇᖅᑐᑦ 
ᐊᑐᐃᓐᓇᐅᑦᑎᐊᕋᓗᐊᕐᒪᖔᑕ ᐊᒻᒪ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᓇᓂᔭᐅᔪᓐᓇᕋᓗᐊᕐᒪᖔᑕ ᑳᓐᑐᕌᒃᑕᐅᓯᒪᔪᓄᑦ. 

289. ᑐᓴᐅᒪᖃᑦᑕᐅᑎᓕᕆᔨᐅᔪᖅ ᐃᑲᔪᖃᑦᑕᕈᓐᓇᓂᐊᖅᑐᖅ ᑳᓐᑐᕌᒃᑕᐅᓯᒪᔪᓄᑦ ᐃᑲᔪᖃᑦᑕᓂᐊᕐᒪᒋᑦ ᕿᓂᕐᓂᕐᒧᑦ ᐊᔪᓐᖏᑦᑐᓂᒃ 
ᐃᖅᑲᓇᐃᔭᖅᑎᐅᔪᓂᒃ ᐃᓕᓐᓂᐊᖅᑎᑦᑎᔪᓐᓇᖃᑦᑕᓂᐊᕐᒪᑕ ᐱᒋᐊᓕᖅᑎᓪᓗᒍ ᑳᓐᑐᕋᖓ ᐊᒻᒪ ᐊᑯᓂᐅᓂᖓᓂ ᑳᓐᑐᕋᖓᑕ. 
ᑕᐃᓐᓇ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᖅ ᐃᖅᑲᓇᐃᔭᕈᒪᓐᖏᑉᐸᑦ ᐃᖅᑲᓇᐃᔭᖅᑎᑦᑎᔨᐅᔪᒧᑦ, ᑕᐃᓐᓇ ᑐᓴᐅᒪᖃᑎᒌᑦᑐᓕᕆᔨ  

ᐃᑲᔪᖃᑦᑕᕐᓂᐊᖅᑐᖅ ᐃᖅᑲᓇᐃᔭᖅᑎᑦᑎᔨᐅᔪᓂᒃ ᕿᓂᕐᓂᕐᒥᒃ ᐱᔪᒪᔪᓂᒃ ᐊᒻᒪ ᐊᑐᐃᓐᓇᐅᔪᓂᒃ ᐃᓕᓐᓂᐊᖅᑐᓂ.  
ᑐᓴᐅᒪᖃᑦᑕᐅᑎᓕᕆᔨ ᐊᒃᓱᐊᓗᒃ ᐊᑑᑎᖃᕐᓂᐊᖅᑐᖅ ᐊᑐᓕᖅᑎᑕᐅᓂᖓᓄᒃ ᐃᓕᓐᓂᐊᕐᓂᐅᔭᕆᐊᖃᖅᑐᑦ ᑕᐃᓐᓇ 
ᕿᑎᖓᓃᓪᓗᓂ ᑕᐃᒃᑯᓄᖓ ᓇᓗᓇᐃᖅᓯᔪᓐᓇᓂᐊᖅᑐᓄᑦ ᑳᓐᑐᕌᒃᑎᑦᑎᔨᐅᔪᓄᑦ ᑕᐃᓐᓇ ᑳᓐᑐᕌᒃᑕᐅᓯᒪᔪᖅ 
ᖃᓄᐃᓕᐅᖅᓯᒪᒻᒪᖔᑕ ᒪᓕᓐᓇᓱᐊᕐᓗᓂ ᐃᓕᓐᓂᐊᖅᑎᑦᑎᓂᐅᔭᕆᐊᖃᖅᑐᓂᒃ ᑕᒪᒃᑯᐊ ᑲᒪᒋᔭᐅᓐᖏᑉᐸᑕ ᐊᒻᒪ 
ᑕᐃᒪᐃᓯᒪᓐᖏᓐᓂᖓ ᖃᓄᖅ ᐱᔾᔪᑎᖃᓪᓚᕆᖏᒻᒪᖓᖅ ᑕᐃᒪᐃᑦᑐᖃᖅᐸᑦ. 

290. ᑐᓴᐅᒪᖃᑦᑕᐅᑎᓕᕆᔨᐅᔪᖅ ᐱᓕᕆᖃᑎᖃᖃᑦᑕᕐᓂᐊᖅᑐᖅ ᑳᓐᑐᕌᒃᑎᑦᑎᔨᐅᔪᓂᒃ, ᓄᓇᕗᒻᒥ ᓯᓚᑦᑐᓴᕐᕕᑯᓐᓂᑦ ᐊᒻᒪ 
ᑳᓐᑐᕋᒃᑕᐅᓯᒪᔪᓂᒃ ᖃᐅᔨᓇᓱᐊᕐᓗᑎᒃ ᐊᓯᖏᓐᓂᒃ ᐃᓕᑕᕆᔭᐅᓯᒪᔪᓂᒃ ᐱᓕᕆᐊᖑᔪᓂᒃ ᐊᕙᒃᑯᑎᖃᒃᑲᓐᓂᕆᐊᖃᕐᒪᖔᑕ ᐊᒻᒪ 
ᐃᓚᓕᐅᔾᔭᐅᓗᑎᒃ ᑕᒪᒃᑯᓄᖓ ᐃᓕᑕᕆᔭᐅᓯᒪᔪᓄᑦ ᐃᓕᓐᓂᐊᖓᒃᓴᐅᔪᓂᒃ ᐱᔾᔪᑎᒋᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ ᐊᑐᐊᒐᕐᒧᑦ ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ. ᑖᓐᓇ ᑐᓴᐅᒪᖃᑦᑕᐅᑎᑎᑦᑎᔨᐅᔪᖅ ᓴᖅᑮᑎᑕᐅᓇᓱᐊᓐᖏᑦᑐᖅ ᓄᑖᓂᒃ 
ᐱᓕᕆᐊᖑᔪᓂᒃ, ᑭᓯᐊᓂᓕ ᑐᑭᓯᐅᒪᓂᖃᕋᓱᐊᖅᑐᖅ ᐱᑕᖃᕆᐊᖃᕐᓂᖏᓐᓂᒃ ᐃᓕᓐᓂᐊᒐᒃᓴᐅᔪᑦ ᑕᐃᒃᑯᐊ 
ᐋᖅᑭᒃᑕᐅᔪᒃᓴᐅᒐᔭᕐᓗᓂ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂᑦ. 

291. ᑲᔪᓯᑦᑎᐊᕐᓂᐊᖅᐸᑕ ᑕᒪᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐃᓕᓐᓂᐊᕈᑎᒃᓴᓄᑦ ᐸᕐᓇᒍᑕᐅᔪᒥᒃ ᐅᔾᔨᓱᑦᑎᐊᕐᓗᑎᒃ ᐊᒻᒪ 
ᐊᑐᓕᖅᑎᑦᑎᖃᑦᑕᕐᓗᑎᒃ ᑕᒪᓐᓇ ᑳᓐᑐᕌᒃ ᐃᖏᕐᕋᓂᖓᓂ. ᑳᓐᑐᕌᒃᑎᑦᑎᔨᐅᔪᑦ ᐃᓚᐅᖃᑕᐅᔭᕆᐊᖃᖅᑐᑦ ᐅᖃᖃᑎᒌᓐᓂᐅᔪᓂᒃ 
ᑕᐃᒃᑯᓄᖓ ᑳᓐᑐᕋᖃᖅᑐᓄᑦ ᐱᔭᐅᔪᓐᓇᕐᓂᐊᕐᒪᑕ ᑳᓐᑐᕌᒃᑕᐅᓯᒪᔫᑉ ᒪᓕᒋᐊᖃᕐᓂᕆᔭᖓ ᑕᐃᒃᑯᓄᖓ 
ᐃᓕᓐᓂᐊᖅᑕᐅᔭᕆᐊᖃᖅᑐᓄᑦ. ᑕᐃᒪᓕ ᐅᔾᔨᓱᖅᑕᐅᖏᓐᓇᕆᐊᖃᖅᐸᑕ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᒪᓕᒍᒪᓂᖅᓴᐅᓂᐊᖅᐳᑦ 
ᐱᔭᕆᐊᖃᖅᑕᒥᓂᒃ. ᐊᒻᒪ ᓱᓕ, ᐃᒪᐃᑦᑕᕆᐊᖃᖅᐳᖅ ᑕᒪᒃᑯᐊ ᐱᔾᔪᑎᖃᓪᓚᕆᓐᖏᑦᑐᑦ ᒪᓕᓐᖏᓐᓂᖅ ᐃᓕᓐᓂᐊᒐᒃᓴᐅᔪᓂᒃ 
(ᑕᐃᒪ ᖃᐅᔨᔭᐅᓯᒪᒻᒪᑕ ᐅᖃᖃᑎᖃᕐᓂᕐᒧᑦ ᑐᓴᐅᒪᖃᑦᑕᐅᑎᓕᕆᔨᐅᔪᒥᒃ) ᖃᓄᐃᓕᔭᐅᔪᓐᓇᕐᒪᑕ ᑕᐃᒃᑯᐊ ᑳᓐᑐᕋᒃᑕᐅᓯᒪᔪᑦ. 
ᐊᓯᖏᑦᑕᐅᖅ ᖃᓄᐃᓕᔾᔪᑕᐅᔪᓐᓇᖅᑐᑦ ᑳᓐᑐᕋᒐᓱᐊᕈᓐᓇᐃᓕᑎᑕᐅᓗᑎᒃ ᐊᑯᓂᐅᓂᖓ ᐋᖅᑭᒃᑕᐅᓯᒪᓗᓂ ᐅᕝᕙᓗ ᑮᓇᐅᔭᑎᒍᑦ 
ᐊᑭᓖᑎᑕᐅᓗᑎᒃ. ᖃᐅᔨᒪᖁᔨᕗᒍ, ᑭᓯᐊᓂ, ᐊᑭᓖᑎᑦᑎᓂᐊᖅᐸᑕ ᑲᓐᑐᕋᒃᑕᐅᓯᒪᔪᒧᑦ ᒪᓕᓐᖏᓐᓂᖏᓐᓄᑦ 
ᐃᓚᓕᐅᔾᔨᑐᐃᓐᓇᕆᐊᖃᖅᑐᑦ ᐊᑭᓕᐅᑎᒃᓴᒥᓂ ᑳᓐᑐᕋᒃᑕᕈᑎᒋᓇᓱᐊᖅᑕᖏᓐᓄᑦ. ᐊᑭᓖᔭᕆᐊᖃᕐᓂᖅ ᓱᕚᓪᓕᕈᑕᐅᓗᐊᔾᔮᖏᑦᑐᖅ 
ᓯᕗᕙᖅᑎᑦᑎᓇᓱᐊᕐᓂᕐᒥᒃ ᐃᓄᓐᓂᒃ ᐃᓕᓐᓂᐊᑎᑦᑎᓂᕐᒥᒃ. ᑕᐃᒪᓕ, ᐃᒪᐃᖁᔨᒐᓗᐊᖅᐳᒍ ᖃᓄᒃᑲᓐᓂᖅ ᐊᑐᖅᑐᖃᕐᓂᐊᖅᐸᑦ 
ᐊᖏᖅᑕᐅᓗᑎᒃ ᒪᓕᓗᐊᓐᖏᑦᑐᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᐅᔪᒥᒃ ᑳᓐᑐᕌᕆᖃᑦᑕᓂᐊᖅᑕᖏᓐᓄᒃ 
ᒪᓕᒍᓐᓇᖅᓯᖁᓪᓗᒋᑦ, ᓄᓇᕗᑦ ᒐᕙᒪᒃᑯᖏᑦ ᐊᖏᕆᐊᖃᕐᓂᐊᖅᐳᑦ ᓄᖅᑲᖓᑎᑦᑎᑲᐃᓐᓇᓂᕐᒥᒃ ᑳᓐᑐᕌᒐᓱᕐᓂᕐᒧᑦ. 

292. ᐊᑐᓕᖁᔨᓚᐅᕐᒥᔪᒍᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐱᖃᓯᐅᔾᔨᓗᓂ ᑕᒪᒃᑯᐊ  ᑳᓐᑐᕌᒃᑎᑦᑎᔨᐅᔪᑦ 
ᐱᖃᓯᐅᔾᔨᖁᓗᒋᑦ ᐃᓕᓐᓂᐊᕈᑎᒃᓴᐅᔪᓂᒃ ᐊᖏᔫᑕᐅᓂᖅᓴᐅᔪᓄᑦ ᐱᓕᕆᐊᓄᑦ, ᓲᕐᓗ ᐃᖃᓗᓐᓂ ᖃᖓᑕᓲᒃᑯᕕᒻᒧᑦ. ᑕᒪᒃᑯᓄᖓ 
ᐱᓕᕆᐊᓄᑦ, ᐊᑐᓕᖁᔨᔪᒍᑦ ᑲᑎᒪᔨᕌᓈᓂᒃ ᓴᖅᑮᓗᑎᒃ ᐱᖃᐅᓯᔾᔨᓗᑎᒃ ᑐᓴᐅᒪᖃᑦᑕᐅᑎᓕᕆᔨᐅᒐᔭᖅᑐᒥᒃ, ᑕᐃᒃᑯᐊ 
ᑳᓐᑐᕌᒃᑎᑦᑎᔨᐅᔪᑦ, ᑭᒡᖓᑐᖅᑎᐅᔪᒥᒃ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᒻᒪ ᐊᔪᕐᓇᖏᑉᐸᑦ, ᐊᑕᐅᓯᕐᔪᐊᒥᖑᓐᓃᑦ ᑳᓐᑐᕌᕝᕕᐅᔪᒥᒃ 
ᓄᓇᓕᓐᓂ (ᓲᕐᓗ ᐃᓪᓗᓕᐅᖅᑎᒃᑯᑦ ᑲᑐᔾᔨᖃᑎᒌᓄᑦ) ᐋᖅᑮᓂᐊᕐᓗᑎᒃ ᓇᖕᒪᑦᑐᓂᒃ ᐃᓕᓐᓂᐊᕈᑎᒃᓴᐅᔪᓂᒃ ᑐᕌᖓᒐᔭᖅᑐᓂᒃ 
ᐊᒥᓲᓂᖅᓴᓄᑦ ᐃᓄᓐᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᓚᒋᔭᐅᔪᓐᓇᖅᑐᓄᑦ ᐱᓕᕆᐊᒥ.  

293. ᑕᐃᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐃᓕᓐᓂᐊᒐᒃᓴᐅᔪᑦ ᑕᐅᑐᓐᖑᐊᖅᑕᐅᔪᑦ ᖁᓛᓂ ᐊᓯᔾᔨᕈᑕᐅᔪᓂ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᑐᐊᒐᕐᒧᑦ ᐊᒻᒪ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᐃᓚᓕᐅᔾᔭᐅᑎᐊᖅᐸᑕ ᓂᐅᕕᖃᑦᑕᕐᓂᕐᒧᑦ ᐋᖅᑭᒃᓯᒪᔪᒧᑦ, 
ᐊᑐᓕᖁᔨᕗᒍ ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐊᖏᓪᓕᒋᐊᒃᑲᓂᕐᓗᒋᑦ ᐃᓕᓐᓂᐊᕆᐊᖃᕐᓂᐅᔪᑦ 
ᐃᓪᓗᓕᐅᕐᓂᑐᐃᓐᓇᐅᖏᑦᑐᒧᑦ ᐊᒻᒪ ᐊᖏᔫᑎᓄᑦ ᐱᔨᑦᑎᓂᕐᒧᑦ ᑳᓐᑐᕌᖑᔪᓄᑦ, ᐃᖅᑲᐅᒪᓗᒋᑦ ᑕᐃᒃᑯᐊ ᐃᓕᓴᕆᔭᐅᓯᒪᔪᑦ 
ᐱᓕᕆᐊᖑᔪᑦ ᐊᑐᐃᓐᓇᐅᔭᕆᐊᖃᖅᑐᑦ ᐱᔭᐅᒐᔭᕐᒪᑕ ᑕᒪᒃᑯᐊ ᐃᓕᓐᓂᐊᑎᑦᑎᔭᕆᐊᖃᕐᓂᐅᔪᑦ. 

7.7 ᓇᖕᒥᓂᖅ ᐱᓕᕆᔪᑦ  

294. ᐅᖃᖅᓯᒪᓂᖓ “ᓇᖕᒥᓂᖅ ᐱᓕᕆᔪᑦ” ᑕᑯᒃᓴᐅᔪᖅ ᐅᐃᒍᖓᓂ A ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓂᒃ ᐊᑐᐊᒐᐅᔪᒥ ᑕᐃᒫᒃ 
ᑐᑭᓕᐅᖅᑕᐅᓯᒪᒻᒪᑦ ᑐᑭᖃᖅᑐᓂ “ᐱᖁᑏᑦ, ᐱᔨᑦᑎᕈᑏᑦ ᐅᕝᕙᓗ ᐃᖅᑲᓇᐃᔭᖅᑎᑦᑎᓂᐅᔪᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ 
ᐱᓕᕆᕕᐅᔪᓂ ᑕᐃᓐᓇ ᑳᓐᑐᕌᒃᑎᐅᓗᓂ”. ᑖᓐᓇ ᐅᖃᖅᓯᒪᓂᖓ ᓴᖅᑭᔮᕐᒥᔪᖅ ᑐᑭᖓᓂ ᐃᓄᓐᓄᑦ ᑐᕌᖓᔪᑦ, ᓄᓇᓕᓐᓄᑦ ᐊᒻᒪ 
ᓄᓇᕗᒻᒥ ᐃᒪᐃᓕᖓᓪᓗᑎᒃ: 

• ᐃᓄᐃᑦ - ᓇᓗᓇᐃᖅᓯᔪᑦ ᐱᖁᑎᖏᑦ ᐱᔨᑦᑎᕈᑕᐅᔪᓂᒃ ᐱᔨᑦᑎᖅᑕᐅᔪᑦ ᑕᒪᒃᑯᓇᓐᖓᑦ ᐃᓄᐃᑦ ᐱᓕᕆᕕᖏᓐᓂᒃ ᐅᕝᕙᓗ 
ᐃᓄᐃᑦ ᓂᐅᕕᕐᕕᐅᔪᑦ ᑖᒃᑯᐊ ᑳᓐᑐᕌᒃᑎᐅᓗᑎᒃ. 

• ᓄᓇᓖᑦ - ᓇᓗᓇᐃᖅᓯᔪᑦ ᐱᖁᑎᖏᑦ ᐱᔨᑦᑎᕈᑕᐅᔪᓂᒃ ᐅᕝᕙᓗ ᐃᖅᑲᓇᐃᔮᖑᔪᓂᒃ ᑕᒪᒃᑯᓇᓐᖓᑦ ᓄᓇᓖᑦ ᐱᓕᕆᕕᖏᓐᓂᒃ 
ᑖᒃᑯᐊ ᑳᓐᑐᕌᒃᑎᐅᓗᑎᒃ. 

• ᓄᓇᕗᒻᒥᑦ - ᓇᓗᓇᐃᖅᓯᔪᑦ ᐱᖁᑎᖏᑦ ᐱᔨᑦᑎᕈᑕᐅᔪᓂᒃ ᐅᕝᕙᓗ ᐃᖅᑲᓇᐃᔮᖑᔪᓂᒃ ᑕᒪᒃᑯᓇᓐᖓᑦ ᓄᓇᕗᒻᒥ 
ᐱᓕᕆᕕᖏᓐᓂᒃ ᑖᒃᑯᐊ ᑳᓐᑐᕌᒃᑎᐅᓗᑎᒃ. 

295. ᑕᒪᒃᑯᐊ ᑐᑭᖏᑦ ᓇᓗᓕᕈᑕᐅᖃᑦᑕᕐᒪᑕ ᑕᐃᒃᑯᐊ “ᓇᖕᒥᓂᖅ ᐱᓕᕆᔪᑦ” ᑐᑭᓕᐅᖅᑕᐅᔭᕆᐊᖃᕐᒪᑕ ᖃᐅᔨᓇᓱᐊᕐᓂᕐᒧᑦ ᐃᓄᓐᓄᑦ 
ᐃᓗᓕᖃᖅᑐᑦ ᑕᒪᒃᑯᓄᖓ ᐃᓄᐃᑦ ᐱᓕᕆᕕᖏᓐᓄᑦ ᑐᒃᓯᕋᐅᑕᐅᔪᓄᑦ ᒪᓕᓪᓗᒍ ᐃᓚᖓ 11.2(e) ᑕᕝᕙᓂ ᐊᑐᐊᒐᕐᒥ. ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᑦ ᐊᑐᐊᒐᖓ ᑖᒃᑯᐊ ᐃᓄᓐᓂ ᐱᓕᕆᕕᖃᖅᑐᑦ ᐃᓗᓕᖃᕐᒪᑦ, ᒥᑭᓐᓂᖅᐹᖓᓂ, ᒪᕐᕉᓐᓂᒃ − ᐃᓄᐃᑦ 
ᐃᖅᑲᓇᐃᔭᖅᑐᑦ ᐊᒻᒪ ᐃᓄᓐᓄᑦ ᓇᖕᒥᓂᕆᔭᐅᔪᑦ. ᓇᓗᓕᕈᑕᐅᕙᑦᑐᑦ ᐊᑐᖅᑕᐅᓂᖓᓄᑦ “ᐃᓄᓐᓅᖓᔪᖅ” ᑐᕌᖓᒻᒪᑦ ᑭᓯᐊᓂ 
ᑕᒪᒃᑯᓄᖓ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓄᓐᓄᒃ ᑐᕌᖓᔪᓂᒃ. ᑐᒃᓯᕋᐅᑕᐅᔪᑦ ᖃᐅᔨᓴᖅᑕᐅᑎᓪᓗᒋᑦ ᖃᐅᔨᓇᓱᐊᖅᑐᑎᒃ 
ᑳᓐᑐᕋᒃᑖᕋᓱᐊᖅᑑᑉ ᐱᔪᓐᓇᕐᓂᖓᓂᒃ ᑕᐃᒃᑯᓂᖓ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓄᓐᓄᑦ ᑐᕌᖓᔪᓂᒃ, ᑳᓐᑐᕌᒃᑎᑦᑎᔨᐅᔪᑦ 
ᕿᒥᕈᒐᔪᒻᒪᖅ ᓇᓗᓇᐃᖅᓯᒪᓪᓚᕆᑦᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᐊᑐᖅᑕᐅᓂᐊᖅᑐᓂᒃ ᑳᓐᑐᕋᒃᑎᑦᑎᔨᐅᔪᓄᑦ ᐊᒻᒪ 
ᑳᓐᑐᕋᒃᑕᐅᑲᓐᓂᖅᓯᒪᔪᓄᑦ ᐱᓕᕆᔪᓄᑦ. ᑭᓯᐊᓂᓕ, ᑕᒪᒃᑯᐊ ᑳᓐᑐᕌᒃᓯᒪᔪᑦ ᐃᓄᓐᓄᑦ ᐱᓕᕆᕕᐅᒃᐸᑦ ᐊᒻᒪ ᓇᓗᓇᐃᖅᓯᓗᑎᒃ 
ᑐᒃᓯᕋᐅᑎᒋᔭᖓᓂ ᐊᑐᕈᒫᕐᓂᐊᕐᓗᓂ “ᓇᖕᒥᓂᖅ ᐱᓕᕆᔪᓂᒃ” ᐊᐱᖅᑯᓯᑦᑕᖃᕐᒥᒻᒪᑦ ᑕᐃᒫᒃᓴᐃᓐᓇᖅ ᕿᒥᕐᕈᔭᐅᔭᕆᐊᖃᕐᒪᖔᑕ 
ᑕᒪᒃᑯᐊ ᐃᓄᐃᑦ ᐱᓕᕆᕕᖏᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ. 

296. ᒫᓐᓇᐅᔪᖅ ᐊᑐᖅᑕᐅᖃᑦᑕᖅᑐᖅ ᓄᓇᕗᑦ ᒐᕙᒪᒃᑯᓐᓂᑦ, ᓴᖅᑭᓚᐅᖅᓯᒪᔪᖅ ᑎᑎᕋᖃᑦᑕᐅᑎᖃᑦᑕᑎᓪᓗᒋᑦ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ, ᐃᒪᐃᓕᖓᔪᖅ:  

(a) ᑳᓐᑐᕌᒃᑕᐅᓯᒪᔪᖅ ᐃᓄᓐᓄ ᐱᖁᑎᒋᔭᐅᑉᐸᑦ ᑕᕝᕙᓂ ᑐᑭᖓᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐊᒻᒪ 
ᑕᐃᓐᓇ ᑳᓐᑐᕌᒃᑕᐅᓯᒪᔪᖅ ᓇᓗᓇᐃᖅᓯᑉᐸᑦ ᐱᓕᕆᔭᕆᐊᖃᖅᑐᑦ ᐱᓕᕆᐊᕆᔭᐃᓐᓇᕆᓂᐊᕐᖓᒋᑦ “ᓇᖕᒥᓂ 
ᐃᖅᑲᓇᐃᔭᖅᑎᖃᕐᓗᑎᒃ”, ᑕᐃᒪᓕ ᑳᓐᑐᕌᒃᑕᐅᓯᒪᔪᖅ ᐱᑎᑕᐅᒐᔭᖅᐳᖅ ᐱᐅᓂᖅᐸᐅᔪᒥᒃ 10 ᑕᕝᕙᓐᖓᑦ 10-ᒥ 
ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᑖᒃᑯᓇᓂ ᐃᓄᓐᓂᒃ ᐃᓗᓕᖃᖅᑐᓂᒃ. 

(b) ᑕᐃᓐᓇ ᑳᓐᑐᕌᒃᑕᐅᓯᒪᔪᖅ ᐃᓄᓐᓄᑦ ᐱᓕᕆᕕᐅᒃᐸᑦ ᑕᕙᓂ ᑐᑭᖓᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᐊᑐᐊᒐᕐᒥ ᐊᒻᒪ ᑳᓐᑐᕌᒃᑕᐅᓯᒪᔪᖅ ᓇᓗᓇᐃᖅᓯᒃᐸᑦ ᐱᓕᕆᐊᖃᕐᓂᐊᕋᒥ ᐃᓚᐃᓐᓇᖓᓂᒃ “ᓇᖕᒥᓂᖅ ᐱᓕᕆᔨᓂᒃ” 
ᐊᒻᒪ ᐊᑐᕐᓂᐊᕐᒪᑦ ᐊᓯᖏᓐᓂᒃ ᖃᓪᓗᓈᓂᒃ ᑳᓐᑐᕌᒃᑕᐅᑲᓐᓂᕈᓐᓇᖅᑐᓂᒃ ᐃᓚᖓᓄᑦ 
ᐃᖅᑲᓇᐃᔮᕆᔭᕆᐊᖃᖅᑕᖏᓐᓄᒃ, ᑕᐃᓐᓇ ᑳᓐᑐᕌᒃᑕᐅᓯᒪᔪᖅ ᐱᑎᑕᐅᒐᔭᖅᐳᖅ ᓇᓗᓇᐃᖅᓯᒪᓂᖓ ᑐᖔᓂ 10 
ᒪᓕᓪᓗᒋᑦ ᐳᓴᑦᑎᖏᑦ ᐃᖅᑲᓇᐃᔮᖑᓂᐊᖅᑐᑦ ᑳᓐᑐᕌᒃᑕᐅᓯᒪᔫᑉ ᑲᒪᒋᔭᖓᓂᒃ ᓇᖕᒥᓂ ᐃᖅᑲᓇᐃᔭᖅᑎᒥᓄᑦ. 

297. ᑕᐃᒪᓕ, ᒫᓐᓇᐅᔪᖅ ᐊᑐᖅᑕᐅᕙᑦᑐᖅ ᑐᓂᓯᓗᑎᒃ ᐃᓄᓐᓄᑦ ᐱᓕᕆᕕᐅᔪᓂᒃ ᑲᓐᑐᕌᒃᑎᐅᕙᑦᑐᓂᒃ 10−ᓂ ᑕᕝᕙᓐᖓᑦ 10 
ᓇᖕᒪᓛᖑᔪᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑕᕝᕙᓂ ᐃᓄᓐᓂᒃ ᐱᓕᕆᕕᖃᕐᓂᕐᒧᑦ ᖃᐅᔨᓴᖅᑕᐅᓂᖏᓐᓄᒃ 
ᒪᓕᒃᑕᐅᔭᕆᐊᖃᖅᑐᒥ ᑕᐃᒃᑯᐊ ᐃᓄᐃᑦ ᐱᓕᕆᕕᖓ ᑳᓐᑐᕌᒃᑕᐅᓯᒪᔪᖅ ᓇᓗᓇᐃᖅᓯᒃᐸᑦ ᖃᓄᓕᒫᖅ ᐱᓕᕆᓂᐊᕋᒥᒃ ᓇᖕᒥᓂ  

ᐊᑐᕐᓗᑎᒃ, ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐃᓅᒐᓗᐊᖅᐸᑕ. ᖃᐅᔨᓇᓱᐊᔾᔮᖏᑦᑐᑦ ᐃᓄᐃᑦ ᐱᓕᕆᕕᖏᑦ ᑳᓐᑐᕌᒃᑕᐅᓯᒪᔪᑦ 
ᐃᓄᓐᓂᒃ ᐃᖅᑲᓇᐃᔭᖅᑎᖃᓪᓚᕆᒃᑲᓗᐊᕐᒪᖔᑦ ᐱᔭᕇᕐᓂᐊᕐᓗᒋᑦ ᑕᒪᕐᒥᒃ ᐃᖅᑲᓇᐃᔮᖑᔭᕆᐊᖃᖅᑐᖅ. 

298. ᐅᑉᐱᕈᓱᒃᑲᑦᑕ ᑖᓐᓇ ᐅᖃᐅᓯᐅᔪᖅ “ᓇᖕᒥᓂ ᐃᖅᑲᓇᐃᔭᖅᑎᖃᕐᓂᖅ” ᓴᖅᑮᓯᒪᒻᒪᑦ ᐱᔾᔪᑎᒃᓴᐅᓗᐊᓐᖏᑦᑐᓂᒃ ᓇᓗᓕᕈᑕᐅᔪᓂᒃ 
ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓄᑦ, ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓄᑦ, ᐊᒻᒪ ᑕᐃᒃᑯᓄᖓ ᑳᓐᑐᕋᒐᓱᐊᖅᐸᑦᑐᓄᑦ. 
ᓇᓗᓇᐃᕐᓂᐊᖏᒻᒪᑦ ᑕᒪᒃᑯᓂᖓ ᓴᖅᑭᓯᒪᔪᓂᒃ, ᐃᒪᐃᖁᔨᒐᓗᐊᖅᐳᒍ “ᓇᖕᒥᓂᖅ ᐃᖅᑲᓇᐃᔭᖅᑎᖃᕐᓂᖅ” 
ᐲᖅᑕᐅᑎᐊᒻᒪᕆᓪᓗᓂ ᐊᑐᐊᒐᕐᒥᑦ. ᑎᒥᐅᔪᓕᒫᑦ, ᑳᓐᑐᕌᒃᑕᐅᓯᒪᒐᓗᐊᖅᐸᑕ ᑳᓐᑐᕌᒃᑕᐅᑲᓐᓂᖅᓯᒪᒐᓗᐊᖅᐸᑕ, 
ᐋᖅᑭᒃᓯᔭᕆᐊᖃᖅᐳᑦ ᐳᓴᓐᑎᖏᑎᒍᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᐊᕐᓂᕐᒧᑦ ᐊᒻᒪ ᖃᐅᔨᓴᖅᑕᐅᓗᑎᒃ ᒪᓕᓪᓗᒋᑦ ᑕᒪᒃᑯᐊ 
ᐳᓴᓐᑎᐅᔪᒫᕐᓂᐊᖅᑐᑦ ᓇᓗᓇᐃᒃᑯᓯᖅᑕᐅᓂᐊᖅᐸᑕ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓄᒃᑕᖃᕐᓂᖓᓂᒃ. 

7.8 ᑐᓂᓯᑐᐃᓐᓇᓂᕐᒧᑦ ᑳᓐᑐᕋᒃᓯᓂᖅ 

299. ᒐᕙᒪᒃᑯᑦ ᐅᕝᕙᓗ ᓇᖕᒥᓂᖅ ᐱᓕᕆᕕᖃᖅᑐᑦ ᓂᐅᕕᖃᑦᑕᖅᑎᐅᕙᒃᑐᑦ ᐊᔾᔨᒌᓐᖏᑦᑐᓂ ᓂᐅᕕᕈᓯᖃᕐᒪᑕ ᐃᓱᒪᖅᓱᖅᑐᑎᒃ. 
ᐊᒥᓱᐊᖅᑎᓂᖅᓴᐅᓪᓗᑎᒃ, ᑕᐃᒃᑯᐊ ᓂᐅᕕᖅᐸᑦᑐᑦ ᑲᒪᓂᐊᖅᑐᑦ ᒪᑐᐃᖓᔪᒥᒃ, ᐊᑭᑦᑐᕋᐅᑎᓂᕐᒥᒃ ᐱᔪᓐᓇᕐᓂᐊᕐᒪᑕ 
ᐊᑲᐅᓂᖅᐸᐅᔪᒥᒃ ᐋᖅᑭᒍᑕᐅᔪᒥᒃ ᐊᒻᒪ ᐊᑭᖓᓂ ᓇᖕᒪᓂᖅᐸᐅᔪᒥᒃ. ᑭᓯᐊᓂᓕ, ᐃᒪᐃᑐᐃᓐᓇᕆᐊᖃᕐᒥᔪᖅ ᑕᐃᒪᐃᑦᑐᒪᒃᐸᑦ 
ᓂᐅᕕᖅᑐᖅ ᐱᖃᑕᐅᓐᖏᓪᓗᓂ ᐊᑭᑦᑐᕋᐅᑎᔪᓂᒃ ᐊᒻᒪ ᓂᐅᕕᕐᓗᑎᒃ ᐱᖁᑎᓂᒃ ᑳᓐᑐᕌᒃᑕᐅᑎᐊᒻᒪᕆᖔᕐᓗᑎᒃ. ᑕᒪᓐᓇ 
ᑕᐃᔭᐅᒐᔪᑦᑐᖅ ᑐᓂᔭᐅᑐᐃᓐᓇᖅᑐᓂ ᑳᓐᑐᕌᖑᔪᒥᒃ. 

300. ᑐᓂᓯᑐᐃᓐᓇᕐᓂᖅ ᑳᓐᑐᕌᖑᔪᓂᒃ ᐊᑭᖏᑦ ᐱᐅᔪᒃᓴᐅᓪᓗᑎᒃ ᐅᕝᕙᓗ ᐊᑲᐅᓂᖅᐸᐅᓗᓂ ᐱᔭᐅᔭᕆᐊᖃᕐᓂᖓᓄᒃ, ᑕᒪᒃᑯᐊ 
ᑳᓐᑐᕌᒃᓯᓂᐅᔪᑦ ᑐᓂᓯᑐᐃᓐᓇᕐᓂᕐᒧᑦ ᐃᒪᐃᑦᑐᓐᓇᖅᑐᑦ, ᐊᒻᒪ ᑐᓂᓯᑐᐃᓐᓇᕐᓂᐅᔪᖅ ᐃᓱᒪᖅᓲᑕᐅᓗᐊᕆᐊᖃᓐᖏᑦᑐᖅ. 

301. ᒐᕙᒪᐅᔪᓕᒫᑦ ᖃᓄᐃᑦᑐᑐᐃᓐᓇᐃᑦ ᑲᓇᑕᒥ ᓂᐅᕕᖃᑦᑕᖅᑕᐃᓕᒪᒻᒪᑕ ᑐᓂᓯᑐᐃᓐᓇᕐᓂᒃᑯᑦ ᐊᑭᑦᑐᕋᐅᑎᓂᒃᑰᖏᑦᑐᖅ ᒪᓕᓪᓗᒋᑦ 
ᐱᔭᕆᐊᖃᖅᑕᖏᑦ ᐃᓗᐊᓃᑦᑐᑦ ᑕᐅᖅᓰᓂᕐᒧᑦ ᐊᖏᖃᑎᒌᒍᑕᐅᔪᓂ (ᓲᕐᓗ ᐊᖏᖃᑎᒌᓐᓂᐅᔪᖅ ᒐᕙᒪᐅᔪᓂ ᑕᐅᖅᓰᓂᖅ), 
ᒪᓕᒐᕐᒥ (ᓲᕐᓗ ᓅᕙ ᓯᑰᓴᒥ ᒐᕙᒪᒃᑯᓐᓂ ᓂᐅᕕᖃᑦᑕᕐᓂᕐᒧᑦ ᐱᖁᔭᖅ), ᒪᓕᒐᐅᔪᑦ (ᓲᕐᓗᐋᑐᕚᒥ ᓄᓇᓕᕐᔪᐊᒥ ᓂᐅᕕᖃᑦᑕᓂᕐᒧᑦ 
ᒪᓕᒐᖓᑦ 2000) ᐊᒻᒪ ᐊᑐᐊᒐᐅᔪᑦ/ᒪᓕᒃᑕᐅᔭᕆᐊᖃᖅᑐᑦ (ᓲᕐᓗ ᐋᓐᑎᐅᕆᐅᒥ ᐊᑕᖐᓂᖅᓴ ᒐᕙᒪᒃᑯᓐᓂᑦ 
ᐃᖅᑲᓇᐃᔭᕐᕕᐅᔪᓄᑦ ᓂᐅᕕᖃᑦᑕᕐᓂᕐᒧᑦ ᑐᑭᒧᐊᒍᑕᐅᔪᑦ). 

302. ᓄᓇᕗᑦ ᒐᕙᒪᒃᑯᖏᓐᓄᓪᓕ, ᒐᕙᒪᒃᑯᑦ ᑳᓐᑐᕌᒃᓯᓂᕐᒧᑦ ᒪᓕᒐᖏᑦ ᓇᓗᓇᐃᖅᓯᓯᒪᒻᒪᑕ ᐱᔭᐅᔪᓐᓇᖅᑐᓂᒃ ᑐᓂᓯᓂᕐᒧᑦ 
ᑳᓐᑐᕌᖑᔪᓂᒃ ᐊᑭᑦᑐᕋᐅᑎᓐᖏᓪᓗᑎᒃ. ᑎᑎᕋᖅᓯᒪᔪᖅ 10 ᐃᒪᐃᑎᑦᑎᒻᒪᑦ ᑳᓐᑐᕌᖑᔪᖅ ᑐᓂᔭᐅᔪᓐᓇᖅᑐᖅ 
ᐊᑭᑦᑐᕋᐅᑎᓐᖏᓪᓗᑎᒃ ᐃᒪᐃᒃᐸᑦ ᑕᐃᒃᑯᐊ ᐱᖁᑎᐅᔪᑦ, ᐱᔨᑦᑎᕈᑎᐅᔪᑦ ᐅᕝᕙᓗ ᐃᓪᓗᓕᐅᕐᓂᐅᔪᑦ ᐱᔭᐅᑲᐅᑎᒋᔭᕆᐊᖃᖅᐸᑕ, 
ᐊᒻᒪ ᐊᑕᐅᓯᑐᐃᓐᓇᕐᒥᒃ ᐊᑐᐃᓐᓇᐅᔪᖃᖅᐸᑦ ᐊᒻᒪ ᐊᔪᓐᖏᑉᐸᑦ ᐱᓕᕆᔪᓐᓇᕐᓗᓂ ᑳᓐᑐᕋᖑᔪᒥᒃ ᐅᕝᕙᓗ ᑳᓐᑐᕋᖑᔪᖅ 
ᑎᑎᕋᐅᕐᓂᕐᒨᒃᐸᑦ ᓴᓇᐅᒪᓂᖏᓐᓂᒃ ᑳᓐᑐᕌᖑᓗᓂ ᐅᖓᑕᐅᓕᓐᓂᐊᖏᑉᐸᑦ ᐊᒥᓲᓂᖓ $25,000 ᐊᑭᖏᑎᒍᑦ, ᐅᕝᕙᓗ 
ᖃᓄᐃᑦᑐᑐᐃᓐᓇᕐᒥᒃ ᑳᓐᑐᕌᖑᔪᒥᒃ ᐅᖓᑕᐅᓕᓐᓂᐊᖏᑉᐸᑦ $5,000. 

303. ᑐᓂᓯᑐᐃᓐᓇᖃᑦᑕᕐᓂᖅ ᑳᓐᑐᕋᖑᔪᓂᒃ ᐅᖃᐅᓯᕆᔭᐅᓪᓗᐊᑕᖅᓯᒪᒻᒪᑦ ᑕᒻᒪᖅᓯᒪᔪᖅᓯᐅᖅᑎᒧᑦ ᑲᓇᑕᒥ ᐃᒫᒃ, ᐊᑕᖏᑲᓴᑦᑐᒋᑦ, 
ᐅᖃᖅᓯᒪᒻᒪᑕ ᐊᑐᕐᓂᓗᒃᑕᐅᓂᖓᓄᑦ ᑐᓂᓯᑐᐃᓐᓇᖃᑦᑕᖏᓐᓂᕐᒧᑦ, ᐅᕝᕙᓗ ᖃᓄᖅ ᐱᔾᔪᑎᖃᓪᓚᑦᑕᖅᐸᒻᒪᖔᑕ 
ᐃᑲᔪᖅᑐᐃᓂᕐᒧᑦ ᑐᓂᓯᑐᐃᓐᓇᕐᓂᕐᒧᑦ ᑳᓐᑐᕌᖑᔪᓂᒃ. ᐄ, ᐅᓂᒃᑳᖓ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᖅᑎᑯᓐᓄᑦ − 
2012−ᒥ, ᓂᐅᕕᖃᑦᑕᕐᓂᖅ ᐱᖁᑎᓂᒃ ᐊᒻᒪ ᐱᔨᑦᑎᕈᑎᓂᒃ, ᑕᒻᒪᖅᓯᒪᔪᖅᓯᐅᖅᑎᖅ ᐅᓂᒃᑳᓕᐅᓚᐅᖅᑐᖅ ᐊᒥᓱᑲᓪᓚᐅᔪᑦ 
ᑐᓂᔭᐅᑐᐃᓐᓇᖅᑐᑎᒃ ᑳᓐᑐᕌᖑᔪᑦ ᑐᓂᔭᐅᓯᒪᔪᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓄᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᑐᓂᔭᐅᓯᒪᔪᑦ ᐊᓯᐊᒍᑦ ᐱᔪᓐᓇᖅᑎᑕᐅᔪᓂᒃ ᒐᕙᒪᒃᑯᓐᓄᑦ 
ᑳᓐᑐᕋᒃᑎᑦᑎᓂᕐᒧᑦ ᒪᓕᒃᑕᐅᔭᕆᖃᖅᑐᓂ. 

304. ᖃᓄᐃᒻᒪᑦ ᑐᓂᓯᑐᐃᓐᓇᕐᓂᖅ ᑳᓐᑐᕋᖑᔪᓂ ᐅᖃᐅᓯᐅᕙ ᑕᕝᕙᓂ ᖃᐅᔨᓴᖅᑕᐅᓂᖓᓂᒃ ᐊᑐᐊᒐᕐᒥ? ᒪᕐᕉᓐᓂᒃ ᐱᔾᔪᑎᖃᖅᑐᖅ: 
i) ᑕᐃᒃᑯᐊ ᐊᒥᓱᑲᓪᓚᐅᔪᑦ ᐃᓄᐃᑦ ᐅᖃᖃᑎᒋᔭᕗᑦ ᐅᖃᖃᑦᑕᓚᐅᖅᑐᑦ ᑕᒪᒃᑯᐊ ᑳᓐᑐᕌᖑᔪᑦ ᑐᓂᔭᐅᑐᐃᓐᓇᖅᓯᒪᔪᑦ  

ᐊᑐᖅᑎᑕᐅᓂᐊᓐᖏᒻᒪᑕ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ; ᐊᒻᒪ ii) ᑐᓂᓯᓂᖅ ᑳᓐᑐᕋᓂᒃ 
ᐊᑭᑦᑐᕋᐅᑎᓐᖏᓪᓗᑎᒃ ᓴᖅᑭᔮᖅᑎᑎᔾᔪᑕᐅᑐᐃᓐᓇᕆᐊᖃᖅᑐᑦ ᑐᕌᒐᕆᔭᖏᓐᓂᒃ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥᒃ. 

305. ᐱᔾᔪᑎᒋᓪᓗᒍ ᓯᕗᓪᓕᖅ ᐱᔾᔪᑎᖓ, ᖃᐅᔨᓚᐅᓐᖏᑦᑐᒍ ᓇᓗᓇᐃᖅᓯᔪᓂ ᑳᓐᑐᕌᖑᔪᑦ ᑐᓂᔭᐅᓂᖏᓐᓄᑦ 
ᐊᑐᖅᑎᑕᐅᑦᑕᐃᓕᒪᓪᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ, ᐅᐱᓐᓇᕋᓂ ᑕᒪᒃᑯᐊ ᑐᓂᔭᐅᑐᐃᓐᓇᖃᑦᑕᖅᑐᑦ 
ᑳᓐᑐᕌᖑᔪᑦ ᒪᑐᐃᖓᓂᖃᓗᐊᓐᖏᒻᒪᑕ ᑕᑯᒃᓴᐅᑎᐊᖅᑐᒥ ᑳᓐᑐᕋᒃᑖᕋᓱᐊᕐᓂᕐᒧᑦ, ᓈᒻᒪᓴᓐᖏᑦᑐᑦ ᐊᑭᑦᑐᕋᐅᑎᕙᑦᑐᑦ ᐊᒻᒪ 
ᖃᐅᔨᓴᖃᑦᑕᖅᓯᒪᔪᑦ ᑐᑭᓯᒋᐊᕈᑎᒃᓴᐅᔪᓂᒃ ᐱᑕᖃᓗᐊᓐᖏᒻᒪᑕ ᐱᔾᔪᑎᓪᓚᕆᖓᓂᒃ ᑳᓐᑐᕋᓂ ᑐᓂᓯᓂᕐᒧᑦ. ᑕᐃᒪᓕ, ᑕᒪᒃᑯᐊ 
ᐃᓚᖏᑦ ᐃᓱᒪᖃᑦᑕᖅᐳᑦ (ᐱᔾᔪᑎᖃᖅᑐᓂ ᐱᔾᔪᑎᖃᓪᓚᕆᒐᑎᓪᓘᓐᓃᑦ) ᑕᐃᒃᑯᐊ ᑳᓐᑐᕌᖑᔪᑦ ᑐᓂᔭᐅᓯᒪᓂᖏᓐᓄᒃ 
ᐱᔾᔪᑎᖃᑦᑎᐊᖏᑦᑐᑎᒃ ᓱᕐᓗ ᐃᓛᒌᖑᔪᓄᑦ, ᓂᕈᐊᖅᑕᐅᓯᒪᔪᑦ ᐅᓚᕕᓴᐃᓂᖏᓐᓄᑦ, ᐊᓯᖏᓐᓂᓪᓗ.  

306. ᕿᒥᕐᕈᔭᑦᑎᓐᓂᒃ ᑳᓐᑐᕌᒃᑎᑦᑎᓂᐅᕙᒃᑐᒥ, ᓄᓇᕗᑦ ᒐᕙᒪᒃᑯᖏᑦ ᐊᑐᖅᐸᑦᑐᑦ ᑐᓂᓯᑐᐃᓐᓇᓂᕐᒧᑦ ᑳᓐᑐᕋᖑᔪᓂᒃ ᐱᔾᔪᑎᖃᖅᑐᓂᒃ 
ᒪᓕᑐᐃᓐᓇᖅᓯᒪᔪᓂᒃ ᒐᕙᒪᒃᑯᓐᓄᑦ ᑳᓐᑐᕌᒃᓯᓂᖏᓐᓄᑦ ᒪᓕᒃᑕᐅᔭᕆᐊᖃᖅᑐᓂᒃ. ᑐᓴᖃᑦᑕᓚᐅᖅᑐᒍ ᐅᖃᐅᓯᐅᔪᓂᒃ ᑭᓯᐊᓂ. 
ᑕᒪᒃᑯᐊ ᐃᓱᒪᓕᐅᕈᑕᐅᔪᑦ ᑐᓂᓯᓂᕐᒧᑦ ᑳᓐᑐᕋᓂ ᒪᑐᐃᖓᑎᑦᑎᑦᑎᐊᖅᑐᓂᒃ ᑕᒪᒃᑯᓇᓐᖓᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐅᕝᕙᓗ ᓂᕈᐊᖅᑕᐅᓯᒪᔪᓂᒃ ᐱᔾᔪᑎᖃᖅᑐᓂᒃ ᐱᔪᓐᓇᕐᕕᖃᖅᑎᑕᐅᔪᓂᒃ ᐃᓚᖓᓂ 10 ᒐᕙᒪᒃᑯᑦ ᑳᓐᑐᕌᒃᓯᓂᖏᓐᓄᑦ 
ᒪᓕᒃᑕᐅᔭᕆᐊᖃᖅᑐᓂᒃ. ᑕᒪᒃᑯᐊ ᑐᑭᓯᑦᑎᐊᕈᓐᓇᓚᐅᓐᖏᑕᕗᑦ.  

307. ᒐᕙᒪᒃᑯᓐᓄᑦ ᐊᖓᔪᖅᑲᐅᑕᐅᔪᑦ ᐊᒻᒪ ᓂᕈᐊᖅᑕᐅᓯᒪᔪᑦ ᖃᓄᑐᐃᓐᓇᖅ ᐅᓚᕕᓴᐃᔭᕆᐊᖃᓐᖏᒻᒪᑕ ᑳᓐᑐᕋᒃᓯᓂᕐᒧᑦ 
ᑲᒪᒋᔭᐅᔭᕆᐊᖃᖅᑐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᑕᐃᒃᑯᐊ ᑲᒪᒋᔭᖃᖅᑎᓪᓗᒋᑦ ᓂᐅᕕᖃᑦᑕᕐᓂᕐᒧᑦ ᒪᓕᑦᑐᒋᑦ 
ᐊᑦᑐᐊᓂᖃᖅᑐᑦ ᒪᓕᒐᐅᔪᑦ ᐊᒻᒪ ᐊᑐᐊᒐᐅᔪᑦ. ᑕᐃᒫᒃ ᐅᓚᕕᓴᐃᔪᖃᖅᐸᒃᐸᑦ, ᐊᑦᑐᐃᓂᖃᕈᓐᓇᕐᒪᑦ ᓱᕙᓕᑭᐊᖅᓯᔫᔮᖅᑐᑎᒃ 
ᐱᔾᔪᑎᒋᓇᓱᐊᖅᑕᕋᓗᐊᖏᓐᓂᒃ ᐊᑑᑎᖓᓂᓪᓗ ᓄᓇᕗᒻᒥ ᓄᓇᑖᓂᕐᒧᑦ ᐊᖏᕈᑕᐅᔪᒧᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᑐᐊᒐᕐᒥ ᐱᓗᐊᖅᑐᖅ ᐊᒻᒪ ᓂᐅᕕᖃᑦᑕᕐᓂᕐᒧᑦ ᖃᓄᐃᓕᐅᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ.  

308. ᖁᓛᓂ ᐅᖃᖅᓯᒪᒐᑦᑕ, ᒪᓕᒐᕆᒻᒪᔾᔪᒃ ᒐᕙᒪᒃᑯᑦ ᓂᐅᕕᖃᑦᑕᕐᓂᕐᒧᑦ ᐊᑭᑦᑐᕋᐅᑎᔭᕆᐊᖃᕐᒪᑕ. ᑭᓯᐊᓂᓕ. ᖃᐅᔨᓚᐅᕐᒥᔪᒍᑦ, 
ᑐᓂᓯᓂᖅ ᑳᓐᑐᕌᖑᔪᓂᒃ ᓇᖕᒪᒻᒥᔪᑦ ᒐᕙᒪᒃᑯᓐᓄᑦ ᑳᓐᑐᕋᒃᑎᑦᑎᔾᔪᑕᐅᓗᑎᒃ ᐊᑐᖅᑕᐅᑦᑎᐊᖅᐸᑕ ᑕᐃᒪᐃᑦᑕᕆᐊᖃᖅᑎᓪᓗᒋᑦ, 
ᐊᒻᒪ ᒪᓕᒃᐸᑕ ᒪᓕᒃᑕᐅᔭᕆᐊᖃᖅᑐᓂᒃ ᐊᔪᓐᖏᑎᑦᑎᓂᕐᒧᑦ ᑐᓂᓯᑐᐃᓐᓇᕐᓂᕐᒧᑦ ᑳᓐᑐᕋᖑᔪᓂᒃ. ᐃᓱᒪᒋᔭᑦᑎᒍᑦ, ᐃᓚᖓ 10 
ᓇᓗᓇᐃᖅᓯᓯᒪᓗᐊᓐᖏᒻᒪᑦ ᐊᔪᓐᖏᑎᑦᑎᓗᑎᒃ ᑐᓂᓯᑐᐃᓐᓇᓂᕐᒧᑦ ᑳᓐᑐᕌᖑᔪᓂᒃ ᑐᕌᖅᑕᐅᓇᓱᐊᖅᑐᑦ ᒪᓕᒃᑕᐅᓗᑎᒃ 
ᐊᖏᖃᑎᒌᒍᑕᐅᔪᒥ ᓄᓇᑖᓂᕐᒧᑦ. ᐊᑐᓕᖁᔨᒐᓗᐊᖅᑐᒍᑦ ᐱᕕᖃᒃᑲᓂᖅᑎᑕᐅᓗᑎᒃ ᒪᓕᓪᓗᒍ 10 ᒐᕙᒪᒃᑯᓐᓂᑦ ᑳᓐᑐᕋᒃᓯᓂᕐᒧᑦ 
ᒪᓕᒃᑕᐅᔭᕆᐊᖃᖅᑐᓂᒃ ᐊᔪᓐᖏᑎᓪᓗᒋᑦ ᑐᓂᓯᑐᐃᓐᓇᕐᓂᕐᒧᑦ ᑳᓐᑐᕋᖑᔪᒥᒃ ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᒃᐸᑕ ᓇᓕᐊᓐᓂ 
ᐊᕕᒃᑐᖅᓯᒪᔪᒥᒃ ᐅᕝᕙᓗ ᓴᓇᕕᐅᔪᒥᒃ ᓄᓇᕗᒻᒥ ᐃᓱᒪᒋᔭᐅᔭᕆᐊᖃᖅᑐᓂᒃ ᐊᒻᒪ ᐃᑲᔪᖅᑐᐃᔪᒥᒃ ᐱᔪᓐᓇᖅᓯᑎᑦᑎᕙᓪᓕᐊᓂᕐᒧᑦ 
ᑕᒪᒃᑯᓇᓂ ᐃᓄᐃᑦ ᐱᓕᕆᕕᖏᓐᓂᒃ ᐊᒻᒪ ᑕᒪᒃᑯᓇᓂ ᓄᓇᓕᓐᓂ ᐃᓄᓪᓚᒃᑖᖑᔪᓂ. 

309. ᑕᕝᕙᓂᓕ ᓴᓂᕐᕙᖅᑕᐅᓯᒪᔪᒥ ᐅᖃᕐᕕᒃᓴᐅᔪᒥ ᐊᑖᓂ, ᐊᑐᓕᖁᔨᕗᒍ ᓄᓇᕗᑦ ᒐᕙᒪᒃᑯᖏᑦ ᓴᖅᑮᓗᑎᒃ ᐱᓕᕆᓂᐊᖅᑐᓂᒃ 
ᑲᑎᒪᔨᕋᓛᖑᔪᓂᒃ ᐅᑯᐊᖑᓗᑎᒃ ᒐᕙᒪᒃᑯᑦ ᐊᒻᒪ ᐱᓕᕆᕕᐅᔪᓂᒃ ᐃᖅᑲᓇᐃᔭᖅᑎᐅᔪᓂᒃ, ᐊᒻᒪ ᓄᓇᕗᒻᒥ ᑐᓐᖓᕕᒃᑯᓐᓂᑦ, 
ᐋᖅᑮᖁᓪᓗᒋᑦ ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ ᑐᓂᓯᑐᐃᓐᓇᖃᑦᑕᕐᓂᕐᒧᑦ ᐃᓕᖅᑯᓯᐅᔪᒥᒃ 
ᓴᖅᑭᔮᖅᑎᑦᑎᔾᔪᑕᐅᒃᑲᓐᓂᕋᓱᐊᖅᑐᒥᒃ ᓄᓇᕗᒻᒥ ᓄᓇᑖᕈᑕᐅᔪᒧᑦ ᐊᖏᖃᑎᒌᒍᑎᒧᑦ. 

7.9 ᐊᑐᖅᑕᐅᓂᖏᑦ ᓴᓂᕐᕙᖅᑕᐅᓯᒪᔪᑦ ᐃᓄᐃᑦ ᐱᓕᕆᕕᖏᓐᓄᑦ 

310. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐ ᒫᓐᓇᐅᔪᖅ ᐃᓗᓕᖃᕐᒪᑦ ᐱᓇᓱᐊᖁᔨᓂᕐᒥᒃ ᑎᑎᕋᖅᓯᒪᔪᖓᓂ  11.3 
ᓂᐅᕕᖃᑦᑕᕐᓂᕐᒧᑦ ᑐᓂᔭᐅᔪᓐᓇᖅᑐᖅ ᑕᒪᒃᑯᓄᖓᑐᐊᖅ “ᓄᓇᕗᒻᒥᐅᑕᐅᔪᓄᑦ ᐱᓕᕆᕕᐅᔪᓄᑦ” ᑕᐃᒃᑯᐊ ᐊᒥᓲᑉᐸᑕ 
ᐊᑭᑦᑐᕋᐅᑎᔪᓐᓇᖅᑐᑦ, ᐱᖓᓲᑉᐸᑕ ᐅᖓᑖᓄᓪᓘᓐᓃᑦ ᑲᒻᐸᓂᐅᔪᑦ ᓄᓇᕗᒻᒦᑦᑐᑦ ᐱᓇᓱᐊᕈᒪᔪᑦ ᐊᒻᒪ ᐱᓕᕆᔪᓐᓇᖅᑐᑦ. ᑕᕝᕙᓂ 
ᑎᑎᕋᖅᓯᒪᔪᖅ ᐅᖃᖅᓯᒪᒃᑲᓐᓂᕐᒥᔪᖅ ᑕᒪᒃᑯᐊ ᓄᓇᕗᒻᒥᐅᑕᐅᓐᖏᑦᑐᑦ ᐃᓄᐃᑦ ᐱᓕᕆᕕᖏᑦ ᐃᓚᐅᖃᑕᐅᖁᔭᐅᔪᓐᓇᕐᒥᔪᑦ 
ᑕᐃᒃᑯᐊ ᐊᑎᓕᐅᖅᑕᐅᓯᒪᖃᓯᐅᔾᔭᐅᑉᐸᑕ ᓄᓇᕗᒻᒥ ᑐᓐᖓᕕᒃᑯᑦ ᐊᑎᖁᑎᖏᓐᓂ. 

311. ᓇᓗᓇᐃᖅᓯᒪᓪᓚᕆᓐᖏᑦᑑᒐᓗᐊᖅ, ᐃᒪᐃᑦᑑᔭᖅᑐᖅ ᑕᒪᓐᓇ ᐱᕕᖃᖅᑎᑕᐅᓂᖓ ᐋᖅᑭᒃᓯᒪᔫᔮᕐᒪᑦ ᐱᔪᓐᓇᖅᑎᑕᐅᓗᑎᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᖃᑕᐅᖁᔨᔪᓐᓇᕐᓗᑎᒃ ᓄᓇᕗᒻᒥᐅᑕᐅᔪᓂᒃ ᑭᓯᐊᓂ ᐱᓕᕆᕕᐅᔪᓂᒃ, ᐅᕝᕙᓗ ᐃᓄᓐᓄᑦ 
ᐱᓕᕆᕕᐅᔪᓂᒃ ᑭᓯᐊᓂ (ᑖᒃᑯᐊ ᐃᓗᐊᓃᒍᓐᓇᕆᓪᓗᑎᒃ ᓄᓇᕗᒻᒥᐅᑕᐅᔪᑦ ᐱᓕᕆᕕᐅᔪᑦ), ᐅᕝᕙᓗ ᑲᑎᓪᓗᒋᑦ 
ᒪᕐᕉᒃ,ᑳᓐᑐᕌᒐᓱᐊᖁᔭᐅᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᓂᐅᕕᕐᓂᕐᒧᑦ. ᐊᒻᒪ ᓱᓕ, ᓄᓇᕗᒻᒥᐅᑕᐅᓐᖏᑦᑐᑦ ᐃᓄᐃᑦ ᐱᓕᕆᕕᖏ 
ᐃᓚᐅᖃᑕᐅᖁᔭᐅᔪᓐᓇᖅᑐᑦ ᑕᒪᒃᓱᒧᖓ. 

312. ᑐᑭᓯᐅᒪᔪᒍ ᑕᒪᓐᓇ ᐱᕕᖃᖅᑎᑕᐅᓂᖓ ᐊᑐᖅᑕᐅᑲᐃᓐᓇᖃᑦᑕᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᖃᑕᐅᖁᔨᓗᑎᒃ ᓄᓇᕗᒻᒥ 
ᐱᓕᕆᕕᐅᔪᓂ ᐱᓇᓱᐊᖃᑕᐅᖁᔭᐅᓗᑎᒃ ᑕᒪᒃᑯᓄᖓ ᐊᑭᑭᓐᓂᖅᓴᐅᔪᓄᑦ ᓂᐅᕕᕐᓂᕐᒧᑦ ᐱᔭᐅᔭᕆᐊᖃᖅᑐᓂᒃ. 

313. ᐊᓯᐊᒎᕐᕕᓴᐅᒻᒥᔪᖅ ᒫᓐᓇᐅᔪᖅ ᑳᓐᑐᕌᒐᓱᖁᔨᓂᐅᕙᒃᑐᖅ ᐃᒪᑦᑑᒻᒪᑦ “ᓴᓂᕐᕙᖅᑕᐅᓯᒪᔪᖅ” ᐱᓕᕆᐊᖅ, ᐃᓱᒪᖅᓲᑕᐅᓐᖏᑦᑐᑦ 
ᓂᐅᕕᖃᑦᑕᕐᓂᕐᒧᑦ ᓇᓗᓇᐃᖅᑕᐅᓯᒪᔪᓄᑦ ᑎᒥᐅᔪᓄᑦ ᐊᒻᒪ ᐱᓇᓱᐊᖁᔨᓪᓗᑎᒃ ᑭᓯᐊᓂ ᐃᓚᒋᔭᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ 
ᑳᓐᑐᕌᒐᓱᐊᕐᓂᕐᒧᑦ ᓂᐅᕕᕐᓂᕐᒧᑦ ᓇᓗᓇᐃᖅᑕᐅᓯᒪᔪᓄᑦ. ᒐᕙᒪᑐᖃᒃᑯᓐᓂ ᑲᓇᑕᒥ, ᐃᓚᖏᑦ ᓂᐅᕕᖃᑦᑕᕐᓂᐅᔪᑦ 
ᓴᓂᕐᕙᖅᑕᐅᓯᒪᒻᒪᑕ ᓄᓇᖃᖅᑳᖅᓯᒪᔪᓄᑦ ᑭᓯᐊᓂ ᓂᐅᕕᕐᕕᐅᕙᒃᑐᓄᑦ. ᒥᐊᓕᒐᐃᑦ ᓄᓇᖓᓐᓂ, ᓴᓂᕐᕙᖅᑕᐅᓯᒪᔪᑦ ᓴᖅᑭᔮᖅᑐᑦ 
ᒥᑭᔫᑎᓄᑦ ᐱᓕᕆᕕᐅᔪᓄᑦ ᐊᒻᒪ ᑭᓯᐊᓂᓕ ᓄᓇᖃᖅᑳᖅᓯᒪᔪᓄᑦ ᓂᐅᕕᕐᕕᐅᕙᒃᑐᓄᑦ. 

314. ᐊᑐᖅᑕᐅᑦᑎᐊᑐᐊᖅᐸᑦ, ᓴᓂᕐᕙᖅᑕᐅᓯᒪᔪᑦ ᐱᓕᕆᐊᖑᔪᑦ ᐃᑲᔪᖅᑐᐃᔪᓐᓇᒻᒪᕆᒃᐳᑦ ᐱᓕᕆᕕᐅᔪᓂᒃ ᐃᑲᔪᖅᑕᐅᔭᕆᐊᖃᖅᑐᓂᒃ 
ᐊᑭᑦᑐᕋᐅᑎᖃᑕᐅᓗᑎᒃ ᐋᖅᑭᒃᓯᒪᓂᖅᓴᐅᔪᓄᑦ ᐊᒻᒪ ᐊᑯᓂᐅᓂᖅᓴ ᐊᐅᓚᓂᖃᖅᓯᒪᔪᓄᑦ ᓯᓚᑖᓃᑦᑐᓄᑦ ᓇᓗᓇᐃᖅᑕᐅᓯᒪᔪᑦ 
ᑎᒥᐅᔪᑦ. ᑕᐃᒃᑯᐊ ᐃᒪᐃᑦᑑᒻᒪᑕ “ᐱᔭᐅᖅᑳᕆᐊᖃᖅᑐᑦ” ᐋᖅᑭᒃᑕᐅᓯᒪᔪᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ ᑎᒥᐅᔪᑦ 
ᓵᓚᖃᕈᓐᓇᖁᓪᓗᒋᑦ ᒐᕙᒪᒃᑯᓐᓂᑦ ᑳᓐᑐᕋᖑᔪᓂᒃ ᐊᑭᑦᑐᕋᐅᑎᖃᓐᖏᓪᓗᑎᒃ “ᓯᓚᑖᓃᑦᑐᓂᒃ” ᐱᓕᕆᕕᐅᔪᓂᒃ. ᓴᓂᕐᕙᖅᑕᐅᓯᒪᔪᑦ 
ᐱᓕᕆᐊᖑᔪᑦ ᐊᑑᑎᖃᕈᓐᓇᒻᒪᕆᑦᑐᑦ ᐊᖅᑯᑎᒋᔭᐅᑦᑎᐊᕐᓗᑎᓪᓗ ᑕᒪᒃᑯᐊ ᓇᓗᓇᐃᖅᑕᐅᓯᒪᔪᑦ ᑎᒥᐅᔪᑦ 
ᐱᔪᓐᓇᖅᓯᕙᓪᓕᐊᖁᓪᓗᒋᑦ. 

315. ᑕᒪᒃᑯᓇᓂᓪᓕ ᑲᓇᑕᒥ ᒐᕙᒪᒃᑯᓐᓂ, ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᔪᑦ ᐊᒥᓱᕈᕆᐊᖅᑎᑎᒃᑲᓐᓂᕈᒪᓪᓗᑎᒃ 
ᑳᓐᑐᕌᖃᖅᑎᑦᑎᓂᕐᒧᑦ ᒐᕙᒪᑐᖃᒃᑯᓐᓂᑦ ᑕᒪᒃᑯᓄᖓ ᓄᓇᖃᖅᑳᖅᓯᒪᔪᑦ ᐱᓕᕆᕕᖏᓐᓄᑦ. ᑐᕌᖅᑕᐅᔪᖅ ᐊᑐᖅᑕᐅᓂᐊᕐᒪᑦ, 
ᒐᕙᒪᑐᖃᒃᑯᑦ ᐋᖅᑮᓯᒪᔪᑦ ᓂᐅᕕᖃᑦᑕᕐᓂᕐᒧᑦ ᐸᕐᓇᒍᑕᐅᔪᒥᒃ ᓄᓇᖃᖅᑳᖅᓯᒪᔪᓄᑦ ᐱᓕᕆᕕᐅᔪᓄᑦ (“PSAB”). 
ᓂᐅᕕᖃᑦᑕᕐᓂᕐᒧᑦ ᐸᕐᓇᒍᑕᐅᔪᒥᒃ ᓄᓇᖃᖅᑳᖅᓯᒪᔪᓄᑦ ᐱᓕᕆᕕᐅᔪᓄᑦ ᐃᒪᐃᑦᑕᕆᐊᖃᖅᑎᑦᑎᕗᖅ ᑕᒪᒃᑯᓂᖓ 
ᑳᓐᑐᕌᒃᑎᑦᑎᕙᑦᑐᓕᒫᓂᒃ, ᑕᐃᒃᑯᐊ ᓂᐅᕕᖅᑕᐅᔭᕆᐊᖃᖅᑐᑦ ᐊᑭᖃᕐᓂᐊᖅᐸᑕ $5,000 ᐅᖓᑖᓂ, ᐊᒻᒪ ᑐᕌᖓᑉᐸᑕ ᑕᒪᒃᑯᓄᖓ 
ᓄᓇᖃᖅᑳᖅᓯᒪᔪᓄᑦ, ᐱᓇᓱᐊᖅᑕᐅᔪᓐᓇᓂᐊᕐᒪᑕ ᑕᒪᒃᑯᓄᖓ ᑭᓯᐊᓂ ᓄᓇᖃᖅᑖᖅᓯᒪᔪᓄᑦ ᐊᔪᓐᖏᑦᑐᓄᑦ 
ᑎᑭᓴᐃᕕᐅᔪᓐᓇᖅᑐᓄᑦ ᐃᒪᐃᒃᐸᑦ “...ᐊᐅᓚᓂᖏᓐᓄᑦ ᐊᑐᕐᓂᐊᖅᐸᑦ, ᐊᑭᑭᓐᓂᖅᐸᐅᒃᐸᑦ, ᖃᐅᔨᒪᑦᑎᐊᕋᓱᐊᖅᐸᑕ ᐊᒻᒪ 
ᓱᓕᔪᕐᓇᑎᐊᖅᐸᑕ, ᐊᒻᒪ ᑳᓐᑐᕌᒃᑕᐅᓂᕐᒧᑦ ᑲᒪᑦᑎᐊᕐᓂᐊᖅᐸᑕ.” 

316. ᑕᒪᒃᑯᐊ ᐱᕕᖃᖅᑎᑕᐅᓂᐅᔪᑦ ᐃᒪᐃᑦᑕᕆᐊᖃᖅᐳᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ ᖃᐅᔨᓴᕈᓐᓇᖁᓪᓗᒋᑦ 
ᓇᓗᓇᐃᖅᓯᓇᓱᐊᕐᓗᑎᒃ ᑳᓐᑐᕌᖑᔪᓂᒃ ᑐᕌᖓᑎᑕᐅᓗᐊᖅᑐᓂ ᓄᓇᖃᖅᑳᖅᓯᒪᔪᓄᑦ, ᖃᐅᔨᓇᓱᐊᕐᓗᑎᒃ ᑕᐃᒃᑯᐊ, ᐃᓱᒪᒋᓗᒋᑦ 
ᓄᓇᖃᖅᑳᖅᓯᒪᔪᑦ ᓂᐅᕕᕐᕕᐅᕙᒃᑐᑦ ᐊᒻᒪ ᐊᑐᕋᓱᓐᓂᖅᓴᐅᓗᑎᒃ ᓴᓂᕐᕙᖅᑕᐅᓯᒪᔪᓄᑦ ᐊᑐᖅᑕᐅᕙᒃᑐᓂᒃ, ᓈᖕᒪᒃᐳᖅ ᐊᒻᒪ 
ᖃᐅᔨᒪᑦᑎᐊᕋᓱᐊᕐᓂᐅᓪᓗᓂᓗ ᑳᓐᑐᕋᒃᑖᖅᑎᓐᓇᓱᐊᖅᑕᑐᐊᕆᓗᒋᑦ ᓄᓇᖃᖅᑳᖅᓯᒪᔪᑦ ᓂᐅᕕᕐᕕᐅᔪᓐᓇᕐᓗᑎᒃ. 

317. ᐱᔪᓐᓇᖅᓯᕙᓪᓕᐊᖁᓪᓗᒋᑦ ᐃᓄᐃᑦ ᐱᓕᕆᕕᖏᑦ ᐃᓚᒋᔭᐅᓗᑎᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᒻᒥ, ᐊᒻᒪ ᓴᓐᖏᓂᖅᓴᒥᒃ 
ᐊᔾᔨᒌᓐᖏᑦᑐᓂᒃ ᐱᔪᓐᓇᖅᑐᓄᑦ, ᐃᒪᐃᖁᔨᒐᓗᐊᖅᐳᒍ ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᓗᑎᒃ ᐊᔾᔨᐸᓗᐊᓂ 
ᓴᓂᕐᕙᐃᓯᒪᓂᐅᔪᒥᒃ ᑐᕌᖓᑎᑕᐅᑐᐃᓐᓇᓂᐊᕐᓗᑎᒃ ᓂᐅᕕᖃᑦᑕᕐᓂᐅᔪᑦ ᐃᓄᓐᓄᑦ ᐱᓕᕆᕕᐅᔪᓄᑦ. ᓄᓇᕗᑦ ᒐᕙᒪᒃᑯᖏᑦ 
ᐃᓱᒪᒃᐸᑕ ᐊᔾᔨᐸᓗᐊᓂᒃ ᐃᑲᔪᖅᑕᐅᔪᖃᕆᐊᖃᕐᓂᖅ ᐱᑕᖃᖅᐸᑦ ᓄᓇᕗᒻᒥ ᐱᓕᕆᕕᐅᔪᓄᑦ (ᑕᐃᒃᑯᐊ ᐃᓄᓐᓄᑦ 
ᐱᓕᕆᕕᐅᒻᒪᖔᑕ ᐋᒃᑲᓘᓐᓃᑦ), ᓴᓂᕐᕙᖅᓯᒪᔪᑦ ᐱᓕᕆᕕᐅᔪᑦ ᓴᖅᑭᑕᐅᓯᒪᒻᒥᒧᑦ ᐃᑲᔪᕐᓂᐊᕐᓗᑎᒃ ᑕᐃᒃᑯᐊ ᑲᒻᐸᓂᐅᔪᑦ 
ᐊᒻᒪ/ᐅᕝᕙᓗ ᒫᓐᓇᐅᔪᖅ ᑎᑎᕋᖅᓯᒪᔪᖅ 11.3 ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ 
ᐱᓯᒪᔭᐅᓐᖏᓐᓇᕐᓂᐊᕐᒪᑦ.              

318. ᓄᓇᕗᑦ ᒐᕙᒪᒃᑯᖏᑦ ᐃᓱᒪᖃᖅᐸᑕ ᑕᒪᒃᑯᐊ ᓴᓂᕐᕙᖅᑕᐅᓯᒪᔪᑦ ᐱᓕᕆᐊᑦ ᐃᓄᐃᑦ ᐱᓕᕆᕕᖏᑦ ᐃᑲᔪᖅᐹᓪᓕᕋᔭᕐᒪᖔᑕ 
ᑐᕌᕋᓱᐊᖅᑕᖏᓐᓂᒃ ᑎᑎᕋᖅᓯᒪᔪᓂ ᐃᓚᖓᓂ 24 ᓄᓇᕗᒻᒥ ᓄᓇᑖᕈᑕᐅᓯᒪᔪᒧᑦ, ᓴᖅᑮᔭᕆᐊᖃᖅᑐᑦ ᑲᑎᒪᔨᕋᓛᖑᔪᓂᒃ 
ᐅᑯᓇᓐᖔᖅᑐᓂᒃ ᒐᕙᒪᒃᑯᓐᓂᑦ, ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪ ᐱᓕᕆᕕᖃᖅᑐᓂᒃ ᑭᒡᒐᖅᑐᐃᔪᓂᒃ ᐋᖅᑮᓂᕐᒧᑦ 
ᐋᖅᑭᒃᓯᒪᔾᔪᑕᐅᓂᐊᖅᑐᒥᒃ ᑖᒃᑯᓱᒧᖓ ᐱᓕᕆᐊᒧᑦ. 

319. ᐊᒥᓱᑲᓪᓚᐅᒻᒪᑕ ᐱᔾᔪᑎᖏᑦ ᐃᓱᒪᒋᔭᐅᔭᕆᐊᖃᕐᓂᐊᖅᑐᑦ ᒪᑯᐊ ᐱᖃᓯᐅᔾᔭᐅᓗᑎᒃ:  i) ᑕᐃᒃᑯᐊ ᐃᓄᐃᑦ ᐱᓕᕆᕕᖏᑦ 
ᑭᓯᐊᓂ ᐃᓄᓐᓄᑦ ᓇᖕᒥᓂᕆᕙᐅᔪᑦ ᐊᒻᒪ ᐊᐅᓚᑕᐅᔪᑦ (ᑐᑭᖃᖅᑐᑦ, ᐊᓯᖏᓂᓪᓗ, ᑲᒪᒋᔭᐅᔪᑦ ᐊᒻᒪ ᐊᐅᓚᑕᐅᔪᑦ ᐃᓄᓐᓄᑦ) 
ᑳᓐᑐᕋᒃᑖᕋᓱᐊᕈᓐᓇᕐᒪᖔᑕ; ii) ᑕᒪᒃᑯᐊ ᓴᓂᕐᕙᖅᑕᐅᓯᒪᔪᑦ ᐱᓕᕆᐊᑦ ᑭᓯᐊᓂ ᐃᓄᐃᑦ ᐱᓕᕆᕕᖏᓐᓄᑦ 
ᐊᔪᖅᑎᑕᐅᒐᔭᓐᖏᒻᒪᖔᑕ ᓲᕐᓗ ᓄᓇᕗᒻᒥ ᐱᓕᕆᕕᐅᔪᑦ; iii) ᑖᓐᓇ ᐱᓕᕆᐊᖑᔪᖅ ᑐᕌᕆᐊᖃᕐᒪᖔᑦ ᓇᓗᓇᐃᖅᑕᐅᓯᒪᔪᓄᑦ 
ᑭᓯᐊᓂ ᒐᕙᒪᒃᑯᓐᓄᑦ ᓂᐅᕕᖅᑕᐅᔪᒪᔪᓄᑦ (ᓲᕐᓗ ᐃᓪᓗᓕᐅᕐᓂᕐᒧᑦ ᑳᓐᑐᕋᖑᔪᑦ, ᐱᔨᑦᑎᓂᕐᒧᑦ ᑳᓐᑐᕌᖑᔪᑦ, ᓂᐅᕕᖃᑦᑕᓂᕐᒧᑦ, 
ᐊᓯᖏᓐᓄᓪᓗ); iv) ᑖᓐᓇ ᐱᓕᕆᕕᐅᔪᖅ ᑐᕌᖓᑎᑕᐅᔭᕆᐊᖃᕐᒪᖔᖅ ᐊᑭᖏᓐᓄᑦ ᓇᓗᓇᐃᖅᑕᐅᓯᒪᔪᓄᑦ; ᐊᒻᒪ v) ᑕᐃᓐᓇ 
ᐱᓕᕆᐊᖑᔪᖅ ᐋᖅᑭᒃᑕᐅᔭᕆᐊᖃᕐᒪᖔᖅ ᐃᓄᓐᓄᑦ ᐱᓕᕆᕕᐅᔪᓄᑦ ᑭᓯᐊᓂ ᐅᕝᕙᓗ ᓄᓇᕗᒻᒥ ᐱᓕᕆᕕᐅᔪᓄᑦᑕᐅᖅ. 

320. ᑕᐃᒪᓕ ᑭᒃᑯᑐᐃᓐᓇᕐᓂᒃ ᐱᓇᓱᑦᑎᑦᑎᓐᖏᓐᓂᖅ ᑐᕌᖓᔪᑦ ᓇᓗᓇᐃᖅᑕᐅᓯᒪᔪᓄᑦ ᑭᓯᐊᓂ ᐊᑭᑐᓂᖅᓴᐅᑎᑦᑎᑐᐃᓐᓇᕆᐊᖃᖅᑐᑦ 
ᐱᖁᑎᐅᔪᓂᒃ ᐅᕝᕙᓘᓖᑦ ᐱᔨᑦᑎᕈᑕᐅᔪᓂᒃ ᓂᐅᕕᖅᑕᐅᔪᓂᒃ, ᐊᑐᖅᑕᐅᓂᖏᑦ ᓴᓂᕐᕙᖅᑕᐅᓯᒪᔪᓂᒃ ᐱᓕᕆᐊᓂᒃ 
ᐃᒪᐃᑦᑐᖃᖅᐸᑦ ᐊᒥᓲᑉᐸᑕ ᐱᔨᑦᑎᕈᓐᓇᖅᑐᑦ ᐊᔪᓐᖏᑦᑐᑦ ᐊᒻᒪ ᐱᖃᑕᐅᔪᒪᔪᑦ ᐱᓕᕆᔪᒪᓪᓗᑎᒃ 
ᐊᑭᑭᓪᓕᒋᐊᖅᑎᑦᑎᒐᔭᕐᒥᔫᖓᓗᐊᑦ. ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒫᒃᓴᐃᓐᓇᖅᑕᐅᖅ ᐱᐅᒋᔭᐅᓂᖅᓴᐅᔪᒧᑦ ᓂᐅᕕᖃᑦᑕᕐᓂᕐᒧᑦ 
ᐊᑐᐊᒐᕐᒥᒃ, ᐊᑭᒃᑲᓐᓂᖏᑦ ᐱᖁᑎᓄᑦ ᐊᒻᒪ ᐱᔨᑦᑎᕈᑕᐅᔪᓄᑦ ᐊᑭᑭᓐᓂᖅᓴᐅᑎᑦᑎᒐᔭᖅᐳᑦ ᕿᓚᒻᒥᐅᓂᒃᓴᒃᑯᑦ − ᕿᑎᐊᓄᑦ 
ᑕᒪᒃᑯᐊ ᐱᓕᓪᕆᕕᐅᔪᑦ ᐃᓄᓪᓘᓐᓃᑦ ᐃᓄᑐᐊᑦ ᐃᓚᒋᔭᐅᔪᓐᓇᕐᓗᑎᒃ ᑐᑭᖃᑦᑎᐊᓂᖅᓴᒥᒃ ᑮᓇᐅᔭᓕᐅᕋᓱᐊᕐᓂᕐᒧᑦ. 

7.10 ᖃᖓᑐᐃᓐᓇᖅ ᐱᔭᐅᓇᓱᐊᕈᓐᓇᖅᑐᑦ ᐊᒻᒪ “ᐱᔭᐅᔭᕆᐊᖃᓕᖅᐸᑕ” ᑳᓐᑐᕌᖑᔪᑦ 

321. ᑲᑎᒪᖃᑎᖃᖃᑦᑕᑎᓪᓗᑕ, ᐅᖃᐅᓯᖃᖁᔭᐅᓚᐅᕋᑦᑕ ᒪᕐᕉᓐᓄᑦ ᓂᐅᕕᖃᑦᑕᓂᕐᒧᑦ ᐊᑐᖅᐸᑕᑦᑎᓐᓂᒃ ᐊᑑᑎᖃᖅᓴᕋᐃᓐᖏᑦᑐᓂᒃ 
ᐊᑐᖅᑎᑕᐅᓂᖓᓄᒃ ᐊᑐᐊᒐᕐᒧᑦ. ᑖᒃᑯᐊ ᒪᕐᕉᔪᒃ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᖅ ᒪᑐᐃᖓᓪᓗᑎᒃ ᐃᓱᒫᖅᓲᑕᐅᔪᖅ ᐊᒻᒪ 
ᑕᐃᒪᐃᑎᓪᓗᒍ ᐊᒻᒪ ᖃᖓᒃᑯᑦ ᐱᔭᐅᔪᓐᓇᖅᑐᑦ ᑳᓐᑐᕌᖑᔪᖅ. 

322. ᑕᒪᒃᑯᐊ ᑕᐃᒪᐃᓕᖓᑎᓪᓗᒋᑦ ᐊᖏᖃᑎᒌᒍᑕᐅᔪᑦ ᓂᐅᕕᖃᑦᑕᕐᓂᐅᒻᒪᑕ ᑲᒪᔪᓐᓇᖅᑐᑦ ᓂᐅᕕᑲᐅᖅᑐᕈᓐᓇᕐᓂᕐᒧᑦ 
ᐊᑐᖅᑕᐅᒐᔪᑦᑐᓂᒃ ᐱᖁᑎᓄᑦ ᐊᒻᒪ ᐱᔨᑦᑎᕈᑕᐅᔪᓄᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ. ᒪᓕᒃᑐᒍ ᑐᑭᒧᐊᒍᑕᐅᔪᑦ 808-4 ᑕᕝᕙᓂ 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᒪᓕᒃᑕᐅᔭᕆᐊᖃᖅᑐᓂ, ᑕᐃᒪᐃᓕᖓᑎᓪᓗᒋᑦ ᐊᖏᖃᑎᒌᒍᑕᐅᔪᑦ ᑐᑭᖃᖅᑎᑕᐅᔪᖅ ᐃᒫᒃ 
“..ᐊᑭᒋᑎᑕᐅᔪᖅ ᑖᒃᑯᓇᓐᖓᑦ ᒐᕙᒪᒃᑯᓐᓂᑦ ᐊᒻᒪ ᓂᐅᕕᕐᕕᒋᔭᐅᔪᒥᒃ, ᑕᐃᓐᓇ ᓂᐅᕕᕐᕕᒋᔭᐅᔪᖅ ᐊᖏᖅᐸᑦ ᑕᐃᒪᐃᖁᔭᐅᒍᓂ, 
ᓇᓗᓇᐃᖅᓯᒪᔪᓄᑦ ᐱᖁᑎᓄᑦ ᐅᕝᕙᓗ ᐱᔨᑦᑎᕈᑕᐅᔪᓄᑦ ᓇᓗᓇᐃᖅᑕᐅᓯᒪᔪᒥ ᒪᓕᒃᑕᐅᔭᕆᐊᖃᖅᑐᓂ ᐊᑯᓂᐅᖓᓂ 
ᐋᖅᑭᒃᑕᐅᓯᒪᔪᒥ ᓇᓗᓇᐃᖅᑕᐅᓯᒪᓗᓂ ᐊᑭᖓ ᐅᕝᕙᓗ ᐊᑭᑭᓪᓕᒋᐊᖅᓯᒪᔪᓂ ᐋᖅᑭᒃᓯᒪᔪᓂ.”  

323. ᐃᒪᐃᒐᔪᑦᑐᓪᓕ, ᑕᐃᒪᐃᓕᖓᑎᓪᓗᒋᑦ ᐊᖏᖃᑎᒌᒍᑕᐅᔪᑦ ᓂᐅᕕᖃᑦᑕᕐᓂᕐᒧᑦ ᐱᖁᑎᓪᓚᕆᐅᔪᓄᑦ ᐊᑐᖅᑕᐅᒐᔪᑉᐸᑦᑐᑦ ᓲᕐᓗ 
ᒪᑯᓄᖓ ᐊᓪᓚᕝᕕᒻᒥ ᓱᓇᒃᑯᑖᓄᑦ ᐅᕝᕙᓗ ᐱᔨᑦᑎᕈᑕᐅᔪᑦ ᐊᑐᖅᑕᐅᒐᔪᑦᑐᑦ. ᑕᐃᒪᐃᓕᖓᑎᓪᓗᒋᑦ ᐊᖏᖃᑎᒌᒍᑕᐅᔪᑦ 
ᓂᐅᕕᖃᑦᑕᕐᓂᖅ ᐊᔾᔨᒌᓐᖏᒻᒥᔭᖏᑦ ᓂᐅᕕᖃᑦᑕᕐᓂᑐᖃᐅᕙᓚᐅᖅᑐᓂ ᓲᕐᓗ ᑳᓐᑐᕋᒃᑖᕋᓱᐊᕐᓂᕐᒧᑦ ᑳᓐᑐᕌᒃᑖᖁᔨᓂᕐᒧᑦ ᑕᒪᒃᑯᐊ 
ᑳᓐᑐᕌᒃᑖᕋᓱᐊᖅᑐᑦ ᐊᖏᖃᑎᒌᒍᑕᐅᔪᒥᒃ ᓂᐅᕕᖃᑦᑕᕐᓂᕐᒧᑦ ᐱᓇᓱᐊᖅᑐᑦ ᓂᕆᐅᓐᓂᖃᖅᑐᑎᒃ ᐱᖃᓯᐅᔾᔭᐅᔭᕆᐊᒃᓴᖅ 
ᑎᑎᕋᖅᓯᒪᔪᓂᒃ ᐊᖏᕈᑕᐅᓯᒪᔪᒥ ᓂᐅᕕᖃᑦᑕᕐᓂᕐᒧᑦ ᑭᓯᐊᓂ − ᑳᓐᑐᕌᒃᑖᕋᓱᐊᓐᖏᑦᑐᑦ ᓇᓗᓇᐃᖅᓯᒪᑐᐃᓐᓇᖅᑐᒧᑦ ᑳᓐᑐᕌᒧᑦ. 

324. ᑕᐃᒃᑯᐊ ᐊᑎᓕᐅᖅᓯᒪᓕᖅᐸᑕ, ᑕᐃᓐᓇ ᐱᔨᑦᑎᓂᐊᖅᑐᖅ ᐱᖃᑕᐅᓇᓱᓐᖏᑐᐃᓐᓇᕆᐊᓕᒃ ᐱᖁᑎᓄᑦ ᐅᕝᕙᓗ ᐱᔨᑦᑎᕈᑎᓄᑦ 
ᐱᔭᐅᔪᒪᔪᓄᑦ. ᒐᕙᒪᒃᑯᑦ ᓂᐅᕕᒃᓴᐃᓐᓇᕆᐊᖃᓐᖏᑦᑐᑦ ᐊᖏᖅᑕᐅᓰᒪᔫᒐᓗᐊᒥᒃ ᓂᐅᕕᕐᕕᐅᔪᒥᒃ, ᐃᒪᐃᓕᖓᒐᓗᐊᖅᑎᓪᓗᒍ 
ᑕᐃᒃᑯᐊ ᐊᔾᔨᒌᒥᒃ ᑲᒪᒋᔭᐅᓂᐊᕐᒪᑕ ᐊᒻᒪ ᑲᓐᑐᕋᒃᑖᖅᑎᑕᐅᖃᑦᑕᕐᓗᑎᒃ ᑕᐃᒪᐃᓕᖓᑎᓪᓗᒋᑦ ᑐᓂᔭᐅᖃᑦᑕᑎᓪᓗᒋᑦ. 

325. ᑕᐃᒃᑯᐊ ᓂᐅᕕᕐᕕᐅᖃᑦᑕᖅᑐᑦ ᐃᓕᔭᐅᖃᑕᐅᑉᐸᑕ ᑕᐃᒪᐃᓕᖓᑎᓪᓗᒋᑦ ᑳᓐᑐᕌᒃᑖᐸᑦᑐᓄ ᑎᑎᕋᖅᓯᒪᔪᓄᑦ, ᑕᐃᒃᑯᐊ 
ᐊᑎᓕᐅᖅᑕᐅᖃᓯᐅᔾᔭᐅᔪᓐᓇᖅᑐᑦ, ᐅᕝᕙᓗ ᑳᓐᑐᕌᒃᒥᒃ, ᐱᖁᑎᓄᑦ ᐅᕝᕙᓗ ᐱᔨᑦᑎᓂᕐᒧᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ 
ᐊᑭᑦᑐᕋᐅᑎᓂᒃᑰᓐᖏᑦᑑᒐᓗᐊᖅ. ᑲᓇᑕᒥ ᐃᒪᐃᖃᑦᑕᖅᓯᒪᒻᒥᔪᑦ, ᒐᕙᒪᒃᑯᑦ ᐊᑐᓕᖅᑎᑦᑎᓗᑎᒃ “ᖁᕝᕙᓯᓕᕆᓂᑦ” ᑕᒪᒃᑯᐊ 
ᑕᐃᒪᐃᓕᖓᑎᓪᓗᒋᑦ ᐊᖏᖃᑎᒌᒍᑕᐅᔪᓄᑦ ᐃᒪᐃᒃᐸᑦ, ᑕᒪᒃᑯᐊ ᑲᓐᑐᕌᖑᔪᑦ ᐊᑭᖃᖅᐸᑕ − ᓲᕐᓗ $25,000 − 
ᐱᓇᓱᐊᖁᔭᐅᔪᓐᓇᖅᑐᑦ, ᑳᓐᑐᕋᓄᑦ ᐊᑭᖓᖅᑐᓄᑦ ᐃᒪᓐᓇᓄᑦ $25,001−ᒥᑦ $75,000−ᒧᑦ, ᒐᕙᒪᒃᑯᑦ ᐊᖓᔪᖅᑲᐅᑎᖏᑦ  

ᐱᓇᓱᐊᖁᔨᔪᓐᓇᖅᑐᑦ ᑎᑭᓪᓗᒋᑦ ᐱᖓᓱᓄᑦ ᑕᐃᒪᐃᑦᑐᓄᑦ (ᓲᕐᓗ ᓂᐅᕕᕐᕕᐅᕙᒃᑐᑦ ᑎᑎᕋᖅᓯᒪᔪᑦ) ᐊᑐᐃᓐᓇᐅᑎᑦᑎᓗᑎᒃ 
ᓄᑖᓐᖑᖅᑎᑕᐅᓯᒪᔪᓂᒃ ᐊᑭᖏᓐᓂᒃ ᐅᕝᕙᓗ ᓱᓇᒃᑯᑖᓄᑦ ᑐᒃᓯᕋᐅᑕᐅᔪᓂᒃ, ᐊᒻᒪ ᑳᓐᑐᕌᖑᔪᓄᑦ ᐅᖓᑖᓃᑦᑐᓄᑦ $75,001, 
ᑳᓐᑐᕌᒃᑖᕋᓱᐊᕈᑎᒥᒃ ᑐᒃᓯᕋᕆᐊᖃᖅᐳᑦ, ᒪᑐᐃᖓᓗᓂ, ᑕᐃᒃᑯᓄᖓ ᐱᓇᓱᐊᕈᓐᓇᖅᑎᑕᐅᔪᓄᑦ. 

326. ᐊᐃᒃᐸᖓ ᓂᐅᕕᖃᑦᑕᓂᕐᒧᑦ ᐊᑐᖅᑕᐅᕙᑦᑐᖅ ᐊᐱᖅᑯᑕᐅᓚᐅᕐᒥᔪᖅ ᐃᓱᒪᒋᔭᐅᖁᔭᐅᓪᓗᓂ ᐃᓗᓕᖏᓐᓂ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐃᒪᐃᑦᑐᖅ “ᑕᐃᒪᐃᓕᖓᑎᓪᓗᒍ ᐊᒻᒪ ᐱᔭᐅᔭᕆᐊᖃᖅᐸᑦ” ᑳᓐᑐᕌᖑᔪᓄᑦ. ᑕᒪᒃᑯᐊ 
ᑳᓐᑐᕋᖑᔪᑦ ᑕᐃᒃᑯᐊ ᑲᑎᓪᓗᒋᑦ ᐊᑎᖏᑦ ᐊᒥᓲᓂᕆᓂᐊᖅᑕᖏᑦ ᑳᓐᑐᕌᖑᔪᑦ ᒥᒃᓴᐅᓴᒃᑕᐅᔪᓐᓇᖅᑐᑦ ᐊᒥᓱᐊᖅᑎᓪᓗᒋᑦ ᐊᑐᕐᓗᒍ 
ᐊᑐᑕᐅᓯᖅ ᐊᑭᖓ ᐱᓕᕆᐊᖑᓂᐊᖅᑑᑉ ᐊᖏᕈᑕᐅᓯᒪᔪᒧᑦ ᐊᑭᖓᓄᑦ. ᐊᔾᔨᒋᓐᖏᑕᖓ ᐊᖏᕈᑕᐅᓯᒪᔪᑦ ᐊᑭᖏᑦ, 
“ᑕᐃᒪᐃᑎᓪᓗᒍ ᐊᒻᒪ ᐱᔭᐅᔭᕆᐊᖃᖅᐸᑦ” ᑳᓐᑐᕌᖑᔪᑦ ᓴᖅᑮᔪᑦ ᒪᓕᒐᑎᒍᑦ ᐊᖏᖃᑎᒌᑦᑐᑎᒃ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᒻᒪ 
ᓂᐅᕕᕐᕕᐅᓂᐊᖅᑐᖅ. ᑕᒪᒃᑯᐊ ᑕᐃᒪᐃᑦᑐᑦ ᑳᓐᑐᕌᖑᔪᑦ ᐊᑐᖅᑕᐅᕙᑦᑐᑦ ᐱᔨᑦᑎᕈᑕᐅᒋᐊᖃᐃᓐᓇᖅᑐᓄᑦ ᐅᕝᕙᓗ 
ᑐᐊᕕᕐᓇᖅᑐᓄᑦ. ᑭᓯᐊᓂ, ᐊᔾᔨᐸᓗᖏᑦ ᐊᖏᖃᑎᒌᒍᑕᐅᓯᒪᔪᓄᑦ ᑕᐃᒃᑯᐊ ᐱᔨᑦᑎᓂᐊᖅᑐᑦ ᑐᓂᓯᓗᑎᒃ ᑳᓐᑐᕌᒃᑖᕈᑎᒃᓴᒥᒃ 
ᐊᑎᓕᐅᖅᑕᐅᖃᓯᐅᔾᔭᐅᓂᐊᕐᖓᑕ ᐱᓕᕆᔭᕆᐊᖃᖅᑎᑕᐅᓕᖅᐸᑕ. ᑕᒪᒃᑯᐊ ᐱᔨᑦᑎᕈᑎᖏᑦ ᑭᓐᖑᒪᔭᐅᑉᐸᑕ, ᑕᐃᒃᑯᐊ ᐊᑭᖏᑦ 
ᒥᒃᓴᐅᓴᒃᑕᐅᓯᒪᓗᑎᒃ ᐊᑭᖏᓐᓂ ᐃᓱᒪᒋᔭᐅᔪᓂᒃ (ᑎᑭᓯᒪᓗᒍ $10,000), ᑕᐃᓐᓇ ᑳᓐᑐᕌᖃᖅᑐᖅ ᐅᖃᐅᔾᔭᐅᓗᓂ ᐊᒻᒪ 
ᑐᓂᔭᐅᓗᓂ ᑳᓐᑐᕋᒃᒥ. 

327. ᖃᓄᐃᑦᑑᒐᓗᐊᖅᑎᓪᓗᒍᑦ, ᐃᓚᖓ 24 ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ 
ᓱᓕ ᐊᑐᖅᑎᑕᐅᓂᐊᖅᑐᖅ ᑕᒪᒃᑮᓐᓄᑦ ᓂᐅᕕᕈᑕᐅᓂᐊᖅᑑᓐᓄᑦ. ᐊᔪᕐᓇᕈᑎᒋᔭᖓ ᑭᓯᐊᓂ ᐊᑐᖅᑎᑦᑎᓂᕐᒧᑦ ᐊᑐᐊᒐᕐᒥ 
ᑳᓐᑐᕋᒃᒧᑦ ᐋᖅᑭᒋᐊᕈᑕᐅᔪᖅ ᐊᒻᒪ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓄᑦ ᐱᔭᐅᔭᕆᐊᖃᖅᑐᑦ ᑕᐃᒃᑯᐊ 
ᖃᓄᐃᓕᐅᕆᐊᖃᕐᓂᐊᕐᒪᖔᑕ ᖃᓄᑎᒋᓗ ᐱᔭᕆᐊᖃᕐᓂᐊᕐᒪᖔᑕ ᖃᓄᑎᒋᓘᓐᓃᑦ ᐱᔨᑦᑎᖅᑕᐅᔭᕆᐊᖃᕐᓂᐊᕐᒪᖔᑕ 
ᖃᐅᔨᒪᔭᐅᓐᖏᑉᐸᑕ.  ᑕᐃᒪᓕ ᐊᔪᕐᓇᕋᔭᖅᑐᓴᐅᓐᖏᑦᑐᖅ ᐱᓕᕆᓂᐊᕐᓗᓂ ᑳᓐᑐᕌᒧᑦ ᐋᖅᑭᒋᐊᕆᓂᕐᒧᑦ ᓂᐅᕕᖃᑦᑕᕐᓂᕐᒧᑦ 
ᐊᖏᖃᑎᒌᒍᑕᐅᓯᒪᔪᓂ ᑳᓐᑐᕋᖑᔪᓂ ᐅᕝᕙᓗ “ᑕᐃᒪᐃᑎᓪᓗᒋᑦ ᐱᔭᐅᔭᕆᖃᓕᖅᐸᑕᓗ” ᑳᓐᑐᕋᖑᔪᑦ “ᓇᓗᓇᐃᖅᓯᒪᑦᑎᐊᖅᑐᒥ 
ᐊᑭᖓᓂ ᒪᓕᒋᐊᖃᖅᐸᑕ”, ᐊᔪᕐᓇᕈᑕᐅᔪᑦ ᓴᖅᑭᓚᕿᕙᑦᑐᑦ ᐊᑭᖏᑦ ᓇᓗᓇᐃᖅᓯᒪᔭᕆᐊᖃᖅᑎᑕᐅᑎᓐᓇᒋᑦ. ᐊᒻᒪᓗ, ᐱᔭᒃᓴᖓᑕ 
ᐊᖏᓂᖓ ᐊᒻᒪ ᖃᓄᑎᒋ ᐃᖅᑲᓇᐃᔮᖑᔭᕆᐊᖃᕐᒪᖔᑦ ᓇᓗᓇᐃᔭᖅᑕᐅᓯᒪᓪᓚᕆᓐᖏᑉᐸᑕ ᓂᐅᕕᖃᑦᑕᕐᓂᕐᒧᑦ 
ᐊᖏᖃᑎᒌᒍᑕᐅᓯᒪᔪᓄᑦ ᐊᑭᖏᓐᓄᑦ ᐊᒻᒪ “ᑕᐃᒪᐃᑎᓪᓗᒍ ᐊᒻᒪ ᐱᔭᐅᔭᕆᐊᖃᖅᐸᑦ” ᑳᓐᑐᕌᖑᔪᓄᑦ, ᐊᔪᕐᓇᕐᓂᐊᖅᑐᖅ ᓄᓇᕗᑦ 
ᒐᕙᒪᒃᑯᖏᓐᓄᑦ ᓴᖅᑮᓂᕐᒧᑦ ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ. ᑭᓯᐊᓂ 
ᐱᒻᒪᕆᐅᕗᖅ ᐃᖅᑲᐅᒪᒋᐊᕐᓗᒍ ᑎᑎᕋᖅᓯᒪᔪᖅ ᐃᓚᖓ 24.6.2 ᓄᓇᑖᓂᕐᒧᑦ ᐊᖏᖃᑎᒌᒍᑕᐅᓯᒪᔪᒥ ᐅᖃᖅᓯᒪᒻᒪᑦ ᑕᐃᒃᑯᐊ 
ᑳᓐᑐᕌᒃᑖᕋᓱᐊᕐᓂᕐᒧᑦ ᒪᓕᑦᑕᕆᐊᖃᖅᑐᑦ ᐱᖃᐅᓯᐅᔾᓗᑎᒃ, ᑕᐃᒪᐃᑦᑕᕆᐊᖃᖅᑑᔮᖅᐸᑦ ᐊᒻᒪ ᑕᐃᒪᐃᖃᑦᑕᖅᐸᖅ 
ᐋᖅᑭᒃᓯᒪᑦᑎᐊᖅᑐᒥᒃ ᓂᐅᕕᖃᑦᑕᕐᓂᕐᒧᑦ ᑲᒪᓂᕐᒧᑦ, ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᓐᓂᒃ, ᐊᓯᖏᓐᓂᓪᓗ ᐱᔭᐅᔭᕆᐊᖃᖅᑐᓂᒃ. 

328. ᐃᓱᒪᒋᔭᑦᑎᖅᒍᑦ, ᑐᑭᖃᓗᐊᖅᑑᔮᓐᖏᒻᒪᑦ ᖃᑦᑏᓐᓇᐅᓂᖅᐹᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᐃᒪᖏᓐᓂᒃ − 
ᑕᒪᕐᒥᖃᐃ − ᓂᐅᕕᖃᑦᑕᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᒧᑦ ᐊᑭᖓᓄᑦ ᐅᕝᕙᓗ “ᑕᐃᒪᐃᑎᓪᓗᒍ ᐊᒻᒪ ᐱᔭᐅᔭᕆᐊᖃᖅᐸᑦ” 
ᑳᓐᑐᕌᖑᔪᓄᑦ. ᐊᒻᒪ ᓱᓕ, ᒪᓕᓪᓗᒋᑦ ᖃᓄᐃᑦᑑᓂᖏᓐᓄᑦ ᐱᖁᑎᑦ ᐊᒻᒪ ᐱᔨᑦᑎᖅᑕᐅᔭᕆᐊᖃᖅᑐᑦ ᓂᐅᕕᐊᖑᔪᑦ ᑕᐃᒪᐃᑦᑐᓂ 
ᐊᑐᖅᑕᐅᕙᑦᑐᓂ, ᐱᑕᖃᓐᖏᑐᐃᓐᓇᕆᐊᖃᖅᑐᖅ “ᓇᓗᓇᐃᖅᓯᒪᑦᑎᐊᖅᑐᒥ ᐊᑭᖓᓄᑦ ᒪᓕᒃᑕᐅᔭᕆᐊᖃᖅᑐᒥᒃ”, 
ᐊᔪᕐᓇᕈᑎᒋᓪᓗᓂᔾᔪᒃ ᐅᕝᕙᓗ ᓇᒻᒪᓐᖏᑐᐃᓐᓇᕆᐊᖃᖅᑐᓂ ᐋᖅᑭᒋᐊᕆᓂᕐᒥᒃ ᑳᓐᑐᕌᒥ ᑕᒪᒃᑯᓄᖓ ᐊᑭᖏᓐᓄᑦ. ᑕᒪᓐᓇ 
ᑭᖑᓪᓕᖅ ᑲᒪᒋᓇᓱᐊᕐᓂᐊᕐᓗᒍ, ᑐᑭᓯᐅᒪᔭᑦᑎᒍᑦ, ᓄᓇᕗᑦ ᒐᕙᒪᒃᑯᖏᑦ ᐱᖃᐅᓯᔾᔨᓯᒪᔪᑦ ᐊᑭᒋᒐᔭᖅᑐᒋᔭᐅᔪᒥᒃ ᑕᐃᒪᐃᑦᑐᓂ 
ᓂᐅᕕᕐᓂᐅᕙᒃᑐᓂ, ᐊᒻᒪ ᑕᒪᓐᓇ ᐊᑐᕐᓗᒍ ᑳᓐᑐᕌᒃᑕᕈᑎᖏᓐᓄᑦ ᐋᖅᑭᒋᐊᕆᓂᕐᒧᑦ ᐊᑭᖏᓐᓄᑦ ᒪᓕᓐᓇᓱᓐᓂᐊᕐᒪᑕ ᓄᓇᕗᒻᒥ 
ᓄᓇᑖᕈᑕᐅᓯᒪᔪᒥᒃ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ. 

329. ᐅᖃᖅᑲᐅᒐᑦᑕ ᖁᓛᓂ, ᒪᓕᓪᓗᒍ ᑎᑎᕋᖅᓯᒪᔪᖅ ᐃᒪᖓ 24.6.1 ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥᒃ, ᑲᓐᑐᕋᒃᑖᓂᕐᒧᑦ 
ᒪᓕᒃᑕᐅᔭᕆᐊᖃᖅᑐᑦ ᐊᑐᖅᑎᑕᐅᔭᕆᐊᖃᖅᐳᑦ ᑎᑭᓪᓗᒍ ᒥᒃᓯᖃᑦᑎᐊᖅᑑᔮᖅᐸᑕ ᐊᒻᒪ ᒪᓕᓪᓗᑎᒃ ᓂᐅᕕᕐᓂᕐᒧᑦ 
ᑲᒪᒋᔭᐅᓂᖏᓐᓄᑦ ᐊᒻᒪ ᓇᒻᒪᓪᓗᑎᒃ ᑳᓐᑐᕋᖑᔪᒧᑦ. ᑕᐃᒪᓕ ᑕᒪᓐᓇ ᐃᓱᒪᖅᓱᑎᑦᑎᓂᖅᓴᐅᕗᖅ ᑳᓐᑐᕌᒃᑎᑦᑎᔨᐅᔪᓄᑦ 
ᐊᑐᓐᖏᓪᓗᑎᒃ ᑳᓐᑐᕌᒃᑖᕋᓱᐊᖅᑐᓄᑦ ᒪᓕᒃᑕᐅᔭᕆᐊᖃᖅᑐᓂᒃ ᑕᐃᒃᑯᐊ ᐊᑐᑏᖃᕐᓂᐊᕐᓗᑎᒃ ᐱᖃᓯᐅᔾᔭᐅᔪᓐᓇᖏᑦᑐᑦ. ᑕᐃᒪᓕ 
ᑕᐃᒪᐃᑎᓪᓗᒍ, ᓇᓗᓇᐃᖅᓯᒪᓪᓚᕆᑦᑐᒥᒃ ᐊᑭᖏᓐᓄᑦ ᒪᓕᒋᐊᓕᒻᒥᒃ ᐱᑕᖃᓐᖏᑉᐸᑦ ᓂᐅᕕᖃᑦᑕᓂᕐᒧᑦ ᑕᐃᒪᐃᑦᑐᓂ, 
ᑳᓐᑐᕋᒃᑖᓂᕐᒧᑦ ᐋᖅᑭᒋᐊᕈᑕᐅᔪᑦ ᐊᑐᖅᑕᐅᔪᓐᓇᓐᖏᓚᑦ. ᐊᓯᐊᒍᓪᓕ ᐊᑐᕐᓂᐊᕐᓗᒍ ᓂᐅᕕᖃᑦᑕᕐᓂᕐᒧᑦ ᑕᐃᒪᐃᑎᓪᓗᒍ, ᓄᓇᕗᑦ 
ᒐᕙᒪᒃᑯᖏᑦ ᐃᒪᐃᑦᑐᓐᓇᖅᑐᑦ, ᐊᑐᓐᖏᖔᕐᓗᑎᒃ ᒥᒃᓴᐅᓴᒃᑕᐅᓯᒪᑐᐃᓐᓇᖅᑐᓂ ᖃᓄᖅ ᐊᑭᖃᕋᔭᕐᒪᖔ, ᓇᓴᐅᑎᒃᑰᖅᑐᒥ 
ᐊᑐᕈᓐᓇᕆᕗᑦ  (ᑕᐃᒪᐃᑦᑐᓂ ᐊᑐᖅᐸᒻᒪᑕ ᑳᓐᑐᕋᒃᑖᕋᓱᐊᖁᔨᔾᔪᑕᐅᔪᓂᒃ) ᓈᓴᐅᑎᓂᒃ ᐱᑕᖃᖔᕐᓗᑎᒃ ᑐᓂᔭᐅᓯᒪᔪᓄᑦ 
ᐃᓄᓐᓄᒃ ᐱᓕᕆᕕᖃᖅᑐᓄᑦ, ᓄᓇᕗᒻᒥ ᐱᓕᕆᕕᐅᔪᓄᑦ ᐊᒻᒪ ᓄᓇᓕᓐᓂ ᐱᓕᕆᕕᐅᔪᓄᑦ. ᑕᒪᓐᓇ ᐊᑐᖅᑕᐅᑉᐸᑦ, ᑕᐃᒪᓕ 
ᑳᓐᑐᕋᒃᑖᕋᓱᐊᕐᓂᕐᒧᑦ ᐋᖅᑭᒋᐊᕆᓂᐅᔪᖅ ᐊᑐᖅᑕᐃᖏᒃᑲᓗᐊᖅᐸᑦ ᖃᓄᐃᒃᑲᔭᓐᖏᑦᑐᖅ ᑲᖐᓱᑐᐃᓐᓇᕐᓗᑎᒃ ᐊᑭᖓᓂᒃ 
ᐊᑐᕐᓂᐊᖅᐸᑕ. 

330. ᑕᐃᒪᓕ ᓴᖅᑮᓂᕐᒧᑦ ᖃᑦᑏᓐᓇᐅᓂᖅᐹᕆᒋᐊᖃᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓱᒫᓗᒋᔭᐅᑉᐸᑦ, ᑕᒪᓐᓇ ᐊᔪᕐᓇᕋᔪᒃᑐᖅ 
ᐊᖏᖃᑎᒌᒍᑕᐅᔪᓄᑦ ᐊᑭᖏᓐᓄᑦ ᐅᕝᕙᓗ  “ᑕᐃᒪᐃᑎᓪᓗᒋᑦ ᐱᔭᐅᔭᕆᐊᖃᖅᑐᓄᓪᓗ” ᓂᐅᕕᕐᓂᖅ ᐊᑐᖅᑕᐅᑉᐸᑦ. ᑭᓯᐊᓂ, 
ᐅᒃᐱᕈᓱᒃᑐᒍ ᑖᒃᑯᐊ ᐱᓇᓱᐊᖅᑕᖏᑦ ᐊᒻᒪ ᐱᔾᔪᑎᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐊᒻᒪ ᐊᑐᐊᒐᕐᒥ ᐱᔭᐅᔪᓐᓇᖅᑐᑦ 
ᑕᐃᒃᑯᐊ ᑳᓐᑐᕋᒃᑖᕋᓱᐊᖅᑐᑦ ᓇᓗᓇᐃᖅᓯᑦᑎᐊᕈᓐᓇᖅᐸᑕ, ᒐᕙᒪᒃᑯᓐᓂ ᑳᓐᑐᕌᖑᖃᑦᑕᖅᓯᒪᔪᓂ, ᑲᔪᓯᑦᑎᐊᖅᓯᒪᒻᒪᑕ ᐊᖏᖅᓯᒪᔭᒥᓐᓄᑦ 
ᐃᖅᑲᓇᐃᔭᖅᑎᑦᑎᓂᐊᕐᓗᑎᒃ ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᓐᓂᒃ ᐳᓴᓐᑎᖏᒍᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ. ᓱᓕᒃᑲᓐᓂᖅ, 
ᑳᓐᑐᕋᒃᑖᕋᓱᐊᖅᑐᑦ ᖃᐅᔨᒪᑎᑕᐅᔭᕆᐊᖃᖅᐳᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᐅᔪᖅ ᐊᑐᖅᑎᑕᐅᑐᐃᓐᓇᕆᐊᖃᕐᒪᑦ 
ᐃᖅᑲᓇᐃᔭᖁᔭᐅᓂᕐᒧᑦ ᐊᖏᖃᑎᒌᒍᑕᐅᔪᒧᑦ ᐊᑭᖏᓐᓄᑦ ᑳᓐᑐᕋᖑᔪᓂ ᐅᕝᕙᓗ “ᑕᐃᒪᐃᑎᓪᓗᒋᑦ ᐱᔭᐅᔭᕆᐊᖃᖅᐸᑕ” ᑳᓐᑐᕋᖑᔪᓂ, 
ᐊᒻᒪ ᑕᐃᒪᐃᒃᐸᑦ, ᑕᐃᒃᑯᐊ ᑳᓐᑐᕌᒃᑖᓂᐊᖅᑐᑦ ᐊᖏᖅᓯᒪᔭᕆᐊᖃᖅᐳᑦ ᑕᒪᒃᑯᓂᖓ ᐊᑐᕐᓂᐊᕐᓂᕋᕐᓗᑎᒃ. 

7.11 ᑳᓐᑐᕋᒃᑖᕋᓱᐊᕈᑕᐅᔪᒥᒃ ᐋᖅᑭᒋᐊᕆᓂᖅ 

331. B2 ᑕᑕᑎᕆᐊᖃᖅᑐᑦ ᐊᑑᑎᖃᒻᒪᕆᒃᐳᑦ ᐊᑐᖅᑎᑕᐅᑎᓪᓗᒋᑦ ᐊᑐᐊᒐᕐᒧᑦ, ᐊᑐᖅᑕᐅᖃᑦᑕᕐᒪᑕ ᒥᒃᓴᐅᓴᒃᓯᓂᕐᒧᑦ 
ᐋᖅᑭᒋᐊᕈᑕᐅᔪᓂᒃ, ᑐᓴᖅᑎᑦᑎᓪᓗᑎᒃ ᖃᓄᑎᒋ ᓈᓴᐅᑎᒃᑯᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ ᐊᒻᒪ ᒥᒃᓴᐅᓴᒃᑕᐅᓗᑎᒃ 
ᖁᔭᓐᓇᒦᕈᓯᐊᖑᔪᑦ ᐊᒻᒪ ᐊᑭᓕᕆᐊᖃᖅᑐᑦ ᐃᓱᓕᑦᑎᓪᓗᒍ ᑳᓐᑐᕌᖑᔪᖅ. ᐅᖃᐅᔾᔭᐅᓯᒪᔪᒍᑦ 90 ᐳᓴᓐᑎ ᐅᖓᑖᓂᑦᑑᑦ B2 
ᑕᑕᑎᕆᐊᖃᖅᑐᑦ ᐱᔭᐅᕙᒃᑐᑦ ᑳᓐᑐᕋᒃᑎᑦᑎᔨᐅᔪᓂᒃ ᐱᔭᕇᖅᑕᐅᑦᑎᐊᖅᐸᖏᒻᒪᑕ ᑳᓐᑐᕋᒃᑖᕋᓱᐊᖅᑐᓄᑦ. ᑕᒻᒪᖅᑕᐅᒐᔪᑦᑐᒃ 
ᒪᕐᕉᐃᓕᖓᒻᒪᑎᒃ – (1) ᑳᓐᑐᕌᒃᑖᕋᓱᐊᖅᑐᑦ ᑎᑎᖅᓯᓯᒪᑎᓐᓇᒋᑦ ᑳᓐᑐᕌᒧᑦ ᐋᖅᑭᒋᐊᕈᑕᐅᔪᒥᒃ ᐱᔪᓐᓇᖅᑕᕋᓗᐊᖏᓐᓂᒃ ᐅᕝᕙᓗ 
ᒥᒃᓴᐅᓴᒃᑕᐅᑲᒻᒪᒃᓯᒪᔪᑦ ᐋᖅᑭᒋᐊᕈᑎᖏᓐᓂᒃ, ᐋᖅᑭᒋᐊᖅᑕᐅᑉᐸᑕ ᑳᓐᑐᕌᕋᓱᐊᕈᑎᖏᑦᒃ ᐊᑭᑭᓐᓂᖅᓴᐅᒐᔭᓚᐅᖅᑐᑦ, ᐊᒻᒪ (2) 
ᑳᓐᑐᕌᒃᑖᕋᓱᐊᖅᑐᑦ ᐋᖅᑭᒋᐊᕆᓯᒪᔪᑦ ᐱᒐᔭᓐᖏᑕᖏᓐᓂᒃ ᐅᕝᕙᓗ ᒥᒃᓴᐅᓴᑲᒻᒪᒃᓯᒪᔪᑦ ᐋᖅᑭᒋᐊᕆᓂᖏᓐᓄᑦ, ᐋᖅᑭᒋᐊᖅᑕᐅᑉᐸᑦ 
ᑳᓐᑐᕋᒃᑖᕋᓱᐊᕈᑎᖏᑦ ᖁᑦᑎᓂᖅᓴᐅᒐᔭᖅᑐᑦ. 

332. ᐊᒻᒪ ᓱᓕ, ᑲᓐᑐᕋᒃᑎᑦᑎᔪᑦ ᖃᐅᔨᖃᑦᑕᕐᒥᒻᒪᑕ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐱᖃᓯᐅᔾᔭᐅᑎᐊᖅᓯᒪᓐᖏᑉᐸᑕ ᑳᓐᑐᕋᒃᑖᕋᓱᐊᕈᑎᓂᒃ 
ᑕᑕᑎᕆᐊᓕᓐᓂ ᑭᓯᐊᓂ ᐊᓯᐊᓃᖓᖅ ᓱᕐᓗ ᐃᔨᖅᑕᐅᓯᒪᔪᔮᕐᓗᑎᒃ ᑐᒃᓯᕋᐅᑎᖏᓐᓂᒃ, ᐊᒻᒪ ᐊᔾᔨᒌᓐᓂᖃᖅᑎᓐᓇᒋᑦ ᐊᒥᓲᓂᖏᑦ 
ᑕᕝᕙᓂ B2−ᒥ ᑕᑕᑎᕆᐊᓕᒻᒥ ᐊᒻᒪ ᐃᓗᐊᓂ ᑎᑎᕋᖅᓯᒪᔪᒥ ᑐᒃᓯᕋᐅᑕᐅᔪᒥᒃ, ᐊᒻᒪ ᑕᒪᒃᑯᐊ ᑳᓐᑐᕋᒃᑕᐅᑲᓐᓂᖅᑐᑦ 
ᓇᓗᓇᐃᖅᑕᐅᓯᒪᑦᑎᐊᖏᑉᐸᑕ ᑳᓐᑐᕋᒃᑖᕋᓱᐊᖅᑐᓂ ᓲᕐᓗ ᐃᒫᒃ ᓇᓂᔭᐅᔪᓐᓇᖏᑉᐸᑕ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ 
ᐃᓄᓐᓂᒃ ᐱᓕᕆᕕᖃᖅᑐᓂ ᐊᑎᖁᑎᖏᓐᓂᒃ ᐅᕝᕙᓗ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ 
ᑎᑎᕋᖅᓯᒪᔪᓄᑦ ᖃᐅᔨᒪᔾᔪᑕᐅᔪᓄᑦ. 

333. ᑳᓐᑐᕌᒃᑖᑎᑦᑎᔨᐅᔪᓪᓕ ᑕᐃᒪ ᖃᐅᔨᓇᓱᒋᐊᖃᓕᖅᐸᒃᐳᑦ ᐊᔪᓐᖏᓐᓂᖃᕐᒪᖔᕐᒥᒃ ᑕᒻᒪᖅᓯᒪᔪᓂᒃ ᐋᖅᑭᒋᐊᕆᔭᕆᐊᖃᕐᒪᖔᑕ B2 
ᑕᑕᑎᕆᐊᓕᓐᓂ ᐃᒪᐃᑦᑐᓂ ᐋᖅᑭᒃᓯᓂᕐᒧᑦ ᑳᓐᑐᕌᒃᑖᕋᓱᐊᕈᑕᐅᔪᒥᒃ “ᖁᒻᒧᑦ” (ᓲᕐᓗ ᐋᖅᑭᒋᐊᖅᓯᓗᑎᒃ ᑳᓐᑐᕋᒃᑖᕋᓱᐊᕈᑕᐅᔪᒥᒃ 
ᐱᔪᓐᓇᖅᑎᑕᐅᓂᐊᕐᒪᑦ ᐊᖏᓂᖅᓴᒥᒃ ᑳᓐᑐᕌᖓᓄᑦ ᐋᖅᑭᒋᐊᕈᑕᐅᔪᒥᒃ ᓇᓗᓇᐃᖅᓯᒪᓚᐅᖅᑕᕋᓗᐊᖓᑕ ᐊᓯᐊᓂᒃ), ᐋᖅᑭᒋᐊᓕᕐᓗᒍ 
ᑳᓐᑐᕋᒃᑖᖃᓱᐊᖅᑐᖅ “ᐊᒻᒧᑦ” (ᓲᕐᓗ ᐋᖅᑭᒋᐊᕐᓗᒍ ᑳᓐᑐᕋᒃᒐᓱᐊᖅᑐᖅ ᐲᖅᑕᐅᓗᓂ ᐋᖅᑭᒋᐊᕆᔾᔪᑎᖓ ᑎᑎᖅᑕᐅᑲᒻᒪᓚᐅᖅᑐᖅ 
ᐱᓇᓱᐊᖅᑐᒧᑦ) ᐅᕝᕙᓗ ᐋᖅᑭᒃᓯᒋᐊᕐᓗᓂ ᑳᓐᑐᕋᒃᑖᕈᑕᐅᔪᒥᒃ ᐋᖅᑭᒃᑕᐅᓂᐊᕐᒪᑕ ᓇᓕᐊᒃ ᐊᑲᐅᓐᖏᓕᐅᕈᑕᐅᔪᖅ 
ᓇᓗᓇᐃᖅᑕᐅᓯᒪᔪᖅ ᖁᓛᓂ. 

334. ᐊᑲᐅᓐᖏᓕᐅᕈᑕᐅᔪᖅ ᓴᖅᑭᖅᑐᑦ ᑕᒪᒃᑯᓇᓐᖓᑦ ᐱᔭᕇᖅᓯᒪᓕᖅᑎᓪᓗᒋᑦ ᑳᓐᑐᕋᒃᑖᕋᓱᐊᕐᓂᖅ ᐋᖅᑭᒋᐊᕈᑕᐅᔪᑦ ᓴᖅᑮᒻᒪᑕ 
ᐊᔪᖅᑎᑕᐅᔪᓂᒃ ᐋᖅᑭᒋᐊᕆᔾᔪᑕᐅᔪᓂᒃ ᑳᓐᑐᕋᒃᒧᑦ. ᒪᓕᒃᑕᐅᒐᔪᑦᑐᑦ ᒪᓕᓪᓗᒋᑦ ᐊᑐᖅᑕᐅᕙᑦᑐᑦᖅ, ᓇᓕᐊᑐᐃᓐᓇᖅ 
ᑳᓐᑐᕋᒃᑕᖃᓕᖅᑎᓪᓗᒍ ᐋᖅᑭᒋᐊᕈᑕᐅᔪᑦ ᓴᓈᒃᓴᓄᑦ ᑳᓐᑐᕋᒃᒥ (ᓲᕐᓗ ᐊᑭᖏᑦ) ᐊᔪᕐᓇᖅᑎᑕᐅᔪᖅ. ᑕᒪᒃᑯᐊ ᐊᑐᖅᑎᑕᐅᑉᐸᑕ 
ᑳᓐᑐᕋᒃᑖᖑᔪᓄᑦ ᕿᒥᕐᕈᔭᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ, ᐊᒥᓲᓂᖅᓴᒻᒪᕆᐅᔪᑦ ᑲᓐᑐᕋᒃᑖᖑᔪᑦ − ᖃᐅᔨᓴᖅᑕᐅᑎᓪᓗᒋᑦ − 
ᒪᓕᓪᓚᕆᒃᑲᔭᓐᖏᑦᑐᑦ ᐊᑭᖏᑕ ᐋᖅᑭᒋᐊᖅᑕᐅᔾᔪᑎᖏᓐᓂᒃ ᑕᐃᒃᓱᒪ ᑳᓐᑐᕋᑦᑕᐅᔪᑉ ᐱᒐᔭᖅᑕᕋᓗᐊᖏᓐᓂᒃ. 

335. ᑕᐃᒪᓕ ᒪᕐᕉᔭᕐᒪᑎᒃ ᐊᑐᖅᑕᐅᔪᓐᓇᖅᑐᒃ ᓄᓇᕗᑦ ᒐᕙᒪᒃᑯᖏᓐᓂᑦ. ᓯᕗᓪᓕᖅ, ᖃᐅᔨᓴᕐᓗᑎᒃ ᑳᓐᑐᕋᖑᔪᖅ ᒪᓕᑦᑎᐊᕐᓗᒋᑦ 
ᑕᐃᒃᑯᐊ ᑐᓂᔭᐅᔪᑦ. ᑳᓐᑐᕌᒃᑖᕋᓱᐊᖅᑐᖅ ᐱᔭᕇᖅᓯᓂᓐᖏᑉᐸᑦ ᑳᓐᑐᕌᒃᑖᕋᓱᐊᕐᓂᕐᒧᑦ ᑕᑕᑎᕆᐊᓕᒻᒥᒃ ᐊᒻᒪ, ᐃᒪᐃᓕᕋᔭᖅᑯᖅ, 
ᑕᒪᒃᑯᐊ ᐊᑲᐅᔪᑦ ᐱᒐᔭᓚᐅᖅᑕᖏᑦ ᐋᖅᑭᒋᐊᕆᓂᕐᒧᑦ ᐱᒐᔭᕈᓐᓃᖅᑲᐃᑦ, ᑕᐃᒪᓕ ᑳᓐᑐᕋᒃᑖᖅᑐᖅ ᑕᐃᒪᐃᓕᖓᑐᐃᓐᓇᓕᕋᔭᖅᑐᖅ 
ᖃᓄᐃᓕᔭᐅᓂᖓᓂᒃ ᑕᐃᒃᑯᐊ ᑕᒻᒪᕈᑎᒋᓚᐅᕐᒪᒋᑦ.8  

8 ᖃᐅᔨᒪᔭᐅᔭᕆᐊᖃᖅᑐᖅ ᑕᒪᒃᑯᐊ ᑳᓐᑐᕌᒃᑖᑎᑦᑎᔪᑦ ᖃᐅᔨᒋᐊᕈᓐᓇᕐᒪᑕ ᑳᓐᑐᕌᒃᑖᕋᓱᐊᕈᑕᐅᔪᓂᒃ ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐃᓗᓕᖏ 
ᓱᓕᑦᑎᐊᕋᓗᐊᕐᒪᖔᑕ. ᑕᐃᒪᓕ, ᑳᓐᑐᕌᒃᑖᕋᓱᐊᖅᑐᖅ ᑐᑭᓯᒋᐊᕈᑎᒃᓴᓂᒃ ᐃᓕᓯᔪᖅ ᓇᓗᓇᐃᖅᓯᒃᐸᑦ ᐋᖅᑭᒋᐊᖅᑕᐅᔭᕆᐊᖃᕐᓂᕐᒥᓂ 
ᑕᐃᒪᐃᒋᐊᖃᓐᖏᒃᑲᓗᐊᖅᑎᓪᓗᒍ, ᑳᓐᑐᕌᒃᑎᑦᑎᔨᐅᔪᑦ ᕿᐱᓗᒍᓐᓇᖅᑐᑦ ᑕᐃᒃᑯᐊ ᑐᑭᓯᒋᐊᕈᑕᐅᑎᑕᐅᔫᒐᓗᐊᓂᒃ ᑐᓂᔭᐅᔪᓂᒃ. 

ᑕᒪᓐᓇ ᒪᓕᒃᑲᔭᖅᑐᖅ ᓂᐅᕕᖃᑦᑕᕐᓂᕐᒧᑦ ᒪᓕᒐᕐᒧᑦ ᐊᒻᒪ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᒃᑐᓂᒃ ᑲᓇᑕᓕᒫᒥ, ᐊᒻᒪ ᑕᒪᓐᓇ 
ᐊᑐᖅᑕᐅᖁᒐᔭᖅᑐᑎᒍᑦ. 

336. ᑕᐃᒪᓕ, ᐃᓕᓴᕆᓪᓗᒍ ᐱᔭᕆᐊᑐᓂᖓ ᑳᓐᑐᕌᒃᑖᖃᓱᐊᓂᕐᒧᑦ ᑕᑕᑎᕆᐊᓖᑦ, ᐊᒻᒪ ᑭᒃᑯᑐᐃᓐᓇᕐᓄᑦ ᓇᓗᓕᕈᑕᐅᕙᑦᑐᖅ, ᓄᓇᕗᑦ 
ᒐᕙᒪᒃᑯᖏᑦ ᐃᓱᒪᓕᐅᑐᐃᓐᓇᕆᐊᖃᖅᑐᑦ ᐃᑲᔪᕈᓐᓇᓂᐊᕐᓗᑎᒃ ᑳᓐᑐᕋᒃᑖᖃᓱᐊᖅᑐᓄᑦ ᓇᓗᓇᐃᖅᓯᓗᑎᒃ ᐊᒻᒪ ᐋᖅᑭᒋᐊᕆᓗᑎᒃ 
ᑐᑭᓯᒋᐊᕈᑎᒃᓴᐅᔪᓂᒃ ᐱᔾᔪᑎᖃᖅᑐᓂᒃ ᑳᓐᑐᖃᒃᑖᓂᕐᒧᑦ ᐋᖅᑭᒋᐊᕆᔾᔪᑕᐅᔪᓂᒃ ᐱᓇᓱᐊᕋᔭᖅᑐᓄᑦ. ᐆᒃᑐᑎᒋᓗᒍ, ᑕᐃᓐᓇ 
ᑳᓐᑐᕋᒃᑖᕋᓱᐊᖅᑐᑦ ᓇᓗᓇᐃᖅᓯᖏᑉᐸᑦ ᑳᓐᑐᕌᒃᑖᕋᓱᐊᕈᑎᒥᓂ ᑕᑕᑎᕆᐊᓕᒃ ᑕᐃᒃᑯᐊ ᑳᓐᑐᕋᒃᑕᐅᑲᓐᓂᖅᓯᒪᔪᑦ ᐃᓄᓐᓄᒃ 
ᐱᓕᕆᕕᐅᕙᐅᖅᑐᑎᒃ ᐅᕝᕙᓗ ᓄᓇᕗᒻᒥ ᐱᓕᕆᕕᐅᔪᖅ, ᑳᓐᑐᕋᒃᑎᑦᑎᓯᒪᔪᖅ ᖃᐅᔨᔪᓐᓇᖅᑐᑦ ᖃᓄᐃᑦᑑᓪᓚᕆᓐᓂᖓᓂᒃ 
ᑲᒻᐸᓂᐅᔪᖅ ᑕᕝᕘᓇ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂᒃ ᑎᑎᕋᖅᓯᒪᔪᓂ ᐊᑎᕐᓂᒃ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᓄᓇᕗᒻᒥ ᐱᓕᕆᕕᓐᓄᑦ ᑎᑎᕋᖅᓯᒪᔪᓂᒃ ᐊᒻᒪ ᐱᕕᖃᖅᑎᑦᑎᓗᑎᒃ ᑳᓐᑐᕌᖑᔪᓄᑦ ᐋᖅᑭᒋᐊᕈᑎᒃᓴᑲᓐᓂᕐᓂᒃ. ᑕᒪᓐᓇ 
ᐊᑐᖅᑕᐅᑉᐸᑦ ᓯᕗᒧᐊᑦᑎᑦᑎᒋᐊᕈᓐᓇᕆᕗᑦ ᑕᐃᓐᓇ ᑳᓐᑐᕋᒃᑖᕋᓱᐊᖅᑐᖅ ᐊᑲᐅᓂᖅᓴᒧᑦ ᑳᓐᑐᕌᓄᑦ ᐋᖅᑭᒋᐊᕆᓂᕐᒧᑦ 
ᐱᒐᔭᓚᐅᖅᑕᕋᓗᐊᖓᓂᒃ. ᑕᐃᒪᓕ, ᑕᒪᓐᓇ ᐊᑐᖅᑕᐅᔪᖅ ᑭᒡᒐᖅᑐᐃᕗᖅ ᐊᑦᑕᕐᓇᕐᓂᖅᓴᐅᕗᖅ ᑳᓐᑐᕌᖑᔪᖅ ᑐᓂᔭᐅᔪᖅ 
ᓴᓂᕐᕙᖅᑕᐅᑐᐃᓐᓇᕆᐊᖃᖅᐳᖅ ᐃᓱᒪᒋᔭᐅᑉᐸᑦ ᐃᖅᑲᖅᑐᐃᕕᒻᒥ ᓄᓇᕗᑦ ᒐᕙᒪᒃᑯᖏᑦ ᐊᑲᐅᖏᑦᑐᒃᑯᑦ 
ᐊᑦᑐᐃᓂᖃᓚᐅᕐᓂᖏᓐᓄᑦ ᓱᓕᔪᕐᓇᑎᐊᕐᓂᖓ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᖅ ᐋᖅᑭᒋᐊᕆᓗᑎᒃ ᐊᒻᒪ ᐋᖅᑭᒋᐊᕆᓗᑎᒃ 
ᑳᓐᑐᕋᒃᑖᕈᑕᐅᔪᓂᒃ ᒪᑐᓯᒪᓕᖅᑎᓪᓗᒍ ᑲᓐᑐᕋᒃᑖᕋᓱᐅᕐᕕᐅᔪᖅ. 

337. ᐃᓱᒪᓕᐅᖅᐊᑕ ᑐᓂᓯᓂᕐᒧᑦ ᑳᓐᑐᕌᒃᑎᑦᑎᔨᐅᔪᑦ ᐱᔪᓐᓇᖅᑎᑦᑎᓗᑎᒃ ᐋᖅᑭᒋᐊᕆᓂᕐᒥᒃ ᖃᓄᐃᑦᑑᓂᖓᓄᑦ, ᓇᓗᓇᓐᖏᑦᑐᒥ 
ᐊᔪᓐᖏᓐᓂᖅᑕᖃᕆᐊᖃᖅᑐᖅ ᖃᐅᔨᒋᐊᖁᔨᔾᔪᑕᐅᔪᓂᒃ ᑎᑎᖅᑲᓂ ᓇᓗᓇᐃᖅᓯᓯᒪᔪᓂᒃ ᑕᒪᒃᑯᓄᖓ ᑳᓐᑐᕌᒃᑖᕋᓱᐊᖅᑐᓄᑦ 
ᑕᒪᒃᑯᐊ ᐋᖅᑭᒋᐊᖅᑕᐅᓂᐊᕐᓂᖏᓐᓂᒃ. ᐅᑯᐊ ᐅᖃᐅᓯᑦ ᑎᑎᕋᖅᓯᒪᔪᑦ ᐊᑐᖅᑕᐅᔪᓐᓇᖅᑐᑦ ᐊᔪᓐᖏᑎᑕᐅᓗᑎᒃ 
ᑳᓐᑐᕌᒃᑖᖅᓯᒪᔪᖃᓕᖅᑎᓪᓗᒍ ᐋᖅᑭᒋᐊᕈᑕᐅᔪᓄᑦ: 

“ᓄᓇᕗᑦ ᒐᕙᒪᒃᑯᖏᑦ ᐱᔪᓐᓇᕐᓂᖃᖅᑐᑦ ᐋᖅᑭᒋᐊᕆᓂᕐᒥᒃ ᐱᓇᓱᐊᕈᑕᐅᔪᒥᒃ ᒪᑐᓯᒪᓕᖅᑎᓪᓗᒋᑦ 
ᑳᓐᑐᕌᒃᑖᕋᓱᐊᕈᑕᐅᔪᑦ ᒪᓕᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᑦ ᐃᑲᔫᑎᓄᑦ ᐊᑐᐊᒐᐅᔪᖅ ᐃᓱᒪᒋᓪᓗᒋᑦ 
ᑐᑭᓯᒋᐊᕈᑎᒃᓴᐅᔪᑦ ᐅᕙᑦᑎᓐᓂᒃ ᐃᑲᔪᕈᑕᐅᔪᓐᓇᖅᑐᑦ, ᐱᖃᓯᐅᑎᓗᒋᑦ ᑐᑭᓯᒋᐊᕈᑎᒃᓴᐅᔪᑦ ᐱᔭᐅᓯᒪᔪᑦ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐱᓕᕆᓂᕐᒧᑦ ᑎᑎᕋᖅᓯᒪᔪᑦ ᑲᒪᒋᔭᐅᒧᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᓪᓚᕝᕕᖓᓂ ᐊᒻᒪ ᐃᓄᐃᑦ ᐱᓕᕆᕕᖏᓐᓄᑦ ᐊᑎᓕᐅᕐᕕᐅᔪᒥ ᐱᓯᒪᔭᐅᔪᒥ ᓄᓇᕗᒻᒥ 
ᑐᓐᖓᕕᒃᑯᓐᓄᑦ ᑎᒥᐅᔪᒥᒃ. ᓱᓕᑦᑎᐊᑲᓐᓂᓂᐊᕐᒪᑦ, ᓄᓇᕗᑦ ᒐᕙᒪᒃᑯᖏᑦ ᖃᐅᔨᒃᐸᑕ ᑕᐃᓐᓇ 
ᐱᓇᓱᐊᕈᑕᐅᔪᖅ ᐃᒪᐃᑦᑕᕆᐊᖃᖅᐸᑦ, ᐃᒪᐃᑦᑕᕆᐊᖃᓐᖏᑉᐸᓘᓐᓃᑦ, ᐋᖅᑭᒋᐊᖅᑕᐅᑉᐸᑕ ᒪᓕᓪᓗᒍ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ, ᐊᓯᔾᔩᔪᓐᓇᖅᑐᑦ ᖃᐅᔨᓴᕈᑕᐅᔪᒥᒃ ᐊᒻᒪ ᓈᓴᐅᑎᒃᑯᑦ 
ᓇᓗᓇᐃᕐᓗᒍ ᑕᐃᒃᑯᐊ ᐱᓇᓱᐊᕈᑕᐅᔪᑦ ᒪᓕᓪᓗᒋᑦ.” 

338. ᐃᓱᒪᓕᐅᖅᐸᑕ ᐊᔪᓐᖏᑎᑦᑎᓗᑎᒃ ᒪᑐᓯᒪᓕᖅᑎᓪᓗᒋᑦ ᑳᓐᑐᕋᓄᑦ ᐋᖅᑭᒋᐊᕆᓂᕐᒧᑦ ᑕᐃᒫᒃ ᖁᓛᓂ ᓇᓗᓇᐃᖅᑕᐅᓯᒪᒻᒪᑦ, 
ᖃᐅᔨᒪᔭᐅᔭᕆᐊᖃᕐᒥᔪᒥᒃ ᓴᖅᑮᔪᖃᕆᐊᖃᖅᐳᖅ. ᑕᐃᒃᑯᐊ ᑳᓐᑐᕋᒃᑖᕋᓱᐊᖅᑐᑦ ᑐᓴᖅᑎᑕᐅᑉᐸᑕ ᑳᓐᑐᕋᒃᑖᑎᑦᑎᔨᐅᔪᓂᒃ 
ᑕᒻᒪᖅᓯᒪᔪᓂᒃ ᐋᖅᑭᒋᐊᕆᖁᔨᓗᑎᒃ ᑕᑕᑎᓚᐅᖅᑕᖏᓐᓂᒃ, ᑳᓐᑐᕌᒃᑎᑦᑎᔨᐅᔪᑦ ᖃᐅᔨᒃᑲᐃᖏᑉᐸᑕ, ᐅᕝᕙᓗ “ᐋᖅᑭᒋᐊᕈᑕᐅᔪᖅ” 
ᑕᒻᒪᖅᓯᒪᒃᐸᑦ, ᐱᔾᔪᑕᐅᑐᐃᓐᓇᕆᐊᖃᖅᑐᖅ ᑳᓐᑐᕋᒃᑖᕋᓱᐊᖅᑐᒧᑦ ᑕᑯᑎᑦᑎᔪᓐᓇᖅᑐᒥ ᑕᒻᒪᖅᓯᒪᓂᖓᓂᒃ ᐱᔪᓐᓃᕐᓗᓂᓗ 
ᑳᓐᑐᕌᒥᒃ. ᑕᐃᒪᓕᖃᐃ ᓇᖕᒪᒃᑲᔭᖅᐳᖅ ᑳᓐᑐᕌᒃᑎᑦᑎᔨᐅᔪᖅ ᑕᑯᒃᓴᐅᑎᑦᑎᓗᓂ ᐋᖅᑭᒋᐊᕈᑕᐅᔪᒥᒃ ᐋᖅᑭᓚᐅᖅᑕᖓᓂᒃ ᐊᒻᒪ 
ᐊᐱᕆᓗᒍ ᑳᓐᑐᕌᒃᑖᕋᓱᐊᖅᑐᖅ ᓇᓗᓇᐃᖅᓯᖁᓗᒍ ᑕᐃᓐᓇ ᐋᖅᑭᒃᑕᐅᒋᐊᓚᐅᖅᑐᖅ ᑕᒻᒪᖅᓯᒪᓐᖏᒃᑲᓗᐊᕐᒪᖔᖅ. 

339. ᐃᒪᐃᑦᑑᔮᕐᒪᑦ ᐊᑲᐅᓂᖅᓴᐅᔭᕆᐊᖓ ᑲᒪᒋᓂᐊᕐᓗᒍ ᐊᒥᓲᓂᖏᓐᓄᑦ ᑕᒻᒪᖅᓯᒪᔪᑦ ᐋᖅᑭᒋᐊᕐᓗᒋᑦ ᑳᓐᑐᕌᒃᑖᕋᓱᐊᕐᓂᕐᒧᑦ 
ᑕᑕᑎᕆᐊᖃᖅᑐᑦ ᐅᕝᕙᓗ ᐃᓕᓐᓂᐊᑎᑦᑎᑲᓐᓂᕐᓗᑎᒃ ᑳᓐᑐᕋᒃᑖᖃᓱᐊᖅᑐᓄ ᑕᐃᒃᑯᐊ ᑕᒻᒪᖅᓯᒪᓐᖏᓐᓂᖅᓴᐅᔪᓂᒃ 
ᑕᑕᑎᕆᔪᓐᓇᖃᑦᑕᓂᐊᕐᒪᑕ. ᑕᒪᓐᓇ ᑕᐃᒪᐃᑕᐅᔪᓐᓇᖅᑐᖅ ᐱᖃᓯᐅᔾᔨᒃᐸᑕ ᑭᒃᑯᓕᒫᓄᑦ ᐊᑐᖅᑕᐅᔪᓐᓇᖅᑐᒥ ᐅᖃᖃᑎᒌᓐᓂᕐᒥᒃ 
ᑎᑎᖅᑲᑎᒍᑦ ᑕᐃᒃᑯᓄᖓ ᑳᓐᑐᕌᒃᑖᕋᓱᐊᖅᑐᓄᑦ ᓇᓗᓇᐃᖅᓯᓯᒪᔪᒥᒃ ᑕᐃᒃᑯᓄᖓ ᑕᒻᒪᖅᓯᒪᔪᓄᑦ ᑕᕝᕙᓂ B2 ᑕᑕᑎᕆᐊᓕᒻᒥ, 
ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᐊᑖᓂ. 

340. ᓱᓕᒃᑲᓐᓂᖅ, ᑕᒪᒃᑯᐊ ᑳᓐᑐᕌᒃᑎᑦᑎᔨᐅᔪᑦ ᐊᒃᓱᕈᑦᑎᐊᕆᐊᖃᖅᐳᑦ ᑕᒪᒃᑯᐊ ᒪᑐᓯᒪᓕᖅᑎᓪᓗᒋᑦ ᑳᓐᑐᕋᒃᑖᓂᕐᒧᑦ ᐋᖅᑭᒋᐊᕈᑕᐅᔪᑦ 
ᑕᐃᒃᑯᓄᖓ ᓱᖁᑎᒋᔭᐅᓪᓚᕆᑦᑐᓄᑦ ᑕᐃᒃᑯᓄᖓ ᓇᓗᓇᐃᖅᑕᐅᓯᒪᓪᓚᕆᑦᑐᓄᑦ ᓂᐅᕕᖃᑦᑕᕐᓂᕐᒧᑦ ᑎᑎᖅᑲᓄᑦ. ᐊᓯᐊᒍᓪᓕ, 
ᑕᒪᓐᓇ ᒪᑐᐃᖓᑦᑎᐊᕐᓂᖓ ᑕᑯᒃᓴᐅᑎᐊᕐᓂᖓ ᓂᐅᕕᖃᑦᑕᕐᓂᐅᔪᖅ ᓯᖁᒥᑕᐅᒐᔭᕐᒪᑦ. 

7.12 ᐊᔾᔨᒌᓕᖅᑎᑕᐅᓂᖏᑦ ᓂᐅᕕᖃᑦᑕᕐᓂᕐᒧᑦ ᑎᑎᕋᖅᓯᒪᔪᑦ ᐊᒻᒪ ᐊᑐᖅᑕᐅᕙᑦᑐᑦ 

341. ᒪᑭᑕᔾᔪᑕᐅᓪᓗᐊᑕᖅᑐᑦ ᐃᓚᖓᑦ ᑕᒪᒃᓱᒧᖓ ᓂᐅᕕᖃᑦᑕᓂᕐᒧᑦ ᑕᐃᒃᑯᐊ ᑲᒪᒋᔭᐅᖏᓐᓇᕐᓂᖏᓐᓄᑦ. ᑐᓴᖃᑦᑕᖅᓯᒪᐃᓐᓇᖅᑐᒍ 
ᑕᒪᒃᑯᓇᓐᖓᑦ ᑳᓐᑐᕌᒃᑕᐅᓯᒪᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐊᑐᖅᑎᑕᐅᖃᑦᑕᖅᑐᖅ ᑳᓐᑐᕋᒃᑎᑦᑎᔪᓂᒃ 
ᐊᔾᔨᒌᓐᖏᑦᑐᑎᒍᑦ ᑕᒫᓂ ᓄᓇᕗᒻᒥ ᖃᐅᔨᕐᓴᓂᒃᑯᑦ ᖁᔭᓐᓇᒦᕈᓯᐊᓄᑦ ᐊᒻᒪ ᐊᑭᓖᑎᑦᑎᓂᕐᒧᑦ, ᖃᐅᔨᓴᖅᑕᐅᓂᖏᓐᓄᑦ ᑳᓐᑐᕋᓄᑦ 
ᐋᖅᑭᒋᐊᕈᑕᐅᔪᑦ, ᐊᒻᒪ ᐅᓂᒃᑳᕐᕕᐅᓂᖏᓐᓄᑦ ᑳᓐᑐᕌᒃᑖᓂᓐᖏᑦᑐᑦ. ᖁᓛᓂ ᐅᖃᖅᓯᒪᒻᒪᑦ, ᐅᖓᑖᓂ 450 ᓂᐅᕕᖃᑦᑕᕐᓂᕐᒧᑦ 
ᐃᖅᑲᓇᐃᔭᖅᑎᐅᒧᑦ ᑕᕝᕙᓂᑐᐊ ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ ᑐᓂᓯᓯᒪᔪᑦ ᑳᓐᑐᖃᖑᔪᓂᒃ ᐅᑭᐅᓂᒃ ᐊᕐᕌᖑᓂ 
ᐊᓂᒍᖅᑐᓂ. ᐊᔪᕐᓇᕈᔪᒻᒪᑦ ᑕᐃᒫᒃᓴᐃᓇᕐᓗᐊᖅ ᑲᒪᒋᓇᓱᐊᕐᓗᒋᑦ ᐊᒥᓱᐊᓗᐃᑦ ᐃᓄᐃᑦ ᐱᖃᑕᐅᑎᓪᓗᒋᑦ ᑐᓂᓯᓂᕐᒧᑦ ᓄᓇᕗᑦ 
ᒐᕙᒪᒃᑯᖏᓐᓂᒃ ᑳᓐᑐᖃᖑᔪᓂᑦ. 

342. ᓱᓕ, ᒫᓐᓇᐅᔪᖅ ᐊᔾᔨᒌᓕᖅᑎᒃᓯᒪᔪᒥᒃ ᓂᐅᕕᖃᑦᑕᕐᓂᕐᒧᑦ ᑎᑎᕋᖅᓯᒪᔭᕆᐊᖃᖅᑐᓂ ᑕᕝᔭᓂ ᓄᓇᕗᑦ ᒐᕙᒪᒃᑯᖏᑕ 
ᑳᓐᑐᕋᒃᑎᑦᑎᔨᖏᓐᓂᒃ, ᑕᒪᓐᓇ ᓇᓗᓕᕈᑕᐅᖃᑦᑕᖅᐳᖅ ᑳᓐᑐᕌᒃᑖᖅᐸᑦᑐᓐᓄ ᐱᔭᕇᕋᓱᐊᖅᑎᓪᓗᒋᑦ ᑳᓐᑐᕋᒃᑖᕈᑎᒥᓂ ᐊᒻᒪ 
ᐱᓇᓱᐊᕈᑎᒋᔭᒥᓂᒃ. 

343. ᐃᒪᐃᖁᔨᕗᒍ ᑕᒪᒃᑯᐊ ᐊᔾᔨᒌᓕᕐᓂᐊᕐᒪᑕ ᐊᑐᖅᑎᑕᐅᖃᑦᑕᕐᓂᖏᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐊᒻᒪ 
ᐊᑲᐅᓯᒋᐊᖅᓯᒪᔪᒥᒃ ᑐᑭᓯᐅᒪᔭᐅᔪᓐᓇᕐᓂᐊᕐᒪᑦ ᐊᑐᐊᒐᖅ ᑕᒪᒃᑯᓄᖓ ᐊᑐᖅᐸᑦᑐᓄᑦ ᓂᐅᕕᖃᑦᑕᕐᓂᕐᒧᑦ, ᓄᓇᕗᑦ ᒐᕙᒪᒃᑯᖏᑦ 
ᐊᑐᓕᖅᑎᑦᑎᒋᐊᕐᓗᑎᒃ ᐊᔾᔨᒌᓕᖅᓯᒪᔪᓂᒃ ᑎᑎᖅᑲᐅᔪᓂᒃ ᐊᒻᒪ ᐃᓕᖅᑯᓯᐅᕙᒃᑐᒥ ᑕᒪᒃᑯᐊ ᑳᓐᑐᕌᒃᑖᑎᑦᑎᕙᑦᑐᓄᑦ. 

344. ᓯᕗᓪᓕᕐᒥᒃ, ᐊᑐᓕᖁᔨᕗᒍ ᐊᑕᐅᓯᖅ ᐊᔾᔨᒌᓕᖅᓯᒪᔪᑦ ᑕᕝᕙᓂ B2 ᑳᓐᑐᕌᓄᑦ ᐋᖅᑭᒋᐊᕈᑕᐅᔪᓄᑦ ᑕᑕᑎᕆᐊᓕᓐᓂ 
ᐋᖅᑭᒃᑕᐅᔪᖃᕐᓗᓂ ᐊᒻᒪ ᐊᑐᓕᖅᑎᑕᐅᓗᓂ ᑕᒪᒃᑯᓄᖓ ᑳᓐᑐᕋᒃᑖᑎᑦᑎᔨᐅᕙᒃᑐᓄᑦ. ᑐᓴᖃᑦᑕᖅᓯᒪᐃᓐᓇᕋᑦᑕ ᓄᓇᓕᓐᓂ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᖅᑎᐅᔪᓂᒃ ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓂᑦ ᑕᒪᒃᑯᐊ ᐅᖓᑖᓃᑦᑐᑦ 90 ᐳᓴᓐᑎ ᑕᕝᕙᓐᖓᑦ B2 
ᑕᑕᑎᕆᐊᓕᓐᓂ ᐱᔭᕇᖅᓯᒪᑦᑎᐊᖅᐸᓐᖏᒻᒪᑕ. ᐊᔾᔨᒌᒥᒃ ᑕᑕᑎᕆᐊᓕᒻᒥ ᐊᒻᒪ ᐊᔾᔨᒌᒃᓴᐃᓐᓇᕐᓂᖅ ᐊᔪᕈᕐᓱᐃᔾᔨᒪᔪᓂᒃ 
ᖃᓄᐃᓕᐅᕆᐊᖃᕐᓂᖏᓐᓂᒃ ᐃᑲᔪᖅᐹᓪᓕᕋᔭᖅᑐᖅ ᑳᓐᑐᕋᒃᑖᕋᓱᐊᖅᐸᑦᑐᓄᑦ ᑐᑭᓯᐅᒪᑦᑎᐊᕐᓂᐊᕐᒪᑕ ᖃᓄᖅ ᑕᑕᑎᕆᐊᖃᕐᓂᕐᒧᑦ 
ᑖᓐᓇ B2.  

345. ᐊᐃᒃᐸᖓᓂ, ᐊᑐᓕᖁᔨᔪᒍᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐋᖅᑮᖁᓪᓗᒋᑦ ᐊᔾᔨᒌᒃᓴᐃᓐᓇᓕᔪᒥᒃ ᐅᖃᖃᑎᒋᓐᓂᕐᒧᑦ ᑎᑎᖅᑲᐅᔪᓂᒃ 
(ᐱᖃᓯᐅᔾᔨᓗᑎᒃ ᐊᔾᔨᒌᓐᖏᑦᑐᓂᒃ ᑎᑎᖅᑲᐅᔪᓂ ᒪᓕᑦᑐᓂ ᖃᓄᐃᑦᑑᓂᖓᓄᑦ ᑳᓐᑐᕋᖑᔪᖅ ᐅᖃᐅᓯᕆᔭᐅᔪᖅ) 
ᓇᒃᓯᐅᔾᔭᐅᕙᑦᒃᑐᑦ ᑕᒪᒃᑯᓄᖓ ᑲᓐᑐᕋᒃᑖᖏᑦᑐᓄᑦ ᐊᒻᒪ ᑕᐃᒃᑯᐊ ᓴᖅᑭᑕᐅᔪᑦ ᑕᐃᒪᐃᒃᓴᐃᓐᓇᓕᑎᒃ ᑐᑭᓯᒋᐊᕈᑎᒃᓴᐅᔪᑦ. 
ᑕᒪᒃᑯᐊ ᑎᑎᖅᑲᐅᔪᑦ ᐊᐅᓪᓚᖅᑎᑕᐅᒐᔭᖅᑐᑦ ᓯᕗᓂᓪᓗᐊᖓᒍᑦ ᑐᓂᔭᐅᓚᐅᓐᖏᓐᓂᖏᓐᓂ ᑳᓐᑐᖃᖏᖑᔪᑦ. ᑖᒃᑯᐊ ᑎᑎᖅᑲᐅᔪᑦ 
ᐊᐅᓪᓚᖅᑎᑕᐅᔪᓐᓇᖅᑐᑦ ᐅᓪᓗᐃᑦ ᐃᓗᐊᓂ ᑐᓂᔭᐅᓚᐅᖅᑎᓪᓗᒋᑦ ᑳᓐᑐᕋᖑᔪᑦ.  ᑎᑎᕋᖅᓯᒪᔪᖅ 8 ᒐᕙᒪᒃᑯᑦ ᑳᓐᑐᕌᖏᓐᓄᑦ 
ᒪᓕᒃᑕᐅᔭᕆᐊᖃᖅᑐᓂ ᐃᒪᐃᑦᑎᑦᑎᒻᒪ ᑕᐃᓐᓇ ᑳᓐᑐᕌᖑᔪᖅ ᑐᓂᔭᐅᑉᐸᑦ, ᑲᓐᑐᕌᒃᑎᑦᑎᔨᐅᔪᖅ ᐊᑐᐃᓐᓇᐅᑎᑦᑎᒋᐊᖃᖅᐳᖅ 
ᐊᑎᖓᓂ ᑳᓐᑐᕌᒃᑕᖅᑑᑉ, ᖃᑦᑎᓐᓄᑦ ᑳᓐᑐᕋᒃᑕᐅᒻᒪᖔᖅ ᐊᒻᒪ ᑳᓐᑐᕌᒧᑦ ᖃᐅᔨᓴᕐᓂᕐᒧᑦ ᑕᑕᑎᕆᐊᖃᖅᑐᑦ ᐊᑐᐃᓐᓇᐅᑎᓪᓗᒋᑦ 
ᑲᓐᑐᕌᒃᑖᖃᓱᐊᓚᐅᖅᑐᓄᑦ ᑕᐃᒃᑯᓄᖓ. ᑐᑭᓯᐅᒪᔪᒍᑦ ᑕᒪᓐᓇ ᑕᐃᒪᐃᑕᐅᖏᓐᓇᖏᒻᒪᑦ. ᒪᑐᐃᖓᓂᖃᕆᐊᖃᓪᓚᕆᒻᒪᑦ ᑕᒪᓐᓇ 
ᓂᐅᕕᖃᑦᑕᕐᓂᐅᔪᖅ. ᑕᐃᒃᑯᐊ ᑳᓐᑐᕋᒃᑖᓐᖏᑦᑐᑦ ᑐᑭᓯᔭᕆᐊᖃᖅᑐᑦ ᖃᓄᐃᒻᒪᑦ ᓵᓚᖃᓚᐅᓐᖏᒻᒪᖔᑕ ᐊᒻᒪ ᖃᓄᖅ 
ᐊᑐᖅᑕᐅᓚᐅᕐᒪᖔᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥ ᐱᓚᐅᓐᖏᓐᓂᖏᓐᓄᑦ ᐊᒻᒪ ᓵᓚᖃᓚᐅᖅᑑᑉ 
ᐱᑎᑕᐅᓂᖓ. 

346. ᒪᓕᓪᓗᒋᑦ ᓴᖅᑮᓂᕐᒧᑦ ᐊᑐᖅᑕᐅᕙᑦᑐᑦ ᐊᓯᖏᓐᓂ ᑲᓇᑕᒥ ᐊᒻᒪ ᑕᑯᒃᓴᐅᑎᑕᐅᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᓂᐅᕕᖃᑦᑕᕐᓂᐅᔪᑦ 
ᐃᒪᐃᖁᔨᕗᒍ ᑕᒪᓐᓇ ᐋᖅᑭᒃᑕᐅᓯᒪᔪᖅ ᐅᖃᖃᑎᖃᕐᓂᕐᒧᑦ ᑎᑎᖅᑲᐅᔪᑦ ᓴᖅᑭᑕᐅᓂᐊᖅᑐᓄᑦ ᒪᑯᓂᖓ ᐃᓗᓕᖃᕐᓗᑎᒃ 
ᑕᐃᒃᑯᓄᖓ ᓵᓚᖃᓐᖏᑦᑐᓄᑦ: 

• ᐊᑎᓕᒫᖏᑦ ᐱᓇᓱᐊᓚᐅᖅᑐᑦ; 

• ᐊᑎᖓ ᓵᓚᖃᖅᑑᑉ ᑳᓐᑐᕌᒥᒃ,  ᓵᓚᖃᖅᑐᑉ ᑳᓐᑐᕌᒃᑕᕐᓂᖓ ᖃᑦᑎᓄᑦ ᐊᒻᒪ ᓵᓚᖃᖅᑑᑉ ᓇᓱᐅᑎᑎᒍᑦ ᓵᓚᖃᕐᓂᖓ;  

• ᐋᖅᑭᒋᐊᕈᑕᐅᔪᑦ ᐱᔭᐅᔪᖅ ᓵᓚᖃᖅᑐᒧᒃ ᑳᓐᑐᕌᒥᒃ (ᓲᕐᓗ ᑳᓐᑐᕌᒃᑕᖅᑐᖅ ᐋᖅᑭᒋᐊᖅᑕᐅᔪᓐᓇᓚᐅᕐᒪᑦ ᐃᓄᓐᓄᑦ ᐱᓕᕆᕕᒃ, 
ᓄᓇᕗᒻᒥ ᐱᓕᕆᕕᒃ, ᐊᓯᖏᓪᓗ); 

• ᓵᓚᒋᔭᐅᔫᑉ ᑲᓐᑐᕋᒃᑖᕋᓱᐊᕐᓂᕐᒧᑦ B2 ᑕᑕᑎᕆᐊᓕᒃ ᐋᖅᑭᒋᐊᖅᑕᐅᓪᓗᓂ ᑲᓐᑐᕋᒃᑖᑎᑦᑎᔨᐅᔪᓄᑦ (ᐊᖅᑭᒋᐊᖅᑕᐅᔭᕆᐊᖃᖅᐸᑕ); 
ᐊᒻᒪ 

• ᓵᓚᒋᔭᐅᔪᑉ ᑲᑎᑦᑐᒋᑦ ᓈᓴᖑᑎᒃᑯᑦ, ᐱᖃᓯᐅᑎᓗᒋᑦ ᐊᒡᒍᖅᓯᒪᔪᑦ ᑲᑎᓕᒫᖅᑐᒋᑦ ᓈᓴᐅᑎᒃᑯᑦ ᐱᔭᐅᔪᑦ. 

347. ᓴᖅᑭᑕᐅᓂᖏᑦ ᓵᓚᒋᔭᐅᔪᑉ ᑳᓐᑐᕋᒃᑖᕋᓱᐊᕐᓂᕐᒧᑦ ᐋᖅᑭᒋᐊᖅᑕᐅᓯᒪᔪᖅ B2 ᑕᑕᑎᕆᐊᓕᒃ ᐱᔭᐅᔭᕆᐊᖃᓪᓚᕆᒻᒪᑦ ᐃᓱᒪᒋᓪᓗᒋᑦ 
ᑕᒻᒪᖅᓯᒪᓂᐅᕙᒃᑐᑦ ᑕᕝᕙᓂ B2 ᑕᑕᑎᕆᐊᓕᓐᓂ ᑐᓂᔭᐅᓯᒪᔪᑦ ᑳᓐᑐᕋᒃᑖᕋᓱᐊᖅᑐᓂᒃ. ᑕᒪᓐᓇ ᐅᖃᐅᓯᕆᔭᐅᓯᒪᔪᖅ 
ᓇᓗᓇᖅᓯᒪᓐᓂᖅᓴᐅᓪᓗᓂ ᖁᓛᓂ ᑐᕌᖓᔪᖅ ᑳᓐᑐᕌᓄᑦ ᐋᖅᑭᒋᐊᕈᑎ. ᑳᓐᑐᕌᒃᑎᐅᔪᑦ ᐃᓕᔾᔮᖏᒻᒪᑕ ᑕᒻᒪᖅᓯᒪᓂᕆᔭᒥᓂᒃ 
ᐅᕝᕙᓗ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖓᑕ ᑕᐃᒃᑯᐊ ᑕᒻᒪᖅᓯᒪᓂᐅᔪᑦ ᖃᐅᔨᒃᑲᐅᑕᐅᓐᖏᑉᐸᑕ ᐊᒻᒪ ᐋᖅᑭᒋᐊᖅᑕᐅᑎᐊᕐᓗᑎᒃ. 
ᓴᖅᑮᓂᖅ ᐋᖅᑭᒋᐊᖅᑕᐅᓯᒪᔪᓂᒃ B2 ᐊᒃᓱᕈᕈᑕᐅᓗᐊᔾᔮᖏᑦᑐᖅ ᑳᓐᑐᕌᒃᑖᑎᑦᑎᔨᐅᔪᓄᑦ ᐋᖅᑭᒋᐊᖅᑕᐅᓯᒪᔪᓂᒃ B2 
ᐅᐸᓗᖓᐃᖅᑕᐅᕙᒌᖅᓯᒪᔪᑦ ᑳᓐᑐᖃᒃᑖᑎᑦᑎᔨᐅᔪᓂᒃ ᐃᓚᒋᓪᓗᓂᒋᑦ ᖃᐅᔨᓴᖅᑕᐅᓂᖏᓐᓄᑦ ᑳᓐᑐᕌᒃᑖᕋᓱᐊᕈᑕᐅᔪᓄᑦ. 

348. ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᓇᓗᓇᐃᖅᑕᐅᓯᒪᔪᑦ ᖁᓛᓂ ᓴᖅᑭᑕᐅᖁᓯᒪᔭᕗᑦ ᑕᒪᒃᑯᓄᖓ ᓵᓚᖃᓐᖏᑦᑐᓄᑦ 
ᑐᑭᓯᒋᐊᕈᑎᒃᓴᐅᒻᒪᑕ ᑳᓐᑐᖃᒃᑖᕋᓱᐊᖅᑐᑦ ᐱᔪᓐᓇᕋᔭᖅᑕᖏᑦ ᑎᒍᓯᔪᓐᓇᓂᕐᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᑐᒃᓯᕋᐅᑕᐅᔪᓂᒃ, ᐅᕝᕙᓗ 
ᒪᓕᓪᓗᒍ ᑎᓕᔾᔪᑕᐅᓯᒪᔪᖅ ᐃᖅᑲᖅᑐᐃᔨᒃᑯᓐᓂᑦ. ᐅᒃᐱᕈᓱᒃᑲᑦᑕ ᒪᑐᐃᖓᑦᑎᐊᖅᐸᑕ ᓱᓕᔪᕆᔭᐅᓂᖅᓴᐅᓂᐊᕐᒪᑕ 
ᐃᓱᒪᓕᐅᕈᑕᐅᔪᓂᒃ ᑳᓐᑐᕋᒃᑎᑦᑎᔨᐅᔪᓂᒃ ᐊᒻᒪ ᓇᒻᒪᒃᑐᒥ ᖃᓄᐃᓕᐅᕈᑕᐅᓂᐊᕐᒪᑕ ᑕᐃᒪᐃᑦᑕᕆᐊᖃᕐᓂᖏᓐᓄᑦ ᒐᕙᒪᒃᑯᓐᓄᑦ 
ᐊᖓᔪᖅᑲᐅᑕᐅᔪᓄᑦ. 

349. ᐱᖓᔪᐊᑦ, ᐊᑐᓕᖁᔨᔪᒍᑦ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᖅ ᐊᒻᒪ ᑳᓐᑐᕋᖑᔪᑦ ᑐᓂᔭᐅᓂᖏᑦ ᑲᒪᒋᔭᐅᓪᓗᐊᑕᖃᑦᑕᕐᓗᑎᒃ 
ᐃᖃᓗᓐᓂ ᑕᒪᒃᑮᓐᓄᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ. ᐅᖃᖅᓯᒪᒐᑦᑕ 
ᖁᓛᓂ, ᐊᒥᓱᑲᓪᓚᐅᒻᒪᑕ ᐊᖓᔪᖅᑲᐅᑕᐅᔪᑦ ᑲᒪᒋᔭᖃᖅᑐᑦ ᓂᐅᕕᖃᑦᑕᕐᓂᕐᒥᒃ ᐊᒻᒪ ᑐᓂᓯᖃᑦᑕᓂᕐᒧᑦ ᑳᓐᑐᕋᖑᔪᓂᒃ ᓄᓇᕗᒻᒥ. 
ᑕᐃᒪᐃᓚᕿᔪᖅ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᓯᔾᔨᑕᕐᓂᖏᓐᓄᑦ. ᑕᒪᓐᓇ ᐊᓯᔾᔨᑕᕐᓂᐅᔪᖅ ᐃᖅᑲᓇᐃᔭᖅᑎᖏᑦ ᐃᒃᐱᓇᒻᒪᕆᒻᒪᑦ 
ᑕᐃᒪᐃᒃᓴᐃᓐᓇᓕᓐᖏᓂᖏᓐᓄᑦ ᐊᑐᖅᑎᑕᐅᓂᖏᓐᓄᑦ ᓂᐅᕕᖃᑦᑕᖅᑐᑎᓄᑦ ᒪᓕᒃᑕᐅᔭᕆᐊᖃᖅᑐᓄᑦ ᐊᒻᒪ ᐊᑐᐊᒐᕐᓄᑦ. 

350. ᑐᓴᖅᑎᑕᐅᓐᖏᓐᓇᖃᑦᑕᖅᑐᒍᑦ ᑕᒫᓂ ᓄᓇᕗᒻᒥ ᑕᒪᒃᑯᐊ ᐃᓚᖏᑦ ᑳᓐᑐᕋᒃᑎᑦᑎᔨᐅᕙᑦᑐᑦ ᑐᑭᓯᐅᒪᓚᓐᖏᒻᒪᑕ ᖃᓄᖅ 
ᐊᑐᖅᑎᑦᑎᓂᕐᒧᑦ ᐱᒻᒪᕆᐅᓪᓗᐊᑕᕐᓂᖏᓐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒧᑦ. ᑕᒪᓐᓇ ᑲᒪᓇᓐᖏᒻᒪᕆᑦᑐᖅ 
ᐃᓱᒪᒋᓪᓗᒋᑦ ᐃᖅᑲᓇᐃᔭᖅᑎᐅᔪᑦ ᐊᓯᔾᔨᑕᕐᓂᖏᓐᓄᑦ. ᑕᐃᒃᑯᐊ ᐱᓇᓱᐊᑦᑎᐊᕋᓗᐊᖅᑎᓪᓗᒋᑦ ᑳᓐᑐᕌᒃᑖᑎᑦᑎᔨᐅᔪᑦ (ᑖᒃᑯᐊ 
ᖃᕿᐊᕆᓐᖏᑦᑎᐊᖅᑕᓄᑦ), ᐊᑐᖅᑎᑕᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᐊᒻᒪ ᓂᐅᕕᖃᑦᑕᕐᓂᕐᒧᑦ 
ᐊᑐᖅᑕᐅᕙᑦᑐᑦ ᐱᔭᕆᐊᑐᔪᕈᓘᒻᒪᑕ ᐊᒻᒪ ᐃᓕᓐᓂᐊᖅᑕᐅᔭᕆᐊᖃᖅᑐᑎᒃ ᐊᒻᒪ ᖃᐅᔨᒪᓂᖃᕆᐊᖃᖅᑐᑎᒃ. 

351. ᓂᐅᕕᖅᑎᐅᖃᑦᑕᖅᑐᑦ ᐊᔾᔨᒌᓐᖏᑦᑐᓂ ᓄᓇᓕᓐᓂ ᐊᓪᓚᕝᕕᐅᔪᓂ ᑕᒪᒃᑯᓄᖓ ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ ᐊᒻᒪ 
ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᔭᒃᓴᖃᕐᒪᑕ ᑐᓂᓯᓂᕐᒧᑦ ᑳᓐᑐᕌᖑᔪᓂᒃ, ᑲᒪᓂᕐᒧᑦ ᑳᓐᑐᕌᖑᔪᓂᒃ ᐊᒻᒪ ᑲᒪᓂᕐᒧᑦ ᑮᓇᐅᔭᑎᒍᑦ 
ᑲᒪᒋᔭᕆᐊᖃᖅᑕᖏᑦ ᑕᒪᒃᑯᓄᖓ ᑐᕌᖓᔪᑦ. ᓄᒃᑎᖅᑕᐅᓂᖓ ᑲᒪᒋᔭᐅᓂᖓᑕ ᑐᓂᓯᓂᕐᒧᑦ ᑳᓐᑐᕌᖑᔪᓂᒃ ᐃᖃᓗᐃᑦ 
ᐊᓪᓚᕝᕕᖏᓐᓄᑦ, ᑕᒪᒃᑯᐊ ᐊᕕᒃᑐᖅᓯᒪᔪᓂᒃ ᓂᐅᕕᖃᑦᑕᕐᓂᕐᒧᑦ ᑲᒪᔨᐅᔪᑦ ᐱᕕᖃᕐᓂᖅᓴᐅᓂᐊᖅᐳᑦ ᐅᔾᔨᓱᕐᓂᕐᒧᑦ ᐊᒻᒪ 
ᐊᑐᓕᖅᑎᑦᑎᓂᕐᒧᑦ ᑳᓐᑐᕋᑎᒍᑦ ᐱᔭᐅᔭᕆᐊᖃᖅᑐᓂ ᐱᓕᕆᐊᖏᓐᓂᒃ, ᑕᐃᒫᒃ ᐅᖃᐅᑕᐅᓯᒪᒻᒪᑦ ᖁᓛᓕ 
ᐱᓕᕆᐊᖑᔭᕆᐊᖃᒻᒪᕆᒻᒪᑦ. 

352. ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓂᐅᕕᖃᑦᑕᕐᓂᕐᒧᑦ ᑲᒪᔨᖏᑦ ᐃᖃᓗᓐᓂ 
ᖃᐅᔨᒪᓂᖅᓴᐅᒻᒪᑕ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥᒃ, ᖃᐅᔨᒪᓂᖅᐸᐅᓪᓗᑎᒃ ᑐᓂᓯᖃᑦᑕᕐᓂᕐᒧᑦ 
ᑳᓐᑐᕌᖑᔪᓂᒃ ᐊᒻᒪ ᐱᒻᒪᕆᐅᓂᖅᓴᐅᔪᓂᒃ, ᐅᖃᐅᔾᔭᐅᓯᒪᓂᑦᑎᒍᑦ, ᐃᖅᑲᓇᐃᔭᖅᑎᖏᑦ ᐊᓯᔾᔨᑕᓐᖏᓐᓂᖅᓴᐅᔪᑦ.  ᓂᕆᐅᒋᔭᐅᔪᖅ 
ᑕᒪᒃᑯᐊ ᐊᑕᐅᑦᑎᒦᑦᑐᓂᑦ ᑐᓂᔭᐅᖃᑦᑕᕐᓂᖏᑦ ᑳᓐᑐᕌᖑᔪᑦ ᑕᐃᒪᒃᓴᐃᓐᓇᐅᓂᖅᓴᖅ ᐊᑐᓕᖅᑎᑦᑎᖃᑦᑕᓂᐊᖅᑐᑦ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᓄᑦ ᐊᑐᐊᒐᖅ. ᐅᖃᕈᓐᓇᖅᑐᒍ ᑕᒪᓐᓇ ᐊᑐᓕᖁᔭᐅᔪᖅ ᐊᖏᖅᑕᐅᒻᒪᑦ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᓄᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᐅᕐᔪᐊᒃᑯᓐᓄᑦ. 

353. ᑭᖑᓪᓕᖅᐹᒥᒃ, ᐊᑐᓕᖁᔨᕗᒍᑦ ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᐸᓪᓕᐊᖁᔨᕗᑦ ᑕᐃᒪᐃᒃᓴᐃᓐᓇᖅᑐᓂᒃ ᑎᑎᕋᖅᓯᒪᔪᓂᒃ 
ᓄᐊᑕᐅᔪᓂᒃ ᐃᓕᖅᑯᓯᐅᕙᒃᑐᓂᒃ ᑕᒪᒋᓂᐊᕐᓗᒍ ᒫᓐᓇᐅᔪᖅ ᐱᔭᐅᓯᒪᓐᖏᑦᑐᑦ ᓄᐊᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ. ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᖏᑦ ᐊᑲᐅᓂᖅᐸᐅᒻᒪᑦ ᐆᒃᑐᖅᑕᐅᓂᖏᓐᓄᑦ ᑲᔪᓯᑦᑎᐊᕐᓂᖓᓄᑦ ᐊᑐᐊᒐᖅ ᑐᕌᕋᓱᐊᖅᑕᖏᓐᓂᒃ. ᑕᐃᒪᓕ,  

ᐊᑐᓕᖅᑎᑦᑎᔭᕆᐊᖃᖅᐳᑦ ᑎᑎᕋᖅᓯᒪᔪᓂᒃ ᓄᐊᑦᑎᑎᐊᕐᓂᕐᒥᒃ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑐᑭᓯᐅᒪᑦᑎᐊᕐᓗᑎᒃ 
ᖃᐅᔨᓴᕈᓐᓇᓂᐊᕐᒪᑕ ᐊᑐᐊᒐᕐᒥᒃ ᑲᔪᓰᓐᓇᕐᓗᑎᒃ. 

354. ᐅᖃᕈᒪᕗᒍᑦ ᐊᔾᔨᒌᓕᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᒥᒃ ᐋᖅᑭᒃᓯᒪᔪᑦ ᑎᑎᕋᖅᓯᒪᔪᓄᑦ ᓄᐊᑕᐅᔭᕆᐊᖃᖅᑐᖅ, ᖃᓄᐃᑦᑐᓂᒃ 
ᐱᖃᓯᐅᔾᔨᒐᔭᕐᒪᖔᑕ, ᐊᒻᒪ ᐊᓯᖏᓐᓂᒃ, ᑳᓐᑐᕌᒃᑕᐅᑲᓐᓂᖅᓯᒪᔪᑦ ᑎᑎᕋᖅᓯᒪᔪᑦ, ᐊᑭᖓ ᐊᑐᓕᖅᑎᑕᐅᓂᖓᓄᒃ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ ᐊᒻᒪ ᐊᑦᑐᐃᓂᖓᓄᓪᓗ ᐊᑐᓂᑦ ᑳᓐᑐᖄᒃᑕᓂᕐᒧᑦ ᐊᓯᔾᔨᕈᑕᐅᔪᑦ ᑐᓂᓯᓂᕐᒧᑦ 
ᑳᓐᑐᕌᖑᒧᑦ. ᐊᑐᓕᖁᔨᔪᒍ ᒫᓐᓇᐅᔪᖅ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑎᑎᕋᖅᓯᒪᔭᓂ ᐊᑐᖅᑕᐅᖃᑦᑕᕐᓂᐊᕐᓗᑎᒃ 
ᐱᒋᐊᕈᑕᐅᓗᑎᒃ ᐊᒻᒪ ᐋᖅᑭᒋᐊᖅᑕᐅᓗᑎᒃ ᐱᖃᓯᐅᔾᔨᓂᐊᕐᒪᑕ ᑐᑭᓯᒋᐊᕈᑎᒃᓴᐅᔪᓂᒃ ᐅᖃᐅᑕᐅᓯᒪᔪᓂ ᖁᓛᓂ ᐊᒻᒪᓗ ᐊᓯᖏᑦ 
ᑐᑭᓯᒋᐊᕈᑎᒃᓴᐅᔪᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐃᓱᒪᖃᕐᓗᑎᒃ ᑕᒪᓐᓇ ᐱᖃᑕᐅᔭᕆᐊᖃᕐᒪᑦ. 

355. ᐅᖃᐅᔾᔭᐅᓯᒪᔪᒍᑦ ᐊᒥᓱᑦ ᐊᑲᐅᓐᖏᓕᐅᕈᑎᐅᔪᑦ ᐊᑦᑐᐊᓂᖃᖅᑐᑦ ᑎᑎᕋᖅᑕᐅᖃᑦᑕᕐᓂᖏᓐᓄᑦ ᑕᒻᒪᖅᓯᒪᔪᑦ ᑕᐃᒪᐃᓚᕿᒻᒪᑕ 
ᑕᒪᒃᑯᐊ ᑎᑎᕋᖅᓯᒪᔪᑦ ᑎᑎᕋᖅᑕᐅᕙᒻᒪᑕ ᑮᓇᐅᔭᓕᕆᔨᐅᔪᓄᑦ ᖃᐅᔨᒪᓂᖃᓗᐊᓐᖏᑦᑐᓂᒃ ᑕᒪᒃᑯᓂᖓ. ᑕᒻᒪᖅᑕᐃᓕᓂᐊᖅᐸᑕ, 
ᐃᒪᐃᖁᔨᒐᓗᐊᖅᑯᒍ ᐱᓕᕆᐊᓄᑦ ᑲᒪᔨᐅᔪᓄᑦ ᑲᒪᒋᔭᕆᐊᖃᖅᑕᖏᑦ ᐊᐅᓚᑕᐅᓂᖏᓐᓄᑦ ᑳᓐᑐᕋᖑᔪᓄᑦ ᑲᒪᒋᔭᖃᕐᒥᓪᓗᑎᒃ 
ᑎᑎᕋᖅᓯᒪᔪᓂ ᖃᕋᓴᐅᔭᕐᒨᖅᓯᓂᕐᒧᑦ.  ᑕᐃᒃᑯᐊ ᖃᐅᔨᒪᓂᖃᕐᓂᖅᐸᐅᒻᒪᑕ ᑳᓐᑐᕋᖑᔪᓂᒃ ᐊᒻᒪ ᖃᐅᔨᒪᑦᑎᐊᕈᓐᓇᖅᑐᑎᒃ 
ᑕᒪᒃᑯᐊ ᑕᒻᒪᖅᓯᒪᓐᖏᑦᑐᑦ ᑎᑎᕋᕆᐊᖃᖅᑐᑦ ᐱᔭᐅᓂᐊᕐᒪᑕ. 

356. ᐊᑐᓕᖁᔨᕗᒍᑦ ᑕᐃᒃᑯᐊ ᐊᑕᐅᓯᕐᒥ ᖃᕋᓴᐅᔭᒃᑯᑦ ᑎᑎᕋᖅᓯᒪᓂᖏᑦ ᓴᖅᑭᑕᐅᖁᓪᓗᒋᑦ ᑕᒪᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ 
ᑳᓐᑐᕌᖑᔪᓕᒫᔪᓄᑦ. ᑕᐃᓐᓇ ᐴᖅᑲᐃᕕᐅᔪᖅ ᑲᒪᒋᔭᐅᔭᕆᐊᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑎᓄᑦ ᐊᓪᓚᕝᕕᖓᓂ, 
ᑕᐃᒃᑯᐊ ᑳᓐᑐᕌᒃᑎᑦᑎᔨᐅᔪᑦ ᑐᓂᓯᔭᕆᐊᖃᖅᑎᑕᐅᓗᑎᒃ ᐱᔭᕇᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᐊᑐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᑳᓐᑐᕋᖑᔪᒥᒃ ᐊᑯᓂᐅᓂᖓᓂ ᓇᓗᓇᐃᖅᑕᐅᓯᒪᔪᓂᒃ ᖃᖓᒃᑯᑦ ᑳᓐᑐᕋᖑᔪᖅ ᐱᔭᕇᖅᑕᐅᓇᓱᐊᕐᓂᖓᓄᑦ. 

357. ᐊᑐᓕᖅᑕᐅᓂᖏᑦ ᐊᔾᔨᒌᓕᖅᑎᑕᐅᓂᖏᓐᓄᑦ ᐊᒻᒪ ᑕᐃᒪᐃᓪᓚᕆᒋᐊᖃᕐᓂᖓᓂᒃ ᑎᑎᕋᖅᓯᒪᔪᓂᒃ ᓄᐊᑦᑎᓂᐅᔪᖅ 
ᐱᔭᐅᔭᕆᐊᖃᓪᓚᕆᒻᒪᑦ ᐊᐅᓚᓂᖃᑦᑎᐊᕐᓂᐊᖅᐸᑕ ᐊᓯᖏᑦ ᐊᑐᓕᖁᔭᐅᔪᑦ ᑕᕝᕙᓂ ᓴᓇᔭᕗᑦ ᐃᓗᐊᓂ. ᑕᐃᒃᑯᐊ 
ᑎᑎᕋᖅᓯᒪᔪᓄᑦ ᑐᖅᑯᐃᓯᒪᕕᐅᔪᑦ ᐊᑐᐃᓐᓇᐅᔭᕆᐊᖃᕐᒪᑦ ᑳᓐᑐᕌᒃᑖᑎᑦᑎᔨᐅᔪᓄᑦ ᖃᐅᔨᓇᓱᐊᖅᑎᓪᓗᒍᑦ ᑳᓐᑐᕌᒃᑕᐅᔪᑉ 
ᐃᓕᓐᓂᐊᖅᓯᒪᓂᖏᑦ ᐊᒻᒪ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᔪᓐᓇᕐᓂᖏᓐᓂᒃ ᓈᓴᐅᑎᒃᑯᑦ ᖃᐅᔨᓴᖅᑕᐅᓂᖏᓐᓄᑦ ᑳᓐᑐᕌᒃᑖᕈᑎᖓ. 

7.13 ᐊᑐᖅᑎᑕᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖓ ᓄᓇᓕᐅᔪᓄᑦ  

358. ᐅᖃᐅᓯᖃᖁᔭᐅᓚᐅᖅᑐᒍ ᐊᑐᖅᑎᑕᐅᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥ ᓄᓇᓕᓐᓄᑦ. ᑕᒪᓐᓇ 
ᕿᒥᕐᕈᓪᓗᒍ, ᑕᒪᓐᓇ ᖃᐅᔨᓴᕐᓂᐅᔪᖅ ᐊᖏᓪᓕᒋᐊᖅᓯᒪᓕᖅᑕᕗᑦ ᓄᓇᓕᓐᓂᑐᐃᓐᓇᐅᖏᑦᑐᖅ ᐱᖃᐅᓯᑎᓗᒍ ᓄᓇᓕᓐᓂ 
ᒐᕙᒪᐅᔪᓄᑦ ᑎᒥᖁᑎᒋᔭᐅᔪᑦ ᓲᕐᓗ ᑕᐅᓐᖑᔪᑦ, ᕼᐊᒻᒪᒃᑯᑦ ᐊᒻᒪ ᓄᓇᓕᕋᓛᖑᓂᖅᓴᐅᔪᑦ. ᐅᖃᖅᓯᒪᓂᖏᑦ ᓄᓇᓕᐅᔪᑦ ᑕᕝᕙᓂ 
ᐱᖃᓯᐅᔾᔨᔭᕆᐊᖃᕐᒥᔪᖅ ᐊᓯᖏᓐᓂᒃ ᓄᓇᓕᓐᓂ ᒐᕙᒪᒃᑯᖏᓐᓂᑦ ᐊᐅᓚᑦᑎᓂᐅᔪᓂ.  

359. ᐃᓱᒪᒋᔭᐅᔪᑦ ᐊᕕᒃᓯᒪᔫᔮᕐᒪᑕ ᑕᒪᒃᑯᐊ ᓄᓇᓕᐅᔪᑦ ᒪᓕᑦᑕᕆᐊᖃᕐᒪᖔᑕ ᒪᓕᒃᑕᐅᔭᕆᐊᖃᖅᑎᑕᐅᔪᒧᑦ ᑕᕝᕙᓂ ᑎᑎᕋᖅᓯᒪᔪᒥ 
24 ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ. ᑲᑎᒪᖃᑎᖃᖃᑦᑕᑎᓪᓗᑕ, ᑲᑎᖃᑎᖃᖃᑦᑕᓚᐅᖅᑐᒍᑦ ᐊᒥᓱᑲᓪᓚᐅᔪᓂᒃ ᓄᓇᓕᓐᓂ 
ᐊᖓᔪᖅᑲᐅᑕᐅᔪᓂᒃ ᓄᓇᕗᒻᒥ. ᐊᖏᖃᑎᒌᑦᑐᐃᓐᓇᐅᓚᐅᖅᑐᑦ ᑖᓐᓇ ᐊᑐᐊᒐᖅ ᐊᑐᖅᑎᑕᐅᖃᑦᑕᖏᒻᒪᑦ ᓂᐅᕕᖃᑦᑕᕐᓂᕐᒧᑦ, 
ᑭᓯᐊᓂ ᑕᒪᒃᑯᓄᖓ ᓇᓗᓇᐃᖅᑕᐅᓯᒪᔪᓄᑦ ᐱᓕᕆᐊᓄᑦ ᑕᐃᒃᑯᐊ ᐊᒥᓲᓂᖅᓴᐃᑦ ᑮᓇᐅᔭᑦ ᐱᔭᐅᓯᒪᓪᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᒃ. ᐊᓯᖏᑦ ᑕᐃᒃᑯᐊ ᐅᖃᖃᑎᒋᓚᐅᖅᑕᕗᑦ ᐅᖃᓚᐅᕐᒪᑕ, ᑕᐃᒃᑯᐊ ᓄᓇᓕᐅᔪᑦ ᐊᑐᖅᐸᒻᒪᑕ ᑮᓇᐅᔭᓂᒃ 
ᐱᓯᒪᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ, ᑕᐃᒃᑯᐊ ᓂᐅᕕᖃᑦᑕᕐᓂᕆᔭᖏᑦ ᒪᓕᑦᑕᕆᐊᖃᖅᑐᖅ ᐃᑲᔫᑕᐅᔪᓄᑦ ᐊᑐᐊᒐᕐᒧᑦ. 

7.13(a) ᖃᓄᑎᒋ ᓄᓇᓕᐅᔪᑦ ᑮᓇᐅᔭᓂᒃ ᐊᑐᖃᑦᑕᕐᓂᖏᑦ ᓄᓇᕗᒻᒥ 

360. ᐱᒻᒪᕆᐅᓂᖏᑦ ᓄᓇᓕᐅᒧᑦ ᒐᕙᒪᒃᑯᓐᓂᑦ ᑳᓐᑐᕋᒃᓯᓂᕐᒧᑦ ᓄᓇᕗᒻᒥ ᐅᖃᐅᑕᐅᓗᐊᕈᓐᓇᖏᑦᑐᐃᓐᓴᕐᒪᑦ. ᒪᓕᑦᑐᒋᑦ ᑕᒪᒃᑯᐊ 
ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ ᐅᕙᑦᑎᓐᓄ ᑖᓐᓇ ᐅᓂᒃᑳᖑᔪᖅ ᑎᑎᕋᖅᑕᐅᑎᓪᓗᒍ, ᓄᓇᓕᐅᔪᑦ ᓄᓇᕗᒻᒥ (ᐱᖃᓯᐅᑎᓪᓗᒋᑦ ᐃᖃᓗᐃᕐᑦ) 
ᐊᑐᓚᐅᖅᑐᑦ ᐅᖓᑖᓂ $100 ᒥᓕᐊᓐ ᐊᕐᕌᒍᑕᒫᑦ. ᑕᒪᓐᓇ ᑮᓇᐅᔭᓂᒃ ᐊᑐᕐᓂᐅᔪᖅ, ᑕᒪᕐᒥ ᐅᕝᕙᓗ ᐃᓚᐃᓐᓇᖏᑦ, ᒪᓕᓚᐅᕐᒪ  

ᐊᑐᐊᒐᐅᔪᒥᒃ, ᐊᑦᑐᐃᓂᖃᕈᓐᓇᕋᔭᖅᑐᖅ ᓄᓇᕗᑦ ᒐᕙᒪᒃᑯᖏᑕ ᐊᖑᒻᒪᑎᔪᓐᓇᕐᓂᖏᓐᓂᒃ ᐅᖓᑕᐅᓕᓯᒪᔪᓐᓇᕐᓂᖏᓐᓂᒃ 
ᐅᖃᐅᑕᐅᓯᒪᔪᑦ ᐊᑐᐊᒐᐅᔪᒥᒃ ᑐᕌᖅᑕᐅᓇᓱᐊᖅᑐᑦ ᑕᒪᒃᑮᓐᓂᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᓂᒃ ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ. 

361. ᐅᖃᐅᑕᐅᓯᒪᔪᒥᒃ ᐅᖃᖅᓯᒪᔪᖃᓐᖏᒻᒪᑦ ᐃᓚᖓᓂ 24 ᑕᕝᕙᓂ ᓄᓇᑖᓂᕐᒧᑦ ᐊᖏᖃᑎᒋᒍᑕᐅᔪᒥᒃ ᑕᒪᒃᑯᓄᖓ ᓄᓇᓕᓐᓂ 
ᒐᕙᒪᐅᔪᓂ ᑎᒥᐅᔪᓄᑦ ᓲᕐᓗ ᓄᓇᓕᐅᔪᑦ, ᑕᐅᓐᖑᔪᑦ, ᕼᐊᒻᓚᐅᔪᑦ ᐅᕝᕙᓗ ᓄᓇᓕᕋᓛᖑᓂᖅᓴᐅᔪᑦ. ᑎᑎᕋᖅᓯᒪᔪᖅ 24 
ᐅᖃᖅᓯᒪᒻᒪᑦ ᐃᒫᒃ “…ᓄᓇᕗᒻᒥ ᒐᕙᒪᒃᑯᑦ ᐱᓯᒪᑦᑎᓂᐊᖅᐳᑦ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᕐᓂᒃ, ᐊᑐᖅᑕᐅᕙᒃᑐᓂ ᐊᒻᒪ 
ᖃᓄᐃᓕᐅᖃᑦᑕᕐᓂᖏᓐᓂᒃ ᒪᓕᓪᓗᑎᒃ ᑎᑎᕋᖅᓯᒪᔪᒥ ᐃᓚᖓᓂ ᑕᒪᒃᑯᓄᖓᓕᒫᖅ ᒐᕙᒪᒃᑯᓐᓄᑦ ᑳᓐᑐᕌᖑᔪᓕᒫᓄᑦ 
ᐃᑲᔪᖅᑐᐃᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᓐᓂᒃ ᖃᓄᐃᓕᐅᕐᓂᐅᔪᓂ…”. 

362. ᑕᐃᒪᓕ ᐊᐃᕙᔾᔪᑕᐅᔪᓐᓇᖅᑑᒐᓗᐊᖅᑐ ᑖᓐᓇ ᐃᓚᖓ 24 ᐅᖃᓕᒫᑐᐃᓐᓇᕐᓗᒍ (ᑕᑯᓗᒍ: ᑲᓪᓗᒃ ᐊᒻᒪ ᓄᓇᕗᑦ (ᒥᓂᔅᑕ 
ᐃᑯᐱᒡᕕᓕᕆᔨᒃᑯᑦ), 2001 ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓂᑦ), ᐱᖃᓯᐅᔾᔨᑐᐃᓐᓇᕆᐊᖃᖅᑐᑦ ᓂᐅᕕᖃᑦᑕᕐᓂᐅᔪᑦ ᓄᓇᓕᓐᓂ 
ᒐᕙᒪᒃᑯᓐᓄᑦ ᑮᓇᐅᔭᖅᑖᖅᑎᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑕᐃᒃᑯᐊ ᑐᑭᓕᐊᖑᓯᒪᔪᑦ ᐊᔾᔨᒋᑦᑑᔮᓐᖏᒻᒪᑕ ᑕᕝᕙᓐᖓᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ.  

363. ᒫᓐᓇᐅᔪᖅ ᐃᒪᐃᓕᖓᒻᒪᑕ, ᓄᓇᓕᓐᓂ ᒐᕙᒪᐅᔪᑦ ᐊᑦᑐᖅᑕᐅᓯᒪᒻᒥᒻᒪᑕ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ 
ᑐᕌᒐᖏᓐᓄᑦ ᑕᕝᕘᓇ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᑕᕝᕙᓂ ᐃᓚᖓᓂ 5−ᒥ ᐅᖃᖅᓯᒪᒻᒪᑦ:  

5.1 ᒪᓕᓪᓗᒍ ᑎᑎᕋᖅᓯᒪᔪᖅ 5.2 ᐊᒻᒪ 5.3, ᐊᑐᐊᒐᖅ ᑐᕌᖓᔪᖅ ᓴᓇᒪᓂᖓᓄᑦ, ᑐᓂᔭᐅᓂᖓᓄᑦ, ᐊᐅᓚᑕᐅᓂᖓᓄᑦ ᐊᒻᒪ 
ᑐᑭᓕᐅᖅᑕᐅᓂᖓᓄᑦ ᑳᓐᑐᕌᒧᑦ: 

(a) ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐅᕝᕙᓗ ᒐᕙᒪᒃᑯᑦ ᑎᒥᖁᑎᖏᑦ ᐅᕝᕙᓗ ᑲᑎᒪᔨᖁᑎᖏᑦ ᓇᓗᓇᐃᖅᑕᐅᓯᒪᒻᒪᑕ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐃᓚᐅᖃᑕᐅᑉᐸᑕ; 

(b) ᓄᓇᕗᑦ ᒐᕙᒪᒃᑯᖏᑦ ᐱᕕᖃᖅᑎᑦᑎᑉᐸᑕ, ᐅᖓᑖᓂ 51 ᐳᓴᓐᑎᖓᓂ ᑲᑎᑦᑐᒋᑦ ᑳᓐᑐᕋᖑᔪᒧᑦ ᑮᓇᐅᔭᓄᑦ; ᐅᕝᕙᓗ 

(c) ᓄᓇᕗᑦ ᒐᕙᒪᒃᑯᖏᑦ ᐱᕕᖃᖅᑎᑦᑎᑉᐸᑕ, ᑕᐃᒃᑯᐊ 51 ᐳᓴᓐᑎ ᐅᖓᑖᓂ ᐊᕐᕋᒍᑕᒫᑦ ᐊᐅᓚᓂᖏᓐᓄᑦ ᑮᓇᐅᔭᖏᑦ ᐱᒋᔭᐅᑉᐸᑕ 
ᐃᓚᖏᓐᓄᑦ. 

364. ᐊᓪᓛᑦ ᑕᕝᕙᓂ, ᐅᖃᓪᓚᕆᒃᓯᔪᖃᓐᖏᒻᒪᑦ ᓄᓇᓕᓐᓂ ᒐᕙᒪᐅᔪᓄᑦ. ᑕᐃᒪᓕ ᓇᓗᓇᓐᖏᓪᓚᖅ, ᑎᑎᕋᖅᓯᒪᔪᖅ (a) 
ᐊᑐᖅᑎᑕᐅᓐᖏᒻᒪᑦ ᐱᔾᔪᑎᒋᓪᓗᒍ ᑕᒪᒃᑯᐊ ᓄᓇᓕᓐᓂ ᒐᕙᒪᐅᔪᑦ ᒐᕙᒪᒃᑯᓐᓄᑦ ᑎᒥᐅᓐᖏᒻᒪᑕ ᐅᕝᕙᓗ ᑲᑎᒪᔨᐅᓇᑎᒃ ᑕᐃᒫᒃ 
ᑐᑭᓕᐅᖅᑕᐅᓯᒪᒻᒪᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥ. ᑭᓯᐊᓂᓕ, ᓄᓇᓕᓐᓂ ᒐᕙᒪᐅᒧᑦ ᐊᑖᓃᑦᑐᓐᓇᖅᑐᑦ, ᑕᕝᕙᓂ 
ᖃᓄᐃᑑᓂᖓᓄᑦ ᓂᐅᕕᖃᑦᑕᕐᓂᖅ, ᑎᑎᕋᖅᓯᒪᔪᓂᒃ (b) ᐅᕝᕙᓗ (c). 

365. ᑕᕝᕗᖓ ᑐᕌᖓᔪᒧᑦ ᑎᑎᕋᖅᓯᒪᔪᒧᑦ (b), ᓄᓇᓕᓐᓂ ᑲᒪᔨᐅᔪᑦ ᐅᖃᖃᑎᒋᓚᐅᖅᑕᕗᑦ ᐊᖏᖃᑎᖃᓚᐅᖅᑐᑦ 
ᓇᓗᓇᐃᖅᑕᐅᓯᒪᔪᓄᑦ ᐱᓕᕆᐊᓄᑦ, ᓄᓇᓕᐅᔪᓂᒃ ᐱᑎᑕᐅᖃᑦᑕᖅᑐᑦ 51 ᐳᓴᓐᑎᒋᔭᖏᑦ ᑳᓐᑐᕌᓄᑦ ᑮᓇᐅᔭᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᑕᐃᒪᓕ ᐱᓇᓱᒋᐊᖃᖅᐳᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ ᑐᕌᖓᔪᑦ ᑕᒪᒃᑯᓄᖓ 
ᐱᓕᕆᐊᓄᑦ. ᑭᓯᐊᓂ ᒪᓕᑦᑐᒋᑦ ᐅᖃᖃᑎᒌᓐᓂᕆᖃᑦᑕᖅᓯᒪᔭᕗᑦ. ᐃᒪᐃᑦᑑᔮᕋᔭᖅᐳᖅ ᑕᒪᒃᑯᐊ ᐱᓕᕆᐊᖑᔪᑦ ᖃᑦᑏᓐᓇᐅᒻᒪᑕ 
ᐊᒻᒪ ᐊᑭᑭᑦᑐᑎᒃ ᑮᓇᐅᔭᑎᒍᑦ. ᑐᑭᓯᐅᒪᔪᒍ ᑕᒪᒃᑯᐊ ᐊᖏᔪᒻᒪᕆᐅᔪᑦ ᐃᓪᓗᓕᐅᕐᓂᐅᔪᑦ ᒥᑭᑦᑑᑕᐅᓂᖅᓴᐅᔪᓂᓄᓇᓕᓐᓂ 
ᑲᒪᒋᔭᐅᓪᓗᐊᑕᖃᑦᑕᕐᒪᑕ ᓄᓇᕗᑦ ᒐᕙᒪᒃᑯᖏᓐᓂᑦ ᓄᓇᓕᓐᓂᐅᖏᑦᑐᖅ. 

366. ᑕᕝᕗᖓ ᑐᕌᖓᔪᒧᑦ ᑎᑎᕋᖅᓯᒪᔪᒧᑦ (c), ᓄᓇᓕᓐᓂ ᐊᖓᔪᖅᑲᐅᑕᐅᔪᑦ ᐅᖃᖃᑎᒋᓚᐅᖅᑕᕗᑦ ᐅᖃᓚᐅᖅᑐᑦ ᑕᐃᒃᑯᐊ 
ᐊᐅᓚᔾᔪᑎᓄᑦ ᑮᓇᐅᔭᑦ ᐱᔭᐅᕙᑦᑐᑦ ᓄᓇᕗᑦ ᒐᕙᒪᒃᑯᓐᓂᑦ ᐅᖓᑕᐅᓕᓚᐅᓐᖏᑦᑐᖅ 51 ᐳᓴᓐᑎ ᑕᐃᒪᓕ, ᑭᓯᐊᓂᓕ 
ᓂᐅᕕᕆᐊᖃᓐᖏᑦᑐᑦ ᒪᓕᓪᓗᒋᑦ ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ. 

7.13(b) ᓄᓇᓕᓐᓂ ᑮᓇᐅᔭᖅᑖᕐᕕᐅᕙᒃᑐᑦ 

367. ᐊᑐᓂᑦ ᓯᑎᐅᔪᑦ, ᑕᐅᓐᖑᔪᑦ, ᕼᐊᒻᓚᐅᔪᑦ ᐊᒻᒪ ᕕᓕᔾᔨᐅᔪᑦ ᓄᓇᕗᒻᒥ ᑮᓇᐅᔭᓕᐅᖅᐸᑦᑐᑦ ᖃᓄᐃᑦᑐᕈᓘᔭᒃᑯᑦ ᐱᖃᓯᐅᔾᔨᓪᓗᑎᒃ, 
ᐃᓚᖏᓐᓂ, ᑖᒃᓰᔭᖅᑎᑦᑎᓪᓗᑎᒃ ᐱᔨᑦᑎᕈᑕᐅᔪᓄᑦ. ᑕᐃᒃᑯᐊ ᐳᓴᓐᑎᖏᑦ ᐊᐅᓚᓂᖏᓐᓄᑦ ᑮᓇᐅᔭᓕᐊᖑᔪᑦ ᓴᖅᑭᑕᐅᕙᑦᑐᑦ 
ᓄᓇᓕᓐᓂ ᓄᓇᖃᖅᑐᓄ ᐊᔾᔨᒌᒃᐸᖏᑦᑐᑦ ᑕᒫᓂ ᓄᓇᕗᒻᒥ. ᓄᓇᓕᓕᒫᖑᔪᑦ, ᑭᓯᐊᓂ, ᑮᓇᐅᔭᖅᑖᖅᑎᑕᐅᕙᑦᑐᑦ ᓄᓇᕗᑦ 
ᒐᕙᒪᒃᑯᖏᓐᓂᑦ. ᒪᓕᑦᑐᒋᑦ ᓄᓇᕗᒻᒥ ᓄᓇᓕᓐᓂ ᐱᓕᕆᑦᑎᐊᕐᓂᖏᑎᒍᑦ ᖃᐅᔨᓴᕈᑕᐅᕙᑦᑐᓄᑦ ᐅᓂᒃᑳᖏᓐᓄᑦ ᐊᕐᕌᒍᒧᑦ 
2009/2010 (ᑭᖑᓪᓕᖅᐹᒥᒃ ᑎᑎᕋᖅᓯᒪᔪᑦ ᖃᐅᔨᓴᕈᓐᓇᓚᐅᖅᑕᕗᑦ), ᓄᓇᕗᑦ ᒐᕙᒪᒃᑯᖏᑦ ᐃᑲᔪᕈᑎᖏᑦ ᐊᐅᓚᓂᖏᓐᓄᑦ 
ᑮᓇᐅᔭᓕᐊᖑᕙᑦᑐᓂ ᓄᓇᓕᐅᔪᓄᑦ ᖃᑦᑏᓐᓇᐅᓂᖅᓴᐅᕗᑦ − ᐃᓚᖏᓐᓂ, ᖃᑦᑏᓐᓇᐅᓂᖅᓴᐅᔪᑦ − 51 ᐳᓴᓐᑎᒥ ᑲᑎᑦᑐᒋᑦ 
ᐊᐅᓚᓂᖏᓐᓄᒃ ᑮᓇᐅᔭᑦ ᓄᓇᓕᓐᓂ ᒐᕙᒪᐅᔪᑦ. 

368. ᑎᑎᕋᖅᓯᒪᔪᓂᒃ ᐱᓯᒪᔭᑦᑎᓐᓂᒃ ᐊᕐᕌᖑᒥ 2008/2009, ᖁᕝᕙᓯᓐᓂᖅᐸᐅᔪᖅ ᐳᓴᓐᑎᖏᑎᒍᑦ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖃᑦᑎᑦᑎᓂᖏᑦ (ᐊᑯᓐᓂᖓᓂᒃ 25 -30 ᐳᓴᓐᑎ) ᐊᐅᓚᓂᕐᒧᑦ ᐊᑭᓕᕆᐊᖃᖅᑐᑦ ᑕᒪᐅᓐᖓᓚᐅᖅᑐᑦ ᓄᓇᓕᓐᓄᑦ 
ᒥᑭᓐᓂᖅᓴᐅᔪᓄᑦ ᐅᑯᓄᖓ ᐊᐅᓱᐃᑦᑐᖅ, ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ ᐊᒻᒪ ᑭᒻᒥᕈᑦ. ᑕᒪᒃᑯᐊ ᓄᓇᓕᐅᔪᑦ ᐃᓄᒋᐊᓐᓂᖃᖅᑐᑦ 
ᐊᑯᕐᖓᓐᓂ 600-1000, ᓲᕐᓗ ᓴᓂᕋᔭᒃ, ᐃᒃᐱᐊᕐᔪᒃ, ᑕᓗᕐᔪᐊᖅ, ᐊᒻᒪ ᑲᖏᖅᑐᒑᐱᒃ, ᐱᑎᑕᐅᓚᐅᖅᑐᑦ 10−25 ᐳᓴᓐᑎᖏᓐᓂᒃ 
ᐊᐅᓚᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ. ᐊᖏᓂᖅᓴᐅᔪᓪᓕᑕᐅᖅ ᓄᓇᓕᐅᔪᑦ ᐱᖃᓯᐅᑎᓪᓗᒋᑦ ᑭᓐᖓᐃᑦ, ᒥᑦᑎᒪᑕᓕᒃ, 
ᐸᓐᓂᖅᑑᖅ, ᐃᒡᓗᓕᒃ ᐊᒻᒪ ᑲᖏᖅᖠᓂᖅ ᐱᑎᑕᐅᓚᐅᖅᑐᑦ 15-20 ᐳᓴᑦᑎᖏᓐᓂᒃ ᐊᐅᓚᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ.  
ᐃᖃᓗᐃᑦ ᐱᓚᐅᖅᑐᑦ ᖃᓂᒋᔭᖓᓂ 13 ᐳᓴᓐᑎ ᐊᐅᓚᓂᖏᓐᓄᒃ  ᑭᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ. 2008/2009 ᐊᕐᕌᒍᒥ 
ᑎᑎᕋᖅᓯᒪᒧᑦ ᒪᓕᓚᐅᖅᑐᑦ ᑎᑎᕋᖅᓯᒪᔪᓂᒃ ᐊᕐᕌᒍᓂ ᐊᓂᒍᖅᑐᓂᒃ, ᑕᐃᒃᑯᐊ ᓇᓕᐊᒃ ᓄᓇᓕᐅᔪᖅ ᑮᓇᐅᔭᖅᑖᑎᑕᐅᓚᐅᖅᑐᑦ 
ᐅᖓᑖᓄᑦ 51 ᐳᓴᓐᑎ ᑎᑎᕋᖅᓯᒪᔪᒥ ᐃᓚᖓᓂ 5.1(c). 

369. ᒪᓕᑦᑐᒋᑦ ᓯᕗᓂᐊᓂ ᐅᖃᐅᑕᐅᓯᒪᔪᑦ ᐊᑐᐃᓐᓇᐅᔪᓂ ᑎᑎᕋᖅᓯᒪᔪᓂ, ᐃᒪᐃᑦᑑᔮᖅᐳᖅ ᑕᒪᒃᑯᐊ ᐱᔭᐅᔭᕆᐊᖃᖅᑐᑦ ᐃᓚᖓᓂ 
5.1(c) ᑎᑭᐅᒪᓐᖏᒻᒪᑕ ᑕᐃᒪᓕ, ᓄᓇᓕᐅᔪᑦ ᐱᓇᓱᒋᐊᖃᓐᖏᑦᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ 
ᓂᐅᕕᕐᓂᖏᓐᓄᑦ (ᐱᑕᖃᖅᑎᓐᓇᒋᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᑦ ᒪᓕᓪᓗᒍ ᐃᓚᖓ 5.1(b)).  

7.13(c) ᐊᑲᐅᔾᔪᑎᖏᑦ ᓄᓇᓕᓐᓂ ᑮᓇᐅᔭᓂᒃ ᐊᑐᕐᓂᖅ ᐅᖃᐅᓯᕆᔭᐅᓗᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ 

370. ᑕᐃᓐᓇ ᐱᔾᔪᑎᒋᔭᖓ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ, ᑕᐃᒫᒃ ᐅᖃᖅᓯᒪᒻᒪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐃᑲᔫᑎᓄᑦ 
ᐊᑐᐊᒐᕐᒥ ᑐᕌᖅᑕᐅᓇᓱᐊᖅᑐᓂ ᓇᓂᔭᐅᓯᒪᔪᖅ ᐃᓚᖓᓂ 7, ᐱᕙᓪᓕᐊᑎᓪᓗᒋᑦ ᓄᓇᕗᒻᒥ ᐊᒻᒪ ᐃᓄᐃᑦ ᐱᓕᕆᕕᖏᓐᓂᒃ, 
ᐊᒥᓱᕈᑎᒃᑲᓐᓂᕋᓱᐊᕐᓗᒋᑦ ᐊᒥᓲᓂᖏᑦ ᐃᓕᓐᓂᐊᖅᓯᒪᔪᑦ ᐊᒻᒪ ᐊᔪᓐᖏᑦᑐᑦ ᓄᓇᕗᒻᒥᐅᑕᐅᔪᑦ, ᐊᒻᒪ ᐊᒥᓱᕈᕆᐊᕐᓗᒋᑦ ᐃᓄᐃᑦ 
ᐃᓚᐅᖃᑕᐅᖃᑦᑕᕐᓂᖏᑦ ᓂᐅᕕᖅᑎᑦᑎᓂᕐᒧᑦ ᐱᖁᑎᓂᒃ ᐊᒻᒪ ᐱᔨᑦᑎᓂᕐᒧᑦ, ᑕᐃᒪᓕ ᐊᔾᔨᒋᓐᖏᑕᖓᓂᒃ ᐱᔪᖃᕈᓐᓇᖅᐳᑦ 
ᓄᓇᓕᓐᓂ ᓂᐅᕕᖃᑦᑕᕐᓂᕐᒧᑦ, ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᑲᔪᕋᓗᐊᖅᐸᑕ ᐊᒥᓲᓂᖅᓴᐅᔪᓂᒃ ᑮᓇᐅᔭᖏᓐᓂᒃ ᐅᕝᕙᓗ 
ᓇᓗᓇᐃᖅᓯᒪᔪᓂᒃ ᑮᓇᐅᔭᓂᒃ, ᒪᓕᑦᑕᕆᐊᖃᖅᑐᖅ ᒪᓕᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. ᑕᒪᓐᓇ 
ᐊᖏᓪᓕᕙᓪᓕᐊᑎᓪᓗᒍ ᐊᑐᖅᑎᑕᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ, ᒪᑐᐃᖅᓯᑲᓐᓂᕈᓐᓇᕐᒪᑦ ᓄᓇᓕᓐᓂ 
ᒐᕙᒪᐅᔪᑦ ᑮᓇᐅᔭᓂᒃ ᐊᑐᕐᓂᖏᓐᓂᒃ ᐅᖓᑖᓄᑦ $100 ᒥᓕᐊᓐ ᐊᕐᕌᒍᑕᒫᑦ) ᐃᑲᔪᕐᓂᐊᕐᒪᑦ ᓄᓇᕗᒻᒥ ᓄᓇᑖᓂᕐᒧᑦ 
ᐊᖏᖃᑎᒌᒍᑕᐅᔪᒥᒃ ᑐᕌᖅᑕᐅᔪᓂᒃ. 

371. ᐅᖃᖅᓯᒪᖅᑲᐅᒐᑦᑕ ᖁᓛᓂ, ᓄᓇᓕᐅᔪᑦ ᑲᓇᑕᒥ ᓴᓐᖏᓂᖅᑖᖅᑎᑕᐅᕙᒻᒪᑕ ᐊᕕᒃᑐᖅᓯᒪᔪᓂ ᐅᕝᕙᓗ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᔪᓂ ᒐᕙᒪᐅᔪᓂᒃ. ᐃᓚᓕᐅᑎᓗᒍ ᑎᑎᕋᖅᓯᒪᔪᖅ 23(1)(g) ᓄᓇᕗᒻᒥ ᐱᖁᔭᕐᒥ, ᓄᓇᕗᒻᒥ ᒐᕙᒪᒃᑯᑦ 
ᐊᔪᓐᖏᓂᖃᖅᑐᑦ ᒪᓕᒐᓕᐅᕐᓗᑎᒃ ᐊᑦᑐᐊᓂᖃᖅᑐᓂᒃ ᓄᓇᓕᓐᓄᑦ ᐊᒻᒪ ᐊᓯᖏᓐᓄᑦ ᓄᓇᓕᓐᓂ ᒐᕙᒪᐅᔪᓂ. ᐊᑐᕐᓗᒍ 
ᕼᐊᒻᓚᒃᑯᑦ ᐱᖁᔭᖓ ᐊᒻᒪ ᓯᑎᓄᑦ, ᑕᐅᓐᓄᑦ ᐊᒻᒪ ᐱᓕᔾᔨᓄᑦ, ᓄᓇᕗᑦ ᒐᕙᒪᒃᑯᖏᑦ ᑐᓂᓯᓯᒪᒻᒪᑕ ᓴᓐᖏᓂᐅᔪᒥᒃ ᑕᐃᒃᑯᓄᖓ 
ᒥᑭᓐᓂᖅᓴᐅᔪᑦ ᑎᒥᐅᔪᓄᑦ ᐱᔨᑦᑎᕈᓐᓇᕐᓗᑎᒃ ᑭᓐᖑᒪᔭᐅᔪᓂᒃ ᐊᕕᒃᑐᖅᓯᒪᓂᖏᓐᓂᒃ ᐱᔨᑦᑎᕐᓗᑎᒃ ᐱᖃᓯᐅᑎᓪᓗᒋᑦ 
ᓴᐳᔾᔨᓯᒪᓂᕐᒧᑦ, ᐱᓐᖑᐊᕐᕕᐅᔪᓄᑦ, ᐅᓯᑲᖅᑕᓂᕐᒧᑦ, ᐆᒻᒪᖅᑯᑎᓄᑦ, ᐊᓯᖏᓐᓄᑦ. ᓄᓇᕗᑦ ᒐᕙᒪᒃᑯᖏᑦ ᐊᖏᓚᐅᕐᒪᑕ 
ᒪᓕᒐᐅᔪᓂᒃ ᐋᖅᑮᔪᓂᒃ ᖃᓄᐃᑦᑐᑦ ᑲᒪᒋᔭᕆᐊᖃᖅᑐᑦ ᑐᓂᔭᐅᒐᔭᕐᒪᖔᑕ ᓄᓇᓕᓐᓂ ᒐᕙᒪᐅᔪᓄᑦ, ᓄᓇᕗᑦ ᒐᕙᒪᒃᑯᖏᑦ 
ᒪᓕᒐᓐᖑᑎᑦᑎᔪᓐᓇᖅᑐᑦ ᑕᒪᒃᑯᐊ ᑲᒪᒋᔭᕆᐊᖃᖅᑕᖏᑦ ᒪᓕᒍᓐᓇᕐᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. 

7.13(d) ᓄᓇᓕᐅᔪᑦ ᐃᑲᔪᖅᑕᐅᔭᕆᐊᖃᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ ᐊᑐᐊᒐᕐᒧᑦ 

372. ᑭᓯᐊᓂ, ᖃᐅᔨᒪᔭᐅᔭᕆᐊᖃᖅᑐᖅ ᐅᖃᐅᓯᐅᔭᕆᐊᖃᖅᑐᖅ. ᓄᓇᓕᓐᓂ ᐊᖓᔪᖅᑲᐅᑕᐅᔪᑦ ᐅᖃᖃᑎᒋᓯᒪᔭᕗᑦ 
ᐅᖃᖃᑦᑕᓚᐅᕐᖓᑕ ᐃᓱᒫᓗᒍᑎᒋᔭᒥᓂᒃ ᐊᑐᖅᑎᑕᐅᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. 
ᐃᓱᒫᓗᒍᑎᒋᔭᖓ ᐃᒪᐃᑦᑑᓚᐅᕐᖓ ᖃᐅᔨᒪᓗᐊᓐᖏᓐᓂᖏᓐᓄᑦ ᐊᒻᒪ ᐃᖅᑲᓇᐃᔭᖅᑎᖃᑦᑎᐊᖏᓐᓂᖏᓐᓄᑦ 
ᐊᑐᖅᑎᑦᑎᓪᓚᕆᓐᓂᕐᒥᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. ᐃᓱᒪᒋᔭᑦᑎᒍᑦ, ᑕᒪᓐᓇ ᑐᑭᖃᖅᑐᓂ 
ᐃᓱᒫᓗᒍᑕᐅᒻᒪᑦ. ᑐᑭᖃᓗᐊᕋᔭᓐᖏᒻᒪᑦ ᐊᑐᖅᑎᑦᑎᓇᓱᐊᕆᐊᒃᓴᖅ ᓄᓇᓕᐅᔪᓂᒃ ᐱᔪᓐᓇᖏᑕᖏᓐᓂᒃ. ᓄᓇᕗᑦ ᒐᕙᒪᒃᑯᖏᑦ 
ᐊᑐᖅᑎᑦᑎᓂᐊᖅᐸᑕ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᑕᒪᒃᑯᓄᖓ ᓄᓇᓕᓐᓂ ᓂᐅᕕᖅᑕᐅᔭᕆᐊᖃᖅᑐᓕᒫᓄᑦ 
(ᑮᓇᐅᔭᖅᑖᕆᕙᒃᑕᖏᓪᓗ ᐊᒥᒐᖅᑎᓪᓗᒋᑦ), ᐃᓕᓐᓂᐊᖅᑎᑦᑎᔭᕆᐊᖃᖅᑐᑎᒃ ᐊᒻᒪ ᐃᑲᔪᖅᑕᐅᔭᕆᐊᖃᖅᑐᓂᒃ 
ᐃᑲᔪᕈᑕᐅᓂᐊᖅᑐᓂᒃ ᓄᓇᓕᓐᓂ ᒐᕙᒪᐅᔪᓂᒃ ᓂᐅᕕᖃᑦᑕᕐᓂᐊᖅᑐᓄᑦ ᐃᖅᑲᓇᐃᔭᖅᑎᓂᒃ ᑲᒪᖃᑦᑕᓂᐊᖅᑐᓂᒃ ᐱᔭᕆᐊᑐᔪᓂᒃ 
ᐊᒻᒪ ᓇᓗᓇᖅᑐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐃᓗᐊᓃᑦᑐᓂᒃ. 

7.13(e) ᓴᖅᑮᓂᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ ᑮᓇᐅᔭᓂᒃ ᐱᒋᐊᕈᑕᐅᓂᐊᖅᑐᓂᒃ ᓄᓇᓕᓐᓂ ᐊᑐᖅᑕᐅᔪᓐᓇᖅᑐᓂᒃ 

373. ᐊᓯᐊᒎᕐᕕᖓ ᐊᑐᖅᑎᑦᑎᓂᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐱᔭᕆᐊᖃᖅᑕᖏᓐᓂᒃ ᓄᓇᓕᐅᔪᓂ 
ᒐᕙᒪᐅᔪᓂᒃ ᑮᓇᐅᔭᓂᒃ ᐊᑐᖃᑦᑕᕈᓐᓇᖅᑕᖏᓐᓂᒃ ᑳᓐᑐᕌᒥ ᐋᖅᑭᒃᓯᓗᓂ ᐊᑭᖓᓂ ᐱᒋᐊᕈᑎᒋᖓᔭᖅᑕᖓᓂᒃ ᐃᒪᐃᑦᑐᒥ, 
ᐱᔭᐅᔪᓐᓇᖅᐸᑦ ᐅᕝᕙᓗ ᐅᖓᑕᐅᓕᑉᐸᑦ, ᑕᐃᒃᑯᐊ ᓄᓇᓕᓐᓂ ᒐᕙᒪᐅᔪᑦ ᒪᓕᑦᑕᕆᐊᖃᕋᔭᕐᒪᑕ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᑐᐊᒐᕐᒥ ᒪᓕᒃᑕᐅᔭᕆᐊᖃᖅᑐᒥᒃ. ᑲᓇᑕᓕᒫᒥ, ᓂᐅᕕᖃᑦᑕᕐᓂᕐᒧᑦ ᐱᔭᐅᔭᕆᐊᖃᖅᑐᑦ ᑮᓇᐅᔭᖃᖅᑎᑦᑎᔪᑦ 
ᒐᕙᒪᒃᑯᓐᓂ ᓂᐅᕕᖃᑦᑕᕐᓂᕐᒧᑦ ᐊᐅᓪᓚᔾᔭᑦᑎᑕᐅᓲᖑᔪᑦ ᑕᒪᒃᑯᐊ ᑮᓇᐅᔭᑦ ᐱᒋᐊᕈᑕᐅᓂᐊᖅᑐᑦ ᑐᓂᔭᐅᓯᒪᓕᖅᐊᑕ. ᑕᒪᒃᑯᐊ 
ᑮᓇᐅᔭᑎᒍᑦ ᐱᒋᐊᕈᑕᐅᓂᐊᖅᑐᑦ ᐊᔾᔨᒌᓐᖏᑐᒻᒪᕆᐅᔪᓐᓇᒥᒻᒪᑕ. ᑕᕝᕙᓂ ᐊᖏᖃᑎᒌᒍᑕᐅᔪᒥᒃ ᐃᓗᐊᓂ ᑕᐅᖅᓰᓂᕐᒧᑦ, 
ᓂᐅᕕᖃᑦᑕᕐᓂᕐᒧᑦ ᐱᔭᐅᔭᕆᐊᖃᖅᑐᑦ ᑳᓐᑐᕋᖑᔪᓄᑦ ᐊᑭᖃᖅᑐᓄᑦ  $25,000 ᐊᒻᒪ ᖁᓛᓂ (ᐱᖁᑎᐅᔪᑦ), ᐊᒻᒪ $100,000 
ᐊᒻᒪ ᐅᖓᑖᓄᑦ (ᐱᔨᑦᑎᕈᑕᐅᔪᑦ ᐊᒻᒪ ᐃᓪᓗᓕᐅᕐᓂᕐᒧᑦ). ᑲᓇᑕᒥ ᒥᐊᓕᒐᐃᑦ ᓄᓇᖓᓐᓂ ᐊᑭᖃᓐᖏᑦᑐᒥ ᑕᐅᖅᓰᖃᑦᑕᓂᕐᒧᑦ 
ᐊᖏᖃᑎᒌᒍᑕᐅᔪᑦ ᐱᔭᐅᔭᕆᐊᖃᖅᑐᑦ ᐃᒪᐃᑦᑐᑦ, ᒐᕙᒪᒃᑯᑦ ᐱᓕᕆᕕᖏᓐᓄᑦ ᐱᒋᐊᖅᓯᒪᔪᑦ $25,300 ᐊᒻᒪ ᐅᖓᑖᓄᑦ 
(ᐱᖁᑎᓄᑦ), $78,500 ᐊᒻᒪ ᐅᖓᑖᓄᑦ (ᐱᔨᑦᑎᓂᕐᒧᑦ) ᐊᒻᒪ $10,200,000 ᐅᖓᑖᓄᓪᓗ (ᐃᓪᓗᓕᐅᕐᓂᕐᒧᑦ). ᓂᐅᕕᕐᓂᕐᒧᑦ 
ᑲᒪᒋᔭᐅᑉᐸᑦ ᒐᕙᒪᒃᑯᑦ ᑯᐊᐳᕇᓴᒃᑯᖏᓐᓄᑦ, ᑕᒪᒃᑯᐊ ᑲᓇᑕᒥ ᒥᐊᓕᒐᐃᑦ ᓄᓇᖓᓐᓂ ᐊᑭᖃᓐᖏᑦᑐᒥ ᑕᐅᖅᓰᖃᑦᑕᓂᕐᒧᑦ 
ᐊᖏᖃᑎᒌᒍᑕᐅᔪᑦ ᐱᒋᐊᕐᕕᐅᔪᑦ ᖁᕝᕙᕆᐊᖅᑕᐅᔪᑦ $392,700 ᐊᒻᒪ ᐅᖓᑖᓄᑦ (ᐱᖁᑎᑦ ᐊᒻᒪ ᐱᔨᑦᑎᕈᑕᐅᔪᑦ) ᐊᒻᒪ 
$12,500,000 ᐊᒻᒪ ᐅᖓᑖᓄᑦ (ᐃᓪᓗᓕᐅᕐᓂᕐᒧᑦ). 

374. ᐃᓱᒪᒋᓪᓗᒋᑦ ᐊᕐᕌᒍᑕᒫᑦ ᑮᓇᐅᔭᑦ ᐊᑐᖅᑕᐅᕙᑦᑐᑦ ᓄᓇᓕᓐᓄᑦ, ᐅᒃᐱᕈᓱᑦᑐᒍ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᔪᒥᒃ 
ᑐᕌᖅᑕᐅᓇᓱᐊᖅᑐᑦ ᐱᔭᐅᓂᖅᓴᐅᖓᔭᖅᑐᑦ ᐃᒪᐃᒃᐸᑦ, ᒥᑭᓐᓂᖅᐹᖓᓂ, ᑕᐃᒃᑯᐊ ᐃᓚᖏᑦ ᑮᓇᐅᔭᑦ ᐊᑐᖅᑕᐅᑉᐸᑕ ᒪᓕᓪᓗᒋᑦ 
ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒋᒍᑕᐅᔪᒥᒃ. ᑭᓯᐊᓂ, ᐊᒃᓱᕈᖅᑎᓗᐊᕐᓂᐊᖏᓪᓗᒋᑦ ᓄᓇᓕᓐᓂ ᒐᕙᒪᐅᔪᑦ ᐊᖓᔪᖅᑳᐅᑎᖏᑦ, 
ᐃᒪᐃᖁᔨᒐᓗᐊᖅᐳᒍ ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᓗᑎᒃ ᐱᔪᓐᓇᖅᑎᑕᐅᓗᑎᒃ (ᓯᑎᐅᔪᑦ, ᑕᐅᓐᖑᔪᑦ, ᕼᐊᒻᓚᐅᔪᑦ ᐊᒻᒪ 
ᕕᓕᔾᔨᐅᔪᑦ) ᒪᓕᖁᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᓂᐅᕕᖃᑦᑕᕐᓂᕐᒧᑦ ᐅᖓᑖᓃᑦᑐᓂᒃ 
(ᖃᑦᑎᓐᓇᐅᓂᖅᐹᖏᓐᓂᒃ) $100,000 ᐱᖁᑎᓄᑦ ᐊᒻᒪ ᐱᔨᑦᑎᕈᑎᓄᑦ ᐊᒻᒪ (ᖃᑦᑏᓐᓇᐅᓂᖅᐹᖏᑦ) $1 ᒥᓕᐊᓐ 
ᐃᓪᓗᓕᐅᖅᑐᓄᑦ. ᐃᒪᐃᖁᔨᒻᒥᔪᒍᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓕᓐᓂᐊᑎᑦᑎᑲᓐᓂᓂᕐᒧᑦ ᐊᒻᒪ ᐃᑲᔪᕐᓂᕐᒧᑦ ᓄᓇᓕᓐᓂ 
ᓂᐅᕕᖃᑦᑕᕐᓂᕐᒧᑦ ᑲᒪᔨᓄᑦ ᐃᑲᔪᖅᑕᐅᓂᐊᕐᒪᑕ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑎᑐᐊᒐᕐᒥ 
ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ, ᑕᒪᒃᑮᒃ ᓯᕗᕙᓯᓐᓂᖅᓴᐅᔪᓂᒃ ᐊᓯᔾᔨᕐᓂᐅᔪᓂᒃ ᑕᕝᕗᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᐊᑐᐊᒐᕐᒥ ᐊᒻᒪ ᑲᔫᓰᓐᓇᖅᑐᓄᑦ. 

375. ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦ ᐃᓱᒪᓕᐅᕐᓂᖅᐸᑕ ᓄᓇᓕᓐᓂ ᑳᓐᑐᕋᒃᓯᓂᕐᒧᑦ ᒪᓕᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᐊᑐᐊᒐᖅ, ᐃᒪᐃᖁᔨᒐᓗᐊᖅᐳᒍ ᑎᑎᕋᖅᓯᒪᔪᖅ ᐃᓚᖓ 5.1 ᐋᖅᑭᒋᐊᖅᑕᐅᓗᓂ ᐃᓚᓕᐅᔾᔨᖁᓪᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᑐᐊᒐᖅ ᑐᕌᖓᓗᓂ ᓄᓇᓕᓐᓂ ᑳᓐᑐᕌᖑᔪᓂᒃ ᑕᒪᒃᑯᓄᖓ ᑮᓇᐅᔭᑎᒍᑦ ᐱᒋᐊᕐᕕᐅᔪᓐᓇᖅᑐᖅ. 

7.14 ᐊᑐᖅᑎᑕᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

376. ᕿᒥᕐᕈᑎᓪᓗᑕ, ᐅᖃᖃᑦᑕᖁᔭᐅᓚᐅᕐᒥᔪᒍ ᑕᐃᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖓ ᑐᕌᖓᒻᒪᖔᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ. ᑐᑭᓯᒋᐊᕈᑎᒃᓴᐅᔪᓂᒃ ᐊᒻᒪ ᑐᓂᔭᐅᓯᒪᔪᓂᒃ ᐱᓯᒪᔭᑦᑎᓐᓂ. ᖁᓪᓕᒃᑯᑦ ᐅᖃᖅᓯᒪᒻᒪᑕ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐊᑐᖅᑕᐅᖃᑦᑕᖏᑦᑐᖅ ᓂᐅᕕᖃᑦᑕᕐᓂᐅᔪᓄᑦ. 

7.14(a) ᓴᖅᑭᑕᐅᓂᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ 

377. ᑕᒪᓐᓇ ᖃᐅᔨᓇᓱᒃᑕᐅᓚᐅᓐᖏᓐᓂᖓᓂᒃ, ᐅᓂᒃᑳᖅᓯᒪᔭᕆᐊᖃᖅᐳᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐴᓴᒃᑯᓐᓄᑦ. 
ᓴᖅᑭᑕᐅᓚᐅᖅᑎᓐᓇᒍ ᓄᓇᕗᑦ, ᐆᒻᒪᖅᑯᑎᓕᕆᔨᒃᑯᑦ ᐱᔨᑦᑎᕈᑕᐅᔪᓪᓗ ᓄᓇᑦᓯᐊᕐᒥ ᑲᒪᒋᔭᐅᓚᐅᖅᓯᒪᔪᑦ ᓄᓇᑦᓯᐊᕐᒥ 
ᐆᒻᒪᖅᑯᑎᓕᕆᔨᒃᑯᓐᓄᑦ ᒪᓕᓪᓗᒍ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᐱᖁᔭᖅ.  

378. ᑭᖑᓂᐊᒍᓪᓕᖅ ᓄᓇᕗᑦ ᐱᓐᖑᖅᑎᑕᐅᓚᐅᖅᑎᓪᓗᒍ ᐄᐳᕈᓪ 1999−ᒥ, ᐃᓂᓪᓚᐸᓪᓕᐊᓂᕐᒧᑦ ᐊᖏᖃᑎᒌᒍᑕᐅᔪᒥᒃ 
ᐊᖏᖃᑎᒌᑦᑐᖃᓚᐅᕐᒪ ᑖᒃᑯᓇᓐᖓᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ ᐊᒻᒪ ᓄᓇᕗᒻᒥ ᐱᔪᓐᓇᖅᑎᑕᐅᖁᓪᓗᒋᑦ ᓄᓇᑦᓯᐊᕐᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᑲᔪᓯᖁᔭᐅᓪᓗᑎᒃ ᐆᒻᒪᖅᑯᓕᕆᓂᕐᒥᒃ ᐊᒻᒪ ᐱᔨᑦᑎᓂᕐᒥᒃ ᑎᑭᓐᓇᓱᐊᕐᓂᖓᓂᒃ ᓄᓇᕗᑦ 
ᒐᕙᒪᒃᑯᖏᑦ ᖃᐅᔨᓚᐅᓐᖏᓐᓂᖏᓐᓂ ᖃᓄᖅ, ᐊᒻᒪ ᑭᒃᑯᓐᓂᑦ, ᐆᒻᒪᖅᑯᑎᐅᔪᑦ ᑲᒪᒋᔭᐅᓂᐊᕐᒪᖔᑕ ᓄᑖᒧᑦ ᐊᕕᒃᑐᖅᓯᒪᔪᒧᑦ 
ᐅᑭᐅᖅᑕᖅᑐᒥ. 

379. ᐊᑐᖅᑎᖏᓪᓗᒍ ᑲᔪᓯᓪᓗᓂ ᐱᓕᕆᐊᕆᔭᕆᐊᖃᖅᑕᖓ ᐊᒻᒪ ᑕᑯᒃᓴᐅᓂᖏᑦ ᓄᓇᕗᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓂᑦ ᓄᓇᕗᒻᒥ, ᐄᐳᕈᓪ 1, 1999, ᓄᓇᕗᑦ ᒐᕙᒪᒃᑯᖏᑦ ᓴᖅᑮᓚᐅᖅᑐᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂᑦ 
ᑯᐊᐳᕇᓴᐅᔪᓂᒃ (“NPC”) ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓂᐊᕐᓗᑎᒃ ᑲᒪᒋᔭᖃᕐᓗᓂ ᐱᑎᑦᑎᓂᕐᒧᑦ ᐆᒻᒪᖅᑯᑎᓕᖃᖅᑎᑦᑎᓂᕐᒧᑦ ᐊᒻᒪ 
ᐱᔨᑦᑎᓂᕐᒧᑦ ᓄᓇᕗᒻᒧᑦ. ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ, ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᖅ, ᑎᑎᕋᖅᑕᐅᓯᒪᓚᐅᖅᑐᖅ ᐃᓚᖓᓂ B, 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᐱᖁᔭᕐᒥ.  

380. ᒪᓕᑦᑐᒋᑦ ᕿᒥᕐᕈᓂᐅᔪᑦ ᖃᓄᐃᓕᐅᕈᓐᓇᓂᕐᒧᑦ ᐆᒻᒪᖅᑯᑎᖃᖅᑎᑦᑎᓂᕐᒧᑦ ᐱᔨᑦᑎᓂᕐᒧᓪᓗ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖏᑦ 
ᐃᓱᒪᓕᐅᓕᓚᐅᖅᑐᑦ ᐱᔨᑦᑎᖅᑎᐅᓂᐊᕐᓗᑎᒃ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ. ᑕᐃᒪᓕ, ᐃᐳᕈᓪ 1, 
2001−ᖑᑎᓪᓗᒍ, ᓄᒃᑎᖅᓯᓂᕐᒧᑦ ᐊᖏᖃᑎᒌᑦᑕᖃᓕᓚᐅᖅᐳᖅ ᑖᒃᑯᓇᓐᖓᑦ ᒐᕙᒪᒃᑯᖏᓐᓂᑦ ᓄᓇᑦᓯᐊᖅ ᐊᒻᒪ ᓄᓇᕗᑦ, ᐊᒻᒪ 
ᑖᒃᑯᓇᓐᖓᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᓐᓂᑦ ᐊᒻᒪ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂᑦ, ᑕᐃᒃᑯᐊ ᐱᖁᑎᖏᑦ 
ᓄᒃᑎᖅᑕᐅᓂᐊᕐᓗᑎᒃ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᓐᓂᑦ ᑕᕝᕗᖓ ᓄᓇᕗᒻᒧ ᐆᒻᒪᖅᑯᑎᓕᕆᔨᒃᑯᓐᓄᑦ. 

381. ᐱᖁᑎᑦ ᓄᒃᑎᖅᑕᐅᓂᖏᑦ ᐱᔾᔪᑕᐅᓚᐅᕐᒥᔪᖅ ᑕᕝᕙᓂ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ 
ᐆᒻᒪᖅᑯᑎᓕᕆᔾᔪᑎᐅᔪᑦ ᐱᖁᑎᖏᑦ ᐱᖁᔭᒃᑯᑦ. ᑕᐃᒪᓕ ᑭᖑᓂᐊᒍᑦ, ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ 
ᐃᒪᐃᓕᓚᐅᖅᐳ, ᐊᒻᒪ ᑲᒪᒋᔭᖃᖅᑐᑎᒃ ᖃᐅᒻᒪᖅᑯᑎᓕᕆᓂᕐᒧᑦ ᐊᒻᒪ ᐱᔨᑦᑎᕈᑕᐅᔪᓂᒃ ᓄᓇᕗᒻᒧᑦ. ᑖᓐᓇ ᐊᑎᖓ ᓄᓇᕗᒻᒥ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᓯᔾᔨᖅᑕᐅᓚᐅᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ ᑖᒃᓱᒧᖓ ᖁᓪᓕᖅ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᐱᖁᔭᕐᒧᑦ. ᑕᕝᕙᓂ ᑎᑎᕋᖅᓯᒪᔪᓂ ᐊᒥᐊᒃᑯᖏᓐᓂ, ᐅᖃᐅᓯᐅᔪᑦ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᐅᔪᖅ ᓇᓕᐊᑐᐃᓐᓇᖅ 
ᐊᑐᖅᑕᐅᓂᐊᖅᐳᖅ − ᒪᓕᓪᓗᒋᑦ ᑎᑎᕋᖅᓯᒪᓂᖏᑦ, ᑖᒃᑯᐊ ᐅᖃᐅᓯᖃᖅᑑᒐᓗᐊᖅ ᑖᒃᑯᓂᖓᒃᓴᐃᓐᓇᖅ. 

382. ᖁᓛᓂ ᐅᖃᖅᑕᐅᒐᑦᑕ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐅᖃᖅᓯᒪᒻᒪᑕ ᐱᖃᓯᐅᔾᔭᐅᓯᒪᓐᖏᓐᓂᕐᒥᓂᒃ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ ᐊᒻᒪ, ᑕᐃᒪᓕ ᒪᓕᒃᓴᐃᓐᓇᕆᐊᖃᓐᖏᓚᖅ ᓂᐅᕕᖃᑦᑕᓂᕐᒧᑦ ᐱᔭᐅᔭᕆᐊᖃᖅᑎᑕᐅᔪᓂᒃ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ. ᑖᒃᑯᓄᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᖃᓄᐃᓕᖓᓂᖓᓄᑦ 
ᑎᑎᕋᖅᓯᒪᒻᒪᑦ ᐃᓚᖓ 24.1.1 ᓄᓇᑖᓂᕐᒧᑦ ᐊᖏᖃᑎᒋᒍᑕᐅᔪᒥ ᑐᑭᓕᐅᕆᓯᒪᔪᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᒥ ᒐᕙᒪᐅᔪᖅ, 
ᐱᖃᓯᐅᔾᖁᔭᐅᓪᓗᓂ “ᑕᒪᕐᒥ ᓄᓇᕗᒻᒥ ᐱᓕᕆᕕᐅᔪᓕᒫᓂ ᐊᒻᒪ ᑎᒥᖁᑎᒋᔭᖏᓐᓂᒃ ᑐᑭᓕᐅᖅᑕᐅᓯᒪᔪᓂ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ ᐱᖁᔭᕐᒥᒃ. S.N.W.T. 1987 (1), c. 16, ᐃᓚᖓ IX ᐊᒻᒪ ᐋᖅᑭᒃᓯᒪᓂᖏᑦ A, B, ᐊᒻᒪ C, ᑭᓯᐊᓂ 
ᐱᖃᓯᐅᑎᓐᖏᓪᓗᒋᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓂᒃ” [ᓇᓗᓇᐃᖅᑕᐅᒋᐊᓪᓚᒃᓯᒪᓪᓗᓂ]. 

7.14(b) ᖃᐅᔨᓴᖅᐅᓂᑦ ᖃᓄᐃᓕᖓᓂᖏᑦ ᐱᒋᐊᖅᑕᐅᓯᒪᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ 

383. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐅᖃᖅᓯᒪᔪᑦ ᐱᖃᑕᐅᓐᖏᒻᒪᑕ ᐃᓚᖓᓂ 24 ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᑐᐊᒐᕐᒥ ᐱᔾᔪᑎᒋᓪᓗᒍ ᑖᒃᑯᐊ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ, ᐃᒪᐃᓚᐅᕐᒪᑕ, 
ᑐᒃᑎᖅᑕᐅᓂᖏᓐᓄᑦ ᐱᖁᑎᖏᓐᓂᒃ, ᑭᖑᕝᕕᐅᑎᑐᐃᓐᓇᓚᐅᕐᒪᑕ ᑖᒃᑯᓄᖓ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᓐᓂᑦ. 
ᑕᐃᒃᑯᐊ ᑭᖑᕝᕖᓚᐅᖅᑎᓪᓗᒋᑦ, ᑕᐃᒫᒃᓴᐃᓐᓇᖅ ᐱᔪᓐᓇᕐᓂᖃᖅᑎᑕᐅᔭᕆᐊᖃᖅᑐᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᑎᑐᑦ, ᐱᖃᓯᐅᑎᒻᒪᕆᓪᓗᒍ ᐃᓚᒋᔭᐅᑎᑕᐅᓐᖏᓐᓂᖓ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᔪᒥ ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐱᔭᕆᐊᖃᖅᑕᖏᓐᓂᒃ.  ᑕᐃᒪᓕ ᐃᒫᒃ, ᖁᓪᓕᒃᑯᑦ ᐅᖃᖅᓯᒪᒻᒪᑕ ᐱᖃᓯᐅᔾᔭᐅᓐᖏᓐᓇᒥᒃ 
ᑎᑎᕋᖅᓯᒪᔪᓂᒃ 5.1(a), (b) ᐊᒻᒪ (c) ᑕᕝᕙᓂ ᓄᓇᕗᒻᒥ ᐆᒻᒪᖅᑯᑎᖃᕐᓂᕐᒧᑦ ᑯᐊᐳᕇᓴᒃᑯᓐᓄᑦ, ᑕᕝᕗᖓ 
ᐱᖃᑕᐅᔭᕆᐊᖃᓐᖏᓪᓚᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ. ᑕᒪᒃᑯᐊ ᑲᒪᒋᔭᐃᓐᓇᕆᓂᐊᕐᒥᔭᕗᑦ.  

85 | P a g e  

 



ᑭᓯᐊᓂ, ᐃᓚᖏᑦ ᐅᓂᒃᑳᖅᓯᒪᓂᖏᑦ ᑐᓴᒐᒃᓴᐅᔪᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ ᐊᒻᒪ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑐᓂᓯᔭᕆᐊᖃᕐᒪᑕ ᐃᓗᓕᖏᓐᓂᒃ ᖃᓄᐃᓕᖓᓂᖓᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓂ. 

384. ᓄᓇᕗᑦᑖᓚᐅᖅᑎᓐᓇᑕ, ᓄᓇᑦᓯᐊᕐᒥᐅᑕᐅᖃᑕᐅᓚᐅᕋᑦᑕ ᐊᒻᒪ ᐊᐅᓚᑕᐅᓪᓗᑕ ᓄᓇᑦᓯᐊᕐᒥ ᒐᕙᒪᒃᑯᖏᓐᓂᒃ ᔭᓗᓇᐃᕝᒥᑦ.  
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ − ᓴᖅᑭᑕᐅᓚᐅᖅᑐᖅ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ − ᑲᒪᒋᔭᖃᓚᐅᖅᑐᑦ 
ᖃᐅᒻᒪᖅᑯᑎᓄᑦ ᐱᔨᑦᑎᓂᕐᒧᓪᓗ ᓄᓇᑦᓯᐊᓕᒫᒧᑦ, ᑕᐃᒪᐃᓚᐅᖅᓯᒪᒻᒪᑦ. 

385. ᓄᓇᕗᒻᒥᓕ ᐊᖏᖃᑎᒌᒍᑎᑖᕐᒪᑕ, ᐊᒻᒪ ᓄᓇᕗᑦ ᐱᓐᖑᖅᑎᑕᐅᒻᒪᑦ, ᐃᓱᒪᓕᐅᖅᓯᒪᓚᐅᓐᖏᒻᒪᑕ ᓇᓕᐊᒃ ᑎᒥᐅᔪᖅ 
ᑲᒪᒋᔭᖃᕐᓂᐊᕐᒪᖔᖅ ᖃᐅᒻᒪᖅᑯᑎᓕᕆᓂᕐᒥᒃ ᐱᔨᑦᑎᕈᑎᖏᓐᓂᓪᓗ ᓄᑖᒧᑦ ᐊᕕᒃᑐᖅᓯᒪᔪᒧᑦ ᓴᖅᑭᑕᐅᔪᒧᑦ. 
ᑲᔪᓯᑦᑎᐊᖁᓐᓇᖁᓪᓗᒋᑦ ᑕᒪᒃᑯᐊ ᐱᒻᒪᕆᐅᔪᑦ ᐱᔨᑦᑎᕈᑕᐅᔪᑦ, ᐃᓱᒪᓕᐅᓕᓚᐅᖅᑐᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᑦ ᐱᔨᑦᑎᕐᓂᐊᕐᒪᑕ ᑕᒪᒃᑯᓂᖓ ᐃᓂᓪᓚᒃᑕᐅᓇᓱᐊᕐᓂᖓᓂ. ᑕᐃᒪᓕ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᑦ ᒪᓕᒐᑎᒍᑦ − ᐱᓐᖑᖅᑎᑕᐅᓯᒪᓚᐅᕐᒪᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᐅᓪᓗᑎᒃ, ᓇᒻᒪᒃᑲᔭᓚᐅᓐᖏᒻᒪᑦ 
ᐱᖃᓯᐅᑎᒋᐊᖓ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔭᕆᐊᖓᓂᒃ ᑕᕝᕗᖓ ᑐᑭᓕᐊᖑᓯᒪᔪᒧᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᑕᑯᔭᐅᔪᓐᓇᖅᑐᖅ ᑎᑎᖃᖅᓯᒪᔪᒥ 24 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ. ᓇᓗᓇᐃᓐᖏᓚᖅ, ᓄᓇᕗᑦ 
ᐱᓐᖑᖅᑎᑕᐅᒻᒪᑦ ᐃᓛᒃᑰᖓᓂᐊᓕᕐᓗᓂ, ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ − ᒐᕙᒪᒃᑯᓐᓄᑦ 
ᑯᐊᐳᕇᓴᕆᔭᐅᓪᓗᓂ ᓴᖅᑭᑕᐅᓚᐅᖅᑐᖅ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ − ᑯᐊᐳᕇᓴᒋᔭᐅᔪᓐᓇᓚᐅᓐᖏᓐᓂᕗᖅ ᓄᓇᕗᒻᒧᑦ. 

386. ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐅᖃᐅᑕᐅᓯᒪᓗᓂ ᐱᖃᓯᐅᔾᔭᐅᓯᒪᓚᐅᓐᖏᑉᐸᑦ ᑐᑭᖓᓂ “ᐊᕕᒃᑐᖅᓯᒪᔪᒥ 
ᒐᕙᒪᒃᑯᓐᓄᑦ” ᑕᕝᕙᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᒍᔪᒥᒃ, ᑕᐃᒪᓕ ᐱᔪᓐᓇᖅᑎᑦᑎᔪᓐᓇᓚᐅᖅᐳᖅ ᑕᒪᒃᑯᐊ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔫᑉ ᐱᔭᕆᐊᖃᖅᑕᖏᓐᓂ ᑕᕝᕗᖓ ᓄᓇᕗᒻᒨᖏᑦᑐᖅ ᒐᕙᒪᒃᑯᓐᓄᑦ ᑯᐊᐳᕇᓴᐅᓗᓂ. 
ᑕᒪᓐᓇ ᑕᐃᒪᐃᑎᑕᐅᒐᓱᑉᐸᓪᓚᐃᓚᐅᓐᖏᒻᒪᑦ ᑎᑎᕋᓚᐅᖅᑐᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒧᑦ. 

387. ᖁᓪᓕᒃᑯ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᐃᓚᐅᖃᑕᐅᔪᒻᒪᓐᖏᔾᔪᑎᖓ ᑖᒃᓱᒧᖓ, ᓄᒃᑎᖅᑕᐅᓚᐅᕐᓂᖏᓐᓄᒃ ᐱᖁᑎᒋᔭᐅᔪᑦ 
ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ 2001−ᒥ, ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑕᕝᕙᖔᖅᑎᑕᐅᓚᐅᕐᒪᖅ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᑦ. ᑕᐃᒪᓕ, 
ᑕᒪᒃᑯᐊ ᐱᖁᑎᐅᔪᑦ ᓄᒃᑎᖅᑕᐅᓂᖏᑎᒍᑦ, ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ “ᐱᑎᑕᐅᓚᐅᖅᐳᑦ” ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐱᖃᓯᐅᔾᔭᐅᓯᒪᓐᖏᓂᕐᒧᑦ. ᐃᓱᒪᒋᔭᑦᑎᒍᑦ, ᐱᒻᒪᕆᐅᓂᖅᓴᐅᔫᑎᕗᑦ ᑕᕝᕙᓂ ᖃᐅᔨᓴᕐᓂᕐᒥᒃ 
ᑕᐃᒃᑯᐊ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᖏᑕ “ᐃᓚᐅᖃᑕᐅᓐᖏᓐᓂᖓ” ᑎᑎᕋᖅᓯᒪᔪᒥ 24 ᑕᕝᕙᓂ 
ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᒃᑯᓐᓄᑦ “ᐱᖁᑎᐅᒻᒪᑦ”, ᑕᐃᓐᓇ ᑐᑭᓕᐅᖅᑕᐅᓯᒪᒻᒪᑦ ᓄᒃᑎᖅᓯᓂᕐᒧᑦ 
ᐊᖏᖃᑎᒌᒍᑕᐅᔪᒥᒃ. ᑕᒪᓐᓇ ᐃᓚᐅᖃᑕᐅᓐᖏᓐᓂᖓ ᐱᖁᑎᒋᔭᐅᓐᖏᑉᐸᑦ, ᑕᐃᒃᑯᐊ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᑦ ᒪᓕᒐᑎᒍᑦ ᑭᖑᕝᕕᖅᑎᐅᓚᐅᕋᓗᐊᖅᐸᑕ ᑎᒥᐅᔪᒧᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ. 
ᑕᐃᒃᑯᐊ “ᐃᑲᔪᕈᑕᐅᔪᑦ” ᐃᓚᐅᖃᑕᐅᓐᖏᓐᓂᕐᒥ ᓄᒃᑎᖅᑕᐅᒐᔭᓚᐅᓐᖏᓚᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ. 

388. ᐱᖁᑎᒋᔭᐅᒍᔪᑦ ᑐᑭᓕᐅᖅᑕᐅᓚᐅᖅᑐᑦ ᓄᒃᑎᖅᓯᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᑖᒃᑯᓇᓐᖓᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓂᑦ ᐊᒻᒪ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓂᑦ ᐱᖃᓯᐅᔾᔨᖁᓪᓗᒋᑦ “ᐱᖁᑎᓕᒫᑦ, ᐃᓚᐅᔪᒪᓂᐅᔪᑦ, 
ᓇᖕᒥᓂᖏᓐᓄᑦ, ᐱᔪᓐᓇᐅᑎᖏᓐᓄᑦ ᐊᒻᒪ ᑲᒪᒋᔭᕆᐊᖃᖅᑕᖏᓐᓄᒃ, ᑕᖏᓖᑦ ᑕᖏᖃᓐᖏᑦᑑᖓᓗᐊᓪᓗ, ᑎᑎᕋᖅᑕᐅᓯᒪᔪᑦ 
ᑎᑎᕋᖅᑕᐅᓯᒪᓐᖏᑦᑑᒐᓗᐊᓪᓗ, ᐊᑦᑕᓇᐃᖅᓯᒪᔪᑦ ᐊᑦᑕᓇᐃᖅᓯᒪᓐᖏᑦᑑᒐᓗᐊᓪᓗ, ᖃᓄᐃᑦᑐᑐᐃᓐᓇᐃᑦ ᐊᒻᒪ 
ᓇᓗᓇᐃᖅᓯᒪᓂᖏᑦ, ᓄᓇᑦᓯᐊᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦᑕ ᐊᑐᖅᑕᐅᒧᑦ ᐊᐅᓚᑦᑎᓂᕐᓗᐊᑕᕐᒧᑦ ᓄᓇᕗᒻᒥ 
ᐊᐅᓚᓂᐅᔪᓄᑦ...” [ᓇᓗᓇᐃᖅᑕᐅᒋᐊᓪᓚᒃᓯᒪᔪᖅ]  

389. ᑐᑭᖏᑦ ᐱᖁᑎᒋᔭᐅᔪᑦ, ᐃᓗᐊᓃᑦᑐᑦ ᓄᒃᑎᕆᓂᕐᒧᑦ ᐊᖏᖃᑎᒌᒍᑕᐅᔪᒥᒃ, ᐊᑕᖐᓇᓱᐊᕐᓂᐊᓚᐅᖅᑐᑦ ᐱᑕᖃᕆᐊᖃᖅᑐᓂ 
ᖃᐅᒪᖃᑦᑎᑦᑎᓂᕐᒧᑦ ᐊᒻᒪ ᐱᔨᑦᑎᖅᓯᓂᕐᒧᑦ ᓄᓇᕗᒻᒧᑦ. ᑐᑭᓯᐅᒪᒐᓗᐊᖅᑐᒍ ᑕᒪᒃᑯᐊ ᐱᖁᑎᐅᔪᑦ ᑭᓱᑐᐃᓐᓇᐅᔪᓐᓇᕐᓂᖏᓐᓂᒃ 
ᐊᒻᒪ ᐊᔾᔨᒌᓐᖏᕈᓘᔭᖅᑑᓗᑎᒃ, ᖃᓄᑎᒋᓗ ᓇᓗᓇᐃᖅᑕᐅᓯᒪᔪᓐᓇᕐᒪᖔᖅ “ᐱᖁᑎᑦ” ᑕᐅᕗᖓᑐᐃᓐᓇᖏᒻᒪᑦ. 
ᐱᖁᑎᐅᓂᕋᔭᖅᑕᐅᔪᑦ ᑕᑯᒃᓴᐅᔪᑦ ᓇᖕᒥᓂᕆᔭᐅᔪᑦ, ᒪᓕᒐᑎᒍᑦ ᐅᕝᕙᓗ ᐱᖁᑎᒋᔭᐅᓂᖏᓐᓄᑦ, ᐱᖃᓯᐅᔾᔭᐅᓪᓗᑎᒃ ᑮᓇᐅᔭᑦ, 
ᐊᑭᓕᒃᓴᐅᔪᑦ ᐃᓯᕆᐊᖃᖅᑐᑦ ᐅᕝᕙᓗ ᑖᒃᑯᓄᖓ ᐱᖁᑎᒋᔭᐅᔪᑦ ᖃᑦᑎᐅᓂᖏᑦ. ᐃᒫᒃ, ᑕᐃᒃᑯᐊ ᓇᖕᒥᓂᖃᖅᑐᓄᑦ 
ᐱᓯᒪᔭᐅᔪᓐᓇᖅᑐᑦ, ᐊᑐᖅᑐᐊᖅᑎᑕᐅᔪᓐᓇᖅᑐᑦ ᐅᕝᕙᓗ ᓴᑯᑕᐅᔪᓐᓇᖅᑐᑦ ᑕᐃᒃᑯᐊ ᐃᓱᒪᓕᐅᑐᐊᕈᑎᒃ ᑕᐃᒫᒃ. 

390. ᐱᖁᑎᒋᔭᐅᔪᑦ ᓄᒃᑎᖅᑕᐅᔪᑦ ᑕᕝᕘᓇ ᓄᒃᑎᖅᓯᓂᕐᒧᑦ ᐊᖏᖃᑎᒌᒍᑕᐅᔪᒃᑯᑦ ᑕᐃᒃᑯᐊᖑᒻᒪᑕ ᐱᖁᑎᒋᔭᐅᓚᐅᖅᑐᑦ ᓄᓇᑦᓯᐊᕐᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᐊᑐᖅᑕᐅᖃᑦᑕᓚᐅᖅᑐᑦ ᑲᒪᑎᓪᓗᒋᑦ ᖃᐅᒻᒪᖅᑯᑎᓕᕆᓂᕐᒥᒃ ᐊᐅᓚᓂᖏᓐᓄᑦ 

ᐊᕕᒃᑐᖅᓯᒪᔪᒥ ᓄᓇᕗᕈᓚᐅᖅᑐᒥ. ᑕᒪᒃᑯᐊ ᐱᖁᑎᐅᔪᑦ ᐱᖁᑎᒋᔭᐅᔭᕆᐊᖃᕋᔭᕐᒪᑕ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓄᑦ ᐱᓕᕆᐊᖃᕐᓂᐊᖅᐸᑕ ᑕᒪᓂᐊᖅᐸᑕ ᖃᐅᒻᒪᖅᑯᑎᓕᕆᓂᕐᒧᑦ ᐱᔨᑦᑎᓂᕐᒧᑦ ᓄᓇᕗᒻᒥ. 

391. ᐃᓱᒪᒋᔭᑦᑎᒍᑦ, “ᒪᓕᒐᑎᒍᑦ” ᐊᑐᖅᑎᑦᑎᓐᖏᓐᓂᖅ (ᓴᖅᑭᑕᐅᓯᒪᒐᓗᐊᖅᐸᑦ ᒪᓕᒐᑎᒍᑦ, ᐊᖏᖃᑎᒌᒍᑎᒃᑯᑦ, ᓄᓇᑖᕈᑎᑎᒍᑦ 
ᐅᕝᕙᓗ ᒪᓕᒃᑕᐅᔭᕆᐊᖃᖅᑐᑎᒍᑦ) ᐱᖃᓯᐅᔾᔨᖏᑦᑐᖅ ᐊᑐᖅᑎᑕᐅᓂᖓᓂᒃ ᒪᓕᒐᐅᔪᑉ ᐊᑦᑎᖅᑕᐅᓯᒪᔪᒧᑦ ᑎᒥᒧᑦ, 
ᓴᖅᑮᔪᓐᓇᖏᑦᑐᖅ “ᐱᖁᑎᒥᒃ” ᑕᐃᒃᑯᓄᖓ ᑕᐃᔭᐅᓯᒪᔪᓄᑦ ᑎᒥᐅᔪᓄᑦ ᓂᐅᕐᕈᑎᒋᔪᓐᓇᖅᑕᖓᓂᒃ, ᓄᒃᑎᕈᓐᓇᖅᑕᖓᓂᒃ, 
ᐊᑐᖅᑐᐊᖅᑕᐅᑎᒍᓐᓇᖅᑕᖓᓂᒃ, ᐊᓯᖏᓐᓂᓪᓗ ᐊᓯᐊᓄᑦ ᑎᒥᐅᔪᒧᑦ. ᑕᐃᒪᖃᐃ ᐃᑲᔪᖅᐹᓪᓕᕈᑕᐅᔪᑦ 
ᐱᖃᑕᐅᑎᑕᐅᓐᖏᓐᓂᖓᓄᒃ ᑐᓂᔭᐅᑐᐃᓐᓇᕈᓐᓇᖅᐳᑦ ᑭᖑᕝᕖᓚᐅᖅᑐᒧᑦ, ᐃᓛᒃ ᐅᖃᐅᓯᖃᕐᓂᐊᕐᒥᒐᑦᑕ ᐊᑖᓂ, 
ᑕᐃᒪᐃᑦᑐᓐᓇᖅᑐᖅ ᑭᓯᐊᓂ ᐅᖃᖅᑕᐅᓯᒪᓪᓚᕆᓚᐅᖅᐸᑦ ᒪᓕᒐᐅᔪᑦ ᐊᑐᓕᖅᑎᑕᐅᑎᓪᓗᒋᑦ. ᑕᐃᒪᓕ, ᐊᑐᖅᑎᑕᐅᓐᖏᓐᓂᖓ 
ᑎᑎᕋᖅᓯᒪᔪᖅ 24 ᑕᑯᔭᐅᔪᓐᓇᓐᖏᓪᓚᖅ ᐱᖁᑎᐅᔭᕆᐊᖓᓂ ᑕᕝᕙᓂ ᓄᒃᑎᖅᑎᕆᔾᔪᑕᐅᔪᒥᒃ ᐊᖏᖃᑎᒌᒍᑕᐅᔪᒥ ᑕᒪᓐᓇᑐᐊᖅ 
ᐊᑐᕐᓗᒍ. 

392. ᐊᒻᒪ ᓱᓕ, ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦᑕ ᐱᖃᓯᐅᔾᔭᐅᖏᓐᓂᖓ ᑎᑎᕋᖅᓯᒪᔪᖅ 24 ᑕᕝᕙᓂᓄᓇᕗᒻᒥ 
ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᒥ ᐃᓱᒪᒋᔭᐅᔪᓐᓇᖅᐳᖅ “ᐱᖁᑎᐅᒋᐊᖓ”, ᐊᑐᖅᑕᐅᓪᓗᐊᕈᓐᓇᓚᐅᓐᖏᒻᒪᑦ ᓄᓇᑦᓯᐊᕐᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ “...ᐱᔾᔪᑎᒋᓪᓗᐊᑕᖅᑐᒍ ᑲᒪᓂᕐᒧᑦ ᓄᓇᕗᒻᒥ ᐊᐅᓚᓂᖏᓐᓄᑦ”. ᑕᐃᒪᓕ, 
ᐃᓕᔭᐅᒐᔭᕐᓂᖏᓪᓚᖅ ᑕᕝᕗᖓ “ᐱᖁᑎᓄᑦ” ᑕᐃᒫᒃ ᑐᑭᓕᐅᖅᑕᐅᓯᒪᒻᒪᑦ ᓄᒃᑎᖅᑎᕆᓂᕐᒧᑦ ᐊᖏᖃᑎᒌᒍᑕᐅᔪᒥᒃ. 

393. ᐊᔾᔨᒋᓐᖏᑕᖓᒍᓪᓕ ᖃᓄᐃᓕᖓᓂᕆᓚᐅᖅᑕᖏᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᓐᓂᑦ, ᐊᖏᖃᑎᒌᓐᖏᑕᕗᑦ 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᑎᖅᑖᖅᑎᑕᐅᑐᐃᓐᓇᓚᐅᕐᓂᖏᓐᓂᒃ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓂᑦ. ᐊᐃᒃᐸᖓ, ᐃᓚᐃᓐᓇᖏᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦᑕ ᐱᖁᑎᖏᑦ 
ᓄᒃᑎᑕᐅᓚᐅᖅᑐᑦ ᑕᕝᕗᖓ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ. ᐱᖓᔪᐊᑦ, ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᑦ ᓴᖅᑭᑕᐅᓚᐅᓐᖏᒻᒪᑦ ᓄᒃᑎᖅᑕᐅᑐᐃᓐᓇᕐᓂᖏᓐᓄᑦ ᐱᖁᑎᐅᔪᑦ ᐊᓪᓚᕝᕕᖓᑕ ᐋᖅᑭᒋᐊᖅᑕᐅᓂᖓᒍ ᐅᕝᕙᓗ 
ᑲᑎᑕᐅᓂᖏᓐᓄᑦ. ᑭᓯᐊᓂᓕ, ᓴᖅᑭᑕᐅᓚᐅᖅᑐᖅ ᒪᓕᒐᐅᔪᖅ ᐊᑐᓕᖅᑎᑕᐅᒻᒪᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

394. ᐅᒃᐱᕈᓱᓐᖏᓇᑦᑕ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᑐᕚᖃᕐᓂᖏᓐᓄᑦ ᐅᑯᓂᖓ ᑲᑎᓐᖓᔪᑦ 
ᑲᑐᔾᔨᖃᑎᒌᖑᔪᑦ ᓇᓗᓇᐃᒃᑯᑕᖃᖅᑐᓂᒃ ᐱᓕᕆᔨᐅᔪᓂᒃ ᐊᒻᒪ ᐃᓕᓐᓂᐊᖅᑐᓂᒃ ᐃᖅᑲᓇᐃᔭᖅᓯᓐᓈᑦ ᓱᓪᓗᓕᕆᔨᐅᔪᓄᑦ 
ᐱᓕᕆᕕᒻᒧ ᑖᒃᑯᐊᓗ W.W. Lester (1978) Ltd. ᐃᓚᖏᓪᓗ [1990] 3 S.C.R. 644 ᐃᑲᔪᖅᑐᐃᒻᒪᑕ ᑖᒃᓱᒥᖓ 
ᖃᓄᐃᓕᖓᓂᕆᔭᖓᓂᒃ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᑎᖓ ᐊᓯᔾᔨᖅᑕᐅᓚᐅᕐᒪᑦ ᓄᓇᑦᓯᐊᕐᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᑦ. ᑕᐃᒪᐃᒃᐸᓪᓕ, ᐃᖅᑲᖅᑐᐃᔨᒃᑯᑦ ᐃᓱᒫᓗᒍᑎᖃᓚᐅᖅᑐᑦ ᐱᓯᒪᑦᑎᓂᕐᒧᑦ 
ᐋᔩᖃᑎᒌᒍᓐᓇᓂᕐᒧᑦ ᐱᔪᓐᓇᐅᑎᐅᔪᓂᒃ. ᑕᒪᓐᓇ ᐊᑦᑐᐊᓂᖃᓐᖏᒻᒪᑦ ᑕᒪᒃᑯᓇᓐᖓᑦ ᓴᖅᑭᖅᑐᓂᒃ, ᓴᖅᑭᕐᓂᖏᓐᓄᑦ ᒪᓕᒐᐅᔪᑦ 
ᐊᒻᒪ ᐊᖏᖃᑎᒌᒍᑕᐅᔪᓂᒃ ᒐᕙᒪᐅᔪᓂᒃ, ᐃᓚᖏᑦ ᐱᖁᑎᐅᔪᑦ ᓄᒃᑎᖅᑕᐅᓚᐅᖅᑐᑦ ᐱᖁᑎᒋᔭᐅᔪᑦ ᓇᓕᐊᓐᓄᑦ 
ᐆᒻᒪᖅᑯᑎᓕᕆᔨᐅᔪᓄᑦ ᐊᓯᐊᓂ ᑲᒪᒋᔭᐅᕕᖃᖅᑐᓂ. 

395. ᑕᐃᒃᑯᐊ ᑎᑎᕋᕆᐊᓐᖓᓚᐅᖅᑐᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐊᑐᖅᑎᑦᑎᓐᖏᒐᓱᐊᓚᐅᖅᐸᑕ ᑕᐃᒃᑯᓄᖓ 
ᑐᓂᔭᐅᓚᐅᖅᑐᓄᑦ ᐆᒻᒪᖅᑯᑎᓕᕆᔨᓄᑦ ᓄᓇᕗᒻᒥ, ᓇᓗᓇᐃᖅᓯᔪᓐᓇᑦᑎᐊᓚᐅᖅᑐᑦ ᐃᓚᖓᓂ 24−ᒥ. ᑎᑎᕋᕆᐊᓐᖓᓚᐅᖅᑐᑦ 
ᒪᓕᒐᕐᒥᒃ ᐊᒻᒪ ᐊᖏᖃᑎᒌᒍᑕᐅᔪᓂᒃ ᖃᐅᔨᒪᑦᑎᐊᖅᑐᑦ ᑕᐃᒃᑯᐊ ᑕᐃᔭᐅᓯᒪᔪᑦ ᒐᕙᒪᐅᔪᓄᑦ ᑎᒥᐅᔪᑦ 
ᐊᓯᔾᔨᑐᐃᓐᓇᕆᐊᖃᕐᓂᖏᓐᓂᒃ ᐋᖅᑭᒃᑕᐅᓇᓱᐊᖅᑎᓪᓗᒍ ᒪᓕᒐᐅᔪᖅ ᐅᕝᕙᓗ ᐊᖏᖃᑎᒌᒍᑕᐅᔪᖅ. ᖃᐅᔨᒪᔭᐅᓂᐊᕐᒪᑦ ᑕᒪᓐᓇ 
ᐊᓯᔾᔨᖅᑕᐅᑐᐃᓐᓇᕆᐊᖃᕐᓂᖓᓄᒃ, ᖃᐅᔨᒪᑦᑎᐊᕈᑕᐅᓂᐊᕐᒪᓪᓗ ᑕᒪᒃᑯᐊ ᐱᔪᓐᓇᐅᑕᐅᔪᑦ ᐱᔭᐅᔭᕆᐊᖃᖅᑐᓪᓗ 
ᒪᓕᒐᑎᒎᑦᑎᐊᕋᓗᐊᕐᒪᖓᑕ ᐊᒻᒪ ᐱᖃᓯᐅᔾᔨᓗᑎᒃ ᓄᒃᑎᕐᕕᐅᔪᒧᑦ ᑎᒥᐅᔪᒧᑦ, ᑎᑎᕋᕆᐊᓐᖓᓚᐅᖅᑐᑦ 
ᓇᓗᓇᐃᖅᓯᓯᒪᑦᑎᐊᕋᔭᖅᐳᑦ ᑕᒪᒃᑯᐊ ᐊᑐᖅᑕᐅᔭᕆᐊᖃᓪᓚᕆᑦᑐᑦ ᐊᑑᑎᖃᖅᑎᑦᑎᓂᐊᕐᒪᑕ ᖃᓄᐃᑦᑐᑐᐃᓐᓇᕐᒥᒃ ᑎᒥᐅᔪᓂᒃ 
ᑲᒪᒋᔭᖃᖅᑐᓂᒃ ᐊᐅᓚᓂᖃᖅᑐᓂᒃ ᑕᐃᔭᐅᓯᒪᔪᒥ ᑎᒥᐅᔪᒥᒃ.  ᐆᒃᑑᑎᒋᓗᒍ ᑲᓇᑕᒥ ᒥᐊᓕᒐᐃᑦ ᓄᓇᖓᓐᓂ ᐊᑭᖃᓐᖏᑦᑐᒥ 
ᑕᐅᖅᓰᔪᓐᓇᓂᕐᒧᑦ ᐊᖏᖃᑎᒌᒍᑕᐅᔪᖅ ᐱᔪᓐᓇᖅᑎᑦᑎᒻᒪ ᐃᒪᐃᑦᑐᒥ ᑐᑭᓕᐅᖅᑕᐅᓯᒪᔪᒥᒃ ᐃᒪᐃᑦᑐᓄᑦ “ᐊᔪᓐᖏᑦᑐᑦ 
ᖃᐅᔨᓴᕈᓐᓇᖅᑐᑦ ᑎᒥᐅᔪᑦ” ᐅᐃᒍᖓᓂ  1911: “ᐃᒪᐃᓐᓂᖓᓄᓪᓕ ᑲᓇᑕᒥ (i) ᑲᓇᑕᒥᐅᑦ ᓯᓚᕐᔪᐊᒥ ᑕᐅᖅᓰᔪᓐᓇᕐᓂᕐᒧᑦ 
ᑲᑎᒪᔨᐅᔪᑦ ᐅᕝᕙᓗ ᑭᖑᕝᕖᓯᒪᔪᑦ, ᐅᕝᕙᓗ (ii) ᒥᓂᔅᑕᐅᑉ ᑐᖏᓕᖓ ᑲᓇᑕᒥ ᑮᓇᐅᔭᓕᐊᖑᔪᓄᑦ ᓄᓇᓕᕐᔪᐊᒥ 
ᐊᑐᖅᑕᐅᕙᑦᑐᓄᑦ ᐊᒻᒪ ᐲᖅᑕᐅᔪᓐᓇᕐᓂᖏᓐᓄᑦ ᑕᐃᒫᒃ ᑐᑭᓕᐅᖅᑕᐅᓯᒪᒻᒪᑦ ᐅᑯᓇᓐᖓᑦ ᐊᔾᔨᐅᖏᑦᑐᒃᑯᑦ ᑎᑭᑎᑦᑎᔪᓐᓇᓂᕐᒧᑦ 
ᓄᓇᓕᕐᔪᐊᒥ ᐱᖁᔭᕐᒥ, ᑕᐃᒫᒃ ᐋᖅᑭᒋᐊᖅᑕᐅᓯᒪᒻᒪᑦ, ᐅᕝᕙᓗ ᒥᓂᔅᑕᐅᑉ ᑐᖏᓕᖓ ᑭᖑᕝᕕᖅᑎᖓᓄᑦ...”  
[ᓇᓗᓇᐃᖅᑕᐅᒋᐊᓪᓚᒃᓯᒪᔪᖅ]. ᑕᒪᒃᑯᐊ ᐱᕕᖃᖅᑎᑕᐅᔪᑦ ᖁᓚᕐᓇᐃᓯᓪᓚᕆᑦᑐᑦ ᑐᑭᖓᓂᒃ “ᐊᔪᓐᖏᑦᑐᑦ 
ᖃᐅᔨᓴᕈᓐᓇᕐᓂᖃᖅᑐᑦ ᑎᒥᐅᒧᑦ” ᐱᒐᔭᖅᑕᖏᓐᓂᒃ ᑲᔪᑦᑎᐊᕈᓐᓇᖁᓪᓗᒋᑦ, ᐱᖃᓯᐅᑎᓗᒋᑦ ᑐᓂᔭᐅᔪᑦ ᑎᒥᐅᔪᑦ. 

396. ᐊᐃᒃᐸᖓᓄᑦ ᓵᓕᕐᒥᓪᓗᑕ ᓴᖅᑭᑕᐅᓯᒪᔪᖅ ᐊᐃᕙᔾᔪᑕᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ ᐃᑲᔪᖅᑐᐃᓗᑎᒃ 
ᐃᓱᒪᒋᔭᖏᓐᓂᒃ ᑖᓐᓇ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᐅᔪᖅ ᑖᒃᑯᓄᖓ ᑐᕌᖓᓐᖏᒻᒪᑦ, ᐅᖃᖅᓯᒪᓪᓗᑎᓪᓗ ᐅᖃᐅᓯᑦ 
ᑎᑎᕋᖅᓯᒪᓂᖏᑦ ᐃᓚᖓᓂ 5 ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ, “ᐃᒪᐃᒍᓐᓇᖅᑎᑦᑎᓪᓚᕆᒻᒪᑦ (ᑎᑎᕋᖅᓯᒪᔪᖅ 5.1) 
ᐱᖃᓯᐅᔾᔨᔭᐅᖏᓐᓂᖏᓐᓄᑦ (ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ) ᐊᑐᖅᑎᑦᑎᓂᕐᒧᑦ ᐊᑐᐊᒐᕐᒪᑦ ᑖᒃᑯᐊ [ᓄᓇᕗᑦ 
ᒐᕙᒪᒃᑯᖏᑦ] ᐱᑎᑦᑎᕙᒻᒪᑕ ᑐᖓᓂ 51 ᐳᓴᓐᑎ ᑲᑎᓕᒫᖅᑐᒋᑦ ᑮᓇᐅᔭᓂᒃ ᑖᒃᑯᐊ ᖁᓪᓕ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ 
ᐃᓚᒋᔭᐅᖃᑕᐅᒻᒪᑕ ᑳᓐᑐᕋᒧᑦ ᐅᕝᕙᓗ ᑐᖔᓂ 51 ᐳᓴᓐᑎ ᖁᓪᓕ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐊᕐᕌᒍᑕᒫᑦ ᐊᐅᓚᔾᔪᑎᖏᓐᓄᑦ 
ᑮᓇᐅᔭᓄᑦ.” ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐅᖃᕆᐊᓪᓚᒃᓯᒪᕗᑦ ᑕᐃᒃᑯᐊ ᑐᖔᓃᑦᑐᑦ 51 ᐳᓴᓐᑎ ᑳᓐᑐᕋᒥᑦᑐᑦ 
ᑮᓇᐅᔭᑦ ᐊᒻᒪ ᑐᖔᓂ 51 ᐳᓴᓐᑎ ᐊᕐᕋᒍᑕᒫᑦ ᐊᐅᓚᓂᖏᓐᓄᑦ ᑮᓇᐅᔭᑦ ᐱᔭᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑕᐃᒪᐃᑎᓪᓗᒍᓕ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐱᖃᓯᐅᔾᔭᐅᓯᒪᔪᓐᓇᓐᖏᓚᑦ. 

397. ᐃᓚᖓ ᑎᑎᕋᖅᓯᒪᔪᖅ 5 ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐃᒪᐃᒃᐳᖅ:  

5.1  ᒪᓕᓪᓗᒋᑦ ᑎᑎᕋᖅᓯᒪᔪᑦ 5.2 ᐊᒻᒪ 5.3, ᐊᑐᐊᒐᐅᔪᖅ ᑐᕌᖓᔪᖅ ᐋᖅᑭᒃᑕᐅᓯᒪᓂᖓᓄᑦ, ᑐᓂᔭᐅᓂᖓᓄᑦ, ᐊᓪᓚᕝᕕᒻᒥ 
ᑲᒪᒋᔭᐅᓂᖓᓄᑦ ᐊᒻᒪ ᑲᑐᔾᔨᓂᖏᓐᓄᑦ ᖃᓄᐃᑦᑐᑐᐃᓐᓇᕐᒥᒃ ᑳᓐᑐᕌᒥᒃ: 

(a) ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐅᕝᕙᓘᓐᓃᑦ ᑎᒥᖁᑎᖏᑦ ᐅᕝᕙᓗ ᑲᑎᒪᔨᖁᑎᖏᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ ᐱᖁᔭᕐᒥ ᐃᓚᒋᔭᐅᖃᑕᐅᓗᑎᒃ; 

(b) ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐱᕕᖃᖅᑎᑦᑎᑉᐸᑕ, ᑕᕝᕗᖓᓪᓗᐊᖅ 51 ᐳᓴᓐᑎᖏᓐᓂᒃ ᑖᒃᑯᐊ ᑳᓐᑐᕌᒃᓯᓂᕐᒧᑦ ᑮᓇᐅᔭᑦ; ᐅᕝᕙᓗ 

(c) ᓄᓇᕗᑦ ᒐᕙᒪᒃᑯᖏᑦ ᐱᕕᖃᖅᑎᑦᑎᑉᐸᑕ, ᑖᒃᑯᓄᖓ 51 ᐳᓴᓐᑎᖏᑦ ᐊᕐᕌᒍᑕᒫᑦ ᐊᐅᓚᓂᖏᓐᓄᑦ ᑮᓇᐅᔭᓂᒃ ᐃᓚᒋᔭᐅᔪᓄᑦ. 

398. ᒐᕙᒪᒃᑯᓐᓄᑦ ᑎᒥᐅᔪᑦ ᑐᑭᓕᐅᖅᑕᐅᓯᒪᔪᑦ ᐃᓚᖓᓂ 1 ᑮᓇᐅᔭᑎᒍᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥ ᐱᖃᓯᐅᔾᔨᓗᑎᒃ ᓄᓇᕗᒻᒥ 
ᑯᐊᐳᕇᓴᐅᔪᒥᒃ ᐅᐃᒍᖓᓂ B ᐅᕝᕙᓗ  C. ᐃᓚᖓ 1 ᑐᑭᓕᐅᕆᓯᒪᒻᒥᔪᑦ ᑯᐊᐳᕇᓴᐅᔪᒥᒃ ᒪᓕᒐᑎᒍᑦ ᑯᐊᐳᕇᓴᐅᓗᓂ 
ᓇᓗᓇᐃᖅᑕᐅᓯᒻᒪᒻᒪᑦ ᐃᓚᖓᓂ B ᐅᕝᕙᓗ  C. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᒪᓕᒐᑎᒍᑦ ᓴᖅᑭᑕᐅᓯᒪᔪᖅ 
ᑯᐊᐳᕇᓴᐅᔪᖅ ᑎᑎᕋᖅᓯᒪᔪᖅ ᐃᓚᖓᓂ B ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᐱᖁᔭᕐᒥ. ᑕᒪᓐᓇᐅᑎᓪᓗᒍ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑭᐅᔪᓐᓇᖅᐳᑦ ᐱᔭᐅᔭᕆᐊᖃᖅᑐᓄᑦ ᑎᑎᕋᖅᓯᒪᔪᓂᒃ 5.1(a) ᑕᕝᕙᓂ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ. 

399. ᑐᑭᓯᒐᑦᑎᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐱᕇᓴᒃᑯᑦ ᐊᐃᕙᔾᔪᑎᖓ ᑕᕝᕗᖓ, ᐱᖃᓯᐅᔾᔭᐅᓯᒪᒐᔭᖅᑐᖅ ᑭᓯᐊᓂ 
ᐊᖑᒻᒪᑎᑉᐸᑦ ᐱᔭᐅᔭᕆᐊᖃᖅᑎᑕᐅᔪᓄᑦ ᑎᑎᖃᖅᓯᒪᔪᓂᒃ (a) ᐊᒻᒪ (b) ᐅᕝᕙᓗ (a) ᐊᒻᒪ (c). ᐃᒪᐃᓕᓇᓱᐊᖅᑐᒍᑦ, ᑭᓯᐊᓂ 
ᑕᐃᒪᐃᒃᑲᔭᖅᑐᑦ ᒐᕙᒪᒃᑯᓐᓄᑦ ᑎᒥᐅᔪᒧᑦ (a) ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐱᑎᑦᑎᓗᑎᒃ ᐅᖓᑖᓂ 51 ᐳᓴᓐᑎ ᑲᑎᓕᒫᕐᓗᒋᑦ 
ᑳᓐᑐᕋᒧᑦ ᑮᓇᐅᔭᓂᒃ (b). ᐅᕝᕙᓗ, ᑲᒪᒋᔭᐅᒐᔭᖅᑐᑦ ᒐᕙᒪᒃᑯᓐᓄᑦ ᑎᒥᐅᑉᐸᑦ (a) ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᑐᓂᓯᕙᒃᐸᑕ 
ᐅᖓᑖᓂ 51 ᐳᓴᓐᑎ ᐊᕐᕋᒍᑕᒫᑦ ᐊᐅᓚᔾᔪᑎᖏᓐᓄᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ (c). ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᑦ ᐱᑎᑕᐅᖃᑦᑕᖅᐸᑕ ᑐᖔᓂ 51 ᐳᓴᓐᑎ ᑳᓐᑐᕋᒃᓯᓂᕐᒧᑦ ᑮᓇᐅᔭᖏᓐᓂᒃ ᐊᒻᒪ ᑐᖓᓂᐸᑦ 51 ᐳᓴᓐᑎ 
ᐊᕐᕌᒍᑕᒫᑦ ᐊᐅᓚᔾᔪᑎᖏᓐᓄᑦ ᑮᓇᐅᔭᓄᑦ ᑕᕝᕙᓐᖓᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᖃᓯᐅᔾᔭᐅᓯᒪᔪᓐᓇᖏᑦᑐᑦ, ᐊᓪᓛᑦ 
ᒐᕙᒪᒃᑯᓐᓄᑦ ᑎᒥᖁᑎᒋᔭᐅᒐᓗᐊᖅᐸᑦ. 

400. ᐃᓱᒪᒋᔭᑦᑎᒍᑦ, ᑎᑎᕋᖅᓯᒪᔪᑦ (a)-(c) ᐃᓚᖓᓂ 5 ᐅᖄᓕᒫᖅᑕᐅᔭᕆᐊᖃᖅᑐᖅ ᐃᓛᒃᑰᖓᐅᕐᓗᒋᑦ ᐅᖃᐅᓯᖏᑦ. ᐃᒫᒃ, 
ᐊᑕᐅᓯᑐᐊᖅ ᑎᑎᕋᖅᓯᒪᔪᑦ ᑲᑎᓐᖓᔪᑦ ᑐᕌᖓᑉᐸᑕ, ᑎᒥᐅᔪᖅ ᐱᖃᓯᐅᔾᔭᐅᑎᑕᐅᔪᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᐊᑐᐊᒐᕐᒥ. ᑐᑭᖃᓗᐊᕋᔭᓐᖏᒻᒪᑦ ᑐᑭᖃᖅᑎᓪᓗᒍ 5.1 ᑐᑭᖃᕐᓂᐊᕐᓗᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ 
ᑭᓯᐊᓂ ᑐᕌᖓᑎᓪᓗᒍ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᖃᓯᐅᔾᔭᐅᓯᒪᒃᐸᑕ ᐊᑕᐅᓯᕐᒧᑦ ᐅᕝᕙᓗ ᐅᖓᑖᓄᑦ ᑎᑎᕋᖅᓯᒪᔪᓂ 
ᑲᑎᓐᖓᔪᓂᒃ. ᑕᐃᒪᓐᓂᖅᑲᑦ, ᐊᒥᓱᑦ ᑎᒥᐅᔪᑦ ᑕᕝᕙᓂ ᐱᖃᓯᐅᔾᔭᐅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ 
ᖃᑦᑏᓐᓇᕈᒻᒪᕆᒃᑲᔭᖅᐳᑦ ᐊᑑᑎᖃᖅᑎᓗᐊᕈᓐᓃᕐᓗᒍ. 

401. ᑕᑯᓐᓇᕐᓗᓕ ᒪᓕᒐᑎᒍᑦ ᑐᑭᓕᐅᖅᑕᐅᓯᒪᓂᖓ, ᐊᑐᖅᑕᐃᓂᖏᑦ ᐃᒪᐃᓕᖓᔪᑦ ; ᓇᓗᓇᐃᖅᓯᕗᑦ ᑲᑎᓐᖓᑎᑕᐅᓐᖏᓐᓂᖏᓐᓂᒃ, 
ᑎᑎᕋᖅᓯᒪᓗᓂ ᑕᐃᒪᐃᑦᑐᒧᑦ ; ᐊᑐᖅᑕᐅᑉᐸᑦ, ᐅᖃᐅᓯᖅ “ᐊᒻᒪ” ᐱᖃᓯᐅᔾᔭᐅᓯᒪᕗᖅ. ᑕᐃᒪᐃᒃᐸᓪᓕ, ᑖᒃᑯᐊ ᐅᖃᐅᓯᐅᔪᑦ 
ᐊᑐᖅᑕᐅᔪᑦ ᐊᕕᒃᓯᑎᑕᐅᔪᑦ ᐃᒪᐃᑦᑐᒧᑦ ; ᐅᖃᓕᒫᖅᑕᐅᒐᔭᖅᐳᑦ ᑲᑎᓐᖓᒋᐊᖏᓐᓂᒃ. ᐅᖃᐅᖅ “ᐅᕝᕙᓘᓐᓃᑦ” ᐊᑯᓐᓂᖏᓐᓂ 
ᑎᑎᕋᖅᓯᒪᔪᑦ (b) ᐊᒻᒪ (c) ᐃᑲᔪᖅᑐᐃᕗᑦ ᐅᕙᒍᑦ ᐃᓱᒪᒋᔭᖏᓐᓂᒃ ᑕᒪᒃᑯᐊ ᑎᑎᕋᖅᓯᒪᔪᑦ ᑲᑎᓐᖓᔪᑦ ᐃᓚᖓᓂ 5.1 
ᐅᖃᓕᒫᖅᑕᐅᔭᕆᖃᕐᒪᑕ ᐃᓛᒃᑯᑦ ᐊᒻᒪ ᐊᔾᔨᒌᓐᖏᓪᓗᑎᒃ. 

402. ᑕᐃᒪᓕ ᐊᖏᖃᑎᒌᓐᖏᓚᕗᑦ ᐊᐃᕙᔾᔪᑕᐅᓂᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᑦ ᐱᖃᓯᐅᔾᔭᐅᓯᒪᓐᖏᑦᑎᐊᕐᒪᑦ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᐅᖃᖅᓯᒪᓂᖏᑎᒍᑦ ᑎᑎᕋᖅᓯᒪᔪᓂ 5.1. ᐊᓯᐊᒍᓪᓕ, ᐅᒃᐱᕈᓱᒃᑲᒪ ᑖᓐᓇ 
ᑎᑎᕋᖅᓯᒪᔪᖅ ᑐᑭᓯᓇᖅᓯᑎᑦᑎᐊᕐᒪᑦ ᑕᒪᒃᑯᐊ ᒐᕙᒪᒃᑯᓐᓄᑦ ᑎᒥᐅᔪᑦ ᑎᑎᕋᖅᓯᒪᔪᑦ ᐃᓚᖓᓂ B ᐱᖃᓯᐅᔾᔭᐅᓯᒪᒻᒪᖅ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. 

403. ᑖᒃᓱᒪᓕ ᐃᓱᐊᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐃᓕᓴᖅᓯᕗᖅ ᑖᓐᓇ ᒥᓂᔅᑕ ᐊᒻᒪ/ᐅᕝᕙᓗ ᐊᐅᓚᑦᑎᔨᒃᑯᑦ ᑲᑎᒪᔨᖏᑦ 
ᐊᔪᓐᖏᓂᖃᕐᒪᑕ ᐅᖃᐅᔾᔨᔪᓐᓇᕐᓗᑎᒃ ᖃᓄᐃᓕᐅᖁᔨᓂᕐᒥᓂᒃ ᐊᒻᒪ ᒪᓕᒃᑕᐅᖁᔭᖏᓐᓂᒃ. ᑕᒪᓐᓇ ᓱᓕᓪᓚᕆᒃᑲᓗᐊᖅᑎᓪᓗᒍ, 
ᒪᓕᒋᐊᖃᖅᑕᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ ᒐᕙᒪᒃᑯᓐᓂᑦ ᑎᓕᔾᔪᑕᐅᓯᒪᔪᑦ ᐊᒻᒪ ᒪᓕᒃᑕᐅᖁᔭᐅᔪᑦ 
ᑖᒃᑯᓄᖓᐃᓐᓇᓗᐊᖅ ᑐᕌᖓᓐᖏᒻᒪᑕ. ᑎᑎᕋᖅᓯᒪᔪᖅ ᐃᓚᖓ 8(4) ᑕᕝᕙᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ 
ᐱᖁᔭᕐᒥ ᐃᒪᐃᑎᑦᑎᔪᖅ: 

 ᑎᓕᔭᐅᔾᔪᑕᐅᔪᑦ ᐊᒻᒪ ᒪᓕᒃᑕᐅᖁᔭᐅᔪᑦ 

(4)  ᑲᑎᒪᔨᐅᔪᑦ ᐊᔪᓐᖏᓐᓂᕐᒥᓂᒃ ᐊᑐᕐᓗᑎᒃ ᓴᓐᖏᓂᕐᒥᓂᒃ ᐱᔪᓐᓇᕐᓂᕐᒥᓂᒃ ᐱᓕᕆᐊᒃᓴᖏᓐᓂᒃ ᐊᒻᒪ ᐱᔪᓐᓇᕐᓂᕐᒥᓂᒃ ᐱᓕᕆᐊᒃᓴᖏᓐᓂᒃ 
ᑯᐊᐳᕇᓴᒃᑯᑦ ᒪᓕᓪᓗᒍ ᑖᓐᓇ ᐱᖁᔭᖅ ᐊᒻᒪ ᒪᓕᒃᑕᐅᔭᕆᐊᖃᖅᑐᑦ, ᒪᓕᒋᐊᖃᖅᐳᖅ ᑎᓕᔾᔪᑕᐅᔪᓂᒃ ᐊᒻᒪ ᐊᑐᐊᒐᕐᓂᒃ ᒪᓕᒃᑕᐅᔭᕆᐊᖃᖅᑐᓂᒃ 
ᖃᑯᑎᒃᑯᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᑐᓂᔭᐅᓗᑎᒃ ᐅᕝᕙᓗ ᓴᖅᑭᑕᐅᔪᑦ ᒥᓂᔅᑕᒧᑦ ᐅᕝᕙᓗ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓂᒃ. 

404. ᑕᒪᓐᓇ ᐱᕕᖃᖅᑎᑕᐅᓂᖓ ᐃᒪᐃᑦᑕᕆᐊᖃᖅᑎᑦᑎᕗᖅ ᑲᑎᒪᔨᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ 
ᒪᓕᓪᓗᑎᒃ ᑎᓕᔾᔪᑕᐅᔪᓂᒃ ᐊᒻᒪ ᐊᑐᐊᒐᐅᔪᓂᒃ ᒪᓕᒃᑕᐅᔭᕆᐊᖃᖅᑐᓂᒃ ᑐᓂᔭᐅᓯᒪᔪᒥ ᒥᓂᔅᑕᒧᑦ ᐊᒻᒪ ᐊᐅᓚᑦᑎᔨᒃᑯᑦ 
ᑲᑎᒪᔨᖏᓐᓄᑦ ᐅᖃᖅᓯᒪᓪᓚᕆᒃᑲᓗᐊᖅᐸᑕ ᐅᖃᖅᓯᒪᓪᓚᕆᓐᖏᒃᑲᓗᐊᖅᐸᑕ ᑐᕌᖓᓂᕋᕐᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓄᑦ. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐊᖏᖅᑕᐅᓚᐅᖅᑐᖅ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓂᒃ ᒫᑦᓯ 
2000, ᐊᒻᒪ ᐋᖅᑭᒋᐊᖅᑕᐅᓚᐅᖅᑐᓂ ᐄᐳᕈ 2006. ᐃᓱᒪᒋᔭᑦᑎᒍᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯ 
ᒪᓕᒋᐊᖃᖅᑎᑕᐅᕗᑦ ᐱᔭᐅᔭᕆᐊᖃᖅᑐᓂᒃ ᐃᓗᐊᓃᑦᑐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᐅᑉ. 

405. ᖁᓚᓐᖏᑎᐊᖅᑎᓪᓗᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᒪᓕᑦᑕᕆᐊᖃᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᐊᑐᐊᒐᕐᒥᒃ, ᑭᓯᐊᓂ ᖁᓚᕆᔭᐅᕈᔪᒻᒪ,ᑕ ᐃᓱᒪᒋᔭᖏᓐᓄᑦ ᒥᓂᔅᑕᐅᑉ ᐅᕝᕙᓗ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓂᒃ 
ᐊᑐᖅᑎᑕᐅᓂᖏᓐᓄᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᑖᒃᑯᓄᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓄᑦ, ᑕᐃᒃᑯᐊ ᐊᑐᓕᖅᑎᑦᑎᒡᒐᖏᑦᑐᑦ ᓇᓗᓇᐃᖅᑕᐅᓯᒪᔪᒥᒃ ᐊᑐᐊᒐᐅᔪᒥᒃ ᐅᕝᕙᓗ ᒪᓕᒃᑕᐅᔭᕿᐊᖃᖅᑐᒥ 
ᓇᓗᓇᐃᖅᓯᓯᒪᔪᒥᒃ ᖁᓪᓕᖅ ᐆᒻᒪᖅᑯᑎᓕᕿᔨᒃᑯᑦ ᑯᐊᐳᕇᓴᒃᑯᖏᑦ ᒪᓕᑦᑕᕆᐊᖃᕐᒪᑕ ᐱᔭᕆᐊᖃᖅᑎᑕᐅᔪᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖓᓐᓂᒃ. 

7.15 ᐱᑕᖃᓐᖏᓐᓂᖏᑦ ᐅᔾᔨᓱᕐᓂᖅ ᐊᒻᒪ ᒪᓕᒃᑕᐅᓕᖅᑎᑦᑎᓂᖅ 

406. ᓵᑕᒃᓴᐅᔪᓐᓇᕐᓂᖅ ᑐᓐᖓᕕᓪᓗᐊᑕᕆᔭᐅᒻᒪᑦ ᑕᒪᓐᓇ ᓂᐅᕕᖃᑦᑕᕐᓂᐅᔪᖅ ᐊᐅᓚᑦᑎᐊᕐᓂᖓ ᐱᕙᓪᓕᐊᔭᐅᓂᖓᓄᑦ. 
ᐅᔾᔨᓱᓐᖏᑉᐸᑕ ᐊᒻᒪ ᐊᑐᓕᖅᑎᑕᐅᕙᓪᓕᐊᖏᑉᐸᑕ ᓄᖅᑲᖓᑎᑦᑎᒻᒪᑦ ᑕᒪᒃᑯᓂᖓ ᑎᒍᒥᐊᖅᑎᐅᔪᓂᒃ ᓂᐅᕕᖃᑦᑕᓱᕐᓂᕐᒧᑦ 
ᒪᓕᒃᑲᓗᐊᕐᒪᖔᑕ ᒪᓕᒋᐊᖃᖅᑕᖏᓐᓂᒃ ᐊᒻᒪ ᖃᐅᔨᓴᖅᑕᐅᑦᑎᐊᕈᓐᓇᕋᑎᒃ ᖃᐅᔨᔭᐅᓇᓱᐊᖅᑎᓪᓗᒋᑦ ᑕᒪᒃᑯᐊ 
ᐱᓕᕆᐊᖑᔭᕆᐊᖃᖅᑐᑦ ᐱᓕᕆᐊᖑᑦᑎᐊᕋᓗᐊᕐᒪᖓᑕ ᒐᕙᒪᒃᑯᑦ ᐊᖓᔪᖅᑳᐅᑎᖏᓐᓂᒃ. 

407. ᐅᔾᔨᓱᑦᑎᐊᖏᓗᐊᕐᓂᖅ ᐊᒻᒪ ᐊᑐᓕᖅᑎᑦᑎᓐᖏᓗᐊᕐᓂᖅ ᐅᖃᐅᓯᐅᖃᑦᑕᖅᓯᒪᒻᒥᔪᖅ ᕿᒥᕐᕈᓂᐅᖃᑦᑕᖅᓯᒪᔪᓂ ᐊᒻᒪ 
ᒫᓐᓇᐅᓂᖅᐹᒃᑯᑦ ᑕᒻᒪᖅᓯᒪᔪᖅᓯᐅᖅᑎᒧᒃ ᑲᓇᑕᒥ 2012−ᒥ ᐅᓂᒃᑳᖏᓐᓂᒃ. ᐅᖃᖃᑎᖃᖃᑦᑕᑎᓪᓗᑕ ᓄᓇᕗᒻᒥᐅᓂᒃ, 
ᖁᐊᖅᓵᕈᑎᒋᓚᐅᖅᑕᕗᑦ ᐊᒃᓱᕉᑕᐅᓐᖏᓐᓂᖓᓂᒃ ᐅᔾᔨᓱᕐᓂᖅ ᐊᒻᒪ ᐊᑐᓕᖅᑎᑦᑎᓂᖅ ᑕᒪᒃᑯᓄᖓ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᑐᐊᒐᕐᒧᑦ ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ. ᐊᓯᐊᒍᑦ ᐅᖃᕐᓗᒍ, ᑳᓐᑐᕌᖑᔪᒥᒃ ᐱᑕᖃᓕᖅᐸᑦ (ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ ᐱᖃᓯᐅᔾᔭᐅᓯᒪᓗᑎᒃ ᑐᓂᓯᓂᕐᒧᑦ ᑳᓐᑐᕌᒃᒥᒃ), 
ᐱᑕᖃᓗᐊᓐᖏᒻᒪᑦ ᑭᖑᓂᐊᒍᑦ ᖃᐅᔨᒋᐊᒃᑲᓐᓂᕈᑎᒃᓴᐅᔪᓂᒃ ᑳᓐᑐᕋᖑᔪᖅ  ᐆᒪᓂᖃᖅᑎᓪᓗᒍ ᖃᐅᔨᒪᔾᔪᑕᐅᔪᒥᒃ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐊᖏᕈᑕᐅᓯᒪᔪᑦ ᒪᓕᒃᑕᐅᒐᓗᐊᕐᒪᖓᑕ ᑳᓐᑐᕋᒃᑕᐅᓯᒪᔪᒧᑦ. 

408. ᐃᓚᖓᑦ ᐊᑲᐅᓐᖏᓕᐅᕈᑕᐅᓪᓗᐊᑕᐃᓐᓇᖅᑐᖅ ᐊᒻᒪ ᑕᑯᒃᓴᒃᑯᑦ ᒪᓕᒃᑕᐅᕙᓐᖏᑦᑐᖅ ᓴᖅᑭᖃᑦᑕᖅᑐᑦ ᐅᔾᔨᓱᖅᑕᐅᖏᓐᓂᖏᓐᓂ 
ᐊᒻᒪ ᐊᑐᓕᖅᑎᑕᐅᖃᑦᑕᖏᓐᓂᓐᓄᑦ ᑕᒪᒃᑯᓄᖓ ᑳᓐᑐᕋᒃᑕᐅᓯᒪᔪᓄᑦ ᐱᔭᐅᔭᕆᖃᖅᑑᒐᓗᐊᓄᑦ ᐱᔭᕆᐊᖃᕐᓂᖏᓐᓂᒃ 
ᖃᑦᑏᓐᓇᐅᓛᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ. ᑐᓴᖃᑦᑕᖅᓯᒪᒐᑦᑕ ᐆᒃᑐᑕᐅᔪᓂᒃ ᑕᐃᒃᑯᓇᓐᖓᑦ 
ᑳᓐᑐᕋᒃᑕᐅᓯᒪᔪᓂᒃ ᐊᒥᓲᓂᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᑕᐃᒪᐃᓐᓂᕋᖅᑐᑎᒃ 
ᑕᐃᒪᐃᓯᒪᓐᖏᒃᑲᓗᐊᖅᑐᑎᒃ.  

ᑭᓯᐊᓂᓕ, ᐊᑮᓕᖃᑦᑕᖅᑐᑦ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐊᖏᕐᕋᖅᓯᒪᑐᐃᓐᓇᖅᑎᓪᓗᒋᑦ ᐅᕝᕙᓗ ᓴᓪᓗᔪᓂᒃ ᑎᑎᕋᖅᓯᒪᓪᓗᑎᒃ 
ᐃᖅᑲᓇᐃᔭᖅᑐᒥᓂᕐᓂᒃ ᐃᓄᓐᓂᒃ ᓱᓇᐅᕝᕙ ᐃᖅᑲᓇᐃᔭᖅᓯᒪᓐᖏᒻᒪᕆᑦᑐᒥᒃ ᐱᓕᕆᐊᒥ. 

409. ᖁᓚᓐᖏᑦᑎᐊᖅᑐᒍ ᐃᓚᖏᑦ ᑕᒪᒃᑯᐊ ᓱᓕᓂᖃᐅᖅᑑᒐᓗᐊᑦ, ᑕᒪᒃᑯᐊ ᐅᖃᐅᑕᐅᕙᑦᑐᑦ ᑭᓯᐊᓂ ᖁᓚᕐᓇᖅᐳᖅ 
ᓱᓕᔪᐃᓐᓇᓗᔭᕆᐊᖏᓐᓂᒃ. ᑕᒪᒃᑯᐊᖑᒐᓗᐊᖅᑎᓪᓗᒋᑦ, ᖃᐅᔨᒪᑦᑎᐊᕋᓱᐊᖅᑐᒍᑦ ᑕᒪᒃᑯᓂᖓ ᓴᓪᓗᓪᓗᑎᒃ ᖃᓄᐃᓕᐅᕐᓂᐅᔪᓂᒃ, 
ᖃᐅᔨᓴᖅᑕᐅᕙᓐᖏᑦᑐᑦ ᐅᔾᔨᓱᖅᑎᖃᓐᖏᒻᒧᑦ ᑳᓐᑐᕋᒃᑕᐅᓯᒪᔪᖃᖅᑎᓪᓗᒍ. ᖃᐅᔨᓇᓱᐊᖅᑐᓂᓕ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᖏᓐᓂᒃ ᑭᓯᐊᓂ ᐱᔭᕇᕋᐃᒻᒪᑕ ᑳᓐᑐᕋᖑᔪᑦ ᑕᐃᒪᐃᑦᑐᓂ ᐱᑎᑕᐅᕙᒃᐳᑦ ᐊᒻᒪ ᐱᓗᐊᓐᖑᐊᑲᓐᓂᖅᑐᒥᒃ, 
ᖃᓄᐃᓕᒋᐊᕐᕕᖃᒃᑲᓂᖅᑎᑦᑎᓐᖏᑦᑐᑦ ᑳᓐᑐᕋᒃᑕᐅᓯᒪᔪᖃᖅᑎᓪᓗᒍ ᐋᖅᑭᒋᐊᕈᑕᐅᔪᓂᒃ ᑕᒪᒃᑯᓄᖓ ᐊᑲᐅᓐᖏᓕᐅᕈᑕᐅᔪᓄᑦ 
ᑕᑯᓐᓇᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ. 

410. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᓇᓗᓇᐃᖅᓯᒪᒻᒪᑦ ᐅᔾᔨᓱᕐᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ. ᑎᑎᖃᖅᓯᒪᔪᖅ 14.1 
ᐃᒪᐃᑎᑦᑎᒻᒪᑦ: 

ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐊᑐᖅᑕᐅᕙᑦᑐᑦ ᐋᖅᑭᒃᑕᐅᓂᐊᖅᐳᑦ ᐊᒻᒪ ᐊᑐᖅᑎᑕᐅᓗᑎᒃ: 

(a) ᑭᒃᑯᓕᒫᓄᑦ, ᒪᓕᑦᑎᐊᕋᓗᐊᕐᒪᖔᑕ ᐊᑐᐊᒐᕐᒥᒃ ᑕᐃᒃᑯᐊ ᑳᓐᑐᕋᒃᑕᐅᓯᒪᔪᑦ; 

(b) ᓇᓗᓇᐃᕆᐊᒃᑲᓂᒻᒪᕆᓪᓗᒍ, ᑕᒪᒃᑯᐊ ᖁᔭᓐᓇᒦᕈᓯᐊᖑᔪᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᑦ ᒪᓕᒃᑲᓗᐊᕐᒪᖔᑕ 
ᐱᓕᕆᐊᖑᓪᓚᑦᑖᓚᐅᖅᑐᓂᒃ; 

(c)  ᖃᐅᔨᒪᑦᑎᐊᖃᓱᐊᕐᓗᒋᑦ ᑕᒪᓐᓇ ᐊᑐᐊᒐᖅ ᑐᕌᖓᑎᑕᐅᒐᓗᐊᕐᒪᖓᖅ ᑕᒪᐃᓐᓄᑦ ᐱᓕᕆᕕᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ, 
ᐊᔾᔨᒌᓐᖏᑦᑐᓄᑦ ᐊᕕᒃᑐᖅᓯᒪᔪᓂ ᐊᒻᒪ ᓄᓇᓕᓐᓂ ᐊᓪᓚᕝᕕᐅᔪᓂᒃ ᑕᕝᕙᓐᖓᑦ ᐱᓕᕆᕕᐅᔪᓂᑦ, ᐊᒻᒪ ᑕᐃᒃᑯᐊ ᓄᓇᕗᑦ 
ᒐᕙᒪᒃᑯᖏᑕ ᑎᒥᖁᑎᖏᑦ ᐊᒻᒪ ᑲᑎᒪᔨᖁᑎᖏᑦ ᑕᐃᒫᑦ ᓇᓗᓇᐃᖅᑕᐅᓯᒪᒻᒪᑕ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥ. 

411. ᑎᑎᕋᖅᓯᒪᔪᖅ ᐃᓚᖓ 15 ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᓱᓕ ᐃᒪᐃᒋᐊᖃᒃᑲᓂᖅᑎᑦᑎᕗᖅ: 

15.1  ᐊᑐᓂᑦ ᑳᓐᑐᕌᒃᑎᑦᑎᔨᐅᔪᑦ ᑕᕝᕙᓂ ᓄᓇᕗᒻᒥ ᒐᕙᒪᒃᑯᓐᓂ ᑲᒪᔭᕆᐊᖃᕐᓂᖏᑦ ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᑳᓐᑐᕌᖑᔪᓂᒃ 
ᑮᓇᐅᔭᓂᒃ ᐊᑐᖃᑦᑕᑎᓪᓗᒋᑦ. 

15.2  ᐊᑐᓂᑦ ᑳᓐᑐᕌᒃᑎᑦᑎᔨᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ ᐅᔾᔨᓱᕈᑎᓂᒃ ᐊᑐᓕᖅᑎᑦᑎᔾᔪᑎᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᑖᒃᑯᓄᖓ ᑲᒪᔪᓄᑦ 
ᐱᓕᕆᕕᐅᔪᓄᑦ ᒪᓕᓪᓗᒋᑦ ᖃᓄᐃᓕᐅᖁᔨᓂᖏᑦ ᑕᐃᒃᑯᐊ ᐱᓕᕆᕕᐅᔪᑉ. 

15.3  ᓄᓇᕗᑦ ᒐᕙᒪᒃᑯᖏᑦ, ᐊᖅᑯᑎᖃᕐᓗᑎᒃ ᑲᒪᔨᓪᓗᐊᑕᐅᔪᒥᒃ ᐱᓕᕆᕕᐅᔪᒥᒃ ᑐᑭᓯᑎᑦᑎᐊᒍᑕᐅᔪᓂᒃ ᐱᑎᑦᑎᔭᕆᐊᖃᖅᑐᑦ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖓᓂᒃ ᐊᑯᓂᐅᓗᐊᓐᖏᑦᑐᖅ ᐱᔾᔪᑎᖃᖅᑐᓂᒃ ᖃᐅᔨᔭᐅᔪᓂᒃ ᐅᔾᔨᓱᖅᑐᓂ ᐊᒻᒪ ᐊᑐᓕᖅᑎᑦᑎᓂᕐᒧᑦ 
ᖃᓄᐃᓕᐅᕐᓂᐅᔪᓂᒃ.  

412. ᐅᖃᖃᑎᒋᓪᓗᒋᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᐊᒻᒪ ᐱᓕᕆᕕᖃᖅᑐᑦ, ᓇᓗᓇᕈᓐᓃᓚᐅᖅᑐᑦ ᐅᔾᔨᓱᕐᓂᖅ ᐊᒻᒪ ᐊᑐᓕᖅᑎᑦᑎᓂᖅ 
ᐃᓱᒪᒋᔭᖑᑉᐸᑦ ᐱᔭᕐᓂᓗᐊᓐᖏᒋᐊᖓᓂᒃ ᐃᓕᓯᔫᔮᕐᒪᑦ ᑕᐃᒃᑯᓂᖓ ᑳᓐᑐᕌᒃᑎᑦᑎᔨᐅᔪᓂᒃ ᓲᕐᓗ “ᐸᓖᓯᐅᓪᓗᑎᒃ”.ᑕᐃᒪᓕ 
ᐃᒪᐃᑦᑐᖃᕋᓗᐊᖅᑎᓪᓗᒍ ᑕᒪᒃᑯᐊ ᐅᔾᔨᓱᕐᓂᖅᑦ ᐊᒻᒪ ᐊᑐᓕᖅᑎᑦᑎᓂᐅᔪᖅ ᐊᑲᐅᓈᓗᐊᖅᐸᖏᒻᒪᑕ ᐊᒻᒪ ᖁᕕᐊᓇᓗᐊᖅᑎᓐᓇᒍ, 
ᖃᐅᔨᓴᖅᑕᐅᓂᖏᓪᓗᑎᒃ, ᖁᓚᕐᓇᐃᖅᓯᒪᔪᖃᓐᖏᒻᒪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᐱᔭᐅᔭᕆᐊᖃᖅᑐᑦ 
ᐊᑐᖅᑕᐅᕙᒃᑲᓗᐊᕐᒪᖔᑕ. ᑳᓐᑐᕌᒃᑎᑦᑎᕙᑦᑐᑦ ᐅᔾᔨᖅᓱᕆᐊᖃᕐᒪᑕ ᐱᔭᕇᖅᑎᓪᓗᒋᑦ ᐱᓕᕆᐊᒃᓴᖓ ᑳᓐᑐᕌᒃᓯᒪᔪᑦ. ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᐱᔭᐅᔭᕆᐊᖃᖅᑐᑦ ᐃᓚᒋᒻᒪᒍ ᐱᓕᕆᐊᒃᓴᐅᔪᑦ. ᑕᐃᒪᐃᑎᓪᓗᒍ, ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᐱᔭᐅᔭᕆᐊᖃᖅᑐᑦ ᐊᔾᔨᑐᐃᓐᓇᕆᒻᒪᒋᑦ ᑕᒃᑯᓇᓐᖓᑦ ᐱᔭᐅᔭᕆᐊᖃᖅᑐᓂᒃ 
ᐱᓕᕆᓂᐊᕐᓗᑎᒃ ᒪᓕᓪᓗᒋᑦ ᑕᒪᒃᑯᐊ ᐱᔭᕆᐊᑐᔪᑦ ᓇᓗᓇᐃᖅᑕᐅᓯᒪᔪᑦ. 

413. ᐅᖃᖅᓯᒪᔪᖃᕐᒥᔪᖅ ᐅᔾᔨᓱᕐᓂᖅ ᐊᒻᒪ ᐊᑐᓕᖅᑎᑦᑎᓂᖅ ᑕᒪᒃᑯᓄᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ 
ᐱᔭᐅᔭᕆᐊᖃᖅᑐᓂᒃ ᑲᒪᒋᔭᐅᔭᕆᐊᖃᖅᐳᖅ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᓪᓚᕝᕕᖓᓂᒃ. ᖁᓛᓂ ᐅᖃᖅᓯᒪᒻᒪᑦ,  

ᐊᖏᖃᑎᒌᓐᖏᑕᕗᑦ. ᑐᑭᓯᐅᒪᔪᒍᑦ ᐅᔾᔨᓱᕐᓂᖅ ᐊᒻᒪ ᐊᑐᓕᖅᑎᑦᑎᓂᖅ ᐊᑯᓂᐅᔪᓐᓇᕐᒪᑦ ᑕᐃᒃᑯᓄᖓ ᑲᒪᔨᐅᔪᓄᑦ. ᑭᓯᐊᓂ, 
ᑕᒪᒃᑯᐊ ᓂᐅᕕᖃᑦᑕᕐᓂᐅᔪᑦ ᑲᒪᒋᔭᐅᓪᓗᐊᑕᕐᓂᐊᖅᐸᑕ ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ ᐊᒻᒪ ᓄᓇᕗᒻᒥ 
ᐃᒡᓗᓕᕆᔨᕐᔪᐊᑯᓐᓄᑦ ᐊᖓᔪᖅᑳᖃᕐᕕᖏᓐᓄᑦ, ᐊᕕᒃᑐᖅᓯᒪᔪᓂ ᐱᓕᕆᐊᓄᑦ ᑲᒪᔨᐅᔪᓄᑦ ᐱᕕᖃᖅᑎᑕᐅᓂᖅᓴᐅᓂᐊᖅᑐᑦ  
ᑐᕌᖓᑎᑕᐅᔪᓂᒃ ᑲᒪᔪᓐᓇᓂᐊᕐᒪᑕ ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᑲᒪᒋᔭᕆᐊᖃᕐᓂᖏᓐᓄᑦ. ᑕᐃᒪᐃᓐᖏᒃᑲᓗᐊᖅᐸᑦ, 
ᓄᓇᕗᑦ ᒐᕙᒪᒃᑯᖏᑦ ᑐᕌᖓᑎᑦᑎᓂᐊᖅᑐᖅ ᑕᒪᒃᑯᓂᖓ ᐃᑲᔪᕈᑕᐅᔪᓐᓇᖅᑐᓂᒃ ᑕᒪᒃᓱᒧᖓ ᒪᓕᓐᓂᐊᕐᒪᑕ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥᒃ ᒪᓕᒋᐊᖃᖅᑐᓂᒃ. 

414. ᐃᓚᒋᓪᓗᓂᔾᔪᒃ ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐱᒋᐊᖅᑕᐅᕙᓪᓕᐊᒧᓂ, ᐊᑐᓕᖁᔨᕗᒍ ᓄᓇᕗᑦ ᒐᕙᒪᒃᑯᖏᑦ 
ᐋᖅᑭᒋᐊᕆᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᐱᖃᓯᐅᔾᔨᓂᐊᕐᓗᑎᒃ ᐱᕕᖃᖅᑎᑕᐅᓂᖏᑦ ᐱᔪᓐᓇᑎᑦᑎᔪᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᐲᖅᓯᓂᕐᒧᑦ ᑎᒥᐅᔪᒥᒃ ᐊᒻᒪ ᑎᒍᒥᐊᖅᑎᓪᓗᐊᑕᖏᓐᓂᒃ ᑳᓐᑐᕌᒃᑖᑲᓐᓂᕋᓱᐊᕐᓂᕐᒧᑦ ᐊᑯᓂᐅᓂᖓ 
ᓇᓗᓇᐃᖅᑕᐅᓯᒪᓗᓂ (ᓲᕐᓗ ᐊᕐᕌᒍ ᐊᑕᐅᓯᖅ) ᑕᐃᒃᑯᐊ  ᑎᒥᐅᔪᑦ ᓯᖁᒥᑦᑎᔪᒥᓂᐅᑉᐸᑕ ᐱᔭᐅᓇᓱᐊᖅᑑᒐᓗᐊᓂ ᑖᒃᓱᒧᖓ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ. ᑕᐃᒪᓕ ᐃᓗᐊᓃᒃᑲᔭᕋᓗᐊᕐᒥᑎᓪᓗᒍᑦ ᓄᖅᑲᑎᑦᑎᓂᖅ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᐱᔾᔪᑎᖃᖅᑐᑦ ᓇᓗᓇᐃᖅᑕᐅᓯᒪᔪᓄᑦ ᓯᖁᒥᑦᑎᓂᐅᔪᓄᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ ᐊᑐᐊᒐᕐᒥ ᐱᔭᕆᐊᖃᖅᑕᖏᓐᓂᒃ (ᐃᓱᒪᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᖏᖅᐸᑕ ᐅᕙᒍᑦ ᐊᑐᓕᖁᔭᖏᓐᓂᒃ), 
ᑕᒪᓐᓇ ᐱᕕᖃᖅᑎᑦᑎᓂᐅᔪᖅ ᐊᑐᖅᑕᐅᒐᔭᖅᐳᑦ ᖃᐅᔨᔾᔪᑕᐅᔪᓐᓇᖅᑐᖅ ᓇᖕᒪᓐᖏᑦᑐᒥᒃ ᐱᓕᕆᓂᐅᔪᓄᑦ. 

415. ᐃᒪᐃᑦᑕᕆᐊᖃᖅᐳᖅ ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᓗᑎᒃ, ᑕᒪᒃᑯᓇᓂ ᖁᑦᑎᓂᖅᐸᐅᔪᓂ ᒐᕙᒪᒃᑯᓐᓂᑦ ᐊᒻᒪ 
ᓂᕈᐊᖅᑕᐅᓯᒪᔪᓂ, ᑕᒪᒃᑯᐊ ᐱᓕᕆᐊᖑᔭᕆᐊᖃᕐᒪᑕ. ᐊᒥᓱᐊᖅᑎᓗᐊᖅᑐᑎᒃ ᑲᑎᒪᖃᑎᖃᖃᑦᑕᑎᓪᓗᑕ ᑐᓴᖃᑦᑕᓚᐅᕋᑦᑕ 
ᐃᓄᓐᓂᒃ ᐸᓯᑦᑎᖃᑦᑕᐅᑎᒋᔪᓂᒃ ᐊᓯᖏᓐᓂ ᒐᕙᒪᒃᑯᓐᓄᑦ ᐱᓕᕆᕕᐅᔪᓄᑦ ᐅᕝᕙᓗ ᐊᓯᖏᓐᓂᒃ ᐊᒻᒪ ᐅᖃᕐᓗᑎᒃ 
ᑲᒪᔭᕆᐊᖃᕐᒪᑕ ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᖏᓐᓂᒃ. ᓲᕐᓗ ᐃᒫᒃ, ᒫᓐᓇᐅᔪᖅ ᐱᑕᖃᓐᖏᓪᓚᕆᒻᒪᑦ 
ᓵᑕᒃᓴᐅᔪᓐᓇᕐᓂᖏᓐᓂᒃ ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᑲᒪᒋᔭᐅᔭᕆᐊᖃᖅᑐᓂᒃ. 

416. ᐱᑕᖃᖅᑎᓐᓇᒍ ᐅᔾᔨᓱᕐᓂᖅ ᐊᒻᒪ ᐊᑐᓕᖅᑎᑦᑎᓂᖅ ᓄᓇᕗᑦ ᒐᕙᒪᑯᖏᓐᓄᑦ ᑲᒪᓐᖏᔾᔪᑕᐅᓪᓗᐊᑕᕈᑕᐅᒻᒪᑦ ᑐᕌᖓᔪᓂᒃ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ ᒪᓕᒋᐊᖃᕐᓂᕐᒥᒃ.  ᑕᐃᒪᓕ ᐊᒥᓱᑦ ᐊᑐᓕᖁᔭᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ 
ᐱᔾᔪᑎᖃᖅᑐᓄᑦ ᐅᔾᔨᓱᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᖃᓄᖅᑑᕈᑕᐅᔪᑦ ᐅᖃᐅᑕᐅᖃᑦᑕᖅᓯᒪᐃᓐᓇᕐᖓᑕ ᑕᕝᕙᓂ ᐅᓂᒃᑳᑎᓐᓂ, 
ᑕᐃᒪᓕ ᐃᒪᐃᑦᑕᕆᐊᖃᖅᐳᖅ ᓄᓇᕗᑦ ᒐᕙᒪᒃᑯᖏᑦ ᑎᓕᓯᓗᑎᒃ ᑲᒪᔪᓐᓇᖅᑐᓂᒃ ᐲᖅᓯᑎᐊᕐᓂᕐᒧᑦ ᐅᔾᔨᓱᕈᑎᓄᑦ ᐊᒻᒪ 
ᐊᑐᓕᖅᑎᑦᑎᓂᕐᒧᑦ ᐱᔭᐅᔭᕆᐊᖃᖅᑐᓂᒃ. 

7.16 ᐃᓱᒫᓗᒍᑕᐅᔪᑦ ᐱᔾᔪᑎᖃᖅᑐᑦ ᓄᓇᕗᒻᒥ ᑐᓐᖓᕕᒃᑯᓐᓄᑦ ᑎᒥᖁᑎᖓᓄᑦ ᐃᓄᓐᓂᒃ ᐱᓕᕆᕕᖃᖅᑐᓂᒃ ᐊᑎᖁᑎᖏᓐᓂᒃ 
ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᓄᓇᕗᒻᒥ ᐱᓕᕆᕕᖃᖅᑐᓄᑦ ᐊᑎᖃᕐᕕᐅᔪᒧᑦ 

417. ᑲᑎᒪᖃᑎᖃᖃᑦᑕᑎᓪᓗᑕ, ᑐᓴᖃᑦᑕᓚᐅᖅᑐᒍᑦ ᐊᒥᓱᓂᒃ ᐃᓱᒫᓗᒍᑕᐅᔪᓂᒃ ᓴᖅᑭᑕᐅᓚᐅᖅᑐᓂᒃ ᐊᑎᓕᐅᕐᓂᕐᒧᑦ ᐊᒻᒪ 
ᓄᑖᓐᖑᖅᑎᑦᑎᒋᐊᕐᓂᕐᒧᑦ ᑕᒪᒃᑮᓐᓄᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓄᑦ ᐃᓄᐃᑦ ᐱᓕᕆᕕᖏᓐᓄᑦ ᐊᑎᓕᐅᕐᓂᕐᒧᑦ ᐊᒻᒪ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᓄᓇᕗᒻᒥ ᐱᓕᕆᕕᓐᓄᑦ ᐊᑎᖃᕐᕕᐅᔪᒧᑦ. 

 
418. ᐊᑕᐅᓯᖅ ᐃᓱᒫᓗᒍᑕᐅᖏᓐᓇᓚᐅᖅᑐᖅ ᑕᒪᒃᑯᐊ ᐱᑕᖃᕆᐊᕐᓂᖏᑦ ᐊᒥᓱᓂᒃ ᑎᑎᕋᖅᓯᒪᔪᓂ ᐱᖃᓯᐅᔾᔭᐅᓯᒪᔭᕆᐊᖃᖅᑐᓂᒃ 

ᐱᓇᓱᐊᖅᑐᓄᑦ ᑕᒪᒃᑮᓐᓄᑦ ᐊᑎᓕᐅᖅᑕᐅᔪᓄᑦ. ᐊᒥᓱᑦ ᐃᓱᒪᖃᕐᒪᑕ ᑕᒪᓐᓇ ᐱᔭᕆᐊᑐᓗᐊᖅᑐᐊᓘᒻᒪᑦ. ᑕᐃᒪᓕ 
ᐱᑕᖃᑦᑎᐊᖃᓗᐊᖅᑎᓪᓗᒍ ᑐᑭᓯᒋᐊᕈᑎᒃᓴᐅᔪᓂᒃ ᐊᒻᒪ ᑎᑎᕋᖅᓯᒪᔪᓂᒃ ᐱᓯᒪᔭᐅᔭᕆᐊᖃᖅᑐᓂᒃ, ᐃᓱᒪᖃᖅᑐᒍᑦ 
ᓯᕗᓪᓕᖅᐸᐅᔪᒥᒃ ᐱᓇᓱᐊᕐᓂᕐᒧᑦ, ᑕᐃᒃᑯᐊ ᐊᒃᓱᕈᕐᓂᖏᑦ ᐃᓕᔭᐅᒻᒪᑕ ᑕᐃᒃᑯᓄᖓ ᐊᑎᓕᐅᖅᑕᐅᓇᓱᐊᖅᑐᓄᑦ ᑕᒪᓐᒍᓇᓗ 
ᐱᔭᕆᐊᑐᔪᐊᓘᓇᓂ. ᓇᓗᓇᓐᖏᒻᒪᑦ ᐱᑕᖃᕆᐊᖃᕐᓂᖓᓂᒃ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᖓᓐᓄᑦ ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᓪᓚᕝᕕᖓᓂ ᐃᓱᒪᓕᐅᕈᓐᓇᖁᓪᓗᒋᑦ ᓇᓕᐊᒃ ᐱᓕᕆᕕᐅᔪᑦ ᐱᔪᓐᓇᖅᑎᑕᐅᓂᐊᕐᒪᖔᑕ 
ᐊᑎᓕᐅᕐᓂᕐᒧᑦ, ᑭᓯᐊᓂ ᑕᒪᓐᓇ ᑕᐃᒪᐃᑕᐅᒍᔪᓐᓇᕐᒪᑦ ᑎᑎᕋᖅᑕᐅᓯᒪᑦᑎᐊᑐᐊᖅᐸᑕ. ᑕᐃᒃᑯᓄᖓᓕ ᑎᒥᐅᔪᓄᑦ ᐃᓱᒪᖃᖅᑐᓄᑦ 
ᑕᒪᓐᓇ ᓯᕗᓪᓕᖅᐹᒥ ᑎᑎᕋᕆᐊᖃᕐᓂᖅ ᐱᔭᕆᐊᑐᓗᐊᕐᓂᖓᓂᒃ, ᑕᐃᒃᑯᐊ ᐱᓇᓱᐊᒡᒐᕆᐊᖃᓐᖏᑦᑐᑦ. ᐃᑲᔪᖅᑕᐅᔪᒪᒍᑎᒃ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒧᑦ, ᒪᓕᑦᑕᕆᐊᖃᖅᑐᑦ ᒪᓕᒃᑕᐅᔭᕆᐊᖃᖅᑐᓂᒃ ᐊᑎᓕᐅᖅᑕᐅᖃᑕᐅᓂᕐᒧᑦ.  

 
419. ᑐᓴᓚᐅᕐᒥᔪᒍ ᐊᔾᔨᐸᓗᐊᓂᒃ ᐃᓱᒫᓗᒍᑕᐅᔪᒥᒃ ᐅᖃᐅᓯᐅᔪᒥᒃ ᐱᔾᔪᑎᖃᖅᑐᒥᒃ ᓄᑖᓐᖑᖅᑎᑕᐅᓂᖏᓐᓄᑦ ᐱᓇᓱᐊᕈᑕᐅᔪᑦ 

ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᓄᓇᕗᒻᒥ ᐱᓕᕆᕕᖃᖅᑐᓄᒃ ᐊᑎᖃᖅᑐᓄᑦ ᑭᓯᐊᓂ, ᐱᖃᓯᐅᑎᓪᓗᒍ 
ᐃᓱᒫᓗᒍᑕᐅᔪᒧᑦ ᒥᑭᓐᓂᖅᓴᐅᔪᓄᑦ ᐱᓕᕆᕕᖃᖅᑐᓄᑦ ᑲᑎᒪᓂᕐᔪᐊᖑᔪᒥ ᐅᖃᐅᓯᕆᔭᐅᓚᐅᖅᑐᓂ. ᖁᓛᓂ ᐅᖃᖅᓯᒪᒐᑦᑕ, 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ ᐊᓪᓚᕝᕕᐅᔪᖅ ᐱᔭᕆᐊᖃᕐᒪᑕ ᓄᑖᓐᖑᖅᑎᑦᑎᒐᓱᐊᖅᑐᓄᑦ ᐱᔪᒪᔾᔪᑎᒥᓂᒃ 
ᑐᓂᓯᒃᑲᓂᕐᓗᑎᒃ ᑖᒃᑯᓂᖓᒃᓴᐃᓐᓇᖅ ᑐᓂᔭᐅᓯᒪᔪᓂᒃ ᐱᒋᐊᓐᖓᐅᑎᒋᓚᐅᖅᑕᖏᓐᓄᑦ ᐱᓇᓱᐊᕈᑎᖏᓐᓄᑦ, ᐊᓪᓛᑦ 

ᐱᑕᖃᓐᖏᒃᑲᓗᐊᖅᑎᓪᓗᒋᑦ ᐊᓯᔾᔨᕐᓂᐅᔪᑦ ᐱᓂᖏᓐᓄᑦ ᐱᓕᕆᕕᖏᓐᓂ. ᑕᒪᓐᓇ ᐃᓱᒫᓗᒍᑕᐅᔪᖅ ᐊᖏᖃᑎᒋᔭᕗᑦ 
ᖃᐅᔨᒪᓐᖏᓐᓇᑦᑕ ᑐᓂᓯᒃᑲᓐᓂᕆᐊᖃᕐᓂᖏᓐᓂᒃ ᑎᑎᕋᖅᓯᒪᔪᓂᒃ ᐊᓯᔾᔨᖅᑐᖃᕐᓂᐊᑎᓐᓇᒍ. ᑕᐃᒪᓕ ᐃᒪᐃᖁᔨᒐᓗᐊᖅᐳᒍᑦ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᑎᑎᕋᕐᕕᖓ ᐊᖏᕐᓗᑎᒃ ᓄᑖᖑᖅᑎᔾᔪᑕᐅᔪᒥᒃ ᑕᑕᑎᕆᕕᐅᔪᒥᒃ 
ᐊᑐᖅᑕᐅᕙᒃᑐᒥ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᑐᓂᓯᖁᔨᑐᐃᓐᓇᕋᔭᖅᑐᓂᒃ ᑎᑎᕋᖅᓯᒪᑲᓐᓂᖅᑐᓂᒃ 
(ᐊᓯᐊᓂᒃ ᓄᑖᓐᖑᑎᑦᑎᓂᕐᒧᑦ ᐱᓕᕆᕕᒻᒧᑦ ᓚᐃᓴᓐᓯᒧᑦ) ᐊᓯᔾᔨᖅᓯᒪᔪᖃᖅᐸᑦ ᐱᓕᕆᕕᒻᒥ. ᑭᓯᐊᓂᓕ, ᑕᐃᒃᑯᐊ ᐱᓇᓱᐊᖅᑐᑦ 
ᓇᓗᓇᐃᖅᑐᐃᓐᓇᕐᓗᑎᒃ ᐊᓯᔾᔨᓯᒪᓐᖏᓐᓂᕐᒥᓂᒃ ᐊᒻᒪ ᓇᓗᓇᐃᖅᓯᓗᑎᒃ ᑐᑭᓯᓂᕐᒥᓂᒃ ᖃᐅᔨᒪᑦᑎᐊᕐᓂᕐᒥᓂᒃ 
ᖃᐅᔨᒃᑲᐃᔭᕆᐊᖃᕐᓂᕐᒥᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ ᐊᓪᓚᕝᕕᖓᓂᒃ ᐊᓯᔾᔨᖅᑐᖃᕐᓂᖅᐸᑦ. 

 
420. ᑐᓴᓚᐅᕐᒥᔪᒍ ᐃᓱᒫᓗᒍᑕᐅᔪᒥᒃ ᐱᔾᔪᑎᖃᖅᑐᒥᒃ ᐊᒥᓱᐊᖅᑎᖅᑐᑎᒃ ᐊᑎᓕᐅᕐᓂᕐᒧᑦ ᓄᑖᓐᖑᐃᔭᕆᐊᖃᕐᓂᖏᓐᓂᒃ. ᐊᒥᓱᑦ 

ᐃᓱᒪᖃᓚᐅᕐᒪᑕ ᑕᒪᒃᑮᒃ ᐊᑎᓕᐅᓂᐅᔪᑦ ᐊᑯᓂᐅᓂᖅᓴᐅᔪᖅ ᐊᑐᖅᑎᑕᐅᔭᕆᐊᖃᕋᓗᐊᕐᒪᑕ. ᐊᖏᖃᑎᒌᓪᓗᑎᒍᓗ ᑖᒃᓱᒥᖓ 
ᐃᓱᒫᓗᒍᑕᐅᔪᒥᒃ. ᐊᕐᕌᒍᑕᒫᑦ ᓄᑖᓐᖑᑎᑦᑎᓂᐅᔪᑦ ᐱᔭᒃᓴᓂᒍᑕᐅᑐᐃᓐᓇᖅᐸᒻᒪᑦ ᑕᒪᒃᑮᓐᓄᑦ ᓄᓇᕗᒻᒥ ᑐᓐᖓᕕᒃᑯᓐᓄᑦ ᐊᒻᒪ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒧᑦ ᐊᓪᓚᕝᕕᖓᓄᑦ, ᐱᓗᐊᖅᑐᒥ ᑭᖑᓪᓕᕐᒧᑦ. ᑲᖐᒋᓗᒋᑦ ᑕᒪᒃᑯᐊ 
ᓄᑖᓐᖑᖅᑎᑦᑎᓇᓱᐊᕐᓂᐅᔪᑦ ᒪᓕᑦᑎᐊᖅᐸᑕ ᖁᓛᓂ ᐱᔭᐅᔭᕆᐊᖃᖅᑎᑕᐅᔪᓂᒃ ᖃᐅᔨᒃᑲᐃᔭᕆᐊᖃᕐᓂᖏᓐᓄᒃ ᐊᑎᓕᐅᕐᓂᕐᒧᑦ 
ᐊᓯᑦᔩᔪᖃᕐᓂᖅᐸᑦ ᐱᓕᕆᕕᒋᔭᖓᓂ, ᐊᑐᓕᖁᔨᕗᒍ ᑕᒪᒃᑭᒃ ᐊᑎᓕᐅᕐᓂᐅᔪᒃ ᐊᑯᓂᐅᓂᖅᓴᐅᔪᑦ ᐊᑑᑎᖃᕈᓐᓇᖁᓪᓗᒋᑦ 
ᐊᕐᕌᒍᓄᑦ ᐱᖓᓱᓄᑦ ᐊᒻᒪ ᑭᖑᓂᐊᒍ ᓄᑖᓐᖑᕐᓂᕐᒧᑦ ᑕᑕᑎᕆᐊᓕᓐᓄᑦ ᐱᔭᕇᖅᑕᐅᓯᒪᓗᑎᒃ ᑕᐃᒃᑯᓄᖓ ᖁᓛᓃᑦᑐᓂᒃ.  

 
421. ᑐᓴᓚᐅᕐᒥᔪᒍᑦ ᑕᐃᒃᑯᓇᓐᖓᑦ ᐊᑎᓕᐅᖅᐸᑦᑐᓂᒃ ᑕᐃᒃᑯᐊ ᐊᒥᓱᑦ ᑎᑎᖅᑲᐅᔪᖅ ᕿᓂᖅᑕᐅᔪᖅ ᐊᑎᓕᐅᕆᐊᖃᕐᓂᕐᒧᑦ 

ᐱᓯᒪᔭᐅᔭᖅᑎᓪᓗᒋᑦ ᐊᓯᖏᑦ ᐊᑎᓕᐅᕐᕕᐅᔪᑦ. ᓱᓕᒃᑲᓐᓂᖅ, ᐱᓇᓱᐊᖅᑐᑦ ᕿᒥᕐᕈᓂᖓᒍᑦ ᐱᔭᕆᐊᑐᓂᖓᓄᑦ 
ᓴᖅᑮᔭᕆᐊᖃᕐᓂᕐᒧᑦ ᑕᐃᒪᐃᑦᑐᓴᐃᓐᓇᕐᓂᒃ ᑎᑎᕋᖅᓯᒪᔪᓂᒃ ᑕᒪᒃᑮᓐᓄᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓄᑦ ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓᓂ.  ᐊᖏᖅᑐᒍ ᑐᑭᖃᖅᑑᔮᕐᒪᑦ ᑕᒪᒃᑯᐊ ᑎᑎᖅᑲᐅᔪᓄᑦ ᑎᑎᕋᕐᓯᒪᕕᐅᔪᑦ ᐅᕝᕙᓗ 
ᐃᓱᒪᖅᓲᑕᐅᓐᖏᑦᑐᑦ ᖃᕋᓴᐅᔭᒃᑯᑦ ᐃᓗᓕᖃᖅᑐᓄᑦ ᑕᐃᒪᐃᑦᑐᓂ ᑎᑎᖅᑲᓂᒃ. ᑕᒪᒃᑯᐊ ᑲᓐᖑᓇᖅᑐᓄᑦ ᐃᓱᒫᓗᒍᑕᐅᔪᑦ 
ᑲᒪᒋᔭᐅᔪᓐᓇᖅᑐᑦ ᑕᒪᒃᑯᐊ ᐱᓇᓱᐊᕆᐊᖃᖅᑐᑦ ᐊᔪᓐᖏᑎᑦᑎᓗᑎᒃ ᑲᑐᔾᔨᓂᕐᒧᑦ ᑐᑭᓯᒋᐊᕈᑎᓄᑦ ᐊᒻᒪ ᑎᑎᖅᑲᖁᑎᒋᔭᐅᔪᓄᑦ 
ᑖᒃᑯᓇᓐᖓᑦ ᓄᓇᕗᒻᒥ ᑐᓐᖓᕕᒃᑯᓐᓄᑦ ᑎᒥᖁᑎᖏᓐᓄᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᑦ ᐃᑲᔫᑎᓄᑦ ᐊᓪᓚᕝᕕᖓᓄ 
ᑐᕌᖓᓂᖃᖅᑐᖅ ᑐᕌᖓᔪᓄᑦ ᑎᑎᕋᖅᓯᒪᔪᓄᑦ. ᑕᒪᓐᓇᑦᑕᐅᖅ ᐱᔪᓐᓇᑎᑦᑎᒻᒥᔪᖅ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓄᑦ ᐊᒻᒪ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓᑦ ᑲᑐᔾᔨᖃᑦᑕᕐᓗᑎᒃ ᑐᑭᓯᒋᐊᕈᑎᒃᓴᐅᔪᓂᒃ  ᓱᓕᔪᖅᓴᓕᕐᓂᖅᐸᑕ ᑕᐃᓐᓇ 
ᑐᒃᓯᕋᐅᑎᓕᐅᖅᑐᖅ ᓱᓕᓐᖏᓪᓗᓂ ᑎᑎᕋᖅᐸᑦ ᑕᕝᕗᖓ ᐱᓕᕆᕕᖓᓄᑦ ᑐᕌᖓᔪᒥᒃ. 

 
422. ᐊᑐᓕᖁᔨᒐᔭᖅᑐᒍᑦ ᐃᓚᒋᓪᓗᓂᔾᔪᒃ ᐱᒋᐊᓐᖓᕈᑕᐅᔪᒥᒃ ᐱᓇᓱᐊᕈᑕᐅᔪᒥᒃ, ᑕᐃᒃᑯᐊ ᐱᓇᓱᐊᖅᑐᑦ ᓇᓗᓇᐃᖅᓯᑐᐃᓐᓇᖏᓪᓗᑎᒃ 

ᓱᓕᓂᖓᓄᑦ ᑐᑭᓯᒋᐊᕈᑎᒃᓴᐅᔪᑦ ᑎᑎᕋᖅᑕᖏ ᑭᓯᐊᓂᑦᑕᐅᖅ ᑕᒪᒃᑯᓄᖓ ᑐᕌᖓᔪᓂᒃ ᐱᑕᖃᒃᑲᓐᓂᕆᐊᖃᓐᖏᒃᑲᓗᐊᕐᒪᖔᖅ 
ᑐᑭᓯᒋᐊᕈᑕᐅᔪᓂᒃ ᐅᕝᕙᓗ ᑎᑎᕋᖅᑕᐅᔭᕆᐊᖃᖅᑐᓂᒃ ᐱᓕᕆᕕᐅᔪᒧᑦ ᑕᐃᒃᑯᐊ ᐱᔮᖅᑯᑕᐅᓐᖏᑦᑐᒥ ᑭᑭᑕᐅᓯᒪᔪᑦ. 

 
423. ᐊᑐᓕᖁᔨᒻᒥᔪᒍᑦ ᑕᒪᒃᑮᒃ ᓄᓇᕗᒻᒥ ᑐᓐᖓᕕᒃᑯᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓ ᐊᖏᕐᓗᑎᒃ 

ᐊᑐᐊᒐᐅᔪᒥᒃ ᐃᒪᐃᑦᑐᓂ ᓇᓕᐊᒃ ᐱᓇᓱᐊᖅᑐᖅ ᑎᑎᕋᕐᓂᖅᐸᑦ ᓱᓕᓐᖏᑦᑐᓂᒃ ᐱᔪᒪᑐᐃᓐᓇᓂᕐᒧᑦ ᐊᑎᓕᐅᖅᑕᐅᓂᕐᒧᑦ 
ᐱᖃᑕᐅᓇᓱᑦᑎᑕᐅᔪᓐᓇᐃᓪᓕᓗᑎᒃ ᐊᑎᓕᐅᖅᑕᐅᓂᕐᒧᑦ ᐱᓕᕆᕕᒋᔭᖓ ᑖᒃᓱᒧᖓ ᐅᕝᕙᓗ ᐊᓯᐊᓄᑦ ᐱᓕᕆᕕᐅᔪᒧᑦ ᑕᐃᓐᓇ 
ᑎᒍᒥᐊᖅᑎᐅᖃᑕᐅᓪᓗᑕᕐᓗᓂ ᐊᑯᓂᐅᖓ ᐋᖅᑭᒃᑕᐅᓯᒪᓗᓂ, ᓲᕐᓗ ᐊᕐᕌᒍᒥ ᐊᑕᐅᓯᕐᒥᑦ ᐱᖓᓱᓄᑦ.  

 
424. ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᐅᖃᐅᓯᖃᓚᐅᕐᒥᔪᑦ ᐃᓱᒫᓗᒍᑎᒋᔭᒥᓂᒃ ᐅᕙᑦᑎᓐᓄᑦ ᐃᓛᓐᓂᒃᑯᑦ ᖃᐅᔨᖃᑦᑕᕐᒪᑕ 

ᐊᔪᕐᓇᕈᑕᐅᔪᓂᒃ ᕿᓂᖅᑐᑎᒃ ᐊᑎᖏᓐᓂᒃ ᑲᒻᐸᓂᐅᔪᓄᑦ ᑕᐃᒃᑯᐊ ᐱᓕᕆᕕᖓᑕ ᐊᑎᖏᑦ ᒪᓕᑦᑐᒋᑦ, ᑐᓂᔭᐅᓯᒪᒻᒪᑕ ᑕᐃᒪᒃ 
ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓄᑦ, ᐊᔾᔨᒋᓐᖏᐊᕐᔪᒃᐸᒋᑦ ᐱᓕᕆᕕᖓᑕ ᐊᑎᖓ ᑕᐃᒃᑯᓇᓐᖓᑦ ᐊᑎᓕᐅᖅᓯᒪᔪᓂᒃ 
ᓄᓇᕗᒻᒥ ᑐᓐᖓᕕᒃᑯᓐᓂᑦ ᐅᕝᕙᓗ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᒻᒥ. ᑕᐃᒪᓕ ᐱᔭᕆᐊᑐᓂᖅᓴᐅᓕᕈᓐᓇᖅᑐᑎᒃ 
ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ ᓇᓗᓇᐃᖅᓯᓗᓂ ᑕᐃᒃᑯᐊ ᑲᒻᐸᓂᐅᔪᑦ ᐊᔪᓐᖏᒻᒪᑕ ᐋᖅᑭᒋᐊᖅᓯᓂᕐᒧᑦ ᑳᓐᑐᕋᖑᔪᒧᑦ 
ᐅᖃᐅᓯᐅᔪᒧᑦ. ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᐅᖃᓚᐅᖅᑐᑦ ᑕᐃᒃᑯᐊ ᐱᓕᕆᕕᐅᔪᑦ ᑐᓂᔭᐅᓗᑎᒃ ᓈᓴᐅᑎᒥᒃ 
ᐊᑐᓂᑦ ᐊᑎᓕᐅᖅᑕᐅᓯᒪᔪᓄᑦ ᑎᑎᖅᑕᐅᓯᒪᔪᒥᒃ ᓂᐅᕕᖃᑦᑕᓂᕐᒧᑦ ᑎᑎᖅᑲᐅᔪᓂ. ᑕᐃᒃᑯᐊ ᐊᑎᖏᑦ ᕿᓂᖅᑕᐅᔪᓐᓇᖅᑐᑦ  

ᑕᐃᒃᑯᓇᓐᖓᑦ ᑳᓐᑐᕋᒃᑎᑦᑎᔨᐅᔪᓂᒃ ᑎᑎᕋᖅᑕᐅᓂᖓᓄᑦ ᓈᓴᐅᑎᖓᓄᑦ ᐊᒻᒪ/ᐅᕝᕙᓗ ᐱᓕᕆᕕᐅᔪᑉ ᐊᑎᖓᓂᒃ. ᐊᑐᓕᖁᔨᔪᒍᑦ 
ᑕᒪᓐᓇ ᐅᖃᐅᓯᕆᔭᐅᓯᒪᔪᖅ ᐊᑐᓕᖅᑎᑕᐅᓗᓂ ᑕᒪᒃᑮᓐᓂᒃ ᓄᓇᕗᒻᒥ ᑐᓐᖓᕕᒃᑯᓐᓂᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᐊᓪᓚᕝᕕᖓᓄᑦ. 

 
425. ᑭᖑᓪᓕᖅᐹᒥᒃ, ᐃᓱᒫᓗᒋᔭᐅᔪᒥᒃ ᑐᓴᓚᐅᕐᒥᔪᒍᑦ ᐱᓕᕆᕕᐅᔪᓂᒃ ᒫᓐᓇᐅᔪᖅ ᐊᑲᐅᔪᒥᒃ ᐊᔪᐃᓐᓇᑲᓐᓂᕈᑎᑕᖃᓐᖏᒻᒪᑦ 

ᐃᓱᒪᓕᐅᕈᑕᐅᔪᓂᒃ ᓄᓇᕗᒻᒥ ᑐᓐᖓᕕᒃᑯᓐᓂᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᒻᒥ ᑲᒻᐸᓂᐅᔪᒥᒃ 
ᕿᐱᓗᒃᑕᐅᔪᖃᖅᐸᑦ ᐊᑎᓕᐅᖅᑕᐅᓂᕐᒧᑦ ᐅᕝᕙᓗ ᕿᐱᓗᒃᑕᐅᔪᖃᖅᐸᑦ ᓄᑖᓐᖑᖅᑎᑦᑎᓂᕐᒧᑦ. 
ᐃᖅᑲᖅᑐᐃᕕᒃᑰᑎᑦᑎᔪᓐᓇᐃᓇᖅᑑᒐᓗᐊᑦ, ᐊᒥᓱᓄᑦ ᐃᓱᒪᒋᔭᐅᒻᒪᑦ ᐊᑲᐅᒋᔭᐅᓗᐊᓐᖏᒻᒪᑦ ᐊᑭᑐᓂᖓᓄᑦ. 
ᐊᐅᓚᑦᑎᐊᕈᓐᓇᖁᓪᓗᒍ ᑕᒪᓐᓇ ᓂᐅᕕᖃᑦᑕᕐᓂᐅᔪᖅ, ᑕᐃᒃᑯᐊ ᐃᓚᒋᔭᐅᖃᑕᐅᒧᑦ ᑕᒪᒃᓱᒧᖓ ᑭᐅᖃᑦᑕᖁᓐᓇᕆᐊᖃᖅᑐᑦ 
ᖃᓄᐃᓕᐅᕐᓂᖏᓐᓄᑦ. ᑕᐃᒪᓕ, ᐃᒪᐃᖁᔨᕗᒍ (ᐅᖃᖅᓯᒻᒪᑦ ᖁᓛᓂ) ᑕᐃᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᑲᑎᒪᔨᐅᔪᑦ ᐊᔪᓐᖏᑎᑕᐅᓗᑎᒃ ᕿᒥᕐᕈᔪᓐᓇᓂᕐᒧᑦ ᐊᒻᒪ ᐊᑐᓕᖁᔨᔪᓐᓇᕐᓂᕐᒧᑦ ᐃᓱᒪᓕᐅᕈᑕᐅᔪᓂᒃ ᑕᒪᒃᑭᓐᓂᒃ ᓄᓇᕗᒻᒥ 
ᑐᓐᖓᕕᒃᑯᓐᓂᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓᓂᒃ ᕿᐱᓗᓐᓂᕐᒧᑦ ᐊᑎᓕᐅᖅᑕᐅᓂᕐᒧᑦ ᐅᕝᕙᓗ 
ᕿᐱᓗᓐᓂᕐᒧᑦ ᓄᑖᓐᖑᖅᑎᑦᑎᓇᓱᐊᕐᓂᕐᒧᑦ. 

7.17 ᓄᓇᓕᓐᓂ ᐃᓕᓐᓂᐊᑎᑦᑎᓂᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᐊᒻᒪ ᐊᑐᓕᖅᑎᑕᐅᕙᓪᓕᐊᓂᖓᓂᒃ 

426. ᑲᑎᒪᖃᑎᖃᖃᑦᑕᑎᓪᓗᑕ, ᓇᓗᓇᕈᓐᓃᓚᐅᖅᑐᖅ ᐊᒥᓲᒻᒪᑕ ᓱᓕ ᓄᓇᕗᒻᒥ ᐱᓕᕆᓂᕐᒧᑦ ᓄᓇᓕᐅᔪᑦ ᑐᑭᓯᓐᖏᒻᒪᑕ 
ᑐᕌᒐᖏᓐᓂᒃ ᐊᒻᒪ ᐊᐅᓚᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᐅᑉ. ᖃᐅᔨᓚᐅᕐᒥᔪᒍ ᐆᒃᑑᑕᐅᔪᓂᒃ 
ᐊᕕᒃᑐᖅᓯᒪᔪᓂᒃ ᑳᓐᑐᕋᒃᑎᑦᑎᔨᐅᔪᓂᒃ ᐊᖓᔪᖅᑲᐅᑕᐅᔪᓂᒃ ᑐᑭᓯᓚᐅᓐᖏᒻᒥᔪᓂᒃ ᖃᓄᖅ ᐊᑐᓕᖅᑎᑦᑎᒋᐊᕐᓂᕐᒧᑦ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ. ᑕᒪᓐᓇ ᑕᑯᒃᓴᐅᑎᑦᑎᕗᖅ ᐱᔭᕇᐊᖃᖅᑑᓐᓂᒃ ᒪᒃᕉᓐᓂᒃ − (1) 
ᐃᓕᓐᓂᐊᖅᑎᑕᐅᑲᓐᓂᕆᐊᖃᖅᑐᑦ ᓄᓇᓕᐅᔪᑦ ᑕᒪᒃᑯᐊ ᐱᓕᕆᕕᐅᔪᑦ ᑐᑭᓯᑦᑎᐊᖁᓪᓗᒋᑦ ᑐᑭᖓᓂᒃ ᐊᒻᒪ ᐊᐅᓚᓕᖓᓂ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥᒃ ᐱᔾᔪᑎᖃᖅᑐᓄᑦ ᓂᐅᕕᖃᑦᑕᕐᓂᕐᒧᑦ ᐊᒻᒪ ᑳᓐᑐᕋᒃᑕᕋᓱᐊᕐᓂᐅᔪᓐᓇᖅᑐᓂᒃ; 
ᐊᒻᒪ (2) ᓈᒻᒪᒃᑐᓂᒃ ᐊᒻᒪ ᐃᓕᓐᓂᐊᖏᓐᓇᕐᓂᕐᒥᒃ ᖓᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᒃ ᐊᑐᖅᑎᑕᐅᓂᖓᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖓᓂᒃ ᖃᓄᐃᑦᑐᑐᐃᓐᓇᕐᒧᑦ ᓂᐅᕕᖃᑦᑕᕐᓂᕐᒧᑦ ᐅᕝᕙᓗ  ᑳᓐᑐᕌᒃᑎᑦᑎᓂᕐᒧᑦ 
ᖃᓄᐃᑦᑐᑐᐃᓐᓇᕐᒥ. ᑕᓐᓇ ᑭᖑᓪᓕᐅᔪᖅ ᐱᒻᒪᕆᐅᓂᖅᓴᐅᕗᖅ ᐃᓱᒪᒋᓪᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ 
ᐊᓯᔾᔨᖃᑦᑕᐃᓐᓇᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂ.  

427. ᖁᓚᕐᓇᖏᑦᑐᖅ ᑕᒪᒃᑯᐊ ᐃᓚᖏᑦ ᐊᑲᐅᓐᖏᓕᐅᕈᑕᐅᔪᑦ ᐅᖃᐅᓯᕆᔭᕗᑦ ᑕᕝᕙᓂ ᐅᓂᒃᑳᒥ ᓴᖅᑭᐸᒻᒪᑕ 
ᐃᓕᓐᓂᐊᖅᓯᒪᓐᖏᓪᓗᐊᕐᓂᖏᓐᓄᑦ ᐱᓕᕆᕕᐅᔪᑦ ᐊᒻᒪ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ. ᐊᑐᓕᖁᔨᕗᒍᑦ ᓴᖅᑭᑦᑐᖃᕆᐊᖃᕐᒪᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᓴᖅᑮᔪᖃᕆᐊᖃᖅᑐᖅ ᐊᒻᒪ ᐃᓕᓐᓂᐊᑎᑦᑎᔾᔪᑕᐅᓗᑎᒃ ᑎᒍᒥᐊᖅᑎᐅᖃᑕᐅᔪᓄᑦ (ᐱᖃᓯᐅᑎᓗᒋᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ) ᒪᓕᑦᑎᐊᖅᑎᑕᐅᓂᖅᓴᐅᔪᓐᓇᓂᐊᕐᒪᑕ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖏᓐᓂ 
ᐱᔭᐅᔭᕆᐊᖃᖅᑐᑦ. 

7.18 ᑐᑭᓕᐅᖅᑕᐅᓂᖏᑦ ᓂᐅᕕᖃᑦᑕᓂᕐᒧᑦ ᑎᑎᖅᑲᐅᔪᑦ 

428. ᑲᑎᒪᖃᑎᖃᖃᑦᑕᑎᓪᓗᑕ, ᐃᓱᒫᓗᒍᑕᐅᔪᒥᒃ ᓴᖅᑮᔪᖃᓚᐅᕐᒥᔪᖅ ᐱᔾᔪᑎᖃᖅᑐᒥᒃ ᐊᑐᐃᓐᓇᐅᔪᓐᓇᕐᒪᖔᑕ ᑎᑎᕋᖅᓯᒪᔪᑦ 
ᖃᓪᓗᓈᑎᑐᑐᐃᓐᓇᐅᓐᖏᑦᑐᖅ − ᐱᓗᐊᖅᑐᒥ, ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ. ᐃᓕᓴᕆᔭᐅᓯᒪᔪᑦ ᐅᖃᐅᓯᐅᔪᑦ ᒪᓕᒐᖓ 
ᓄᓇᕗᒻᒥ ᐃᓕᓴᖅᓯᓂᖃᕐᒪᑕ ᑕᒪᒃᑯᐊ ᐃᓄᐃᑦ (ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ), ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᖅ 
ᐅᖃᐅᓯᐅᒻᒪᑕ ᐃᓕᓴᕆᔭᐅᓯᒪᔪᑦ ᑕᒫᓂ ᓄᓇᕗᒻᒥ ᐊᒻᒪ ᓇᓗᓇᐃᖅᓯᓯᒪᓪᓗᑎᒃ ᓇᓕᐊᓐᓄᑦ ᑭᒃᑯᑐᐃᓐᓇᐃᑦ ᐱᔪᓐᓇᕐᒪᑕ ᓄᓇᕗᑦ 
ᒐᕙᒪᒃᑯᖏᓐᓂᒃ ᐱᔨᑦᑎᕈᑕᐅᔪᓂ ᓇᓕᐊᓐᓂᑐᐃᓐᓇᖅ ᐃᓕᓴᕆᔭᐅᓯᒪᔪᒥ ᐅᖃᐅᓯᕐᓂ. 

429. ᓇᓗᓇᖅᑐᖅ ᐅᕙᑦᑎᓐᓄᑦ ᓇᓕᐊᒃ ᐅᖃᐅᓯᖅ ᐊᑐᕐᓗᒍ ᓴᖅᑮᖁᔨᒻᒪᖔᑕ ᑎᑎᖅᑲᐅᔪᓂᒃ. ᐊᑭᖏᑦ ᑐᑭᓕᐅᖅᑕᐅᑎᓪᓗᒋᑦ 
ᑕᐃᒪᐃᑦᑐᓄᑦ ᑎᑎᖅᑲᐅᔪᓄᑦ ᖁᕝᕙᓯᑦᑐᕈᓘᒻᒪᑦ ᐊᒻᒪ ᐱᔭᕇᖅᑕᐅᔪᓐᓇᓗᐊᕋᑎᒃ ᐱᔭᕇᕐᕕᒃᓴᖓ ᓈᒻᒪᒃᑎᓪᓗᒍ. 

430. ᐊᑐᓕᖁᔨᕗᒍ ᓄᓇᕗᑦ ᒐᕙᒪᒃᑯᖏᑦ ᓄᓇᕗᒻᒥ ᑳᓐᑐᕋᒐᒃᓴᐅᔪᓂᒃ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᐅᔪᓂᒃ 
ᐊᑐᐃᓐᓇᐅᑎᑦᑎᒋᐊᖃᕋᓗᐊᕐᒪᑕ ᐊᑐᕐᓗᑎᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ. ᑕᒪᓐᓇ ᖃᐅᔨᒪᔾᔪᑕᐅᔪᓐᓇᓂᐊᖅᑐᖅ ᑕᒪᒃᑯᓄᖓ 
ᑎᒍᒥᐊᖅᑎᐅᖃᑕᐅᔪᓄᑦ ᓂᐅᕕᖃᑦᑕᕐᓂᕐᒧᑦ ᖃᐅᔨᒪᓗᑎᓪᓗ ᑳᓐᑐᕌᒃᑕᐅᔪᒃᓴᐅᔪᓂᒃ ᐊᒻᒪ ᑳᓐᑐᕋᒐᒃᓴᐅᔪᓂᒃ 
ᐊᑯᓂᐅᓗᐊᓐᖏᑦᑐᖅ. ᑕᐃᒪᓕ ᑭᖑᓂᐊᒍ, ᑕᒪᒃᑯᐊ ᑎᒍᒥᐊᖅᑎᐅᖃᑕᐅᔪᑦ ᐱᔪᒪᒍᑎᒃ ᓇᓕᐊᓐᓂᒃ ᓂᐅᕕᖃᑦᑕᕐᓂᕐᒧᑦ  

ᑎᑎᖅᑲᐅᔪᓂᒃ ᐅᖃᐅᓯᕐᒥ ᓇᓕᐊᓐᓂ ᐃᓕᓴᕆᔭᐅᓯᒪᔪᒥ ᖃᓪᓗᓈᑎᑐᑦ ᐊᓯᐊᒍᑦ, ᑕᒪᒃᑯᐊ ᐊᑐᐃᓐᓇᐅᔭᕆᐊᖃᖅᑐᑦ 
ᑐᑭᓕᐅᖅᑕᐅᓗᑎᒃ ᑎᑎᖅᑲᐅᔪᑦ ᐊᑯᓂᐅᓗᐊᓐᖏᑦᑐᖅ ᐊᒻᒪ ᐃᓱᓕᕝᕕᒃᓴᖏᑦ ᑳᓐᑐᕋᒃᑖᕋᓱᐊᕈᑎᐅᔪᑦ ᐊᒻᒪ ᑐᒃᓯᕋᐅᑕᐅᔪᑦ 
ᐅᖓᕚᕆᐊᖅᑕᐅᔪᓐᓇᕐᓗᑎᒃ ᒪᓕᓪᓗᒍ ᐊᑐᐃᓐᓇᐅᕕᒋᓕᕋᔭᖅᑕᖓ ᐱᔭᕇᖅᑕᐅᓇᓱᐊᕐᓂᖏᓐᓂᒃ ᑐᑭᓕᐊᖑᔭᕆᐊᖃᖅᑐᑦ.  

7.19 ᐊᓯᖏᑦ ᓇᓗᓇᐃᖅᑕᐅᑦᑎᐊᕆᐊᖃᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐅᖃᐅᓯᐅᔪᑦ 

431. ᐊᒥᓱᑲᓪᓚᐅᒻᒪᑕ ᐋᖅᑭᒋᐊᕈᑕᐅᔭᕆᐊᖃᒐᓛᑦᑐᑦ ᑕᕝᕗᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᒧᑦ ᐋᖅᑭᓱᓐᓂᐊᕐᓗᒋᑦ 
ᓇᕿᑦᑕᖅᓯᒪᓂᖏᑕ ᑕᒻᒪᖅᓯᒪᓂᖏᑦ, ᑕᒪᒃᑯᐊ ᐊᔾᔨᒌᒃᓴᐃᓐᓇᐅᓂᐊᕐᒪᑕ ᓇᓗᓇᐃᖅᓯᒪᓂᖏᑦ. ᓲᕐᓗ ᐃᒪᐃᑦᑐᑦ: 

• ᑎᑎᕋᖅᓯᒪᔪᖅ 10.2 ᐱᖃᓯᐅᔾᔨᓯᒪᓗᓂ ᐅᖃᐅᓯᕐᒥᒃ “ᐅᕗᖓ” ᑭᖑᓕᐊᒍᑦ “ᐱᔾᔪᑎᖃᖅᑐᖅ”, ᐲᖅᑕᐅᔭᕆᐊᖃᖅᑐᖅ. 

• ᑎᑎᕋᖅᓯᒪᔪᖅ 11.3 ᐅᖃᐅᓯᖃᖅᑐᖅ ᐅᕗᖓ “ᓄᓇᕗᒻᒥᐅᑕᐅᔪᑦ ᐱᓕᕆᕕᐅᔪᑦ”. ᓇᓗᓇᖅᑐᖅ ᖃᓄᖅ ᑐᑭᖃᓪᓚᑖᕐᒪᖓᖅ 
“ᓄᓇᕗᒻᒥᐅᑕᐅᔪᑦ ᐱᓕᕆᕕᐅᔪᑦ”  ᐊᒻᒪ ᑕᐃᒪᐃᑦᑐᖅ ᐱᓕᕆᕕᐅᔪᖅ ᐊᔾᔨᒋᓐᖏᒻᒪᖔᒍ ᓄᓇᕗᒻᒥ ᐱᓕᕆᕕᐅᑉ. 

• ᑎᑎᕋᖅᓯᒪᔪᖅ 11.3 ᐅᖃᐅᓯᖃᖅᑐᖅ “GN” ᑕᐃᒃᑯᐊ ᐊᓯᖏᑦ ᐅᖃᖅᓯᒪᔪᐃᓐᓇᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

• ᑎᑎᕋᖅᓯᒪᔪᖅ 11.3 ᐅᖃᖅᓯᒪᔪᖅ ᐃᓄᐃᑦ ᐱᓕᕆᕕᖏᑦ ᖃᓪᓗᓈᑎᑐᑦ ᐃᒫᒃ “Inuit firms” ᐃᒪᐃᑦᑑᓐᖏᖔᕐᓗᓂ “Inuit 
Firms”. 

• ᑎᑎᕋᖅᓯᒪᔪᖅ 11.5 ᐊᑐᖅᑐᖅ ᐅᖃᐅᓯᕐᒥᒃ “ᑳᓐᑐᕌᒃᑖᓂᕐᒧᑦ ᐋᖅᑭᒋᐊᕆᓂᕐᒧᑦ ᐊᑭᖏᑦ” ᐊᒻᒪ “ᐃᓗᓕᖏᑕ 
ᓇᓗᓇᐃᖅᑕᐅᓂᖏᑦ”. ᑕᒪᒃᑯᐊ ᐅᖃᐅᓯᐅᔪᑦ ᑐᑭᓕᐅᖅᑕᐅᓯᒪᓐᖏᑦᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. 
ᑕᐃᒃᑯᐊ ᑐᑭᓕᐅᖅᑕᐅᔭᕆᐊᖃᖅᑐᑦ ᐅᕝᕙᓗ ᐊᓯᐊᒍᑦ ᑎᑎᖅᕋᖅᓯᒪᓂᖏᑦ ᐲᖅᑕᐅᓗᑎᒃ. 

• ᑎᑎᕋᖅᓯᒪᔪᖅ 12.1(b) ᐃᓚᑯ ᐅᖃᐅᓯᕐᒥᒃ “the” ᓯᕗᓂᐊᒍᑦ ᖃᓪᓗᓈᑎᑐᑦ ᐃᒪᐃᓕᖓᔪᖅ “event”. 

• ᑎᑎᕋᖅᓯᒪᔪᖅ 12.1(c) ᐊᒻᒪ (d) ᑎᑎᕋᖅᓯᒪᔪᑦ ᐊᖏᔫᑕᐅᓂᖅᓴᐅᓪᓗᑎᒃ ᐱᒋᐊᓐᖓᕐᓂᖏᑦ ᐅᑯᐊ ᖃᓪᓗᓈᑎᑐᑦ “Bonuses”  
ᐊᒻᒪ “Penalites”.  ᑕᒪᒃᑯᐊ ᑐᑭᓕᐅᖅᑕᐅᓯᒪᓐᖏᑦᑐᑦ ᐊᒻᒪ ᐱᒋᐊᕐᖓᓂᖓᓂ ᐊᖏᔫᑕᐅᓂᖏᑦ ᐲᖅᑕᐅᔭᕆᐊᖃᖅᑐᑦ. 

• ᑎᑎᕋᖅᓯᒪᔪᖅ 12.1(e) ᐃᒪᐃᒋᐊᖃᖅᑐᖅ ᐃᒪᐃᑦᑐᒥ ᐅᕝᕙᓘᓐᓃᑦ ᖃᓪᓗᓈᑎᑐᖅ “or” ᐲᖅᑕᐅᓗᓂ ᑭᖑᓂᐊᒍᑦ ᖁᔭᓐᓇᒦᕈᑦ 
“bonus”.  

• ᑐᑭᖓ ᐃᓄᓐᓂᒃ ᐃᓗᓕᖃᖅᑐᖅ ᐋᖅᑭᒋᐊᖅᑕᐅᔭᕆᐊᖃᖅᑐᖅ (ᓴᓂᕐᕙᕐᓗᒋᑦ ᓇᖕᒥᓂ ᐱᓕᕆᕕᓕ ᐅᖃᐅᑕᐅᓯᒪᔪᓂᒃ 
ᖁᓛᓃᑦᑐᓂᒃ). ᑐᑭᖓ ᐅᖃᐅᓯᖃᕐᒪᑦ ᐅᑯᓄᖓ “ᖃᓄᐃᑦᑐᑐᐃᓐᓇᕐᓄᑦ ᐃᓄᐃᑦ ᐱᓕᕆᕕᖏᓐᓄᑦ ᐅᕝᕙᓗ ᐃᓄᒻᒧᑦ ᐊᑕᐅᓯᕐᒧᑦ 
ᐱᓕᕆᕕᒋᔭᐅᔪᖅ”. ᐃᓄᒃ ᐃᓅᑐᓪᓗᓂ ᐱᓕᕆᕕᖃᖅᑐᖅ ᑎᑎᕋᖅᓯᒪᖃᑕᐅᒐᔭᖅᐳᖅ ᐃᓄᐃᑦ ᐱᓕᕆᕕᖓᑦ ᐊᒻᒪ ᒪᓕᓪᓗᓂ 
ᑐᑭᖓ ᐊᑐᓐᖏᑦᑐᖅ. ᓱᓕᒃᑲᓐᓂᖅ, ᐊᑐᖅᑕᐅᓂᖓ ᐅᖃᖅᓯᒪᔪᖅ “ᐱᖃᓯᐅᔾᔨᔪᓐᓇᖅᑐᖅ” ᓇᓗᓇᐃᖅᓯᓗᓂ ᑭᓲᒻᒪᖔᖅ ᐃᓄᓐᓂᒃ 
ᐃᓗᓕᖃᕐᓂᖅ ᑖᓐᓇ ᐊᑲᐅᓗᐊᖅᑑᔮᓐᖏᒻᒪᑦ. ᑐᑭᖓ ᓇᓗᓇᐃᖅᓯᓪᓚᕆᒋᐊᖃᖅᑐᖅ ᑭᓱᓪᓚᕆᐅᒻᒪᖓᖅ ᐃᓄᓐᓂᒃ ᐃᓗᓕᖃᕐᓂᖅ. 
ᐊᒻᒪ, ᓇᓗᓇᐃᖅᓯᒪᓪᓚᕆᓐᖏᒻᒪᑦ (ii) ᑐᑭᖓᓂ ᖃᓄᖅ ᐊᔾᔨᒌᓐᖏᒻᒪᖔᑎᒃ ᑖᒃᑯᐊ “ᐃᓄᐃᑦ ᐱᓕᕆᕕᖓ” ᐊᒻᒪ “ᐃᓄᐃᑦ 
ᐱᑎᑦᑎᔨᐅᔪᑦ”. ᑕᒪᓐᓇ ᓇᓗᓇᐃᖅᑕᐅᔭᕆᐊᖃᖅᑐᖅ. 

• ᑐᑭᖓ “ᐃᓐᓄᓂᒃ ᐃᓗᓕᖃᕐᓂᖓ” ᐅᖃᐅᓯᖃᖅᑐᖅ “ᓄᓇᓕᓐᓂ ᐱᓕᕆᕕᐅᔪᖅ” ᑳᓐᑐᕋᒃᑎᒋᔭᐅᓪᓗᐊᑕᕐᓗᓂ. ᐃᓱᒪᒐᑦᑕᓕ 
ᑕᐃᒃᑯᐊ ᐅᖃᖅᓯᒪᔭᕆᐊᖃᕋᓗᐊᕐᒪᑕ “ᓄᓇᓕᓐᓂ ᐱᓕᕆᕕᐅᔪᖅ” ᑐᑭᓕᐅᖅᑕᐅᓯᒪᓂᖓᒍᑦ. 

 

 

 

 

94 | P a g e  

 



432. ᐊᑐᓕᖁᔨᔪᒍᑦ ᐃᓚᒋᓗᒍ ᐋᖅᑭᒋᐊᖅᑕᐅᓂᖓᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᓴᖅᑭᓂᐊᖅᑐᖅ ᑕᕝᕙᓐᖓᑦ 
ᐅᓂᒃᑳᒥ, ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓇᑦᑎᐊᖁᓪᓗᒋᑦ ᐊᑐᐊᒐᕐᒥ ᓴᓗᒻᒪᓴᑦᑎᐊᕐᓗᒍ ᐊᒻᒪ ᐊᓯᔾᔨᕐᓗᒋᑦ ᒥᑭᑦᑑᑕᐅᔪᑦ 
ᐋᖅᑭᒋᐊᕆᐊᖃᖅᑐᑦ. 

8. ᑕᒪᒃᑯᐊ ᑐᕌᕋᓱᐊᖅᑕᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔪᕐᓂᕐᒧᑦ ᐊᑐᐊᒐᕐᒥ ᐱᔭᐅᕙᓪᓕᐊᕙᑦ? 

433. ᑕᒪᒃᑯᐊ ᓴᖅᑭᖅᑐᒋᑦ ᐊᒻᒪ ᐅᖃᐅᓯᕆᓪᓗᒋᑦ ᐊᔾᔨᒌᓐᖏᑦᑐᑦ ᐅᖃᐅᑕᐅᔪᑦ ᖁᓛᓂ, ᑕᐃᒪᓕ ᐊᐱᖅᓱᖅᑐᖃᕈᓐᓇᕆᕗᖅ ᑖᒃᑯᐊ 
ᒫᓐᓇᐅᔪᖅ ᑎᑎᕋᖅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ ᑐᕌᕋᓱᐊᖅᑕᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᔪᓂ ᐊᒻᒪ ᑐᕋᖅᑖᐅᓇᓱᐊᖅᑐᑦ ᐃᓗᐊᓃᑦᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒦᑦᑐᓂ. 

434. ᑐᕌᒐᕆᔭᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᒥ 
ᐊᔾᔨᒌᓐᖏᒻᒪᑎᒃ ᐊᐅᓪᓗᑎᓪᓗᐊᕋᓱᐊᖅᑕᖏᓐᓂᒃ. ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒌᒍᑕᐅᔪᑦ ᑐᕌᕋᓱᐊᖅᑕᖏᑦ 
ᐃᓚᐅᑎᑦᑎᒋᐊᒃᑲᓂᕐᓂᕐᒧᑦ, ᐱᔪᓐᓇᕐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᓐᓂᒃ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᐅᔪᖅ, 
ᐃᒪᐃᒻᒪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᐅᔪᖅ ᐊᐅᓪᓗᔾᔨᓪᓗᐊᑕᕐᒪᑦ ᐊᑕᖐᓂᖅᓴᐅᓪᓗᓂ ᓄᓇᕗᒻᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪ ᐃᓚᐅᑎᑦᑎᔪᒪᓂᖅᓴᐅᕙᓪᓕᐊᓗᑎᒃ, ᐃᓕᓐᓂᐊᐸᓪᓕᐊᓂᐅᔪᒥᒃ ᐊᒻᒪ ᐃᓕᓐᓂᐊᕐᓂᐅᔭᕆᐊᖃᖅᑐᒥᒃ 
ᐃᓄᓐᓄᑦ ᐊᒻᒪ ᓄᓇᕗᒻᒥᐅᓄᑦ. ᐊᒻᒪ ᓱᓕ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᐃᑲᔪᕋᓱᒍᑕᐅᓇᓱᒃᑲᓗᐊᕐᒪᑦ 
ᐊᔾᔨᐅᖏᑦᑐᓂᒃ ᐱᓕᕆᕕᐅᔪᓄᑦ ᖃᐅᔨᔭᐅᕙᒃᑐᓂᒃ ᐱᓕᕆᓇᓱᐊᖅᑐᑎᒃ ᐅᑭᐅᖅᑕᖅᑐᒥ. 

435. ᑐᕌᒐᕆᔭᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᖅ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ 
ᑎᓴᒪᐅᓕᖅᑲᖓᔭᐅᓗᓂ ᐱᔭᐅᔭᕆᐊᖃᖅᑐᓄᑦ: (1) ᐱᐅᓯᒋᐊᕐᓗᒍ ᐃᓕᓐᓂᐊᑎᑦᑎᑲᓐᓂᕐᓂᖅ ᐊᒻᒪ ᐃᖅᑲᓇᐃᔭᖅᑎᑦᑎᓂᖅ 
ᐃᓄᓐᓂᒃ; (2) ᐱᐅᓯᒋᐊᖅᑎᑦᑎᓂᕐᒧᑦ ᐱᔪᓐᓇᕐᓂᖏᓐᓄᑦ ᐊᒻᒪ ᐃᓚᒋᔭᐅᓂᖏᓐᓄᑦ ᐃᓄᐃᑦ ᐱᓕᕆᕕᐅᔪᑦ ᑕᒫᓂ ᓄᓇᕗᒻᒥ 
ᑮᓇᐅᔭᓕᐅᕋᓱᐊᕐᓂᕐᒥ; (3) ᐃᑲᔪᖅᑐᐃᓂᕐᒧᑦ ᐃᓚᒋᔭᐅᓂᖏᓐᓄᑦ ᓄᓇᕗᒻᒥ ᐱᓕᕆᕕᐅᔪᓄᑦ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ; 
ᐊᒻᒪ  (4) ᖃᐅᔨᒪᑦᑎᐊᖃᓱᐊᕐᓗᑎᒃ ᐊᑭᖃᑦᑎᐊᕐᒪᖔᑕ ᐊᒻᒪ ᓇᖕᒪᑦᑐᒥᒃ ᐊᑭᑦᑐᕋᐅᑎᑎᑦᑎᖃᑦᑕᓂᕐᒥᒃ ᓄᓇᕗᒻᒥ ᒐᕙᒪᒃᑯᓐᓂ 
ᓂᐅᕕᖃᑦᑕᕐᓂᕐᒧᑦ. 

8.1 ᐱᐅᓯᒋᐊᖅᓯᒪᓂᖅ ᐃᓕᓐᓂᐊᑎᑦᑎᑲᓐᓂᕐᓂᖅ ᐊᒻᒪ ᐃᖅᑲᓇᐃᔭᖅᑎᑦᑎᓂᖅ ᐃᓄᓐᓂᒃ 

436. ᑐᑭᓯᐅᒪᒐᓗᐊᖅᑐᒍᑦ ᑕᒪᒃᑯᐊ ᐃᖅᑲᓇᐃᔭᕐᓂᖏᑦ ᐃᓄᐃᑦ ᐊᒥᓱᒃᑲᓂᖅᓯᒪᓕᖅᑐᑦ ᑕᐃᒪᓐᖓᑦ ᕿᒥᕐᕈᔭᐅᓚᐅᖅᓯᒪᒻᒪᑕ, ᑭᓯᐊᓂ 
ᖃᐅᔨᔪᓐᓇᖏᑦᑐᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᐱᔾᔪᑕᐅᓪᓗᓂ ᐊᒥᓱᕈᒃᑲᓐᓂᕈᑕᐅᒻᒪᖓᖅ. ᐅᐊᑦᑎᐊᕈ 
ᐅᖃᖅᑲᐅᒐᑦᑕ, ᓄᓇᕗᑦ ᖃᐅᔨᖃᑦᑕᖅᓯᒪᒻᒪᑕ ᐊᒥᓱᕈᖅᐸᓪᓕᐊᓂᖏᓐᓂᒃ ᑮᓇᐅᔭᓕᐅᕋᓱᐊᓂᕐᒧᑦ ᐅᑭᐅᓂᒃ ᑎᓴᒪᓂ 
ᐱᔾᔪᑎᖃᓗᐊᖅᑐᑎᒃ ᐅᔭᕋᓐᓂᐊᖅᑐᓂᒃ ᐊᒻᒪ ᐃᓪᓗᓕᐅᕐᓂᐅᔪᓂᒃ. ᐊᑐᐃᓐᓇᐅᔪᑦ ᑎᑎᕋᖅᓯᒪᔪᑦ ᖃᐅᔨᔾᔪᑕᐅᓗᐊᕈᓐᓇᖏᒻᒪᑕ 
ᐊᒥᓱᕈᒃᑲᓂᕐᓂᖏᓐᓄᑦ ᐃᖅᑲᓇᐃᔭᖅᑐᖅ ᐱᔾᔪᑎᖃᕐᒪᖔᑕ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ.  

437. ᑭᓯᐊᓂ, ᐊᑐᐃᓐᓇᐅᔪᑦ ᑎᑎᖃᖅᓯᒪᔪᑦ ᓇᓗᓇᐃᖅᓯᖏᑦᑐᑦ ᑕᒪᒃᑯᐊ ᐃᓄᐃᑦ ᐱᓕᕆᕕᖏᓐᓂᒃ ᐱᕙᓕᕐᖓᑕ ᐊᒥᓲᓂᖅᓴᐅᔪᓂᒃ 
(ᑕᒪᒃᑮᒃ ᐊᒥᓲᓂᖏᓐᓄᑦ ᐊᒻᒪ ᐊᑭᖏᓐᓄᑦ) ᑳᓐᑐᕋᖑᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ. ᑕᐃᒪᓕ ᓈᖕᒪᒃᐳᖅ ᐃᓱᒪᔭᕆᐊᒃᓴᖅ ᑕᒪᓐᓇ 
ᐊᒥᓱᕈᕆᐊᕈᑕᐅᔪᖅ ᑕᐃᒪᐃᓚᕿᓯᒪᒻᒪᑦ ᐃᖅᑲᓇᐃᔮᒃᓴᖅᑕᖃᕐᓂᖅᓴᐅᓕᖅᑎᓪᓗᒍ ᐃᓄᓐᓄᑦ. 

438. ᐱᔾᔪᑎᖃᖅᑐᓄᑦ ᐱᐅᓯᒋᐊᖅᓯᒪᓕᕐᓂᖏᓐᓄᑦ ᐃᓄᐃᑦ ᐃᓕᓐᓂᐊᖅᑎᑕᐅᑲᓂᕐᓂᖏᓐᓄᑦ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ 
ᐊᑐᐊᒐᖅ ᐃᒪᐃᒋᐊᖃᖅᑎᑦᑎᕗᖅ ᑕᒪᒃᑯᐊ ᐃᓕᓐᓂᐊᑲᓐᓂᕐᓂᕐᒧᑦ ᐸᕐᓇᒍᑕᐅᔪᑦ ᑐᓂᔭᐅᖃᑦᑕᕐᓗᑎᒃ ᑳᓐᑐᕋᒃᑖᕋᓱᐊᖅᑐᓂᑦ 
ᒪᓕᓐᓂᐊᕐᒪᑕ ᐊᒥᓲᓂᕆᔭᕆᐊᖃᖅᑕᖏᓐᓂᒃ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖃᑦᑕᓂᐊᕐᖓᑕ ᐃᓄᐃᑦ. ᑕᒪᓐᓇ ᑕᐃᒪᐃᑦᑕᕆᐊᓕᒃ 
ᓱᓕ ᐊᖑᔭᐅᓯᒪᓐᖏᒻᒪᑦ ᑕᐃᒪᓕ, ᐋᖅᑭᒃᓱᐃᑦᑎᐊᒋᐊᓪᓚᖁᔨᓯᒪᕗᒍ ᐃᓕᓐᓂᐊᖅᑎᑦᑎᑲᓐᓂᓂᕐᒥᒃ. ᑕᕝᕗᖓ, ᑐᕌᖅᑕᐅᔫᒐᓗᐊᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥ ᓱᓕ ᐊᖏᒻᒪᑎᓐᖏᒻᒪᑕ. 

8.2 ᐱᔪᓐᓇᖅᓯᕙᓪᓕᐊᓯᒪᓂᖏᑦ ᐊᒻᒪ ᐃᓚᐅᓂᖅᓴᐅᓂᖏᑦ ᐃᓄᐃᑦ ᐱᓕᕆᕕᖏᑦ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ 

439. ᑕᒪᒃᑯᐊ ᐊᑐᐃᓐᓇᐅᔪᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᕗᑦ ᑕᐃᒃᑯᐊ ᑳᓐᑐᕌᖑᔪᑦ ᑐᓂᔭᐅᔪᑦ ᐃᓄᐃᑦ ᐱᓕᕆᕕᖏᓐᓄᑦ 
ᐊᒥᓱᕈᕆᐊᖅᓯᒪᓕᖅᑐᑦ ᐃᒪᐃᑦᑐᓂ $20,000,000 ᐅᕙᓂ  2000/2001 (ᑭᒡᒐᖅᑐᐃᔪᖅ 23.7 ᐳᓴᓐᑎ ᑕᒪᕐᒥ ᑲᑎᑦᑐᒋᑦ  

ᑲᓐᑐᕌᖑᔪᑉ ᐊᒥᓲᓂᖓ) ᑎᑭᑲᓴᑦᑐᒍ $60,000,000 ᐅᕙᓂ  2007/2008 (ᑭᒡᒐᖅᑐᐃᔪᖅ 30.7 ᐳᓴᓐᑎ ᑲᑎᑦᑐᒋᑦ ᑳᓐᑐᕌᖑᔪᑦ 
ᐊᑭᖏᑦ)9. ᑖᒃᑯᐊ ᐊᔾᔨᐅᑎᒃᑯᑦᑎᒍᑦ ᑎᑎᕋᖅᓯᒪᔪᑦ ᐊᕐᕌᓂ ᑎᑎᕋᖅᓯᒪᓚᐅᖅᑐᓄᑦ ᐊᑐᐃᓐᓇᐅᔪᓂᒃ ᐊᕐᕌᒍᒧᑦ 2011/2012 
ᑳᓐᑐᕌᖑᔪᓄᑦ ᑐᓂᔭᐅᔪᓄᑦ ᐃᓄᐃᑦ ᐱᓕᕆᕕᖏᓐᓄᑦ ᐊᒥᓱᕈᕆᐊᒃᑲᓐᓂᓚᐅᕐᒥᔪᖅ $128,581,545 (ᑭᒡᒐᖅᑐᐃᔪᖅ 37.1 
ᐳᓴᓐᑎᒥᒃ ᑲᑎᑦᑐᒋᑦ ᑳᓐᑐᕌᒧᑦ ᑐᓂᔭᐅᔪᑦ ᐊᑭᖏᑦ). ᑕᑯᓪᓗᒋᑦ ᑕᒪᒃᑯᐊ, ᓈᓴᐅᑎᑦ ᓇᓗᓇᐃᖅᓯᔪᑦ ᐃᓄᐃᑦ ᐱᓕᕆᕕᖏᑦ 
ᐊᒥᓱᕈᕆᐊᖅᓯᒪᓕᖅᑐᑦ ᐃᓚᐅᖃᑕᐅᓂᖏᑦ ᓄᓇᕗᒻᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᑕᒪᐃᓐᓄᑦ ᐊᒻᒪ ᐱᓗᐊᖅᑐᒥᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᑳᓐᑐᕌᖑᔪᓄᑦ.  

440. ᐃᓚᖏᓐᓄᑦ ᑳᓐᑐᕌᒃᑎᐅᔪᓄᑦ (ᓲᕐᓗ ᐃᓪᓗᓕᐅᕐᓂᕐᒧᑦ, ᒥᑭᓐᓂᖅᓴᐅᔪᓄᑦ ᕿᔪᓕᕆᓂᕐᒧᑦ ᐅᕝᕙᓗ ᐱᔨᑦᑎᓂᕐᒧᑦ ᐊᒻᒪ 
ᓂᐅᕕᕈᑎᓄᑦ), ᐃᓄᐃᑦ ᐱᓕᕆᕕᖏᑦ ᑐᓂᔭᐅᒐᔪᑦᑐᑦ ᐊᒥᓲᓂᖅᓴᓄᑦ ᓄᓇᕗᒻᒥ ᒐᕙᒃᑯᓐᓂᑦ ᑳᓐᑐᕌᖑᔪᓂᒃ. ᑭᓯᐊᓂ, ᑕᐃᒪᓱᓕ 
ᐃᓚᒋᒻᒥᔭᖏᑦ ᓲᕐᓗ ᑎᑎᕋᐅᔭᕐᓂᕐᒧᑦ ᐋᖅᑭᐅᒪᓂᖏᓐᓄᑦ ᐊᒻᒪ ᖃᐅᔨᒪᔨᒋᔭᐅᔪᓄᑦ ᑲᓐᑐᕋᓄᑦ, ᑕᐃᒃᑯᐊ ᐱᕙᓪᓕᐊᓂᖏᑦ 
ᑕᑯᒃᓴᐅᓗᐊᓐᖏᑦᑐᑦ. 

441. ᑕᐃᒪᓕ ᐊᔪᕐᓇᕋᓗᐊᖅᑎᓪᓗᒍ ᖃᐅᔨᓪᓚᕆᒋᐊᒃᓴᖅ ᓇᓕᐊᒃ ᑕᒪᓐᓇ ᐊᒥᓱᕈᕆᐊᕐᓂᐅᔪᖅ ᐃᓄᐃᑦ ᐱᓕᕆᕕᖏᓐᓄᑦ 
ᑳᓐᑐᕌᒃᓯᓂᕐᒧᑦ ᐱᔾᔪᑎᖃᓪᓚᑖᕐᒪᖔᖅ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ, ᐃᓱᒪᒋᔭᕗᓪᓕ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᑕᑯᒃᓴᑎᒍ ᐊᑦᑐᐃᓂᖃᖅᓯᒪᔪᖅ ᐱᔪᓐᓇᕐᓂᖏᓐᓄᑦ ᐊᒻᒪ ᐃᓚᐅᖃᑕᐅᓂᖏᓐᓄᑦ ᐃᓄᐃᑦ 
ᐱᓕᕆᕕᖏᓐᓄᑦ. ᓲᕐᓗ, ᑎᑎᕋᖅᓯᒪᔪᑦ ᓇᓗᓇᐃᖅᓯᔪᑦ ᐃᓄᐃᑦ ᐱᓕᕆᕕᖏᑦ ᓱᕐᓗ ᐱᖓᓱᐊᖅᑎᓪᓗᐊᑕᖅᑐᑎᒃ 
ᐊᒥᓱᕈᖅᓯᒪᓕᖅᑐᑦ ᑐᓂᔭᐅᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑳᓐᑐᕌᖑᔪᓄᑦ ᐅᑭᐅᓄᑦ ᑎᓴᒪᓄᑦ ᐊᓂᒍᖅᑐᓄ ᐊᒻᒪ ᓱᓕ, 
ᑐᓂᓯᓯᒪᓪᓗᑎᒃ ᐊᖏᓂᖅᓴᐅᔪᑦ ᑳᓐᑐᕌᕈᑕᐅᓇᓱᐊᖅᑐᑦ ᐱᔭᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑕᑯᒃᓴᐅᑎᑦᑎᔪᑦ ᐱᐅᔪᒃᑯᑦ 
ᐊᒥᓱᕈᕆᐊᕐᓂᖏᓐᓄᑦ ᐃᓄᐃᑦ ᐱᓕᕆᕕᒋᔭᖏᑦ ᓂᐅᕕᖃᑦᑕᕐᓂᕐᒧᑦ. 

442. ᖃᐅᔨᓪᓚᕆᒍᓐᓇᖏᑦᑐᒍᑦ ᑕᒪᒃᑯᐊ ᑮᓇᐅᔭᑎᒍᑦ ᐃᑲᔪᕈᑕᐅᔪᑦ ᐊᑦᑐᐊᓂᖃᖅᑐᑦ ᐊᒥᓱᕈᕆᐊᕐᓂᖏᓐᓄᑦ ᐃᓄᐃᑦ ᐱᓕᕆᕕᖏᓐᓄᑦ 
ᓂᐅᕕᖃᑦᑕᕐᓂᕐᒧᑦ ᑕᐃᒪᐃᓚᕿᒻᓚᖔᑕ ᑮᓇᐅᔭᑦ ᑕᒫᓂ ᓄᓇᕗᒻᒦᖃᑦᑕᕐᓂᖏᓐᓂᒃ ᐃᑲᔪᕈᑕᐅᓪᓗᑎᒃ ᐃᓄᓐᓄᑦ ᐊᒻᒪ 
ᓄᓇᕗᒻᒥᐅᓄᑦ, ᐅᕝᕙᓗ ᑕᐃᒃᑯᐊ ᑮᓇᐅᔭᑦ ᖃᓪᓗᓈᓄᖅᓯᒪᒻᒪᖓᑕ ᑕᒪᒃᑯᑎᒎᓇ ᑲᓐᑐᕋᒃᑕᐅᓯᒪᒃᑲᓂᖅᑐᓄᑦ ᐅᕝᕙᓗ 
ᑲᑐᔾᔨᖃᑎᒌᖑᔪᓄᑦ ᐱᓕᕆᕕᐅᔪᓄᑦ. ᑕᒪᓐᓇ ᐱᔾᔪᑎᒋᓪᓗᒍ, ᓴᖅᑮᖁᔨᓯᒪᓕᖅᑐᒍ ᐊᑲᐅᓯᒋᐊᖅᓯᒪᔪᒥᒃ ᐃᓄᐃᑦ ᐱᓕᕆᕕᖏᓐᓂᒃ 
ᑕᒪᒃᑯᐊ ᑮᓇᐅᔭᓕᐊᖑᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑕᒫᓂ ᓄᓇᕗᒻᒥᒍᓐᓇᓂᖅᓴᐅᓂᐊᕐᒪᑕ ᐊᒻᒪ 
ᐃᑲᔪᖅᑎᐅᔾᔪᑕᐅᒃᑲᓐᓂᕈᒪᒻᒪᕆᓐᓂᐊᕐᒪᑦ ᐃᓄᓐᓄᑦ ᐱᓕᕆᕕᐅᔪᓄᑦ. 

8.3 ᐃᓚᐅᖃᑕᐅᓂᖏᑦ ᓄᓇᕗᒻᒥ ᐱᓕᕆᕕᐅᔪᑦ ᓄᓇᕗᒻᒥ ᑮᓇᐅᔭᓕᐅᕐᓂᕐᒥ 

443. ᐊᑐᐃᓐᓇᐅᔪᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᔪᑦ ᑕᒪᒃᑯᐊ ᑳᓐᑐᕌᖑᔪᑦ ᑐᓂᔭᐅᔪᑦ ᖃᓪᓗᓈᓄᑦ ᓄᓇᕗᒻᒥ ᐱᓕᕆᕕᐅᔪᓄᑦ 
ᖃᑦᑏᓐᓇᕈᕆᐊᓚᐅᖅᑐᑦ ᐅᕙᓐᖓᑦ $33,000,000 2000/2001 (ᑭᒡᒐᖅᑐᐃᔪᖅ 38.5 ᐳᓴᓐᑎ ᑲᑎᑦᑐᒋᑦ ᑳᓐᑐᕌᖑᔪᑦ ᑐᓂᔭᐅᔪᑦ 
ᐊᑭᖏᑦ) ᐅᕗᖓ $16,000,000 2007/2008−ᒥ (ᑭᒡᒐᖅᑐᐃᔪᖅ 8.5 ᐳᓴᓐᑎᒥᒃ ᑲᑎᓕᒫᖅᑐᒋᑦ ᑳᓐᑐᕌᖑᔪᑦ ᐊᑭᖏᑦ)10. ᑕᒪᓐᓇ 
ᐊᔾᔨᐅᑎᑦᑐᒍ ᑎᑎᕋᖅᓯᒪᔪᖅ ᐊᕐᕌᓂᒧᑦ ᑎᑎᕋᖅᓯᒪᓂᖏᓐᓄᑦ ᐊᑐᐃᓐᓇᐅᔪᓄᑦ 2011/2012, ᑲᓐᑐᕋᖑᔪᑦ ᑐᓂᔭᐅᔪᑦ ᖃᓪᓗᓈᑦ 
ᐱᓕᕆᕕᖏᓐᓄᑦ ᓄᓇᕗᒻᒥ ᖃᑦᑏᓐᓇᕈᕆᐊᓚᐅᖅᑐᑦ ᐃᒪᓐᓇᓄᑦ $12,309,444 (ᑭᒡᒐᖅᑐᐃᔪᑦ 3.6 ᐳᓴᓐᑎ ᑲᑎᓕᒫᖅᑐᒋᑦ 
ᑳᓐᑐᕌᖑᔪᑦ ᑐᓂᔭᐅᔪᑦ ᐊᑭᖏᑦ). ᐊᕐᕌᒍᓂᒃ ᑎᓴᒪᓂᒃ ᐊᓂᒍᖅᑐᓂ, ᖃᓪᓗᓈᑦ ᓄᓇᕗᒻᒥᐅᑦ ᐱᓕᕆᕕᖏᑦ ᐱᑎᑕᐅᓚᐅᖅᑐᑦ 
ᐊᑯᕐᖓᓐᓂ 3.6 ᐳᓴᓐᑎ ᐊᒻᒪ 12.4 ᐳᓴᓐᑎ ᑲᑎᓕᒫᖅᑐᒋᑦ ᑳᓐᑐᕋᖑᔪᑦ ᑐᓂᔭᐅᔪᑦ ᐊᑭᖏᑦ, ᖃᑦᑏᓐᓇᐅᓂᖅᐸᐅᓪᓗᓂ 
ᐳᓴᓐᑎᖏᑎᒍᑦ (3.6 ᐳᓴᓐᑎ) ᐱᔭᐅᓚᐅᖅᑐᖅ 2011/2012.  ᖃᐅᔨᓚᐅᕐᒥᔪᒍᑦ ᑕᒪᒃᑯᐊ ᖃᓪᓗᓈᑦ ᑳᓐᑐᕌᒃᑕᐅᕙᑦᑐᑦ ᓄᓇᕗᒻᒥ 
ᐱᓕᕆᕕᖃᖅᑐᑦ ᓴᖅᑭᔮᓪᓗᐊᑕᓐᖏᑦᑐᑦ ᐊᑕᐅᓯᕐᒥ ᖃᓄᐃᑦᑑᔪᓂ ᑳᓐᑐᕋᖑᔪᓂ.  

444. ᑖᒃᑯᐊ ᐅᖃᐅᑕᐅᓯᒪᔪᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᔪᑦ ᑕᒪᒃᑯᐊ ᖃᓪᓗᓈᑦ ᓄᓇᕗᒻᒥ ᐱᓕᕆᕕᐅᔪᑦ ᐊᑦᑐᖅᑕᐅᑲᒻᒪᓂᖅᓴᐅᕗᑦ 
ᐱᔾᔪᑎᒋᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ, ᐱᓗᐊᖅᑐᒥᒃ ᕿᒥᕈᔪᖃᕈᓂ ᐊᒥᓱᕈᕆᐊᕐᓂᖏᓐᓂᒃ ᑕᒪᒃᑯᐊ 
ᑳᓐᑐᕌᖑᔪᑦ ᖃᓄᐃᓕᐅᕐᓂᖏᓐᓄᑦ ᐃᓄᐃᑦ ᐱᓕᕆᕕᖏᓐᓂ ᐊᒻᒪ ᖃᓪᓗᓈᓂ ᐱᓕᕆᕕᐅᔪᑦ. ᑭᓯᐊᓂ, ᑕᒪᓐᓇ ᑭᖑᓪᓕᖅᐸᐅᔪᖅ 
ᑕᑯᓐᓇᖑᐊᖅᑎᑦᑎᓪᓚᕆᓐᖏᑦᑐᖅ ᑐᓴᖃᑦᑕᓚᐅᖅᑕᑎᓐᓂᒃ ᑲᑎᒪᖃᑎᖃᖃᑦᑕᑎᓪᓗᑕ ᑕᒪᒃᑯᐊ ᖃᓪᓗᓈᑦ ᐱᓕᕆᕕᖏᑦ ᓄᓇᕗᒻᒥ  

 

9 ᑎᑎᕋᖅᓯᒪᔪᑦ ᐱᔭᐅᔪᑦ ᑕᕝᕙᓐᖓᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒥ 2008-2009 ᐊᑕᖐᓪᓗᑎᒃ ᕿᒥᕐᕈᓂᕐᒧᑦ ᐅᓂᒃᑳᒥ. 
10 ᑎᑎᕋᖅᓯᒪᔪᑦ ᐱᔭᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒥ 2008-2009 ᐊᑕᖐᓪᓗᑎᒃ ᕿᒥᕐᕈᓂᕐᒧᑦ ᐅᓂᒃᑳᒥ. 

ᑲᑐᔾᔨᖃᑎᖃᓕᕐᒪᑕ ᐃᓄᐃᑦ ᐱᓕᕆᕕᖏᓐᓂ ᐊᒻᒪ ᖃᓪᓗᓈᑦ ᐱᓕᕆᕕᖏᓐᓂᒃ ᐃᓚᖓᒍᑦ ᐅᕝᕙᓗ ᐋᖅᑭᒃᓯᒪᓂᖏᑎᒍᑦ ᑕᒪᒃᑯᐊ 
ᐋᖅᑭᒋᐊᕈᑕᐅᔪᓐᓇᖅᑐᑦ ᑳᓐᑐᕋᖑᔪᓄᑦ ᐊᑐᖅᑕᐅᑦᑎᐊᕐᓂᐊᕐᒪᑕ ᐊᒻᒪ ᑳᓐᑐᕋᒃᑖᕈᓐᓇᓂᐊᕐᒪᑕ.   

445. ᐊᒻᒪ ᓱᓕᒃᑲᓐᓂᖅ, ᑲᑎᒪᖃᑎᖃᖃᑦᑕᑎᓪᓗᑕ, ᐅᖃᖅᑐᖃᓚᐅᓐᖏᑦᑐᖅ ᐃᓱᒫᓗᒍᑕᐅᔪᒥᒃ ᑕᒪᓐᓇ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᐅᔪᑦ ᐊᑐᐊᒐᖅ ᑲᔪᓯᔾᔪᑕᐅᑦᑎᐊᕈᓐᓃᕐᖓᑦ ᖃᓪᓗᓈᓄᑦ ᓄᓇᕗᒻᒥ ᐱᓕᕆᕕᐅᔪᓂᒃ ᐅᕝᕙᓗ ᐃᓚᒋᔭᐅᑦᑎᐊᕈᓐᓇᐃᓕᓪᓗᑎᒃ 
ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᒻᒥ. ᑭᓯᐊᓂᓕ, ᑕᒪᒃᑯᐊ ᐃᓱᒫᓗᒍᑕᐅᔪᑦ ᐅᖃᐅᓯᕆᔭᐅᓚᐅᖅᑐᑦ ᑐᕌᖓᔪᑦ 
ᒪᑐᐃᖓᑦᑎᐊᖏᓐᓂᖏᓐᓄᑦ ᐊᑐᖅᑎᑕᐅᓂᖓᓄᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖓ, ᐱᔭᕆᐊᑐᓂᖓ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᓄᓇᕗᒻᒥ ᐱᓕᕆᕕᒻᒧ ᑎᑎᕋᖅᓯᒪᔪᓂ ᐊᑎᓕᐅᒃᑲᓐᓂᕐᓂᕐᒧᑦ ᐊᒻᒪ ᖃᐅᔨᒪᑦᑎᐊᕆᐊᖃᕐᓂᖏᓐᓂᒃ 
ᓄᓇᕗᒻᒥ ᐱᓕᕆᕕᐅᔪᓄᑦ ᑳᓐᑐᕌᖑᔪᒧᑦ ᐋᖅᑭᒋᐊᕈᑕᐅᔪᖅ ᐲᖅᑕᐅᖁᔭᐅᓇᑎᒃ. 

446. ᐊᔪᕐᓇᕐᒪᑦ ᖃᐅᔨᔪᓐᓇᕆᐊᒃᓴᖅ ᑕᒪᓐᓇ ᑲᑕᑉᐸᓪᓕᐊᓂᖓ ᐊᑭᖏᑎᒍᑦ ᐊᒻᒪ ᐊᒥᓲᓂᖏᑎᒍᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑳᓐᑐᕋᖑᔪᑦ 
ᑐᓂᔭᐅᔪᑦ ᖃᓪᓗᓈᑎ ᓄᓇᕗᒻᒥ ᐱᓕᕆᕕᖏᓐᓄᑦ ᐊᕐᕌᒍᓂ ᐊᓂᒍᖅᑐᓂ ᐱᔾᔪᑎᒋᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ 
ᐊᑐᐊᒐᖅ ᐅᕝᕙᓗ ᐊᓯᖏᓐᓄᑦ ᐱᔾᔪᑕᐅᔪᓄᑦ. ᑕᒪᓐᓇᐅᒐᓗᐊᖅᑎᓪᓗᒍ ᐊᒻᒪ ᐅᖃᐅᓯᕆᓯᒪᔭᕗᑦ ᖁᓛᓂ ᑎᑎᕋᖅᓯᒪᔪᑦ, 
ᑕᑯᓐᖏᑦᑐᒍ ᐱᔾᔪᑎᓪᓚᕆᖓᓂᒃ ᐊᑐᓕᖁᔭᐅᔪᒃᓴᒥᒃ ᐊᓯᔾᔨᕆᐊᕈᑎᒃᓴᒥᒃ ᑲᒪᒋᔭᐅᖃᑦᑕᕐᓂᖏᓐᓄᑦ ᓄᓇᕗᒻᒥ ᐱᓕᕆᕕᐅᔪᑦ 
ᑕᕝᕙᓂ ᐊᑖᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒥᒃ. ᑕᒪᒃᑯᐊ ᐊᓯᔾᔨᕆᐊᖅᑕᐅᖁᓯᒪᔭᕗᑦ (ᐅᖃᖅᓯᒪᒻᒪᑕ ᖁᓛᓂ) 
ᐃᒪᐃᓕᖓᔪᑦᑕᐅᔪᑦ ᑕᒪᒃᑯᐊ ᐱᓕᕆᕕᐅᒧᑦ ᐱᔪᓐᓇᕐᓂᐊᕐᒪᑕ ᓄᓇᕗᒻᒥ ᐱᓕᕆᕕᐅᓪᓗᑎᒃ ᑳᓐᑐᕋᒃᒧᑦ ᐋᖅᑭᒋᐊᕈᑕᐅᔪᓄᑦ 
ᓴᖅᑭᔮᕐᓂᖃᕐᓂᐊᕐᒪᑕ ᓄᓇᕗᒻᒥ ᐊᒻᒪ ᐃᑲᔪᕈᑎᖃᕐᓂᖏᑦ ᑮᓇᐅᔭᐊᕆᔭᐅᔪᑦ ᓄᓇᕗᒻᒦᖏᓐᓇᖁᓪᓗᒋᑦ.  

8.4 ᐊᑭᖓᑕ ᓈᒻᒪᓐᓂᖓ ᐊᒻᒪ ᐊᑭᑦᑐᕋᐅᑎᑦᑎᐊᕐᓂᖅ 

447. ᐊᑭᖏᑦ ᓄᓇᕗᑦ ᒐᕙᒪᒃᒻᒥ ᑖᒃᓱᒧᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ ᐱᔾᔪᑎᖃᖅᑐᑦ ᑳᓐᑐᕌᖑᔪᓄᑦ 
ᖃᐅᔨᔭᐅᓯᒪᔪᓄᑦ ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ ᑐᖔᓃᒻᒪᑦ 1 ᐳᓴᓐᑎ ᑲᑎᓕᒫᖅᑐᒋᑦ ᓂᐅᕕᕈᑕᐅᔪᓄᑦ ᐊᑐᖅᑕᐅᔪᑦ 
ᐊᕐᕌᒍᒥ 2008/2009 ᐅᕗᖓ 2011/2012 ᑮᓇᐅᔭᖃᖅᑎᑕᐅᓂᒃᑯᑦ ᐊᕐᕌᒍᓄᑦ. ᑕᒪᒃᑯᐊ ᑎᑎᕋᖅᓯᒪᔪᑦ ᑕᑯᒃᓴᐅᑎᑦᑎᔪᑦ 
ᐊᑭᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ (ᑕᐃᒃᑯᐊᖏᓛᒃ ᖃᐅᔨᔭᐅᓯᒪᔪᑦ ᓄᓇᓕᓐᓄ ᒐᕙᒪᒃᑯᓐᓄᑦ ᑳᓐᑐᕋᖑᔪᓄᑦ) 
ᐅᖓᑕᐅᓕᓯᓗᐊᓐᖏᑦᑐᖅ ᐊᒻᒪ ᓄᖅᑲᖓᑎᑦᑎᖏᑦᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐱᓯᒪᑦᑎᓂᕐᒧᑦ ᐱᖁᑎᓂᒃ ᐊᒻᒪ 
ᐱᔨᑦᑎᕈᑕᐅᔪᓂᒃ “ᐊᑭᖏᑦ ᓈᖕᒪᒃᐸᑕ” ᐅᖃᖅᓯᒪᒻᒪᑕ ᖃᓄᐃᓐᓂᖏᑦ ᐃᓚᖓᓂ 7.1(a) ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᐅᔪᑦ ᐊᑐᐊᒐᕐᒥ. 

9. ᐃᓱᓕᓐᓂᖓ ᐊᒻᒪ ᓇᐃᓪᓕᒋᐊᖅᓯᒪᔪᑦ ᐊᑐᓕᖁᔭᐅᔪᑦ 

448. ᒪᓕᑦᑐᒋᑦ ᑲᑎᒪᖃᑎᖃᖃᑦᑕᕐᓂᕗᑦ ᐊᒻᒪ ᕿᒥᕐᕈᓂᕆᔭᕗᑦ ᐊᑐᐃᓐᓇᐅᔪᓂᒃ ᑎᑎᕋᖅᓯᒪᔪᓂᒃ, ᐃᓱᒪᖃᖅᑐᒍᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᑦ ᑲᔪᓯᑦᑎᐊᖅᓯᒪᓂᖃᖅᑐᖅ ᒪᓕᑦᑐᑎᒃ ᑐᕌᖅᑕᐅᓇᓱᐊᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᓄᓇᑖᕈᑎᓄᑦ ᐊᖏᖃᑎᒌᒍᑕᐅᔪᒥᒃ ᐊᒻᒪ ᐊᑐᐊᒐᕐᒥ. ᐆᒃᑐᑎᒋᓪᓗᒍ, ᑎᑎᕋᖅᓯᒪᔪᑦ ᓇᓗᓇᐃᖅᓯᔪᑦ ᐃᓄᐃᑦ ᐱᓕᕆᕕᖏᑦ 
ᐊᒥᓱᕈᕆᐊᖅᓯᒪᒻᒪᕆᓕᖅᑐᑦ ᐱᑎᑕᐅᓂᕐᒧᑦ ᒐᕙᒪᒃᑯᓐᓂᑦ ᑳᓐᑐᕌᒃᑖᖅᑎᑕᐅᓂᕐᒧᑦ, ᑕᒪᒃᑮᓐᓂᒃ ᐊᑭᖏᓐᓂᒃ ᐊᒻᒪ ᐳᓴᓐᑎᖏᓐᓂᒃ, 
ᑕᐃᒪᓐᖓᑦ ᐊᑐᐊᒐᖅ ᐊᑐᓕᖅᑎᑕᐅᒋᐊᓚᐅᕐᒪᑦ 2000−ᒥ. ᑕᒫᓂ ᐊᑯᓂᐅᓂᕐᒥ, ᐃᓄᐃᑦ ᐱᓕᕆᕕᖁᑎᖏᑦ 
ᐊᒥᓱᕈᕆᐊᖅᓯᒪᒻᒪᕆᓕᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑳᓐᑐᕌᒃᑖᕈᑕᐅᕙᑦᑐᓂᒃ ᐃᒪᓐᓇᓂ $20,000,000 ᐊᕐᕌᒍᒥ 2000/01 
ᐃᒪᓐᓇᓄᑦ $128,581,545 2011/12-ᒥ. 

449. ᐊᔪᕐᓇᕋᓗᐊᖅᑎᓪᓗᒍ ᖃᐅᔨᓇᓱᒋᐊᒃᓴᖅ ᖃᓄᑎᒋ ᐊᒥᓱᕈᕆᐊᖅᓯᒪᓕᕐᒪᖔᑕ ᐃᓄᐃᑦ ᐱᓕᕆᕕᖏᑦ ᑳᓐᑐᕌᒃᑖᓂᕐᒧᑦ 
ᐱᔾᔪᑎᒋᓪᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ, ᑲᖐᓱᒍᓐᓇᖅᐳᒍ ᐊᑐᐊᒐᐅᔪᖅ 
ᐃᑲᔪᕐᓂᖃᕐᓂᕋᖅᑕᐅᔪᓐᓇᖅᑐᖅ ᐊᒥᓱᕈᖅᐸᓪᓕᐊᓂᖏᓐᓄᑦ ᐃᓄᐃᑦ ᐱᓕᕆᕕᖏᑦ ᓄᓇᕗᑦ ᒐᕙᒪᒃᑯᖏᓐᓂ ᑳᓐᑐᕌᒃᑖᓂᕐᒧᑦ. 
ᐃᓛᒃ, ᑕᐃᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᔪᑦ ᐅᕙᑦᑎᓐᓄᑦ ᑭᒃᑯᑦ ᐃᑲᔪᖅᑕᐅᔪᓐᓇᕐᒪᖔᑕ ᐊᑐᐊᒐᕐᒧᑦ ᐱᑎᑕᐅᒃᑲᓐᓂᓚᐅᖅᑐᑦ 
ᖄᖓᒍᒃᑲᓐᓂᖅ ᐃᒪᓐᓇᓂᑦ $123,419,469 ᑳᓐᑐᕌᒃᑎᒍᑦ ᐊᑐᖅᑎᑕᐅᓂᖓᓄᑦ ᐊᑐᐊᒐᖅ ᐅᑭᐅᓂᒃ ᑎᓴᒪᓂᒃ ᐊᓂᒍᖅᑐᓂ 
ᐊᑐᐊᒐᖅᑕᖃᓐᖏᑉᐸᑦ ᑕᐃᒃᑯᐊ ᐱᔭᐅᒐᔭᓚᐅᓐᖏᑦᑐᑦ. ᖃᐅᔨᒪᒻᒥᔪᒍ ᐊᒥᓲᓂᖅᓴᐅᕙᓕᕐᖓᑕ ᐃᓄᐃᑦ ᐱᓕᕆᕕᖏᑦ 
ᑳᓐᑐᕌᒃᑖᕋᓱᐊᕐᓂᖅᓴᐅᕙᓕᕐᒪᑕ, ᓇᓗᓇᕈᓐᓃᖅᑐᖅ ᑕᒪᒃᑯᐊ ᐱᓕᕆᕕᐅᔪᑦ ᐃᓚᐅᖃᑕᐅᓂᖅᓴᐅᓕᖅᑐᑦ ᓄᓇᕗᒻᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ. 

450. ᓄᓇᕗᒻᒥ ᐱᓕᕆᕕᐅᔪᑦ ᐱᓐᖏᓂᖅᓴᐅᔪᑦ ᒪᓕᑦᑐᒋᑦ ᑎᑎᕋᖅᓯᒪᔪᑦ. ᑕᐃᒃᑯᐊ ᐱᓯᒪᔭᖏᑦ ᒐᕙᒪᒃᑯᑦ ᑳᓐᑐᕌᖏᓐᓄᑦ 
ᐊᑉᐸᐹᓪᓕᖅᓯᒪᓕᖅᑐᑦ ᐃᒪᓐᓇᓂᑦ $33,000,000 2000/01−ᒥᑦ $12,309,444−ᒧᑦ 2011/12−ᒧᑦ.  ᑭᓯᐊᓂᓕ, ᑕᐃᒪᒃ 

ᐅᖃᖅᓯᒪᒐᑦᑕ, ᑎᑎᕋᖅᓯᒪᔪᑦ ᓴᖅᑮᓯᒪᓪᓚᕆᓐᖏᑦᑐᑦ ᑲᔪᓯᑦᑎᐊᖅᓯᒪᓪᓚᕆᑦᑐᓂᒃ ᓄᓇᕗᒻᒥ ᐃᓕᕆᕕᐅᔪᓂ, ᐊᒥᓱᑦ 
ᐱᓕᕆᖃᑎᖃᖅᑐᑦ ᐃᓄᐃᑦ ᐱᓕᕆᕕᖏᓐᓂᒃ ᐊᒻᒪ ᖃᓪᓗᓈᓂ ᐱᓕᕆᕕᐅᔪᓂᒃ ᑳᓐᑐᕌᓂ ᐱᖃᑦᑕᖅᑐᓂ ᓄᓇᕗᒻᒥ.  

451. ᑕᒪᓐᓇ ᐅᖃᓚᐅᖅᑐᒍ, ᐃᓱᒪᖃᕐᒥᔪᒍᑦ ᑕᐃᓐᓇ ᐊᑐᐊᒐᐅᔪᖅ ᑲᔪᓯᓯᒪᓐᖏᒻᒪᑦ ᑐᕌᖅᑕᖓᓂᒃ ᐊᒻᒪ ᑕᐃᒃᑯᐊ ᓄᓇᑖᖃᑕᐅᓯᒪᔪᑦ 
ᐊᒥᓱᑲᓪᓚᐅᔪᓂ. ᐊᓯᔾᔨᕈᑕᐅᓂᐊᖅᑐᑦ ᐱᔭᐅᔭᕆᐊᖃᖅᑐᑦ, ᑕᐃᒫᒃ ᐅᖃᖅᓯᒪᔪᒍ ᑕᕝᕙᓂ ᐅᓂᒃᑳᒥ. 344, 345, 2349, 353. 

452. ᑕᒪᒃᑯᐊ ᐊᓯᔾᔨᓂᐊᖅᐸᑕ, ᓯᕗᓪᓕᖅᐹᒥᒃ ᓂᒐᕖᔾᔮᖅᑎᓪᓗᒋᑦ ᑲᔪᓯᓐᖏᓐᓂᐅᕙᑦᑐᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ 
ᐊᑐᐊᒐᕐᓂ ᑲᔪᓯᑦᑎᐊᖅᓯᒪᓐᖏᑦᑐᓂᒃ (ᓱᓕᒐᓗᐊᖅᐸᑦ ᐅᕝᕙᓗ ᐃᓱᒪᒋᔭᐅᑐᐃᓐᓇᖅᐸᑦ) ᓄᓇᕗᑦ ᒐᕙᒪᒃᑯᖏᓐᓄᑦ 
ᓂᐅᕕᖃᑦᑕᕐᓂᐅᕙᒃᑐᑦᖅ ᖃᓄᐃᑦᑐᑐᐃᓐᓇᐃᑦ. ᐅᖃᖅᑲᐅᒐᑦᑕ ᖁᓛᓂ, ᑕᒪᒃᑯᐊ ᐱᔾᔪᑎᒋᔭᖏᑦ ᓄᓇᕗᑦ ᒐᕙᒪᒃᑯᖏᑕ 
ᓂᐅᕕᖃᑦᑕᓂᕐᒧᑦ ᑐᓂᔭᐅᖃᑦᑕᖅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ. ᑕᒪᒃᓱᒪᓂ ᐊᑐᖅᑕᐅᕙᑦᑐᒥ, 
ᓵᓚᖃᖅᑐᖃᐃᓐᓇᓂᐊᕐᒪᑦ ᓵᓚᐅᔪᖃᐃᓐᓇᕐᓗᓂᓗ ᑳᓐᑐᕌᒃᑖᕋᓱᐊᖅᑐᓂᒃ, ᐊᑲᖅᓴᖏᑦᑐᓂᒃ ᑳᓐᑐᕌᖑᔪᑦ ᑐᓂᔭᐅᓂᖏᑕ 
ᐃᓱᒪᓕᐅᕈᑎᖏᓐᓄᑦ ᐊᒻᒪ ᐃᓱᒪᓕᐅᖅᑎᐅᔪᑦ ᓂᕆᐅᒋᔭᐅᔭᕆᐊᖃᖅᑐᑦ. ᑭᓯᐊᓂᓕ ᐃᒪᐃᑦᑕᕆᐊᖃᖅᐳᑦ, ᐅᑎᖅᑎᑦᑎᓇᓱᐊᕐᓂᕐᒧᑦ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒥ, ᑕᒪᒃᑯᐊ ᑲᔪᓯᓐᖏᓐᓂᐅᔪᑦ ᐊᒻᒪ ᑲᔪᓯᑦᑎᐊᕐᓂᐅᔪᑦ ᑕᒪᒃᑯᐊᖑᒧᑦ 
ᑲᒪᒋᔭᐅᒻᒪᑕ ᐃᓛᒃᑯᑦ ᑲᔪᓯᓐᖏᑦᑐᓂᒃ ᐊᒻᒪ ᑲᔪᓯᔪᓂᒃ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᒥ. 

453. ᐱᒋᐊᕐᓂᖓᓂ ᑖᒃᓱᒪ ᐅᓂᒃᑲᑉ, ᐅᖃᐅᓯᖃᖅᑲᐅᔪᒍ ᑎᓴᒪᐅᔪᓂ ᑐᓐᖓᕕᓪᓗᐊᑕᐅᔪᓂᒃ ᑕᐃᒃᑯᐊ ᐊᐅᓚᓂᖃᑦᑎᐊᖅᑐᑦ 
ᓂᐅᕕᖃᑦᑕᓂᕐᒧᑦ ᐋᖅᑭᒃᓯᒪᔪᑦ, ᐊᒻᒪ ᐱᐅᒋᔭᐅᓂᖅᓴᐅᔪᑦ ᓂᐅᕕᖃᑦᑕᕐᓂᕐᒧᑦ ᐱᓕᕆᐊᖅ, ᓴᓇᔭᐅᒻᒪᑦ. ᑕᒪᒃᑯᐊ ᑐᓐᖓᕕᖏᑦ − 
ᐊᔾᔨᒌᑎᑦᑎᓂᖅ, ᒪᑐᐃᖓᑦᑎᐊᕐᓂᖅ, ᓴᑕᒃᓴᐅᓂᖅ, ᐊᒻᒪ ᐊᑕᐃᒪᐃᒃᓴᐃᓐᓇᓕᓂᕐᒧᑦ ᑲᒪᒋᔭᐅᓂᖏᓐᓄᑦ − 
ᓴᓐᖓᑎᒃᑲᓐᓂᕆᐊᖃᕐᒪᑕ ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒥ, ᐊᒻᒪ ᐊᑐᖅᑎᑕᐅᓂᖏᑦ. ᐊᑐᑎᓕᖁᔭᕗᑦ 
ᐅᖃᐅᓯᖃᖅᑐᑦ ᑕᒪᒃᑯᓂᖓ ᓴᓐᖓᑦᑎᐊᕆᐊᖃᕐᓂᕐᓂᒃ. 

454. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᐊᑑᑎᖃᑦᑎᐊᓂᖅᓴᐅᒍᓐᓇᖅᑐᖅ ᒫᓐᓇᐅᔪᒥ ᑕᐃᒃᑯᐊ ᐊᓯᔾᔨᕆᐊᖃᖅᑐᑦ 
ᐊᑐᓕᖅᑎᑕᐅᕙᓪᓕᐊᑉᐸᑕ. ᐱᔾᔪᑎᒋᔭᖓ ᐱᔭᕆᐊᑦᑐᑎᑦᑎᓇᓱᐊᓐᖏᑦᑐᖅ, ᑕᒪᓐᓇ ᐊᔪᕐᓇᖏᒃᑲᓗᐊᖅᐸᑦ, ᑭᓯᐊᓂᓕ 
ᐱᔭᕆᐊᑭᓪᓕᑎᕐᓗᒍ ᐊᒻᒪ ᐋᖅᑭᒋᐊᒃᑲᓂᕐᓗᒍ ᐱᕕᖃᖅᑎᑦᑎᓂᖓ ᐱᔾᔪᑎᖃᖅᑐᖅ ᐃᓕᓐᓂᐊᑎᑦᑎᑲᓐᓂᕐᓂᕐᒧᑦ; ᖁᔭᓐᓇᒦᕈᓯᐊᓄᑦ 
ᐊᒻᒪ ᐊᑭᓖᔾᔪᑕᐅᔭᕆᐊᖃᖅᑐᓄᑦ; ᐊᔾᔨᒌᓕᖅᑎᑕᐅᕙᓪᓕᐊᓂᖏᓐᓄᑦ ᓂᐅᕕᖃᑦᑕᕐᓂᕐᒧᑦ ᑎᑎᖅᑲᐅᔪᑦ ᐊᒻᒪ ᐃᓕᖅᑯᓯᐅᕙᒃᑐᑦ; 
ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᓄᓇᕗᒻᒥ ᐱᓕᕆᕕᒻᒧᑦ ᑎᑎᕋᖅᓯᒪᔪᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᓐᓄᑦ 
ᐃᓄᓐᓄᑦ ᐱᓕᕆᕕᐅᔪᓄᑦ ᐊᑎᓕᐅᕐᕕᐅᔪᒧᑦ ᓇᓕᒧᓐᓂᖅᓴᐅᓂᐊᕐᒪᑦ ᓂᐅᕕᕐᕕᐅᖃᑦᑕᖅᑐᓂ ᓴᖅᑭᔮᖅᑐᓂ.  

455. ᐃᓱᒪᒋᒻᒥᔭᕗᑦᑕᐅᖅ ᑕᒪᓐᓇ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᖅ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ 
ᐊᑐᐊᒐᕐᒧᑦ ᑐᕌᖅᑕᐅᓇᓱᐊᖅᑐᑦ ᐊᑑᑎᖃᑦᑎᐊᓂᖅᓴᐅᔪᓐᓇᕐᒪᑕ ᐋᖅᑭᒋᐊᖅᑕᐅᓂᖏᓐᓄᑦ ᑳᓐᑐᕌᒃᑖᕐᓂᕐᒧᑦ ᐋᖅᑭᒋᐊᕈᑕᐅᔪᓄᑦ 
ᓈᓴᐅᑎᖏᑎᒍᑦ ᐊᒻᒪ ᓴᖅᑮᓂᕐᒧᑦ ᓄᑖᒥᒃ ᐊᕕᒃᑐᖅᓯᒪᓂᐊᖅᑐᒥ ᐱᕚᓪᓕᕆᐊᖅᓯᒪᔪᑦ ᐃᓄᐃᑦ ᐱᓕᕆᕕᖁᑎᖏᑦ 
ᐊᒥᓱᕈᕆᐊᖁᓪᓗᒋᑦ ᑕᐃᒪᐃᑐᐃᓐᓇᕆᐸᖃᕐᓂᖏᑦ ᓄᓇᕗᑦ ᒐᕙᒪᒃᑯᖏᓐᓂ ᑳᓐᑐᕌᖑᔪᑦ ᑐᓂᔭᐅᔪᑦ ᑕᐃᒃᑯᓄᖓ 
ᐱᓕᕆᕕᖃᖅᑐᓄᑦ. ᐊᒻᒪ ᑐᑭᒧᐊᑦᑎᑦᑎᒋᐊᖅᐸᒻᒥᔪᒍ ᒐᕙᒪᒃᑯᓐᓂᑦ ᖃᓄᐃᓕᐅᖁᓪᓗᒋᑦ ᒐᕙᒪᐅᔪᓂᒃ ᓇᓗᓇᐃᖅᑕᐅᓯᒪᔪᓄᑦ 
ᑎᒥᐅᔪᓄᑦ ᐱᓗᐊᖅᑐᒥ ᐊᕕᒃᑐᖅᓯᒪᔪᓂ ᓴᖅᑮᔮᖅᑎᑦᑎᒋᐊᕐᓂᕐᒧᑦ ᐃᖅᑲᓇᐃᔭᖅᑎᑦ ᐊᒻᒪ ᐱᓕᕆᕕᐅᔪᑦ ᐱᔪᓐᓇᕐᓂᖏᓐᓂ ᐊᒻᒪ 
ᐱᐅᓯᒋᐊᒃᑲᓐᓂᖁᓪᓗᒍ ᐊᑭᑦᑐᕋᐅᑎᔪᓐᓇᕐᓂᖏᑦ. 

456. ᑭᖑᓪᓕᖅᐹᒥᒃ, ᐊᒃᓱᐊᓗᒃ ᐱᒻᒪᕆᐅᔪᖅ ᖃᐅᔨᒪᔭᐅᔭᕆᐊᖃᖅᑐᖅ, ᑲᔪᓯᑦᑎᐊᕐᓂᖏᑦ ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᑦ 
ᐱᐅᔪᓐᓇᕐᒪᑦ ᑭᓯᐊᓂ ᐃᑲᔪᖅᑐᑦᑕᐅᑦᑎᐊᕈᓂ ᓯᕗᒃᑲᑕᖅᑎᐅᔪᓂᒃ ᑕᕝᕙᓂ ᑲᑐᔾᔨᖃᑎᒋᒥ. ᓯᕗᒃᑲᑕᖅᑎᐅᓂᖅ ᑲᒪᒋᔭᖃᕐᒪᑦ 
ᐱᓕᕆᐊᓂᒃ ᑲᔪᓯᑎᑕᐅᔪᓂᒃ ᐊᒻᒪ ᓵᑕᒃᓴᐅᔪᓐᓇᕐᓂᖏᓐᓂᒃ. ᐃᓱᒪᒋᔭᑦᑎᒍᑦ, ᑕᒪᓐᓇ ᑕᐃᒪᓐᓇ ᓯᕗᒃᑲᑕᖅᑎᐅᔪᓐᓇᕐᓂᖅ 
ᑕᒪᒃᑯᓴᓐᖓᑦ ᐊᖓᔪᖅᑲᐅᑕᐅᔪᒐᓗᐊᓂᒃ ᐱᑕᖃᓗᐊᓐᖏᒻᒪᑦ. ᑕᐃᒪᓕ ᐊᑐᓕᖁᔨᕗᒍᑦ ᐊᖓᔪᖅᑲᐅᔪᖅ ᒐᕙᒪᒃᑯᓐᓄᑦ 
ᑎᒃᑯᐊᖅᑕᐅᓗᓂ ᑲᒪᒋᔭᖃᕆᐊᖃᕋᔭᖅᑐᓂ “ᐱᐅᓯᑎᓪᓗᒍ”ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᑕᒪᒃᑯᓇᓂ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᕕᖏᓐᓂ ᐊᒻᒪ ᑎᒥᖁᑎᖏᓐᓂᒃ ᐊᒻᒪ ᐱᓕᕆᐊᖏᓐᓄᑦ ᑭᐅᖃᑦᑕᕆᐊᖃᖅᑕᕋᔭᖅᑐᑎᒃ, ᐅᕝᕙᓘᓐᓃᑦ 
ᐱᑕᖃᓐᖏᓗᐊᖅᐸᑦ.  ᑲᒪᓗᓂ ᑲᒪᒋᔭᕆᐊᖃᖅᑕᒥᓂᒃ, “ᐱᐅᓯᑎᑦᑎᔪᖅ” ᐱᓕᕆᖃᑎᖃᕆᐊᖃᕐᓂᐊᖅᑐᖅ ᓄᓇᕗᑦ ᑐᓐᖓᕕᒃᑯᑦ 
ᑎᒥᖁᑎᖓᓂᒃ, ᐱᓗᐊᖅᑐᒥᒃ ᑕᐃᒃᑯᐊ ᐊᖓᔪᖅᑲᐅᑕᐅᔪᑦ, ᖃᐅᔨᒪᔾᔪᑕᐅᓂᐊᕐᒪᑦ ᑕᒪᒃᓱᒥᖓᒃᓴᐃᓐᓇᖅ ᐊᑐᕐᓂᐊᕐᒪᑕ 
ᐱᐅᓯᕚᓪᓕᖁᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᐅᑉ ᐊᑑᑎᖃᑦᑎᐊᕐᓂᖓ. ᑕᒪᒃᑯᐊ ᑲᒪᒋᔭᐅᓂᖏᑦ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖓᑕ ᑐᕌᕋᓱᐊᖅᑕᖏᑦ ᐊᒻᒪ ᑕᐃᒃᑯᐊ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᖅ ᑭᓯᐊᓂ 
ᐱᔭᐅᔪᓐᓇᕐᒪᑦ ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑐᑦ ᑲᒪᒋᔭᐅᑉᐸᑕ ᓇᓗᓇᐃᖅᑕᐅᔪᓐᓇᖅᑐᓄᑦ. 

457. ᐅᑯᐊ ᐊᑖᓃᑦᑐᑦ ᓇᐃᓪᓕᒋᐊᖅᓯᒪᔪᑦ ᐊᑐᓕᖁᔭᕗᑦ ᓇᓗᓇᐃᔭᖅᓯᒪᑦᑎᐊᖅᑐᑦ ᑕᕝᕙᓂ ᐅᓂᒃᑳᒥ: 

ᐱᔾᔪᑎᖓ ᐊᑐᓕᖁᔭᐅᔪᑦ 

 

ᐊᕕᒃᑕᐅᓂᖏᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑕᐅᔪᖅ ᐊᒻᒪ 
ᐱᓕᕆᕕᓐᓄᑦ ᐃᑲᔪᕈᑕᐅᔪᑦ 
ᑕᕝᕙᓂ ᐊᑐᐊᒐᕐᒥ 

 

1. ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓱᐃᒃᑲᓐᓂᕆᐊᖃᖅᑐᑦ ᐊᑐᐊᒐᖓᓂᒃ ᐱᖓᓱᐃᓕᖓᓗᒍ − 
ᐊᑕᐅᓯᖅ ᑲᒪᒋᔭᖃᕐᓗᓂ ᐊᑐᓕᖅᑎᑕᐅᓂᖓᓄᑦ ᐃᓚᖓ ᑎᑎᕋᖅᓯᒪᔪᖅ 24−ᒥ ᑐᕌᖅᑕᐅᔪᑦ, 
ᐊᑕᐅᓯᖅ ᐱᔾᔪᑎᖃᖅᑐᑦ ᐃᑲᔪᕐᓂᕐᒧᑦ ᓄᓇᕗᒻᒥ ᐱᓕᕆᕕᐅᔪᓄᑦ, ᐊᒻᒪ ᐊᑕᐅᓯᖅ 
ᐋᖅᑭᓱᖅᓯᒪᓂᕆᔭᕆᐊᖃᖅᑕᖏᓐᓂᒃ ᐊᑦᑐᐊᓂᖃᕋᔪᒃᑐᑦ ᒪᕐᕉᓐᓄᒃ ᐊᕕᒃᑐᖅᓯᒪᔫᓐᓄᑦ. 

2. ᓄᓇᕗᑦ ᒐᕙᒪᒃᑯᖏᑦ ᐊᓯᐊᓂᒃ ᐊᑎᖅᑖᑎᑦᑎᒋᐊᖃᖅᑐᑦ ᐊᑐᐊᒐᕐᒥ ᒪᓕᔾᔫᒥᔪᒥᒃ 
ᐱᔭᒃᓴᖏᓐᓂᒃ ᐊᒻᒪ ᐱᔾᔪᑎᒋᓇᓱᐊᖅᑕᖓᓄᑦ. ᓄᑖᖑᔪᖅ ᐊᑎᕆᓗᓂᐅᒃ ᓄᓇᕗᒻᒥ 
ᐊᑲᐅᒋᔭᐅᓂᖅᓴᐅᔪᓄᑦ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᖅ ᐃᓄᒃᑎᑑᓕᖅᓯᒪᓗᓂ. 

 
ᖁᔭᓐᓇᒦᕈᓯᐊᑦ ᐊᒻᒪ 
ᐊᑭᓕᕆᐊᖃᖅᑐᑦ 

1. ᖁᔭᓐᓇᒦᕈᓯᐊᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᑦ ᑕᒪᒃᑮᒃ ᐲᖅᑕᐅᑎᐊᒻᒪᕆᒋᐊᖃᖅᑐᒃ. 
2. ᖁᔭᓐᓇᒦᕈᓯᐊᑦ ᐊᒻᒪ ᐊᑭᓕᐅᑕᐅᔭᕆᐊᖃᖅᑐᑦ ᑭᖑᕝᕕᖅᑕᐅᓗᑎᒃ ᐃᒪᐃᑦᑐᓄᑦ: 

(i) ᐃᒪᐃᒋᐊᖃᓪᓚᕆᓪᓗᓂ ᑳᓐᑐᕌᖑᔪᒥ ᐅᕝᕙᓗ ᑳᓐᑐᕌᒃᑖᕋᓱᐊᕈᑕᐅᔪᒥ 
ᖃᑦᑎᓐᓇᐅᓛᖑᔭᕆᐊᖃᕐᓂᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ. ᑕᒪᒃᓱᒥᖓ 
ᒪᓕᓐᖏᑉᐸᑕ ᐃᒪᐃᑦᑐᓐᓇᕐᓗᑎᒃ, ᐃᓱᒪᖅᓲᑕᐅᓗᓂ ᑳᓐᑐᕌᒃᑎᑦᑎᔨᐅᔪᓄᑦ, 
ᓄᖅᑲᑎᑦᑎᔾᔪᑕᐅᔪᓐᓇᕐᓗᓂ ᑳᓐᑐᕌᒥ ᐊᒻᒪ ᐱᒻᒪᕆᐅᓂᖅᓴᐅᔪᖅ, ᑕᐃᒃᑯᐊ 
ᑳᓐᑐᕌᒃᑎᐅᔪᑦ ᐊᒻᒪ ᐊᖓᔪᖅᑳᖏᑦ ᓯᕗᓂᑦᑎᓐᓂ ᓄᓇᕗᑦ ᒐᕙᒪᒃᑯᖏᓐᓂᑦ 
ᐱᑎᑕᐅᔪᓐᓇᐃᓕᓯᒪᓗᑎᒃ ᐊᑯᓂᐅᓂᖓ ᐋᖅᑭᒃᑕᐅᓯᒪᓗᓂ; ᐊᒻᒪ 

(ii) ᖃᐅᔨᓴᖅᑕᐅᓯᒪᔪᖅ ᐱᔭᐅᔭᕆᐊᖃᖅᑐᖅ ᖃᐅᔨᓴᕐᓗᒋᑦ ᑳᓐᑐᕌᒃᑕᐅᓯᒪᔪᑦ 
ᐱᕚᓪᓕᖅᓯᒪᓂᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ. 

3. ᑕᐃᒪᓕ ᐲᖅᑕᐅᓂᐊᖅᐸᑕ ᖁᔭᓐᓇᒦᕈᓯᐊᑦ ᐊᒻᒪ ᐊᑭᓖᒋᐊᖃᖅᑎᑕᐅᓃᑦ, ᓄᓇᕗᑦ 
ᒐᕙᒪᒃᑯᖏᑦ ᐲᖅᓯᑉᐸᑕ ᖁᔭᓐᓇᒦᕈᐊᓂᒃ ᐊᒻᒪ ᐅᑯᓂᖓ ᐊᑭᓖᑎᑦᑎᖃᑦᑕᕐᓂᕐᒧᑦ 
ᐋᖅᑭᒃᓯᒪᔪᓂᒃ: 

(i) ᐊᑭᓖᑎᑦᑎᖃᑕᕐᓂᐊᖅᐳᑦ ᑭᓯᐊᓂ ᑕᒪᒃᑯᓄᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐊᑦᑐᐊᔪᓄᑦ. ᐲᖅᑕᐅᒐᔭᖅᑐᑦ ᐱᔾᔪᑎᖃᖅᑐᓄᑦ ᐱᓕᕆᐊᒥᒃ ᑲᒪᓂᕐᒧᑦ ᐊᒻᒪ 
ᐃᓕᓐᓂᐊᑎᑦᑎᑲᓐᓂᕐᓂᕐᒧᑦ.  

(ii) ᑎᑎᕋᖅᓯᒪᔪᖅ ᐃᓚᖓ 12.1(d) ᐊᑐᐊᒐᕐᒥ ᐲᖅᑕᐅᔭᕆᐊᓕᒃ, ᓲᕐᓗ ᐃᓄᐃᑦ 
ᐃᖅᑲᓇᐃᔭᖅᑎᑕᐅᔪᑦ ᑕᒪᕐᒥᒃ ᖃᐅᔨᓴᖅᑕᐅᓂᖏᓐᓄᑦ ᑐᕌᖓᔪᑦ, 
ᐃᓛᒃᑰᖅᑕᐅᓐᖏᓪᓗᑎᒃ ᓄᓇᓕᓐᓂ ᐃᓄᐃᑦ ᐃᖅᑲᓇᐃᔭᖅᑐᑦ ᐊᒻᒪ ᓄᓇᕗᒻᒥ ᐃᓄᐃᑦ 
ᐃᖅᑲᓇᐃᔭᖅᑐᑦ. 

(iii) ᖁᕝᕙᐸᓪᓕᐊᓯᒪᔪᑦ ᐊᑭᓖᑎᑦᑎᖃᑦᑕᕐᓂᕐᒧᑦ ᐋᖅᑭᒃᓯᒪᔪᑦ ᐊᖏᖅᑕᐅᓗᑎᒃ ᐊᒻᒪ ᑕᒪᒃᑯᐊ 
ᐃᓱᖏᑦ ᐊᑭᓖᓂᕐᒧᑦ ᑳᓐᑐᕋᒃᓯᒪᔪᑦ ᖃᑦᑎᐊᑎᕐᓗᑎᒃ ᐊᖑᒻᒪᑎᓚᐅᓐᖏᓐᓂᖏᓐᓄᑦ 
ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖅ.  ᐊᑭᓕᕆᐊᖃᖅᑎᑕᐅᔪᑦ 
ᖁᕝᕙᑲᓐᓂᖅᑎᑕᐅᓗᑎᒃ ᐱᑭᓐᓂᖅᐹᖏᓐᓂᒃ ($10,000) ᑳᓐᑐᕌᒐᓱᐊᕈᓐᓇᐃᓕᓗᑎᒃ 
ᐊᒻᒪ ᐊᖓᔪᖅᑳᖏᑦ ᐊᑯᓂᐅᓂᖓ ᐋᖅᑭᒃᑕᐅᓯᒪᓗᓂ. 

(iv) ᑳᓐᑐᕌᒃᑎᑦᑎᔪᑦ ᐱᔪᓐᓇᖅᑎᑕᐅᔭᕆᐊᖃᖅᐳᑦ ᐃᓱᒪᖅᓱᓂᕐᒧᑦ ᐱᓇᓱᒍᓐᓇᖏᓐᓂᕐᒧᑦ 
ᐊᑮᓕᑎᑦᑎᖃᑦᑕᓂᕐᒧᑦ ᓇᓗᓇᐃᖅᑕᐅᓯᒪᔪᓂ. ᓇᓗᓇᐃᖅᑕᐅᓯᒪᔪᓪᓕ 
ᖃᖓᐅᔪᓐᓇᕐᓂᖏᑦ ᐋᖅᑭᒃᑕᐅᓯᒪᔭᕆᐊᖃᖅᐳᑦ ᐅᖃᖃᑎᖃᓚᐅᕐᓗᑎᒃ ᓄᓇᕗᒻᒥ 
ᑐᓐᖓᕕᒃᑯᓐᓂᑦ, ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᓄᑦ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪ ᐱᓕᕆᕕᐅᔪᒥ ᓄᓇᓕᓐᓂ.  

4. ᑳᓐᑐᕌᒃᑎᑦᑎᔨᐅᔪᑦ ᐱᔪᓐᓇᖅᑎᑕᐅᔭᕆᐊᖃᖅᑐᑦ ᐃᓱᒪᖅᓱᕈᓐᓇᕐᓗᑎᒃ ᐋᖅᑭᒋᐊᕆᓂᕐᒧᑦ 
ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᑳᓐᑐᕌᖑᔪᒥᒃ 
ᐱᒋᐊᖅᓯᒪᓕᖅᑎᓪᓗᒍ ᑳᓐᑐᕌᖑᔪᖅ. ᐋᖅᑮᓗᑎᒃ ᒪᓕᒃᑕᐅᔭᕆᐊᖃᖅᑐᓂᒃ ᑕᒪᓐᓇ ᐊᑐᕐᓗᒍ  

ᐱᔾᔪᑎᖓ ᐊᑐᓕᖁᔭᐅᔪᑦ 

 

 
ᐃᓱᒪᖅᓱᕈᓐᓇᕐᓂᖅ ᓴᖅᑭᑕᐅᔭᕆᐊᖃᖅᑐᖅ ᐊᔾᔨᒌᒃᓴᐃᓇᕐᓂᐊᕐᒪᑕ ᑕᒪᒃᑯᐊ 
ᑳᓐᑐᕋᒃᑎᑦᑎᕙᑦᑐᑦ ᐃᓱᒪᒃᓴᖅᓯᐅᖅᑎᓪᓗᒋᑦ ᐊᓯᔾᔩᖁᔨᓂᐅᔪᓂᒃ. 

5. ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦ ᑲᔪᓯᑎᑦᑏᓐᓇᕈᒪᓐᓂᖅᐸᑕ ᖁᔭᓐᓇᒦᕈᓯᐊᓂᒃ, ᑕᒪᓐᓇ 
ᐊᑐᐊᒐᐅᔪᖅ ᓇᓗᓇᐃᖅᑕᐅᑦᑎᐊᕆᐊᖃᖅᐳᖅ ᐊᓯᑦᔨᖅᑕᐅᑲᓪᓚᑉᐸᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᖅ ᑳᓐᑐᕌᒃ ᐊᕝᕙᒃᓯᑎᓪᓗᒍ, ᑕᐃᓐᓇ ᑳᓐᑐᕌᒃᑕᐅᓯᒪᔪᖅ ᑭᓯᐊᓂ 
ᐱᔪᓐᓇᖅᓯᒐᔭᖅᑐᖅ ᖁᔭᓐᓇᒦᕈᓯᐊᓂᒃ ᐅᖓᑕᐅᓕᒃᓯᑉᐸᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᖓ. 

6. ᑳᓐᑐᕌᒃᑎᑦᑎᔨᐅᔪᑦ ᐋᖅᑭᒃᓯᔭᕆᐊᖃᖅᐳᑦ ᐊᑲᐅᔪᒥᒃ ᐅᔾᔨᓱᕈᑕᐅᔪᒥᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᑳᓐᑐᕌᒃᓯᒪᑎᓪᓗᒋᑦ, ᐅᔾᔨᓱᕐᓂᖓ ᐱᖃᓯᐅᔾᔨᒐᔭᖅᑐᑎᒃ 
ᐅᖃᖅᓯᒪᓐᖏᒃᑲᓗᐊᕐᓗᑎᒃ ᑳᓐᑐᕋᖃᕐᕕᐅᔪᓄᑦ ᐅᐸᖑᑎᕙᓪᓗᑎᒃ. 

7. ᐅᔾᔨᓱᕐᓂᖅ ᐊᒻᒪ ᐊᑐᓕᖅᑎᑦᑎᓂᖅ ᖃᑦᑏᓐᓇᐅᓛᖑᔭᕆᖃᕐᓂᖏᓐᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᑲᒪᒋᔭᐅᔭᕆᐊᖃᖅᐳᖅ ᑳᓐᑐᕌᒃᑎᑦᑎᔨᐅᔪᓄᑦ ᐅᑯᓄᖓᐅᓐᖏᑦᑐᖅ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᓪᓚᕝᕕᖓᓂ. 

8. GC55 ᐲᖅᑕᐅᑎᐊᒻᒪᕆᒋᐊᖃᖅᐳᖅ ᑕᒪᕐᒥᒃ. 
 

ᖃᑦᑏᓐᓇᐅᓂᖅᐹᖏᑦ ᐃᓄᐃᑦ 
ᐃᖅᑲᓇᐃᔭᖅᑐᑦ 

 

1. ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᓄᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᓄᓇᕗᒻᒥ 
ᑐᓐᖓᕕᒃᑯᑦ ᐊᒻᒪ ᓄᓇᓕᓐᓂ ᐱᓕᕆᕕᖃᖅᑐᑦ ᐃᓚᐅᖃᑦᑕᕆᐊᖃᖅᐳᑦ ᐊᕐᕌᒍᑕᒫᑦ 
ᑲᑎᒪᖃᑎᖃᕐᓂᕐᒥᒃ ᐅᖃᐅᓯᖃᕐᓂᐊᕐᓗᑎᒃ ᒫᓐᓇᐅᔪᖅ ᐃᓄᓐᓂᒃ ᐃᖅᑲᓇᐃᔭᕈᓐᓇᖅᑐᓂᒃ 
ᐊᑐᐃᓐᓇᐅᔪᓂᒃ ᐊᒻᒪ ᐊᔪᓐᖏᓐᓂᕆᔭᕆᐊᖃᖅᑕᖏᓐᓂᒃ ᐊᒻᒪ ᖃᓄᐃᑦᑐᓂ 
ᐱᓕᕆᓂᐊᕐᒪᖓᑕ ᓄᓇᓕᖕᒥ ᐊᒻᒪ ᖃᓂᒋᔭᖏᓐᓂ ᓄᓇᓕᓐᓂ. ᑕᒪᒃᑯᐊ 
ᑲᑎᒪᖃᑎᖃᕐᓂᐅᔪᑦ ᑐᓴᖅᑎᑦᑎᔾᔪᑕᐅᔪᓐᓇᖅᑐᑦ ᐳᓴᓐᑎᖏᓐᓂᒃ ᐋᖅᑭᒃᑕᐅᓯᒪᔪᓂ 
ᑕᐃᒃᑯᓇᓐᖓᑦ ᑳᓐᑐᕋᑦᑎᑦᑎᓯᒪᔪᓂᒃ. 

2. ᓄᓇᕗᑦ ᒐᕙᒪᒃᑯᖏᑦ ᐱᓯᒪᑦᑎᔭᕆᐊᖃᖅᐳᑦ ᐱᔭᕇᖅᓯᒪᑦᑎᐊᖅᑐᓂᒃ ᑎᑎᕋᖅᓯᒪᔪᓂᒃ 
ᖃᑦᑎᓪᓚᕆᐅᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑐᑦ ᐱᔭᐅᓯᒪᔪᑦ ᐊᔾᔨᐅᑎᓪᓗᒋᑦ 
ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖏᓐᓄᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᖅᑐᑦ. 
 

ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᑦ ᑳᓐᑐᕌᒃᓯᒪᔪᓄᑦ 
ᐊᔪᐃᓐᓇᕆᐊᑲᓂᖅᑐᓄᑦ 
ᑲᑎᒪᔨᐅᔪᑦ 

 

1. ᐊᑎᖓ ᑳᓐᑐᕌᒃᓯᒪᔪᓄᑦ ᐊᔪᐃᓐᓇᕆᐊᑲᓂᖅᑐᓄᑦ ᑲᑎᒪᔨᐅᔪᑦ ᐊᓯᔾᔨᖅᑕᐅᔭᕆᐊᖃᖅᐳᖅ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᑲᑎᒪᔨᐅᔪᑦ ᐊᑎᖓ ᒪᓕᑦᑎᐊᓂᖅᓴᐅᓂᐊᕐᒪᑦ 
ᐱᔭᒃᓴᕆᔭᐅᑎᑕᐅᔪᓂᒃ.  

2. ᐃᓕᖅᑯᓯᐅᔪᖅ ᑲᒪᓂᕐᒧᑦ ᑕᒪᒃᑯᓂᖓ ᐊᑲᖅᓴᓐᖏᒍᑕᐅᔪᓂᒃ ᐊᓯᔾᔨᖅᑕᐅᔭᕆᐊᖃᖅᐳᖅ 
ᐃᒪᐃᓪᓗᓂ: 
(i) ᑳᓐᑐᕌᒃᑖᕋᓱᐊᖅᑐᖅ ᐃᓱᒪᒃᐸᑦ ᐊᔾᔨᒋᔭᐅᓐᖏᑦᑐᒃᑯᑦ ᑲᒪᒋᔭᐅᓯᒪᓱᒋᓗᓂ, 

ᓯᕗᓪᓕᖅᐹᖑᔭᕆᐊᖃᖅᑐᖅ ᐅᓂᒃᑳᖃᑎᖃᕐᓗᑎᒃ ᑕᐃᒃᑯᓂᖓ ᑳᓐᑐᕋᒃᑎᑦᑎᔨᐅᔪᓂᒃ. 
ᑕᐃᓐᓇ ᑳᓐᑐᕌᒃᑖᕋᓱᐊᖅᑐᖅ ᐅᓂᒃᑳᖃᑎᖃᕈᒪᔭᕆᐊᖃᖅᐳᖅ ᐅᓪᓗᐃᑦ ᑕᓪᓕᒪᑦ 
ᐃᖅᑲᓇᐃᔭᕐᓇᐅᔪᑦ ᐃᓗᐊᓂ ᖃᐅᔨᒃᑲᖅᑕᐅᓯᒪᓕᕈᓂ ᖃᓄᐃᓐᓂᖏᓐᓂᒃ ᑕᒪᒃᑯᓂᖓ 
ᑲᒪᒋᔭᐅᔪᓂᒃ. 

(ii) ᑳᓐᑐᕋᒃᑎᑦᑎᔨᐅᔪᑦ ᑭᐅᔭᕆᐊᖃᖅᐳ ᐅᖃᖃᑎᖃᕈᒪᓂᕐᒧᑦ ᐊᑯᓂᐅᓗᐊᓐᖏᑦᑐᖅ ᐊᒻᒪ  
ᐅᖃᖃᑎᒌᓐᓂᖃᕐᓗᑎᒃ ᐱᓇᓱᐊᕈᓰᒃ ᒪᕐᕉᒃ ᐃᓗᐊᓂ. 

(iii) ᑕᐃᓐᓇ ᑳᓐᑐᕌᒐᓱᐊᖅᑐᖅ ᖁᕕᐊᓱᓐᖏᑐᐃᓐᓇᖅᑲ ᓱᓕ ᐅᖃᖃᑎᖃᓚᐅᕋᓗᐊᕐᓗᓂ, 
ᑕᐃᓐᓇ ᑳᓐᑐᕌᒃᑖᕋᓱᐊᖅᑐᖅ ᑎᑎᕋᕈᓐᓇᖅᑐᖅ ᐊᑲᖅᓴᓐᖏᒍᑎᒥᓂᒃ ᐱᖃᓯᐅᑎᓗᒋᑦ 
ᐸᐃᒃᐹᖑᔪᑦ ᑕᕝᕗᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ 
ᑲᑎᒪᔨᐅᔪᓄᑦ ᐅᓪᓗᐃᑦ 7 ᐃᖅᑲᓇᐃᔭᕐᓇᐅᔪᑦ ᐃᓗᐊᓂ ᐅᖃᖃᑎᒌᓚᐅᖅᑎᓪᓗᒋᑦ. 

(iv) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ ᑲᑎᒪᔨᐅᔪᑦ ᐋᖅᑮᓪᓚᕆᒋᐊᖃᖅᐳᑦ 
ᓇᓗᓇᐃᒃᓯᒪᔾᔪᑕᐅᔪᒥᒃ ᐱᑕᖃᕐᒪᖔᑦ ᓯᖁᒥᑦᑎᓂᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᐅᔪᑦ ᐊᑐᐊᒐᕐᒥ ᐱᑕᖃᓚᐅᕐᒪᖔᖅ. ᑕᐃᒃᑯᐊ ᑲᑎᒪᔨᐅᔪᑦ ᐅᖃᖅᐸᑕ  

ᐱᑕᖃᓐᖏᓐᓂᕋᐃᓗᑎᒃ, ᕿᐱᓗᑐᐃᓐᓇᕈᓐᓇᖅᑐᑦ ᐊᑲᖅᓴᓐᖏᒍᑕᐅᔪᒥᒃ ᑕᕝᕙᓂ. 
(v) ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ ᑲᑎᒪᔨᐅᔪᑦ ᖃᐅᔨᒃᐸᑕ 

ᓯᖁᒥᑦᑎᔪᖃᓚᐅᕐᓂᖓᓂᒃ ᖃᐅᔨᓴᕐᓂᐅᔪᒥᒃ ᐱᒋᐊᖅᑎᑦᑎᔪᓐᓇᖅᑐᑦ. 
(vi) ᑳᓐᑐᕌᒃᑎᑦᑎᔨᐅᔪᑦ ᑐᓂᓯᔭᐅᔭᕆᐊᖃᖅᑐᑦ ᐊᑲᖅᓴᓐᖏᒍᑕᐅᔪᒥᒃ ᐊᒻᒪ 

ᐃᑲᔪᖅᑐᐃᔾᔪᑕᐅᔪᒧᑦ ᓱᓇᒃᑯᑖᓄᑦ ᐊᒻᒪ ᑭᐅᔭᕆᐊᖃᖅᑐᓂᒃ ᓇᓗᓇᐃᖅᓯᓗᓂ ᖃᓄᐃᑦᑐ 
ᐱᓕᕆᐊᖑᔪᑦ ᓴᖅᑭᓂᐊᕐᒪᖔᑕ ᐊᑦᑐᐊᓂᖃᖅᑐᑦ ᐊᑲᖅᓴᖏᑦᑐᑦ ᐱᖃᓯᐅᑎᓗᒋᑦ 
ᐃᑲᔪᖅᑐᐃᔾᔪᑕᐅᔪᑦ ᑎᑎᖅᑲᐅᔪᑦ ᐃᓗᐊᓂ 15 ᐅᓪᓗᐃᑦ ᐃᖅᑲᓇᐃᔭᕐᓇᐅᔪᑦ. 

(vii) ᑕᒪᒃᑯᐊ ᓂᐅᕕᕐᕕᕈᔪᓐᓄᑦ ᐊᑦᑐᐊᔪᑦ ᑐᕌᖓᒧᑦ ᑕᕝᕗᖓ ᑐᕌᖓᓐᖏᑦᑐᑦ 
ᐊᑲᖅᓴᖏᑦᑐᒧᑦ ᓴᖅᑭᑕᐅᔭᕆᐊᖃᖅᑐᑦ ᑕᐃᒃᑯᓄᖓ ᑭᒡᒐᑐᖅᑎᐅᔪᓄᑦ ᐊᑲᖅᓴᖏᑦᑐᒧᑦ 
ᐊᒻᒪ ᑕᐃᒃᓱᒧᖓ ᐊᑲᖅᓴᖏᑦᑐᒨᓐᖏᑦᑐᖅ. 

(viii) ᑭᖑᓂᐊᒍᑦ ᑳᓐᑐᕌᒃᑎᑦᑎᔨᐅᔪᑦ ᑭᒡᒍᓯᖓ ᑐᓂᔭᐅᓯᒪᓕᖅᐸᑦ, ᑕᐃᓐᓇ ᐊᑲᖅᓴᖏᑦᑐᖅ 
ᓂᓪᓕᕐᕕᖃᖅᑎᑕᐅᔭᕆᐊᖃᕐᒥᔪᖅ, ᓱᕐᓗ ᐅᓪᓗᐃᑦ 7 ᐃᖅᑲᓇᐃᔭᕐᓇᐅᔪᑦ. 

(ix) ᑕᒪᓐᓇ ᐱᔭᕇᖅᓯᒪᓕᖅᐸᑦ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ 
ᑲᑎᒪᔨᐅᔪᑦ ᖃᐅᔨᓴᕋᔭᖅᑐᑦ ᑕᒪᒃᑯᓂᖓ ᐱᔾᔪᑕᐅᔪᓂᒃ ᐊᒻᒪ ᐃᓱᒪᓕᐅᕈᑎᖃᕐᓗᑎᒃ, 
ᑎᑎᖅᑲᑎᒍᑦ, ᐃᓗᐊᓂ 15 ᐅᓪᓗᐃᑦ ᐃᖅᑲᓇᐃᔭᕐᓇᐅᔪᑦ ᒪᑐᓯᒪᓕᖅᑎᓪᓗᒋᑦ 
ᑎᑎᕋᖅᓯᒪᔪᑦ.  

(x) ᐅᖃᐅᓯᒃᑯᑦ ᓈᓚᓐᓂᖅᑕᖃᕆᐊᖃᓐᖏᑦᑐᖅ ᑭᓯᐊᓂ ᐋᖅᑭᒐᒃᓴᐅᖏᑉᐸᑦ 
ᐊᑲᖅᓴᓐᖏᒍᑕᐅᔪᖅ ᐅᖃᐅᓯᒃᑯᑦ ᓈᓚᓐᓂᑦᑕᖃᖅᑎᓐᓇᒍ, ᓱᕐᓗ ᐱᑕᖃᖅᐸᑦ 
ᓱᓕᔪᕐᓇᕐᓂᖓᓂᒃ ᐅᕝᕙᓗ ᐃᓱᒪᖅᓱᑕᐅᓐᖏᑦᑐᓂᒃ  ᑕᐃᓐᓇ ᐱᔪᓐᓇᕐᒪᖔᖅ 
ᐊᑲᖅᓴᖏᑦᑐᖅ ᑐᓂᓯᓂᕐᒧᑦ ᑎᑎᖅᑲᑎᒍᑦ. 

3. ᑐᓂᓯᔪᖃᖅᐸᑦ ᐊᑲᖅᓴᓐᖏᒍᑕᐅᔪᒥᒃ, ᑕᐃᒃᑯᐊ ᑳᓐᑐᕌᒃᑎᑦᑎᔨᐅᔪᑦ ᑐᓂᓯᑦᑕᐃᓕᔭᕆᐊᖃᖅᑐᑦ 
ᑳᓐᑐᕌᒃᒥ, ᑐᓂᔭᐅᔭᕇᖅᓯᒪᒃᐸᓘᓐᓃᑦ, ᐃᖅᑲᓇᐃᔭᖅᑐᖃᕆᐊᖃᓐᖏᑦᑐᖅ, ᑕᐃᓐᓇ 
ᐊᑲᖅᓴᓐᖏᒍᑕᐅᔪᖅ ᐋᖅᑭᒃᑕᐅᓚᐅᓐᖏᓂᖓᓂᒃ. ᑕᒪᒃᑯᓄᖓ ᑕᕝᕙᑲᐅᑎᒋ ᑳᓐᑐᕌᖑᔪᓄᑦ 
ᐱᔭᐅᔭᕆᐊᖃᖅᑐᓄᑦ ᑕᐃᓐᓇ ᐊᑲᖅᓴᓐᖏᒍᑕᐅᔪᖅ ᖁᔭᓈᖅᑕᐅᑐᐃᓐᓇᕈᓐᓇᑎᓐᓇᒍ, 
ᓄᓇᕗᑦ ᒐᕙᒪᒃᑯᖏᑦ ᑲᔪᓯᑎᑦᑎᔪᓐᓇᕆᐊᖃᖅᑐᑦ ᑳᓐᑐᕌᒃᒥᒃ ᐊᒻᒪ ᐃᖅᑲᓇᐃᔮᖑᓗᓂ. 

4. ᓄᓇᕗᑦ ᒐᕙᒪᒃᑯᖏᑦ ᑎᒃᑯᐊᖅᓯᔭᕆᐊᖃᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ 
ᐊᑐᐊᒐᕐᒧᑦ ᑲᑎᒪᔨᐅᓂᐊᖅᑐᓂᒃ. ᑲᑎᒪᔨᐅᔪᑦ ᖃᐅᔨᒪᓂᖃᕆᐊᖃᖅᑐᑦ ᓂᐅᕕᖃᑦᑕᓂᕐᒥᒃ 
ᐊᒻᒪ ᐊᐅᓚᑕᓂᖏᓐᓄᑦ ᒪᓕᒐᕐᒥᒃ ᐅᕝᕙᓗ ᖃᐅᔨᒪᓂᖃᒻᒪᕆᓪᓗᑎᒃ ᒐᕙᒪᒃᑯᓐᓂᑦ 
ᑳᓐᑐᕌᒃᑎᑕᐅᓂᕐᒧᑦ. ᑕᐃᒃᑯᐊ ᑲᑎᒪᔨᐅᔪᑦ ᓄᓇᕗᒻᒥᐅᖑᒃᓴᐃᓐᓇᕆᐊᖃᓐᖏᑦᑐᑦ, ᑭᓯᐊᓂ 
ᐱᐅᓂᖅᓴᐅᒐᔭᕋᓗᐊᕆᓪᓗᓂ. ᑕᐃᒪᐃᑦᑐᓂ ᖃᐅᔨᒪᓂᖃᕆᐊᖃᖅᑐᓂᒃ ᐱᑕᖃᓐᖏᑉᐸᑦ 
ᓄᓇᕗᒻᒥ, ᑲᑎᒪᔨᐅᔪᑦ ᓂᕈᐊᖅᑕᐅᔪᑦ ᖃᐅᔨᒪᓂᖃᕆᐊᖃᒻᒪᕆᑦᑐᑦ ᒐᕙᒪᒃᑯᑦ 
ᑳᓐᑐᕋᒃᑎᑦᑎᖃᑦᑕᕐᓂᖏᓐᓂᒃ ᓄᓇᕗᒻᒥ. ᑲᑎᒪᔨᐅᔪᑦ ᐃᒻᒥᓂᖅᓱᕆᐊᖃᖅᑐᑦ 
ᓂᕈᐊᖅᑕᐅᖏᓪᓗᑎᒃ ᐊᓯᖏᓐᓄᑦ ᐱᔪᒪᔭᐅᑐᐃᓐᓇᒧᑦ ᐅᕝᕙᓗ 
ᐃᓚᐅᖃᑕᐅᔪᒪᓂᑐᐃᓐᓇᕐᓂᖏᓐᓄᑦ ᓄᓇᕗᒻᒥ. ᑎᒃᑯᐊᖅᓯᓂᐅᔪᖅ ᐊᓯᔾᔨᖅᑕᐅᔭᕆᐊᖃᖅᑐᖅ 
ᑕᒪᒃᑯᐊ ᑎᒃᑯᐊᖅᑕᐅᔪᑦ  ᖃᓄᑎᒋ ᐊᑦᑐᐊᓂᖃᕆᐊᖃᓐᖏᑦᑐᑦ ᒐᕙᒪᐅᔪᒧᑦ 
ᖃᓄᐃᑦᑐᑐᐃᓐᓇᕐᒧᑦ, ᓄᓇᓕᓐᓄ ᐅᕝᕙᓗ ᐱᓕᕆᕕᐅᔪᒧᑦ ᐃᓚᐅᔪᒪᓂᖃᕐᓂᕐᒥᒃ. 

5. ᐊᑲᖅᓴᖏᑦᑐᑦ ᑐᓴᖅᑕᐅᔭᕆᐊᖃᖅᑐᑦ ᑭᓯᐊᓂ ᐊᑕᐅᓯᕐᒧᑦ ᑲᑎᒪᔨᐅᖃᑕᐅᔪᒧᑦ ᑭᓯᐊᓂ 
ᑕᐃᓐᓇ ᖃᓄᐃᑦᑑᓂᖓ ᐊᒻᒪ ᐱᒻᒪᕆᐅᓂᖓ ᐊᑲᖅᓴᓐᖏᒍᑕᐅᔪᑦ ᑲᒪᒋᔭᐅᔭᕆᐊᖃᖅᐸᑦ 
ᐱᖓᓱᓄᑦ ᕿᒥᕐᕈᔨᐅᔪᓄᑦ ᑲᑎᒪᔨᓄᑦ. 

6. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ ᑲᑎᒪᔨᐅᒧᑦ ᐊᑐᐃᓐᓇᖃᕆᐊᖃᖅᑐᑦ 
ᒪᓕᒐᑎᒍᑦ ᐃᑲᔪᖅᑎᖃᕈᓐᓇᓂᕐᒥᒃ ᐊᒻᒪ ᑕᐅᕗᖓᓕᒫᖅ ᐃᓕᓐᓂᐊᖅᑎᑕᐅᔪᓐᓇᕐᓂᕐᒥᒃ. 

7. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᐊᖅᑭᒋᐊᖅᑕᐅᔭᕆᐊᖃᖅᐳᖅ ᑕᒪᒃᑯᐊ 
ᐊᑐᓕᖁᔭᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑦ ᑲᑎᒪᔨᐅᔪᓂᒃ ᒪᓕᒐᑎᒍᑦ 
ᐋᖅᑭᒃᓯᒪᑦᑎᐊᕈᓐᓇᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂ, ᑭᐊᓯᓂ ᐃᒪᐃᒃᐸᑦ, ᐊᒃᓱᒻᒪᕇᖅᑐᓄᑦ 
ᐊᑐᐊᒐᕐᓄᑦ ᐱᔾᔪᑎᖃᖅᑐᓄᑦ, ᐊᑐᓕᖁᔭᐅᔪᑦ ᐊᑐᓕᖅᑎᑕᐅᕙᓪᓕᐊᔪᓐᓇᖏᑦᑐᑦ. 

8. ᓄᓇᕗᑦ ᒐᕙᒪᒃᑯᖏᑦ ᐊᖏᓪᓕᒋᐊᕆᔭᕆᐊᖃᖅᑐᑦ ᐱᔪᓐᓇᕐᕕᖃᕐᓂᖏᓐᓂᒃ ᑲᑎᒪᔨᐅᔪᑦ 
ᐱᖃᓯᐅᑎᓗᒋᑦ ᐊᑲᖅᓴᖏᑦᑐᖅ ᐊᑦᑐᐊᓂᖃᖅᑐᖅ ᐊᑎᓕᐅᖅᑕᐅᓂᖓᓄᑦ ᐊᒻᒪ 
ᐊᑎᓕᐅᖅᑕᐅᑲᓐᓂᕐᓂᖏᓐᓄᑦ ᐃᓱᒪᓕᐅᕈᑕᐅᔪᓄᑦ ᑕᒪᒃᑮᓐᓄᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᐅᔪᑦ ᐊᓪᓚᕝᕕᐅᔪᒧᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓐᓄᑦ. 

9. ᓄᓇᕗᑦ ᒐᕙᒪᒃᑯᖏᑦ ᒫᓐᓇᐅᔪᖅ ᐊᒥᓱᕈᕆᐊᖅᑎᑦᑎᔭᕆᐊᖃᓐᖏᑦᑐᖅ ᐱᔪᓐᓇᕐᓂᖃᕐᕕᖏᓐᓂ 
ᑲᑎᒪᔨᐅᔪᑦ ᐊᑕᖐᓂᐊᕐᒪᑕ ᖃᓄᐃᑦᑑᓂᖏᓐᓂᒃ ᓄᓇᕗᑦ ᒐᔭᒪᒃᑯᖏᑕ ᓂᐅᕕᖃᑦᑕᕐᓂᕐᒧᑦ 
ᐊᑐᖅᐸᑦᑕᖏᓐᓂᒃ, ᑕᐃᓐᓇ ᐊᑲᖅᓴᖏᑦᑐᖅ ᐱᔾᔪᑎᖃᑐᐃᓐᓇᕋᓗᐊᖅᐸᑦ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᕐᒧᑐᐊᖅ. ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᒃᑲᓐᓂᕆᐊᖃᖅᑐᑦ 
ᐊᑑᑎᖃᕐᓂᖓᓂᒃ ᑕᐃᒪᐃᑦᑐᑦ ᐊᓯᖏᓐᓄᑦ ᑲᒪᔪᓐᓇᕐᓂᖏᑦ ᑕᐃᒃᑯᐊ 
ᐊᐅᓚᓂᖃᑦᑎᐊᓕᑐᐊᖅᐸᑕ ᐊᑲᑕᐅᓂᖅᓴᐅᔪᒥᒃ ᓂᐅᕕᖃᑦᑕᕐᓂᕐᒧᑦ ᕿᒥᕐᕈᓂᐅᔪᑦ.  
 

ᑳᓐᑐᖄᖑᔪᑦ 
ᐋᖅᑭᒋᐊᖅᑕᐅᓂᖏᑦ 

 

1. ᒫᓐᓇᔪᖅ ᑳᓐᑐᕋᖑᔪᑦ ᐋᖅᑭᒋᐊᖅᑕᐅᔾᔪᑎᖏᑦ (7 ᐳᓴᓐᑎ ᐃᓄᓐᓄᑦ ᐱᓕᕆᕕᐅᔪᓄᑦ, 7 
ᐳᓴᓐᑎ ᓄᓇᕗᒻᒥ ᐱᓕᕆᕕᐅᔪᓄᑦ ᐊᒻᒪ 7 ᐳᓴᓐᑎ ᓄᓇᓕᓐᓂ ᐱᓕᕆᕕᐅᔪᓂᒃ) 
ᐊᐸᖅᑕᐅᒃᑲᓐᓂᕆᐊᖃᖅᑐᖅ 5 ᐳᓴᓐᑎᒧᑦ ᐊᑐᓂᑦ. 

2. ᑎᓴᒪᖓᑦ ᑳᓐᑐᖄᒃᓯᓂᕐᒧᑦ ᐋᖅᑭᒋᐊᕈᑕᐅᔪᖅ ᐃᓚᓕᐅᔾᔨᓗᑎᒃ ᐃᓄᓪᓚᒃᑖᓄᑦ 
ᐱᓕᕆᕕᐅᔪᓄᑦ ᐋᖅᑭᒋᐊᖅᑕᐅᔪᓐᓇᕐᓗᑎᒃ ᑎᑭᓯᒪᔪᒥᒃ ᖄᖓᒍᒃᑲᓐᓂᖅ 6 ᐳᓴᓐᑎ.  
ᐃᓄᓪᓚᒃᑕᓄᑦ ᐱᓕᕆᕕᐅᔪᑦ ᐃᓄᓐᓄᑦ ᐱᖁᑎᒋᔭᐅᒻᒪᑦ ᓇᖕᒥᓂᕆᔭᐅᓪᓗᓂ, ᑲᒪᒋᔭᐅᓪᓗᓂ 
ᐊᒻᒪ ᐊᐅᓚᑕᐅᓪᓗᓂ ᐃᓄᓐᓄᑦ, ᐊᒻᒪ ᑕᐃᒃᑯᐊ ᑮᓇᐅᔭᓕᐊᕆᔭᖏᑦ ᐃᓄᓐᓅᐸᑦᑐᑎᒃ. 

3. ᐃᓄᓪᓚᕆᓐᓄᑦ ᐱᓕᕆᐊᖑᔪᑦ ᐱᔪᓐᓇᑲᓐᓂᕋᔭᖅᑐᑦ ᖄᖓᒍᒃᑲᓐᓂᖅ  6 ᐳᓴᓐᑎᒥᒃ ᑳᓐᑐᕋᒧᑦ 
ᐋᖅᑭᒋᐊᕆᓂᕐᒧᑦ, ᐳᓴᓐᑎᖓ ᐊᑐᐃᓐᓇᐅᓗᓂ ᒪᓕᓪᓗᒋᑦ ᐊᒥᓲᓂᖏᑦ ᐃᓄᐃᑦ 
ᓇᖕᒥᓂᖃᖅᑐᑦ, ᑲᒪᔪᑦ ᐊᒻᒪ ᐊᐅᓚᑦᑎᔪᑦ. 51 ᐳᓴᓐᑎᖓᓂ, ᐃᓄᐃᑦ ᐱᓕᕆᕕᖏᑦ 
ᐱᑎᑕᐅᒐᔭᖅᑐᑦ 5 ᐳᓴᓐᑎᒥᒃ. 52 ᐳᓴᓐᑎᒥᑦ 59 ᐳᓴᓐᑎᒧᑦ, ᐃᓄᐃᓐᓇᐅᔪᓄᑦ 
ᐱᓕᕆᕕᒋᔭᐅᔪᖅ ᐱᑎᑕᐅᖓᔭᖅᑐᖅ 6 ᐳᓴᓐᑎᒥᒃ ᐋᖅᑭᒋᐊᕈᑕᐅᔪᒥᒃ. 60 ᐳᓴᓐᑎᒥᑦ 69 
ᐳᓴᓐᑎᒧᑦ, ᐃᓄᐃᓐᓇᕐᓄᑦ ᐱᓕᕆᕕᐅᔪᖅ ᐱᑎᑕᐅᒐᔭᖅᑐᖅ 7 ᐳᓴᓐᑎᒥᒃ ᐋᖅᑭᒋᐊᕈᑕᐅᔪᒥᒃ. 
70 ᐳᓴᓐᑎᒥᒃ 79 ᐳᓴᓐᑎᒧᑦ, ᐃᓄᐃᓐᓇᐅᔪᑦ ᐱᓕᕆᕕᖁᑎᖓᑦ ᐱᑎᑕᐅᒐᔭᕐᒥᔪᖅ 8 
ᐳᓴᓐᑎᒥᒃ ᐋᖅᑭᒋᐊᕈᑕᐅᔪᒥᒃ. 80 ᐳᓴᓐᑎᒥᒃ 89 ᐳᓴᓐᑎᒧᑦ, ᐃᓄᐃᓐᓇᐅᔪᑦ 
ᐱᓕᕆᕕᖁᑎᖓᑦ ᐱᑎᑕᐅᒐᔭᕐᒥᔪᖅ 9 ᐳᓴᓐᑎᒥᒃ ᐋᖅᑭᒋᐊᕈᑕᐅᔪᒥᒃ. 90 ᐳᓴᓐᑎᒥᒃ 99 
ᐳᓴᓐᑎᒧᑦ, ᐃᓄᐃᓐᓇᐅᔪᑦ ᐱᓕᕆᕕᖁᑎᖓᑦ ᐱᑎᑕᐅᒐᔭᕐᒥᔪᖅ 10 ᐳᓴᓐᑎᒥᒃ 
ᐋᖅᑭᒋᐊᕈᑕᐅᔪᒥᒃ. 100 ᐳᓴᓐᑎᒥ, ᐃᓐᓄᐃᓐᓇᐅᔪᑦ ᐱᓕᕆᕕᖁᑎᖓ ᐱᑎᑕᐅᒐᔭᕐᒥᔪᖅ 11 
ᐳᓴᓐᑎᒥᒃ ᐋᖅᑭᒋᐊᕈᑕᐅᔪᒥᒃ. 

4. ᐃᓄᐃᓐᓇᕐᓄᑦ ᐱᓕᕆᕕᖃᖅᑐᓄᑦ ᐊᑎᓕᐅᕐᕕᐅᔪᖅ ᑲᒪᖏᔭᐅᔭᕆᐊᖃᖅᑐᖅ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖓᓄᑦ ᑕᐃᒫᒃᓴᐃᓐᓇᖅ ᑲᒪᖃᑦᑕᕐᒪᑕ ᐃᓄᐃᑦ ᐱᓕᕆᕕᖏᓐᓂᒃ, 
ᐃᓚᓕᐅᑎᓯᒪᓗᒋᑦ ᑕᒪᒃᑯᐊ ᓇᖕᒥᓂᖃᕐᓂᐅᔪᑦ, ᑲᒪᔨᐅᔪᑦ ᐊᒻᒪ ᐊᐅᓚᒃᑎᓂᐅᔪᑦ 
ᓇᓗᓇᐃᖅᓯᒪᓗᑎᒃ ᐊᑎᖃᕐᕕᖓᓂ. 

5. ᐊᑎᓕᐅᖅᓯᒪᔪᑦ ᕿᓂᖅᑐᑦ ᐃᓄᐃᓐᓇᕐᓄᑦ ᐱᖁᑎᒋᔭᐅᔪᓄᑦ ᐃᓕᑕᕆᔭᐅᔪᒪᓂᕐᒥᒃ 
ᓴᖅᑮᔭᕆᐊᖃᖅᑐᑦ ᑎᑎᕋᖅᓯᒪᔪᓂᒃ  ᑕᑯᒃᓴᐅᑎᑦᑎᔪᑎᖏᓐᓂᒃ ᐃᓄᓐᓄᑦ ᐱᒋᔭᐅᓂᖓᓄᑦ, 
ᑲᒪᒋᔭᐅᓂᖓᓄᑦ, ᐊᒻᒪ ᐊᐅᓚᑕᐅᓂᖓᓄᑦ. 

6. ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ 
ᐊᓪᓚᕝᕕᐅᔪᖅ ᐃᒪᐃᖁᔨᔭᕆᐊᖃᖅᑐᑦ ᐱᓇᓱᐊᖅᑐᓂᒃ ᐊᑎᓕᐅᖅᑕᐅᔪᒪᓂᕐᒧᑦ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖏᑕ ᐃᓄᓐᓄᑦ ᐱᓕᕆᕕᓐᓄᑦ ᑎᑎᕋᕐᕕᐅᔪᒥ, ᓄᓇᕗᒻᒥ ᑐᓐᖓᕕᒃᑯᑦ 

ᑎᒥᖁᑎᖓ ᐃᓄᐃᓐᓇᕐᓄᑦ ᐱᓕᕆᕕᐅᔪᑦ ᐊᑎᓕᐅᖅᓯᒪᕕᖓ ᐊᒻᒪ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᓄᓇᕗᒻᒥ ᐱᓕᕆᕕᐅᔪᓂ ᑎᑎᕋᕐᕕᐅᔪᒥᒃ ᓇᓗᓇᐃᖅᓯᓂᐊᕐᒪᑕ 
ᑕᒪᒃᑯᐊ ᓱᓕᓂᖏᓐᓂᒃ ᑐᑭᓯᒋᐊᕈᑕᐅᔪᑦ ᐱᖃᓯᐅᔾᔭᐅᓯᒪᔪᑦ ᑐᒃᓯᕋᐅᑎᖏᓐᓂᒃ ᐊᒻᒪ 
ᐃᑲᔪᖅᑐᐃᔾᔪᑕᐅᔪᑦ ᑎᑎᖅᑲᐅᔪᑦ ᐊᒻᒪ ᓇᓗᓇᐃᖅᓯᓂᕐᒧᑦ ᐱᑕᖃᒃᑲᓂᓐᖏᓐᓂᖓᓂᒃ 
ᑎᑎᖅᑲᐅᔪᓂ ᐅᕝᕙᓗ ᑐᑭᓯᒋᐊᕈᑎᒃᓴᐅᔪᓂᒃ ᑐᕌᖓᔪᓂᒃ ᖃᐅᔨᓴᖅᑕᐅᓂᖏᓐᓄᑦ 
ᑐᒃᓯᕋᐅᑎᖏᑕ ᓱᓕ ᑐᓂᔭᐅᓯᒪᓐᖏᑦᑐᑦ. 

7. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᓄᑦ ᐊᑐᐊᒐ ᐋᖅᑭᒋᐊᖅᑕᐅᔭᕆᐊᖃᖅᑐᖅ 
ᐱᖃᓯᐅᔾᔨᓂᐊᕐᒪᑕ ᐱᕕᖃᖅᑎᑦᑎᓂᐅᔪᓂᒃ ᑲᒪᒋᔭᐅᔾᔪᑎᖏᓐᓂᒃ 
ᖃᓄᐃᓕᔭᐅᔪᓐᓇᕐᓂᖏᓐᓄᑦ ᐱᔮᖅᑯᒻᒥᒃ ᑐᓂᓯᒃᐸᑦ ᓱᓕᓐᖏᑦᑐᓂ  ᑐᑭᓯᒋᐊᕈᑎᒃᓴᐅᔪᓂᒃ 
ᓯᖁᒥᑦᑎᓪᓗᑎᒃ ᓇᓗᓇᐃᒃᑯᑖᖅᑕᕈᑕᐅᓂᖓᓄᑦ ᑐᓂᔭᐅᔪᒧᑦ, ᐱᖃᓯᐅᑎᓗᒍ ᐊᑎᖓ 
ᐲᖅᑕᐅᓗᓂ ᐊᑎᕐᓂᒃ ᐊᒻᒪ ᐊᔪᖅᑎᑕᐅᓕᕐᓗᓂ ᐱᓕᕆᕕᖓ ᐊᒻᒪ ᑲᒪᔨᖏᑦ 
ᐱᓇᓱᐊᒃᑲᓐᓂᕈᒪᓂᕐᒧᑦ ᐊᑎᓕᐅᖅᑕᐅᓂᕐᒧᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐋᖅᑭᒃᑕᐅᓯᒪᓗᓂ 
ᖃᓄᑎᒋ ᑕᐃᒪᐃᑎᑕᐅᓂᐊᕐᒪᖔᖅ. 

8. ᐱᔭᐅᔭᕆᐊᖃᖅᑐᑦ ᓄᓇᕗᒻᒥ ᐱᓕᕆᕕᖃᕐᓂᕐᒧᑦ ᐋᖅᑭᒋᐊᖅᑕᐅᔭᕆᐊᖃᖅᑐᖅ 
ᐃᒪᐃᒋᐊᖃᕐᓗᑎᒃ ᑕᒪᒃᑯᐊ ᐱᓕᕆᐊᓪᓗᐊᑕᐅᓂᖏᑦ ᐊᐅᓚᓂᖏᑦ ᐱᓕᕆᐊᖑᕙᓪᓗᑎᒃ 
ᓄᓇᕗᒻᒥ. 

9. ᑐᑭᖓ ᓄᓇᕗᒻᒥ ᐱᓕᕆᕕᐅᔪᖅ ᐋᖅᑭᒋᐊᖅᑕᐅᔭᕆᐊᖃᖅᑐ ᐃᒪᐃᑦᑑᓗᑎᒃ: 
(i) ᓇᓗᓇᐃᑦᑎᐊᕐᓗᒋᑦ ᒪᓕᒋᐊᖃᕐᓂᖏᑦ ᐃᓚᖓᓂ ᑎᑎᕋᖅᓯᒪᔪᒥ (i)−ᒥᑦ (iv)−ᒧᑦ 

ᐊᑐᖅᑎᑕᐅᓗᑎᒃ ᑲᑐᔾᔨᖃᑎᒌᑐᐃᓐᓇᐅᖏᑦᑐᓄᑦ ᓇᖕᒥᓂᖃᖅᑐᓄᑦ, ᑭᓯᐊᓂᓕ 
ᑕᒪᒃᑯᓄᖓ ᑲᒻᐸᓂᐅᔪᓄᑦ; ᑯᐊᐸᐅᔪᓄᑦ ᐊᒻᒪ ᐃᓅᑐᐊᓄᑦ ᓴᖕᒥᓂᖁᑎᖃᖅᑐᓄᑦ; ᐊᒻᒪ 

(ii) ᓇᓗᓇᐃᕐᓗᒍ ᓇᖕᒥᓂᖃᕆᐊᖃᕐᓂᕐᒧᑦ ᑯᐊᐸᐅᔪᓄᑦ ᐊᒻᒪ ᒪᓕᓪᓗᒍ ᐅᖃᐅᓯᖅ 
ᐊᑐᖅᑕᐅᓚᐅᖅᑐᖅ ᐃᓄᓐᓄᑦ ᐱᓕᕆᕕᐅᔪᓄᑦ ᑯᐊᐸᐅᔪᓄᑦ. 

10. ᑐᑭᓕᐅᖅᑕᐅᓯᒪᔪᖅ ᓄᓇᓕᓐᓂ ᐱᓕᕆᕕᐅᔪᖅ ᐋᖅᑭᒋᐊᖅᑕᐅᔭᕆᐊᖃᖅᑐ ᐃᒪᐃᑦᑐᒧᑦ: 
(i) ᓇᓗᓇᐃᕆᐊᕐᓗᒍ ᑎᑎᕋᖅᓯᒪᔪᖅ ᐃᓚᖓ (iv) ᑕᐃᓐᓇ ᐱᓕᕆᕕᐅᔪᖅ 

ᓇᓗᓇᐃᖅᑕᐅᓯᒪᒻᒪᑦ ᓄᓇᕗᒻᒥ ᐱᓕᕆᕕᐅᓗᓂ (ᓄᓇᓕᓐᓂ ᐱᓕᕆᕕᐅᓐᖏᑦᑐᒥᒃ); ᐊᒻᒪ  
(ii) ᐱᖃᓯᐅᑎᑎᓪᓗᒍ ᓄᓇᓕᓐᓂ ᐱᓕᕆᕕᐅᔪᖅ ᐃᓄᓐᓄᑦ ᐱᓕᕆᕕᐅᔪᓄᑦ ᐊᒻᒪ ᓄᓇᕗᒻᒥ 

ᐱᓕᕆᕕᑐᐃᓐᓇᐅᖏᑦᑐᓄᑦ. 
11. ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᔭᕆᐊᖃᕐᒥᔪᑦ ᐱᖁᑎᒋᔭᐅᔪᑦ ᑎᑎᕋᖅᓯᒪᔪᓂ 11.1(f) ᐊᒻᒪ 

11.1(g) ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᐅᔪᓄᑦ ᐊᑐᐊᒐᕐᒥ, ᐱᖃᓯᐅᔾᔨᔪᑦ ᓄᓇᓕᓐᓂ 
ᐱᓕᕆᕕᖃᖅᑐᑦ ᑳᓐᑐᕌᒃᑖᕈᑎᖏᓐᓄᑦ ᐋᖅᑭᒋᐊᕈᑕᐅᔪᓄᑦ  ᑕᒪᒃᑯᓄᖓ ᐱᓕᕆᕕᐅᔪᓄᑦ 
ᓇᓗᓇᐃᒃᑯᓯᖅᑕᐅᔪᓐᓇᖏᑦᑐᓄᑦ ᓄᓇᓕᓐᓂ ᐱᓕᕆᕕᐅᔪᑦ.  

12. ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᑲᐅᑎᒋᔭᕆᐊᖃᖅᑐᑦ ᐊᔾᔨᒌᓕᖅᑎᑕᐅᓯᒪᔪᓂᒃ 
ᑎᑎᕋᖅᓯᒪᔪᓂ ᓇᓂᓯᔾᔪᑕᐅᔪᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐱᔪᓐᓇᖅᑎᑕᐅᓗᑎᒃ 
ᐊᑑᑎᖃᑦᑎᐊᕐᓂᖓ ᐊᔾᔨᒌᓐᖏᑦᑐᑦ ᑳᓐᑐᕌᒃᑖᓂᕐᒧᑦ ᐋᖅᑭᒋᐊᕈᑕᐅᔪᑦ 
ᖃᐅᔨᓴᖅᑕᐅᑦᑎᐊᕐᓂᐊᕐᒪᑕ. 

ᐃᓕᓐᓂᐊᑎᑦᑎᓂᖅ 

 

1. ᐃᓕᓐᓂᐊᖅᑎᑦᑎᓂᕐᒨᖓᔪᑦ ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ 
ᐋᖅᑭᓱᖅᑕᐅᑲᓐᓂᕆᐊᖃᖅᐳᑦ. 

2. ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᑦᑎᐊᕆᐊᖃᖅᐳᑦ ᑕᒪᒃᑯᐊ ᐃᓕᓐᓂᐊᕐᓂᐅᔭᕆᐊᖃᖅᑐᑦ 
ᑐᕌᖓᒻᒪᖔᑕ ᐃᓄᐃᓐᓇᕐᓄᑦ, ᐅᕝᕙᓗ ᓄᓇᕗᒻᒥᐅᓄᑦ ᑕᐃᒪᓕᖓᒻᒪᑦ ᐃᓚᖓᓂ 7.1(d) 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ  

3. ᒫᓐᓇᐅᔪᖅ ᐃᓕᓐᓂᐊᑎᑦᑎᔪᓐᓇᖅᑎᑦᑎᓂᐅᔪᖅ ᑭᖑᕝᕕᖅᑕᐅᔭᕆᐊᖃᖅᑐᖅ 
ᐃᓕᓐᓂᐊᑎᑦᑎᓂᕐᒧᑦ ᐋᖅᑭᒃᓯᒪᔪᒥᒃ ᐃᓕᓐᓂᐊᖅᑎᑦᑎᔪᖃᕆᐊᖃᕋᔭᕐᓗᓂ ᑳᓐᑐᕋᒃᑕᐅᔪᓂ 
ᒪᓕᓐᓂᐊᕐᒪᑕ ᑕᐃᒃᑯᐊ ᐃᓕᓐᓂᐊᑎᑦᑎᔭᕆᐊᖃᕐᓂᐅᔪᑦ ᓇᓗᓇᐃᖅᑕᐅᓯᒪᔪᑦ 
ᑳᓐᑐᕋᒃᑖᕋᓱᐊᖁᔨᔾᔪᑎᓂᒃ ᐊᒻᒪ ᑳᓐᑐᕋᖑᔪᓂ.  

4. ᐊᒡᒍᖅᓯᒪᓂᖏᑦ ᑲᓐᑐᕋᖑᔪᑦ ᐱᖃᓯᐅᔾᔨᔭᕆᐊᖃᕋᔭᖅᑐᑦ ᐃᓕᓐᓂᐊᑎᑦᑎᓂᕐᒧᑦ 
ᐸᕐᓇᒍᑕᐅᔪᒥᒃ ᐱᖃᓯᐅᔾᔭᐅᒐᔭᖅᑐᑦ ᐊᓯᔾᔨᖅᑕᐅᔭᕆᐊᖃᖅᐳᖅ. ᑮᓇᐅᔭᑎᒍᑦ ᐱᒋᐊᕐᕕᖓ 

ᐊᒥᓱᕆᐊᖅᑕᐅᔭᕆᐊᖃᖅᑐᑦ ᐊᖏᓂᖅᓴᐅᔪᓂ ᐱᓕᕆᐊᓂᒃ ᐱᔪᓐᓇᓂᐊᕐᒪᑕ ᑕᒪᓐᓇ 
ᓯᕕᑐᔪᒧᑦ ᐃᓕᓐᓂᐊᕐᓂᐅᔪᖅ ᐊᑦᑐᐃᓂᖃᕐᓂᖅᓴᐅᓪᓗᐊᖁᓐᓇᕐᒪᑦ. ᑕᐃᒪᓕ ᐅᕝᕙᓗ 
ᐃᓚᒃᑲᓂᕐᓗᒍ, ᐱᒋᐊᕈᑎᖓ ᒪᓕᑦᑕᕆᐊᖃᖅᑐᖅ ᐱᓕᕆᐊᖑᔪᑉ ᐊᑯᓂᐅᓂᖓᓂᒃ, 
ᐃᓱᒪᒋᓪᓗᒍ ᐱᔭᕆᐊᖃᕐᓂᐊᕐᓂᖓ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᒍᑕᐅᔪᒥᒃ ᑕᐃᒃᑯᓄᖓ 
ᐱᓕᕆᐊᖑᓂᐊᖅᑐᓄᑦ ᐊᒻᒪ ᐃᓕᓐᓂᐊᖅᑎᑦᑎᔭᕆᐊᖃᕐᓂᖏᑦ 
ᓱᒃᑲᐃᓕᕚᓪᓕᑎᑦᑎᒐᔭᓐᖏᑉᐸᑕ ᐱᔭᕇᖅᑕᐅᕕᒃᓴᖓᓂᒃ ᐱᓕᕆᐊᖓᑕ. 

5. ᐃᓕᓐᓂᐊᑎᑦᑎᓂᕐᒧᑦ ᑐᕌᖓᒧᖅ ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᐊᑐᐊᒐᐅᔪᖅ ᐊᐅᓪᓗᔾᔨᒋᐊᖃᖅᐳᑦ ᓴᖅᑭᔮᖅᐸᒌᖅᓯᒪᔪᒥᒃ, ᐊᓯᖏᓐᓄᑦ ᐃᓕᓴᕆᔭᐅᓯᒪᔪᓄᑦ 
ᐃᓕᓐᓂᐊᑎᑦᑎᔾᔪᑎᒃᓴᐅᔪᓄᑦ ᑭᓯᐊᓂ. ᑳᓐᑐᕋᒃᑕᐅᓯᒪᔪᑦ ᓴᖅᑮᔭᕆᐊᖃᔾᔮᖏᑦᑐᑦ 
ᐃᓕᓐᓂᐊᕈᑎᒃᓴᐅᒐᔭᖅᑐᓂᒃ ᐊᒻᒪ ᑳᓐᑐᕋᒃᑎᑦᑎᓯᒪᔪᑦ ᖃᐅᔨᓴᕆᐊᖃᕋᔭᓐᖑᐊᖏᑦᑐᑦ 
ᑕᐃᒃᑯᐊ ᐃᓕᓐᓂᐊᕈᑎᒋᔭᐅᔪᑦ ᓈᖕᒪᒃᑲᓗᐊᕐᒪᖔᑕ.  

6. ᑳᓐᑐᕌᒃᑎᑦᑎᔨᐅᔪᑦ ᐃᒪᐃᑦᑕᕆᐊᖃᖅᐳᑦ ᐊᑐᓂᑦ ᑳᓐᑐᕌᒃᑖᕋᓱᐊᕈᑕᐅᔪᓄᑦ ᐅᕝᕙᓗ 
ᑲᓐᑐᕋᖑᔪᒧᑦ ᓇᓗᓇᐃᔭᐃᓗᑎᒃ ᐃᓕᓐᓂᐊᕈᑕᐅᔭᕆᐊᖃᕐᓂᐊᖅᑐᑦ ᒪᓕᓪᓗᑎᒃ 
ᖃᓄᐃᑦᑑᓂᖓᓄᒃ ᑳᓐᑐᕋᖑᒧᖅ. ᑕᒪᓐᓇ ᐃᓕᓐᓂᐊᕐᓂᐅᔪᖅ ᑕᒪᒃᑯᓄᖓᑑᔭᕆᐊᖃᖅᐳᑦ 
ᓇᓗᓇᐃᖅᑕᐅᓯᒪᔪᓄᑦ ᐊᒥᓲᓂᖏᓐᓄᑦ ᐃᖅᑲᓇᐃᔭᖅᑎᓄᑦ ᐊᑎᓕᐅᖃᑕᐅᓯᒪᔪᑦ ᐃᒪᐃᑦᑐᓂ:  
(i) ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᓯᓐᓈᑦ ᐱᓕᕆᐊᖑᔪᖅ ᑲᒪᒋᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᕝᕘᓇ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ; 
(ii) ᐊᔪᓐᖏᔾᔪᑎᑖᕐᓂᕐᒧᑦ ᓴᓇᔨᐅᓂᕐᒧᑦ ᐃᓕᓐᓂᐊᕐᓂᐅᔪᑦ ᑲᒪᒋᔭᐅᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ ᑲᒪᒋᔭᐅᓗᑎᒃ ᓄᓇᕗᒻᒥ ᓯᓚᑦᑐᓴᕐᕕᒻᒥᑦ;  
(iii) orᐃᓕᓴᕆᔭᐅᓯᒪᔪᖅ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᓯᓐᓇᑦ ᐱᓕᕆᐊᖑᔪᓂᒃ 

ᑲᒪᒋᔭᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ; ᐅᕝᕙᓗ 
(iv) ᐊᓯᖏᓪᓗ ᐃᓕᓴᕆᔭᐅᓯᒪᔪᑦ ᐃᓕᓐᓂᐊᑎᑦᑎᓂᕐᒧᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ 

ᑳᓐᑐᕌᒃᑕᐅᓯᒪᔪᓄᑦ, ᓲᕐᓗ ᐃᓕᓐᓂᐊᒐᒃᓴᐅᔪᑦ ᑲᒪᒋᔭᐅᔪᑦ ᑎᒥᐅᔪᓂᒃ ᐊᓯᖏᓐᓂ 
ᐊᕕᒃᑐᖅᓯᒪᔪᓂ ᑲᓇᑕᒥ ᐅᕝᕙᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. 

7. ᐃᓕᓐᓂᐊᖅᑐᓕᕆᔨᒃᑯᑦ ᐱᓯᒪᑦᑎᔭᕆᐊᖃᖅᐳᑦ ᐊᑎᕐᓂᒃ ᐃᓕᓴᕆᔭᐅᓯᒪᔪᓂᒃ 
ᐃᓕᓐᓂᐊᖓᒃᓴᐅᔪᓂᒃ ᐊᑐᐃᓐᓇᐅᔪᓂᒃ ᓄᓇᕗᒻᒥ ᐊᒻᒪ ᓯᓚᑖᓂ ᑳᓐᑐᕌᒃᑎᑦᑎᔨᐅᔪᓂᒃ 
ᓂᕈᐊᕈᓐᓇᖅᑐᑦ ᓈᒻᒪᒃᑐᓂᒃ ᐃᓕᓐᓂᐊᒐᒃᓴᐅᔪᓂᒃ. 

8. ᑕᒪᒃᓄᖓᓕ ᐊᖏᓂᖅᓴᐅᔪᓄᑦ ᐱᓕᕆᐊᖑᔪᓄᑦ (ᓲᕐᓗ ᐃᖃᓗᓐᓂ ᖃᖓᑕᓲᒃᑯᕕᒃ), 
ᑳᓐᑐᕌᒃᑎᑦᑎᔨᐅᒧᑦ ᑲᑎᖃᑎᖃᕆᐊᖃᖅᐳᑦ ᑳᓐᑐᕌᒃᑕᐅᑐᐃᓐᓇᕆᐊᖃᖅᑐᓂᒃ 
ᐅᖃᖃᑎᒌᓐᓂᐊᕐᓗᑎᒃ ᐱᓕᕆᐊᓂᐊᖅᑐᒥᒃ ᐊᒻᒪ ᓇᓗᓇᐃᖅᑐᐃᓗᑎᒃ 
ᐃᓕᓐᓂᐊᕐᓂᐅᔭᕆᐊᖃᕐᓂᐊᖅᑐᓂᒃ ᐊᒻᒪ ᐱᕕᒃᓴᐅᓂᐊᖅᑐᓂᒃ ᓴᖅᑮᓚᐅᓐᖏᓐᓂᖏᓐᓂ 
ᐃᓕᓐᓂᐊᖅᑕᐅᔭᕆᐊᖃᕐᓂᐊᖅᑐᓂ  ᑕᕝᕙᓂ ᑲᓐᑐᕌᒃᑖᕋᓱᐊᖁᔨᔾᔪᑕᐅᔪᒥ ᐅᕝᕙᓗ 
ᑳᓐᑐᕌᖑᔪᒥ.  

9. ᐊᑑᑎᖃᓪᓚᕆᑦᑐᖅ ᐊᐅᓚᔪᓐᓇᕐᓂᖓᓄᑦ ᑖᒃᓱᒧᖓ ᓄᑖᑉ ᐃᓕᓐᓂᐊᖅᑎᑦᑎᓂᐅᓂᐊᖅᑐᖅ 
ᓴᖅᑮᓂᕐᒧᑦ ᑐᓴᐅᒪᖃᑦᑕᐅᑎᓕᕆᔨᐅᔪᓂᒃ, ᑲᒪᔭᕆᐊᖃᕋᔭᖅᑐᖅ ᑲᒪᓂᕐᒧᑦ ᐊᑎᕐᓂᒃ 
ᐊᑐᐃᓐᓇᐅᔪᓂᒃ  ᐃᓕᓴᕆᔭᐅᓯᒪᔪᑦ ᐃᓕᓐᓂᐊᖓᒃᓴᐅᔪᑦ, ᑲᒪᓂᕐᒧᑦ ᐊᑎᖏᓐᓂᒃ 
ᐃᓕᓐᓂᐊᖅᑎᐅᔪᑦ ᐊᑎᓕᐅᖅᓯᒪᔪᑦ ᐃᓕᓐᓂᐊᖅᑎᐅᓂᕐᒧᑦ ᐃᖅᑲᓇᐃᔭᖅᑎᐅᓯᓐᓈᑦ ᐊᒻᒪ 
ᓴᓇᔨᓐᖑᖅᓴᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᒐᒃᓴᐅᔪᓂᒃ ᐊᒻᒪ ᐱᒻᒪᕆᓗᐊᓐᖑᐊᖅᑐᒥᒃ 
ᑐᓴᐅᒪᑎᑦᑎᔨᐅᖃᑦᑕᕐᓗᑎᒃ ᑕᒪᒃᑯᓇᓐᖓᑦ ᑳᓐᑐᕌᒃᑎᑦᑎᔨᐅᔪᓂᒃ, ᑳᓐᑐᕋᒃᑕᐅᓯᒪᔪᓂᒃ, 
ᐃᓕᓐᓂᐊᕐᕕ(ᐅᔪᓂᒃ ᐊᒻᒪ ᐃᓕᓐᓂᐊᖅᑎᐅᔪᓄᑦ ᑕᐃᒃᑯᐊ ᐃᓕᓐᓂᐊᖅᑕᐅᔭᕆᐊᖃᕐᓂᐊᖅᑐᑦ 
ᐅᖃᐅᑕᐅᓯᒪᔪᑦ ᑳᓐᑐᕋᖑᔪᒥᒃ ᐊᔪᕐᓇᖏᒃᑲᓗᐊᕐᒪᖔᑕ ᐊᒻᒪ ᑕᐃᒃᑯᐊ ᐊᔪᓐᖏᑦᑐᑦ 
ᐃᖅᑲᓇᐃᔭᖅᑎᐅᔪᓐᓇᖅᑐᑦ ᓇᓂᔭᐅᔪᓐᓇᓂᐊᕐᒪᑕ ᑳᓐᑐᕌᒃᑎᐅᔪᓄᑦ.  

10. ᑕᐃᓐᓇ ᑐᓴᐅᒪᑎᑦᑎᔨᐅᔪᖅ ᐱᓕᕆᐊᖃᕆᐊᖃᖅᐳᖅ ᐱᒻᒪᕆᐅᔪᒥᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᖅᑎᑦᑎᔪᖃᕆᐊᖃᕐᓂᖓᓂᒃ ᓲᕐᓗ ᓇᓕᐊᓐᓄᑦ 
ᐊᑕᖏᓪᓗᓂ ᓯᓚᑖᓂᓐᖓᖅᓯᒪᔪᓂ ᓇᓗᓇᐃᖅᓯᔪᓐᓇᖃᑦᑕᓂᐊᖅᑐᖅ ᑳᓐᑐᕌᒃᑎᑦᑎᔨᐅᔪᓄᑦ 
ᖃᓄᐃᓕᐅᖅᓯᒪᓕᕐᒪᖔᑕ ᑳᓐᑐᕌᒃᑕᐅᓯᒪᔪᑦ ᒪᓕᒐᓱᐊᕐᓗᑎᒃ 

ᐃᓕᓐᓂᐊᖅᑎᑦᑎᓂᕆᔭᕆᐊᖃᖅᑕᒥᓂ ᑕᐃᒪᐃᓐᖏᑉᐸᑕ ᐊᒻᒪ ᑕᐃᒪᐃᓐᖏᑉᐸᑕ 
ᖃᓄᐃᓕᐅᕆᐊᖃᖅᑎᑕᐅᓂᐊᕐᒪᖔᑕ. 

11. ᑐᓴᐅᒪᑎᑦᑎᔨᐅᔪᖅ ᐱᓕᕆᖃᑎᖃᕆᐊᖃᖅᐳᖅ ᑳᓐᑐᕌᒃᑎᑦᑎᔨᐅᔪᓂᒃ, ᓄᓇᕗᒻᒥ 
ᓯᓚᑦᑐᓴᕐᑯᒻᒥ ᐊᒻᒪ ᑳᓐᑐᕋᒃᑕᐅᓯᒪᔪᓂᒃ ᖃᐅᔨᓇᓱᐊᕐᓗᑎᒃ ᐱᑕᖃᒃᑲᓐᓂᕆᐊᖃᕐᒪᖔᑕ 
ᐃᓕᓴᕆᔭᐅᓯᒪᔪᓂᒃ ᐃᓕᓐᓂᐊᒐᒃᓴᐅᔪᓂᒃ ᐊᕙᒃᑯᑎᖃᕆᐊᖃᕐᒪᖔᑕ ᐊᒻᒪ ᐃᓚᓕᐅᔾᔨᓗᑎᒃ 
ᑖᒃᑯᓄᖓ ᐃᓕᓴᕆᔭᐅᓯᒪᔪᓄᑦ ᐱᓕᓐᓂᐊᒐᒃᓴᐅᔪᓄᑦ ᐱᔾᔪᑎᖃᕐᓗᑎᒃ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ ᐃᓕᓐᓂᐊᖅᑎᑦᑎᓂᕆᔭᕆᐊᖃᖅᑕᖏᓐᓂᒃ. 

12. ᑳᓐᑐᕌᒃᑎᑦᑎᔨᐅᔪᑦ ᐃᓚᐅᖃᑕᐅᔭᕆᐊᖃᖅᐳᑦ ᐅᔾᔨᓱᑦᑎᐊᕐᓂᕐᒥᒃ ᐊᒻᒪ ᐊᑐᓕᖅᑎᑦᑎᓂᕐᒥᒃ 
ᐱᔭᕇᖅᑕᐅᓇᓱᐊᕐᓂᖓᓂᒃ ᑳᓐᑐᕋᖑᒧᑦ ᑕᒪᒃᑯᐊ ᐊᑐᖅᑕᐅᑦᑎᐊᕋᓗᐊᕐᒪᖔᑕ 
ᐃᓕᓐᓂᐊᑎᑦᑎᓂᐅᔭᕆᐊᖃᖅᓯᒪᔪᑦ. 

13. ᐱᔾᔪᑎᖃᑦᑎᐊᖏᓪᓗᑎᒃ ᐊᑐᓐᖏᑦᑐᑦ ᐃᓕᓐᓂᐊᖅᑎᑦᑎᓂᕆᔭᕆᐊᖃᖅᑕᖏᓐᓂᒃ (ᑕᐃᒫᒃ 
ᐋᖅᑭᒃᑕᐅᓯᒪᒻᒪᑕ ᐅᖃᖃᑎᖃᓚᐅᕐᓗᑎᒃ ᑐᓴᐅᒪᖃᑦᑕᐅᑎᓕᕆᔨᐅᔪᒧᑦ) 
ᖃᓄᐃᓕᔭᐅᔪᓐᓇᕆᐊᖃᖅᑐᑦ, ᑕᐃᒃᑯᐊᓗ ᖃᓄᐃᓕᔭᐅᔾᔪᑎᖏᑦ ᐱᖃᓯᐅᔾᔨᒋᐊᖃᖅᑐᑎᒃ 
ᐊᑉᐸᓯᓐᓂᖅᓴᒥ ᓈᓴᐅᑎᖃᕐᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ 
ᒪᓕᒋᐊᖃᕋᔭᕐᓂᖏᓐᓂᒃ ᑭᖑᓪᓕᕐᒥ ᑳᓐᑐᕋᖑᕙᓐᓂᐊᖅᑐᓂᒃ, ᐊᑎᖏᑦ ᐲᖅᑕᐅᓂᖏᑦ 
ᑳᓐᑐᕌᒃᑖᕋᓱᐊᕐᓂᕐᒧᑦ ᓯᕗᓂᑎᓐᓂ ᑳᓐᑐᕌᖑᔪᓂᒃ ᐊᒻᒪ/ᐅᕝᕙᓗ ᐊᑭᓖᑎᑕᐅᓗᑎᒃ. 

14. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᐋᖅᑭᒋᐊᖅᑕᐅᔭᕆᐊᖃᖅᐳᖅ 
ᐱᖃᓯᐅᔾᔨᓂᐊᕐᒪᑕ ᐱᕕᖃᖅᑎᑦᑎᔪᒥᒃ ᑕᒪᒃᑯᐊ ᑳᓐᑐᕌᒃᑎᑦᑎᔨᐅᔪᑦ ᐱᖃᓯᐅᔾᔨᓯᒪᖁᓗᒋᑦ 
ᐃᓕᓐᓂᐊᖅᑎᑦᑎᔭᕆᐊᖃᕐᓂᖏᓐᓂᒃ ᐊᖏᔫᑎᒻᒪᕆᓐᓄᑦ ᐱᓕᕆᐊᓄᑦ , ᓲᕐᓗ ᐃᖃᓗᓐᓂ 
ᖃᖓᑕᓲᒃᑯᕕᒃ. ᑕᐃᒪᐃᑦᑐᓄᑦ ᐱᓕᕆᐊᓄᑦ, ᑲᑎᒪᔨᕋᓛᖑᔪᓂᒃ ᓴᖅᑮᔪᖃᕆᐊᖃᖅᐳᖅ 
ᑭᒡᒐᑐᖅᑎᖃᕐᓗᑎᒃ ᑳᓐᑐᕋᒃᑎᑦᑎᔨᐅᔪᓂᒃ, ᑐᓴᐅᒪᖃᑦᑕᐅᑎᓕᕆᔨᒥᒃ, ᓄᓇᕗᒻᒥ 
ᓯᓚᑦᑐᓴᕐᕕᒻᒥᑦ ᐊᒻᒪ ᑲᓐᑐᕋᒃᑕᐅᓯᒪᕕᐅᔪᓂ ᓄᓇᓕᓐᓂ ᐊᒻᒪ ᐊᖅᑮᓗᑎᒃ ᓈᖕᒪᒃᑐᓂ 
ᐃᓕᓐᓂᐊᒐᒃᓴᐅᔪᓂᒃ ᐱᓕᕆᑎᑦᑎᔪᓐᓇᓂᐊᖅᑐᓂᒃ ᐊᒥᓱᓂᒃ ᐃᓄᓐᓂᒃ ᐃᓕᓐᓂᐊᖅᑎᐅᔪᓂᒃ 
ᐊᒻᒪ ᐃᓚᒋᔭᐅᔪᓐᓇᓂᐊᖅᑐᓂᒃ ᐱᓕᕆᐊᒥ.  

15. ᐋᖅᑭᒋᐊᖅᑕᐅᓯᒪᔪᖅ ᐃᓕᓐᓂᐊᑎᑦᑎᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐ 
ᐊᑐᓕᖅᑎᑕᐅᑦᑎᐊᖅᓯᒪᓕᖅᐸᑦ, ᓄᓇᕗᑦ ᒐᕙᒪᒃᑯᖏᑦ ᐃᓱᒪᔭᕆᐊᖃᕐᒥᔪᑦ 
ᐊᖏᓪᒋᐊᖅᑎᑦᑎᓂᕐᒧᑦ ᐃᓕᓐᓂᐊᑎᑦᑎᓂᐅᔭᕆᐊᖃᖅᑐᓂᒃ ᐃᓪᓗᓕᐅᕐᓂᑐᐃᓐᓇᖏᑦᑐᒧᑦ 
ᐊᒻᒪ ᐊᖏᔪᓄᑦ ᐱᔨᑦᑎᓂᕐᒧᑦ ᐱᓕᕆᐊᓄᑦ ᐊᑐᐃᓐᓇᐅᔭᕆᐊᖃᕋᔭᖅᑐᑦ ᒪᓕᓐᓂᐊᕐᒪᑕ 
ᐃᓕᓐᓂᐊᑎᑦᑎᓂᐅᔭᕆᐊᖃᖅᑐᓂᒃ.  

ᓇᖕᒥᓂᖅ ᐱᓕᕆᔨᖃᕐᓂᖅ 

 

1. ᐅᖃᖅᓯᒪᓂᖓ “ᓇᖕᒥᓂᖅ ᐱᓕᕆᔨᖃᕐᓂᖅ” ᐲᖅᑕᐅᑎᐊᒻᒪᕆᒋᐊᖃᖅᐳᖅ ᑕᕝᕙᓐᖓᑦ 
ᐊᑐᐊᒐᕐᒥᑦ.  

2. ᑎᒥᐅᔪᓕᒫᑦ, ᑳᓐᑐᕋᒃᑎᑐᐃᓐᓇᐅᒐᓗᐊᖅᐸᑕ ᐅᕝᕙᓗ ᑲᓐᑐᕋᒃᑕᐅᑲᓐᓂᖅᓯᒪᔪᑦ, 
ᐋᖅᑭᔭᕆᐊᖃᖅᐳᑦ ᖃᓄᑎᒋ ᐃᖅᑲᓇᐃᔭᖅᑎᖃᑦᑎᒋᓂᐊᕐᓂᕐᒥᓂᒃ ᐃᓄᓐᓂᒃ ᐳᓴᓐᑎᖏᑎᒍᑦ 
ᐊᒻᒪ ᒥᒃᓴᐅᓴᒃᑕᐅᓗᑎᒃ ᑕᐃᒃᑯᐊ ᐳᓴᓐᑎᐅᓂᐊᖅᑐᒋᔭᐅᔪᑦ ᓈᓴᐅᑎᒃᑯᑦ 
ᓇᓗᓇᐃᖅᑕᐅᓂᖏᓐᓄᑦ ᐃᓄᓐᓂᒃ ᐱᓕᕆᔨᖃᕐᓂᐊᕐᓂᖏᓐᓂᒃ. 

 
ᐊᑕᐅᓯᕐᒧᑦ ᑳᓐᑐᕋᒃᓯᓂᖅ 

 

1. ᐃᓚᖓ 10 ᒐᕙᒪᒃᑯᓐᓂ ᑳᓐᑐᕌᖑᔪᓄᑦ ᒪᓕᒃᑕᐅᔭᕆᐊᖃᖅᑐᑦ ᐱᔪᓐᓇᖅᑎᑦᑎᔭᕆᐊᖃᕆᕗᑦ 
ᑐᓂᓯᓂᕐᒧᑦ ᐃᓄᑐᐊᒧᑦ ᑳᓐᑐᕌᒃᑖᑎᑦᑎᓂᕐᒧᑦ ᑕᐃᒃᑯᐊ ᓄᓇᕗᒻᒥ ᒐᕙᒪᒃᑯᑦ ᓇᓗᓇᐃᖅᓯᒃᐸᑕ 
ᐊᕕᒃᑐᖅᓯᒪᔪᒥ ᐅᕝᕙᓗ ᐱᓕᕆᕕᐅᔪᒥᒃ ᓄᓇᕗᒻᒥ ᐊᔾᔨᐅᖏᑦᑐᒃᑯᑦ ᐃᓱᒪᒋᔭᐅᔭᕆᖃᖅᑐᒥ 
ᐊᒻᒪ ᐃᑲᔪᖅᑐᐃᓂᐊᖅᑐᓂᒃ ᐱᔪᓐᓇᖅᓯᕙᓪᓕᐊᖁᓪᓗᒋᑦ ᐃᓗᐊᓂᓪ ᐃᓄᐃᑦ ᐱᓕᕆᕕᐅᔪᑦ 
ᑕᒪᒃᑯᓇᓂᓗ ᐃᓄᓐᓂᒃ. 

 
ᐊᑐᖅᑕᐅᓂᖏᑦ 
ᓴᓂᕐᕙᖅᑕᐅᓯᒪᔪᑦ ᐃᓄᐃᑦ 
ᐱᓕᕆᕕᖏᓐᓄᑦ 

1. ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᔭᕆᐊᖃᖅᐳᑦ ᓴᓂᕐᕙᐃᓂᕐᒧᑦ ᐱᓕᕆᐊᓂᒃ ᑕᒪᒃᑯᐊ 
ᐱᔭᐅᓇᓱᐊᖃᑦᑕᕐᓂᐊᕐᒪᑕ ᓇᓗᓇᐃᖅᑕᐅᓯᒪᔪᑦ ᓂᐅᕕᖃᑦᑕᕐᓂᕐᒧᑦ ᐃᓄᓐᓄᑦ 
ᐱᓕᕆᕕᐅᔪᓄᑦ ᑭᓯᐊᓂ. 

2. ᓄᓇᕗᑦ ᒐᕙᒪᒃᑯᖏᑦ ᓴᖅᑮᔭᕆᐊᖃᖅᐳᑦ ᑲᑎᒪᔨᕋᓛᖑᔪᓂᒃ ᒐᕙᒪᒃᑯᓐᓂᖔᖅᑐᖃᕐᓗᓂ 

 ᐊᖓᔪᖅᑲᐅᔪᒥᒃ, ᓄᓇᕗᒻᒥ ᑐᓐᖓᕕᒃᑯᓐᓂᑦ ᐊᒻᒪ ᐱᓕᕆᕕᐅᔪᒥᒃ ᑭᒡᒐᖅᑐᐃᔨᖃᕐᓗᑎᒃ 
ᐋᖅᑭᓂᐊᕐᓗᑎᒃ ᑕᒪᒃᓱᒧᖓ ᐱᓕᕆᐊᒧᑦ. ᐊᒥᓱᑲᓪᓚᐅᔪᑦ ᐃᓱᒪᒋᔭᐅᔭᕆᐊᖃᖅᐳᑦ 
ᐱᖃᓯᐅᑎᓗᒋᑦ ᐅᑯᐊ: 
(i) ᑕᐃᒃᑯᐊ ᐃᓄᐃᑦ ᐱᓕᕆᕕᖏᑦ ᐃᓄᓐᓄᑦ ᓇᖕᒥᓂᕆᔭᐅᔪᑦ ᐊᐅᓚᑕᐅᔪᓪᓗ 

ᑳᓐᑐᕋᒃᑕᕋᐊᕈᓐᓇᖅᑐᑐᓂᐊᕐᒪᖔᑕ; 
(ii) ᑕᐃᒃᑯᐊ ᓴᓂᕐᕙᖅᑕᐅᓯᒪᔪᑦ ᐱᓕᕆᐊᖑᔪᑦ ᑐᕌᖓᑎᑕᐅᔭᕆᐊᖃᕐᒪᖔᑕ ᐃᓄᐃᑦ 

ᐱᓕᕆᕕᖏᓐᓄᑦ ᑭᓯᐊᓂ ᑕᐃᒃᑯᐊᓗ ᐊᔪᓐᖏᒃᑭᓪᓗᑎᒃ ᓄᓇᕗᒻᒥ ᐱᓕᕆᕕᐅᓗᑎᒃ; 
(iii) ᐱᓕᕆᐊᖑᔪᖅ ᑐᕌᖓᑎᑕᐅᔭᕆᐊᖃᕐᒪᖔᖅ ᓇᓗᓇᐃᖅᓯᒪᔪᓄᑦ ᒐᕙᒪᒃᑯᓐᓄᑦ 

ᓂᐅᕕᖅᑕᐅᔭᕆᐊᖃᖅᑐᓄᑦ; 
(iv) ᐱᓕᕆᐊᖑᔪᖅ ᐱᔭᐅᓇᓱᐊᕈᓐᓇᕐᒪᖓᖅ ᑭᓯᐊᓂ ᓇᓗᓇᐃᖅᑕᐅᓯᒪᔪᓄᑦ 

ᖃᑦᑎᐅᔭᕆᐊᖃᕐᓂᖏᓐᓄᑦ ᐊᒥᓲᓂᖏᑦ; ᐊᒻᒪ 
(v) ᐱᓕᕆᐊᖑᔪᖅ ᐋᖅᑭᒃᑕᐅᔭᕆᐊᖃᕐᒪᖔᖅ ᐃᓄᐃᑦ ᐱᓕᕆᕕᖏᓐᓄᑦ ᑭᓯᐊᓂ ᐅᕝᕙᓗ 

ᓄᓇᕗᒻᒥ ᐱᓕᕆᕕᐅᔪᑦᑕᐅᖅ. 
3. ᓄᓇᕗᑦ ᒐᕙᒪᒃᑯᖏᑦ ᐅᒃᐱᕈᓱᒃᐸᑕ ᐊᔾᔨᐸᓗᐊᓂᒃ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᓄᓇᕗᒻᒥ 

ᐱᓕᕆᕕᐅᔪᑦ (ᐃᓄᓐᓄᑦ ᐱᒋᔭᐅᒐᓗᐊᖅᐸᑕ ᐱᒋᔭᐅᓐᖏᒃᑲᓗᐊᖅᐸᑕ), ᓴᓂᕐᕙᖅᑕᐅᓯᒪᔪᒥᒃ 
ᐱᓕᕆᐊᒥᒃ ᐋᖅᑭᔪᖃᕆᐊᖃᖅᐳᖅ ᐃᑲᔪᖅᑕᐅᓂᐊᕐᒪᑕ ᐱᓕᕆᕕᐅᒧᑦ ᐊᒻᒪ/ᐅᕝᕙᓗ 
ᒫᓐᓇᐅᔪᖅ ᑎᑎᕋᖅᓯᒪᔪᖅ 11.3 ᐊᑐᐊᒐᕐᒥ ᐱᓯᒪᔭᐅᑐᐃᓐᓇᓂᐊᕐᒪᖔᖅ. 

ᐊᑭᖏᑦ 
ᐊᖏᖃᑎᒌᒍᑕᐅᓯᒪᑎᓪᓗᒋᑦ ᐊᒻᒪ 
“ᑕᐃᒪᐃᑎᓪᓗᒍ ᐊᒻᒪ 
ᐱᔭᐅᔭᕆᐊᖃᖅᐸᑦ” ᑳᓐᑐᕌᖑᔪᑦ 

 

1. ᐊᑐᖅᑎᑕᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᖅ ᑕᒪᒃᑯᓄᖓ 
ᐊᖏᖃᑎᒌᓯᒪᔭᖏᓐᓄᑦ ᐊᑭᖏᓐᓄᑦ ᐊᒻᒪ “ᑕᐃᒪᐃᑎᓪᓗᒍ ᐊᒻᒪ ᐱᔭᐅᔭᕆᐊᖃᖅᐸᑦ” 
ᑳᓐᑐᕌᖑᔪᓄᑦ ᑕᐃᒪᐃᒍᓐᓇᕆᐊᖃᖅᐳᑦ ᑭᓯᐊᓂ ᑕᐃᒪᐃᑦᑕᕆᐊᖃᖅᐸᑦ ᐊᒻᒪ ᒪᓕᑦᑎᐊᖅᐸᑦ 
ᓂᐅᕕᖃᑦᑕᕐᓂᕐᒧᑦ ᑲᒪᓂᕐᒧᑦ ᐊᒻᒪ ᑕᐃᒪᐃᑦᑕᕆᐊᖃᖅᐸᑦ ᓇᓗᓇᐃᖅᑕᐅᓯᒪᔪᒧᑦ ᑳᓐᑐᕋᒧᑦ. 

2. ᓇᓗᓇᐃᖅᓯᒪᔪᖃᓪᓚᕆᓐᖏᑉᐸᑦ ᐊᑭᒋᔭᕆᐊᖃᖅᑕᖏᓐᓂᒃ ᓂᐅᕕᕐᓂᕐᒧᑦ ᑕᐃᒪᐃᑦᑐᒥᒃ, 
ᑳᓐᑐᕋᒃᑖᕐᓂᕐᒧᑦ ᐊᖅᑭᒋᐊᕈᑕᐅᔪᑦ ᐊᑐᖅᑕᐅᔭᕆᐊᖃᓐᖏᑦᑐᑦ. 

3. ᑕᐃᒪᓕ, ᑲᖐᒋᔭᐅᑐᐃᓐᓇᖅᑐᒥ ᐊᑭᖓᓂᒃ ᐊᑐᓐᖏᓪᓗᓂ ᑳᓐᑐᕋᒃᑖᓂᕐᒧᑦ 
ᐋᖅᑭᒋᐊᕈᑕᐅᔪᓂᒃ, ᓄᓇᕗᑦ ᒐᕙᒪᒃᑯᖏᑦ ᐋᖅᑮᔪᓐᓇᖅᑐᑦ ᓈᓴᐅᑎᑎᒍᑦ 
ᐊᑐᖅᑕᐅᔪᓐᓇᖅᑐᒥᒃ (ᑕᐃᒪᐃᖃᑦᑕᕐᒪᑕ ᑳᓐᑐᕌᒃᑖᕋᓱᐊᖁᔨᓂᕐᒧᑦ) ᐊᒻᒪ ᐊᕕᒃᑐᖅᓯᒪᔪᓂᒃ 
ᓈᓴᐅᑎᐅᔪᓂᒃ ᑐᓂᔭᐅᔪᓂᒃ ᐃᓄᐃᑦ ᐱᓕᕆᕕᖏᓐᓄᑦ, ᓄᓇᕗᒻᒥ ᐱᓕᕆᕕᐅᔪᓄᑦ ᐊᒻᒪ 
ᓄᓇᓕᓐᓂ ᐱᓕᕆᕕᐅᔪᓄᑦ. 

4. ᓴᖅᑮᓐᖏᖔᕐᓗᑎᒃ ᑲᖐᒋᔭᐅᑐᐃᓐᓇᖅᑐᒥᒃ ᖃᑦᑏᓐᓇᐅᓂᖅᐹᕆᔭᕆᐊᖃᖅᑕᖓᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᖏᓐᓄ, ᑳᓐᑐᕋᒃᑖᕋᓱᐊᖅᑐᑦ ᓇᓗᓇᐃᖅᓯᑦᑎᐊᕆᐊᖃᖅᑐᑦ ᓱᓕᓂᕐᒥᓂᒃ 
ᓯᕗᓂᐊᒍ ᒐᕙᒪᒃᑯᑦ ᓄᓇᕗᒻᒥ ᑳᓐᑐᕋᒋᓯᒪᔭᖏᓐᓂ ᑲᔪᓯᑎᑦᑎᑦᑎᐊᓚᐅᕐᒪᑕ ᐊᖏᖅᓯᒪᔭᒥᓂᒃ 
ᐃᖅᑲᓇᐃᔭᖅᑎᑦᑎᓂᐊᕐᓗᑎᒃ ᐳᓴᓐᑎᖏᑎᒍᑦ ᓇᓗᓇᐃᖅᓯᒪᔪᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᓂᒃ ᐃᓕᔭᐅᑐᐃᓐᓇᕆᐊᖃᖅᑐᓂᒃ ᐃᓚᓕᐅᔾᔭᐅᓂᕐᒧᑦ ᑕᕝᕙᓂ 
ᐊᖏᖃᑎᒌᑦᑐᓄᑦ ᐊᑭᖏᓐᓄᑦ ᐊᖏᖃᑎᒌᒍᑕᐅᔪᒥᒃ ᐅᕝᕙᓗ ᑕᐃᒪᐃᑦᑕᕆᐊᖃᖅᐸᑦ 
ᐃᒪᐃᑦᑐᓂ “ᑕᐃᒪᓪᓗᓂ ᐊᒻᒪ ᐱᔭᐅᔭᕆᐊᖃᖅᐸᑦ” ᑳᓐᑐᕋᖑᔪᓂ. 

 ᑲᓐᑐᕌᖑᔪᓂ ᐋᖅᑭᒃᓯᓂᖅ 

 

1. ᑕᒻᒪᖅᓯᒪᔪᑦ ᓂᐅᕕᖃᑦᑕᕐᓂᕐᒧᑦ ᑎᑎᕋᖅᓯᒪᔪᓂ ᑐᓂᔭᐅᓯᒪᔪᑦ ᑳᓐᑐᕌᒃᑖᕋᓱᐊᖅᑎᓄᑦ 
(ᐱᓗᐊᖅᑐᒥᒃ, ᑕᒻᒪᖅᓯᒪᔪᑦ B2 ᑕᑕᑎᕆᐊᓕᓐᓂ) ᑲᒪᒋᔭᐅᔭᕆᐊᖃᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᓇᓕᐊᒍᑐᐃᓐᓇᖅ ᐃᒫᒃ:  
(i) ᓄᓇᕗᑦ ᒐᕙᒪᒃᖏᑦ ᖃᐅᔨᓴᕈᓐᓇᖅᑐᑦ ᑳᓐᑐᕌᒃᑖᓱᐊᕈᑕᐅᔪᖅ ᒪᓕᓪᓗᒋᑦ ᑕᐃᒃᑯᐊ 

ᑐᓂᔭᐅᔪᑦ. ᑕᐃᓐᓇ ᑳᓐᑐᕋᒃᑖᖃᓱᐊᖅᑐᖅ ᑕᑕᑎᕆᓐᖏᑉᐸᑦ ᑕᒻᒪᖅᓯᒪᓐᖏᑦᑐᓂᒃ 
ᑕᑕᑎᕆᐊᓕᓐᓂᒃ ᐃᑲᔪᖅᐹᓪᓕᕋᔭᓐᖏᒻᒪᑦ ᐋᖅᑭᒋᐊᕈᑕᐅᔪᑦ ᐃᓕᒐᓗᐊᖅᑎᓪᓗᒍ 
ᐱᓯᒪᔭᖏᑦ, ᑖᐃᓐᓇ ᑳᓐᑐᕋᒃᑖᕋᓱᐊᖅᑐᖅ ᐊᖏᑐᐃᓐᓇᓯᒐᔭᖅᑐᖅ ᖃᓄᐃᓕᔭᐅᓂᕐᒥᓂᒃ 
ᑕᒻᒪᖅᓯᒪᓚᐅᕐᓂᕐᒥᓂᒃ; ᐅᕝᕙᓗ  

(ii) ᓄᓇᕗᑦ ᒐᕙᒪᒃᑯᖏᑦ ᐃᑲᔪᕈᓐᓇᖅᑐᑦ ᑳᓐᑐᕋᒐᓱᐊᖅᑐᓄᑦ ᓇᓗᓇᐃᖅᓯᓂᕐᒧᑦ ᐊᒻᒪ 
ᑕᒻᒪᖅᓯᒪᔪᓂ ᐋᖅᑭᒃᓱᐃᓂᕐᒧᑦ ᑐᑭᓯᒋᐊᕈᑎᒃᓴᐅᔪᓂᒃ ᑖᒃᑯᓄᖓ ᑳᓐᑐᕌᖑᔪᑉ 
ᐋᖅᑭᒋᐊᖅᑕᐅᓂᖓᓄᑦ ᑐᕌᖓᒐᔭᖅᑐᓂᒃ. 

ᐱᔾᔪᑎᖓ ᐊᑐᓕᖁᔭᐅᔪᑦ 

 

2. ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᖅᐸᑕ ᑭᖑᓪᓕᐅᔪᒥᒃ ᐊᑐᖅᑕᐅᔪᓐᓇᖅᑐᒥ, 
ᑐᑭᓯᓇᑦᑎᐊᖅᑐᒥ ᐅᖃᖅᓯᒪᔪᖅ ᐃᓕᔭᐅᔭᕆᐊᖃᖅᑐᑦ ᑕᒪᒃᑯᓄᖓ ᑎᑎᖅᑲᐅᔪᓄᑦ 
ᓇᓗᓇᐃᖅᓯᓗᑎᒃ ᑳᓐᑐᕋᒐᓱᑦᑐᓕᒫᓄᑦ ᑕᒪᒃᑯᐊ ᐋᖅᑭᒋᐊᖅᑕᐅᓂᐊᕐᒪᑕ. 

3. ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᖅᐸᑕ ᑭᖑᓪᓕᐅᔪᒥᒃ, ᑲᓐᑐᕋᒃᑎᑦᑎᔨᐅᔪᑦ 
ᑕᑯᒃᓴᐅᑎᑦᑎᒋᐊᖃᖅᑐᖅ ᐋᖅᑭᒋᐊᕈᑕᐅᔪᒥᒃ ᑖᒃᓱᒧᖓ ᑳᓐᑐᕌᒃᑎᐅᔪᒧᑦ ᐊᒻᒪ ᐊᐱᕆᓗᒍ 
ᑳᓐᑐᕌᒐᓱᐊᖅᑐᑦ ᓇᓗᓇᐃᖅᓯᔪᓐᓇᕐᒪᖔᑦ ᑕᐃᒃᑯᐊ ᐋᖅᑭᒋᐊᕈᑕᐅᔪᑦ 
ᑕᒻᒪᖅᓯᒪᓐᖏᒃᑲᓗᐊᕐᒪᖔᑕ. 

4. ᐊᑲᐅᓂᖅᓴᐅᔪᒥᒃ ᑲᒪᔾᔪᑕᐅᔪᓐᓇᖅᑐᖅ ᐊᒥᓲᓂᖏᓐᓄᑦ ᑕᒻᒪᖅᓯᒪᔪᓄᑦ, ᑭᓯᐊᓂ, 
ᐋᖅᑭᒋᐊᖅᑕᐅᔭᕆᐊᖃᖅᑐᑦ ᑳᓐᑐᕌᒃᑕᕋᓱᐊᕐᓂᕐᒧᑦ ᑕᑕᑎᕆᐊᖃᖅᑐᑦ ᐊᒻᒪ/ᐅᕝᕙᓗ 
ᐃᓕᓐᓂᐊᑎᑦᑎᑎᐊᕐᓂᖅᓴᐅᓗᑎᒃ ᑳᓐᑐᕋᒃᑖᕋᓱᐊᖅᑐᓄᑦ ᑕᐃᒃᑯᐊ ᑕᑕᑎᕆᔪᓐᓇᓂᐊᕐᒪᑕ 
ᑕᒻᒪᖅᓯᒪᓐᖏᓂᖅᓴᐅᔪᓂᒃ. 

ᑕᐃᒪᐃᒃᓴᐃᓐᓇᓕᖅᑕᐅᓂᖏᑦ 
ᓂᐅᕕᖃᑦᑕᕐᓂᕐᒧᑦ ᑎᑎᖅᑲᐅᔪᑦ 
ᐊᒻᒪ ᐊᑐᖅᑕᐅᕙᑦᑐᑦ 

 

1. ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᒋᐊᖃᖅᑐᑦ  ᑕᐃᒪᐃᒃᓴᐃᓐᓇᓕᔪᒥᒃ B2 ᑕᑕᑎᕆᐊᓕᒻᒥᒃ 
ᑕᒪᒃᑯᓄᖓ ᑳᓐᑐᕌᒃᑎᑦᑎᔨᐅᔪᓕᒫᓄᑦ, ᐃᓚᖃᕐᓗᓂ ᑕᐃᒫᒃᓴᐃᓐᓇᖅ ᐊᔪᕆᕐᓱᐃᔪᑎᓂᒃ 
ᖃᓄᖅ ᑕᑕᑎᕆᐊᖃᕐᒪᖔᑕ ᑕᐃᒃᑯᐊ ᐊᑐᐃᓐᓇᐅᑎᑕᐅᓗᑎᒃ ᑳᓐᑐᕌᒃᑎᑦᑎᔨᐅᔪᓄᑦ 
ᑳᓐᑐᕌᒃᑖᕋᓱᐊᖅᑐᓄᑦ. 

2. ᓄᓇᕗᑦ ᒐᕙᒪᒃᑯᖏᑦ ᐋᖅᑭᒋᐊᖃᖅᑐᑦ ᑕᐃᒪᐃᒃᓴᐃᓐᓇᓕᖓᔪᓂᒃ 
ᐅᖃᖃᑎᒋᓐᓂᐅᔪᓐᓇᖅᑐᓂ ᑎᑎᖅᑲᓂᒃ ᑕᐃᒃᑯᓄᖓ ᐱᓐᖏᑦᑐᓄᑦ (ᐱᖃᓯᐅᔾᔨᓗᑎᒃ 
ᐊᔾᔨᒌᓐᖏᑦᑐᓂᒃ ᑎᑎᖅᑲᐅᔪᓂᒃ ᒪᓕᓪᓗᒋᑦ ᖃᓄᐃᑦᑑᓂᖏᑦ ᑳᓐᑐᕋᖑᔪᑦ ᐅᖃᐅᓯᐅᔪᑦ) 
ᐊᐅᓪᓚᖅᑎᑕᐅᔪᑦ ᑕᐃᒃᑯᓄᖓ ᑳᓐᑐᕌᒃᑖᖅᑎᑕᐅᓚᐅᓐᖏᑦᑐᓄᑦ ᐅᓪᓗᐃᑦ ᐊᒥᓲᓗᐊᓐᖏᑦᑐᑦ 
ᐊᓂᒍᖅᑎᓪᓗᒋᑦ ᑐᓂᔭᐅᔪᖃᓚᐅᖅᑎᓪᓗᒍ ᑳᓐᑐᕌᒥᒃ. ᑕᐃᒃᑯᐊ ᑎᑎᖅᑲᐅᔪᑦ ᐃᒪᐃᑦᑐᓂ 
ᐃᓚᓕᐅᔾᔨᓯᒪᔭᕆᐊᖃᖅᐳᑦ: 
(i) ᐊᑎᖏᑦ ᑳᓐᑐᕌᒃᑖᕋᓱᐊᓚᐅᖅᑐᓕᒫᑦ; 
(ii) ᓵᓚᖃᖅᑑᑉ ᐊᑎᖓ, ᓵᓚᖃᖅᑑᑉ ᐊᑭᖓ ᐊᒻᒪ ᓈᓴᐅᑎᑎᒍᑦ ᑕᒪᕐᒥᒃ ᐃᓕᔭᐅᓚᐅᖅᑐᖅ;  
(iii) ᑳᓐᑐᕌᖑᔪᒧᑦ ᐋᖅᑭᒋᐊᕈᑕᐅᔪᑦ ᐱᔭᐅᔪᖅ ᓵᓚᖃᖅᑐᒧᑦ ᑳᓐᑐᕌᒃᑖᖅᑐᒧᑦ; 
(iv) ᓵᓚᖃᓐᖏᑦᑐᑦ ᑳᓐᑐᕌᒃᑖᕋᓱᐊᖅᑐᑦ B2 ᑕᑕᑎᕆᐊᓕᒃ ᑕᐃᒫᒃ ᐋᖅᑭᒋᐊᖅᑕᐅᓯᒪᒻᒪᑦ 

ᑳᓐᑐᕌᒃᑎᑦᑎᔨᐅᔪᓂᒃ; ᐊᒻᒪ 
(v) ᑕᐃᒃᑯᐊ ᑳᓐᑐᕌᒃᑖᓚᐅᓐᖏᑦᑐᖅ ᓈᓴᐅᑎᒃᑰᖅᑐᖅ, ᐱᖃᓯᐅᔾᔭᐅᓗᓂ 

ᐊᒡᒍᖅᑐᖅᓯᒪᓂᖏᑦ ᑲᑎᓪᓗᒋᑦ ᓈᓴᐅᑎᒃᑯᑦ ᐱᔭᐅᔪᑦ. 
3. ᓂᐅᕕᖃᑦᑕᕐᓂᕐᒧᑦ ᐊᑐᖅᑕᐅᕙᑦᑐᖅ ᐊᒻᒪ ᑳᓐᑐᕌᖑᔪᑦ ᑐᓂᔭᐅᔪᑦ ᐃᖃᓗᓐᓂ 

ᑐᑦᑕᕐᕕᖃᕆᐊᖃᖅᐳᑦ ᑕᒪᒃᑮᓐᓄᑦ ᓄᓇᓕᓐᓄ ᒐᕙᒪᒃᑯᓐᓄᑦ ᐱᔨᑦᑎᓂᕐᒧᑦ ᐊᒻᒪ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᓐᓄᑦ. 

4. ᓄᓇᕗᑦ ᒐᕙᒪᒃᑯᖏ ᐊᑐᓕᖅᑎᑦᑎᔭᕆᐊᖃᖅᑐᑦ ᑕᐃᒪᐃᒃᓴᐃᓐᓇᓕᔪᓂᒃ ᑎᑎᕋᖅᑕᐅᓯᒪᔪᓂᒃ 
ᓄᐊᑦᑎᓂᕐᒧᑦ ᐊᑐᖅᑕᐅᕙᒃᑐᒥ ᐊᑖᓂ ᓇᓗᓇᐃᖅᓯᒪᒻᒪᑦ. 

ᑎᑎᕋᖅᓯᒪᔪᑦ ᐊᑐᐃᓐᓇᐅᓂᖏᑦ 
ᐊᒻᒪ ᓄᐊᑕᐅᓯᒪᔪᑦ 

 

1. ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᔭᕆᐊᖃᖅᑐᑦ ᐱᔭᐅᔭᕆᐊᖃᒻᒪᕆᑦᑐᓂᒃ ᑎᑎᕋᖅᓯᒪᔪᓂ 
ᓄᐊᑕᐅᓂᖏᓐᓂᒃ ᐃᓕᖅᑯᓯᐅᕙᒃᑐᓂᒃ ᑕᒪᒃᑯᓄᖓ ᑳᓐᑐᕋᒃᑖᑎᑦᑎᕙᑦᑐᓕᒫᓄᑦ ᑕᕝᕙᑲᐅᑎᒋ. 

2. ᑎᑎᕋᖅᓯᒪᔪᑦ ᓄᐊᑕᐅᓂᖏᑦ ᑕᐃᒪᐃᒃᓴᐃᓐᓇᕆᐊᖃᖅᐳᑦ ᑲᓐᑐᕋᖑᔪᓕᒫᓄᑦ ᐊᒻᒪ 
ᑕᒪᒃᑯᓄᖓ ᑳᓐᑐᕋᒃᑖᖅᑎᑦᑎᔨᐅᔪᓄᑦ ᐊᑐᕐᓗᑎᒃ ᑕᐃᒪᐃᒃᓴᐃᓐᓇᓕᔪᒥᒃ ᑎᑎᖅᑲᐅᔪᓂᒃ 
ᓄᐊᑦᑎᓂᕐᒧᑦ ᑕᑕᑎᕆᐊᖃᖅᑐᒥᒃ. 

3. ᑕᐃᒃᑯᐊ ᑎᑎᕋᖅᓯᒪᔪᑦ ᓄᐊᑕᐅᔭᕆᐊᖃᖅᑐᑦ ᐱᖃᓯᐅᔾᓯᒪᔭᕆᐊᖃᖅᑐᑦ, 
ᐅᑯᓂᖓᕐᔪᐊᕐᖑᓐᓃᑦ, ᑎᑎᕋᖅᓯᒪᔪᑦ ᒫᓐᓇᐅᔪᖅ ᓄᐊᑕᐅᕙᓪᓕᐊᔪᑦ ᓄᓇᓕᓐᓄ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᓄᑦ, ᐊᒻᒪ ᓱᓕ, ᐱᖃᓯᐅᔾᔨᓯᒪᔭᕆᐊᖃᕆᓪᓗᑎᒃ ᐊᑭᖓᓂ ᐱᓕᕆᐊᖑᓂᐊᖅᑑᑉ 
ᐱᔭᕇᖅᑕᐅᓯᒪᔪᑦ ᑳᓐᑐᕋᒃᑕᐅᑲᓐᓂᖅᓯᒪᔪᓂᒃ ᐊᒻᒪ ᑐᑭᓯᒋᐊᕈᑎᒃᓴᐅᔪᑦ ᐱᔾᔪᑎᖃᖅᑐᑦ 
ᑳᓐᑐᕋᒃᑕᐅᑲᓐᓂᖅᑐᓂᒃ, ᐳᓴᓐᑎᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐱᔭᐅᓯᒪᔪᑦ ᑳᓐᑐᕌᖑᔪᓄᑦ, 
ᐊᑭᖏᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᑐᐊᒐᕐᒥ, ᐊᒻᒪ 
ᖃᓄᖅ ᐃᒃᐱᓐᓇᕐᓂᖃᕐᒪᖔᖅ ᐊᑐᓂᑦ ᑳᓐᑐᕌᒃᑖᓂᕐᒧᑦ ᐋᖅᑭᒋᐊᕈᑕᐅᔪᑦ ᑐᓂᓯᓂᕐᒧᑦ 
ᑳᓐᑐᕌᖑᔪᓂ. 

4. ᐱᓕᕆᐊᓄᑦ ᑲᒪᔨᐅᔪᑦ ᐱᓕᕆᐊᒃᓴᖃᖅᑎᑕᐅᔪᑦ ᓇᓗᓇᐃᖅᓯᒪᔪᒧᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᑳᓐᑐᕋᖑᒧᑦ ᑲᒪᒋᔭᐅᔭᕆᐊᖃᖅᐳᖅ ᓄᐊᑦᑎᓂᕐᒧᑦ ᑎᑎᕋᖅᓯᒪᔪᓂᒃ ᑕᐃᒃᑯᓱᒧᖓ ᑳᓐᑐᕌᒧᑦ 
ᑕᐃᒃᑯᐊ ᖃᐅᔨᒪᔭᐅᑦᑎᐊᕐᓂᐊᕐᒪᑕ ᑎᑎᕋᖅᑕᐅᓯᒪᓂᖏᑦ ᑕᒻᒪᖅᓯᒪᓐᖏᒃᑲᓗᐊᕐᒪᖔᑕ. 

5. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᓄᑦ ᐊᓪᓚᕝᕕᖓ ᑲᒪᔭᕆᐊᖃᖅᑎᑕᐅᔭᕆᐊᖃᖅᐳᖅ 
ᑎᑎᕋᖅᓯᒪᔪᓂᒃ ᓄᐊᑦᑎᓂᕐᒥᒃ ᐊᒻᒪ ᑲᒪᔨᐅᑎᑕᐅᓗᑎᒃ ᑐᑦᑕᕐᕕᐅᓪᓗᐊᑕᖅᑐᒥ ᖃᕋᓴᐅᔭᒃᑯᑦ 
ᑎᑎᖅᓯᕕᐅᔪᒥᒃ. 

ᐊᑐᖅᑎᑕᐅᓂᖏᑦ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᓄᑦ 
ᐊᑐᐊᒐᖅ ᑕᒪᒃᑯᓄᖓ 
ᓄᓇᓕᐅᔪᓄᑦ 

 

1. ᒫᓐᓇᐅᔪᖅ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᑦ ᑭᓯᐊᓂ ᑐᕌᖓᔪᑦ ᓄᓇᓕᐅᔪᑦ 
ᓂᐅᕕᖃᑦᑕᕐᓂᖏᓐᓄᒃ ᐃᒪᐃᑎᓪᓗᒍ ᑕᐃᒃᑯᐊ 51 ᐳᓴᓐᑎ ᐅᖓᑖᓂ ᑳᓐᑐᕌᖑᔪᑦ 
ᑮᓇᐅᔭᖏᑦ ᐱᔭᐅᑎᑕᐅᑉᐸᑕ ᓄᓇᕗᑦ ᒐᕙᒪᒃᑯᖏᓐᓂᒃ, ᑕᒪᒃᑯᐊ ᓄᓇᓕᐅᔪᑦ 
ᐱᑎᑕᐅᕙᓐᖏᒻᒪᑕ ᐅᖓᑖᓂ 51 ᐳᓴᓐᑎᖓᓂ ᐊᕐᕌᒍᑕᒫᑦ ᐊᐅᓚᓂᖏᓐᓄᑦ 
ᑮᓇᐅᔭᖅᑖᕆᔭᐅᕙᒃᑐᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ. 

2. ᓄᓇᕗᑦ ᒐᕙᒪᒃᑯᖏᑦ ᖃᐅᔨᒋᐊᖃᖅᑐᑦ ᑕᐃᒃᑯᐊ ᑕᒪᕐᒥᓕᒫᖅ ᐅᕝᕙᓘᓐᓃᑦ ᐃᓚᖏᑦ 
ᓄᓇᓕᓐᓂ ᒐᕙᒪᒋᔭᐅᔪᑦ (ᓄᓇᓕᐅᔪᑦ, ᑕᐅᓐ, ᕼᐊᒻᓚᑦ, ᐊᒻᒪ ᕕᓕᔾᔨᐅᔪᑦ) 
ᓂᐅᕕᖃᑦᑕᕐᓂᖏᓐᓄᒃ ᑲᒪᒋᔭᐅᓗᑎᒃ ᒪᓕᓪᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓂ ᐊᑐᐊᒐᕐᒥ. 
ᑕᐃᒪᐃᒃᐸᑦ, ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᔭᕆᐊᖃᖅᐳᑦ ᐊᑐᖅᑕᐅᔭᕆᐊᖃᖅᑐᓂᒃ 
ᒪᓕᒐᐅᔪᓂᒃ ᐅᕝᕙᓗ ᐊᑐᐊᒐᑎᒍᑦ ᐊᓯᑦᔨᕈᑕᐅᔭᕆᐊᖃᖅᑐᓂᒃ ᑕᐃᒪᐃᓐᓂᐊᖅᐸᑕ. 

3. ᓄᓇᕗᑦ ᒐᕙᒪᒃᑯᖏᑦ ᓄᓇᓕᐅᔪᓂᒃ ᒪᓕᒋᐊᖃᖅᑎᑦᑎᓐᖏᑉᐸᑕ ᑕᕝᕗᖓ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ, ᓄᓇᕗᑦ ᒐᕙᒪᒃᑯᖏᑦ ᐃᓕᓯᔭᕆᐊᖃᖅᑐᑦ 
ᖃᑦᑏᓐᓇᐅᓂᖅᐹᖓᓂᒃ ᑳᓐᑐᕋᖑᔪᑦ ᐊᑭᖓᓂ ᐱᒋᐊᕈᑕᐅᔪᒥᒃ ᒪᓕᒃᑕᐅᑉᐸᑦ ᐅᕝᕙᓗ 
ᐅᖓᑕᐅᓕᔭᐅᑉᐸᑦ ᐃᒪᐃᑦᑕᕆᐊᖃᖅᑎᑦᑎᒐᔭᖅᑐᖅ ᓄᓇᓕᓐᓂ ᒐᕙᒪᐅᔪᓂᒃ 
ᒪᓕᒋᐊᖃᖅᑎᑦᑎᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᕐᒥ 
ᒪᓕᒃᑕᐅᔭᕆᐊᖃᖅᑐᓂ. 

4. ᓄᓇᕗᑦ ᒐᕙᒪᒃᑯᖏᑦ ᐃᓱᒪᖃᖅᐸᕈᑕ ᑕᒪᒃᑯᐊ ᑕᒪᕐᒥᒃ ᐅᕝᕙᓗ ᐃᓚᐃᓐᓇᖏᑦ ᓄᓇᓕᐅᔪᓂ 
ᓂᐅᕕᖃᑦᑕᕐᓂᐅᔪᑦ ᐊᑐᖅᑐᐃᓐᓇᐅᔭᕆᐊᖃᕐᓂᖏᓐᓂᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ ᐊᑐᐊᒐᕐᒥᒃ, ᓄᓇᕗᑦ ᒐᕙᒪᒃᑯᖏᑦ ᐃᓕᓐᓂᐊᑎᑦᑎᔭᕆᐊᖃᖅᑐᑦ ᐊᒻᒪ 
ᐱᓕᕆᔾᔪᑎᖃᖅᑎᑦᑎᓗᑎᒃ ᐃᑲᔪᕐᓂᐊᕐᓗᑎᒃ ᓄᓇᓕᓐᓂ ᒐᕙᒪᐅᔪᓂᒃ ᓂᐅᕕᖃᖅᑕᑦᑎᐅᔪᓂᒃ 
ᑲᒪᔪᓐᓇᕐᓂᐊᕐᒪᑕ ᐱᑐᐃᓐᓇᐅᖏᓐᓂᖏᓐᓂᒃ ᐊᒻᒪ ᐱᔭᕆᐊᑐᓂᖏᓐᓂᒃ ᑖᒃᑯᐊ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖓᓄᑦ ᓴᖅᑭᑕᐅᔪᑦ.   

ᐊᑐᖅᑎᑕᐅᓂᖓ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᑦ 
ᐊᑐᐊᒐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓄᑦ 

1. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᑐᐊᒐᖅ ᐊᑐᖅᑕᐅᔭᕆᐊᖃᕐᒥᔪᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ. 

2. ᑕᒪᓐᓇ ᓇᓗᓇᖅᑑᔮᖅᐸᑦ, ᒥᓂᔅᑕᐅᔪᖅ ᐅᕝᕙᓗ ᐊᐅᓚᑦᑎᔨᒃᑯᑦ ᑲᑎᒪᔨᖏᑦ 
ᐊᑐᓕᖅᑎᑦᑎᔭᕆᐊᖃᖅᑐᑦ ᑖᒃᓱᒧᖓ ᑐᕌᖓᔪᒥᒃ ᐊᑐᐊᒐᐅᔪᒥᒃ ᒪᓕᒃᑕᐅᔭᕆᐊᖃᖅᑐᒥᒃ 
ᓇᓗᓇᐃᖅᓯᓯᒪᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᒪᓕᒋᐊᖃᕐᒪᖅ 
ᐱᔭᕆᐊᖃᖅᑎᑕᐅᔪᓄᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᐊᒐᕐᒥ. 

ᐅᔾᔨᓱᕐᓂᖅ ᐊᒻᒪ 
ᐊᑐᓕᖅᑎᑦᑎᓂᖅ 

 

1. ᓄᓇᕗᑦ ᒐᕙᒪᒃᑯᖏᑦ ᐃᕐᖐᓐᓇᖅ ᐃᓕᓯᔭᕆᐊᖃᖅᑐᑦ ᐅᔾᔨᓱᕈᑕᐅᕙᓐᓂᐊᖅᑐᓂᒃ 
ᐊᑐᓕᖅᑎᑦᑎᔾᔪᑕᐅᕙᓐᓂᐊᖅᑐᓂᒃ ᑕᐃᒪᐃᒋᐊᖃᖅᑎᑕᐅᒻᒪᑦ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᐅᔪᑦ ᐊᑐᐊᒐᕐᒥ ᐊᒻᒪ ᓇᓗᓇᐃᔭᖅᓯᒪᓂᖅᓴᐅᓗᒍ ᐅᓂᒃᑳᒥ ᑕᐃᒃᑯᐊ 
ᐊᖑᒪᔭᐅᓂᐊᕐᒪᑕ ᐃᓄᓐᓂᒃ ᐃᓗᓕᖃᕆᐊᖃᕐᓂᖏᓐᓄᑦ ᐱᔭᐅᔭᕆᐊᖃᖅᑐᑦ ᐊᒻᒪ 
ᐃᓕᓐᓂᐊᑲᓐᓂᕐᓂᐅᔭᕆᐊᖃᖅᑐᑦ. 

2. ᓄᓇᕗᑦ ᒐᕙᒪᒃᑯᖏᑦ ᐋᖅᑭᒋᐊᕆᔭᕆᐊᖃᖅᑐᑦ ᐊᑐᐊᒐᕐᓂᒃ ᐊᔪᓐᖏᑎᑕᐅᓂᐊᕐᒪᑕ ᓄᓇᕗᑦ 
ᒐᕙᒪᒃᑯᖏᑦ  ᐱᔪᓐᓇᐃᓕᑎᑦᑎᔪᓐᓇᓂᕐᒧᑦ ᐱᓕᕆᕕᐅᔪᒥᒃ ᐊᒻᒪ ᐱᔾᔪᑎᖏᓐᓂᒃ 
ᑳᓐᑐᕋᒃᑖᕋᓱᐊᕐᓂᕐᒧᑦ ᐊᑯᓂᐅᓂᖓ ᐋᖅᑭᒃᑕᐅᓯᒪᓗᓂ ᑕᐃᒃᑯᐊ ᑎᒥᐅᔪᑦ ᓯᖁᒥᑦᑎᓯᒪᓐᓂᖅᐸᑕ 
ᐱᔾᔪᑎᒋᓇᓱᐊᖅᑕᖓᓂᒃ ᐊᑐᐊᒐᐅᑉ. ᑕᐃᒫᒃᓴᐃᓐᓇᐸᓗᒃᑕᐅᖅ ᑕᒪᒃᑯᐊ ᓄᖅᑲᖓᑎᑦᑎᓂᐅᔪᑦ 
ᐊᔾᔨᐸᓗᖏᑦ ᐃᓗᐊᓃᑦᑕᕆᐊᖃᕐᒥᔪᑦ ᐊᑐᐊᒐᕐᒥ ᑐᕌᖓᔪᑦ ᓇᓗᓇᖅᑕᐅᓯᒪᔪᓄᑦ 
ᓯᖁᒥᑦᑎᓂᐅᔪᓄᑦ ᐊᑐᐊᒐᕐᒥ ᒪᓕᒃᑕᐅᔭᕆᐊᖃᖅᑐᓂᒃ, ᑖᓐᓇ ᐱᔪᓐᓇᖅᑎᑕᐅᓂᖓ 
ᐊᑐᖅᑕᐅᒐᔭᖅᑐᑦ ᖃᐅᔨᔾᔪᑕᐅᔪᓐᓇᕐᓗᓂ ᑕᒪᒃᑯᓄᖓ ᓇᖕᒪᓐᖏᑦᑐᓂᒃ ᐱᓕᕆᔪᓂᒃ.   

ᐊᓯᔾᔨᕈᑕᐅᔪᖅ ᓄᓇᕗᒻᒥ 
ᑐᓐᖓᕕᒃᑯᑦ ᑎᒥᖁᑎᖓ ᐃᓄᐃᑦ 
ᐱᓕᕆᕕᖏᓐᓄᑦ ᐊᑎᓕᐅᕐᕕᒃ 
ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓄᑦ ᓄᓇᕗᒻᒥ 
ᐱᓕᕆᕕᓐᓄᑦ ᑎᑎᖅᓯᕕᐅᔪᑦ 

 

1. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᓪᓚᕝᕕᒃ ᐃᒪᐃᑎᑦᑎᓐᖏᒍᓐᓇᖅᑐᑦ ᑕᐃᒃᑯᐊ 
ᐱᓇᓱᐊᖅᑐᑦ ᐊᑎᓕᐅᖅᑕᐅᑲᓐᓂᕈᒪᔪᑦ ᑐᓂᓯᓂᕐᒧᑦ ᐃᑲᔪᖅᑐᐃᔾᔪᑕᐅᔪᓂᒃ ᑎᑎᖅᑲᐅᔪᓂᒃ 
ᑕᒪᒃᑯᐊ ᐱᖁᑎᐅᔪᑦ ᐊᓯᔾᔨᕐᓂᐊᖅᑎᓐᓇᒋᑦ ᐱᓕᕆᕕᖏᓐᓂᒃ, ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ ᐊᓪᓚᕝᕕᖓ ᒪᓕᓪᓗᑎᒃ ᐋᖅᑭᒋᐊᕆᒋᐊᖃᖅᐳᑦ 
ᓄᑖᓐᖑᖅᑎᑕᐅᔭᕆᐊᖃᕐᓂᖏᓐᓄᒃ ᐊᒻᒪ ᐃᓕᖅᑯᓯᐅᔪᓄᑦ ᒪᓕᓐᓂᐊᕐᒪᑕ ᑕᒪᒃᑯᓂᖓ 
ᓄᓇᕗᑦ ᑐᓐᖓᕕᒃᑯᓐᓂᑦ ᑎᒥᖁᑎᖓᓂᒃ. 

2. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᓪᓚᕝᕕᖓᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖓ ᐅᖓᑕᐅᓕᑦᑎᑦᑎᒋᐊᖃᖅᑐᑦ ᐊᑐᕈᓐᓴᕐᓂᖓᓂᒃ ᐊᑎᓕᐅᖅᑕᐅᓯᒪᔪᑦ ᑎᑭᓯᒪᓗᒍ 
ᐊᕐᕌᒍᓄᑦ ᐱᖓᓱᓄᑦ. 

3. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᓪᓚᕝᕕᖓ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖓ ᑲᑐᔾᔨᖃᑦᑕᕈᓐᓇᖅᑐᑦ ᑕᒪᒃᑯᓂᖓ ᐱᓯᒪᔭᐅᔭᕆᐊᖃᖅᑐᓂᒃ ᑎᑎᖅᑲᐅᔪᓂᒃ 
ᑐᓂᔭᐅᓯᒪᔪᓂᒃ ᐱᓇᓱᐊᖅᑐᓄᑦ ᑕᐃᒃᑯᐊ ᐊᒥᓲᓗᐊᖅᑐᓂ ᑐᓂᓯᔭᕆᐊᖃᕐᓂᐊᖏᒻᒪᑕ 
ᐱᓇᓱᐊᖅᑐᑦ ᐊᒻᒪ ᑕᒪᒃᑯᓂᖓ ᑐᑭᓯᔭᐅᔭᕆᐊᖃᒻᒪᕆᑦᑐᓂᒃ ᐱᓯᒪᔪᓐᓇᓂᐊᕐᒪᑕ ᑖᒃᑯᓇᓐᖓᑦ 
ᒪᕐᕉᓐᓂᒃ ᑲᑐᔾᔨᖃᑎᒌᖑᔪᓂᒃ. ᑕᒪᓐᓇ ᑕᐃᒪᐃᑕᐅᔪᓐᓇᖅᑐᖅ ᑲᑐᔾᔭᐅᔪᒃᑯᑦ ᑎᑎᖅᑲᒃᑯᑦ 
ᑎᑎᕋᖅᓯᒪᔪᓄᑦ ᐅᕝᕙᓗ ᐃᓱᒪᖅᓲᑕᐅᓐᖏᑦᑐᓄᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᐅᔪᓄᑦ 
ᐃᓂᒋᔭᖏᓐᓄᑦ ᑎᑎᖅᑲᐅᔪᑦ. 

4. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᓪᓚᕝᕕᖓᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᐊᖏᕆᐊᖃᖅᑐᑦ ᐊᑐᐊᒐᐅᔪᒥᒃ ᐃᒪᐃᒃᐸᑦ ᓇᓂᓯᔪᖃᖅᐸᑦ ᓱᓕᓐᖏᑦᑐᓂᒃ 
ᑐᑭᓯᒋᐊᕈᑎᒃᓴᐅᔪᓂᒃ ᓯᓚᐃᕐᕆᑦᑎᓗᑎᒃ ᐊᑎᓕᐅᖅᑕᐅᔪᒪᓂᕐᒧᑦ ᐱᔪᓐᓇᐃᓪᓕᑎᑕᐅᓗᑎᒃ 
ᐊᑎᓕᐅᕆᓂᕐᒧᑦ ᐱᓕᕆᕕᖓᓂᒃ ᐅᕝᕙᓗ ᐊᓯᐊᓂᒃ ᐱᓕᕆᕕᖓᓂᒃ ᑕᐃᓐᓇ ᑐᒃᓯᕋᖅᑐᖅ 
ᑎᒍᒥᐊᖅᑎᓪᓗᐊᑕᐅᑎᓪᓗᒍ ᐊᑯᓂᐅᓂᖓ ᐋᖅᑭᒃᑕᐅᓯᒪᓗᓂ. 

5. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᓪᓚᕝᕕᖓ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᑐᓂᓯᔭᕆᐊᖃᖅᐳᑦ ᐊᑎᓕᐅᖅᐸᑦᑐᓄᑦ ᓈᓴᐅᑎᓂᒃ ᑕᐃᒃᑯᓄᖓ ᐊᑎᓕᐅᖅᑕᐅᔪᓄᑦ. 

6. ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᑲᑎᒪᔨᐅᔪᑦ ᐱᔪᓐᓇᕐᓂᖃᖅᑎᑕᐅᔭᕆᐊᖃᖅᑐᑦ 
ᐊᔪᓐᖏᓂᕐᒧᑦ ᐊᑐᓕᖁᔨᔪᓐᓇᓂᕐᒧᑦ ᐃᓱᒪᓕᐅᕈᑕᐅᔪᓂᒃ ᑕᒪᒃᑮᓐᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓂ ᐃᑲᔫᑎᐅᔪᑦ ᐊᓪᓚᕝᕕᖓᓂᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂᒃ 
ᕿᐱᓗᓪᓗᑎᒃ ᐊᑎᓕᐅᖅᑕᐅᓂᕐᒧᑦ ᐅᕝᕙᓗ ᕿᐱᓗᓪᓗᑎᒃ ᓄᑖᓐᖑᖅᑎᑦᑎᔪᑕᐅᓇᓱᐊᖅᑐᒥᒃ. 

ᓄᓇᓕᓐᓂ 
ᐃᓕᓐᓂᐊᖅᑎᑕᐅᓂᖏᑦ 
ᐊᑐᐊᒐᕐᒥᒃ ᐊᒻᒪ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ 

 

1. ᓄᓇᕗᑦ ᒐᕙᒪᒃᑯᖏᑦ ᐃᓕᓐᓂᐊᑎᑦᑎᑦᑎᐊᑲᓐᓂᕆᐊᖃᖅᑐᑦ ᓄᓇᓕᓐᓂ ᑕᒪᒃᑯᐊ 
ᐱᓕᕆᕕᖃᖅᑐᑦ ᑐᑭᓯᐅᒪᑦᑎᐊᓂᖅᓴᐅᖁᓪᓗᒋᑦ ᑐᑭᖏᓐᓂᒃ ᐊᒻᒪ ᐊᐅᓚᓂᖓᓂᒃ ᐊᑐᐊᒐᐅᑉ 
ᓂᐅᕕᖃᑦᑕᕐᓂᕐᒧᑦ ᐊᒻᒪ ᑳᓐᑐᕋᒃᑎᑦᑎᖃᑦᑕᓂᕐᒧᑦ. 

2. ᓄᓇᕗᑦ ᒐᕙᒪᒃᑯᖏᑦ ᐱᕕᖃᖅᑎᑦᑎᒋᐊᖃᖅᑐᑦ ᓈᒻᒪᒃᑐᒥ ᐊᒻᒪ ᑲᔪᓰᓐᓇᖅᑐᒥᒃ 
ᐃᓕᓐᓂᐊᑎᑦᑎᓂᕐᒥᒃ ᒐᕙᒪᒃᑯᑦ ᐊᖓᔪᖅᑕᐅᑎᖏᓐᓄᑦ ᑐᕌᖓᑎᑕᐅᓂᖓᓂᒃ ᐊᑐᐊᒐᐅᑉ 
ᖃᓄᐃᑦᑐᑐᐃᓐᓇᕐᒧᑦ ᓂᐅᕕᖃᑦᑕᕐᓂᕐᒧᑦ ᐅᕝᕙᓗ ᑳᓐᑐᕌᒃᑎᑦᑎᖃᑦᑕᓂᕐᒧᑦ 

ᐃᓄᒃᑎᑑᖓᓂᖏᑦ 
ᓂᐅᕕᖃᑦᑕᕐᓂᕐᒧᑦ ᑎᑎᕋᖅᓯᒪᔪᑦ  

 

1. ᓄᓇᕗᑦ ᒐᕙᒪᒃᑯᖏᑦ ᓴᓇᔭᕆᐊᖃᖅᑑᒐᓗᐊᑦ ᓄᓇᕗᒻᒥ ᑳᓐᑐᕌᒃᑖᕐᓂᕐᒧᑦ ᖃᕋᓴᐅᔭᒃᑯᑦ 
ᑐᑭᓯᒋᐊᕐᕕᐅᔪᒃᑯᑦ ᐃᑭᐊᖅᑎᕕᖓ ᐊᑐᐃᓐᓇᐅᓗᑎᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᓕᒫᑦ 
ᐊᑐᕐᓗᒋᑦ. 

2. ᑕᐃᒃᑯᐊ ᑎᒍᒥᐊᖅᑎᐅᔪᑦ ᓇᓗᓇᐃᖅᓯᒪᔪᓂᒃ ᓂᐅᕕᖃᑦᑕᕐᓂᕐᒧᑦ ᑎᑎᕋᖅᓯᒪᔪᓂ ᐱᔪᒪᒃᐸᑕ 
ᐊᑐᕐᓗᑎᒃ ᓇᓕᐊᓐᓂᑐᐃᓐᓇᖅ ᐅᖃᐅᓯᕐᒥᒃ ᐃᓕᑕᕆᔭᐅᓯᒪᔪᒥᒃ ᐊᑐᕐᓗᑎᒃ 
ᖃᓪᓗᓈᑎᑑᓐᖏᑦᑐᖅ, ᐊᓯᐊᓄᑦ ᐊᑐᐃᓐᓇᐅᑎᑦᑎᔭᕆᖃᖅᑐᑦ ᑐᑭᓕᐅᖅᑎᑦᑎᔪᓐᓇᕐᓗᑎᒃ 
ᑎᑎᖅᑲᐅᔪᒥᒃ ᐊᑯᓂᐅᓗᐊᓐᖏᑦᑐᖅ ᐊᒻᒪ ᐃᓱᓕᕝᕕᖓ ᑐᓂᔭᐅᓂᖏᓐᓄᒃ 
ᑳᓐᑐᕌᒃᑖᕋᓱᐊᕈᑕᐅᔪᑦ ᐊᒻᒪ ᑐᒃᓯᕋᐅᑕᐅᔪᑦ ᐅᖓᕙᕆᐊᖅᑕᐅᔪᓐᓇᕐᓗᑎᒃ ᖃᖓᑐᐃᓐᓇᕐᒧᑦ 
ᓈᒻᒪᒋᔭᐅᔪᒧᒃ ᐱᔭᕇᖅᑕᐅᓇᓱᐊᕐᓗᑎᒃ ᑐᑭᓕᐅᖅᑕᐅᓯᒪᔭᕆᐊᖃᖅᑐᑦ ᑎᑎᖅᑲᐅᔪᑦ. 

ᐊᓯᖏᑦ ᓇᓗᓇᐃᖅᓯᒋᐊᕈᑕᐅᔪᑦ 
ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓄᑦ ᐊᑐᐊᒐᕐᒧᑦ 

1. ᐃᓚᒋᓪᓗᓂᔾᔪᒃ ᐋᖅᑭᒋᐊᕈᑕᐅᔪᓂ ᑕᕝᕗᖓ ᐊᑐᐊᒐᕐᒧᑦ, ᓄᓇᕗᑦ ᒐᕙᒪᒃᑯᖏᑦ 
ᕿᒥᕐᕈᒋᐊᖃᖅᑐᑦ ᐊᑐᐊᒐᕐᒥᒃ ᓇᒻᒪᖅᓯᒪᔪᓐᓃᓂᐊᕐᒪᑕ ᐊᒥᓲᓂᖏᑦ ᓇᕿᑦᑕᑲᒻᒪᒃᓯᒪᔪᑦ 
ᑕᒻᒪᖅᓯᒪᔪᑦ, ᖃᐅᔨᒪᔾᔪᑕᐅᓂᐊᕐᒪᑕ ᐊᔾᔨᒌᒃᓴᐃᓇᓐᖏᓐᓂᖏᑦ ᐊᒻᒪ ᐊᑐᖅᑕᐅᑎᐊᕐᓂᐊᕐᒪᑦ 

ᐱᔾᔪᑎᖓ ᐊᑐᓕᖁᔭᐅᔪᑦ 

 

ᐅᖃᐅᓯᐅᔪᒧᑦ ᓇᓗᓇᐃᖅᓯᒪᑦᑎᐊᕆᐊᖃᕐᓂᖅ. 
 

ᐊᖓᔪᖅᑳᖑᓂᖅᓴᐅᔪᖅ 
ᐊᑐᐊᒐᕐᒧᑦ ᓯᕗᒃᑲᑕᖅᑎ 

1. ᓄᓇᕗᑦ ᒐᕙᒪᒃᑯᖏᑦ ᑎᒃᑯᐊᖅᓯᔭᕆᐊᖃᖅᑐᑦ ᐊᖓᔪᖅᑳᖑᓂᖅᓴᐅᔪᒥᒃ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑎᐅᔪᒥᒃ ᑲᒪᒋᔭᖃᕐᓂᐊᖅᑐᒥᒃ ᐊᑐᐊᒐᐅᔪᑉ ᑐᕌᕋᓱᐊᖅᑕᖏᑦ 
ᒪᓕᑦᑕᐅᒐᓗᐊᕐᒪᖔᑕ ᐊᒻᒪ ᑭᒃᑯᑦ ᓵᑕᒃᓴᐅᒻᒪᖓᑕ ᐊᑐᐊᒐᐅᑉ ᐱᓇᓱᐊᕈᑕᐅᓂᖓᓂᒃ, 
ᐅᕝᕙᓗ ᐱᓐᖏᔾᔪᑕᐅᓂᖓᓂᒃ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒋᔭᖓᑦ 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᖃᐅᔾᔨᔪᑦ ᑕᒪᒃᑮᒃ ᐃᓗᐊᓂ “ᐅᓂᒃᑳᖑᔪᖅ” ᐊᒻᒪ ᐸᐃᒃᐹᑦ “ᑎᑎᕋᖅᓯᒪᔪᑦ” ᐅᖃᐅᑕᐅᓯᒪᔪᑦ BLG−ᑯᓐᓂᑦ 
ᐃᓚᖓᓂ ᑎᑎᕋᖅᓯᒪᔪᒥ 6.2 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦᑕ ᑎᑎᕋᖅᓯᒪᖓᓂᒃ, ᐊᒻᒪ ᐃᓚᓗᒍ ᑎᑎᕋᖅᓯᒪᔪᖅ 135, 
ᐃᓚᒋᒻᒪᔾᔪᒃ ᓯᕗᓪᓕᖅᐹᒥᒃ ᑎᑎᕋᖅᑕᐅᔪᖅ ᐃᓗᐊᓂ ᐅᓂᒃᑳᖑᔪᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᒃᑯᖏᓐᓄᑦ ᑳᓐᑐᕌᖃᖅᑐᒧᑦ. 
ᑎᑎᕋᖅᑕᐅᓕᓵᖅᑐᖅ ᑎᑎᖅᑲᐅᔪᑦ ᐅᖃᐅᑕᐅᓯᒪᔪᖅ ᐱᔭᕇᖅᓯᒪᓐᖏᒻᒪᑦ ᓇᓗᓇᐃᖅᑕᐅᓯᒪᓪᓗᓂᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᒃᑯᖏᓐᓄᑦ ᐃᓗᓕᖃᕐᒪᑦ ᓱᓕᓐᖏᑦᑐᓂᒃ ᑲᖐᒋᔭᐅᔪᓂᒃ ᐊᒻᒪ ᑕᒻᒪᖅᓯᒪᔪᓂᒃ ᐋᖅᑭᒃᑕᐅᔭᕆᐊᖃᖅᑐᓂᒃ. BLG−ᑯᑦ ᐅᖃᖅᓯᒪᒻᒪᑕ 
ᑕᕝᕗᖓ ᐅᓂᒃᑳᒧᑦ ᐊᒻᒪ ᑕᐃᒃᑯᐊ ᑎᑎᕋᖅᓯᒪᒧᑦ ᑕᒻᒪᖅᓯᒪᒻᒪᑕ ᑕᐃᒃᑯᐊ ᐃᒃᐱᒋᔭᐅᔭᕆᐊᖃᓐᖏᑦᑐᑦ. 

